
Jenesis
Josepbë anebo gali

37; 39—50
Josepbë anebo gali

37
37; 39—50
Josepbolijahani bume tëboijiwa lamotlola

1-2 Jekop na bubë nëbalebë anebo gali
melëgëbetëme lalële. Jekop Kenan life
mëta mana tafa tle. Ëtani bolijaya kë life
mëta tafa tle. Na Jekopbë nëba Josep, bu
falake ho, na bu 17 tlibutu këniji watle.
Na këbë hona bolijahanina bolijayabë sip-
sip klelina mëmë klelina li li ona mëta
mëtlëwagukefëma. Na Bilha na Silpa bu
Jekopbë fli one. Na kë tlemalë one bu
Josep bolijahanibë botamenino. Na Josep
bolijayame gali tujuwelikefle, “Afani sip-
sip kleli mëglëma sle hanamla.”

3Na Jekop, bubë li weniji Israel, bu hoti
tafa tëglena, bubëmëse Josepmemana fata
totle. Na bume tako tole këme tletle na
kwe bubë fli bowenenime tokwëfo tolewa
latletëme. Na bu ëho lalemu susu totle
na Josepme tlële. 4 Na Josepbë bolija-
hani bolijayabë lowene hwi motlotla na
bu melowene mëtla, “Aya Josepme fwa
feilawa sle lotlefe na kwe seme mesle
hana lëtana.” Na këme nëgeme bu Josepme
tëboijiwamu këme mëtletla na bu Josepme
lale lale gali hanamotlola.

5-7 Na Josep nimitelë hwi tle na boli-
jahanime gali tlome, “Bo nimitelë gali
të nëtatëyo. Sebo nuju mago wesibi kë
lalei notomabë na kwe bobë witi hi we-
sibi leitabo lahujuwa mële na sobobë witi
hi wesibi leitabo bobëme lasabuwa mo-
tome, na bobëme labubusuwa mëtletëme,
eso home fene bubusu mëtletle.” Na bu kë
nimitelë gali yafe aholokwanemëtla na bu
Josepme tëboijiwamumëtletla.

8 Na bolijahani gali motlola, “Ju
melowene lalene? Sebobë eso ho tafa
naegletënamene?” Na kë nimitelë gali
aholokwane motlola, na bu këme enisusu
mëtletla.

9 Na tokwafe Josep li nimitelë hwi tle.
Na bolijahanime ita të tëtatëme. Bumegali
tlome, “Bo li nimitelë mehwi nelë. Na
bo klijina, yemena, sigetobana we ita jwa
këniji mehwi nanolomë. Na bome bubusu
mëletenë.”

10 Na bu kë nimitelë gali bolijayame
mata të tëtatle. Na bolijaya tako wame
metlole na gali tlole, “Kë habëtabo nimitelë
gali të etolene? Ju melowene lalene? Sebo
bitana blijahaninona sëkefo miti bubusu
nanëgletëyomene?” 11 Na Josep bolija-
hani bume tëboijiwa motlola na bume tëbo
lowene fa mëtëtatla. Kwe bolijaya kë
nimitelë gali mana lowene tokoukefëtle.

Ismael enëne Josepme Isip lifewa
mëtlelula

12 Tokwafe Josep bolijahani Sekem
lifewa mititiya, bolijayabë sipsip kleli
mëglëwagukefëma namëglame. 13 Na
Jekop Josepme gali tlole, “Ju walowene
eletëme. Blijahani sipsip kleli Sekem life
li mëta kë mëlëma. Bo jume bu belë jine
nëgelëkakëme.” Na Josep gali tafu tëtatle,
“Wo, nogowimefe.” 14 Bolijaya gali tlole,
“Blijahanime hwi eujuwelëmeme, lalowa
tafa mulane? Na sipsip kleli na mëmë
klelimatahwielomeme, lalowamilibeneo
hanane. Nabomegali elëfanëme.” Na Jekop
bumeHebron lifemago jine tlële. Na Josep
tugujubëë na Sekem lifewa, fwa tule. 15Na
bubë bolijahaninome hohwi tëtagutëme.
Naho li bumehwi telokwaklena tuju tlena
gali tlole, “Ju fëyewesibi hohwi etatlene?”

16Na Josep bume megali tlole, “Bo bobë
afaninome hohwi nëtatemëyo. Ju bome
lalowa gali eglonëmene? Bu sipsip kleli na
mëmë kleli fëye life mëtamlëmane?”

17 Na kë ho gali metafu latëtatle, “Ebë
life wakile mëtla. Bo bumewaaholokwane
tlomë. Bu megali lamëtla, ‘Te manuja.
Totan lifewa.’ ”Na JosepbumeTotan lifewa
esogo tlagume na hwi telokwakëme.

18 Na bu kakëwa asë tëkeke, na bolija-
hani bume mana hwi mëtelëkakla. Na bu
blalo gëgali mëtla, bume mogo nalë tëkle
namogotlame. 19 Na gali mëtla, “Nimitelë
tëgeijilawaho kë lisiyo. 20 Te mogo nalë
tëkle nogotlabëme mana sagli manëlëtla.
Mogo nalë tëkle notlame na mogo tako flu-
juwa tuku nëtëkakame. Na bubë nimitelë

gali fata hana lëgletleme. Na tokwafe
ayame sogëna nololame, ‘Waluju mago
kleli watëkle totle.’ ”

21 Na kwe Ruben kë gali aholokwane
tlome na Ruben, Josepme lëgaitalebeme
lowene hohwi tëtatle, na megali tlome,
“Asa tëkle manotla, matëbe. 22 Sebo bume
ona mago yefi tu fuluju elë fwa tuku
manëtëkaka.” Ruben bu melowene la-
tle, “Tokwafe bo bume fuluju mago ki
nokokëme na aya belë jine nelëkaklëme.”
23Na Josep bolijahani belë fowa tëkaki. Na
bubë lale ëhobolijayakë susu tëgëtatlebë la-
tohwawamëtëtatla. 24Na bume fa mototla
na tu jwayefi tu fuluju elë tukumëtëtëkaka.
Na Ruben li sloslowa tle.

25 Fe mëtëkaka na tafa mëtla. Na hi we-
sibi hi mëtëglabëë na Ismael enëneme hwi
mëtelëkakëma, Gileat life mago mitisiya.
Na bubë kamel kleli, lale lale lëkaluna we-
sibi na fli wesibi baliti tatakona kë glo
mëglabë na kahalu tiha wesibi, Isip lifewa
mëtëmalitama, baliti këna glo namëglame.
26Na Juda bolijamonime gali tlome, “Sebo
Josepme mogo nalë tëkle nogotlana, kwe
seme kë wesibi habelë lëgaitanamene. Tëkle
asamanotla. 27Sebobume Ismael enëneme
baliti sëneme yo manoloma baliti këna glo
nanëglame. Sebo bume tëkle hana nogot-
lame. Bu sebobë keinebamu nëgeme, se-
bobë ilawamago.”
Na Judame gali motlola, “Jubë gali lale

gali.”
28 Na Ismael enëne bu belë Midian life

mago fwa mëtëkakija. Na Josepme bolija-
hani fuluju mago ki motokokëya. Na Is-
mael enëneme yo motloma. Na 20 silva
baliti kënaglonamëglame. Josepbubëwege
manawa fa nalëgëtatëmeme. Na Ismael
enëne Josepme Isip lifewamëtëmalitala.

29Tokwafe Ruben fulujuwa tisi, Josepme
ki nalokokeme fene. Kwe Josepme hwi
hana tlole. Na bu takomaninibomumetle-
tle na ye tletle. Na bubë ëho kaka totle,
bumaninibo tëgletleme nëgeme. 30Na bubë
bolijamoni belë tuju. Na bume gali tlome,
“Sebobë keinëba Josep bu fulujumëtahana
lëtabe. Masiwafe. Habelë nëgletelëmene?”

31 Na bu mëmë kleli mogo nalë tëke
motlola. Na Josepbë ëho kë ko mëta flu
mëtëtatla. 32 Na bu kë ëho bolijaya belë
mëtehula na gali motlola, “Sebo ebë ëho

waluju mago hwi tlola. Ju ebë ëho eselële
fene. Ebë jubë nëbabë ëho nowa.”

33 Na bu ëho hwi sle tlole na gali tlome,
“O nëgalifee. Maseiwafee. Bobë nëbabë
ëhofe. Walujumagokleliwahi tlefee.” 34Na
bolijaya bubë ato mago ëho kaka totome,
na tëbo ëho gëgelo tle. Na boweneme itaita
meye tëkoukefëtlebëë. 35Naboweneninona
bokoninobubelëmitisitla, bubëmaninibo
tli namëgëtatlame. Kwe bubë maninibo
lowene hana tli mëtëtatla. Na bolijaya gali
tlome, “Bo gli nëgelëna, na bobë nëba belë
nëgëmatulëna, alibaho lifewa, bo mana ye
nëgëmalitëme.” Na bu Josepme itaita ye
tlekefëtle.

36 Na Midian life mago enëne Josepme
Isip lifewa mëtëmalitala, na Potifarme
baliti sëneme yo motlola, baliti këna glo
namëglame, Josep bubë wege manawa fa
nalëgëtatleme. Na Potifar bu eso ho Ferobë
wege fa tëtakefetle. Na Potifar bu eso ho
Ferobë plismanëbë eso ho tafa tletëme.
Na bu iniwa, eso ho Ferobë lo mëta sei
mëtlëkefla, wame ho lime. Fero bu Isip life
mago eso ho tafa tletëme.

39
Josep bu Potifarbë lomëta tafa tle

1 Na Ismael enëne Josepme Isip lifewa
mëtlelula, na Potifarme yo motlola, baliti
sëneme. Baliti këna glo namëglame, Josep
bubë wege manawa fa nalëgëtatleme. Na
PotifarbuesohoFerobëwege fa tëtakefëtle.
Na Potifar bu eso ho Ferobë plismanëbë
esoho tafa tletëme. Nabu iniwa, esohoFer-
obë lo mëta sei mëtlëkefla, wame ho lime.
Fero bu Isip life mago eso ho tafa tletëme.
2 Goto Josepme lataitale, këme nëgeme
Josepbë wege lalowamu, këme lëbetle. Na
Josep Potifarbë lo mëta tafa tle. 3 Potifar
bubë wege hwi tlotle na bu melowene tle,
“Bubë iniwa wege lalemu lëbetlefe. Goto
lëgaitaleme nëgeme.” 4 Na bu Josepme fle-
flesu tletle na gali tlole, “Bobë iniwawesibi
tafa elelëmetënë.” 5 Josep Potifarna weife
tafa mëtelo na këme nëgeme Goto Potifarbë
ilawa mago home ululu sle tëtagume, na
bubë iniwa wesibi mata na bubë nuju
mago wesibi mata ululu sle tëtagumetle.

6-7 Na Potifar gali tlole, “Bobë iniwa we-
sibibë eso home tafa eletenë.” Na Potifar
bubë iniwawesibi hana tutune tletëme. Bu
hi wesibime fwa lowene tle.
Na Josep bu tokwëfo tafawa kofene tle

na Potifarbë no mana kë memaune tlële.
Bu kalëlego homu na bu lale klisomu
nëgeme. Na gali tlole, “Jumana esi, bona ni
nanëgebome.”

8Kwe Josep tole hana tletëmunagali tolë,
“Bome bihe kë wesibime nane gali tlonë.
Weye. Matëbe. Bome wagali tlonë, bubë
wesibibë esoho tafa nëgelëbëme. Na bubë
lo mago wesibi hana tutune lëletëme. 9 Bo
ebë lobë bolijaya ho ha nëtabë. Bu bome
iniwa wesibime hehë hana lëletenë. Jume
fwamu hehë lëletenë. Sebo melë fëyeme
nëgelomene. Matëbe. Kwebomelë nëgelëna,
bo Gotome tëbo nogotlëme.”

10Na itaitamëseawi, gali tlokwefle, buna
ni namëgebome.
Kwe Josep gali tle, “Matëbe.” Na loliwa

hana tujutë.
11 Tokwafe li olëna, Josep lowa tëkaklu,

bubë wege fa nalogotleme. Na fli wege ho
hana tafa mëtla. Buwa tafa telule. 12 Na
Potifar no bu belë tisi tle na ëho mëta fa
tetokwakile na gali tlole, “Esimo. Bona
ni nanëgebo.” Kwe ëho bubë toba mëta
lakilewa tletë na latlëbukakuwa. 13Na mëse
melowene tletle, “Josep walëlëboukakufe,
na ëho tobanamana tehwatle.” 14Nahome
we tlome na mitisitëya na bu gali tlome,
“Sobo aholokwane elo. Bobë ho Hibru
mago home sebobë lo eli kë tëglesulebë
seme tëbo lalëtana. Bome lisëme yafe
tou lëtanë, kwe bo mana kë jakle nelë.
15 Bo afëflei nëgelëme nëgeme bu mana kë
lëlëboukaku. Na bu ëhowa bobë toba mëta
kile lële.”

16Na Potifar no ëhomana gwa tëtakefëtle
na bohe lowa mana tisi. 17 Na boheme të
tëtatle, “Hibrumago home, ju kë tëglesulebë
bome lisëme yafe tou lëtanë. 18 Kwe bo
feilawa jiyakle noglolëme nëgeme, këme
lëlëboukaku. Na bu ëhowa bobë toba mëta
ekë kile lële.”

19Na no kë gali të tëtatle na Josepbë eso
ho enisusu tletle. 20 Na Potifarbë wege
enëne Josepme fa mototla na kalabusu
lowa tuku mëtla. Eso ho Ferobë kalabusu
enëne këme kë tafa mëglekefëyabë lowa
mëtlelula. 21 Kwe Goto Josepme lataitale.

Këme nëgeme bubë wege lalemu tëbetle.
Kalabusu enenebë eso ho fleflesu tletle.
22 Na Josepme këme gali tlole, “Ju iniwa
kalabusu hobë eso home tafa eletëme.” Na
Josep bu kalabusu hobë wege hwi tlotëme.
23Na Goto Josepnamëtëtabo na bubë wege
taitatle. Na këme nëgeme kalabusu lo
bolijaya bu wesibi tutune hana tletëme.
Josepbë wege lalemu nëgeme.

40
Josep bu nimitelë wayo gali të totome

1Tokwafe eso ho Ferobë bletë nage ahu-
jume lëglekefëtlebë ho na bubë hitu su
lëtakefëtlebë ho, humëi na hi lëglelëme, bu
eso ho Ferome tëbo lamototlo. Na buwelili
tletëme. 2Na eso ho Fero kë tlemalë wege
home wame tlome. 3 Na bu kë tlemalë
home Potifarbë kalabusu lowa sike mëtla,
Josep këme kë tafa tëglebë. 4Na kalabusu lo
bolijaya Josepme gali tlole, “Ju kë tlemalë
home tafa elelëme.” Na kë tlemalë ho kal-
abusu lo mëta tako olë tafa mëtelo.

5 Tokwafe eso ho Ferobë hi wesibi
ahujume lëglekefëtlebë ho na hitu su
lëtakefëtlebë ho, bu kalabusu lo mëta kë
tafamëtelobë,bunimitelënahwimëtelo. Na
bubë tële nimitelë esobë bwa bwa.

6 Na olobalë Josep bu belë hwime tuju
tëme na mehwi latlome, “Yeluna alëla
memëtelo.” 7 Na takune tlome, “Sobo
fëyeme tutune elone?”

8 Na bu metafu mëtëtatelo, “Sebo
nimitelë hwi nëgelome nëgeme, kwe seme
li ho nimitelë esome hana gali lolono.” Na
Josep bu tlemalë home gali tlome, “Goto
nimitelë wayo gali buwa lowene lëletëme.
Na buwa olafa lotometëname. Te, sobobë
nimitelë galibë bome të etometëna.”

9 Na hitu su tëtakefëtlebë ho bubë
nimitelë gali të totle. Bu gali tle, “Bo
nimitelë nanelë wain taba liji hwi nololë.
10Kë taba aona tikefona. Laba okwëfo foke
mele. Na tahweji kë mëta fu mele. Na liji
tatakowa mowalë. Na iniwa nigliji mele.
11 Kë taba liji tu, lale iji lamële. Na bo eso
ho Ferobë kabo fa nëtë. Na kë taba liji tu
kiki notomë. Na bo kë tu eso ho Ferome
kabona nëlëlë. Bobë nimitelë gali tei.”

12 Na Josep gali tle, “Nimitelë esobë
melëgëbelalëletle. Aona taba tikefobë, aona
olëme lëlekuju lële. 13Aona olë yawe na eso

hoFerobëwame lowenemana tli lëbetleme.
Na mana eso ho Fero bu gali loglëme,
‘Ita esimo, jubë wege ita fa naegotleme.’
Na ju tokwafe eso ho Ferobë hitu ita su
egëtakefëtleme, ëbame ju fene su tëtakefëtle,
humëina hi lëglelime. 14 Na tokwafe, ju
eso ho Ferobë lo mëta tafa eglena bome
maninibo eletenëmena bome aholokwana
asa ti ele. Lowene egletenëme na eso ho
Ferome gali eloleme, bome kë kalabusu lo
mago tuhunalëgëtanëme. 15Ëbamemu,bobë
toba tabana leimototometënanaHibru life
mago mana mëtlesuna ebë lifewa. Na bo
ebë life mëta bo tafa tëgelëna, bo fëyeha
hana telë. Kwe bome blawa kalabusu
mëtëtana.”

16 Na hi wesibi ahujume lëglekefëtlebë
ho bu hitu su tëtakefëtlebë hobë nimitelë
wayo gali aholokwane tle, na lowene tle,
“Lalowafe.” Na Josepme gali tlole, “Bo
melë nimitelëmehwi nanelë. Bo aona bas-
ketë musu bletë nage manogwa eso mëta
gogwa mana nehwei. 17 Matawa mago
isekubë eso ho Ferobë lale nage ëfomemu
mobe. Na kwe fole kë nage, ëfo mago hi
mele. Bobë nimitelë gali tei yawe lële.”

18 Na Josep gali tle, “Nimitelë esobë
melëgëbelalële. Aona isekubë, aona olëme
lëlekuju lële. 19 Aona olë yawe jwa mëleme
naesohoFero jumekalabusu lomago tuhu
lëtamena jumemou lokwati sika lëtame. Na
jubë ato ti mëta tabana kesi lëtatëme. Na
fole jubë afabomana hi meletëme.”

20 Aona olëbëna eso ho Fero, bubë wege
home tako salë fata tëtatëme, bota bume
këna fu togotlebë olëbë salë. Na bubë hitu
su tëtakefëtlebë ho na hi wesibi ahujume
tëglekefëtlebë ho kalabusu lo mago tutuhu
mëtla. Na mëtlesuma, na eso ho Ferobë
naba li mëta ola mëtla. 21 Na eso ho Fero
bu hitu su tëtakefëtlebë home gali tlole, “Ju
ejume, na jubë wege ita fa naegotleme.”
22Kwe eso ho Ferobë hiwesibi kë ahujume
tëglekefëtlebëhome timëta tabanakesi totle
na lagliwa tle. Ebë wesibi mefata këme
mëtle, ëbame nimitelë eso galibëme Josep
fene gali tle. 23Kwe eso ho Ferobë hitu su
lëtakefëtlebë ho Josepme aholokwanamu ti
tle.

41
Josep eso ho Ferobë nimitelëwayo gali të

lëtatle
1 Tële tlibutu wamutuju na eso ho Fero

nimitelë hwi tle. Bu nimitelë mehwi latle.
Bu Nail tu helefo mëta tlibe. 2 Na 7 bul-
makau kleli tatako, tu mago fe motokoke,
lifijuwa. Na bu tu helefo mago agosaba
hi mele. 3 Na tokwafe 7 ato tikatabo bul-
makau kleli mata tu mago fe motokoke.
Na bu tatako bulmakau kleli mëglëbo li
mëta mëtlibe. 4 Na tokwafe ato tikatabo
bulmakaukleli tatakobulmakauklelibëme
hi mëtle. Eso ho Fero bu kë nimitelë hwi
tle na ni mago lahujuwa tëkake. 5Na ita ni
tëtebokwake na li nimitelë hwi tle. Witi hi
wesibi jowa hulu lële na kë jowa witi mëta
hi wesibi 7 këniji mëbe. Na bu tatako mële
na lalemu mëbe. 6 Na tokwafe li witi hi
wesibi jowa hulu lële na kë jowa witi mëta
hiwesibi 7 kënijimëbe. Kwebu tokwëtokwë
mëbe na tëbo lamele. Na ona elë mago
atëte tabo flelu ligisibë na lakokowa mëbe.
7Kwe kë tokwëtokwë witibë tatako witime
lahiwa mele. Na eso ho Fero huju tëkake
na lowene tle, “Bo nimitelëna hwi nelëfe.”
8 Na olobalë bu tako tutune latle. Na bu
tatako lowene home na yanowai home
mata we tlome. Na bubë tële nimitelë gali
të tëtatëme. Kwe kë enëne bume nimitelë
wayo galibë të sle hana mëtëtatla. Bu
kë tële nimitelë wayo galibë lowene hana
mëtletëma.

9 Na hitu su lëtakefëtlebë ho eso ho Fer-
ome gali tlole, “O ëjewa ekë lowene nelëfe.
10 Ëbame ju bo name hi wesibi ahujume
tëglekefëtëbë ho name wame latlona. Na
ju seme Potifarbë kalabusu lowa sike tle.
11 Kë mëta tafa telo. Na nimitelë hwi
telo. Na sebobë nimitelë wayo gali bwa
bwa. 12 Na Hibru mago falake ho sebona
tafa tla na bu kalabusu lo bolijaya hobë
wege fa lëtakefëtle. Na sebo bume nimitelë
gali të tëtatelo. Na bu sebobë nimitelë
wayo galibë olafa sle tëtatëna. 13Na wesibi
mefatawametle bu fene gali tlono. Bo jubë
wege ita fa totlë, kwe ju hi wesibi ahujume
tlekëfetëbë home ti mëta tabana kesi totle
na bu lagliwa tle.”

14Na eso ho Fero bu kë gali yafe aholok-
wane tlole. Na bubë wege home jine
telëkakle, Josepme no nalëglëleme. Na kë ho
Josepme kalabusu lo mago hokweinawa
no tujuwelële. Na Josep bubë ëbehuba
laba glo tle. Na lale ëho gegelo tle. Na

eso ho Fero belë mëtlelula. 15 Na eso
ho Fero Josepme gali lolole, “Bo nimitelë
mehwi nanelë kwe bu nimitelë wayo gal-
ibë të hana mëtatëna. Bu lowene hana
mëletëma. Kwe ho bu bome megali lam-
olona, ‘Ju nimitelë gali aholokwane eglena
na ju nimitelë wayo galibë lowene sle ek-
outëmeme.’ ” 16Na Josep gali lolole, “Bo kwe
hanane. Goto kwe fëyemene. Buwa jubë
nimitelë wayo galibë olafa logotometëme.
Kwe jubë tutune lowene tli lëgëbetëme.”

17Na eso ho Fero Josepme gali lolole, “Bo
nimitelë mehwi nanelë. Bo Nail tu helefo
mëta nilibë. 18 Na bo 7 tatako bulmakau
kleli hwinolomë. Nabu tumago femokoke
lifijuwa. Na tu helefo mago agosaba hi
hi mele. 19 Na tokwafe 7 bulmakau kleli
tu mago mata fe mokoke na bu ato tika
tanono na elebowa. Na bo këha ato tika
tanono bulmakau kleli, Isip life mëta hwi
hana nolomë. Hanane mu. 20 Na ato tika
tanono bulmakau kleli tatako bulmakau
klelime hi mele. 21 Bu wahi mele, kwe
bubë ato sëse hana meletëme, otome fene
mitlibe. Na ëje mata mëtabowa mëlibe. Na
bo ni mago sagli nelëkaklë. 22 Na bo ita
ni nëtebokwakë na ita li nimitelë hwi nelë.
Witi hi wesibi jowa hulu lële na kë jowa
witi mëta hi wesibi 7 këniji mëbe. Na bu
tatako mële na lalemu mëbe. 23 Na tok-
wafe li witi hi wesibi jowa hulu lële na
kë jowa witi mëta hi wesibi 7 këniji mëbe.
Kwe bu tokwëtokwë mëbe na tëbo lamele.
Na ona mago atëte tabo flelu ligisibë na
lakokowa lotome. 24Nakwekë tokwëtokwë
witibë tatako witime lahiwa mele. Na bo
kënimitelëgaliwaiyobëme,yanowaihome
yafe takunenolomëkwebubomenimitelë
wayo galibë të sle hanamëtatëna.”

25 Na Josep eso ho Ferome gali tlole,
“Jubë tële nimitelë gali kë nëgebë ebë jowa
wayo galiwa. Goto bu wesibi jume wafi
lebotane lëtatë. Na kë wesibi tokwafe fata
lëgleme. 26Na 7 tatako bulmakau klelibë, 7
tlibutume lëlekuju lële. Na 7 tatako witibë
mata 7 tlibutume lëlekuju lële. Ebë tële
nimitelë gali kë nëgebë jowa wayo galiwa.
27 Na 7 ato tika tanono bulmakau klelibë
na 7 tokwëtokwë witibë, atëte tabo flelu kë
koko totomebë, bu 7 tlibutume lëlekuju lële.
Na kë 7 tlibutu, bu hi wesibi jwamu. Na
bu foneme gigli mëglame. 28 Bo jume ëje
wagali nolë. Goto bu wesibi jume wafi

lebotane lotometë. Na kë wesibi tokwafe
fata lëgleme. 29 Na 7 lale tlibutu migisina,
Isip lifemëta lebutako hi wesibi hulumok-
oumemu. 30 Na tokwafe kë 7 lale tlibutu
yawe mëglena, 7 tëbo tlibutu migisime. Na
bu mana foneme gigli nëlame. Hi wesibi
jwa nëgeme. Na iniwa enëne, lale tlibutu
lowenebë aholokwana ti mëglame. Na tako
fone Isip life tëbo logotlememu. 31 Kë 7
tlibutu kë migisibë, bu tëbo tlibutumu. Na
oneho foneme gigli mëglame. Na iniwa
oneho lale tlibutu lowenebë aholokwana
ti mokoujame. 32 Goto bubë lowene këbë
wesibi mëta wafi gwa lotle. Këme nëgeme,
ju këha tële nimitelë këme hwi elome, ju kë
wesibi lowene naegletleme.”

33 “Te, ju lale lowene home hohwi
etamëme na hwi eloleme na aniji eloleme.
Na kë hobë Isip life enëneme tafa
nalëglelëmeme. 34 Na ju fli lale lowenena
home aniji elomeme. Na 7 lebutako hi
wesibi tlibutu migisina, kë enëne iniwa
nuju mago hi wesibi loko mëtagujayame.
Na bu tobali fu motomame. Na 4 fubë
hi wesibi onehome sa mëtatëmame. Na
jowa fubë hi wesibi gogwa lo mëta gogwa
mulame. 35 Na lale lowenena ho bu lale
tlibutuna kë fata mëglebë hi wesibi loko
mëtagujayame. Na bu, jubë lokwalëfe mëta
fwa wege melame. Na bu witi liji na fli hi
wesibi, loko lo takowa loko mëtagujayame.”
36Na 7 hiwesibi jwa tlibutu Isip lifatemëta
fata mëglena, kwe Isip lifate mago oneho
eso enëne kë loko mëgëtayabë lo mago hi
wesibi glo mëlekefëyame. Këme nëgeme
oneho foneme gigli hanamëglame.

Eso ho Fero bu Josepme aniji tlole, Isip
lifebë eso home fata nalëgletëmeme

37Eso ho Fero na bubë wege ho, Josepbë
gali yafe aholokwanemëtla na kë galibëme
tako tole memëtletla. 38 Na eso ho Fero
gali lolome, “Gotobë Amtëtomba, bu mëta
tafa lëletle. Na sebo këha home fëye mago
hohwi nëgëtayamene. Sebo këha home
hohwi nëgëtayana, kwe sebo këha home
hana hwi noglolame, Gotobë Amtëtomba
tafa lëgletlebë home, sebo Josep mefwa
aniji noglolame, Gotobë Amtëtomba tafa
lëgletleme nëgeme.” 39 Na eso ho Fero
Josepmegali tlole, “Goto buwa jumekëwe-
sibiwaolafa lotometë. Na liho juha lowene

ho hana tafa lële. Hanane mu. 40 Bo jume
këme aniji nolë. Bobë life mago onehobë
eso ho tafa naegletëmeme, jubë gali aholok-
wane melame na esogo melelëtëyome. Ju
bobë lokwalëfe mëta fwa tafa eletenëme
kwe bo tako eso homu tafa nelëme.”

41 “Bo jume Isip life tafa eglelëlebë home
ekë aniji nolë.” 42 Na eso ho Fero bubë
toba baliti tohwa lëtamë, na bu Josepbë
toba ku mëta gelo lëtatle. Kë toba baliti
eso home lëlekuju elamë. Na bu lale ëho
Josepme gelo lëtatle na lale tliji mou mëta
lehotle. 43 Na eso ho Fero bu kalë loha
wesibi, wesibi Josepme lëlële. Hos kleli bu
kë kalë loha wesibi, wesibime ki lokou. Na
Josep bu këna na asë lëgëbelëfame. Nawege
homotoutaya namegali mëtlaguma, “Josep
nagi kë lisiyo. Sobo alëge mago fë ebok-
wako.” Na kë lakalena, Josep, iniwa Isip
onehome tokwefo eso home tafa tletëme.

44 Na eso ho Fero Josepme gali lolole,
“Bo Isip lifebë tako eso ho na bo megali
nelë. Isip life mago oneho bu bubë lowe-
nenawa wesibi li hana mogotlame. Jume
afina takune molëyome.” 45Na eso ho Fero
bu Josepme tiho weniji fë tëtatle, Safenat
Panea. Na bu Potifera bokome yo tlole.
Bubëweniji Asenat. Potifera buHeliopolis
life magobë fëso hi wesibi ahujume ahu-
jume lëglekëfebë ho. Na Josep bu Isip lifate
mëta tafa tle. Na bu Isip lifebë tokwëtokwë
life elëme asë tëbelëfa.

46 Na Josep bu 30 tlibutu watle na eso
ho Ferobë wege mana fa tëtatle. Na bu
eso ho Ferobë lo kile lotle na Isip lifebë
tokwëtokwë life elëme asë tëbelëfa. 47Na kë
7 lale tlibutu migisina na feilawa lale hi
wesibi fata mëgleme. 48 Na Josep bu kë hi
wesibi loko tëtagwi na jowa jowa lifatebë
nuju mago hi wesibi loko lo mëta gogwa
tokou. 49 Na Josep bu kë loko tëtagwibë
hi wesibi yafe tabei tle. Kwe bu feilawa
wesibimu yenëba fenene na bu tabei hana
tle manawa gogwa tle.

50 Na 7 tëbo tlibutu fata jwa mëtëglena,
Josep no Asenat tële iko nëbale mana fata
totome. Asenat Potiferabë boko na bu He-
liopolis lifemagobë fësohiwesibi ahujume
ahujume lëglekëfebë ho. 51 Na Josep gali
tle, “Goto bome lalaitanë. Na bobë afani
kë tëbomëtëtanabë na ilawamago enëneme

aholokwana ti nelë.” Na këmenëgeme bubë
abwa nëba, Manase weniji këme fë totle.
Manase galiwayo ebëaholokwana ti. 52Na
bu ita gali tle, “Goto bome nëbale tële tlënë,
hobota kë fa togotlëbë lifate mëta.” Na
këme nëgeme bubë li nëbame Efraim weniji
këme fë totle. Efraim gali wayo ebë nëba
walëlënë.

53Na 7 lale tlibutu mutuju. 54Na 7 tëbo
tlibutu fata mëtle, Josep fene gali tle. Na
fli life hi wesibi alujawamu. Kwe Isip
life mëta hi wesibi mana metëbe. 55 Na
tokwafe Isip life enëne tako foneme gigli
mëtla. Na eso ho Ferome gali motlola, hi
wesibi nalëglëmeme. Na eso ho Fero bume
gali tlome, “Sobo Josep belë eyeume. Na
bubë gali aholokwane sle elolome, some
gali sle nalëglëyome, na sobo bubë gali
esogo elelëtelome.” 56 Na Isip life mago
enëne foneme tako gigli mëtla na Josep hi
wesibi loko lo ino mana titika tokoutëme.
Na këbë enëne kë hi wesibi balitina glo
namëkoukefëyame. 57Nafli lifemago oneho
mata foneme tako gigli memëtla, këme
nëgeme bu Josep belë mitisikefëya, na hi
wesibi balitina glo mëtlekefëya.

42
Josepbë bolijahani Isip lifewa mitisiya,

witi hi wesibi glo namëglame
1 Na Josep bolijaya Jekop, gali aholok-

wane tle, “Lale hi wesibi Isip life mëta
memobe.” Na bu bowenenime gali tlome,
“Sobo emëta tafawa fëyeme elone? 2 Bo
gali waaholokwane nelë, ‘Lale hi wesibi
Isip life mëta memobe.’ Te, sobo kë lifewa
eimome na lale hi wesibi kë mago glo
emolome. Na sebo hi nanëglame, foneme
gigli nëglalime.” 3 Na Josepbë 10 boli-
jahani Kenan life kile mototla na Isip
lifewa mitimiya, lale hi wesibi balitina
glo namëgemolame. 4 Kwe Jekop, Josep
bolijamome Benjaminme, Isip lifewa jine
hana tlële. Bu melowene latle, bu ligi-
mena na bume alëgeme tëbo mogotlame.
Josepna Benjaminna jowa bota mëta fwa
fata mëtelo.

5 Na Kenan life mago enëne mata tako
foneme gigli mëtla. Këme nëgeme Jekop
boweneninona na fli Kenan enënena
iniwa mitimiya, hi wesibi balitina glo

namëgemolame. 6 Josep Isip life onehome
tafa tlelëme. Na bu iniwa onehome
lale hi wesibi sa tëtakefëtëme. Na bubë
bolijahani, bu belë fata mëtla na sëkefo
miti tafa mëtla na life elë hwi mëtëtëkaka.
Josep bu Isip life mago eso ho nëgeme, bu
sëkefo miti këme tafa mëtletla. 7 Na Josep
bu bolijahanime watëselëme. Kwe bubë
weniji ëho latëtatëme. Nabu feilawa jiyakle
tlome, “Sobo hamago esijone.”
Nabume tafumëtëtatla, “SeboKenan life

mago nisiya, hi wesibi glo nanëglame.”
8 Na Josep bu bolijahanime wa tëselëme

kwe bume hana mëtëselëla. 9Na Josep bu
bolijahanime hwi tlome, bume sëkefo miti
tafa mëtletla. Na bu ëtani kë hwi tëglebë
nimitelë gali ita lowene tletle. Na bu gali
tlome, “Sobo hwelutuwa hwi enëne. Sobo
Isip lifatebë flesu ho jwa life hwime esijo.
Na tokwafe këbë life tëbo naegotlome.”

10 Na bu gali tafu mëtëtatla, “O eso ho,
weye, hanane. Sebo jubë wege enëne, hi
wesibi glome nisiya. 11 Sebobë aya jowa.
Sebo hwelutuwa hwi enëne hanane. Sebo
nëgali enënemu.”

12 Kwe Josep gali tlome, “Hanane mu.
Sogë lalo. Sobo Isip lifatebë flesu ho jwa
life hwime esijo. Na tokwafe këbë flesu ho
jwa life tëbo naegotlome.”

13 Kwe bu gali motlola, “O eso ho. Sebo
we ita tële nëbale na sebobë aya jowa,
Kenan life mago ho. Na sebobë nagifu
keinëba ayana tafa lamulo, kwe li keinëba
wagli tle.”

14 Kwe Josep gali tle, “Weye, hanane.
Bo ëje wagali nelë, sobo hwelutuwa hwi
enëne. 15 Bo sobobë lowene su nëtatëyo
fene. Sobobë gali nëgali gali o sogëna
gali. Sobobë nagifu keinëba ebë life elë
hana ligisina na bobë naba lime hana
liglibena, kwe bo melowene, sobo sogëna
gali na sobo sobobë lifekuwa hana egit-
ome, hanane mu. Bo nëgali gali hana
nëgelëna kwe melëmane bobë eso ho Fero
tëbo malëtanë. 16 So mago li lujume na
sobobë keinebame nolujuwelëlëme. Sobo
fli kalabusu lo mëta mana tafa elome. Na
bo lowene nanëgelëme sobobë gali nëgali
gali o sogëna gali. Sobo sogëna egelona
na sobobë keinëba hana eglesulona, kwe
bo melowene nëgelëme, sobo hwelutuwa

hwi enëne. Bo nëgali gali hana nëgelëna
kwe melëmane, bobë eso ho, Fero tëbo
malëtanë.” 17 Na këme wagali tle na kal-
abusu lowa sike tle na bu tële olë kalabusu
lo mëta tafa mëtelula.

18 Na aona olëbëna Josep gali tlome,
“Bo Gotome esogo nëglelëkeflëbë ho na bo
some këme manibo nëletëyo. Sobo bobë
gali esogo eglolona kwe sobo lalowa tafa
egelome. 19 Sobo nëgali gali hobë kwe
bo metole nanelë, somago jowa howa kë
kalabusu lo mëta tafa lëleme. Na sobo fli
eitome. Na sobo kë glo tëgelobë hi wesibi
sobobë ilawa enëneme ehwetutemome. Bu
foneme gigli mëglalime. 20 Na sobobë
keinebame bo belë elesutëname. Na bo
melowene nanëgelëme, sobobë gali nëgali
galimufe. Na some hana tëbo nëgëtome.”
Nabugalimëtla, “Jubë gali lalowa.” 21Na

Josep bolijahani blalo gali mëtla, “Nëgali,
ëbame sebo keinebame tëbo totla. Na bu
seme lëkle tëtananayafe gali tlona, ‘Matëbe,
tëbo asa etana.’ Kwe bubë gali aholok-
wane hana tlola na bume manibo hana
tletla. Këme nëgeme seme ebë hobota këme
lisitëna.”

22 Na Ruben gali tlome, “Bo yafe gali
tlëyo, keinebame asa tëkle etlo. Kwe bobë
gali boblo latëtatëna. Josep gli tëgleme
nëgeme,na kë hobota kofayame seme këme
lisitëna.”

23 Na Josepbë bolijahani Hibru galina
gëgali mëtla. Na Josep bubë gali lowene
latletëme kwe bolijahani melowene
lamëtla, “Bu sebobë gali lowene hana lële.”
Josep Isip life hobë galina gali tlome na li
ho Josepbë gali bolijahanime Hibru galina
obwelë tëtatëme, këme mumu mëtëbetla,
“Sebobë gali lowene hana lëlefe.” 24 Na
Josep bubë gali aholokwane tlome. Na
bume hune totome na hwelutuwa tako ye
tletëme. Na ye kuju tëbe. Na ita tisi. Na
bume gëgali tleleme. Na Simeonme aniji
tlole. Na tële toba tabana lei totometle,
bolijahanibë naba li mëta. Na bume
kalabusu lowa tuku tle.

Josepbë bolijahani Kenan lifewa itamiti-
tiya

25Tokwafe Josepwege homehwelutuwa
gali tlome, “Sobo ebë enënebë musu mëta
lale hi wesibi sisike eletemomo. Kwe bu
këmëtehweijabë baliti, bubëmusu ëfomëta



Jenesis 42:26 8 Jenesis 43:8

sike ekoutemome. Na sobo fli hi wesibi
mata elëmome, alëgeme hi namokoujame.”
Na bu melë mëtla Josep fene gali tlome.
26Nabolijahanibubëhiwesibimusu, bubë
donki klelimatawa gogwamotola, namiti-
tiya. 27Mititiyabëë na olë ki tëbe na alëge
mëta ni namëgebëyame. Na ho li musu
tuhu totle, hi wesibi donki klelime lëglële
nalëgleme. Na bubë baliti, musu ëfo mago
hwi tlome. 28Hwi tlome na bolijahanime
we telokwakëme, “Bu bobë hi wesibi glo
baliti bobëmusumëtawasikemëlafe. Bobë
musu mëta ekë mëtemole.” Na bu klele-
gomu memotokouja. Na uli mëtla na bu
blalo gëgali mëtla, “Iyee! Goto bu seme
habelë lalëtanane.”

29 Na bu Kenan lifewa fwa mutula. Na
bolijaya belë mutuja. Na bume kë fata
tëgletëmebë wesibibë gali bolijayame të
mëtëtatla. 30 Na bu gali motlola, “Isip
lifebë eso ho seme feilawa gali tlona. Na
blawameso tëtatëna, ‘Sobohwelutuwahwi
enënefe.’ 31 Na sebo megali tlola, ‘Sebo
nëgali enënemu. Sebo hwelutuwa hwi
enëne hanane. 32 Sebo we ita tële nëbale
na sebobë aya jowa. Na sebobë nagifu
keinëba ayana Kenan life mëta tafa melo,
kwe li keinëba wagli tle.’ 33 Na kë eso ho
seme gali tlona, ‘Bo sobobëmanibo fene su
nëtatëyo. So mago li ho bona tafa nelome
na fliye eitome sobobë ilawa enëneme
hi wesibi ehwetutemome, bu foneme
gigli mëglalime. 34 Na sobobë nagifu
keinëba bome elesutënana, bo melowene
nanëgletëyome, sobo nëgali enënemu na
sogëna enëne hanane na hwelutuwa hwi
enëne hanane. Na bo sobobë afame
kalabusu lo mago tuhu notokwaklëme.
Na sobobë lifewa ita elelulome. Na
sobo ebë life mago hi wesibi lalowa glo
eglekefome.’ ”

35 Na bu hi wesibi musu tutuhu motok-
ouja na bubë baliti musu ëfo mago mana
hwi mëtlaguma. Na bu bolijayana kë baliti
hwimotlomana bu tako ulimemëtla. 36Na
bolijaya Jekop feilawa jiyakle tlome, “Sobo
bobë nëbale tlemalë watëbo totomo. Josep
waflawi tlita na Simeon mata waflawi
tlita. Na sobo metole lalone, Benjaminme
eglelulo naegelomene. Matëbemu. Kë sobo
bome hobota gwa etakefëtëna.”

37 Na Ruben bolijayame gali tlole, “Bo

Benjamin, Isip life mago jume nëglesutë
jwa nëgena kwe ju bobë tlemalë iko nëbale
lalowa tëtëkle etomeme. Bo Benjaminme
manëlelulë. Na bo ju belë mana fata
nëlelëkakilëme.”

38 Kwe Jekop gali tlole, “Bobë nëba juna
hana egimome. Bolijahawagli tle na buwa
tafa lële. Na bume alëgeme tëbomogotlana,
kwe bo tako manibo mefwa gli nëgelëme.
Bo filemi ho nëgeme.”

43
Josepbë bolijahani Benjaminme Isip

lifewamëtlemula
1 Kenan life mëta hi wesibi alujawamu.

Na iniwa oneho foneme giglimu memëtla.
2 Na bu Isip life mago kë mëtehweijabë hi
wesibi wayawe motloma. Na Jekop bowe-
nenime gali tlome, “Sobo Isip lifewa ita
eimomo na fli hi wesibi glo naegemole
tëname.”

3 Kwe Juda bolijayame gali tlole, “Aya,
sebo jume wagali tolëyo, Isip life mago
eso ho feilawa gali tlona, ‘Sobobë nagifu
keinëba eglesutëna jwa nëgena kwe bome
hana hwi egloname na hi wesibi hana
glo egelome.’ 4 Ju seme nagifu keinëbame
jine egletënana kwe sebo nimëyame na
hi wesibi glo nemole tëyome. 5 Kwe
ju jine jwa egletënana kwe sebo hana
nigimëyame. Këho sememegali togloname
nëgeme, ‘Sobobë nagifu keinëba eglesutëna
jwa nëgena kwe bome hana hwi eglokwak-
iname.’ ”

6 Na Jekop gali tlome, “Sobo kë home
fëyeme gali tlolone, ‘Li keinëba mana
lëtabetëyo.’ Kë sobo bome hobota gwa
tëtatëna.”

7 Na bowenenino gali motlola, “Kë ho,
sebobë ilawa mago enëneme tëtakune lat-
lona. Na bu metakune latlona, ‘Blijaya
mana tafa lëlene o wagli tle. Na li keinëba
nanene.’ Na sebo bubë takune tafu tëtatla.
Sebo meweniji latla, blawa takune lonon-
awa. Sebomelowenehana tletla, sememe-
gali nalogloname, ‘Sobobë nagifu keinëba
elesutëna.’ ”

8 Juda bolijayame gali tlole, “Ju
Benjaminme jine elëbakëtenë na sebo
iniwa nigimëya nanëglame, hi wesibi glo
nanëgemolame. Na juna, sebobë nëbalena,

sebo iniwa foneme hana gigli nëglame.
9 Na bowa ululu sle nëgëtagulëme. Kwe
bo ju belë sei jwa nëglëkakilëna kwe bobë
wesibiwa. Nabobëkëmanibounaunalëme
mana lëbekefëtenëme. 10 Ju seme lëkle
jwa egëtanabë kwe sebo Isip lifewa tëlafe
nuguja wa nëglame fene.”

11 Na Jekop bowenenime gali tlome,
“Masiwafe, kë eso hobë gali nëgali gali
nëgena kwe sobo Benjaminme sei egu-
jelëlome. Na sobo melë saelo. Sobo
eflëbowa hi wesibi musu mëta sisike elome
na ehowomujome na kë eso home man-
awa emowelëlome. Na saule tuha wesibi
na yemaseneha wesibi na layaha wesibi
bume ehwemutelome. 12 Na some musu
mëta kë sisike mëtletëyobë baliti mata
ehwemutelomenabumeemowelëlome. Bo
lowene hana nelë bale bubë wege ho yaya
lametlanawana kë baliti këme sisikemëtla.
Na sobo fli baliti mata ehowomujome na
fli hi wesibi këna glo naegemolome. 13Na
nagifu keinebame elemulome na kë ho
betelë eimome. 14 Bo Gotome megëgali
nanëlelëlë, bu kë eso hobë manibo sle
lëgëtatleme na some lëgaitome na Simeon-
name na Benjaminname yo lëlëyome. Kwe
bobë nëbale iniwa tëbo miglitayana kwe
melëmane tëbomatla.”

15 Na Jekop boweneni, eso home
mëglëlabë lale wesibi na hi wesibi glo
baliti loko mëtëtaya. Na bu Benjaminna
Isip lifewa mitimiya. Na Josep belë tuhu
mëtemola. 16 Na Josep bolijahaniname
Benjaminname hwi tlome na bubë lo
tafa lëglelëkefëtlebë wege home gali tlole,
“Ju ebë enëneme bobë lowa elelumemo.
Na bulmakau kleli tëkle etleme. Na kë
ahujume eleme. Na klijina bo bume hi
nanëglelëmëme.” 17 Na kë wege ho bu
melëtle Josep fene gali tlole. Na bu kë
enëneme Josepbë lowa tlelume.

18 Na bu lowa tlelumebëë, bu tako uli
memëtla, na melowene lamëtla, “Ëbame
sebo kë tigisiyabë na bu hiwesibi glo baliti
sebobë musu mëta sisike mëtla. Na bu
kë balitime lowene mëtla na seme tëbo
nalëgëtanamefe, bubë lowa këme lëleluna.
Na bu seme fa fa mëglame nawa na kal-
abusu lowa sisike melame na kë eso hobë
wege mana fa nëtatlame. Na sebobë donki
kleli tukli melame.” 19 Na Josepbë wege

ho ino li mëta tlibe na bolijahani bu belë
mutuja. Na gali motlola, 20 “Masiwafe,
sebo tokwëfo takune. Ëbame seboebelëbal-
itina hi wesibi glome tisiya. 21 Glo tla. Na
titiya. Na alëgeme ni tebëya. Na hi wesibi
musu tutuhu tokouja. Nahiwesibi kënaglo
baliti, musu ëfomëtahwi tlaguma. Na sebo
kë baliti ekë nehweija. 22 Kë baliti sebobë
musumëtayasike tlene. Sebo lowenehana
nëla. Na sebo fli baliti mata nehweija hi
wesibi glo nanëglabëme.”

23Nakëwegeho gali tlome, “Sobo tutune
asa elo na uli asa elo. Sobobë na blijayabë
Goto bukëbaliti sobobëmusumëtawasike
tleteyo. Bo hiwesibi këna glo tëgelëbë baliti
waglo telë.” Na bu Simeonme kalabusu lo
mago tuhu totle na bolijahani belë tlelule.

24Na bu iniwa Josepbë lowa tlelëkakume.
Na bume tu tlëme, elebo flëke swa namogo-
tomame. Na hi wesibi mata bubë donki
klelime tlëme. 25 Na bu meaholokwane
mëtla, “Josep klijina ligisimefe. Hi
nalëglelëmeme.” Na bu Josepme mëglëlabë
lale wesibi sle mototoma. 26 Na Josep tisi
na bu kë lale wesibi metlëla na sëkefo miti
bubusu mototoma. 27 Na Josep takune
tlome, “Sobo lalowa tafa eulone o hanane?
Na sobo ëbame bome këgali toglonabë
filemi mana tafa lëlene o wagli tle?”

28 Na bu gali tafu mëtëtatla, “Ei, sebobë
aya bu mana lëtabe na lalowa tafa lule. Na
jubëwegehoha tafa lule.” Na ita sëkefomiti
bubusumëtletla.

29 Na Josep, bolijamo Benjaminme hwi
tlole, weife aliji magobë. Na bolijahanime
takune tlome, “Ebë sobobë keinëbane, sobo
kë gali toglonabë.” Na bu Benjaminme gali
tlole, “Ohëyai,Goto jumemanibo lëgletëme
na laitame.” 30 Na Josep bubë keinëbame
manibo latletle na ëjeha ye lëletleme. Na
këme nëgeme hokweinawa hune totome.
Na kwe molowa tëkaklu na kë mëta hwe-
lutuwa ye teluletle. 31 Na bu ye kuju
tëbe. Na nolo tuna swa totle. Na tëkakli.
Na bu manibo tafuwa latotle. Na bubë
wege home gali tlome, “Te, hi wesibi glo
elome na masei mëta gogwa ekoujome.”
32 Na Josep li masei mëta hi tle. Na boli-
jahani li masei mëta hi mëtla. Na Isip
life mago ho, Josepbë lo mëta kë tafa met-
labë, li masei mëta blalo hi mëtla. Isip
life mago ho, bu Hibru life mago home



Jenesis 43:33 10 Jenesis 44:17

tole hana mëtlekefëtëma, bu yonane hana
mëtla. Këme nëgeme bu blalo këme himëtla.
33Na bu Josepbë naba lime metafana tafa
mëtla, botamenino fene fufu mototoma.
Bu oto mago ho mëta okli mëtla na këme
keibë, këme keibë na nagifu nëba yaweme
tafa tule. Na bu kë tafabë hwi motlola
na klelegomemëtletla na blalo gëgalimëtla,
“Bu seme habëna lowene lëgletënamene.
Beënino kë fufu mëtëtanabëme.” 34Na wege
ho bu bolijahanibë hi wesibi Josepbë ma-
sei mago glo mëtletëma. Na kë hi wesibi
bume samëtëtatëma. Kwe bu Benjaminme
feilawa hi wesibimu tlële, tobalimalë hi
mëglabë hi wesibi fene tlële. Na bu Josepna
hi mëtla. Na bu tako fleflesu lamëtla.

44
Josepbë titono kabo flawi tlatle

1Na bu wafi hi mëtla na Josepbë lo tafa
lëglelëkefëtlebë wege home gali tlole, “Ju
ebë enënebë musu mëta hi wesibi sisike
eletëmemo. Houme fwa asa sike eletëme,
ëfomume etometemome. Na ju bubë hi
wesibi glome kë mohweijabë baliti, musu
ëfo mëta sike ekoutëmeme. 2 Na ju bobë
lale titono silva kabo nagifu nëbabë musu
ëfo mëta tuku eletleme. Na bubë hi
wesibi këna glo tëglebë baliti mata sike
egletleme.” Na bu melatle Josep fene gali
tlole. 3 Na olë feti tëbe na wege ho boli-
jahanime sei tlagume. Na buna donki
klelina iniwamutuja. 4Na bu kë tako lifate
kile mëtla. Na kakë hana mutuja na Josep
bubë wege home gali tlole, “Ju kë enëneme
hokweinawa esogo elagume. Na ju es-
une egujuwelëmena metakune eglomeme,
‘Sebo sobona yonane nanëla kwe sobo
fëyeme gëglë eletënane. 5 Sobo bobë eso
hobë lale titono silva kabo fëyeme tokli
eletelone. Bobë eso ho tu këna hi lëlekëfe.
Kë kabo, lowene hwi mago kabo. Bu
kë kabo hwi lolokwefë na bu melowene
lalëlekëfe, wesibi tokwafe fata mëglemefe.
Sobo fëyeme tëbo enitonë.’ ”

6Na Josepbë wege ho bume esune tlëme
na Josepbë gali këme gali tlome. 7 Bu gali
tafu mëtëtatla, “Masiwafe, ju seme blawa
fëyeme so etatënane. Sebo këha melë hana
nëglame. 8 Ju seme walowene eletëna.
Sebo Kenan life mago kë tigisiyabë na

musu ëfome këhwi toglomabë baliti wate-
hweitëyo. Ju walowene eletëme sebo nëgali
gali ho. Ju habelë lowene lalene, jubë
eso hobë silva na gol tokli nëgletlameha.
Weye. Hanane mu. 9 O eso ho, ju se-
bobë musu hohwi etagwi. Na ju kë kabo
li hobë musu mëta hwi eoglëna kwe kë
homemogo nalë satëkle etle. Na ju seme fli
kalabusu etaname na sebo jume manawa
wege nëgletëyobë ho fata nëletëyome.”

10 Na bu gali tafu tëtatëme, “Sobobë gali
lalemu. Bo kë kabo li hobë musumëta hwi
noglotelëna kwe bume fwa kalabusu no-
gotlëme na bobë wege manawa fa lotleme.
Na kwe fliye, egitome.” 11Na hokweinawa
bubë musu life mëta gogwa motokouja
na musu ëfo totohwa mëtëtaguma. 12 Na
Josepbë wege ho kabo hohwi tëtagutë. Bu
abwa nëbabë musu afina hohwi tëtatle
na këme keibë nëbabë musu, këme keibë
nëbabë musu hohwi tëtagutë. Na nagifu
nëbabë Benjaminbë musu yaweme hohwi
tëtatle. Na kë kabo Benjaminbëmusumëta
hwi tolë. 13 Na bolijahani kë wesibi hwi
motlëya na klelego memetla. Na bubë
ëho këme kaka mototoma, bu tako manibo
mëtletlame nëgeme. Na bubë musu, donki
kleli matawa gogwa mëtla. Na ita lifatewa
mutuja.

14 Judana bolijahanina, Josepbë lowa tu-
tuhu motula, Josep lo mëta mana tafa tle.
Na bu tako ulimemëtletla na Josepbë elebo
lime lamëtitigotlawa. 15Na Josep gali tlome,
“Sobo bobë lale titono silva kabo fëyeme
tokli elone. Sobo lowene hana elone, bo
kwemelë honëtabë,wesibi ëhomëglebë, eli
bo kë wesibi hwi noglomëme.”

16 Na Juda gali tafu tëtatle, “O eso ho,
sebo jume habë gali noglëyomene. Sebo kë
tëbo wesibi habëna sle nogotlamene. Goto
bu sebobë tëbo wesibi waolafa lotome. O
eso ho, kë ho bu jubë kabo toklime kë fa
lëgëtabë, kalabusu egotleme. Kwe bume
fwa nane, seme iniwa kalabusu egëtaname.
Na sebo jume manawa wege nëgletëyobë
ho fata nëletëyome.”

17 Na Josep gali tlome, “Hanane mu, bo
melë hana nëgelëme. Kë ho, bubë musu
mëta kabo kë hwi loglëbë, bume fwa kal-
abusu nogotlëme na buwa manawa wege

lëgletenëho fata lëleme. Sobofli kweblijaya
belë lalowa egitome.”

Juda Benjaminbë afloko fa logotlebëme
gali tlole

18 Na Juda Josep belë tuju na gali tlole,
“Aiyoo, eso ho ju bobë gali aholokwane
enonë. Bo jume lalowa gali noglëmene. Bo
walowene nelë, ju tako eso homu, eso ho
Fero fenene. Ju bome wame asa enonë.
19Oesoho, ëtani ju sememetakune latlona,
‘Sobobë blijayana, blijahanina mana tafa
mëlane o hanane?’ 20 Na sebo gali tolëyo,
‘Negalife. Sebobë aya mana tafa lële na
bu filemimu. Na sebobë nagifu keinëba
mana tafa lële. Bolijaya filemimu tëtabe na
bota mana fu totle. Na kë nëbabë bolijaha
wagli tle, buwa tafa lële. Na këme nëgeme
bolijaya bume tako tole lalëletle.’ 21Na eso
ho, ju seme megali latlona, ‘Sobobë nagifu
keinëba bome elesutënamo, bo bume hwi
nanoglolëme.’ 22Na sebo jume gali metafu
tëtatëyo, ‘Kë nëba bolijayame asa kilemalo-
tle. Bu bolijayame kile logotlena kwe boli-
jaya tako manibo fwa gli lëgleme.’ 23 Kwe
ju seme gali tlona, ‘Sobobë nagifu keinëba
eglesulo jwa nëgena kwe sobo bome ita
hana hwi egloname, hananemu.’

24 Na sebo aya belë titia na ju seme kë
gali toglonabë gali bume të tëtatla. 25 Na
tokwafe aya gali tlona, ‘Sobo eimomenafli
hi wesibi, balitina glo emoletëname.’ 26Na
sebo gali tlola, ‘Sebo hana nigimëyame.
Sebobë nagifu keinëba bume nëglelula
jwa nëglana kwe sebo kë home hana
hwi noglolame. Anë, sebobë keinëbame
nëglelulana kwe sebo kë eso home hwi
noglolame.’ 27 Na sebobë aya megali
tlona, ‘Sobo walowene elo, bobë mëse
Resel iko nëbale tële wafata totometenë.
28 Na jowa nëba bome wakile tëtanë na
bo melowene nanelë, waluju mago kleli
bumewatëkle totle. Bo ita hwi hananololë.
29 Na sobo li nëba bo mago eglemulona
na bume alëgeme tëbo mogotlana kwe bo
takomanibo fwa gli negelëme, bo filemi ho
nëgeme.’

30-31Oesoho, sebonagifukeinëbaebë life
mëta kile nëglana,na sebowanigitiyana, na
sebobë aya kë nëbame hwi jwa loglolena
kwe bu gli lëgleme. Bu kë nëbame tako

tolemu lalëletle. Sebobë aya filemimu na
sebo kë nëba nëglelula jwa nëglana kwe
sebo bume tëboha nogotlame. Na bu
tako manibome fwa gli lëgleme. 32 Na bo
ayame wagali sle tlolë. Na bo megali lat-
lolë, ‘Bo ululu sle nugujuwetlëme na bo
ju belë hana nëglesulëna kwe bobë wesi-
biwa. Na bobë kë manibo unaunalëme
mana lëbekefëtenëme.’ 33 Na bo metole
nanelë, kë nëbamanawawege lëgletëbë ho
fata hana lëgleme, bowa fata nëgletëme. Bu
kwebolijahaninamatitiya. 34Kënëbabona
hana nëgëyeuna kwe bo aya belë ita hana
nuguwime. Bo bubë manibo hwime tole
hana nëlëyo.”

45
Josep bolijahanime gali tlome, bo fëye

hone
1 Na Josep bolijahanime tako manibo

tletëme kwe bubë wege hobë li mëta yeme
tole hana tle. Këme nëgeme bubë wege
home gali tlome, “Sobo iniwa lo mago
totoho ekako.” Na totoho mëtëkaka na
buwa bolijahanime tafa tlelëme. Na bu
Hibru galina gali tlome, “Bo Josep, sobobë
keinëba.” 2Na Josep feilawa ye tle. Na Isip
life mago oneho kë ye lego aholokwane
mutula. Na kë ye tëglebë gali Isip lifate
mago eso home gali mutujuwelëla. 3 Josep
gali tlome bolijahanime, “Bo Josep. Bobë
aya wagli tlene o mana tafa lële.” Na boli-
jahani bubë gali yafe aholokwane motlola
kwe bu tako uli memëtletla na bu gali tafu
hana mëtëtatla. 4 Na kwe Josep bolija-
hanime gali tlome, “Sobo loliwa esijo.” Na
bu loliwa mutuja. Na bu gali tlome, “Bo
Josep, sobobëkeinëba. Ëtani sobobomeIsip
life mago home yo tlomo, bubë wegeman-
awa fa nanëgëtatemëme, na baliti glo telo.
5 Kwe sobo ëtani bome kë tëbo tëgëtanabë
wesibime tutune asa elo na welili asa
elo. Bo some kofayame hana tëbo nogo-
tome. Goto buwa jine tlënë. Some ebë life
elë nogoutatëyobëme, onehome nëgaitamë
nanëgelëme. Foneme gigli jwa namëglame.
6Na kë life mëta hi wesibi jwa tlibutu tële
wamutuju. Kwe hi wesibi jwa tlibutu to-
bali mana mebokwe, na bu nuju mago hi
wesibi hana wawa mëglame. 7 Na Goto
bu bome, nogoutatëyobëme jine telëbakënë,

some nëgaito nanëgelëme, sobo foneme
gigli jwa naegelome. Na sobobë nëbaletono
unaunalëme natafa mokoutëyome. 8 Kwe
ebë lifewa sobowa jine tlëna nane. Wëye.
Goto buna jine tlënë. Na bome aniji
tlonë, eso ho Ferome lale lale lowene
nëglëlëbëme. Oneho, eso ho Ferobë lo mëta
kë tafa mëglabë, na bu, bome eso home
tafa nëgletemëbëme anijimotlona. Na bo
Isip lifebë iniwa onehobë eso home tafa
nëletemë.

9 Na sobo aya belë hokweinawa eitome
namegali eglolome, ‘Jubë nëba Josepmana
lëtabe na bu megali lalële, Goto bome Isip
lifebë eso home aniji tlonë. Na ju bo belë
hokweinawa esi. 10 Na jubë nëbalename
na blijafujuniname iniwa elesumeme. Na
ju mëmë kleli na sipsip kleli na bulmakau
kleli name na sobobë iniwa wesibi fli
etobaklome. Na bomëta esijome. Na
Gosen lifekumëta tafa elome, bobë li mëta.
11 Na ju Gosen life mëta tafa eglena, bo
jume tafa nanëglelëme. Hi wesibi jwa
tlibutu tobali mana mëbe. Na bo metole
nanelë, ju na jubënëbale foneme gigli hana
mëglame na sobobë kleli mata foneme gigli
hana mëgleme, bo some tafa nëglelëyome
nëgeme.’ ” 12 Na Josep bolijahanime gali
tlome, “Sobo, seme Benjaminna, hwi sle
elona na lowene sle eletëname, bo Josep, bo
some ekë gëgali nëlelëyo. 13Na sobo ayame
megali eglolome, ‘Josep Isip life mëta eso
home tafa lële.’ Na lebutako wesibi sobo
kë hwi eglomobë ayame mata gali etu-
juwelolome. Na sobo hokweinawa eitome
na bume elesutëname.”

14 Josep gëgaliwayawe tlole, na bolijamo
Benjaminme yena hwë tlële. Na Benjamin
mata hwë tlële na ye mëtlelëgo. 15 Na
Josep fli bolijahanime yena hohwë tokou
na bubë ahinome mëmëtle tëkoutëme. Bu
melë wafi tle na bolijahani bume gëgali
mëtlelëla.

16 Na Josep bolijahani kë mitigisiyabë
gali eso ho Fero belë fe tuletle. Bu na bubë
wege hona, tako fleflesu memëtletëma.
17 Na eso ho Fero Josepme megali tlole,
“Jublijahanimemegali eglomeme, ‘Sobobë
wesibi donki kleli matawa gogwa eolome
na Kenan lifewa ita eitome. 18 Na sobobë
aya na ilawamago ho bo belë elesumome,
na bo some Isip lifebë lale lifemu yo

nanëglëyome, na sobo lebutako lale hi we-
sibi hi naegelome.’ 19 Na ju blijahanime
mata megali eglomeme, ‘Sobo Isip life
mago kalë loha wesibi, wesibi hos kleli
kë asë mëglelëmebë, glo elome na sobobë
lifewa ehoujome. Na sobobë one na nëbale
na blijaya kë mëta tafa melame na këna
elesumome. 20 Na sobo lebutako wesibi
asa ehweijo. Na sobo kë hune egelobë
wesibi asa lowene eletemo. Matëbemu. Bo
some Isip lifemago lalewesibi nëglëyome.’ ”

21 Na Jekopbë bowenenino, melë mëtla
eso ho Fero fene gali tlome. Na Josep kalë
loha wesibi, wesibi tlëme eso ho Fero fene
gali tle. Na alëgeme hi mëglabë hi wesibi
mata tlëme. 22 Na bu bolijahanime tiho
ëho tlëwagume. Kwe Benjaminme tobali
tiho ëho na silva baliti 300 tlële. 23 Na
Josep Isip life magobë lale wesibi, 10 iko
donki kleli matawa gogwa toletëme na kë
donki kleli bolijayame telëkakle. Nabuwiti
liji, na bletë nage, na fli lale hi wesibi,
na fli 10 tamo donki kleli matawa gogwa
tole, na bolijayame mata telëkakle. Bu
migisiyana, alëge mëta hi namëkekëyame.
24Na Josep bolijahanime jine telëkakëmena
na gali tlome, “Sobo sobolalo alëgeme mo-
mata asa ekoujo.”

25 Na bu Isip life kile mototla. Na mi-
titiya. Na bu bolijaya Jekop belë Kenan
lifewa fwa mutula. 26 Na bu megali mot-
lola, “Josep gli hana tle, hanane mu, mana
tafa lële. Na ëje Isip life onehome eso
home tafa lëletëme.” Na Jekop klelego me-
tle. Na boblo totome. Na gali tlome, “Sogë
lalo.” 27 Kwe bu iniwa wesibi Josep kë
gali toglomebëbolijayamegalimotlola. Na
Jekop kalë loha wesibi, wesibi Josep kë
jine tëglëmebë hwi tlome. Na manibona
sle tle. 28 Na Jekop gali tle, “Negalimu.
Bobë nëba Josep mana tafa lëlefe! Bo Josep
belëme hokweinawa nuwime. Na hwi nu-
juwelëlëme namana gli nelëme.”

46
Jekop bu kë tafa tëglelëmebë enëneme Isip

lifewa tlemume
1 Jekop bubë iniwa wesibi sle totome na

bu nonino name nëbale name Isip life elë
tlemume. Bu Berseba lifewa fwa tulelëme
na Jekop bubë bolijayabë AisakbëGotome,

sipsip kleli ahujume temu totometle, Goto
sinikibo hëhë nalëgleme. 2 Na kwe klabë,
Goto Jekopme nimitelë mëta fata tletle. Na
we tlole, “Jekop, Jekop.”
Na Jekop tafu tëtatle, “Wa, bo mana ekë

tafa nelë.”
3 Na Goto gali tle, “Bo Goto. Bo jubë

blijayabë Goto. Ju Isip lifewa egujume uli
asa ele. Tokwafe bo melë nogotomëme,
bo jume nëgaitëme na bo jubë bisemlen-
ime feilawa onehome fata nogotomëme.
4 Isip lifewa bona weife nëgiyume. Na
jubë bisemlenime ebë lifewa bo ita sei
nëgelëfamëme. Tokwafe ju gli eglena, Josep
jume bu gwa lëgëtamëmematëmatëmëta.”

5 Na Jekopbë iko nëbale, Jekopme kalë
loha wesibi mëta gwa mototokwakla. Na
bubë one na nëbale namemata gogwamo-
tokwaka. Isip life mago eso ho Fero, bu
kë kalë loha wesibi tlëme, bu këna muguja
namëglame. Na kwe Jekop bu Berseba
life kile totle. 6 Na bu bulmakau kleli
mëtleluma. Na Kenan life mago kë glo
mëtlabë wesibi na iniwa mëtehouja. Na
Jekop bubë nëbalena bolijafujunina, Isip
lifewa iniwa mutuja. 7 Bu memutuja
lamëtla. Bubëboweneninonabokoninona
bolijafujunino buna iniwamutuja.

8 Ebë Jekopbë nëbalebë weniji buna Isip
lifewa kë mutujabë. Bubë iko nëbabë
weniji, abwa nëbabë weniji, Ruben. 9 Na
Ruben boweneninobë weniji melë, Hanok
na Palu na Hesron na Karmi. 10Na Simeon
boweneninobë weniji melë, Jemuel na
Jamin na Ohat na Jakin na Sohar na Saul.
SaulbëbotabuKenan lifemagomëse. 11Na
Livai boweneninobë weniji melë, Gerson
na Kohat na Melali. 12 Na Juda bowe-
neninobë weniji melë, Er na Onan na Sela
na Peres na Sera. Kwe Er na Onan bu
ëtani Kenan life mëta wagigli mëtelo. Na
Peres boweneninobë weniji melë, Hesron
na Hamul. 13 Na Isakar boweneninobë
weniji melë, Tola na Puva na Iop na Sim-
ron. 14 Na Sebulan boweneninobë weniji
melë, Seret na Elon na Jalel. 15 Ruben na
SimeonnaLivaina Judana IsakarnaSebu-
lun, na bu Leabë nëbale Jekopbë mëse. Lea
bunemosanëbamata fata tëta,bubëweniji
Daina. Na Leabë nëbale na bolijawani bu
këniji fata mëtla 33.

16 Na Gat boweneninobë weniji melë,
Sifion na Hagi na Suni na Esbon na Eri
na Arodi na Areli. 17 Na Aser boweneni-
nobë weniji melë, Imna na Isva na Isvi
na Beria. Na bubë mësenëbabë weniji
ebë Sera. Na Beria boweneninobë weniji
melë, Heber na Malkiel. 18 Jekop Silpana
kë nëbaneni mëtëgelobë nëbale na bolijafu-
juni këniji fata mëtla 16. Silpa ebë Leame
wegeme egaitamëbë mëse. Bumemanawa
wege eletë. Ëtani Laban bu Silpa Leame tlë.
Laban ebë Leabë bolijaya.

19 Na Jekopbë mëse Resel, bu iko nëbale
tlemalë, bubë weniji Josep na Benjamin.
20 Na Josep, Isip life mëta tafa tëglena,
Asenatme mana sei tle. Asenat bu Po-
tiferabë boko. Potifera bu Heliopolis life
magobë fëso hi wesibi ahujume ahujume
lëglekëfebëho. Asenat bu ikonëbale tlemalë
fata totometle. Bubë weniji, Manase na
Efraim. 21 Na Benjamin boweneninobë
weniji melë, Bela na Beker na Asbel na
GeranaNamannaEhinaRosnaMupimna
HupimnaArt. 22 JekopReselna kënëbaneni
mëtëgelobënëbalenabolijafujunikëniji fata
mëtla 14.

23 Danbë bowene jowa. Bubë weniji,
Husim. 24 Na Naptali boweneninobë
weniji melë, Jasel na Guni na Jeser na
Silem. 25 Jekop Bilhana kë nëbaneni
mëtëgelobë nëbale na bolijafujuni këniji
fata mëtla 7. Bilha ebë Leame wegeme
egaitamëbë mëse. Bume manawa wege
eletë. Ëbame Laban bu Bilhame Reselme
tlë. Laban ebë Reselbë bolijaya.

26 Na Jekopbë nëbale na bolijafujuni
buna Isip lifewa kë mutujabë, bu këniji
66. Kwe bu Jekopbë boweneninobë oneme
tabëi hanamëtla. 27Na Josep no bu tlemalë
iko nëbale fata totome, Isip life mëta. Na kë
tlemalë nëbale na Jekopbë nëbale na bolija-
fujuni Isip life mëta kënijimëtabëya 70.

Jekop na bubë nëbalena bolijafujunina
Isip life mëta tafamëtla

28-29 Jekop Judame afina jine tlële, bu
Josepme no lëlëleme Isip lifate mago na
bunamisijome bolijayameGosen lifemëta
esune nalëglëleme. Na Jekop na nëbale
na bu Gosen lifewa fwa mutulana, Josep
bubë wege home gali tlome, “Sobo bobë

kalë loha wesibi sagli elëtëname.” Bo
ayame këna hwi nanujuwelëlëme. Bu
këna Gosen lifewa tuju, bolijayame hwi
nalogloleme. Na Josep bolijayame yafe
hwi tlole na bume hwë tlële na ye tlelële.
Meye tëglelëlebëë, na tokwafemu kuju tëbe.
30 Na kwe Jekop Josepme gali tlole, “Jume
wafi hwi noglëme nëgeme na bomelowene
nanelë, ju mana tafa ele. Bo lalowa gli
nëgelëme.”

31 Na kwe Josep bolijahanime na boli-
jayabë ilawa mago onehome gali tlome,
“Bo Isip life magobë eso home, megali
nugujuwelëlëme, ‘Bobë afani na ayabë
ilawa mago oneho, bu Kenan life kile mu-
tula na bu bo belë fata mëkakija. 32 Kë ho
bu sipsip kleli mëlëkefëma. Na bubë sipsip
kleli na bulmakau kleli mata melesuma.
Na bubë iniwa wesibi mata mehweija.’
33 Na tokwafe eso ho some we loglëyona
na takune loglëyona, ‘Sobo fëye wege fa
etokweflone.’ 34 Sobo megali eglolome, ‘O
eso ho, sebo sipsip kleli na bulmakau kleli
nëglëmabë enëne. Sebo tokwetokwëmume
nëgena, kë wege mana fa tëtagila. Sebobë
afunino mata sipsip kleli memëtlëwagima.’
Sobo esohomekë galime gali eglolona kwe
bu some hana hehë lëgletëyome na megali
lëglëyome, ‘Sobo Gosen life mëta lalowa
tafa ekekome.’ Isip life mago ho bu sipsip
kleli mëglëmabë home tole hana mëletëma.
Këme gali tlome, ‘Sobo Gosen life mëta fwa
lalowa tafa ekekome.’ ”

47
1 Na kwe Josep eso ho Ferome me-

gali latujuwelële, “Aya afanime Kenan life
mago wafata lëlelëkakime. Bu sipsip kleli
na bulmakau kleli na iniwa mëlesuma na
bubë iniwa wesibi mata mohweija. Na bu
Gosen lifate mëta kë tafa mëla.” 2Na Josep
tobalimalë bolijahanime gali telëkakëme.
Na bumitisiya. Na eso hobë li mëtamitlija.

3Nakwe, esoho takune tlome, “Sobo fëye
wege fa etokweflone?”
Na bu gali tafu mëtëtatla, “Sebo sip-

sip kleli nëlëkefëma, sebobë ayanino fene
mëtlëkefëma. 4 Sebo metole nanëla, sebo
ebë lifate mëta esokwaneme tafa nëglame.
Hi jwa olë Kenan life mëta fata tëgletëname
nëgeme na sebobë sipsip kleli agosaba jwa

nëgeme. Nafëyewesibihimëglemene? Këme
nëgeme, sebo metole nanëla, ju seme me-
gali lalowa eglonamene, ‘Sobo Gosen life
mëta lalowa tafa egelome.’ ”

5 Na kwe eso ho, Fero, Josepme gali
tlole, “Blijaya na blijahanina wamisiya,
juna tafa egelobëme. 6 Ju Isip lifatebë iniwa
afloko lowene sle eletëmeme, na jowa lale
aflokomu hwi elotëmeme na yo elomeme
kë mëta tafa namëglame. Na ju metole
egletëmena bu Gosen life mëta tafa matla,
kwe ebë lalowa. Na jubë ilawa mago
ho flime eselëmeme, bu bulmakau kleli
mëglëmabë alëge kë lowene sle mëgletlabë,
na jubumeaniji elomeme, bobëbulmakau
kleli mëglëma namëglame.”

7 Na kwe Josep bolijayame eso ho
Fero belë sei tlële. Na Jekop Gotome
takune tlole, eso ho Ferome ululu sle
nalëgëtaguleme na lëgaitawagule nalëgleme.
8 Na eso ho gali tlole, “O aya, jubë tlibutu
ebënujune?”

9 Na Jekop tafu tëtatle, “Bo ebë life mëta
kë tafa nokweibë tlibutu këniji, 130. Ebë
tako olë nane tafa nokwei kwe bome lebu-
tako hobota mitisi tenë. Bobë afunino bu
ebë life mëta tako tafa motokweijamu. Na
bubë tlibutu ebë lebutakomu kwe bobë
tlibutu tëlewa.” 10Na kwe Jekop eso home
kaiye tlole na tuju. 11 Na Josep boli-
jayaname, bolijahaniname taitame, lale
life yo naloglomeme, eso ho fene gali tlole.
Na bu Rameses life yo tlome, kë life mëta
tafa namëglame. Kë life afloko lalemu kwe
Isip lifatebëfli life aflokobusogë lalowaha.
12 Josep bu hi wesibi bolijayaname, bolija-
haniname, bolijayabë ilawa mago oneho
name, lëlekefëme.

Isip life mago oneho tako fonememëtla
13 Tako fone fata tletëme na iniwa life hi

wesibi jwamu. Isip life mago oneho na
Kenan life mago oneho bu foneme tako
gigli lamëlekefëyamu. 14 Na Isip life mago
oneho na Kenan life mago oneho bu hi
wesibi Josepmago balitina glomëtlekefëya.
Na bubë baliti yawe motloma. Na Josep
kë glo lëglekëfebë baliti, eso hobë lo mëta
gogwa tlekëfe. 15Na Isip lifemago onehobë
baliti na Kenan life mago onehobë baliti
yawe motloma na iniwa oneho Josepme
gali mutujuwelëla, na bu gali motlola, “Hi

wesibi enëna. Hana enënaye kwe sebo jubë
naba li mëta gigliwa nëglame. Ju seme
aitana. Sebobë baliti wafi yawe mëgleme
nëgeme.”

16Na kwe Josep gali tlome, “Sobobë bal-
iti wayawe eglomona, kwe sobobë bul-
makau kleli na sipsip kleli bome ele-
sume kefëtëname. Na bo some hi we-
sibi kofayame nanëglëkefëyome.” 17 Na
bubë hos kleli na bulmakau kleli na sip-
sip kleli na mëmë kleli na donki kleli
Josepme mëtlelumekefëtla. Na Josep hi we-
sibi kofayame tlëkefëme. Na bu melë kë
mëtlekefëyabë jowa tlibutu. Bumelëwamo-
tokoujabëë na kë tlibutu mana yawe mot-
lola.

18 Kë tlibutu yawe motlola na ita
Josepme mutujutla na gali motlola, “O
eso ho, sebobë hobota jume hana ëho
nëgëtatëyome. Sebobë baliti alujawamu.
Na sebobë iniwa sipsip kleli na bul-
makau kleli jume watlëkefëyo. Sebo jume
nëglëkefëyobë wesibi hanane mu. Kwe
sebowa nëtabëya na sebobë lifewamëbagu.
19 Ju seme foneme gigli nëglabëme asa
elësëna na ju sebobë flëke feilawa tëbo
lëglebëme asa elësëtëna. Na sebo metole
nanëla, eso ho Fero, bu seme laitakefëname
na seme hi wesibi lëlëkefëname. Kwe sebo
bubë wege manawa fa nëgëtatlabë oneho
fata nëgletlame. Na sebobë life mata bume
yo nololame. Kwe ju seme hi wesibi na
olowesibi eglënana kwe sebo foneme hana
gigli nëglame. Na sebo tafa sle nëlame na
sebobë flëke tëbo jwa nalëgleme.”

20 Na kwe ëbame kë fata tëglebë fone
mana lëbe na bu tako fatamu lalële. Na
Isip life mago oneho Josepme hi wesibi
sëneme bubë flëke yo mëtlagula. Na Josep
bu kë iniwa flëke eso ho Ferome yo tlole.
Këme nëgeme Isip lifatebë iniwa flëke, eso
ho Ferobë flëkemu fata tletle. 21 Na Josep
melë latle, Isip lifebë iniwa onehome gali
tlome, “Sobo eso ho Ferobë wege man-
awa fa etakefëtelome.” Këme nëgeme iniwa
oneho bubë wege manawa fa mëtakefëtla.
22 Kwe, Josep bu fëso hi wesibi ahujume
ahujume mëglekefëyabë, hobë flëke hi we-
sibi kofayame hana fa tëtagutëme. Melëme
nëgeme eso ho Fero bu kë enëneme baliti
tlëkefëmeme nëgeme. Na bu kë balitina hi

wesibi glo mëtlekefëya. Këme nëgeme bubë
flëke hi wesibina kofayame yo jwa këme
motlola. 23 Na Josep bu onehome gali
tlome, “Sobo aholokwane ekoujo. Bo sobo
na sobobë flëke hi wesibina wahihijika
telë. Na sobo eso ho Ferobë wege manawa
fa egëtatelobë oneho tafa waelo. Na eli, bo
olo wesibi some nëglëyome, sobobë nuju
mëta tobalo naekoujome. 24 Tokwafe nuju
mago hi wesibi wawa egelona kwe sobo fu
5 mëta sa gwa etlo. Jowa lokotabobë eso
ho Ferome elëlome, na 4 lokotabobë some
egelome. Na somagobë fli unina tobalo
egelobëme gogwa elome. Na fli sobo na
sobobë nëbalena hi elome.”

25 Na kwe oneho Josepme gali motlola,
“Esoho, ju semehiwesibiwatlëna,na seme
wataitana, na sebo iniwa tafa sle nanëla,
sebo gigli hana nëglame. Na sebo tako fle-
flesumu nanëla, eso ho Ferobë wege man-
awa fa nëgëtakefëtlame.”

26 Na kwe Josep Isip life onehome gali
tlome, “Sobo aholokwane ekoujome na kë
gali esogo elelëlome. Tokwafe nuju mago
hi wesibi wawa egelona kwe sobo fu 5
mëta sa gwa etlo. Jowa lokotabobë eso ho
Ferome elëlome.” Kë gali unalëme mana
lëbagutëmeme na mana ekë lëbetëme. Kwe
eso ho Fero bu fëso hi wesibi ahujume
ahujume mëglekefëyabë hobë flëke hana fa
tëtatëme.

Josep bolijayame gali sësle tëtatle, “Bo
jume Kenan life mëtamatëmatë nugutëme”

27 Israel enëne bu Isip lifatebë provins
Gosen mëta tafa mëtla. Na bu kë flëke
bume yo tlome. Na bu lebutako nëbale fata
mototoma. Na feilawa oneho fata mëtla.
28 Na Jekop bu Isip life mëta 17 tlibutu
tafa tle na bubë iniwa tlibutu këniji 147.
29 Na bu melowene latle, “Bo gli nëgelëme
teife.” Këme nëgeme bu bowene Josepme
këme gali telëkakle, ligisitle nalëgleme. Na
bu tisitle. Na Jekop bume gali tlole, “Ju
bome tolemu laletenë, kwe ju toba bobë
yelukwafe sei elulukwakëmeme na bome
megali sle enonëme, ‘Bo jume Isip life
mëta hana matëmatë nëgëtëme.’ 30 Bo
gli nëgelëna, ju bome ebë life mëta asa
matëmatë etanë. Weye. Matëbe. Bo
mogomeebë lifemago egehunëmenabobë

afuninobë titono matëmatë mëta gwa eu-
tanëme.”
Na Josep gali metafu tëtatle, “Bo jume

melë nëgëtëme ju fene gali ele.”
31Kwe Jekop gali tlole, “Ju bome iniyafe-

memu fwa gali sle eglonëmemu, ju kë we-
sibi melë egotleme.” Na Josep bolijayame
iniyafememu gali sle tlole. Na kwe, Jekop
bubë ni labuku mëta eso life tuku totle na
Gotome mana fleflesu tletle, Josep bume
gali sle togloleme nëgeme.

48
Jekop bu Gotome takune tlole, Efraim

naManasenameululu sle nalëgëtagumemena
lëgaitawagume nalëgleme

1 Tokwafe bu Josepme gali motlola, “Bli-
jaya tëbo lalëlo.” Këme nëgeme bu nëbale
tlemalë, Manase na Efraimname bolijaya
belëme këme tlelume.

2Na ho Jekopme gali motlola, “Jubë nëba
Josep walisi, jume hwi naloglëme.” Na kwe
Jekop ni mago alabujuwa huju tle na ni
labukumëtamana tafa tle.

3 Na Jekop Josepme gali tlole, “Goto bu
iniwa afutukuna. Na bo bume Kenan
lifatebë tokwëfo lifekuLusmëtanimitelëna
hwi tlolë. Bu bome lale gali tlënë, lëgaitanë
nalëgleme. 4 Na bome gali tlonë, ‘Bo
jume feilawa nëbale nëglëme, na lebutako
blijafujuni tafa namëgletëyome. Na ebë
life nëlëme, na bubë lifemu unaunalëme
lëgëbetëme nalëgleme.’ ” 5 Na Jekop ita gali
tlole, “Bo ju belëme Isip lifatewa tigisi jwa
nëgena, jubë mëse tële nëbale mana fata
totome. Bubë weniji Efraim na Manase.
Na kë nëbale kënegebë, bobë nëbaleha tafa
namëgletenome. Bobë nëbalemuha natafa
mëgelome, Rubenna Simeonna fene tafa
melo. 6 Kwe ju nëbale Efraimnabë, Man-
asenabë nagi fata egotomena, kwe jubë
nëbalemu tafa mëgletëyome. Na tokwafe
flëke afloko bwa bwa lëglëwagumena, kë
nagifu nëbale bolijahanibë ku mëta tafa
mokoujame. 7 Bo kë gali jume fëyeme
nane gali nolë. Bo jubë bita Reselme
tako manibo nëgletëme nëgeme. Bo
Mesopotemia lifate kile tulë na Kenan
lifewa tigisibëë na Resel mana gli tletenë.
SeboEfrata lifatekakëhamanaasë tëkekëya
na bu mana gli tle. Na bo Efrata lifate

alëge limëtagwa tëtë.” EfrataebëBetlehem
lifatebë ëtanifuweniji.

8 Jekop tële nëbale hwi tlome na takune
tlole, “Ebë yalëbë nëbalene?” 9Na Josep gali
tlole, “Aya, ebë bobë nëbalefe. Bo ebë lifate
mëta bowa tafa tëgelëna, Goto bu kë tële
nëbalemana tlënë.”
Na kwe Jekop gali tlole, “Ju kë

nëbale bo belë elesume. Bo Gotome
takune nanoglolëme bume ululu sle
nalëgëtagumeme na bume lëgaitawagume
nalëgleme.” 10 Jekop bu filemimu nëgeme
na naba olobaha këme lamu mototometle.
Këme nëgeme, bu hwi sle hana tlome. Na
Josep bu tlemalë nëbaleme loliwa tlesume-
tle, hwi naloglomeme. Nabunëbalehohwë
tle na ahinome sësle totome. 11 Na Jekop
Josepme gali tlole, “Ëtani bo meweniji
latelë, bo jume hana hwi noglëmewa, kwe
melowene latletë wagli tlewa. Kwe Goto
bome taitanëme nëgeme na bo jume fwa
nane hwi nolë. Wëye. Bo jume na jubë
nëbalename mehwi nanolometë.” 12 Na
Josep bubë tlemalë nëbale Jekopbë elebo
li mago nono tule. Na Jekopbë yako li mëta
bubusu tletle na eso lifemëta tëbetle. Jekop
bu letitabo homu nëgeme.

13Na Josep bubë tlemalë nëbaleme Jekop
belë tlelume. Na bubë abwa nëbame,
Manaseme, Jekopbë tobamu tobali elë gwa
totle, nanagifunëbame,Efraimme, yemane
tobali elë gwa totle. 14 Kwe Jekop toba
hihijika tle na li afalëbamatawa gwa towe-
tle, na bubë tobamu tobabë nagifu nëba,
Efraimbë eso mëta gwa totatle na yemane
tobabëabwanëba,Manasebëesomëta gwa
totatle. 15 Na Jekop bu Gotome takune
tlole, Josepbë afenëbome lëgaitawagume
nalëgleme. Na bu megali tlole, “Goto, bobë
afu, Abraham, na bobë aya, Aisak, bu
jubë lowenewaesogomëtlelëtëyo,naboblo
hana mëtëto. Beë bome nafu tëtanëna
tafa tëglaginibë, na ebë olë elë mana ekë
fe nëkaki. 16 Na ju bome enselha fata
tletenë. Na tëbo wesibi mitisikefëtenëna,
ju bome taitakefënë. Na ju kë tlemalë
nëbaleme ululu sle etokwefëmeme na
aitakefëmeme. Ju bumeaitameme, nabubë
bosemlenibë nëbale lebutako enënemu fata
namokoujame. Na kë enëne, bobë weniji
na Abrahambë weniji na Aisakbë weniji

aholokwana ti mëgletëmalime.”
17 Bolijaya tobamu toba, nagifu nëba

Efraimbë eso mëta kë gwa totatlebëme
Josep hwi tlole na bu këme fleflesu hana
tletle. 18Nabubolijayame gali tlole, “Wëye.
Aya melë asa ele. Ebë nëba kënegebë, boli-
jaha. Ju tobamu toba bubë eso mëta gwa
egotatleme.”

19Kwe bolijaya tole hana tle, na Josepme
gali tlole, “Hëyai, bo lowene nanelë, bo
lowene nanelë. Kwe abwanëba,Manasebë
bosemlenibë nëbale bu mata feilawa
enëneha fata mëglame, kwe bolijamo
Efraimbë bosemlenibë nëbale feilawa
enënemu fata mëglame, lebutako lifate
mago onehoha fata mëgletlame.”

20 Na kwe ebë olëna, Jekop bu lale
gali tlëme, Goto bu kë tlemalë nëbaleme
ululu sle nalëgëtagumeme na lëgaitawagume
nalëgleme. Na bu Josepme gali tlole,
“Israel life mago oneho bu Gotome
takune moglolana, fli onehome ululu
sle lëgëtagumebëme, kwe bu jubë tlemalë
nëbalebë weniji fëfë mogotomame, na fli
enëneme gali molomame, ‘Goto bu some
ululu sle malëto, Efraimna Manasename
fene ululu sle tëtagime.’ ” Jekop melë kë
totomebë Josepbë nagifu nëba, Efraim
abwanëbaha tëtabe,na abwanëba,Manase,
nagifu nëbaha tëtabe. Na Efraim abwa
nëbaha fata tle.

21 Tokwafe, Jekop Josepme gali tlole,
“Ju aholokwane ele! Bo gli nëgelëme
nounou ekë nelë! Kwe Goto sobona
egëtabome na bu some sobobë semlenibë
lifewa lëglelujome. 22ËtaniboAmorbë ilawa
mago onehome kosina nemona momogli
tletomë. Na bubë life, Sekem wahijika to-
tomë. Sekem life ebë lale lifemu. Na bo kë
life jume fwanëglëme. Bo jubëblijahanime
hana nëglëmëme.”

49
Jekop boweneninome yawe galime gëgali

tlelëme
1 Jekop bubë nëbaleme gali telokwakeme,

“Sobo esijome na bome lolime tafa
eletëname. Fli wesibi some tokwafe fata
mëgletëyobëme gëgali nanëglelëyome. 2 O
bobë nëbale, sobo bobë li mëta loko elelëyo,

bobë gali aholokwane naegloname. Bo
sobobë blijaya, Israel.

3Ruben, jubobëabwanëba. Bo falakeme
nëgena, sebo bitana jume mana fu tëto.
Ju flesu ho fata tle na ju tako afutukuna
homu. Jubë afutuku jubë iniwa blija-
monibë afutukume boblo lalotome. 4 Jubë
lowene haliji tuha sësëbo lëletë. Ho lëkle
hana lëgëtatëme. Kwe, ju auto mago ho
tafa hana egleme. Ju bobë mëseme atome
fa tëgëtamëme nëgeme. Na bo tako tiniji
latletë. Ju tëbo lowenemu esogo tlelële.

5 Simeon bolijamo Livaina bu wame
wesibi glo mëtlekefo na fli home wame
motlokwefëmo. 6 Bu wame lowene fa
mogotokweflona, bu ho flime mogo nalë
memëlagekefo. Na bu wame jwa tafa
mëgelona, bu tuja ato bulmakau klelibë
elebo salëme fwa hihli mototokwefëtemo.
Këme nëgeme, bo bume ehe hana nolomë.
Blalo kë sle motokweflobë galibëme, bo kë
aholokwanebëme tole hana nëlekefëtemë.
7 Bubë wame lowene bume fwa tëbo nal-
ogotomeme. Bubë wame lowene takomu
nëgeme, na wame lowene tëbowa tëbetëme.
Bo bume hehë nanëletemë. Na bo bu
tlemalë name na bubë nëbale name fufu
nëbetokwakëmëme. Na bu Israel life mago
onehona bwa bwa tafa namëglelëmame. Bo
bume flëke hana yo noglomëme.

8 Juda, jubë blijamoni na blijahani jume
bibita mëgëtagujome. Jume fli oneho wame
moglëyona, ju mou mëta fwa fafa egleme.
Na jubë blijamoni na blijahani jume sëkefo
bubusu motometëyome. 9 Juda, bu afeku
laion kleliha. Bu kleli fa fa lëlekëfe, na
hihi lëlekëfe. Na bu kalëlegona këme tafa
lëgleme. Bu elili elili lële na alabujuwa
tafa lële, laion kleli fenene. Na ho li bume
hana lëlelu logotleme. 10 Bu eso home kë
lëlekuju eglatlebë atobeila lehwamë. Na bu
eso home unaunalëme natafa lëkoume. Bu
kë atobeila mana lehwaguime na bu Silo
lifewamana fwa luleme. Na bu iniwa one-
home tafa lugulelëmeme. 11Bubëwain taba
feilawamu hulu lokoutle na bu lalemu. Na
bubëdonki kleli takuliji logotlena, buwain
taba mëta fwa takuliji lotokwefële. Bu
feilawa wain taba liji tu kiki lotokwefëme.
Këme nëgeme bubë ëho kë wain taba liji
tuna këme swa lotokwefëme bu feilawa
wain taba liji tuna nëgeme. 12 Bubë naba

kowa këme fata meletle, wain taba liji tu
hi lëglekëfeme nëgeme. Na bubë enino tati-
wamu mëbetle, bulmakau kleli maba fo hi
lëglekefëme nëgeme.

13 Sebulun bu nutu li mëta tafa lëgleme.
Na bubë tu ku takomu lëgëbetleme. Këme
nëgeme sibu lo tëbohanamëgleme. Nabubë
flëke meluguju tleme, Saidon life li mëta
tou lokoutleme.

14 Isakar bu kalëlego donki kleliha.
Bu tële wesibi ku mëta fwa manawa
meniniwa lëbekëfe. 15 Bubë lale life
lëselëwagule na melowene fa lotle, ‘O lale
lifefe, bo këme tafa nanegelë.’ Na kë mëta
bubë iniwa afutukuna wege lële. Kwe
tokwafe, bu fli hobë manawa wege fa
lëgëtatëmeme.

16 Tokwafe, Dan bubë ilawa mago one-
home eso home tafa lëgletëmeme, na bu
Israel life mago fli oneho fene tafa mëla.
17 Dan bu mefata lëgleme, taiju tëbo, alëge
mëglëbo mëta fene sei lëlële. Hos kleli
bu alëge elë fëka lokweina, kwe taiju
hokweinawa okli lëkaketlebë na sëgetuju
mëta latëtouwa lëlëleme. Na ho kë hos
kleli matawa tafa logoletlena, kwe lalugu-
juwetigowa.

18 Tako Ho, bo jume ekë hwi nëletë,
ju bome egaitanë naegleme na jubë lale
lifewa no enënëme.

19Gat, tokliho jumewamemëglelëkakëjome.
Kwe, ju kofayame yafe wame elomeme
kwe bumëglëboujame.

20 Aser, jubë nuju mëta lale lale hi we-
sibi feilawa hulu mokoutëme. Eso ho kë
hi hi mëglabë hi wesibi ahujume ahujume
eglekëfeme.

21 Naptali, bu waluju mago dia kleli ha.
Bubë tolenawa fëka fëka lëbelëfa. Nabu lale
lale nëbalemu nëbaneni lëlekëfe.

22 Josep bu lale wain taba. Bu yefi tu
li mëta hulu lële na bu feilawa liji lowalë.
Bubë tikefo hele heletanëno nëgeme, na
lëglesi lamu mototle. 23 Wame ho bume
nemonawamemotlola, na sëfanamëtemila
na tëbo mototla. 24 Josep bu nemo hana
tlëkële na bubë toba elili hana mëtletle.
Jekopbë kalëlegona Goto, bume tëgaitaleme
nëgemena bume afutuku tëglëlemenëgeme.
Kë Goto, Israel life mago onehome tafa
lëlelëmeme na bubë kalëlego wame jiboha
title lëletëmeme. 25 Bu blijayabë Goto na

bu tako kalëlego Gotomu. Buwa jume ul-
ulu sle lëgëtakefëme na laitakefëme. Na
bu jume feilawa lalewesibimu lëglëkefëme.
Bu jume tako tlibutu lëglëme, na jume life
lokwalëfelë mago tu mata lëglëme. Na
jubë ilawa mago oneho feilawa nëbaneni
mëglame. 26 Bo jubë blijaya. Bo jume lale
gali nëlë, Goto jume ululu sle nalëtaguime
na lëgaitawagume nalëgleme. Bo metole
nanelë, ju lale wesibi kë glo eglebë, tako
fatini lamu namëgëtatëme. Na kë wesibi,
jubë afunino kë glo mëtëglabë wesibime
boblo mogotomememu. Iniwa kë wesibi
Josep ju mëta fata mëgleme. Ebë ho ju
kënëgebë ëtani ju blijahani na blijamonibë
naba li mëta eso ho fata tletëme.

27Benjamin, bu waluju ama ha. Bu kleli
mogonalë tëtëkle lëtakefë. Na iniwaolobalë
bukë tëtëkle lëtakefëbëkleli hihi lëlekëfe. Na
taboklë ye, bukë tëtëkle lëtakefëbëhiwesibi
sa lëtakefëtëme.”

28 Ta ebë kënegebë, Israelbë we ita tële
enënebë. Na bubë bolijaya bu gli lëgleme
kwene bubë nëbaleme kë lëgaitawagumeme
anebogali tlelëme. Nabume lale gali tlome,
Goto bume fwa ululu sle nalëgëtagumeme
na laitawagumeme.

Jekop gli tle na bumematëmatëmëta gwa
mototla

29 Na Jekop bu boweneninome lale
gali wagali tlome, Goto bume ululu
sle nalëgëtagumeme na lëgaitawagume
nalëgleme. Na bubë nëbaleme megali
latlome, “Bo gli nëgelëme nounou ekë
nelë na bobë ilawa mago lebo hona tafa
nanugulame, alibaho lifemëta. Sobobome
bobë afuninobë aniji fuluju mëta gwa
egëtaname, Efronbë life mëta kë lo eglabë.
EfronHitbë bolijafuju. 30Kë aniji fuluju bu
Makpela life mëta lo elamë. Makpela life
bu Kenan lifatebë tokwëfo life, Mamre life
li mëta lo elamë. Ëtani Abraham bu aniji
fuluju Efronna balitina hihijika mëtelo.
Bubë matëmatë lëgëbetle na lëgleme. 31 Bu
Abrahamna bubë mëse Saraname, kë aniji
fulujumëta gogwamëtla. NaAisakna bubë
mëse Rebekaname mata kë mëta gogwa
mëtla. Na bobë mëse Leame mata kë mëta
gwa tëtë. 32 Ëtani Abraham bu kë aniji

fuluju Hitbë ilawa mago hona balitina
hihijika mëtelo.”

33 Jekop bu yaweme gëgali tlelëmee na
ni labuku mëta ni tëbe na lagliwa tle. Na
bubë ilawa mago lebo enënena tafa mëtla,
alibaho life mëta.

50
1 Na Josep mehwi tlole, aya wagli lëlefe,

na bu matawa laniwa tobetle na tako ye
tletle, na bubë nolo momotlë tletle. 2 Na
tokwafe Josep u mogo kë ululu sle mogo-
tomabë home, gali tlome, “Sobo ayame
lëkalumalasini atome gogwa eletelome, bu
ato lëkalu feilawa kë jwa nalëgletleme na
ato fla jwa lëletleme.” Na kwe u mogo kë
ululu sle mogotomabë ho, bu melë mëtla,
Josep fene gali tlome. 3 Na iniwa u mogo
kë ululu sle mogotomabë ho bu kë lëkalu
malasini bubë ato mëta gogwa motokout-
labë olë këniji 40. Na bubë ato fla jwa tletle
na kokowa tëbetle. Na Isip life mago oneho
bu Jekopme 70 olë yemëtletla.

4 Manibo mëtlabë olë yawe motlola na
Josep eso hobë wege enëneme gali tlome,
“Masiwafe, sobo lalowa bobë gali eso
home gali egujuwelëlomene. Sobo bume
megali egujuwelëlome, 5 eso ho, bobë aya
glime nounou tëglena, bu bome megali lat-
lonë, ‘Ju bome gali sle enonë, ju bome
mogo ehunëme, na bo Kenan life mëta bo
tobanakëgo tëglelëbëaniji fulujumëtagwa
eutanëme.’ Na bo bume wagali sle tlolë.
Këme nëgeme, bo metole nanelë, ju bome
lalewa gali eglonëmene bo aya mogome
gwa nanugujuwetlëme. Na bo ita nisime.”

6Naesoho Josepbëgali aholokwane tlole
na gali metafu tëtatle, “Ju lalewa egujume,
na blijaya mogome gwa eujuwetleme, ju
blijayame fene gali sle tlole.”

7 Na kwe, Josep bu bolijaya mogome
gwame tuju. Na eso hobë wege enënena
bubë letitabo ho na Isip life magobë
letitabo ho bu iniwa Josepme nagi mëtlëla.
8 Na Josepbë ilawa mago hona bolijahan-
ina bolijayabë ilawa mago hona iniwa
aniji fulujuwa mutuja. Kwe tokwëtokwë
nëbale hana mutuja. Nëbale na bulmakau
kleli, sipsip kleli, mëmë kleli, Gosen lifate
mëta lulu mëtla. 9 Na kalë loha wesibi na
hos kleli matawa kë tafa mogolekefëyabë

hona iniwa Josepna mutuja. Lebutako
enënemumutuja.

10 Na bu Atat life elime fwa mutula,
Jodan tu nogowelëme. Kë Atat life
kënegebë bu witi lijibë jibo fokwefokwe
mototokwefëma na bubë afabo glo mëtla,
hi namëglame. Na bu kë life mëta tako
manibomu lamëtletla na feilawa ye mëtla.
Na Josep bu 7 olëna bolijayamemanibomu
latletle na ye tletle. 11Na Kenan life mago
oneho, ye kë mëtletlabë onehome hwi
motloma na bu megali mëtla, “Isip life
mago oneho bu tako manibomu lamëletla,
na tako yemëletla.” Këme nëgeme, bu kë life
weniji mefëmototla, “Abel Misraim.” Abel
Misraim gali ebë Hibru gali na ebë kë gali
fenene, “Isip life mago oneho ye mëletla.”
Ebë life Jodan tubë nogowelë lëbe.

12Na Jekop bowenenino bu melë mëtla,
bolijaya fene gali tlome. 13NabumeKenan
lifewamëtehula, na bume aniji fuluju mëta
gwa mototla. Kë aniji fuluju bu Makpela
lifemëta lo elamë,Mamre life li mëta. Ëtani
Abraham bu kë aniji fuluju Efronna bal-
itina hihijika mëtelo. Bubë matëmatëmu
fata nalëgletleme. Efron Hitbë bolijafuju.
14 Na Josep bu bolijayame wagwa totle.
Na kwe Josepna, bolijahanina, na fli enëne
buna kë mutujabë, iniwa Isip lifewa ita
mitimiya.

Josep bolijahani bume kë tëbomototlabë
lowene hana lehole, aholokwanawati tle

15 Bubë bolijaya wagli tletëme, na kwe
Josepbë bolijahani blalo megëgali mëtla,
“Josep bu seme mana wame logloname
nawa. Na sebo bume kë tëbo togotlabë
bu seme kofaya tëbo lëgëtaname nawa.”
16 Na këme nëgeme, bu Josepme këme gali
mëtelokwakla. Ebë gali melë, “Ëtani se-
bobë aya mana tafa tëglena bu seme me-
gali latlona, 17 sobo bobë gali Josepme sa-
gali elolo. Bobë gali melë, ‘Josep bo jume
tokwëfo takune. Masiwafe. Jume blija-
hani kë tëbo mëtëtobë lowene asa ehwag-
ule, aholokwana ti egleme.’ Na kwe sebo,
sebobë ayabë Gotobë wege enëne, jume
takune nolëyo, ‘Masiwafe, sebo jume kë

tëbo tëgëtobë lowene asa ehole, aholok-
wana ti ele.’ ” Na Josep kë gali yafe aholok-
wane tle na bolijahanime manibo tletëme
na feilawa ye tle.

18 Tokwafe, Josepbë bolijahani, bume
hwime mutuja. Na bubë elebo li mëta
bubusu mëtletla. Na bume gali motlola,
“Sebo, jubë manawa wege ho, ju belë
nisiya.”

19 Kwe Josep gali tlome, “Sobo tutune
asa elo. Bo Goto nane, some kë tëbo no-
gotome. Weyewa. 20 Sobo ëtani iniwa
melowene latelo, bome tëbo naegëtaname.
Kwe Goto bu kë tëbo lowene, bubë lale
lowenenawahihijika tle, bumetole tëgleme
nëgeme, bome Isip life onehobë eso ho
aniji naloglonëme. Na lebutako onehome
nëgaitamë nanëgelëme, bu foneme gigli jwa
namëglame. Na ëje sobo kë wesibi wafi
hwi elolo. 21 Këme nëgeme sobo tutune
asa elo. Bo some na sobobë nëbale name
iniwa tafa nëglelëyome na nëgaitome.” Na
Josep bolijahanime flalego gëgalina lowene
sle tëtatëme.

Josepbë gli
22 Na Josep bolijayabë ilawa mago ho,

Isip life mëta nibowai mëtla. Na Josep
bu 110 tlibutu këniji tafa tle. 23 Josep
mana tafa tle, Efraimbë nëbaleme hwi
tlome na kë nëbale kë nëbaneni mëtëglabë
nëbaleme mata hwi tlome. Na Makir mata
nëbaneni tle na këbë nëbalemata Josep belë
mëtleluma. Nabusësle totomenaameijume
gogwa tle. Makir ebë Manasebë bowene.
24Natokwafe Josepbubë ilawamagohome
gali tlome, “Bo gli nëgelëme nounou ekë
nelë. Kwe Goto bu some tafa lëglagujome
na bu some ebë life mago nëno lëleme na
lale lifewa sei lujuwelëyome. Ëtani Goto bu
Abrahamna Aisakna Jekopname iniyafe
galime megali sle tlome, ‘Sobo ebë lale life
hwi ejuwelëlome, na bo tokwafe some ebë
lale life yo nolëyome. Na tokwafe Goto bu
some kë lale lifewa sei lugujuwelëyome.’ ”

25Tokwafe Josep bubë ilawamago home
gali tlome, “Sobo bome iniyafeme me-
gali sle egloname. Tokwafe Goto some
lëgaitome ligisi tëyona na some li lifewa
sei lugujelëyona, sobo bo mogome ebë life
mago saehulo.” Na Josep bubë ilawamago

home gali tlome, “Sobo bome sogëna asa
enona. Sobo Gotobë naba lime iniyafeme
fwa gali sle egloname.” Na bu gali mot-
lola, “Sebo jume iniyafememu gali nolëyo.”
26 Na Josep bu 110 tlibutu këniji tafa tle,
na bu Isip life mëta mana gli tle. Na bu
lëkalumalasini atomëtagogwamëtletla, ato
lëkalu kë jwa na lëgletleme na ato fla jwa
nalëgletleme. Na bu mogome bokis mëta
gwamototla.

Mak
Ebë Lale Anebo Gali

Kënëgebëye Jisasme Gali
nene, Mak Yahi tle

Jon, tu mëta baptais logotomebë ho, gali
të tëtatëme

1 Ebë lale gali, bu Gotobë nëba Jisas
Klaisme gali nene.

2 Ëtani anebomu ebë lale gali fata tle.
Bu mefata latle, Gotobë lowene mago gali
të totokweflebë ho, Aisaia, fene yahi tle,
“Goto boweneme megali latletle, ‘Aholok-
wane elo, kwe tokwafe bo ho lime jine
nëglëlëme, bobë gali të nalëtagulebëme. Na
bu jume loutatëme. Na bu alëge jume fu
nalëtagutëme.’ 3 Tokwafe, li ho, ho jwa
lifeku mëtamewe lëgleme, ‘Sobo tako hobë
alëge fu etatelo, alëge sle etatelo.’ ”

4 Jon ebë kë nëgebëye, tu mëta baptais
logotomebë ho. Bu ho jwa lifekuwa tuhu
tule, Aisaia fene yahi tle. Na onehome gali
të tëtatëme, “Sobo tëbo lowene aholokwana
ti elome na lale lowenewa esogo elelëlome
na baptais elome. Na Goto tëbo lowene
sle nalëgetatëyome.” 5 Na feilawa oneho,
Juda lifate mago na feilawa oneho mata
Jerusalem lifatemago, Jonbelëmutuja. Na
bubë tëbo lowene këme olafamototometla.
Na Jon bume Jordan tu mëta baptais to-
tome.

6 Jon bu lale ëho hana gelo totle. Bu
kamel kleli hobona kë susu mototlabë
ëho gelo totle. Na bu bulmakau jibo
alitaba mata tehwamë. Na bu mëgou
na saule tu mehihi latlekefe. 7 Na këme
Jon bu gali metë tëtakefëtëme, “Ho li
bobë nagi ligisime. Na kë ho kë ligisibë
bubë afutuku takomu kwe bobë afutuku
tokwëfomu. Bo lale ho nane kë ligisibë
home kë nëgaitalëme, manawa wege ho
fene laitale. Weye. Bo bubë jiteho hana
titika nëgletelëme. Bu letitabo homu
nëgeme na bo atwati homu. 8 Bowe, some
tu mëta fwa baptais nëlelëyo, kwe buwe
Gotobë Amtëtombana baptais lëglelëyome.”

Jon Jisasme baptais totle

9 Na kë olëna, Jisas Galili provinsbë
tokwëfo lifate Nasaret mago tisi. Na Jon
bume Jordan tu mëta baptais totle. 10 Na
Jisas tu kile tle na helefowa fe tokwake.
Nabuhwi tokwake,matafa inoha latikawa
tle na Gotobë Amtëtomba seuneni foleha
Jisasme ji tëtëkeketle. 11 Na Goto matafa
mago gali tle, “Ju bobë lale nëba. Bo jume
tako maninibo nanëletë, na tako fleflesu
nanëletë.”

Satan bu Jisasme tëbo loweneme fene
susu totle

12 Na kë nalëwamu, Gotobë Amtëtomba,
Jisasme ho jwa tabo elë tlelule. 13 Na bu
ho jwa tabo mëta niliafewe olë tafa tle. Na
Satan bu tëbo loweneme fene mana susu
totle. Bu waluju mago klelina tafa mëtla,
kwe ensel bume lamëtaitale.

Jisas bu Gotobë lale gali, Galili
provinsme afina të tëtatëme

14 Bu Jonme kalabusu lowa watuku
mëtla, na Jisas Galili provins elë tisi. Na bu
Gotobë lale gali të tëtatëme. 15 Bu megali
tle, “Goto kë aniji toglolebë olë wafata
lële. Na Goto iniwa onehobë eso home
natafa lëletëmebë olë nounou lalëletle.
Sobo tëbo lowene aholokwana ti elome na
lale lowenewa esogo elelëlome. Na sobo
Gotobë lale gali lowene sle eletelome.”

Jisasbunilimalëhomewetlomenabume
nagimëtlëla

16Na Jisas buGalili lake tu hele helefowa
tuju. Na bu Saimon name bolijamo Andru
name hwi tlome. Bu solo, tu mëta tuku
mëtelo, mo fa fa namëgelome, bu kë mona
baliti glo namëgelome. 17 Na këme Jisas
bume megali tlome, “Sobo esijomo, bona
asë nanëglame. Sobo mo fa fa lowenebë
walowene eletelo. Na bo some ho fa fa
lowenebëme okokwe nanëglëyome, bu Go-
tomeesogonamëglelëlame.” 18Nabubë solo
lakilewamëtelo namana nagi mëtelëkaklo.

19 Na Jisas sogë tuju watle, na bu Jems,
bolijamo Jon name hwi tlome. Bu Sebe-
dibë nëbale. Bubë solo holëye tëgletëmeme
nëgeme na bu ihe mëta këme tafa mëtelo
na mana tibwa mëtelo. 20 Na këme Jisas
tlemalëmewe tlome. Na bu bolijayaname,
bume kë wege mëgletëmabë ho name, ihe
mëta hune mëtëkako. Na bu Jisasme nagi
mëtelëkaklo.

Jisas bu ahwane, hobë ato mago, hehë
tletle

21 Jisas bu fli hona Kaperneam lifewa
mutuja. Na Juda enënebë tafawa olëna,
bubë lotu lowa tëkaklu. Namana onehome
gali të tëtatëme. 22 Bubë gali yafe aholok-
wane motlola, bu klelego memëtla. Bubë
gali gena lëbetlemenëgeme kweGotobë tafa
sle gali lowene sle mëgletlabë hobë galiye
ge jwa lëbetëmemu.

23 Na kë nalë, li ho bu kë life hobë lotu
lo mëta tafa tle. Na ahwane kë ho mëta
tëtabe. Na kë ho meafëflei latle, 24 “Nasaret
life mago Jisas, ju seme habelë egëtaname
esine? Ju seme tëbo naegëtaname esine?
Bo jume lowene nanëletë, Ju Gotobë lale
homu. Ju Gotomago kë egisibë ho.” 25Kwe
Jisas ahwaneme anisasana megali latlole,
“Ju kuju ebe na ebë ho mago eiju.” 26 Na
ahwane kë home anisasana luluju totle na
feilawa juju tëkake na kë home lakilewa to-
tle. 27Nakwe iniwaonehoklelegomemëtla
na blalo gëgali mëtla, “Euowe! Ebë fëye
wesibine? Kë ho bu tiho gali të lotle.
Na bubë galiye, flesu hobë gali fenene.
Bu ahwaneme gali loglomena, aholok-
wanewa lamolole.” 28 Na hokweinawa,
Jisas këtëglebë galibë, Galili provinsbë li
life li life fifiji mëtlelëla.

Jisas Saimon bokokabë ato sle tëtatë
29 Jisas bu fli hona, lotu lo mago

metëkaklija. Na bu Saimonna, Andrunabë
lowa mutuja. Jems na Jon buna iniwa
mutuja. 30 Na Saimon bokoka ni labuku
mëta ni tëbe, bu tëbo tëgleme nëgeme na bu
ahojutena sago metle. Na hokweinawa
Jisasme gali motlola, “Bu tëbo lale.” 31 Na
Jisas bu betelë tujutë na bume tobame fa
tëtamë na huju tëtamë. Na tëbo latliwa tëbe.
Na kë mësebë, bume hi wesibi ahojume
tletëme.

Jisas lebutako onehobë ato sle to-
tometëme

32 Atome hwi olëna, bu tëbo atona one-
home Jisas belë mëtlesuma. Na bu mata
ahwane kë tëbo mototomebë onehome sei
mëtelëfamëtla. 33 Na feilawa oneho kë life
mago, bu Jisas këme kë tafa tëglebë lo ino
mëta loko mëtlelëya. 34 Na tako ato elili
mëta kë tafa mëtlabë onehome Jisas sle to-
tome. Nabuahwane tëbomehobëatomago

hehë tletëme. Na kë ahwane bu melowene
lamëtle, “Jisas bu Gotobë nëba.” Këme
nëgeme Jisas bume lëkle totome, “Sobo asa
gëgali elo, matëbe.”

Jisas bu Galili provinsmëta asë tëbelëfa
35Na Jisas fole olëmu huju tle na tëkakli.

Na ho jwa tabo elë tuju. Na Gotome gëgali
tlelële. 36 Na tokwafe Saimon bu huju tle
na Jisasme hana hwi tlole. Na këme buna,
bubë yabena, Jisasme hohwi mëtëtatla.
37 Na bu hwi motlola na megali motlola,
“Feilawa oneho jume hohwi mëtatëyo.”
38Kwe Jisas bumemegali latlome, “Matëbe.
Bo kë lifewa ita hana nuguwime. Sebo fli
life elë lolime këmëgebebë telëmanuja. Bo
Gotobë gali të nanogoutatemëme. Bo këme
tisi.” 39Na bu Galili provinsbë tokwëtokwë
life elë asë tëbelëfa. Nabubë jowa jowa lotu
lowa tëkaklutëme na Gotobë gali mana të
tëtagutëme. Na bu ahwane tëbo onehobë
ato mago hehë tlagutëme.

Jisas bu ato juba jubawa kë tëgeholebë
home sle totle

40 Na ato juba jubawa kë tëgeholebë ho
Jisas belë tisitle. Na bu sëkefo miti tafa
tletle na anisasana gali tlole, “Jisas, ju tole
laleye, ju bobë ato lalowa sle etatenëme.”
41Na Jisas bume maninibomu metletle na
tobana lu totlenagali tlole, “Bo tolenanelë,
ju lalowa tafa egleme.” 42Na kë tëbo bume
lakilewa tetokwakle. Na bu lalowa tafa
tle. 43 Na Jisas bume jine tlële na anisas-
ana megali tlole, 44 “Ju aholokwane ele.
Jubë ato lalowa kë lëgëbetëbë, ho lime asa
gali elole. Matëbe. Jubë lowene mëta
fwa eholeme. Na jubë ato, lotu home leb-
otane eoutatleme. Na ju bume sipsip kleli
afabo ejuwelëleme, Moses fene gali tle. Na
bu kë afabo Gotome ahojume nalëgletleme,
bu sinikibo hëhë nalogoleme. Na iniwa
oneho bu melowene namëgletëyome, ‘Jubë
ato lalowa lëbetëfe.’ ” 45 Kwe kë ho, bubë
ato kësle tëgletlebë gali, iniwa onehome
të tëtatëme. Na iniwa oneho Jisas kësle
logotlebë gali walowene mëtletla. Këme
nëgeme Jisas lifeku mëta hana tafa tle,
oneho bume sosalë mogotlalime nëgeme.
Na bu ho jwa tabo mëta këme tafa tle. Na
iniwa oneho li life li life mago, bu betelë
mutujukefëtla.

2
Jisas atomogowa home sle totle

1 Na tokwafe, li olëna, Jisas Kaperneam
lifewa ita tuju. Na iniwa oneho Jisas ita
kë tigisibë gali aholokwane mëtla. 2 Na
lebutako oneho Jisasme lowa loko mo-
tokweitla. Lo lakewa tle, afloko hana
tëbe tle. Na ino ëfo mata afloko hana
tëbe. Na Jisas Gotobë gali onehome të
tëtatëme. 3 Bu gali mana të tëtagulebëë,
na nilimalë ho, ato mogowa këtëgebetlebë
home Jisas belë ni labukuna mëtlesula.
4 Bu Jisas belë loliwa yafe mëtlesula kwe
lebutako oneho tafa mëtlame nëgeme na
lo wake tle, na bu loliwa hana mëtlesula.
Na bu lo leli elë mëtehilikola na anabali
sësakëfa mëtla, na ni labuku mëta kë ni
tëgëbebë ato mogowa home mana tuku
mëtëmalitaya Jisasbë elebo li elë. 5Na kë ho
melowene lamëtla, “Jisas ebë ato mogowa
home lalowa sle logotlemefe.” Na këme
tuku mëtëmalitaya. Na Jisas bubë lowene
wahwi tlotëme na kë ato mogowa home
gali tlole, “O nëba iko. Bo jubë tëbo aholok-
wana wafi ti nëletë.”

6 Na Gotobë tafa sle gali lowene sle
mëgletlabë ho fli, kë lo mëta tafa mëtelula,
na bubë lowene nawa melowene lamëtla,
7 “Bu këha gali fëyeme gali lëlene? Bu tëbo
homu. Bu Gotome fëyeme boblo lotlene?
Bu Gotoha natafa lëglemene? Hee! Ho kwe
tëbo lowene aholokwana hana ti lëgleme.
Hanane mu. Goto kwe fëyemene, tëbo
lowene aholokwana ti lëgleme.” 8 Na Jisas
bubë lowenena hokweinawa lalowenewa
tletëme. Nabume takune tlome, “Sobokëha
lowenena fëyeme lowene elone? 9Bo bume
megali noglolëna, ‘Bo jubë tëbo aholok-
wana wafi ti nëletë,’ sobo habelë lowene
lalone, bo bubë tëbo lowene aholokwana
ti nëletelë. Sobo kë wesibi hwi hana elolo.
Kwe bo bume megali noglolëna, ‘Ju huju
ele, na jubë lowa ejume.’ Na bu huju
lëleme, kwe sobo melowene naegelome,
‘Bo Gotobë kalëlegona ho, na bo ato tëbona
home lalowa sle nogotlëme. Na bo mata
hobë tëbo lowene aholokwana lalowa ti
nëgletelëme.’ 10 Bo metole nanelë, sobo
melowene egelome, ‘Bo kë nëgebë kwe,
Gotobë life mago ho, bo ebë life mëta,
kalëlegonahomunëtabë. Nabo tëbo lowene

aholokwana lalowa ti nëgletemëme.’ ” Na
Jisas ato mogowa këtëgëbetlebë home hwi
tlole na gali tlole, 11 “Bo jume gali nolë,
ju huju ele, na jubë ni labuku glo elëme
na jubë lowa ejume.” 12 Na kë ho lahu-
juwa tle na bubë ni labuku glo tle na hok-
weinawa latugujuwa. Na iniwa oneho
klelego memëtla na bu Gotome fleflesu
mëtletlanamegaliwamëtla, “Goto lalemu.”
Na bu gali mëtla, “Ëtani sebo ebëha wesibi
hwi hana tlola. Hananemu.”

Jisas Livaime gali tlole, “Ju bome nagi
enënë”

13 Jisas bu Galili lake tu helefowa ita
tuju. Na feilawa oneho bu belë mitisitla
na bume Gotobë gali të tëtatëme. 14 Bu
tugujubëë na bu Alfiusbë nëba, Livaime,
hwi tlole, bu takis lo tokwëfomëta tafa tle.
Livai bu takis baliti glo tëglekëfebë ho. Na
Jisas bume gali tlole, “Ju bome nagi enënë.”
Na Livai fotokoke na bume nagi telëkakle.

15 Tokwafe Jisas Livaibë lo mëta hi tle.
Na feilawa takis baliti kë glomëglekefëyabë
ho na fli tëbo enëne, bu tëbo lowene mëta
kë tafa mëglabë, bu Jisasna bubë lowene
esogo mëglelëtlabë hona hi mëtla. Feilawa
këha tëbo lowene esogo mëglelëlabë ho bu
Jisasme nagi mëtelëkakla. 16 Na Gotobë
tafa sle gali lowene sle mëgletlabë ho
fli, bu lolime tafa mëtla. Bubë weniji
melë lëgëbetëmelalële, Farisi. Na bu
Jisasme mehwi motlola, takis baliti kë glo
mëglekefëyabë ho name na fli tëbo lowene
kë esogo mëglelëlabë ho name hihi tlelëme.
Na bu Jisasbë lowene esogo mëglelëtlabë
home takune motloma, “Bu takis baliti
kë glo mëglekefëyabë ho name na fli tëbo
lowene kë esogo mëglelëlabë enënename
fëyeme hi lëlelëmene? Bu tëbo enëne mu.”
17 Jisas bu kë gali aholokwane tle na kë
Farisi home gali tlome, “Dokta bu tëbo
jwa mëglabë home hana sle logotomeme,
hananemu. Ho tëbomëglabëkwe fëyemene,
dokta bume fwa sle logotomeme. Na bo kë
fenene, bo lale lowenekëesogomëglelëlabë
hobë lowene sleme nane tisi. Weye. Bo
tëbo lowene kë esogo mëglelëlabë hobë
lowene sleme tisi.”

Jisasbuhiwesibi këyomëtlabë loweneme
gali tle

18 Kë olëna, Jonbë lowene esogo
mëglelëtlabë ho, na Gotobë tafa sle gali
lowene sle mëgletlabë ho, Farisi ho, bu hi
wesibi yo mëtla, bu Gotome lowene sle
namëgletlame. Na fli enëne bu Jisasme
takune motlola, “Jonbë lowene esogo
mëglelëtlabë ho na Farisibë lowene esogo
mëglelëtëmabë ho, bu hi wesibi fëyeme
yo melekefëyane kwe jubë lowene esogo
mëlelëtëyobëho, buhiwesibi yo jwa fëyeme
melekefëyane? Hi wesibi yo lowene, ebë
lale lowene mu.” 19 Na Jisas bume gali
tlome, “Homëse sei lëglena, bubë yabenino
hi wesibi yo mëglamene? Weye. Hanane
yo mëglame. Kë ho bubë yabenina mana
tafa mëglana, kwe bu hi wesibi hana yo
mëglame. Hanane mu. Bu fleflesuna
feilawa hi wesibi hi mëglame. 20 Kwe
tokwafe, bu kë home bumago mëglelulana,
kwemanabubëhiwesibi hanahimëglame.
Bu iniwa yomëglame.”

21 Jisas megali latlome, “Ëtanifu lowe-
nena, tiho lowenena iniwa hana sago
mëgleme.” Na bu ebëme mewaflë gali tle,
“Ho li bu hëno ëho, tiho ëho katabona hana
susu logotleme. Bu melë lëglena na kë ëho
swa logotlena kwe kë tiho ëho katabobë
fofogo lëgleme na hëno ëhome laholëyewa
lotleme na fuluju takowa lëbeme. 22Na ho
li bu tiho wain taba liji tu, ëtanifu mëmë
kleli jibonakëblëgeblëgemototlabë botolo
mëta hana wë logotleme. Bu melë lëglena,
na kë tiho wain taba liji tu sëse lëglena,
kwe ëtanifu mëmë kleli jibo botolome bule
logotlemenawain taba liji tunamëmëkleli
jibo botolona iniwa tëbo mëgleme. Ho li
bu këha melë hana logotleme. Weye. Bu
tiho wain taba liji tu, tiho mëmë kleli jibo
botolomëtawëlogotleme. Nabuhanabule
lëgleme.”

Jisas bu tafawa olëna wege jwa
namëglame loweneme gali tlome

23 Jisasnabubë loweneesogomëglelëtlabë
hona tafawa olëna nuju kukuwa tlelume.
Nabubë lowene esogomëglelëtlabëho,witi
liji hi wesibi alëge alëge tëtlëwamotokouja.
24 Na Gotobë tafa sle gali lowene sle
mëgletlabë ho, Farisi ho, bu Jisasme takune
motlola, “Ëje, ebë tafawa olë. Jubë lowene
esogo mëlelëtëyobë ho, bu tafawa olëna

nujumagohiwesibi fëyeme tëtlëmëlane,bu
tafawa olëna fëyeme wege mëlane? Moses
bu ëtani kë lowenebëme tako hehë latle.”

25-26Nakwe Jisasbumegali tafu tëtatëme.
“Sobo, sebobë ëtanifu eso ho, Devitbë
anebo gali, Gotobë bogo mago, hwi sle
hana elotelone? Gotobë bogo megali lala,
ëtanimu, Abiatar bu lotu lo mëta wege
mëglabë enënebë eso ho tafa tle. Na Devit,
buna kë tafa tëglelëmebë ho, bu hi wesibi
hanane na foneme gigli memëtla. Na Devit
bu Gotobë lowa tëkaklu na bu Gotobë naba
li mëta kë gogwa mëtlabë bletë nage hi tle.
Këbletënage, Gotomekëgogwamëtletlabë,
atwati oneho hana hi mëglame. Lotu lo
mëta kë wege mëglabë howa hi mëglame.
Kwe Devit kë bletë nage fa totle na bume
kë tafa tëglelëmebë home sa tëtatëme na bu
iniwa hi tlelëme. Kwe bu tëbo lowene nane
mëtla. Nabobë loweneesogomëglelëtenabë
homata, bu tëbo lowene nanemëtla.”

27Na Jisas bu li gali megali tlome, “Goto
onehome afina blëge blëge totome na
tafawa olë mana blëge totle, onehome
lëgaitame nalëgleme, kë olëna tafawa
namëglame. 28 Kwe bo kë nëgebë kwe,
Gotobë life mago ho, bo tafawa olëbë eso
ho nëtabë.”

3
Jisas, tafawa olëna, toba tëbona home sle

totle
1 Jisas bu lotu lowa ita tëkaklu. Na

toba tëbona ho kë mëta tafa telule. 2 Na
Gotobë tafa sle gali lowene sle mëgletlabë
enëne, Farisi enëne, bu Jisasme mana
hwiwa motlola. Bu melëme hwi motlola,
Jisas bu kë toba tëbona home, tafawa
olëna sle logotlemene o hanane. Bu
melowene namëglame, “Jisas bu tafawa
olëna kë toba tëbona home sle logotlena,
kwe bu Jisasme eso hobë toba elë gwa
mogotlame.” 3 Na kwe Jisas bu kë toba
tëbona home gali tlole, “Ju ebelë esi.” 4Na
Jisas bume takune tlome, “Gotobë gali
ebelë lëgëbelalëlene? Sobo habelë lowene
lalone? Sebo tafawa olëna lale lowene
lalowa esogo nëglelëlamene o tëbo lowene
esogo nëglelëlame. Sebo tafawa olëna
onehome lalowa nëgaitamamene, bu lale
tafa namëglame o sebo onehome lalowa

hehë nëgletëmamene, bu gigli namëglame.”
Kwe bu gali tafu hana mëtëtatla, bu hilego
memëtla. 5Na Jisas bume hwi tlagume na
lowene nawa wame tlome. Kë enënebë
lowene kalëlego lëgletëmeme nëgeme na
bu kë toba tëbona home hana maninibo
mëtletla. Na Jisas bu këme wabelë tletëme.
Na bu kë home gali tlole, “Jubë toba
elili etokwakle.” Na kwe bu toba elili
tetokwakle na bu lalowa tëbetle. 6 Na
hokweinawa Gotobë tafa sle gali lowene
sle mëgletlabë ho, Farisi ho, bu lotu lo
mago totoho mëtëkaka. Na bu eso ho
Herotna ilawa kë wege mëglabë enënena
loko mutulelëya. Na bu blalo, Jisasme gali
mana fafa mëtëtatla. Jisasme mogo nalë,
tëkle namogotlame.

Feilawa oneho lake tu helefome loko
mëtlelëya

7-8 Jisasnabubë loweneesogomëglelëtlabë
hona, kë life kile mëtla na Galili lake
tuwa mutuja. Na feilawa oneho Jisas
belë mitisitla. Fli Galili provins mago
na fli Judia lifate mago na fli Idumea
lifate mago memitisitla lamëtla. Na fli
Jerusalem lifatemago na fli Tair na Saidon
lifate mago mata memitisitla lamëtla. Na
fli Jordan tu jelëfo elë kë tafa mutulabë,
bu mata mitisitla. Kë feilawa oneho bu
Jisas kë sle tëtagumebë gali aholokwane
mëtla na bu belë mitisitla. 9 Na Jisas
bubë lowene esogo mëglelëtlabë home gali
tlome, “Feilawa onehomu bome ekë sosalë
mëtana. Te, sobo ihe loliwa ehijo. Na
oneho bome feilawa sosalë mëgëtanana
kwe bo kë ihemëta fe nanëkakëme.” 10Ëtani
Jisas bu feilawa tëbo atona home sle
tëtagume. Këme nëgeme feilawa tëbo atona
oneho, bu kofekofe sigli memëtlelogwaya,
Jisasme atome lu namogotlame, bubë
tëbo sle nalëgëtatëmeme. 11 Na ahwane
Jisasme hwi moglolena kwe bu kë tëbo
mogotomebë enëneme buna iniwa lifeme
mitigwëyamenaanisasanagalimotlola, “Ju
Gotobë nëba.” 12 Kwe Jisas bu ahwaneme
itaita lëkle totokwefëme na anisasana gali
tlokwefëme, “Sobo onehome megali asa
elokwefomo, bo Gotobë nëba,matëbe.”

Jisas we ita tële home aniji tlome

13 Jisas fatiniwa tokwale. Bu metole la-
tle, home aniji naloglomeme, buna tafa
namëglame. Na bu kë home gali telok-
wakëme. Na bu belë mitisiya. 14-15 Na
bu we ita tële home aniji tlome, buna tafa
namëglame. Bumetole latle, bu Gotobë gali
tëme jine nalëgëbelëkwakëmeme na Gotobë
afutukuna, iniwa lëlëmeme, ahwane tëbo
hehë namëgletëmame. Na bume Aposel
weniji fëfë totome. Aposel weniji ebë
melë Gotobë gali mëgehila ho. 16 Bu we
ita tële home aniji tlome. Bu Saimonme
aniji tlole. Na Jisas bume li tiho weniji
fë totle, Pita. 17 Na bu Jems, Sebedibë
bowene name, na bolijamo Jon name aniji
tlome. Na Jisas bu kë tlemalëme li weniji
fë totome, “Boanerges.” Ebë wenijiye bu
kë gali fenene, “Matafaha kale.” 18 Na bu
Andru, Filip, Bartolomyu, Matyu, Tomas,
Jems, Alfiusbë bowene, Tadius na Saimon
name aniji tlome. (Saimon bu Selot ho,
na bu metole latle, “Li life mago ho bu
seme eso home asa tafa malëletëna.”) 19Na
bu Judas Iskariotme mata aniji tlole. Ju-
das bu tokwafe Jisasme wame home kë yo
loglomebë ho.

Bu meweniji lamëtla, “Jisas bu Belse-
bulnawegemelowa”

20 Jisasnabubë loweneesogomëglelëtlabë
hona lowa mutuja. Na lebutako oneho
mana ita loko metlelëtëmame nëgeme, na
Jisas na bubë lowene esogo mëglelëtlabë
hona bu kë nalë hi hana mëtla. 21 Na
Jisasbë weife mago enëne bu Jisas hi jwa
këtëglebë gali aholokwane mutula na bu
nome mitisitla. Oneho bu gali mëtla, “Bu
wafi yaya lële.”

22 Na Gotobë tafa sle gali lowene sle
mëgletlabë ho, Jerusalem lifate mago kë
mëtetujulabë, gali mëtla, “Tëbo alibahobë
eso ho, Belsebul, (bubë li weniji Satan),
bu Jisasbë lowene mëta lelutabetle. Na
bubë kalëlego Jisasme lëlëkefle. Na bu kë
kalëlego nawa ahwane hehë lëlekefëtëme.”
23 Na Jisas gali telokwakëme na bu betelë
mutuja. Na bumewaflë gali të tëtatëme. Bu
gali tle, “Satan bubë wege enëneme habëna
kë lëglëmemene? Weye. Hana kë lëglëmeme.
24 Na jowa lifate mago enëne, bu bwa
bwa lowenemëta tafamëglananamomogli

mëgëtayana kwe bu tafa sle hana mëglame.
25 Na jowa lo mëta kë tafa mëglabë enëne,
bu bwa bwa lowene mëta tafa mëglana
na momogli mëgëtayana kwe bu tafa sle
hana mëglame. 26 Na Satanbë ilawa mago
alibaho mata, bu blalo wame mëglana na
bwabwa lowenemëta tafamëglana kwebu
tafa sle hana mëglame. Hanane mu. Bu
tëbomumëglame.”

27 Na bu waflë gali mana të tëtatëme.
Bu megali tle, “Tokli ho bu kalëlego hobë
lowa hana felokwakeme na wesibi mana
tokli loleme. Weye. Hanane. Anë bu kë
kalëlego home tabana afina lalei lotleme,
kwebubë lomagowesibimana toklimeglo
lëgletleme.”

28Bo some nëgali gali nanëlëyo, Goto, bu
iniwa tëbo lowene, na iniwa gali, oneho
Gotome kë tëbo gali moglolabë, aholok-
wana ti lëgletëmeme. 29 Kwe oneho, bu
Gotobë Amtëtombame tëbo gali moglolana,
kweGotokë tëbo loweneaholokwanahana
ti lëgletëmeme. Kë tëbo lowene bu mëta
unaunalëme tei lëbetëmemu. 30 Jisas bu kë
gali këme gali tlome. Bumegali motlolame
nëgeme, “Tëbo alibaho bubë lowene mëta
lelutabetle.”

Jisasbë bota na bolijamonina yalëne
31 Na kë nalëwa, Jisasbë bota na boli-

jamonina kë lo elë fwa mëtla. Bu lo
li mëta mitlija na bu Jisasme mana
gali mëtelulukwakla, bu belë ligisitëme
nalëgleme. 32 Lebutako oneho bume
iniwa tafana hwagënë mototla. Na
bume gali motlola, “Aholokwane elë!
Jubë bita, blijamoni, bimilunina, mana
kë tafa melukokwëya na jume kë gali
melulubakëyo.” 33 Na Jisas bu gali metafu
tëtatëme, “Bobë beë na keinëbalenino bu
habëha enënene?” 34Na bume kë hwagënë
mototlabë onehome hwi tlagume na gali
tlome, “Sobo hwi elo! Bobë beënino na
keinëbalenino ekë tafa mla. 35 Oneho bu
Gotobë lowene esogo mlelëkefëtlabë, bu
bobëbeëninonakeinëbaleninonaoneglëni.”

4
Jisas mewaflë gali latlome, “Ho aoba liji

nujume sike lële”

1 JisasGalili lake tuhelefomëtaonehome
gali ita të tëtatëme. Na feilawa oneho bume
lokomëtlelëtlanabumegoglomëtëtagulame
nëgeme. Na Jisas ihe mëta këme fe tëtëkake
na tafa tle. Jisas ihena lake tu mëta temule
na oneho tu helefo mëta tafa motokouja.
2 Na Jisas onehome feilawa waflë gali të
tëtatëme.
Na bu këme megali tlome. 3 “Sobo

aholokwane elo. Ho li nujuwa luju, aoba
liji sike nalëgleme. 4 Bu aoba liji sike lëkou,
na fliye alëgeme mitigotle na fole misibë
lahiwa mele. 5 Na fli aoba lijiye anijina
flëkemëtamitigo. Kë flëke feilawa hanane.
Këme nëgeme bu hokweinawa këme hulu
mëtle. 6 Kwe tokwafe kliji bu fëfalewa u
tle na kë aoba olo maklëfa mëtle. Bubë
tayafo su sle hanamototome, këme nëgeme
lakokowa metëbe. 7Na fli aoba lijiye, ikiji
taba wayo mëta mititigo. Na kë ikiji taba
bubule mëtle na tatako mëtle na kë aoba
olome lamu mototome. Na bu liji hana fu
mëtle. 8Na fli aoba lijiye bu lale flëkememu
mititigo. Na bu lale hulu sle lamëtle na
liji fu mëtle. Fli 30 liji fu mëtle na fli 60
liji fu mëtle na fli we lujuafe we liji fu
mëtle.” 9 Na Jisas megali latlome, “Sobo
ebë gali aholokwane egelona, lowene sle
saeletelo.”

Jisas bu fëye lowene nane, waflë gali kë të
tëtatëmebëye

10 Iniwa oneho wafi mutuja. Na Jisasbë
lowene esogo mëglelëtlabë ho we ita tële,
na kë enëne Jisasna kë tafa mëtlabë,
bume takune motlola, “Ju seme kë waflë
galibë të sle etatëna.” 11 Na Jisas bume
gali tlome, “Ëtani Goto, bu onehome kë
tafa lëglelëmebë gali olafa hana tletëme.
Kwe ebë olëna bu kë gali some waolafa
lëtatëyo. Kwe oneho bu Goto kë tafa
lëglelëmebë lifate mëta tafa hana mëglame,
bu Gotobë waflë gali aholokwanewa
lamla kwe lowene sle hana mëgletlame.
12 Këme nëgeme, ‘Bu mana itaita hwi
mëglekefëyana kwe wesibi lowene sle hana
mëgletlame. Na bu gali itaita meaholok-
wane mëglekefëyana kwe gali wayobë
lowene sle hana mëgletlame. Bu waflë gali
lowene sle mëgletlana kwe tëbo lowenebë
kile mëglame na Gotobë lale lowene mëta

tafa mëglame, na Goto bubë tëbo lowene
aholokwana ti lëletëmeme.’ ”

Jisas bu aoba liji waflë gali wayobë të sle
tëtatëme

13 Na Jisas bubë lowene esogo
mëglelëtlabë home gali tlome, “Sobo ebë
waflë gali mumu egëbetelona kwe sobo fli
waflë gali habëna lowene egletemomene?
14 Bo some aoba liji waflë gali wayobë
të sle nëgetatëyome. Kë ho, bu aoba
liji kë sike lëkoubëye, bu Gotobë gali të
logotlebë home lëlekujuwa lële. 15 Na aoba
liji alëgeme kë mitigobëye, bu Gotobë gali
aholokwane mëglabë enëneme lëlekujuwa
mëletëme, kwe Satan ligisibë na kë gali
bubë lowenemago lafawa letokwakëtëme.
16 Na fli oneho, bu kë aoba liji anijina
flëkeme mitigobë fenene. Bu Gotobë gali
aholokwane mla na hokweinawa lowene
mletla na fleflesu mletla. 17 Kwe Gotobë
gali bubë lowenemëta lëgëbetëme sle hana
lëletëme, olo wesibi tayafoha su sle hana
motometëme. Na kë gali bubë lowenemëta
tako lëbetëme hana lële. Kwe bu Gotobë
gali lowene mëgletlame nëgeme, fli enëne
bume këme tëbo mogotomame. Na bu
Gotobë gali hokweinawa lamëglëkëlawa.
18 Na fli enëne, bu kë aoba liji, ikiji taba
wayome kë mitigobë fenene. Kë enëne bu
Gotobë gali aholokwane mla, 19 kwe bu
ebë life mago wesibime fwa tako lowene
lamëletëma, na feilawa baliti gogwame
fwa tole mla, na bu feilawa lale wesibi
mëmaune lamëlëma. Na kë wesibiwa
Gotobë gali lëlamu mëtatëme. Na bubë
lowene eflëbowa hana lëbetëme na lale
lowene lëbetëme hana lële. 20Kwefli enëne,
bu kë aoba liji lale flëke mëta kë mitigobë
fenene. Bu Gotobë gali aholokwane mla,
na bu kë gali bubë lowenena kiki motla na
bubë lowene mëta eflëbowa lëbetëme. Fli
oneho bu lale lowene sogë takoha lëbetëme
na fliye lale lowene takoha lëbetëme na
fliye lale lowene takomu lëbetëme.”

Oneho bu lamo fiji tabo, iseku lokwalëfe
hana gwamëgëtayame

21 Na kwe, Jisas bubë lowene esogo
mëglelëtlabë home gali tlome, “Oneho bu
lamo fiji tabo, iseku o ni labuku lokwalëfe
hana gwa mëgëtayame. Hanane mu. Bu
masei mëta gogwa melekefëya. 22 Iniwa

wesibi ëho kë mëglebë, kwe tokwafe olafa
mëgleme. Na iniwa wesibi oneho ëho
kë motomabë, kë mata, tokwafe olafa
mëgleme. 23 Sobo ebë gali aholokwane
egelona, lowene sle eletelome.”

24 Na bume ita megali latlome, “Gali
sobo kë aholokwane egelobë, lowene sle
egletelome. Sobo ebë gali aholokwane sle
egelona na tako lowene slemu eletelona,
kwe Goto some tako lowene lëglëyome na
mata ita fli lowene lëlëyome. 25 Ho bu
Gotobë gali lowene sle lëletlena kwe ita
Goto bume fli lowene lëglëleme. Kwe ho
bu Gotobë gali lowene sle hana lëletlena
kwe Goto kë hobë tokwëfo lowene kë
lëgelëkakëtleme.”

Olowesibi kë hulumëglebë waflë gali
26 Goto kë tafa lëglelëmebë oneho, bu

kë fenene, Ho bu olo wesibi nuju mëta
sike lële. 27 Na bu klabë nini tëbagu na
klijina huju tlekëfe na asë tle, bubë wege
fa nalogotleme. Na kë olo wesibi hulu
mëtle na tatako mëtle. Kwe kë ho bu
olo wesibi hulume lowene hana tletëme.
28 Ebë flëkebë wesibiwa. Flëke bu lalemu
nëgeme, olo wesibi këme hulu sle mële
na liji këme fufu mële. Laba afina foke
mële na tokwafe tahweji fata mële na liji
mana fu mële. 29 Na liji nigliji mëglena,
kë ho bu kosina tëtlë lotome, bu nigliji
mëglebëme nëgeme. (Ebëwaflë galibëwayo
gali bu melë lëgëbetlelalële. Goto kë tafa
lëglelëmebë oneho, bu feilawa fatamëglame
kwe sebo ëje hana hwi noloma na lowene
hana nëletëma.)

Mastet inilu lijibë waflë gali
30 Na Jisas ita gali tlome, “Sebo habelë

gali nëglame Goto onehome eso home ke
tafa lëgletëmebë. Fëye wesibi hane? Bo
some ebë, waflë gali të nëtatëyo. 31 Goto
onehome eso ho kë tafa lëglelëmebë, bu
mastet inilu liji fenene. Fli inilu liji bu
tokwëtokwë ha, kwe mastet inilu liji bu
tokwëtokwëmu. Ho bu kë tokwëtokwë mas-
tet liji lifemëta sike lëleme. 32Busike lëleme,
na bu hulu mleme, na takowa mlememu.
Fli inilubë ato bu tokwëtokwëha kwe mas-
tet inilubë ato bu tatakomu. Na kë inilubë
tikefo tatakomu so mëbelëkakëmeme. Na
fole, kë tatako tikefo tlilego tabo mëta, lo

lalowa megigliji mogoleme.” (Goto one-
home eso ho kë tafa lëglelëmebë, bu kë
mastet liji fenene. Ebë olëna Goto tëlewa
onehome tafa lëlelëme, kwe tokwafe bu
feilawa onehome tafa lëglelëmeme.)

Jisas buwaflë galiwa të tëtatëme
33 Jisas bu onehome feilawawaflë gali të

tëtatëme, bubë lowene nijiwa. 34 Bu one-
home gali të sle hana tëtatëme. Bu waflë
gali nawa të tëtatëme. Kwebubë lowene es-
ogomëglelëtlabë home fwa tafa tlelëkefëme,
buwaflë gali mana të sle tëtakefëtëme.

Jisas bu flelume kale tlole na latliwa tëbe
35 Na kë olënawa, taboklë, Jisas bubë

lowene esogo mëglelëtlabë home gali
tlome, “Te manuja. Sebo lake jelëfo elë
su manëkaka.” 36 Na Jisasbë lowene esogo
mëglelëtlabë ho, onehomehunemototoma,
na Jisas kë tafa lëglebë ihe mëta fëfe mëtla.
Na bume mëtlelula. Na fli oneho mata
buna fli ihena mutuja. 37 Na tako flelu
tisi, na lake tu ihe elë okokli tokoke, na
tu ihe mëta tëtafu lëgleme kofene. 38 Na
Jisas eso hwesutane mëta gwa totle na
ihe elo mëta mana ni tëbe. Na bume ni
mago huju mototla, na gali motlola, “Tisa,
ju seme maninibo hana eletënane? Sebo
tume susuglu nëglame ekëne.” 39 Na Jisas
huju tle na flelume kale tlole, “Teiyo, kuju
ebe.” Na tume mata, kale tlole, “Teiyo.”
Na kwe flelu latliwa tëbë na tu sosogli
mata lakujuwa tëbe. 40 Na bubë lowene
esogo mëglelëtlabë home takune tlome,
“Sobo fëyeme uli elone, bome lowene sle
hana eletënane, hee?” 41 Na bu tako uli
memëtlanablalo gëgalimëtla, “Euowe! Ebë
habëtabo hone? Fleluna tuna bubë gali
aholokwanewa lamlolefe.”

5
Jisas bu gëgëme këtëglebë hobë ato mago

ahwaneme hehë tletëme
1 Jisasnabubë loweneesogomëglelëtlabë

hona Galili lake tu su mëtëkaka na
Gerasabë walujuwa fwa mutula. 2 Na
Jisas ihe mago fe tëkake na ahwane kë
tetëbo mogotlebë ho matëmatë life mago
bu belë tisi tle. 3 Kë ho matëmatë life
mëta fwa nini tëbekëfe. Ho liha bume senë
tabana lei hana totle. 4 Olëli olëli bu toba
kaba yafe gëgelo mototokwefëmetla, kwe

bubluju latotokwefëme. Na senë tabana
yafe lei mototokwefla, kwe eluluwa la-
totokwefëme. Na ho liha bume hana fa
logotleme. Bu afutuku feilawa tëgleme
nëgeme. 5Klijina klabëna bu matëmatë life
mëta na fatini mëta measasëwa latlekëfe.
Na bu afëflei tlekëfe na bubë ato anijina
tëtlë tëbetëfale.

6 Bu Jisasme hwi telëkakle na fëka tok-
weitle na sëkefo miti latafawa tletle. 7-8Na
Jisas gali tlole, “Ahwane ju ebë ho mago
eiju.” Na bu kë gali aholokwane tlole na
bu Jisasme feilawa galina këme gali tlole,
“Jisas ju tako kalëlegona Gotobë nëba. Ju
bome habelë egëtanëmene? Bo jume Go-
tobë wenijina gali nolë. Ju bome asa tëbo
etanë.” 9Na Jisas bume takune tlole, “Jubë
weniji fë etle.” Na bu gali metafu tëtatle,
“Bobë weniji feilawa ho. Sebo lebutako
nëgeme.” 10Na bu Jisasme anisasana itaita
gali tlokwefle, “Ju ahwane kakë life elë asa
jine elëkakëme.”

11 Na kwe lebutako kleli bu fatini mëta
lolime memonei mëtle. 12 Na ahwane
Jisasme gali motlole, “Ju seme kë kleli belë
jine elëkakëna, nëkaklutëma nanëglame.”
13Na Jisas gali tlome, “Sobo lalewa eyeu.”
Na ahwane kë home kile mototle na kleli
belë mëtëkaklutëme. Kë kleli këniji mitlibe
2,000. Na bu fatini mago lake tu elë fëka
mëtëmalita na tumëta lasusugluwamëtle.

14Na kleli mëtlëma ho bu mëtlëbouja. Na
kë gali li life li life asë mëtlelëla. Na lebu-
takoonehomutujakëwesibihwinamoglo-
mame. 15 Na bu Jisas belë fwa mutula na
ahwane ëbame kë tetëbo mototlebë home
mana hwi motlola. Bu lale ëho wateho na
këna tafa tle. Na bubë eso hanane yaya
tletle. Na bu uli memëtla. 16 Na ho bubë
nabana kë hwi motlomabë wesibime, ho
flime gali të mëtëtatëma. Ahwane kë tetëbo
mototlebë hobë gali na klelibë gali mata
të mëtëtatëma. 17 Na oneho Jisasme hehë
mëtletla. Bubë life mago luguju nalëgleme,
li lifewa.

18 Jisas bu ihe mëta fe tle. Na ahwane
ëbame kë tetëbo mototlebë ho anisasa gali
tlole, “Bona manëyeuwo.” 19 Na kwe Jisas
këme tole hana tletle. Na bu kë home gali
tlole, “Jubë lifewa ejumona feilawawesibi
Goto jume kë sle tëgetabë gali na jume kë
maninibo tëgletëbëwesibi jubë ilawamago

hometëeoutatëmeme.” 20Nafe tëkake,këho
tuju na Dekapolis magobë life elëme, Jisas
bume kë sle togotlebë gali të tëtagutëme.
Na iniwaonehobuaholokwanemotlolana
kle memëtletla.

Jisas bu gli këtëglebë nëbame huju tëtamë
na ko kë tëglekëfebëmëse sle tle

21 Na kwe Jisas ihena lake tu jelëfowa
ita su tëkake. Na tu helefo mëta lebu-
tako oneho loko mëtlelëtla. 22 Na lotu
lobë eso ho tisi. Kë hobë weniji Jairus.
Jisasme hwi tlole, na elebolime latitig-
otlewa. 23Nabumeanisasana takune tlole,
“Bobë tamo nëba tako tëbo lale, gli egleme
ekëyo. Ju bobë lowa lalowa egisimene na
toba gwa etatëme, ato titika naegleme na
mana lalowa tafa naegleme.” 24 Na Jisas
buna ilawamëtëyeu.
Na feilawa oneho mata esogo mëtlagula.

Na Jisasna gëgeniwa mutuja. 25 Na jowa
mëse kë onehona mutuja. Kë mëse bu
we ita tële tlibutu ko tle. 26 Na kë mëse
lili dokta belë yafe asë tëbelëfa, kwe bubë
ato titika sle hana tletë. Na bubë bal-
iti doktame yawe latlometëme. Na kwe
bubë tëbo mana tëbetë. Titika hana tle.
27 Na kë mëse bu Jisasbë kë ato sle gali
aholokwane tletëme. Na bu onehonabë
Jisasnabë nagi këme tuju. Na bu Jisasbë
leluju elëme tujutle. Na bubë ëho tobana lu
tëtatle. 28Na bu melowene tëgleme nëgeme,
“Bo tobana ëhomëta lu nogotlëna, bobë ato
titika nalëgleme.” 29 Bu ëho lu tëtatle na ko
latewa tle. Na bubë ato melowene tletle,
“Tëbo hana nelëfe, watitika nelëfe.” 30 Na
Jisas bu melowene latle, “Bobë kalëlego
bomewaliwafikile lëtanëfe.” Këmenëgeme,
bu swaya tle, na takune tle, “Bobë ëho
ya lu lëtatenëne?” 31 Na bubë lowene es-
ogo mëglelëtlabë ho bume gali motlola, “Ju
hwi hana elomene, lebutako oneho juna
gëgeniwa kë egiyeubëye. Na ju fëyeme gali
elene, ‘Bobë ëho ya lu lëtatenëne?’ ” 32 Kwe
Jisashwi tëbebokwake. 33Nakëmëse lowene
tle, “Bubë kalëlego bobë ato mago tëbo
wasle lëtatenëfe.” Na bu uli tëglebë, lili
namëtle. Na Jisasme loliwa tisi tle. Na
elebolime sëkefo miti tafa tletle. Na bu
Jisasme iniwagali ble tëtatle. 34Na Jisas gali
tolë, “Mola, ju bome lowene sle egletenëme
nëgeme, jubë ato këme titika lëletë. Na ju

eiju. Tutune asa ele, lalowa tafa eoule. Na
jubë tëbo tei sle lëletë.”

35 Na Jisas mana gëgali tlelëbëë, na
ho, Jairusbë lo mago wofu mana fata
tlelëkakile. Na Jairusme gali motlola, “Jubë
nëba wagli elo. Ju tisame ita welili asa
eletle. Matëbe.” 36 Kwe Jisas bubë gali
boblo tëtatëme. Na lotu lobë eso ho,
Jairusme gali tlole, “Ju tutune asa ele,
bome fwa lowene sle egletenëme.” 37 Na
bu feilawa home hehë tletëme, bume
esogo jwa namëglagulame. Pita, Jems, na
bolijamo Jonname fwa tlelume. 38 Na
bu Jairusbë lowa fwa mutula. Na Jisas,
bu se lego aholokwane tlome na ye lego
mata aholokwane tlome. 39 Jisas lowa
tëkaklu na gali tlome, “Sobo fëyeme ye
elone? Sobo fëyeme se etlone? Kë nëba
gli hana elo. Ni tekwe egëbe.” 40 Kwe bu
Jisasme tako soso memotlola. Na Jisas
bume lomagohehë tletëme, “Sobo këmago
këkle ekako na eyeumo.” Na Jisas kë nëba
bolijayaname botaname na bubë lowene
esogo mëglelëtlabë ho aomalë, këme fwa
tlelëkakume, nëbamogo këme egëbebë lowa.
41Na Jisas toba mëta fa tëta na bubë galina
megali tolë, “Talita kumi.” Ebë galibëwayo
melëgëbelalële, “Mësenëba tokwëfo,bo jume
gali nolë, ju huju ele!” 42 Na bu lahujuwa
tle na kë lo mëta asë tëbelëfa. Kë nëba bu
we ita tële tlibutu këniji tafa tle. Na bu
këme hwi mëtla, na klelego memëtla. 43Na
Jisas bume gali tlome, “Sobo ebë wesibi ho
lime asa gali elolo. Na sobo bumehiwesibi
elëyome.”

6
Nasaret lifemagoonehoJisasmetëboijiwa

motlola
1 Jisas kë lifate kile tle na bubë lifatewa

Nasaretwa tuju. Na bubë lowene esogo
mëglelëtlabë ho nagi mëtlëla. 2 Tafawa
olëna bu lotu lowa tuju na bu Gotobë gali
onehome mana të tëtatëme. Na lebutako
oneho, bu kë gali aholokwane motlola, na
bu klelegomemëtletla na gali mëtla, “Kë ho
bu kë gali na kë lowene hamago fa lotlene?
Na bu kë tiho wesibi na kë klelegowa we-
sibi bu melë kë logotomebë, habelë lalo-
tomene? 3 Sebo melowene nanëletla, ‘Kë
ho bu lo gliji howa. Bu Mariabë nëba. Na

bu Jems, Josep, Judas, Saimon nabë boli-
jahafe. Na bubë bomolunino bu sebona
tafa nëlafe. Bu sebobë life mago hofe na
bu kë lowene hamago fa lotlene?’ ” Bu me-
gali mëtla, na bume tëboijiwa memëtletla.
4Kwe Jisas bume gali tlome, “Iniwa fli life
mago oneho bu Gotobë lowene mago gali
të lotokweflebë home tole mletla na gali
mëtla, ‘Kë ho bu lale homu.’ Kwe bubë life
mago oneho, na bubë ilawa mago oneho,
nabubëweifemagoonehobume tolehana
mletla na bu melowene hana mletla, ‘Bu
lale ho.’ Hanane mu.” 5Na Jisas bu kë life
mëta feilawa klelegowa wesibi blëge hana
totometëme. Hanane. Bu jowa, jowa tëbo
atona onehome fwa, toba gwa tëtagutëme
na sle totome. 6a Na bume kë lowene
sle jwa mëgletlabë onehome tako tutune
latletëmemu.

Jisas bubë lowene esogo mëglelëtlabë ho,
Gotobë gali tëname na hobë tëbo ato slename
jine tëbelëkakëme

6b Na kwe Jisas bu kë lifate mëta gali
të tëbetokwakle. 7 Na Jisas bubë lowene
esogo mëglelëtlabë ho we ita tële kënijime
gali telokwakëme na bu mitisitla. Na bu
tlemalë tlemalë home jine tëbelëkakëme.
Na bu wesibi fenene blëge lotome, këha
afutuku bume gwa tëtatëme. Bu ahwane
onehobë ato mago kë afutukuna hehë
namëgletëmame. 8 Na bu këme mana tafa
mëtla, na gali tlome, “Sobo egëyeuna, sobo
feilawa wesibi asa ehoujo, asë lijiwa ege-
houjome. Sobo hi wesibi, musu, baliti
musunaasaehoujo. Matëbe. 9Nasobo juba
jibowa ehwëyome, kwe sobo hihijika ëho
asa ehoujo. Ato mago ëhowa egehoujome.”
10Na bume ita gali tlome, “Sobo li lifatewa
tuhuegulonanahosomeno lëglëyona, sobo
kë lo mëta fwa tafa elome. Sobo kë lo
mëta tafa egelobëë, na ita mana eyeume.
11 Na sobo li lifewa tuhu egulona na ho
some nëno hana mëglana na sobobë gali
aholokwaneme tole hana mëglana, kwe
sobo kë life lakilewa elome. Sobo kë life
kile egelona, kwe sobobë juba mago flëke
bubë naba limëta bu elome. Bu some këme
hwi mëlëyome na melowene namëglame,
‘Fëyeme tëbo nilitayane? Goto seme tëbo
lëgëtanamefe.’ ” 12 Na kwe bubë lowene es-
ogo mëglelëtlabë ho mana mutuja. Na bu

iniwa onehome megali mëtlaguma, “Sobo
tëbo lowene aholokwana ti elome na lale
lowenewa esogo elelëlome.” 13 Na bu
feilawa ahwane, onehobë ato mago hehë
mëtlagumetëma. Na bu lëkaluwa welë tu
tëbo atona onehome tefo mëtëtagumetëma
na bume sle mototoma na bu lalowa tafa
mëtla.

Eso ho Herot bu Jisasme meweniji latle,
“Home kë baptais togotomebë, Jonfe”

14 Iniwa lifatebë oneho, bu Jisas one-
home kë sle togotomebë gali waaholok-
wane motokouja. Na eso ho Herot bu kë
galimataaholokwane tle. Fli onehobume-
gali motokouja, “Jisas ebë kwe, onehome
kë baptais togotomebë Jon, tekwe nëge,
matëmatë mago huju tle. Këme nëgeme, kë
klelegowawesibimelë blëgekëme lotome.”
15 Na fli oneho megali lamëtla, “Ebë kwe,
Elaija tekwe nëge, matëmatë mago huju
tle.” Nafliyekwemegali lamëtla, “Ebëkwe,
Gotobë lowene mago gali të lotokweflebë
ho, tekwe nëge, matëmatë mago huju tle.
Bu ëtanifu Gotobë lowene mago gali të mo-
tokweflabë ho fenene.” 16Na eso ho Herot
bu kë gali aholokwane tle na gali tle, “Bu
home kë baptais togotomebë Jonfe. Ëbame
bu wame home boblo logotomebë home
gali tlole, na bu tuju na Jonmemou lokwati
tlë tujetle. Na bu matëmatë mago wahuju
tle.”

17-19 Ëtani eso ho Herot bu bolijamobë,
Filipbë, mëseme hijika totle. Kë mësebë
weniji Herodias. Jon Herotme itaita me-
gali latlokwefle, “Blijamobë mëseme kë hi-
jika egotlebë, kë lale lowene nane. Weye.”
Këme nëgeme, Herodias bu Jonme tako
enisusu latletlemu na bume mogo nalë
tëkleme tole tletle. Herodias bu Jonme
wame togloleme nëgeme na eso ho Herot
bu home këme jine tlële, Jonme senë ta-
bana lei lotleme na kalabusu lowa tuku
lëleme, Herodias bume tëkle egotlelime.
20 Eso ho Herot bu Jonme melowene latle-
tle. “Bu lale homu na Gotobë lale lowene
esogo lëglelëtlebë ho.” Na bu Jonme uli
këme tletle na bume ululu sle këme totle,
bubë mëse Herodias tëkle egotlelime. Bu
Jonbë gali yafe aholokwane tlole, manini-
bona tëbo metletle na tako tutune metle.

Kwe bu Jonme aholokwaneme tako tole
latletlemu.

21Na kë nalëwa, eso ho Herot bu feilawa
hi wesibi loko tëtamë, bota bume këna
fu totlebë olëna fleflesu hi nalëglelëmeme.
Na Herodias bu melowene sle latle, “Bo
metole nanelë, kë fleflesu hi nalë, Jonme
mana tëkle nogotlëme, mogo nalë.” Na
Herotbë gavmanbë eso ho, nawame home
boblo mogotomabë eso enëne na Galili
provins magobë letitabo ho bu kë fleflesu
wesibi himemitisiya. 22Kë enëne bumana
hi motokouja na Herodias boko mana tisi
tëme, elefi naegleme. Na kë layo mëse bu
elefi tle. Na eso ho Herot na buna kë
hi mëtlabë ho bu kë elefi hwi motlotëya,
mëmaune lamëtlëtëyamu na bubë elefime
tako fleflesu memëtletëya. Na eso ho bu kë
layo mëseme këme gali tolë, “Ju fëye wesibi
tole eletlene? Ju wesibi tole laletlëye, bo
jume kë wesibi nëglëme.” 23 Na eso ho
Herot bume iniyafememu gali tolë, “Bo
jume nëgali galimemu gali nolë. Ju wesibi
tole laletlëye, bo jume kë wesibi nëglëme.
Na ju metole eglena, bobë iniwa wesibi
fu notometëme na jume nëlëme, na bobë
lifate mata tlë nëtatëme na jebelëfu jume
yo nolëme, ebë lalowa, bo tako tolemu
nanelë.”

24 Na kë layo mëse bu tuju na botame
takune tolë, “Bo bume fëye wesibime gali
noglolëmene?” Na bota këme gali tolë, “Ju
bume, home kë baptais togotomebë, Jonbë
esome gali eglonëme, kë eso nalëglëme.”
25Na këme kë layo mëse bu eso ho belë ita
hokweinawa tuju na gali tlole, “Bo metole
nanelë, ju eli, homekëbaptais togotomebë,
Jonbë eso mou lokwati tlë etatle, na kë eso
bletë ëhoumëta tuku elëmena këmanogwa
bome enënëme, hwi nanoglolëme.” 26 Eso
ho bu kë gali aholokwane tolë na bu tako
maninibo metle. Kwe bu kë hi tëglelëmebë
oneho, bubë iniyafe gali aholokwane mot-
lolame nëgeme na bu këme tiniji tletëme.
Këme nëgeme bu këmësebë gali hana boblo
lëtatëme. 27Na këme, buwame home boblo
logotomebë home, gali tlole, “Ju ejume,
na Jonbë eso mou lokwati tlë etatleme na
bomeehitenëme.” Nakëwamehomeboblo
logotomebë ho, bu kalabusu lowa tuju na
Jonbë eso mou lokwati tlë tëtatle. 28 Na

bu Jonbë eso bletë ëhou mëta gwa tëtatle
na tehile na layo mëseme tlëkakiji. Na layo
mëse kë eso tehule na botame tujuwelë.

29 Na Jonbë lowene esogo mëglelëtlabë
ho bu Jonme kë tëke toglolebë gali aholok-
wane mëtla na bu mutuja na Jon mogome
fa mototla na aniji fuluju matëmatë mëta
gwamutujetla.

Jisas bu hi wesibi 5,000 home sa tëtatëme
30 Jisas, Gotobë gali tëme kë jine

tëgelëkakëmebë ho, ita mitisiya na Jisas
mëta loko mëtlelëkakëjaya. Na bu iniwa
wesibi kë mëtlabë na onehome kë të
mëtëtagutëmabë gali Jisasme të mëtëtatla.
31 Kwe feilawa oneho mitisikefëtëmame
nëgeme na Jisasna bubë lowene esogo
mëglelëtlabë hona bu kë nalë këme haha
tafu hana mototla na hi hana mëtla. Na
Jisas bubë lowene esogomëglelëtlabëhome
këme gali tlome, “Te, mana manuja, hojwa
tabo elë. Tafa sle nanëglame.” 32Na bu ihe
mëta fëfe mëtla na buwa hojwa tabo elë
mutuja.

33 Na feilawa oneho bu hwi mëtlaguma
na lowene mëtla, “Jisas lalëlelumefe, bubë
lowene esogo mëglelëtlabë home.” Na
këme nëgeme lilife lilife mago oneho bu
Jisasna kë mutujabë life elë këme fëka
motokouja na kë lifewa bu afina fwa
mutula. Na Jisas bubë lowene esogo
mëglelëtlabë home nagi fwa tulelëme.
34 Këme nëgeme, Jisas bu jelëfowa fwa tule
na bu kë feilawa onehome hwi tlome.
Bume mehwi latlome. Bu sipsip kleli, ho
lëglëme jwabë fenene. Ho bume hana
taitame. Na bu bume tako maninibo këme
tletëme. Na bume feilawa gali të tëtatëme.
35 Tokwafe, taboklë mu, Jisasbë lowene
esogo mëglelëtlabë ho bu belë mitisiya na
bume gali motlola, “Ebë taboklëmu na
ebë hojwa life. Sebo hi wesibi hamago
fa nogotlamene? Hanane mu. 36 Te, ju
onehome mana jine ebelëkakëme. Loli life
elë fwa matliwaya, hi wesibi balitina glo
namëglame.” 37 Kwe Jisas bubë lowene
esogo mëglelëtlabë home gali tafu tëtatëme,
“Hi wesibi bume sobo eglëmome.” Na bu
Jisasme takunemotlola, “Ëëë, jumelowene
lalene, ‘Sebo bletë nage 200 balitina glo
nëlamene na bume nëlëmame?’ Sebo këha

baliti hananefe.” 38Nabume takune tlome,
“Habenuju bletë nage mëbetëyone? Sobo
hwi ejuwelëmo.” Na bu hwimutujuwelëma
na ita mitisiya na Jisasme gali motlola,
“Sebo tobali bletë nage mëbe na mo tële
mëbe.”

39 Na Jisas bume gali tlome, “Sobo lale
agosaba mëta loko elagujome na tafa ek-
oujome.” 40 Na bu iniwa tafa motokouja.
Fli tafa mëtlabë we lujuafe we oneho na
fli tafa mëtlabë 50 oneho. 41 Na Jisas kë
tobali bletë nage na tële mo glo tle na hwi
tokwake na Gotome lale gali tlole, “Ebë
bletë nagena mona yaha fëyeme enënane?”
Na bu klelegowa wesibi blëge totle na kë
bletë nage fufu totome na bubë lowene
esogo mëglelëtlabë home tlëme, onehome
sa namëgëtatëmame. Na bu kë tëlemomata
fufu totome na sa mëtëtagutëma. 42 Na bu
iniwa hi mëtla na imo sosolo mototoma.
43 Na bu bletë nage lënena, mo lënena we
ita tële basketë musu mëta mëtëselokwaya.
Na kë basketë musu ëfowa lakalewa mëtle.
44 Feilawa oneho bu kë bletë nage hi mëtla
na hobë tabëi kë niji 5,000 bu onename
nëbalename hana tabei mëtla.

Jisas bu lake tumatawa asë tole
45 Na kë nalëwamu, Jisas bubë lowene

esogo mëglelëtlabë home, gali tlome,
“Sobo ihe elë fëfe elome na jelëfo elë
Betsaida lifatewa su ekakome.” Na bu
iniwa onehome jine tëbelëkakëme. Buwa
lëtabe nalëgleme. 46 Onehome afina jine
tëbelëkakëme, na bu fatiniwa tokwale,
Gotome gëgali nalogolelëleme. 47Na atome
hwi olëna, bubë lowene esogo mëglelëtlabë
ho lake tu ku mëta ihena kakëha mëtemula
na Jisas lake tu helefo mëta tlibe. 48 Na
Jisas bu hwi telokwakëme, bu ihena yafe
yegu motokouja, kwe flelu ihe yelu boblo
tëgëtatëmeme nëgeme, na ihe alabuju këme
tiwatëme. Tokwafe, fole olëna Jisas lake
tu matawa wa bu belë tisi tëme. Bu sigli
lëgetokwakëmeme kofene. 49 Kwe bubë
lowene esogo mëglelëtlabë ho bume hwi
motlola, tu matawa wa asë tole. Na bu
meweniji lamëtla, “Alibahowa.” Na bu
afëfleina memëtla. 50 Na iniwa bume hwi
motlola na uli memëtla. Kwe Jisas bume
hokweinawa gali tlome, “Sobo uli asa
elo. Bo tekwe nëge. Sobo lalowa tafa

elo.” 51 Na bu ihewa fe tokwake na buna
mëtëtabëya. Na flelu latliwa tëkake. Na
bu klelego memëtla. 52 Jisas tobali bletë
nage feilawa onehome sa tëtatëmena, bubë
kalëlego olafa tëtatëme. Kwe bubë lowene
esogo mëglelëtlabë ho kë lowenebëme
lowene sle hana mëtletla, aholokwana
timumëtla. Këme nëgeme tu matawawa kë
asë tëglebënaflelukë tli tëgëbebëmeklelego
këme mëtletla. Bubë lowene mana yaya
tletëmemu. Bu bubë kalëlego, lowene sle
jwamëgletlame nëgeme.

Jisas bu feilawa tëbo atona onehome
Genesaret lifatemëta sle totome

53 Jisas, bubë lowene esogo mëglelëtlabë
hona, lake tu su mëtëkaka na Genesaret
lifatewa fwa mëtëtëkekëya na ihe kesi
mëtëtaya. 54 Bu ihe mago, helefo elë
fëfe motokwaka, na hokweinawa oneho
bu Jisasme hwi motlola na weniyane
mana mëtëselëla sle mëtla. 55 Na ho bu
kë lifate li mëta kë lëgëbagubë lifatewa
fëka fëka mëtëbelëfaya na onehome gali
mëtlaguma. Na oneho, bu Jisas kë tafa
tuglebë gali, aholokwane mëtla na bu
tëbo atona onehome sanëneme gogwa
mëtla na bu belë mëtlesuma. 56 Na iniwa
tatako lifate elë na tokwëtokwë lifate
elë Jisas bu kë tuhu tokoubë, oneho kë
mëta loko mëglelëkefëyabë lifeku elëme,
tëbo atona onehome kë belëme mëtleluma.
Na bu Jisasme anisasana gali motlola,
“O masiwafe, kë tëbo atona oneho, jubë
ëho mëta fwa lalowa lu mëtomene, sle
namëglame.” Na iniwa oneho melë kë
mëtlabë, bu laslewamëtla.

7
Gotobë tafa sle gali homubë tafa sle gal-

ime boblo lalotle
1 Farisi enëne na Gotobë tafa sle gali

lowene sle mëgletlabë enëne fli, Jerusalem
lifate mago kë mitisiyabë, bu Jisasme loko
mëtlelëtla. 2Nabumehwimotloma, Jisasbë
lowene esogo mëglelëtlabë ho fli, bu hi
wesibi hi mëtla kwe bu toba afina swa
swa hana motoma, bosemlenibë tafa sle
gali fene lëbetëme. 3 Farisi enëne na fli
Juda life mago enëne bu bubë bolijafu-
junibë lowenewa esogo mëtlelëtëma. Bu
melowene mëta tafa mëtla. “Toba afina

swa hana motomana, bosemlenibë tafa
sle gali fene tëbetëme, kwe bu hana hi
mëglame.” 4 Na bu maketwa mugujana
na migisiyana na tu tetefo jwa mëglana,
bosemlenibë tafa sle gali fene tëbetëme,
kwe bu hana hi mëglame. Na bu lili
lowene mëta tafa mla, bosemleni fenene
tafa mëtla. Bu mëlamelekefëya, bu blete,
kabo, sospenë, na ni labuku mata swa
motokwefëma. Bu bosemlenibë lowenewa
esogo metlelëtëmame nëgeme. 5 Na Farisi
enëne na Gotobë tafa sle gali lowene sle
mëgletlabë enëne, bu Jisasme takune mot-
lola, “Jubë lowene esogo mëglelëlabë ho
bu sebobë semlenibë lowene esogo jwa
fëyeme mëlelëlane? Bu hi wesibi manawa
fëyeme hi mëtlekefëyane? Bu toba afina
swahanamotomana, bosemlenibë tafa sle
gali fene lëbetëme.” 6 Na Jisas bume gali
tlome, “Ëtani anebo, Gotobë lowene mago
gali të totokweflebë ho, Aisaia, bu some
nëgali galime gali tolëyo. Sobo sosogëna
hofe bu fene yahi tle. Bu Gotobë gali
meyahi latle, ‘Kë oneho bu bome bubë
ëfalëbo nawa mefë mëgëtanana, “Goto lale
homu.” Kwe bu bome bubë lowenena
iniwa tole hana mëtletëna, na lowenena,
lowene sle hana mëtletënamu. 7 Bu melë
lamëtla, bu onehobë tafa sle galiwa të mo-
totokwefla kwe mesosogëna lamotloma,
“Kë tafa sle gali ebë Gotobë gali.” Bu bome
megali kë moglonabë, “Goto ju lale ho,
sebo jume tako tole nanëletëyo,” kwe bome
lowene sle hana mëletëna bubë lowene
mëta. Këme nëgeme bu kë galina bome
blawa gali molona.’ ” 8 Jisas ita megali tle,
“SoboGotobë tafa slegali aholokwanawati
telo. Eholo hana elo. Na sobobë bisem-
lenibë lowenewa eholo. Sobo Gotobë gali,
bisemlenibë lowenena lëlamu latatelo.”

9 Na Jisas bume fli gali megali latlome,
“Sobo Gotobë tafa sle gali kaiselo boblo
etokweflo na sobobë lowene mëta fwa
etabo. Sobo kë lowene tako lëbeteyo.
10ËtanifuhoMoses gali tle, ‘Sobo bitaname,
blijayaname boblo asa etomo na bubë
galiwa esogo elëlëtemome.’ Na bu li gali
megali tle, ‘Ho botaname o bolijayaname
tëbo gali loglomena kwe ho bume mogo
nalë tëkle mogotlame.’ 11 Moses kë gali
megali latlëyo kwe sobo megali latlekefo,

‘Ho bolijayaname botaname megali
loglomena kwe ebë lalowa, “Ayana beëna
masiwafe, ebë wesibi some nëgaitome
fene kwe bo ebë wesibi Gotome wafi
aniji tlometelëfe.” ’ 12 Ho bu kë gali, boli-
jayaname, botaname gali loglomena, na
bu botaname, bolijayaname, lëgaitame jwa
nëgena sobo megali egelome, ‘Ebë lalowa.
Bu Gotome wafi aniji tlometle.’ 13 Sobo
kë gali megali egelona, sobo bisemlenibë
lowenemago galiwa të etatemo na Gotobë
gali këna lëlamu latlo. Na sobo feilawa tëbo
wesibi këhamemelë latokwefëmofe.”

Jisas, bu Gotobë naba lime, home kë tëbo
mogotomebëwesibime, gëgali tle

14Na Jisas onehomegali telokwakëmena
bu mitisitla na bume ita gali të tëtatëme,
“Sobo iniwa aholokwane elome na lowene
sle eletelome. 15 Iniwa wesibi, ho bu kë hi
mëglekefëyabë, kë wesibi Gotobë naba lime
home tëbo hana mogotomeme. Hanane.
Kwewesibihobë lowenemëtakë lëgelubebë
na lëkaklibë, kë wesibiwa Gotobë naba
lime home bu tëbo motomeme. 16 Ho bu
aholona, bu ebë gali sa aholokwane sle
lële.”

17 Jisas kë onehome hune totome na
bubë lowene esogo mëglelëtlabë hona
lowa mëtëkakluja. Na bubë lowene es-
ogo mëglelëtlabë ho bume kë waflë gali
wayome takune motlola. 18 Na bume
gali tlome, “Sobo mata wayo gali yaya
laletelone? Sobo kë waflë gali lowene
hana elone? Sobo aholokwane elo. Iniwa
wesibi, ho bu kë hi mëglekefëyabë, kë
wesibi Gotobë naba lime home tëbo hana
mogotomeme. 19Këhawesibi hobë lowene
elë nane muju. Weye. Bu aliji elë fwa
muju na gu namela. Këme nëgeme bu
home tëbo hana mogotomeme.” Jisas
bu kë galina seme melë lëlekuju latletëna,
sebo lalowa iniwa hi wesibi hi nëglame.
Hi wesibi bu seme Gotobë naba li mëta
hana tëbo mëgëtaname. 20 Na Jisas bu
ita gali tle, “Wesibi hobë lowene mëta
lëgelubebë na lëkaklibë, kë wesibi Gotobë
naba lime home buwa tëbo mogotomeme.
21 Bo këme gali nelë, hobë lowene mëta
kë lelubebë wesibi bu melë: Tetëbo
lowene, lisë lowene, tokli lowene, home
mogo nalë tëkle lowene, 22 hona mëseme
lisë eglelëbë lowene, mëmaune lowene,

sosogëna lowene, aholabu lowene, gëglë
lowene, li home gali fa lowene, home
agalëklebë lowene na yayaha lowene. 23Kë
iniwa tëbo lowene, hobë lowene mëta
melubetëme na mëkakli na Gotobë naba
lime home bu tëbomotomeme.”

Fonisia lifate mago mëse bu Jisasme
lowene sle latletle

24 Jisas, bubë lowene esogo mëglelëtlabë
hona, kë lifate kile mëtla na Tair lifatebë
tokwëfo lifekuwa mutuja. Bu fwa mu-
tula na Jisas bu li lowa hwelutuwa tëkaklu,
oneho bume sosalë mogotlalime. Kwe bu
mogweliha hana tafa lëgleme, oneho bume
wahwi motlola. 25-26 Na mëse li bu me-
gali aholokwane tlome, “Jisas bu lo mëta
kë tafa lële.” Na bu hokweinawa bu belë
tuju tle. Ahwane tëbo kë mësebë nëbabë
ato mëta lëtabetëme nëgeme na bota Jisas
belë hokweinawa këme tisi tle na elebo
lime bubusu tletle. Na bu Jisasme anisas-
ana gali tlole, “Jisas, ju ahwane tëbo bobë
nëbabë ato mago kë elëkakëtë.” Kë mëse
bu li lifate mago mëse. Bu Siria lifate
mago na bubë lifekumu Fonisia. Bu Juda
lifate mago mëse hanane. 27 Na Jisas bu
melowene latle, “Juda life mago oneho bu
nëbaleha na fli life mago oneho bu amale
ha. Na bo Juda lifate mago onehome afina
naitamëme.” Nabukëmësemewaflë gali la-
tolë, “Bo nëbalebë hi wesibi amaleme afina
hana nëglëmëme. Weye. Bo nëbaleme afina
nëlëmëme.”

28Kwe kë mëse bume gali tafu tëtatle, “O
tako ho, jubë gali nëgali gali. Kwe ama
mata, lo malu mëta kë tafa mëlekëfebë, bu
nëbalebë lëne hi wesibi, kë mitigokëfebë
mehihi mëlekëfe. Na ju bome mata lëne hi
wesibiha aitane.”

29 Na Jisas bume gali tolë, “Ju bobë gali
lale lowenena tafu etatenëfe. Këmenëgeme,
kë ahwane tëbo jubë nëbabë atomagowak-
ile lëtamë, jubë lowa ita lalowa ejume.”
30Na kë mëse bubë lowa ita tuju. Na bubë
nëba ni labuku mëta hwi tolë na bu lalowa
tafa tletë. Kë ahwane bumewakile tëta.

Jisas bu aholo titiji tabo na gali mumu
tabo home sle totle

31 Kë nalëwa Jisas Tair lifatebë tokwëfo
lifeku kile tle na Saidon lifate sigli tëtagule
na Dekapolis provins sigliwa tëtagule, na

Galili lake tu elë fwa tule. 32 Na bu aholo
titiji tabo na gali mumu tabo home bu belë
mëtlesula. Na bu Jisasme anisasana gali
motlola, “O masiwafe, jubë toba kë hobë
ato mëta gwa etatle, sle nalëgleme.” 33 Na
Jisas kë home no tlële na onehome hune
mëtelo. Na Jisas toba ku bubë aholo fuluju
elëme sei tlëmetle. Na tokwafe bubë toba
ku mëta nagutaba tihele tle na kë hobë
aleji mëta gogwa tletle. 34 Na Jisas heven
lifewa hwi tokwake, na tako maninibo
lowenebë haha tafu totle. Na bu kë home,
bubë galina, megali tlole, “Efata.” Kë gal-
ibë wayo melë lëgëbelalële, “Tika eletelo.”
35 Na kë hobë aholo latikawa metletle na
bume gëgali lëglebë lowene tisitle na bu
lalowamu gëgali tle. 36 Na Jisas onehome
hehë latletëme na fli onehome gali moglo-
malime, “Bokënogotlëbëwesibimefli one-
home asa gali elomo. Matëbemu.” Bume
yafe hehë tletëme, kwe bu boblo lamototla,
na Jisas togotlebë wesibime gëgali motok-
outla. 37Na oneho kë hobë sle gali, aholok-
wane mëtla, na klelego memëtletla. Na bu
gali mëtla, “Euowe! Iniwa wesibi bu melë
kë lotomebë, lalowamufe. Bu aholo titiji
tabo hobë aholo titika lotometëme na gali
mumu tabo enënememata sle lotometëme.”

8
Jisas bu 4,000 onehome hi wesibi tlëme

1 Kë olëna, feilawa oneho Jisasme ita
loko mëtlelëtla. Na bu hi wesibi hanane.
Na Jisas bubë lowene esogo mëglelëtlabë
home gali telokwakëme. Na bu mitisitla.
Na Jisas bume gali tlome, 2 “Bo ebë one-
homemaninibonanëletëmë. Bubonaaona
olë tafa nëla na bu hi wesibi jwa. 3 Na
bo bume fonoba jine nëgelëkakëmëna, kwe
bu alëgeme foneme nabasahoba mëglame
na migitigwëyame. Fli bu kakë mago mi-
tisiyame nëgeme.” 4 Na bubë lowene es-
ogo mëglelëtlabë ho, bume takune motlola,
“Sebo hi wesibi hamago fa nogotlamene,
kë onehome kë nëglëmame? Ebë afloko
mëta ho tafa jwa, mëglame nëgeme.” 5 Na
Jisas bume takune tlome, “Sobo habenuju
bletë nage mëbetëyone?” Na bu megali
motlola, “Sebo tobali ita tële kënijiwa ne-
hwëyafe.”

6Na Jisas onehome gali tlome, “Sobo tafa
ekoujome.” Na bu kë tobali ita tële bletë
nage glo tle, na Gotome gali tlole, “Weë,
ebë bletë nage, yaha fëyeme enënane.” Na
bu klelegowawesibi blëge totle na kë bletë
nage fufu totome na bubë lowene esogo
mëglelëtlabë home tlëme. Na bu onehome
sa mëtëtagutëma. 7 Na bu tëlewa mo mata
mëtehwëya. Na Jisas bu kë mo glo tle
na Gotome gali tlole, “Weë, ebë mo yaha
fëyeme enënane.” Na bubë lowene esogo
mëglelëtlabëhomegali tlome, “Soboebëmo
mata, onehome sa etatemo.” Na bu kë mo
mata sa mëtëtatëma. 8Na oneho bu yafe hi
mëtla, kwe bubë imo sosolo mototomame
nëgeme,na lënemanasigenëmetletëme. Na
kë lënehiwesibimëtëselokwayanabu tobali
ita tële basketëmusu tëtafumototoma. 9Kë
onehobë tabei këniji 4,000.
Na Jisas onehome jine telëkakëme. 10Na

kwe, bubë loweneesogomëglelëtlabëhome
ihemëta fe tlelëme, naDalmanuta lifate elë
mutuja.

Farisi enëne, Jisasme takune motlola,
klelegowawesibi blëge logotlebëme

11 Bu Dalmanuta lifatewa fwa mutula
na Farisi enëne bu Jisas belë mitisitla na
mana Jisasna kofe kofe gali mëtlelogwaya.
Bu Jisasme sogëname su namogotlame
fene na gali motlola, “Ju seme klelegowa
wesibi li lebotane etatëna. Sebo jume
melowene nanëgletëyome, ‘Goto jume kë
jine tëgelëbakëbë hofe.’ ” 12Na Jisas wabelë
tle na gali tlome, “Sobo, ebë olëna kë tafa
egelobë oneho, bome klelegowa wesibi
lebotane nogotlëbëme, fëyeme takune
enonane? Bo some nëgalimu nanëlëyo,
bo klelegowa wesibi lebotane hana no-
gotlëme, sobo melowene naegletëname,
‘Goto bome jine tlënëfe.’ Matëbemu.” 13Na
bume hune mototoma, na ihe elë fëfe
mëtla, lake tu jelëfo elë su namëkakame.

Jisas bu Farisi enënebë na Herotbë tëbo
loweneme ululu sle galime gali tlome

14 Bu lake tu mëta mana mëtemula na
bubë lowene esogo mëglelëtlabë ho bletë
nage mëtehouja hana mëtla, aholokwana
ti memëtla. Bu jowa bletë nagewa, ihe
mëta tëbe. 15Na Jisas anisasana gali tlome,
“Sobo Farisi enënebë na Herotbë bletë

nage sëse wesibime ululu sle saelo.” 16Na
kwe bubë lowene esogo mëglelëtlabë ho
bu blalo gëgali mëtla, “Bu kë gali fëyeme
gali lëlene? Sebo bletë nage nëgehwëja jwa
nëglame nëgeme na bu këme gali lëlenawa.”
17 Kwe Jisas bubë gali walowene tletëme,
na bumemegali tlome, “Sobolalo megëgali
fëyeme elone, ‘Sebo bletë nage alujawa.’
Sobobë lowene lëgëbetëyo hana lëlene?
Hee! Sobobë lowene yaya lalëletëyone?
Hee! 18 Sobo nabana, kwe sobo hwi
hana elomo. Na sobo aholona, kwe sobo
aholokwane hana elo. Bo bletë nage
kë sa tëgëtatemëbë lowenebëme, lowene
hana elone, aholokwana fëyeme ti telone?
19 Ëbame, bo tobali bletë nage 5,000 home
kë fufu totometemëbë, lili kë mëglebë bletë
nagena, habenuju basketë musu tëtafu
totomone?” Na bu gali motlola, “Basketë
musu we ita tële këniji.” 20 “Na ëbame, bo
tobali ita tële bletë nage 4,000 onehome kë
fufu totometemëbë, lili kë mëtëglebë bletë
nagena, habenuju basketë musu tëtafu
totomone?” Na bu gali motlola, “Basketë
musu tobali ita tële këniji.” 21 Na bu gali
tlome, “Sobo këwesibiwahwi tlomofe kwe
sobo aholokwana fëyeme ti elone, bo some
këhawesibi melë lalowa nëgetatëyome.”

Jisas bu naba titiki tabo home, Betsaida
life mëta, sle totle

22 Jisas, bubë lowene esogo mëglelëtlabë
hona, Betsaida lifewa tuhu mëtla. Na
naba titiki tabo home bu belë mëtlesula.
Na Jisasme anisasana gali motlola, “Masi-
wafe, ju ebë home toba gwa etatle, sle
nalëgleme.” 23 Na Jisas kë naba titiki
tabo hobë tobame fa totle na bume lifeku
mëglëbo elëme fe tlelëkakle. Na bubë naba
mëta nagutaba tihele tletle. Na bu toba
kë home gogwa tletle na takune tlole, “Ju
wesibi hwi elome o hanane?” 24Na kë ho
hwi tle na gali tlole, “Bohomeasënamehwi
nanolomë kwe bume ti fene hwi nolomë.”
25Na Jisas toba bubë naba mëta ita gogwa
tletle. Nakëho itahwi tëkake,nabubënaba
lalowa mëtëbetle. Bu iniwa wesibi hwi sle
tlagume. 26Na Jisas bume bubë lowa jine
telëkakle. Na gali tlole, “Ju lifeku elë asa
ekaklu.”

Pita megali latle, “Jisas, ju ebë ho kë
nëgebë, Goto jume kë aniji tëglebë ho, one-
home nëno naegleme”

27 Jisas bubë lowene esogo mëglelëtlabë
hona, Sisaria Filipai lifate li mëta kë
mëgëbagubë lifatewa asë mëtëbelëfaya. Bu
alëge mëta mana asë mëtla, na mana
takune tlome, “Oneho bome habelë
lowene lamëletënane?” 28 Na bu gali
metafu mëtëtatla, “Fli howe megali lamla,
‘Onehome kë baptais togotomebë Jon,
tekwe nëge, matëmatë mago huju tle.’ Na
fliye megali lamla, ‘Elaija, tekwe nëge,
matëmatë mago huju tle.’ Na fliye megali
lamla, ‘Ëtanifu Gotobë lowene mago gali
të totokweflebë ho, tekwe nëge, matëmatë
mago huju tle.’ ” 29 Na Jisas bume takune
tlome, “Na sobo ee, sobo bome habelë
lowene lalone?” Na Pita bubë gali tafu
tëtatle, “Ju ebë ho kë nëgebë, Goto jume kë
aniji tëglebë ho, onehome nëno naegleme.”
30Na Jisas bumemeheheë latletëme, “Sobo
kë galibëme onehome asa gali elomo.
Matëbe.”

Jisas gali tlome, “Bo gli nëgelëme na huju
nelëme”

31 Jisas bubë lowene esogo mëglelëtlabë
home,meokokwe slewafi tlome, “Tokwafe
bome, Gotobë life mago home, lebutako
elili na hobota migisitenëme na bo këmëta
tafa nelëme. Na lotu letitabo ho na Gotobë
lo mëta wege mëglabë eso enënene, na Go-
tobë tafa sle gali lowene sle mëgletlabë ho,
bomehehëmëgletënamenamogonalë tëkle
mëtaname. Na bo tële olë nebëme kwe aona
olëbëye huju nëgelëme.” 32 Na bu kë gali
të sle tëtatëme. Na Pita Jisasme mëglëbo
elë fe tlelëkakle na bume anisasana këkale
tlole, “Ju këha gali fëyeme gali elene? Kë
galime asa gali ele. Matëbemu.” 33Na Jisas
swaya tokoketëme na bubë lowene esogo
mëglelëtlabë ho flime hwi tlome na Pitame
anisasana këkale tlole, “Ju Satanha gali elë.
Ju këmago fe ekake. Ju këhawesibi lowene
egletëmena, kwe ju Gotobë lowene mëta
nane tafa ele, weye, ju hobë lowene mëta
fwa tafa ele!”

34 Jisas bu onehome na bubë lowene
esogo mëglelëtlabë ho name gali telok-
wakëme. Na bu mitisitla na bume gali

tlome, “Ho bome na bobë loweneme eso-
gome tole lëglena kwe bu ebë life magobë
lale wesibi, bu kë tole lëgletëmebë, aholok-
wana timu sle sa lële na glime ulijwamu
lëleme. Ho bume wame gali moglolana
na bume mogo nalë tëkleme gali mëglana,
bu uli jwa lëleme na bome mana esogo
lëlenënëme. 35Ho bumelowene lëglena, ‘Bo
Jisasme esogo nëglelëlëna fli ho bu bome
tëbo mëgëtaname.’ Na bu, bubë ato uli
lëglelëlenanabomehanaesogo lëglenënëna,
kwe këha ho bu tëbo liglitame. Kwe ho
bu bome lowene lëgletenëna na Gotobë lale
anebo galiwa lowene lëgletlenanabubë ato
uli hana lëglelëlena kwe kë ho bu hana tëbo
liglitame. Ho bu kë home mogo nalë tëkle
mogotlana, kë gli sle nane lële, weye, bu
unaunalëme lale tafa lëgleme. 36Ho bu ebë
lifemago iniwawesibi glo lëglena, na kë ho
bu hel life mëta tëbo liglitana, kwe kë we-
sibi bumehabënamëgaitalemene? Weyewa.
Hana mëgaitalememu. Bu blawa glo lële.
37HobuGotonaunaunalëme tafabë,wesib-
ina hihijika lëglemene? Weye. Hanane mu.
38 Tokwafe, bo kë nëgebë kwe, Gotobë life
mago ho, bo ita nigisime. Bo bobë ayabë
klijiha, kë u lëglebë elulegona na Gotobë
enselna iniwa nigisiame. Oneho bu Go-
tome tëboijiwamëgletlame na tetëbo lowene
mlame. Na bu mago ho li, bo kë okokwe
noglëyobëmenabome tiniji lëgletenëna kwe
tokwafe bo nigisina, bo mata kë home ko-
fayame tiniji nëgletelëme.”

9
1Na Jisas bume ita gali tlome, “Bo some

nëgali galime gali nolëyo. So mago emëta
kë eglibobë bu mana neme na Goto one-
home kë tafa lëgletëmebë olë mana tako
kalëlegona fata lëgleme. Na bu kë olë mana
hwimololame.”

Jisasbë ato bu li weniyanena fata tle
2 Tobali ita jowa olë yawe motlola, na

kwe Jisas, bu Pita, Jems, Jon name nëno
tle. Na tako fatiniwa tilekome. Na buwa
tafa mëtla. Bu Jisasme hwi moglolabë na
mana bubë ato li weniyanena hihijika tle-
tle. 3Nabubëatomagoëho,olëhamëtëbetle,
na bu tatiwamu mëtëbetle. Ebë life mago
oneho bu ëho itaita swamogotomana, kwe

bu Jisasbë tatiwa ëho fenene këha hana
mëtëbetëme. Bubë ëho tatiwamu nëgeme.
4 Na bubë lowene esogo mëglelëtlabë ho,
bu ëtanifuho Elaijaname, Mosesname hwi
motloma, bu Jisasna gëgali mëtla. 5 Pita bu
këme hwi tlome, na Jisasme gali tlole, “O
Tisa, bo tako fleflesu nanelë, sebo ebë life
mëta kë tafa nëglabë. Sebo aomalë, aona
afeteni tli lo gigliji nëglame. Li jubë lo, li
Elaijabë lo na li Mosesbë lo.” 6 Kë aomalë
ho bu tako uli mëtlame nëgeme, na Pita gali
lowene sle jwa tëgleme nëgeme, na bu kë
galime blawa këme gali tle. 7Na oloba tetu-
jule na bume iniwa lamu totome. Na Goto
kë oloba mago gali tle, “Ebë bobë nëba, bo
tako tolenanëletelë. Sobobubëgali aholok-
wane elolome.” 8 Na bubë lowene esogo
mëglelëtlabë ho yafe hwimëtebokwaka, kwe
bu Jisasmekë gëgalimëtlelëlobë homehana
hwimotloma. Bu Jisasme fwahwimotlola.
Weniyaneme aotome fene hwi motlotla,
këhawa ita hwi motlola.

9Bu fatinimagoklemëtëmalitaya,na Jisas
bume gali tlome, “Sobo ëje kë hwi eglolobë
wesibi lili onehomeasagëgalielelëmo. Awi.
Kwe tokwafe bo Gotobë life mago ho, bo
matëmatë mago huju nokokwëna, sobo kë
hwi eglolobë wesibi li li onehome mana
kwe lalowa gëgali elagumome.” 10 Na bu
Jisasbë gali aholona aholokwanemëtla. Na
bu kë gali lowene mëta fwa gwa mototla,
na bu li li onehome hana gëgali mëtlelëma.
Nabublalo gëgalimëtla, “Jisas bumatëmatë
mago habëna huju lëglemene? Këmatëmatë
mago huju lëglebë gali ebë fëye galine?”

11 Na bu Jisasme gali motlola, “Gotobë
tafa sle gali lowene sle mëgletlabë ho
bu fëyeme gali mëlane, ‘Elaija bu afina
ligisime na Goto kë aniji toglolebë ho bu
nagi ligisime?’ ” 12 Na Jisas bume gali tafu
tëtatëme, “Ebë gali, nëgali mu, ‘Elaija bu
afina lisimena iniwawesibi sle lotomeme.’
Kwe bu Gotobë bogo mëta bome meyahi
lamëtletëna, ‘Gotobë life mago ho, bu
lebutako elili fa logotleme, na oneho bume
hehë mëgletlame.’ Na bo some takune
nolëyo, bu kë gali Gotobë bogomëta fëyeme
yahi mëtlane? 13 Kwe bo some gali nëlëyo.
Elaijaha ho, bu watisife, na oneho bubë
tetëbo lowenewa esogo esogo mëtlelëla na

bume tetëbo mototla, ëtani Gotobë bogo
mëta fene yahi mëtletla.”

Jisas buahwanekë tëbo lotlebënëbame sle
totle

14 Jisas bu kë aomalë lowene esogo
mëglelëtlabëhome tlelumenabubë lowene
esogomëglelëtlabë ho flime esunemëtlëma.
Nabu lebutako onehohwimotloma, bume
hwagënë mototoma. Na Gotobë tafa sle
gali lowene sle mëgletlabë ho fli, bu Jisasbë
lowene esogo mëglelëtlabë ho flina ko-
faya kofaya gali mëtlelogwaya. 15 Na kë
oneho bu Jisasme hwi motlola na klelego
memëtletla. Na bu belë fëka motokouja
na bume gali motlola, “Lalemu. Yahala
fëyeme esine.” 16 Na Jisas bume takune
tlome, “Sobo buna kofaya kofaya gali fëye
wesibime gali elelëgone?” 17 Na ho li, bu
kë onehona kë mitlijabë bu Jisasme gali
tafu tëtatle, “Tisa, bobë iko nëba ahwane
tëbo lëtatenë. Kë ahwane bubë ëfalëbo geni
lëtatle. Na bo ju belë nëlesulë, sle nae-
gotleme. 18Kë ahwane bume itaita feilawa
kiki totokwefle, na bume life mëta itaita
meenogli enogli latlekëfe. Na bu nënafuna,
enino këkëna melatlekëfe. Na iniwa ato
toulego metlekefëtle. Na bo jubë lowene
esogo mëglelëtëyobë home metakune yafe
tlomë, ‘Sobobobënëbabëatomagoahwane
këë elekakëtelo.’ Kwe bu yafe këë mëtletla
kwe hananemu.”

19 Jisas kë gali aholokwane tle na
bume gali tlome, “O masiwafe, sobo
bome lowene sle jwa fëyeme eletënane?
Bo sobona habenuju afe olë tafa
nëglelëyomene na mana lowene sle
eletëname? Bo sobobë hobota habenuju
afe olë fa nëgetatëyomene? Kë nëba bo belë
elesulo.” 20Nabukënëbabubelëmëtlesula.
Nakë ahwane Jisasmehwi tlole, na kënëba
anisasana lili tle, na bu lifeme latitigowa,
na lifeme obobwelë tle, na nënafu ëfalëbo
elë motowelibetle.

21NaJisasbolijayame takune tlole, “Melë
kë lëglekefëbë, habenuju afe olëne?” Na
bolijaya gali tlole, “Tokwëfome nëgena, kë
gëgëme tëglebëë, mana ekë. 22 Kë ah-
wane tëbo bume itaita ahoju mëta na tu
mëta metuku tuku latlekëfe, bume tëkle
sle nalogotleme fene, mogo nalë. Ju bobë
nëba lalowa sle egëtatenëna kwe ju seme

maninibo eletëname na aitaname.” 23 Na
Jisas gali tlole, “Ju megali fëyeme elene,
‘Ju bobë nëba lalowa sle egëtatenëmene?’
Ju bome lowene sle egletenëna, kwe ju
iniwa wesibi melë egotomeme.” 24 Na
kë nëba bolijaya anisasana lagaliwa tlole,
“Bo jume tokwëfo lowene nanëletë, kwe
ju bobë kë lowenebë aitatenë, bo jume
lowene slemu nanëgletëme.” 25 Jisas bu
hwi tlome, feilawa oneho bubë li elë
fëkana mitisiyame nëgeme, na bu kë ah-
wane hokweinawa këme wame gali tlole,
“Ju, ëfalëbona aholona kë titiji mëgletëbë
ahwane, bo jume gali nolë, ju ebë nëbame
kile etole na bubë atowa ita asa ekaklutle.”
26Na kë ahwane, tëbo afëfleiwa yëë tlële, na
nëba anisasana lili tle, na bume lakilewa
tetokwakle, na latugujuwa. Na këme nëba
mogo fene tëbe. Na feilawa oneho bume
hwi motlola na gali mëtla, “Wagli lëlefe.”
27 Kwe Jisas bubë tobame fa totle na huju
tetëbakle, na bu lalowa tlibe.

28 Tokwafe, Jisas lowa tuju na bubë
lowene esogo mëglelëtlabë ho këme hwelu-
tuwa gali motlola, “Sebo kë ahwane hehë
jwa fëyeme nëletlane?” 29 Na bume gali
tlome, “Sobo këha ahwane manawa hana
hehë egletelome. Sobo Gotome fwa gëgali
eglelëkeflona, kwe fëyemene, sobo këha ah-
wane lalowa hehë egletelome.”

Jisas ita gali tle, “Bo gli nelëme na huju
nelëme”

30 Jisas, bubë lowene esogo mëglelëtlabë
hona, kë lifate kile mëtla na Galili provins
kukuwa mutuja. Jisas bu melëme tole
tle; ho bume melowene mëgletlalime,
“Bu ekë tafa lëlefe.” 31 Bu bubë lowene
esogo mëglelëtlabë home fwa okokwe
naloglomemenëgeme. Nabume gali tlome,
“Bo, Gotobë life mago ho, bu bome wame
hobë toba elë gwa mëgëtaname. Na bu
bome mogo nalë tëkle mëtaname. Na bo
tële olë nebëme na aona olëbëna kwe huju
nëgelëme.” 32Kwe bu bubë gali lowene sle
hana mëtletla. Bu Jisasme uli mëtletlame
nëgeme, na bu kë galime takune jwa këme
motlola.

Tako letitabo ho yalëne
33 Na kwe, Jisasna bubë lowene esogo

mëglelëtlabë hona Kaperneam lifatewa

fwa mutula. Na bu lowa tlelëkakume. Na
Jisas bume takune tlome, “Sobo alëgeme,
fëye wesibime gëgali ekweijone?” 34 Kwe
bu gali kujuna tei tafa mëtla. Bu Jisasme
tiniji mëtletlame nëgeme. Bu alëge mu-
tujana, na blalo kofaya kofaya megali
mëtlelogwayame nëgeme, “Semago, tako
letitabo ho tafa, ya lëgletënamene?” 35 Na
Jisas tafa tle na bume gali tlome, “Ho tako
letitabo home tafame tole lëglena, kwe bu
iniwa onehome luglunuta asa malëletëme.
Na manawa wege hoha satafa lëletëme na
iniwa onehome lëgaitame nalëgleme.” 36Na
Jisas bu nëba no tlële na bubë naba li mëta
tlebitëme, na hwë tlële, na bubë lowene
esogo mëglelëtlabë home gali tlome, 37 “Ho
bome lowene lëgletenëna, na ebëha nëbame
lëgaitalena, kwe bu bome laitanë. Na ho
bu bome lëgaitanëna, bu bome fwa nane
laitanë. Weye, bome kë jine tëglënëbë
ayame laitale.”

Ho seme wame hana lolonana, kë ho se-
bobë yabe

38 Jon bu Jisasme gali tlole, “Tisa, sebo
mehwi latlola, ho bu jubë weniji fë tëta na
ahwane tëbo hobë ato mago hehë tletëme.
Kwe kë ho sebona hana tuja na këme
nëgeme sebo bume gali tlola, ‘Ju, Jisasbë
wenijina, ahwane tëbo asa hehë eletëme.’ ”
39 Na Jisas gali tlome, “Sobo këha home
asa lëkle etomo. Ho bu bobë weniji fë
logotlena, na bu Gotobë afutuku fenene,
wesibi melë logotlena, kwe bu bome hok-
weinawa tëbo gali hana loglonëme. 40 Ho
seme wame hana lolona, kë ho sebobë
yabe. 41 Ho some melowene lëgletëyona,
‘Bo kë home nëgaitamëme, bu Goto kë
aniji toglolebë home yonane mëglelëlame
nëgeme.’ Na kë ho some hi tume lëgaitona
kwe bo some nëgalimemu gali nolëyo, Goto
kë tokwëfo wesibi hwi loglolena, na kë
home aholokwana hana ti lëgleme. Bu tok-
wafe bume lale wesibi lëglëleme.”

Tëbo lowene ho, bu lale lowenena hobë
lowene tëbomëtakefëtëma

42 Jisas ita gali tle, “Ho li bome kë lowene
lëgletenëbë nëbame tëbo lowene elë tëbo
logotlena na kë nëba bome kë lowene
lëgletenëbë lowene kile lëglena kwe ebë

tëbo wesibimu. Goto kë home habelë lo-
gotlemene? Kwe fli ho, kë home aniji
mou mëta takuliji mëtatlana na bume nutu
elëme tuku mëtëkakana kë kwe lalowa. Bu
kë nëbame tëbo hana logotleme na Goto
kë home hana tëbo logotleme. 43 Jubë
toba jume tëbo lowene mëta gwa lëgëtana,
kwe ju kë toba tlë etokwakleme na tuku
ekakeme. Ju jowa tobanawa nëgena na
ju kë tëbo lowene hana egotlena kwe ju
Gotobë lale lifate mëta unaunalëme tafa
egleme. Kë kwe lalemu. Kwe ju tële tobana
nëgena na kë tëbo lowene eglena kwe bu
jume tokwafe hel lifewa tuku lëgleme. Kë
kwe lale nane, kë tëbo. Kë life mago ahoju
lële hana lëgleme. 44Kë lifemëta, ‘Fotë bubë
ato unaunalëme hi mokoukefëtëmeme na
ahoju melë bubë ato mëta unaunalëme
tei lëlegokefëtëme.’ 45 Jubë kiju jume tëbo
lowene mëta gwa lëgëtana, kwe ju kë kiju
tlë etokwakleme na tuku ekakeme. Ju
jowa kijunawanëgenana ju kë tëbo lowene
hana egotlena, kwe ju Gotobë lale lifate
mëta unaunalëme tafa egleme. Kë kwe
lalemu. Kwe ju tële kijuna nëgena na
kë tëbo lowene eglena kwe bu jume tok-
wafe hel lifewa tuku lëgleme. Kë kwe lale
nane, kë tëbo. Kë life mago ahoju lële
hana lëgleme. 46 Kë life mëta, ‘Fotë bubë
ato unaunalëme hi mokoukefëtëmeme na
ahoju melë bubë ato mëta unaunalëme tei
lëlegokefëtëme.’ 47 Jubë naba jume tëbo
lowene mëta gwa egëtana, kwe ju kë naba
lemo etamëme na tuku ekakeme. Ju jowa
nabanawa nëgena na ju kë tëbo lowene
hana eglena, kwe ju Goto, onehobë eso
home kë tafa lëgletëmebë life mëta unau-
nalëme tafa egleme. Kë kwe lalemu. Kwe
ju tële nabana nëgena na kë tëbo lowene
eglena, kwe bu jume tokwafe hel lifewa
tuku lëgleme. Kë kwe lale nane, kë tëbo.
Kë life mago ahoju lële hana lëgleme. 48Kë
life mëta, ‘Fotë bubë ato unaunalëme hi
mokoukefëtëmeme na ahojumelë bubë ato
mëta unaunalëme tei lëlegokefëtëme.’

49 Këji hi wesibi fene sle motome, tok-
wafe ahoju mata onehome mesle logo-
tomeme.

50 Këji lale wesibi mu. Kwe këji iji hana
mëglena, habelë notomamene na ita iji
namëgleme. Hanane mu. Këji bu hi wesibi

sle wesibi, na feilawa hi wesibi bu ijina
mle. Na sobo onehome melë sle egoto-
mome, këji fenene iji mle na sobolalo tafa
sle naegelome.”

10
Jisas bu noninome heheëbëme gali tlome

1 Jisasnabubë loweneesogomëglelëtlabë
ho, kë lifate kile mëtla na Judia lifatebë
tokwëfo lifekuwa mutuja. Na bu Jordan
tu su mëtëkaka. Na lebutako enëne bume
ita loko mëtlelëtla. Na bu Gotobë gali ita të
tëtatëme bu ëbame fene të tëtakefëtëme.

2Na Farisi enëne Jisas belë mitisitla. Bu
Jisasme su namogotlame fene. Bu bubë
gali tëbo tafu lëtatëmenawa na bu mana
tëbo namogotlame fene. Na këme takune
motlola, “Sebobë, Juda life mago enënebë
tafa sle gali, melë lëgëbetëmelalëlene o
hanane? Ho noninome lalowa hehë
mëgletëmamene o hanane?” 3 Na Jisas gali
tafu tëtatëme, “Ëtanifu ho, Moses, bu fëye
tafa sle gali yahi tletëyone, bimësemeninome
hehë egletemobë galibëye?” 4 Na bu gali
tafu mëtëtatla, “Moses megali latle, ‘Ho
nome heheëme tole lëglena, bu hehë gali
laba mëta yahi lëletëme na bume lëlëme.
Na këna lalowa hehë lëkaketëme.’ ” 5Na kwe
Jisasbumegali tlome, “Soboaholabuenëne
nëgeme, Moses kë tafa sle gali këme yahi
tletëyo. 6 Kwe ëtanimu, Goto iniwa wesibi
blëge totome. Gotobë bogo megali lalatle.
‘Goto home blëge totle na mëse blëge
tëtamë. 7 Këme nëgeme ho bu botaname,
bolijayaname hune lële na nona weife
mëtabome. 8Na bu jowaha tafa melome.’
Bu tlemalëha hana tafa mëgelome. Weye.
Bu jowa atoha mëtabome. 9 Goto, buwa,
home mëse wayo tlole na bu weife këme
mëtabo. Na ho hana hehë lëgletëme.”

10 Tokwafe, Jisas na bubë lowene es-
ogo mëglelëtlabë hona, bu lowa ita mu-
tuja. Na bubë lowene esogo mëglelëtlabë
ho bume kë nonino hehë galibëme takune
motlola. 11Na bume gali tlome, “Ho, nome
hehë lëgletëna na li mëseme sei lëglena, kë
ho bubë auto mëseme sisile lalëta na lisë
lowene mëta tafa lële. 12Na mëse boheme
hehë egletlena na li home sei eglëlena, kë
mëse bu lisë lowenemëta tafa ele.”

Jisas gali tle, “Sobonëbale lëkleasaetomo,
bo belëmatisiya”

13 Oneho bu nëbale Jisas belë metle-
sumëtla. Bumetole lamëtla, Jisas bubë toba
gogwa naloletëmeme na Gotome takune
lololeme, bume lëgaitame nalëgleme. Kwe
Jisasbë lowene esogomëglelëtlabëhobume
hwi motloma na lëkle mototoma, “Teife.
Sobobë nëbale bu belë asa elesumo.”
14 Jisas këme hwi tlome na buwame tlome.
Na bubë lowene esogo mëglelëtlabë home
megali tlome, “Sobo nëbale lëkle asa etomo.
Bo belë matisiya. Oneho kë nëbaleha
nëgena, kwe bu Goto onehobë eso home kë
tafa lëgletëmebë lifatewa, mugujame. 15Bo
nëgalimunanolëyo, ebëhanëbalebuGotome
hokweinawa lowene sle lamëletla. Na
onehobuebënëbaleha, Gotome lowene sle
mëgletlana kwe bu Goto onehobë eso home
kë tafa lëgletëmebë lifatewa mugujame.”
16 Na bu nëbaleme nëno tle na hohwë tle.
Na toba gogwa toletëme na Gotome takune
tlole, bume lëgaitame nalëgleme.

Wesibi lebutakona ho, bu Jisasna gëgali
mëtelo

17 Jisas na bubë lowene esogo
mëglelëtlabë hona huju mëtla na mutuja.
Na ho li bu Jisas belë fëka tokwei na bubë
li mëta bubusu tëmalita na sëkefo miti tafa
tletle. Na bume takune tlole, “O Tisa, ju
lale ho. Bo jume takune nolë. Bo habelë
nëgelëmene, bo Gotona unaunalëme lale
tafa nanëgelome?” 18 Na Jisas bume gali
tlole, “Ju bome lale fë fëyeme etanëne? Ebë
life mago ho bu lale nane. Goto buwa
lalemu. 19 Ju Gotobë tafa sle gali walowene
eletle. Bu megali lalamë, ‘Sobo onehome
mogo nalë asa tëtëkle etomo. Sobo
liseëliseë asa elo. Sobo tokli asa elo. Sobo
li home blawa asa so etatelo. Sobo hobë
wesibi sogëna galina manawa asa mëmë
eletemo. Sobo bitaname blijayaname
boblo asa etomo. Bubë galiwa saesogo
elelëtemo.’ ” 20 Na kë ho Jisasme gali tlole,
“O Tisa. Bo tokwëfome nëgena bo këbë
tafa sle gali iniwa melë esogo sle nëlagilë
na bo ebë olëna mana esogo nëlelëlë.”
21 Jisas bumehwi tlole namaninibo latletle
na tole latletle na bume gali tlole, “Ju li
lowenewa mana afolo eletle. Ju melë
egleme. Jubë iniwawesibi balitinahihijika

eleme na kë baliti glo eleme na wesibi
jwa onehome elëmeme. Ju melë laleye
kwe Heven lifate mëta lale wesibimu
lamëbetë. Na ju bome esogo elenënëme.”
22 Kë ho bu kë gali aholokwane tlole na
lawabelëwatle na witina latugujuwa. Bu
feilawa wesibimu mëtëbetleme nëgeme na
fli onehome lëglëmeme tole hana tle.

23 Jisas bubë lowene esogo mëglelëtlabë
home hwi tlome na gali tlome, “Wesibi
lebutakona enëne, Goto onehobë eso ho
kë tafa lëgletëmebë lifatewa mugujabëme,
ebë kalëlego lalëletëme.” 24Na bubë lowene
esogo mëglelëtlabë ho, bu kë gali aholok-
wane mëtla na klelego memëtletla. Kwe
Jisas bume fli gali megali tlome, “O nëbale,
iniwa oneho, Goto onehobë eso ho kë
tafa lëgletëmebë lifatewa mugujabëme, ebë
kalëlego lalëletëme. Hafëna mugujamene?
25 Kamel kleli, bu ëho susu nili fulujuwa
lëkaklubëme ebë kalëlegomu lalële, kwe we-
sibi lebutakona enëne, Goto onehobë eso
ho kë tafa lëgletëmebë lifewa mugujabëme
ebë kalëlegomu lalëletëme.” 26 Kwe bubë
lowene esogo mëglelëtlabë ho bu klelego
memëtla na blalo gëgali mëtla, “Kë melë
nëgena, kwe Gotobë ëhwati tafa yalë fa lo-
gotlemene?” 27 Na Jisas bume hwi tlome
na gali tlome, “Oneho bu kë wesibi hana
mogotlame kwe Goto kë wesibi lalowa lo-
gotleme. Goto iniwa wesibi lalowa logo-
tomeme.”

28 Na Pita Jisasme li gali megali tlole,
“Jisas, ju seme hwi enona. Sebo iniwa we-
sibi wahune tla na jume waesogo tlelëyo.”
29 Na Jisas gali tlole, “Bo nëgalimu gali
nolë, oneho bome tolemu mëgletënana na
Gotobë lale gali të mogotlana na bubë
lo o bolijamoni o blijahani o mësenëbani
o bolijaya o bota o nëbale o nuju hune
mëglana, kwe Goto bume lebutako wesi-
bimu lëglëmeme. 30 Bu ebë life mëta mana
tafa mëglana, Goto bume lebutako wesi-
bimu lëglëmeme. Ëtani kë hune mëtlabë
wesibi bu tëlewaha kwe Goto bume kë
lëglëmebë wesibi bu lebutakomu. Goto
bume lebutako lo na, bolijahani, bolija-
moni, mësenëbani, botani, nëbale, na nuju
lëglëmeme. Kwe, masiwafe, fli enëne bume
tëbo mogotomame, bu bome lowene sle
mëgletëname nëgeme. Na tokwafe bu lale

tafamemokoukefëyame. 31Lebutako enëne
bu ebë olëna letitabo hoha kë tafa mëglabë,
bu tokwafe Gotobë olëna bu atwati hoha
tafa mëglame. Na lebutako enëne bu
ebë olëna atwati hoha kë tafa mëglabë bu
tokwafe Gotobë olëna letitabo hoha tafa
mëglame.”

Jisas bu ita gali tle, “Bogli nelëmenahuju
nelëme”

32 Jisas na bubë lowene esogo
mëglelëtlabë hona, Jerusalem lifate alëge
elë motokwala. Jisas bu toutatëme. Na
bubë lowene esogo mëglelëtlabë ho tutune
motokouja. Na oneho bume kë nagi
mëtlëmabë bu uli memëtla. Na bubë
lowene esogo mëglelëtlabë home loko tëta
na bume tëbo namogotlabë galime gali
tlome. 33Bu megali tle, “Sobo aholokwane
elo. Sebo Jerusalem lifatewa ekë nuja. Na
bo, Gotobë life mago ho, bu bome, lotu lo
mëta wege mëglabë eso enëne na Gotobë
tafa sle gali lowene sle mëgletlabë honame
yo molomame. Na bu tetahë melëmame
na bome mogo nalë tëkle mëgëtanabë gali
sle namogotlame. Na bu bome, Israelbë
afenëboni mëtabëya jwa mëglabë enëneme,
yo namoglomame. 34 Na kë enëne, bu
bome tiniji galina gali namogloname. Na
bome sosonatlë namëgëtaname. Na bome
nagutaba kokose mogloname. Na bome
taba afona feilawa lëlafa mëtaname. Na
bome mogo nalë tëkle mëtaname. Na bo
mogo tële olë nebëme na aonabëna huju
nëgelëme.”

Jemsna Jonna bu metole lamëtelo, eso
home tafa namëgelome

35 Na këme, Sebedibë nëbale, Jemsna
Jonna, Jisas belë mitisijo. Na bume takune
motlolo, “Tisa, sebo jumewesibime takune
nëlëyo. Na ju seme kë wesibi lalowa ego-
tometenomene?” 36Na Jisas bume takune
tlome, “Bo fëye wesibi nogotometëyomene,
sobo habë tole lalone?” 37 Na bume gali
motlolo, “Tisa, ju tokwafe tako eso home
watafa eglena, sebo metole nanelo, sebo
juna onehome eso ho tafa nanëgletëmame.
Li jubë tobamu toba elëme tafa lëleme na li
jubë yemane toba elëme tafa lëleme.”

38 Kwe Jisas bume gali tlome, “Sobo
bome kë takune eglonabë, kë wesibime

sobo lowene sle hana eletelo. Tokwafe
bo tako elili fa nogotlëme, sobo këha
elili lalowa fa egotlomene? Na tokwafe
bo gli nëgelëme, sobo këha megli lalowa
egelomene?” 39 Na bu gali motlolo, “Sebo
melë lalowa nëgelome.”
Na Jisas bume gali tlome, “Nëgali. Bo elili

mefa notlëme, sobo mata këha elili mefa
egotlome, na bomegli nëgelëme, sobomata
këhamegli egelome. 40Kweho bu bona eso
home kë tafa nëgletëmabë na bobë tobamu
toba elë tafa lëglebë o bobë yemane toba
elë tafa lëglebë, ebë bobë wesibi nane bo
kë aniji noglomëme. Weye. Ebë Gotobë
wesibiwa. Bu, bona eso home kë tafa
nëgletëmabë homewaaniji tlome.”

41 Na fli we ho, bubë lowene esogo
mëglelëtlabë, bu Jemsna Jonna, Jisasme
kë takune motlolobë gali aholokwane
mëtlana, bu wame memotloma. 42 Kwe
Jisas bubë lowene esogo mëglelëtlabë ho
iniwame gali telëkakëme. Na bu mutujutla
na bume këme gali tlome, “Sobowalowene
elo, Israelbë afenëboni mëtabëya jwa
mëglabë enënebë eso ho, bu melamela,
onehome baba të motoma, bubë wege
manawa fa namëgëtatëmame. 43 Kwe, kë
eso ho fene mëtabëya, sobo këha lowene
mëta asa tafa elo. Weye. Matëbe. So mago
ho, bu sobobëesohome tafame tole lëglena,
bu melë lëglëme, some wege lëgletëyobë
hoha lëtabeme. 44Na somago ho, bu iniwa
onehobë logouta home tafame tole lëglena,
bu melë lëgleme, iniwa onehobë manawa
wege hoha tafa lëletëmeme. 45 Na bo,
Gotobë life mago ho, bo melëme nane
tisi, oneho bome mëgaitana namëglame.
Weye. Bo melëme tisi, onehome nëgaitamë
nanëgelëme. Na bobë gli lebutako one-
home laitamenalëgleme. Bubë tëbo lowene
bobë glina hihijika nanogotometemëme.”

Jisas bu naba titiki tabo hobë naba sle
totometle

46 Jisasnabubë loweneesogomëglelëtlabë
hona, Jeriko lifatewa fata mëtla. Na
Jeriko lifate kile mototla. Na buna bubë
lowene esogo mëglelëtlabë hona, feilawa
onehonamutuja. Na Bartimeus, Timeusbë
bowene, alëge mëglëbo lime tafa tlekëfe.
Bu naba titiki tabo ho. Na bu onehome

balitime gëgëba latlokwefëme. 47Na bu kë
gali aholokwane tle, “Nasaret life mago
Jisas, bu lisi.” Na bu anisasana we tlole,
“Jisas, Devitbë bosemle, ju bomemaninibo
eletenë!” 48Na feilawa oneho bume këkale
motlola, “Euowe! Ju kuju ebe.” Kwe
bu anisasana we tlole, “Devitbë bosemle,
ju bome maninibo eletenë!” 49 Na Jisas
bubë we lego aholokwane tlole na këme
tlibe, na gali tle, “Sobo gali elëbaklo, ligisi
nalëgleme.” Na bu kë naba titiki tabobë
home we mëtelëkakla na gali motlola, “Ju
fleflesu ele. Ju huju ele. Bu jume ekë
we lelëbakë.” 50 Na kwe bubë tli lime
kë gelo totokweflebë ëho hwaga totle na
hokweinawahuju tëkake,na Jisas belë tuju.
51 Na Jisas bume takune tlole, “Bo jume
fëye nëgëtëmene?” Na kë naba titiki tabo
ho bume gali tlole, “Tisa, ju bobë naba
sle etometenë, bo hwi nanëgelëme.” 52 Na
Jisas bume gali tlole, “Ju bome lowene
sle eletenëme nëgeme, jubë naba këme sle
meletë. Ju lalowa eiju.” Na hokweinawa
bubë naba lalowa memëtletlemu. Na bu
hwi tëkake. Na bu Jisasme alëge elë nagi
telëkakle.

11
Jisas bu tako eso ho ha, Jerusalem li-

fatewa tëkaklu
1 Jisasna, bubë loweneesogomëglelëtlabë

hona, Jerusalem lifatewa lololi mëtla, na
bu Betfage lifekuwa na Betani lifekuwa
loliwa fwa mutula. Kë lifeku bu Oliv
fatini li mëta metëbe. 2 Na Jisas bu
tlemalë lowene esogo mëglelëtlabë home
jine tlëme na bume gali tlome, “Sobo kë
hwi egelëkakëlobë lifekuwa eyeume. Sobo
eyeume, na ti mëta takuliji tabo afeku
donki kleli hwi eglolome. Ëbame, ho kë
donki kleli matawa hana tafa tle. Sobo
taba tohwa etatelome na elesutëname. 3Na
ho li some metakune loglëyona, ‘Sobo ebë
donki kleli fëyeme elelulone?’ Kwe sobo
bume metafu saetatelo, ‘Sebobë tako ho
bu tole lëletle. Bu këna asë lëleme na bu
seme hokweinawa ita jine lelëbakëname,
ebë donki kleli ita nëglesutëyome.’ ” 4 Na
kwe bu mëtëyeu, na bu afeku donki kleli,
alëge li mëta kë liglibebë hwi motlolo.
Fli ho bu kë donki kleli, lo ino li mëta

watakuliji mototla. Na kwe kë tlemalë ho
bubë taba tohwa mëtëtatelo. 5 Na lolime
kë mitlijabë ho takune motloma, “Sobo
kë donki kleli fëyeme tohwa etlone?” 6Na
tlemalë bu gali tafumëtëtatemo, Jisas bume
fene gali tlome. Na kë enëne, bume gali
motloma, “Sobo lalowa elelulo.” 7 Na
kwe tlemalë, kë donki kleli Jisasme sei
mëtlëkakitelo. Na bubë heletabo ëho donki
klelibë amlebo mëta kahëba motolo. Na
Jisas kë ëhomatawa tafa tole. 8Na feilawa
oneho bubë heletabo ëho totohwamëtlana
alëge mëta kahëba motokouja. Bu Jisasme
fleflesu mëtletla, eso hoha fata tëgleme
nëgeme. Na Jisas donki klelina kë matawa
luguju nalëgleme, eso ho fene asë mëtla.
Na fli oneho bu yagibeha laba mata glo
mëtla na alëge mëta kahëba motokouja.
9 Na oneho bu Jisasna kë motoutayabë
na oneho fli nagi kë mitlijabë, bu këme
memomolë motokouja, “Yahala fëyemene.
Sebo Gotome fleflesu nëgletlame. Goto bu
jine tlële. Bu Gotobë kalëlegona tisi. Goto
kë home ululu sle nalogotleme. 10 Kë
ho bu seme eso home tafa nalëgletëname
tisi, Bosemle Devit, sebobë semlenime eso
home fene tafa tletëme. Goto kë eso home
ululu sle nalogotleme. Sebo Gotome tako
fleflesu nëgletlamemu.”

11NaJisasbu Jerusalemlifatewa fwa tule
na tako lotu lowa tëkaklu. Na bu iniwa
wesibi hwi tlagume. Kwe olë ki lëgëbeme
nounou latle na buna bubë lowene es-
ogo mëglelëtlabë hona Jerusalem lifate kile
mëtlanaBetani lifekuwahokweinawamu-
tuja.

Jisas atowaiha time anisasana hana
tlole, “Ju liji ita asa fu ele”

12 Tokwafe li olëna bu Betani lifeku
kile mëtla na bu alëge mëta mana asë
mëtla. Na Jisas foneme gli tle. 13 Na bu
atowaiha ti kakëmanogwahwi telokwakle
na bu lebutako labana. Na kwe bu loliwa
tuju tle, lijime hohwi nalëgëtame, kwe bu
liji hwi hana tlometle labawa hwi tlome.
Ebë atowaiha ti logowalë jwa lëglebë olë
nëgeme hwi jwa këme tlome. 14 Na Jisas
kë time anisasana hana tlole, “Ju liji ita
asa fu ele na oneho bu liji ju mago hi
hana mëglekefëyame. Hanane mu.” Na

bubë lowene esogo mëglelëtlabë ho kë gali
aholokwanemotlola.

Jisas bu wesibi balitina hihijika home,
Gotobë lomago hehë tletëme

15 Jisas na bubë lowene esogo
mëglelëtlabë hona Jerusalem lifatewa fwa
mutula. Na Jisas tako lotu lo kë mëta
liglibebë life elëme tëkaklu. Na bu wesibi
balitina kë glo mëglabë enëneme na wesibi
balitina kë hihijika mëtlabë enëneme hehë
teluletëme. Bu melatotome. Bu li life
li life enënebë baliti këme kë hihijika
mëtlabë enënebë masei obobwelë tetok-
wakëmetëme. Na bu seuneni fole balitina
kë hihijika mëtlabë enënebë tafa labuku
mata obobwelë totometëme. (Bu kë fole
Gotome ahojume ahojume mëtlekefëtlabë.)
16Oneho bu wesibina, tako lotu lo li mago
lëglesi tabo life elëme mëtlelëkaklukefëma.
Na Jisas bu kë onehomehehë tletëme. 17Na
bu gali tlome, “Gotobë bogo megali lala,
‘Li life li life mago oneho bobë lo elëme
migisiyabë, bome gëgali namëlelëkefëname.’
Kwe sobo ebë lo tëbo latlo na bu tokli
enënebë loha lilibetëyo.”

18 Na lotu lo mëta wege mëglabë eso
enëne na Gotobë tafa sle gali lowene sle
mëgletlabë ho bu kë gali aholokwane mot-
lola, na alëge hohwi mëtëtatla, Jisasme
mogo nalë tëkle namogotlame. Iniwa
oneho bu Jisasme tako tole lamëtletla.
Melëme nëgeme bu kë tëtë togotlebë gali
kle klelego lamëtlekefëtla, na lotu lo eso
enëne bu Jisasme këme uli mëtletla. 19 Na
atome hwi olë, Jisasna bubë lowene es-
ogo mëglelëtlabë hona Jerusalem lifate kile
mëtla namutuja.

Ho bu Gotome lowene sle lëgletlena na
bume mana gëgali lëglelëlena kwe bu wesibi
glo lëgleme

20 Na li olëna, olobalëwa, Jisasna bubë
loweneesogomëglelëtlabëhona, Jerusalem
lifatebë alëge mëta mana asë mëtlabë, na
bu kë atowaiha ti ita hwi mëtelëkakla, bu
wakoko tëbefe. 21 Na Pita bu Jisas kë time
këhana toglolebë gali ita lowene tletle na
gali tle, “Euowe, Tisa, yame ju kë atowaiha

time anisasanamehana tlole, ‘Ju liji ita asa
fu ele.’ Na ëje bu wakoko lëbe.” 22Na Jisas
megali tlome, “Sobo Gotomemelowene sle
egletelome, bu kalëlego ho. 23 Bo some
nëgali gali nanëlëyo. Hobu fatinimemegali
loglëna, ‘Ju huju elëmena ju nutu elëme okli
ekakeme.’ Na kë ho bu tële lowene hana
lëglenanaGotome lowene sle lëgletlenakwe
Gotobumelë logotleme, këho fenegali lële.
24 Sobo Gotomewesibime takune eglolona
na sobomelowene sle egletelona, ‘Goto bu
seme kë wesibi lëglënamefe,’ kwe Goto bu
somekëwesibi lëglëyome, sobo fene takune
elolo.

25-26 Sobo Gotome gali eglolona, na sobo
li ho, some kë tëbo tëgëtobë lowenebë, ita
lowene egletelona, kwe sobo kë hobë tëbo
lowene aholokwana ti egletelome. Sobo
melë egelona, kwe sobobë aya, heven life
mëta kë tafa lëglebë bu sobobë tëbo lowene
mata aholokwana ti lëgletëyome.”*

Bu Jisasme takune motlola, “Ju kë ego-
tomebëwesibime, ya gali tolëne”

27 Jisasna, bubë loweneesogomëglelëtlabë
hona, Jerusalem lifatewa ita fwa mutula.
Na Jisas bu tako lotu lo li mago lëglesi
tabo mëta asë tle. Na lotu lo mëta wege
mëglabë eso enëne fli, na Gotobë tafa sle
gali lowene sle mëgletlabë enëne fli, na lotu
letitabo enënefli, bu belëmitisiya. 28Nabu
metakunemotlola, “Ju kë kalëlego hamago
fa totlene?”

29 Na Jisas bume gali tlome, “Bo mata,
some li wesibime takune nolëyo. Sobo
bobë gali tafu sle latatëna kwe bo some
kalëlego kë mago kë fa nogotlëbë gali, gali
noglëyome. 30 Bo some metakune nëlëyo,
onehome tumekëbaptais totomebë Jonme
ya jine tlëlene? Goto bu jine tlëlene o ho jine
mëtlëla? Sobo bobë gali tafu etatëna.”

31Na bu blalo gëgali mëtla, “Sebo megali
noglolana, ‘Goto bu jine tlële,’ kwe bu seme
megali logloname, ‘Kë nëgali nëgebë, sobo
bume lowene sle egletelo jwa fëyemene?’
32 Kwe sebo megali noglolana, ‘Ho jine
mëtlëla,’ kwe oneho bu seme habelë
mëgëtanamene?” Bu kë gali fëyeme gali

* 11:25-26 Fli lowene ho bu melowene lamëtla, li gali mana lëbe kë gali mëta. Kë gali melë lëgëbelalële, “Kwe sobo
iniwa onehobë tëbo lowene aholokwana hana ti egletemona, kwe sobobë aya, heven life mëta kë tafa lëglebë bu
sobobë tëbo lowenemata aholokwana hana ti lëgletëyome.”

mëlane? Bu onehome uli mëtletëmame
nëgeme. Iniwa oneho bu melowene
lamëtletla, “Jon bu Gotobë lowene mago
gali të lotokweflebë homu.” 33 Na bu
Jisasme gali metafu mëtëtatla, “Sebo,
Jonme kë jine tëglëlebëme, lowene hana
nëla.” Na Jisas bume gali tlome, “Bo mata
sobobë takune tafu hana nëgetatëyome.
Na bo kalëlego kë mago kë fa nogotlëbëme
hana gali nëglëyome.”

12
Ebë wain taba liji nuju kë hwi motlolabë

tëbo enënebë waflë gali
1 Jisas, Juda lifemago lotu letitabo home,

waflë gali tletëme. Bu megali latle, “Ho
bu wain taba, nuju mëta ola tle na lëglesi
tle. Na bu life ha totle na fuluju yefi
tle, wain taba liji kë mëta fëfe namëglame,
bubë tuhi namëglekefëyame. Nabuakolalo,
kë nuju mëta gliji tle, ho kë lo mëta sei
namogowelëkeflame, ho tokli mëglalime. Na
bu fli home gali tlome, ‘Sobo bobë wain
taba nuju hwi elotëna. Na tokwafe liji
mogwalëna, fliye sobobë na fliye bobë.’ Na
kë ho hune totome na kakë lifewa tuju.
2Tokwafe, wain taba liji nigliji mëtle, bubë
wege home, bubë nuju kë hwi moglot-
labë ho belë jine tletëme, bubë hi we-
sibi kë nuju mago glo nalëgleme. Na bu
tuju. 3Kwe nuju kë hwi motlotlabë ho, bu
belë kë tigisitëmebë home anisasana tëkle
mëtëtagula na kë mago hehë mëtëkaketla.
Na bu kë mago manawa latëglëbouwa. 4Na
ita nuju bolijaya, li home jine tletëme. Kwe
kë enëne kë hobë eso labulewa mëtëtatla
na bume tëbo mototla. 5 Na ita li home
jine tletëme. Kwe bu kë home mogo nalë
tëkle mototla. Na këme, bu feilawa home
kë enënebelë jowa jowa jine tlëkefëmetëme.
Na bu fli home tëtëkewa mëtla na flime
mogo nalë tëtëke mëtla. 6 Na jowa howa
tafa tle. Kë ho kë nëgebëye nuju bolijayabë
bowene, na bume tako tole latletlemu.
Na yawememu, boweneme, bubë nuju
kë hwi motlotlabë ho belë jine tletëme.
Bolijaya melowene latle, ‘Bu bobë nëbabë
gali aholokwanewa moglolame.’ 7 Kwe
bubë bowene alëge mëta mana asë tëkeke
na nuju kë hwi motlotlabë ho bu blalo

gëgali mëtla, ‘Ebë ho kë ligisibë ebë kë nu-
jubë bolijayabë bowene. Tokwafe bolijaya
gli lëglena, kwe bu kë nuju bolijaya tafa
lëgleme. Te, mana mogo nalë tëklemanotla
na kë nuju seme lëbetëname.’ 8 Bu tisitëme
na hohwë mëtlëla na mogo nalë tëkle mo-
totla. Na mogo fa mototla na nuju mëglëbo
elë tukumëtëkaka.”

9 Na Jisas lotu letitabo home takune
tlome, “Sobo habë lowene lalone, kë nuju
bolijaya bubë nuju kë hwi motlotlabë
home habelë logotomemene? Sobo aholo
bo eto. Bu ligisina, bu kë home mogo
nalë tëbo logotomeme. Na ita kë wain
taba liji nuju fli home yo loglomeme, hwi
namoglotlame.

10SoboGotobëbogomëtakë lëgëbebëgali
hwi hana tlolone? Ëye wahwi tlolo. Ebë
gali metëbe latle,
‘Logliji ho, bu lo, anijinaglijimëtla. Nakwe

bu li anijimemeweniji lamëtla,
“Tëbowa.”
Këme nëgeme, mëglëbo elë fo
mëtetokwakëya.

Kwe kë aniji mëglëbo elë kë fo
mëtetokwakëyabë bu lale anijimu
ebamë.

Lo bulego kë aniji mëta lotle. Kë aniji
jwa nëgena, kwe lo fli lëgleme.

11Gotomelë tëgleme nëgeme,
kë wesibi këha këme fata lële.
Sebo yafe hwi nololamu,
lale wesibimu tlëna.’ ”

12Lotu letitabo ho bumelowene lamëtla,
“Jisas seme waflë gali lëletënafe.” Këme
nëgeme, bu Jisasme ëjeha fa motlame. Kwe
bu onehome uli mëtletëmame nëgeme. Na
bu Jisasme këme kile mëtla na bu mitli-
waya.

Bu Jisasme takune motlola, “Ho takis
baliti, Rom life mago eso ho, Sisarme,
lalowamëglëlamene o hanane?”

13 Lotu letitabo ho, bu Farisi enëne fli
na eso ho Herotbë wege enëne fliname,
Jisas belë jine mëtlëma. Bu metole lamëtla,
Jisasme sogëname takune namoglolame na
bu Rom life mago eso ho, Sisarme, tëbo
gali nalogloleme. Kë tëbo galime fwabume
këna so namëgëtatlame fene. 14 Na këme
mutuja na gali motlola, “Tisa, sebo lowene
nanëla, ju nëgali gali homufe na ju hobë

tëbo loweneme na tëbo galime uli hana
eletëme. Ju nëgali galimu të etagule. Ju bal-
iti musuna home na baliti musujwa home,
lili gali hana gali tlagume. Weye. Ju iniwa
home, jowa gali mefwa gali tlagume. Ju
iniwa onehome, Gotobë lale anebo galiwa
të tëtagutëme. Na ju habelë lowene lalene?
Sebo takis baliti Rom life mago eso ho, Sis-
arme, lalowa nëglëlamene o hanane? Këha
lowene lalowa nëglamene o hanane?”

15 Kwe Jisas bubë sosogëname wafi
lowene tletëme na bu kë enëneme megali
tlome, “Sobo bome fëyeme su etanane?
Sobo jowa baliti bome ehitëna, hwi
nanoglëme.” 16Na baliti mëtëhitla. Na Jisas
takune tlome, “Ebë amtëtomba yalëbëne,na
weniji yalëbëne?” Na këme gali motlola,
“Ebë Sisarbëyo.” 17 Na Jisas bume gali
tlome, “Sisarbë wesibiye, kwe Sisarme
eglëlome. Gotobë wesibiye, kwe Gotome
eglëlome.” Na bu kë gali aholokwane
motlola na klelegomemëtla.

Sadyusi enëne, Jisasme, lebo enëne
huhujumëglabëme, takunemotlola

18 Na këme Sadyusi enëne Jisas belë mi-
tisiya. Kë enënebë lowene metëbetëmelatle,
“Lebo mëgebëyabë oneho, hana huhuju
mëglame.” Na këme Jisasme takune mot-
lola, 19 “Tisa, ëtani, Moses ebë gali meyahi
latletëna, ‘Ho nëba jwa lebo lëgëbena,
na bubë mëse seiju mana tafa eleme,
kwe ita bolijamo sei lëlëme, na nëbaneni
lëlelëme. Na kë nëbale, lebo kë tëglebë hobë
wenijina mëtabetla namëglame. Na bu kë
hobë nëbaleha tafa namëglame, na lebo kë
lëgëbebë hobë weniji hana te lëgletleme na
aholokwana hana ti mëglame.’
20 Ëtani, ho li tobali ita jowa bolijamonime
këniji tlebime. Bolijaha afina mëse sei tlë
na kwe bolijaha nëba jwa gli tle. 21 Këme
nëgeme, ita kë seiju bolijamo sei tlë, na
bu mata nëba jwa gli tle. Na ita kë seiju
tafa tle ita li bolijamo sei tlë, na bu mata,
melatle, kë fenene. 22Bu iniwa bolijamoni
melamëtla, kë seijume fwa fifiji mëtlelëya
na iniwanëbale jwa giglimëtla. Na tokwafe
kë mëse, bu mata, gli tle. 23Na sebo jume
takune nëlëyo. Tokwafe gigli kë mëglabë
oneho huhuju mëglana, kë mëse fëye home
tafa egletlemene? Ju wafi lowene ele, bu

kënijimitlibëya, tobali ita tële bu këmëseme
iniwa sei mëtlëya.”

24Na këme Jisas bume gali tlome, “Sobo
Gotobë bogo mëta kë lëgëbebë gali na
Gotobë afutuku lowene sle hana eletelo.
Këme nëgeme sobo yaya lowene këme elo.
25Tokwafe, gigli kë mëglabë oneho huhuju
mëglana, kë lebo enëne, one hana sesei
mëglame. Weye. Bu heven life mago ensel
fenemëtabëya, bu one sesei jwamëglame.

26 Na eli, bo lebo enëne huju mëglabë
gali të nëgetatëyome. Sobo Mosesbë bogo
mago yahi hwi hana tlolone? Ëye wahwi
tlolo. Kë gali melë lëgëbelalële. ‘Ahuju,
ti abo mëta u tle, kwe kë ti abo koko
hana tëbe. Moses bu kë hwi tlole na Goto
ahoju kë u tëglebë ti abo mëta tëtabe na
bume gali telulubakle, “Bo blijafujunibë
Goto mana ekë tafa nelë, Abraham, Aisak,
na Jekopnabë.” ’ 27 Gotobë lowene melë
lëgëbetlelalële, ‘Kë aomalë howagigli mëtla,
kwe amtëtomba mana mëtabëya, na bubë
Goto mana ekë tafa lëletëme.’ Ebë Goto
kë nëgebë lebo enënebë Goto nane. Weye.
Mana kë tafa mëglabë enënebë Goto. Sobo
melowene kë egelobë, ‘Lebo enëne hana
huhujumëglame.’ Këyaya lowene lëbetëyo.”

Gotobë lale tafa sle galimu habelëne?
28 Gotobë tafa sle gali lowene sle

lëgletlebë ho li këme tëtabe. Na bu Sadyusi
enëne Jisasna kë gëgali mëtlelogwayabë gali
aholokwane tlome. Na bumelowene latle,
“Jisas bume lale tafu lalëtatëmefe.” Na bu
Jisasme këme takune tlole, “Gotobë fëye
tafa sle gali blo lotomene, iniwa tafa sle
galibëme.” 29 Na Jisas bume tafu tëtatëme,
“Gotobë lale tafa sle gali kë lëgëbebëye
melë, ‘Israel life mago ho sobo aholo bo
eto! Goto buwa sebobë tako letitabo
lëtabetëna. Sebobë li Goto hanane lëtabe.
Jowa Gotowa lëtabetëna. 30 Sobo Gotome
anisasana tole egletelomemu, lowenena
ini tolewa egletelomemu.’

31 Na li lale tafa sle gali kë lëgëbebëye
melë, ‘Ju iniwa onehome anisasana tole
egletëmeme, jume fene tole ele.’ Fli tafa sle
gali bu kë tële tafa sle galiha hanamëbe. Kë
telë tafa sle gali bu fli tafa sle galime boblo
lamotome.”

32 Na këme Gotobë tafa sle gali lowene
sle lëgletlebë ho Jisasme gali tlole, “Tisa,

ju gali kë tafu etatenëbë lalowamu. Ebë
nëgali, Goto buwa tako letitabo lëtabe.
Na li Goto hana lëtabe. Jowa Gotowa
tafa lële. 33 Sebo Gotome anisasana
tole nëgletlamemu, lowenena iniwa tole
nëgletlamemu. Na sebo iniwa onehome
anisasana tole nëgletëmame, seme fene
tole nëla. Kë tële anebo gali nëgehwëyana
na esogo nëglelëmana ebë lalemu. Kwe
Gotome afabo kë ahojume ahojume
nëglekefëtlabë lowene na iniwa wesibi
Gotome kë nëglëlabë lowene ebë laleha.”

34 Jisas kë home aholokwane tlole na
melowene latle, “Lale tafu lalotlefe.” Na
Jisasbumegali tlole, “JuGotome lowenesle
egletleme nounou lale, na Goto jume eso
home tafa lëgletëme nounou lalëlemu.”
Na bu Jisasme li takune, takune moglo-

labëme uli memëtletla.
Jisas onehome takune tlome, Goto kë

aniji toglolebë hobë galime
35 Jisas tako lotu lo lifeku mëta tafa

tle na bu gali kë mëta të tëtatëme. Na
bu megali latlome, “Gotobë tafa sle gali
lowene slemëgletlabëhobumegali lamëtla,
‘Goto bume kë aniji toglolebë ho, one-
home nëno nalëgleme, kë ho bu Devitbë
bosemle.’ Sobo habelë lowene laletelone,
bu kë gali fëyeme gali mletlane? 36 Ëtani
GotobëAmtëtombaDevitme lowene tlëlena
Devit bu kë lowenemegali latle,
‘Goto, bu bobë tako homemegali lalolole,

“Ju bobë tobamu toba elë tafa
egletenëme

na ju bona onehome eso home tafa
nëletemome.

Sebo onehomemana tafa nëlelëmome
na bo jume kë wame mëglëyobë home
boblo nogotomëme

na bu jubë gali hana boblo mëtome.” ’
37 Devit kë aniji toglolebë home mefë la-
totle, ‘Bobë tako ho.’ Na bo some takune
nëlëyo, Gotobë tafa sle gali lowene sle
mëgletlabë ho, mefëwa fëyeme mototlane,
‘Kë ho Devitbë bosemle,’ kwe bu mefë jwa
fëyeme mototlane, ‘Devitbë tako ho?’ Bo
some gali nëlëyo, bu Devitbë bosemle kwe
tako home tëtabe. Këme nëgeme, Devit bu
tako ho fë këme totle.” Na kë feilawa oneho
buna kë mëtëtabëyabë, Jisasbë gali flefle-
suna aholokwanemotlola.

Gotobë tafa sle gali lowene sle mëgletlabë
ho tëbo lowene esogomëlelëkefla

38NaJisasbumeokokwetlomenamegali
tle, “Sobo Gotobë tafa sle gali lowene
mëgletlabëhomeululuegelome. Sobobubë
lakale asa esogo elelëtemo. Bu memelë
lamla, heletanëno ëho mehwëa na iniwa
onehobë naba lime asë mëbebokwaka.
Oneho bu melowene namëgletëmame,
‘Bu lale letitabo enënefe.’ Na bu oneho
këme kë tafa mëglabë lifeku mëta asë
mëglana, bumetole namëgletëmame, oneho
bume megali namoglomame, ‘O letitabo
ho. Lale klijimu.’ 39 Bu lotu lome tafa
mëglana, bumetole lamla, onehobë naba li
mëta, letitabo ho këme tafa mëglekefëyabë
tafa labume tafa mlame. Na tako hi
olëna, bu metole lamla, onehobë naba li
mëta, letitabo ho këme tafa mëglekefëyabë
tafa labume tafa mlame, oneho bu
melowene namëgletëmame, ‘Lale letitabo
enënefe.’ 40 Bu seiju oneme sosogëna
moloma na bubë iniwa wesibi manawa
mëglëma namëglame. Na bu memelë
lamelekefëya, onehobë naba li mëta,
Gotome feilawa gëgali mëlelëla, oneho bu
melowene namëgletëmame, ‘Lale letitabo
enëne fe.’ Bubë tëbo lowene këna lëlamu
motla. Tokwafe, Goto fli enëneme tëbo
logotomena, kwe kë enëneme tako tëbo
logotomememu.”

Wesibi jwamëse bu baliti Gotome tlële
41 Jisas, baliti Gotome këme sisike

melekefëtlabë bokis limëta tëtabe, tako lotu
lo mëta. Na bu onehome hwi tlome, bu
baliti Gotome kë bokismëta sisikemëtletla.
Na feilawa oneho bu feilawa baliti sisike
mëtla. 42 Na kwe wesibi jwa seiju mëse
tisi. Na bu baliti tokwëtokwë tële sike tle.
43Na Jisas bubë lowene esogo mëglelëtlabë
home gali telokwakëme. Na bumitisitla na
gali tlome, “Sobo këmëseme hwi elëkakëyo.
Bo some nëgali nanëlëyo. Fli oneho bu kë
bokis mëta feilawa baliti sisike mla, kwe
Gotokëwesibi jwa seijumësememelowene
lalëletë, ‘Bu feilawamubaliti sike ele.’ 44Fli
oneho bubë feilawa baliti mëtëbetëme kwe
tëlewa sike mëtla na fli mana mëtëbetëme.
Kwe kë seiju mëse bu baliti iniwamu tlële,
fli hana mëtëbetë. Na tokwafe hi wesibi
fëye balitina glo eglemene? Hanane mu.
Bubë iniwa baliti wayawe tolë.”

13
Jisas bu melëme gali tle, “Gotobë tako lo

tëbo lëgletleme”
1 Jisasnabubë loweneesogomëglelëtlabë

hona, tako lotu lo mago metëkaklija na
mana bubë lowene esogo mëglelëtlabë ho
li gali tlole, “Euowe, Tisa, ju hwi elome.
Anijinakëgiglijimëtlabë lobu laleklisomu.
Bu aniji tatakomu na lale klisomu.” 2 Na
Jisas bubë gali tafu tëtatle, “Bo sobo, lo kë
hwi eglomobë gali, të nëtatëyo. Tokwafe bu
ebë iniwa lo yayei mogotomame. Fli aniji
matawa hana mëgëbëme. Weyewa. Iniwa
sisike mëkakame.”

Jisas bu megali latle, “Tokwafe tëbo olë
folokokwëme”

3 Na bu Oliv ti fatiniwa motokwala. Na
Jisas kë fatini lufu mëta tafa tole na tako
lotu lo hwi tëtelokwakle. Na Pita, Jems, Jon,
Andrunabuwabubelëmitisitla, na takune
motlola, 4 “Ju seme gali enona. Gotobë lo
yayeime, kë gali toglonabë gali, habenalë
fata lëglemene? Sebo fëye wesibi afina
hwinoglomamenenakëme lowenenëlame,
‘Hai, kë olë nounou ekë lële.’ ”

5 Na Jisas bubë gali tafu tëtatëme,
“Sobo ululu slewa saelo. Ho some
sogëna moglëyolime. 6 Unina feilawa ho
migisiyamenasogënamegalimlame, ‘Bokë
nëgebë kwe Gotobë life mago ho, onehome
nëno nëgelëbë ho.’ Na bu feilawa onehome
sosogënamlagumame.

7 Na tokwafe, sobo tako wame mëglabë
gali aholokwane egelona, na li life elë
wamegali fafamogotlabëgali aholokwane
egelona, klelego asa elo. Kë wame kwe
melëmane, kwe ebë life tëbo lëglebë olë
mana lebokwetle. 8 Li life li life mago ho,
li life hona momogli mëtayame. Na li life
li life nano ekoujamëme. Na li life li life
mago oneho, foneme gigli mokoujame. Kë
wesibi bu tokwëtokwë eliliha, mëse nëba
amlebo fene fale etamë. Kwe tokwafe tako
elili fa mëtagulame.

9 Kë olëna, sobo ululu sle saelo. Sobo
bome fwa lowene sle egletëname nëgeme
na bu some bubë letitabobë toba elëme
mëglelujome. Na bu some lotu lo mëta
tëtëkemëgelulame. Na bu some gavman ho
belë na eso ho belë sei mugujelëyome. Na
kwe soboGotobë lale gali të eoutatemome.

10 Bu Gotobë lale gali iniwa lifeku mago
onehome afina tëmëtatëmame na yawe olë
mana fata lëleme. 11Bu some fafa mëglana,
na hobë gali aholo bo lëgëtabë ho belë
mëlelujona, sobo uli asa elo na melowene
asa elo, ‘Sebo habë gali nëglamene?’ Weye.
Iniwa gali, Goto some kë olëna kë lëglëyobë,
të etlome. Sobowa të egotlome nane.
Weye. Gotobë Amtëtomba lowene lëlëyome
na kë lowenena të etatemome. 12Wali ho,
fli home melëkei melëmame, bolijahanime
mogo nalë tëbo namotomame. Na wali
bolijaya mata bubë nëbaleme kë fene,
melë mogotomame. Na wali nëbale bubë
botaname bolijayaname wame molo-
mame na wame home melëkei melëmame,
mogo nalë tëbo namotomame. 13 Sobo
bome lowene sle egletëname nëgeme, iniwa
oneho some këme gëglë mëgletëyome. Kwe
ho bome fwa esogo lëglenënëna na bubë gli
olë nëgena, bome mana esogo lëglenënëna,
Goto bume no lëglëleme.”

Tëbowesibimu fata lëgleme
14Na Jisas ita gali tlome, “Tokwafe sobo

mehwi egelome, afefi life mëta home tëbo
logotomebë wesibi fata lëgleme. Ho ebë
gali hwi loglolena, lowene sle salëletle. Na
kë olëna, oneho Judia lifate mëta kë tafa
mëglabë, bu fatinina tabo elë matlebouja.
15 Na ho lo sebati mëta lëtabena, bu lowa
bubë wesibi glome asa malëkaklu. Weye.
Lëglëbouwa malële. 16 Na ho nuju mëta
lëtabena, bubë lowa ëho glome asa maluju.
Matëbe. Lëglëbouwa malële. 17 One,
kë olëna, nëbale imonabë na one nëbale
kolëbo nabë, bo bume tako maninibo
nanëletemëmu. Masiwafe, bu habëna
mëglënëboujamene? 18 Sobo Gotome këme
gali eglolome, haliji tu olëna kë wesibi fata
jwa nalëgleme. 19Kë tëbo olëna tëbo tafamu
lëgëbeme. Këha hobota ëtani hana fata
tletëme. Ëtanimu, Goto iniwa wesibi blëge
totomebë olëna, këha tëbowesibi hana tëbe.
Na ëjemata, këha tëbowesibi hana lëbe. Na
tokwafe këha tëbo wesibi hana lëgëbeme.
20 Goto bu kë tëbo olë lëkle jwa logotlebë
kwe iniwa oneho tëbo miglitayame fene.
Goto fli onehome melowene latletëme, ‘Bo
ebë onehome waaniji tlomë, bu bobëmufe.’

Na bu kë onehome maninibo tëgletëmeme
nëgeme na bu kë tëbo olë këme lëkle totle.

21 Kë tëbo olëna, ho some megali
lëglëyona, ‘Hwi elo, Goto onehome nënome
kë aniji toglolebë ho, ekë lëtabe,’ o bu
megali lëglëyona, ‘Hwi elo bu ekë tafa
lule,’ sobo bubë gali asa aholokwane
elolo. 22Fli homigisiyana sogënamemegali
mëglame, ‘Bo ekë, Goto onehome nënome
kë aniji toglonebë ho.’ Na fli ho mata
sogëname megali mëglame, ‘Bo Gotobë gali
nëgehilëbë ho, bo ekë.’ Na bu Gotobë
afutuku fenene, klelegowa wesibi melë
blëgemotometëmame. Oneho bumeweniji
namëglame, ‘Kë enëne Gotobë life mago
enënefe.’ Na bu feilawa onehome sosogëna
mlagumame nametole lamëtla,Goto bu kë
aniji toglomebë onehome mata, sosogëna
mlagumame fene. 23 Këme nëgeme, ululu
sle saelo. Bo some iniwa wesibi, unina
mefata mëglebëme,wagali nëlëyo.”

Unina Gotobë life mago ho ligisime
24 Na Jisas ita gali tle, “Kë tëbo olë

yawe lëkakeme na mana kliji yemena u
jwa mëgleme. 25 Na sëgetoba matafa mago
luklu mëleme na mitigome. Na iniwa
matafa mago wesibina lili mëleme na tëbo
mëleme. 26 Na kwe, bo, Gotobë life mago
ho, bo olobanagi netujulëme. Nabobë tako
lolokwënena, na tako kliji elulego fenene
këhana iniwa nigisime. 27 Na kë olëna,
bobë enselme jine nëbelëkakëmëme. Na
Goto kë aniji loglomebë onehome loloko
mëtagujayame. Na Gotobë onehome iniwa
life mago nëno mokoujame. Matafana,
lifena këme toumëglebëmago.”

Sobo binibwe time lowene sle eglete-
mome

28 Jisas ita gali tle, “Sobo binibwe time
lowene sle egletemome. Bubë laba luklu
lëglena na tahweji foke lëglena sobo këme
lowene elome, ‘Ebë wanagli tei fe.’ 29 Kë
fenene. Sobo kë tëbo olë hwi eglolona,
sobomelowene naegletelome, ‘Bo nigisibë
olë nounoumu lalële.’ 30 Bo some nëgali
nanëlëyo, fli oneho bu ebë olëna kë tafa
mëglabë, bumanamëtabëyame na kë iniwa
tëbo wesibi mana fata mëgleme. 31 Lifena
matafana tëbo mëgleme, kwe bobë anebo
gali unaunalëmemelë lëgëbekëfeme.”

Ho liha bo këna nigisibë olë lowene hana
lëletle

32 Jisas bu ita gali tle, “Ho liha bo këna
nigisibë olë, lowene hana lëletle. Heven
life mago ensel mata lowene hana mletla.
Na bo, bubë bowene, mata lowene hana
nëletelë. Aya buwa lowene lëletle.

33 Bobë nigisibë olë, sobo lowene hana
eletelome nëgeme. Këme nëgeme sobo
ululu sle saelo na walena satafa elo. 34 Bo
nuguwibë na ita nigisibë, ebë ho bubë
lo kile lëglebë fenene na li lifewa luju.
Bu bubë mëta kë wege mëglekefëyabë
home afina gali tlome, ‘Bobë wesibi
sahwi elokwefëmetëna.’ Na bu wege bwa
bwa tlëwagume. Na bubë lo mëta kë sei
lëglëkeflebë home gali tlole, ‘Bo nigisibë
olëme, ju walena satafa ele.’ 35 Na sobo
mata mehwi egletëname, kë ho fene hwi
lële. Bo lo bolijayaha ho. Na sobo bobë
nigisi olëme lowene hana elo. Bo fole olëna
nigisimenawa o olobalë nigisimenawa
o taboklë nigisimenawa o klabë kuna
nigisimenawa. Sobo kë olë lowene hana
eletelo. 36 Bo hokweinawa nigisina, na
bo some nina hwi noglokwakijona, kwe
kë lale nane? Weye. Kë tëbomu. 37 Ebë
gali, kë gali noglëyobë, bo iniwa onehome
gali nolomë. Sobo sagli elolome na mana
walena satafa elo.”

14
Lotu letitabo ho, gali famototla, Jisasme

mogo nalë tëkle namogotlame
1 Tële olë mana mëtebokwe na Israelbë

afenëbobë tako lotu olë mana folokoke
tëmeme. Israelbë afenëbo bu kë olëna,
Goto ëtani bolijafujunime këna tëgaitamebë
olë na Isip lifate këna kile mëtëglabë olë,
lowene mëtlekefëtla. Na li lotu olë, bu sëse
wesibina afulu jwa mëglabë bletë nage hi
mëtlekefëya. Na lotu eso enëne na Gotobë
tafa sle gali lowene slemëgletlabë enëne bu
kë olëna blalo gëgali mëtla, “Sebo Jisasme
hwelutuwa habëna fa nogotlamene na
mogo nalë tëkle notlame. 2 Sebo kë wesibi,
Juda life onehobë tako lotu olëna asa man-
otla. Sebo tako lotu olënamelë nëglana kwe
oneho tako wame hujumogotlame.”

Mëse li, lëkaluwa tu Jisasbë eso mëta wë
eotatle

3 Jisas bu Saimonbë lo mëta tafa tle,
Betani life mëta. Ëtani, Saimonbë ato
juba jubawa tëgëbetlena na Jisas sle totle.
Na Jisas bu masei li mëta tafa tle. Na
mëse li mana tisi. Na bu lale lëkaluwa
tu aniji botolona tehitle. Kë tubë bal-
iti feilawamu. Na bu kë botolobë ëfo
tika totle na lëkaluwa tu Jisasbë eso mëta
wë totatle. 4 Kwe fli ho kë tafa mëtlabë,
bu hwi motlola na witi mëtla, na blalo
gëgali mëtla, “Bu kë lale lëkaluwa tu blawa
fëyeme wë etatlene? 5 Sebo kë lëkaluwa tu
li hona balitina hihijikame nëglëlana kwe
sebo 300 baliti këniji glo nëglame na kë
baliti, baliti jwa home nëlëmame.” Na bu
kë mëseme wame gali motlëya. 6 Na kwe
Jisas gali tlome, “Matëbe. Bume asa gali
elëyo. Bume fëyemewame gali elëyone? Bu
bome slemu latanëyo. 7 Baliti jwa enëne,
sobona unaunalëme tafa eglekefome. Na
sobo agaitamome tole egletemona, lalowa
egaitamome. Bo kwe sobona unaunalëme
hana tafa nëglame. Bo sobona tafa jwa
nëglanahabëna egaitanamene, ebëmëse ëje
fene aitanë? 8 Ebë mëse wesibi melë kë
egëtatenëbë këwamelë tei etle. Bumelë, bu
lëkaluwa tu bobë eso mëta wë eotatenë na
bobë ato kë tuna matëmatëme nëgebëbëme
sagli elëtenë. Bo some nëgalimu nanëlëyo.
9 Bu tokwafe iniwa life, Gotobë lale gali
të mëtagulana, kwe bu mëse kë wë tëtatlebë
galime të namëtakefëtëyame na bu këme
lowene namëgletëyame.”

Judas lotu eso home gali sle tëtatëme, “Bo
some Jisasme yo noglëyome”

10 Kë nalëwa, Judas Iskariot, bu lotu eso
home tujutëmenagali tujuwelëme, “Bo tok-
wafe Jisasme yo noglëyome.” Judas bu we
ita telë Jisasbë lowene esogo mëglelëtlabë
ho, bu mago li. 11 Na lotu eso ho bu kë
gali aholokwane mëtla na maninibona sle
memëtla. Na bume gali sle motlola, “Sebo
jume baliti nëglëyome.”

Jisas bubë lowene esogo mëglelëtlabë
hona himëtla

12 Na sëse wesibina afulu jwa mëglabë
bletë nage kë hi mëtlekefëyabë olë
wafolokoke. Kë olëna bu afeku sipsip
kleli tëtëkle mëtëtakefëya na hi hi mëtla.
Goto bubë bolijafujunime kë taitamebë

olëbë lowene namëgletlame nëgeme, bu
sipsip kleli këme tëtëkle mëtëtakefëya. Na
Jisasbë lowene esogo mëglelëtlabë ho,
bume gali motlola, “Sebo kë tako hi
wesibi fëye lo mëta sle nogotomamene,
Goto sebobë afuninome kë tëgaitamebë olë
lowene nanëgletlame?” 13 Na Jisas bubë
lowene esogo mëglelëtlabë ho tlemalëme
jine tlëme na gali tlome, “Sobo lifate
takowa eyeumo. Na tu kë lëgehulebë ho
some alëgeme esune lëglëyome. Sobo bume
nagi elëkaklome. 14 Bu lowa lëkakluna,
sobo mata saekaklujo na kë lo bolijaya
home megali elujololome, ‘Tisa bu megali
lalële, “Hi lo hametane? Na bo na bobë
lowene esogo mëtlelëtënabë hona kë hi
lo mëta, sipsip kleli hi nanëglelëmëme,
Goto bu sebobë afuninome kë taitamebë
olë lowene nanëgletlame.” ’ 15 Na kwe bu
some nogowelë kë logobebë lo lebotane
lëgëtatëyome. Kë lo bu maseina, tafa
labuna, na bu këna iniwa wasle totome.
Na sobo kë hi lo mëta sebobë hi wesibi
sle etomome.” 16Na kwe kë lowene esogo
mëtlelëtelobë ho mëtëyeu. Na bu lifate
takowa fwa mutulo, na bu iniwa wesibi
hwi motlomo, Jisas fene gali tlome. Na bu
hi wesibi sle mutujetomo. Na bu Jisas belë
ita mëtëyeu.

17 Na taboklë, Jisas bubë we ita tële
lowene esogo mëglelëtlabë home tlesume.
18Nabumasei labu limëta tafamotokouja.
Na mana hi motokouja na Jisas mana gali
tlome, “Bo some nëgalimu nanëlëyo, ho li,
sobona kë tafa egelobë, bomewame home
yo loglomeme. Kë ho bu bona ekë hi nelo.”
19 Na bubë lowene esogo mëglelëtlabë ho
këbë gali yafe aholokwanemotlola na kwe
bubë lowene mëta sle hana tletëme na
witina tafa mëtla. Na jowa jowa ho bume
takune motlola, “Ju bomeha gali elene?”
20Na Jisas gali tlome, “Kë ho bu sobowe ita
tële hobë ku mëta kë lëtabetëyo. Kë ho bu
bona weife hi nelo. Bo buna bletë nage, hi
wesibi tumëtaweife fuflunotomo. 21Ëtani,
bu Gotobë bogo mëta meyahi lamëtla, ‘Go-
tobë life mago ho, bu gli lëgleme.’ Na bo,
Gotobë life mago ho, bo gli nëgelëme ekë,
Gotobëbogo fene gali tla. Masiwafe, bome,
Gotobë life mago home, wame home kë yo
loglënëbë ho, bo bume tako maninibomu

nanëletelëfe. Tokwafe bu tëbo liglitamemu.
Bota kë home fata jwa egotlebë kwe ebë
lalowamu.”

Jisas bu bletë nage na wain taba liji tu
bubë lowene esogomëglelëtlabë home tlëme

22 Bu mana hi motokouja na Jisas bletë
nage fa totle, na Gotome fleflesu gali
tlole, na fufu totle na bubë lowene esogo
mëglelëtlabë home satëtagutëme. Na gali
tlome, “Sobo hi elo, ebë bobë ato.” 23 Na
bu wain taba liji tuna kabo fa tëtatëme na
Gotome lale galimu tlole, na mana tlëme.
Na iniwa kë kabo mago hi motokouja.
24 Na Jisas gali tlome, “Ebë bobë wino.
Bobë wino kë lugujubë, feilawa onehome
lëgaitamenalëgleme. Bobëwinokë lugujubë
këme lëlekuju tle, Gotobë gali nëgali gal-
imufenaGotobumelë lëglemebuëtani fene
gali sle tle. 25 Bo some nëgalimu nanëlëyo,
bo wain taba liji tu eli hana hi nëgelëme.
Kwe tokwafe, Goto bu onehobë eso home
kë tafa lëgletëmebë life mëta fwa, bo tiho
wain taba liji tu mana hi nëgelëme.”

26Na kwe bu Gotobë fleflesu sawa jowa
fë mëtëtaya, na bu lifate tako kile mëtla na
Oliv ti fatiniwamutuja.

Jisas megali latle, “Pita bu bome kë
lowene lëgletenëbë lowenebëme able lëgleme”

27 Jisas bubë lowene esogo mëglelëtlabë
homemegali latlome, “Sobo tokwafe bome
ulime kile egëtaname. Goto, bubë bogo
mëtamegali tëglemenëgeme, ‘Bo sipsip kleli
lëglëme homemogo nalë tëbo nogotlëme na
sipsip kleli ulime mëglënëboume.’ 28 Kwe
bo gli nelëme na huju nelëme na bo
afina some Galili provinswa noutatëyome.”
29 Pita bume gali tlole, “Kë enëne jume
kile mëgëtona, kwe bo jume hana kile
nëgëtëmemu. Hanane mu.” 30 Na Jisas
bume megali latlole, “Bo jume nëgali gali
gali nolë, eli klabë, kakalo tëlafe huju jwa
lëglena, ju bome kë lowene egletenëbë
lowenebëme aowafe able eglomeme.”
31 Kwe Pita Jisasme anisasana gali tlole,
“Bo juna ko nëgelona, bo jume kë lowene
nëgletëbë lowenebëme hana able nëgelëme.
Hananemu.” Na bubë iniwa lowene esogo
mëglelëtlabë ho mata megali motokouja,
Pita fene gali tle.

Jisas bu Getsemani nuju mëta Gotome
gëgali tlelële

32 Jisas bubë lowene esogo mëglelëtlabë
hona nujuwa fwa mutula. Kë nujubë
weniji Getsemani. Na Jisas bume gali
tlome, “Sobo emëta tafa elo. Bo Go-
tome gëgali nanëglelëlëme.” 33 Na bu Pita,
Jems, Jonname tlelume. Na bubë lowene
mëta tako hobota fata tletle na tutune tle.
34 Na bume gali tlome, “Bo tako hobota
nanëlëyo. Kë tako hobota lowenebë bome
tako boblo laletanë. Sobo ni asa ebo,
emëta hwina tafa elo.” 35 Na sogë fewa
tëkake. Na life mëta latitigowa na Gotome
gëgali tlelële. Bu metole latle, ebë enis-
usu na tëbo wesibi bume kë migisitlebë,
bume sigli namogotleme fene. 36 Na bu
Gotomemegëgali latlelële, “O aya. Ju iniwa
wesibi melë lalowa egotomeme. Na bo
metole nanelë, ju ebë tëbo wesibi bome
kë migisitenëbë, bo mago sike ekaketenë,
na bome migisitenë jwa namëgleme. Kwe
ju bobë tole asa esogo elelëtenë. Weye.
Matëbo. Jubë tolewa esogo eglelëleme.”

37 Na Jisas bubë lowene esogo
mëglelëtlabë ho aomalë betelë tujutëme. Na
bume nina hwi tlome. Na Saimon Pitame
takune tlole, “Pita, ju fëyeme ni ebene? Ju
tako tafa hana ele na hokweinawa fëyeme
ni ebene? 38 Sobo ni asa ebo. Tafawa
elome na Gotome gëgali elelëlome. Satan
some su lëgëtolime, sobo tëbo lowene esogo
jwa naeglelëlome. Sobobë lowene lalowa
lëbeteyo kwe sobobë ato mogowa lëbetëyo.”

39 Na Jisas bu ita tuju na bu Gotome ita
gëgali tlelële, otome fene gëgali tlelële. 40Na
bubë lowene esogo mëglelëtlabë hobëtelë
ita tisitëme,nabumeninahwi tlokwakime,
bu tako nilafalemu memëtla. Na Jisas
bume huhuju totome, na bume tiniji na
hwë memëtletla na lowene mëtla, “Habë
gali noglolamene?” Bu ni mëtëbeyame
nëgeme. Na Jisasme hwiwamotlola.

41 Tokwafe Jisas aowafeme tisitëme. Na
bubë lowene esogo mëglelëtlabë home gali
tlome, “Sobo itaita fëyeme ni ebekefone?
Tatei! Bo, Gotobë life mago ho, bu bome
tëbo lowene esogo mëglelëlabë home yo
loglomebë olë, ekë folokoke. 42 Hwi elo.
Bome yo loglomebë ho ekë fata lële. Sobo
huhuju elo na bu belë nuguja nanëglame.”

Judas Jisasmewame home yo tlome
43 Jisas mana gëgali tle na Judas mana

tujutëme. Judas, ebë Jisasbë lowene es-
ogo lëglelëtlebë ho li. Jisasbë lowene
esogo mëglelëtlabë ho këniji, we ita tële.
Na feilawa ho Judasna mitisiya. Na bu
kosina, atobeilana mëtehweija. Na lotu lo
mëta wege mëglabë eso enëne na Gotobë
tafa sle gali lowene sle mëgletlabë ho na
lotu letitabo ho, bume jine mëtelëkakëma.
44 Ëbame, Jisasme yo gali kë loglomebë ho,
bume megali latlome, “Bo tokwafe some
melë lëlekuju nëgletëyome. Bo ahino mëta
momotlë notlëme na sobomehwi elome kë
ho, ebë Jisas. Sobo kë home fa etlome na
kiki sle etlome na elelulome.”

45 Na ebë olë Judas tisi, na Jisas belë
hokweinawa tujutle, na gali tlole, “O Tisa.”
Na bume ahino momotlë tletle. 46 Na bu
Jisasme famototla na kiki mototla.

47Kwe li ho, kë mëta kë tiglibebë, bu Go-
tobë lo mëta wege mëglabë eso hobë, wege
hobë aholo kosina sikametëtatle. Na aholo
life mëta latitigotlewa. 48 Na Jisas bume
gali tlome, “Sobo kosina atobeilana bome
fame fëyeme esijone, tokli home fame fene
mutujutla? 49 Iniwa olë, bo tako lotu lo
mëta kë tafa tëglekëfebë na onehome gali
kë të tëgëtakefëtemëbë, sobo bome mana
fa tëtana jwa fëyemene? Kwe matëbe. Go-
tobë bogo mago gali metëgëbetenë watle,
kë nëgali galimu lëgëbeme.” 50 Na Jisasbë
lowene esogo mëglelëtlabë ho iniwa ulime
lamëtlënëboujawa.

Falake ho latlëboukakuwa
51 Na falake ho, tatiwa lablab ëhowa kë

sabu togotlebë, Jisasme nagi esogo tlag-
ile. Na bume yafe fa mototla, 52 kwe bu
kë tatiwa ëhowa kile tëkake na flatabowa
latlëboukakuwa.

Jisasme hobë gali aholokwane mëglabë
letitabo home tetahëmëtlëma

53 Jisasme kë fa mototlabë ho, lotu lo
mëtawegemëglabë enënebë eso hobë lowa
mëtlelula. Na lotu lo mëta wege mëglabë
eso enëne, na letitabo enëne, na Gotobë
tafa sle gali lowene sle mëgletlabë enëne,
iniwa loko mëtlelëya. 54 Na Pita, Jisasme
nagi nagiwa esogo tlagule. Na bu lotu
lo mëta wege mëglabë hobë eso hobë lo
li mago lëglesi elë tëkaklu. Na bu lo mëta

kë sei moglokweflabë hona tafa mëtla na
ahojume satle.

55Lotu lomëtawegemëglabë eso enënena
hobë gali aholokwanemëglabë letitabo ho,
fli onehome, gali tuku mëtletëma, “Sobo
Jisasbë tëbo lowene hwi eglotelona, kwe
sobo esijome na kë galibë të etatëname.”
Bu metole lamëtla, Jisasme so mëtatlame
na bume mogo nalë tëkle namogot-
lame. Kwe oneho bu gali të sle hana
mëtëtatla. 56 Feilawa ho bume sogëna gali
so mëtëtatëma, kwe bubë gali bwa bwa
lowene mëta tëbetëme na jowa lowene
mëta hana tëbetëme. 57 Na fli ho bu
Jisasme gali meso mëtëtatla, 58 “Sebo
waaholokwane tlola, bu megali latle, ‘Bo
ebë tako lotu lo, ho tobana kë gliji mëtlabë,
yayei nogotlëme. Na bo aona olënawa li
gliji nëgelëme, kwe bo tobana hana gliji
nëgelëme.’ ” 59 Kwe kë gali bu kë gëgali
mëtlabë, bu mata bwa bwa lowene mëta
gëgalimëtlana jowa lowenemëta fwa hana
gali mëtla.

60 Na lotu lo mëta wege mëglabë
enënebë eso ho, bu hobë gali aholokwane
mëglabë letitabo hobë li mëta tlibe na
Jisasme takune tlole, “Kë enëne jume
so namëtatëyo. Ju bume kofaya gali
gali eglome jwa fëyemene?” 61 Kwe Jisas
mogweliha latiglibewa na bume gali hana
tafu tëtatëme.
Na lotu lo mëta wege mëglabë enënebë

eso ho bume gali tlole, “Ju ebë ho kë
nëgebëne, Goto jume kë aniji toglëbë, one-
home nëno naeglemene? Ju kë hone? Ju
lale Gotobë nëbane?” 62 Na Jisas gali tlole,
“Bo ta kë hofe. Na tokwafe, sobo mehwi
egloname, bo, Gotobë life mago ho, bo
tako kalëlegona Gotobë tobamu toba elë
tafa nëgelëme. Na bo heven life mago
oloba nagi nëgetujulëme.” 63Na lotu lomëta
wege mëglabë enënebë eso ho bu Jisasbë
gali aholokwane tlole, na bubë ato mago
ëho kaka totle, bu Jisasbë galime hobota
tëgletleme nëgeme. Na bu gali tle, “Sebo
fli enëneme hana gali noglomame, seme
kë hobë tëbo loweneme gëgali namëglame.
Weye. Matëbemu. 64 Sobo bubë gali waa-
holokwane tlolo, bu megali latle, ‘Bo Goto
fenene.’ Kë gali tëbomu. Bu Gotome tëbo
gali latlole. Na sobo habelë lowene lalone,

sebo habelë nogotlamene?” Na iniwa
anisasana jiyaklemëtla, “Bu tëbo lowenena
ho, gli malële.”

65 Na fli ho bume nagutabana kokose
mëtlëla. Na bubë naba ëhona lamu moto-
tometla na bume mana tëkle mototla na
takune motlola, “Ju iniwa wesibi lowene
egletëmena kwe ju seme gali elona, jumeya
tëkle lëtane?” Na lomëta kë sei mëglëkeflabë
ho bumemata tëklemototla.

Pita bu Jisasme kë lowene lëgletlebë
loweneme aowafe able lëgleme

66 Pita lo li mago lëglesi tabo lifeku mëta
mana tlibe. Na lotu lo mëta wege mëglabë
enënebë eso hobë wege mëse tisi. 67Na bu
Pitame hwi tlole, ahojume sa tle. Na kë
wegemëse bume hwi sle tlole, na gali tlole,
“Jumata, Nasaret lifemago Jisasna, kë tafa
tëgelobë ho li.” 68 Kwe Pita bu able tle, “Ju
kë gali eglebë gali bo lowene hana nëletelë.
Hanane mu.” Na bu ino ëfo elë tuju na
ino ëfo mago lëglesi mëta mana telutabe.
Na hokweinawa kakalo huju tle. 69Na kë
wege mëse bume ita hwi tlole na bu kë
tafa mëglabë home gali tlome, “Ebë ho kë
nëgebë, buna kë asë mëtëglabë ho li ekëyo.”
70Kwe bu ita able tle, “Hananemu.”
Na Pita sogë tëtelëkakewatle, na buna kë

mitlijabë ho Pitame gali motlola, “Nëgali
mu. Ju buna kë asë tëgelobë ho li ta ekë. Ju
mataGalili provinsmagohonëgeme.” 71Na
Pita bu anisasanamu gali tlome na kakëne
tletëme, “Iyemanemu! Bo kë home lowene
hana nëletelëmu. Hanane mu. Bo nëgali
gali hana nëgelëna na Goto bu bome tëbo
lëgëtanëna kwe tëbomalëtanë.” 72Buwagali
tle, na kakalo mana huju tle. Na Pita,
Jisas kë gali toglolebë gali ita lowene tletle,
“Eli klabë, kakalo tëlafe huju jwa lëglena,
ju bome kë lowene egletenëbë loweneme
aowafe able eglomeme.” Na Pita kë gali
ita lowene tletle na bu wabelë tle na tako
yemu kletotle.

15
Bu Jisasme eso ho Pailat belëmëtlelula

1 Olobalëwamu, lotu eso enëne, na lotu
letitabo ho, na Gotobë tafa sle gali lowene
slemëgletlabë ho, na hobë gali aholokwane

mëglabë letitabo ho, bu iniwa loko mo-
tokweija na blalo gali sle mototla wesibi
mogotlabëme, “Sebo habelë nëglamene?”
Bu gali wasle mototla na Jisasme tabana
lei mototla na eso ho Pailat belë mëtlelula.
2 Na Pailat Jisasme takune tlole, “Ju Juda
enënebë tako eso hone?” Na Jisas tafu
tëtatle, “Nakwefëyemene. Ju fene gali ele.”
3 Na lotu eso ho Jisasme lebutako gali so
mëtëtatla. 4 Na Pailat bume ita gali tlole,
“Bufeilawagali jumesomëtatëyo,na jugali
tafujwa fëyeme etatëmene?” 5Kwe Jisas gali
tafu hana tëtatle, bu mogweliha tëtabe. Na
Pailat bu këme tutune tle.

Pailat gali tle, “Jisasbë ato nilina ti mëta
bu eletelo”

6 Jowa jowa tlibutuna, bubë tako lotu
olëna, onehokalabusu lomagohobëweniji
fëfë mototokwefëma na Pailat bu kë hobë
weniji aholokwane lëletle na kë home kal-
abusu lo mago jine lelëkakëtëme. 7 Ebë
olëna, li ho bu kalabusu lo mëta tafa tle.
Bubë weniji Barabas. Ëbame Barabasna
fli hona, bu gavman enëneme tako wame
motloma na ho flime mogo nalë tëtëkle
mototoma. Na gavman enëne bu kë
home kalabusu lowa sike mëtla. 8 Na
oneho Pailatme mitisitla na gali motlola,
“Ju seme jowa kalabusu lo mago home
jine elëtëna, ju seme ëbame ho li kal-
abusu lo mago fene jine tlëtëna.” 9 Na
Pailat bume takune tlome, “Sobo metole
lalone? Bo some, Juda life mago one-
hobë eso ho, Jisasme, kalabusu lo mago
jine nëglëtëyomene?” 10 Pailat bu me-
gali fëyeme lëlene? Bu melowene lëgleme
nëgeme. “Lotu lo mëta wege mëglabë eso
enëne bu Jisasme tëboijiwamu lamletla na
bu bo mëta këme melesula.” 11Kwe lotu lo
mëtawegemëglabë eso enëne, bu onehome
anisasana gali tlome, “Sobo Pailatme, gali
elëlo, ‘Jisas matëbo. Barabasme fwa kal-
abusu lo mago jine elobakëtëna.’ ” 12 Na
Pailat bumemetakune tlome, “Kë ho, sobo
mefë kë egotlobë, ‘Israelbë afenëbonibë eso
ho,’ bo bume habelë nogotlëmene?” 13 Na
bu feilawa anisasana jiyakle memëtlelëla,
“Bume ti mëta nilina bu elo.” 14 Kwe
Pailat takune tlome, “Sobo fëyeme gali
elone? Bu fëye tëbo wesibi fa totlene? Bu
fëye tlene?” Kwe bu feilawa anisasana

jiyakle memëtlelëla, “Bume ti mëta nilina
bu elo.” 15Pailat bu melëme tole tle, oneho
bume fleflesu namëgletlame nëgeme, na bu
Barabasme kalabusu lo mago këme jine
tletëme. Na bu fli home gali tlome, “Sobo
Jisasme taba afona feilawa lëlafa etlome.”
Nabu Jisasme tabaafona feilawa lëlafamo-
totla. Na tokwafe bu Jisasme wame home
boblomogotomabë enëneme tlëme,bume ti
mëta nilina bu namëglame.

Wame home boblo mogotomabë enëne
Jisasme tiniji galina memotlola na bume
sosonatlëmemototla

16 Fli wame home boblo mogotomabë
enëne, bu Jisasme eso hobë tako lowa
mëtlelëkakula, na bu fli wame home boblo
mogotomabë enëneme gali mëtelokwakëma.
Na bu iniwa mitisiya. 17 Na bu Jisasme
winowa ëho mëtehwatla, eso hoha nafata
lëgleme. Na bu analëbana taba glo mëtla, na
eso hobë eso afeteniha hwatë mëtletla, na
bubë esomëta gelomëtëtatla. 18Nabu tiniji
galinagalimotlola, “OIsraelbëafenëbonibë
eso ho, lale olobalë?” 19Na bubë eso elëme
atobeilana tëke motlola na bume naguta-
bana kokose mëtlëla. Na bu Jisasbë elebo
li mëta bubusu mëtletla, eso home fene
bubusu mletla. 20 Bu Jisasme këbë iniwa
tiniji galina wafi gali motlola. Na bu kë
winowa ëho tika mëtëtatla na bubë ëhomu
gelo mëtëtatla. Na bume mëtlelula, bume ti
mëta nilina bu namëglame.

Bu Jisasbë ato ti mëta nilina bumëtla
21 Bu Jisasme mëtlelula na li ho, bubë

weniji Saimon, Sairini lifatemago ho, bu li
lifate mago tisi na lifate takowa tuju. Kwe
wame home boblo mogotomabë enëne
bume alëgeme esune mëtlëla na enisusuna
galimotlola, “Se! Ju Jisasbë timana ehule.”
Na bu mana tehule. Saimon bu Alek-
sandernabë, Rufusnabë bolijaya.

22 Na bu Jisasme Golgota lifekuwa mi-
tilekola. Golgota weniji bu ebëha gali
fenene, “Hobë eso eleboha life.” 23 Na
bu Jisasme wain taba liji tu, malasini na
sago, yafe fwei mëtlëla, tako elili fa jwa
nalogotleme fene. Kwe bu yo latletëme
na hana hi tle. 24 Na kwe, wame home

boblo mogotomabë enëne bu Jisasme ti
mëtanilinabumëtla. Nabubëatomagoëho
melëna sa mëtëtaya. Bu satu salë mëtla na
ho mana aniji motloma jowa jowa wesibi
glo namëglabëme.

25 Olobalë, klijina, bu Jisasme ti mëta
nilina bu mëtla. 26 Na bu ti katabo, eso
matawa elë fla mëtëtatla. Na bume kë so
mëtëtatlabë gali, kë mëta yahi mëtla. Bu
meyahi lamëtla, “Juda lifate magobë eso
ho.” 27-28 Na bu Jisasbë ti li mëta, tlemalë
tokli home ti mëta bu mëtla. Lime tobamu
elë lë mototla na lime yemane toba elë lë
mototla.*

29 Na lifate mago kë mitisiya, mutu-
jabë oneho, bubë eso luluju mototoma
na Jisasme sosonatlëtlë memototla, “Te,
ju ëbame megali latle, ‘Bo ebë tako lotu
lo yayei notlëme na aona olënawa li gliji
nelëme.’ 30 Te, ju këha afutukuna ho kwe
ju eli jubë ato mana aitale na kë ti mago
kle etëkekeme.” 31 Na lotu lo mëta wege
mëglabë eso enëne na Gotobë tafa sle gali
lowene sle mëgletlabë ho bu mata Jisasme
tëtane lamëtëbetla na blalo gëgali mëtla,
“Bu fli home taitame na kwe bubë ato
lëgaitale hana lëgleme. 32 Kë ho bu ëtani
megali latle, ‘Bo kë ho kë nëgebë, Goto
bome kë aniji toglonëbë ho, onehome nëno
nanëgelëme.’ Na bu mata megali latle, ‘Bo
Israel life mago onehobë eso ho.’ Te, sebo
këhomenabanamehwinoglolana, timago
kle loleme, kwe sebo mana bume lowene
sle nanëletlame.” Na ebë tlemalë tokli ho,
Jisasbë li mëta ti mëta kë bu mëtlabë, bu
mata, Jisasme tiniji galina gali motlolo.

Jisas gli tle
33Kliji kuna, kwe klabëha ki tëbetëme. Na

kë tëgemolebëë na taboklë klijina ita fetiha
tëbetëme. 34Na taboklë, klijina Jisas anisas-
ana we tlole, “Eloi, Eloi, lama sabaktani!”
Kë galibë ebëha gali fenene, “Bobë Goto,
bobë Goto, ju bome fëyeme kile etanëne?”
35 Fli ho, lolime kë tafa mëtlabë, bu kë
we lego aholokwanemotlola na gali mëtla,
“Aholokwane elo. Elaijame we lolole.”
36Na li ho fëka tlagutle, na bu sufa iniluha
wesibi, wain taba liji tu mëta flu tëtatle na

* 15:27-28 Fli lowene ho bumelowene lamëtla, li gali mana lëbe kë gali mëta. Kë gali melë lëgëbelalële, Gotobë bogo
mëta kë lëgëbebë gali bu olafamu këme tëbe. Kë galimelë lëgëbelalële, “Oneho bumemehwi lamotlola, tëboho fenene.”

klenëba mëta lei tëtatle. Na këna Jisasme
mana fwei telokwakle, wain taba liji tu slo
nalëgleme. Na bu gali tle, “Awiya, sebo
hwi nolola, bale Elaija bu ligisina na kle
lëtlelëbakleme nawa o hanane.” 37Na Jisas
feilawa aflei tle na lagliwa tle.

38 Na kë tako ëho, bu tako lotu lo ino
ëfomëta këkesi tëglebë, lakawa tëmalita kufe
lokwati. 39 Na wame home boblo mogo-
tomabë enënebë eso ho, bu Jisasbë li mëta
tlibe. Bu Jisasbë aflei lego aholokwane
tle na kë gli tëglebë hwi tlole na gali tle,
“Euowe, nëgali fe, bu Gotobë nëbafe.”

40Naaomalëonebukakëhamëtelubokwëya
na hwi mëtelokwakëma. Li mësebëye, buna
tafa mëtla, bubë weniji Maria, Makdala
lifatemago. Na limata, bubëwenijiMaria,
Jems tokwëfo nabë, Josep nabë bota, na
li mësebë weniji Salome. 41 Ëbame Jisas
Galili provins mëta tafa tëglena, kë aomalë
one bume nagi esogo esogo mëtlelëla na
mana mëtaitakefla. Na fli lebutako one
mata, këmëtakëmitlijabëbu iniwa Jisasna
Jerusalem lifatewamitisiya.

Bu Jisas mogome aniji fuluju mëta gwa
mototla

42-43 Na taboklë, Arimatea life mago
Josep, tisi. Bu hobë gali aholokwane
mëglabë letitabo ho li. Bu lale homu.
Bu mata, Goto iniwa onehobë eso ho kë
tafa lëgletëmebë olë hwi loglolebëme hwi
lalëlekëfe. Ebë olë ebë Fraide, wesibi sle
mototokwefëmabë olë. Uniji ebë bubë
tafawa mëgla olë nëgeme, na bu kë olëye
wesibi hana sle motomame. Na Josep
bu eso ho Pailat belë tujutle. Bu bume
uli hana tletle. Na takune tlole, “Bo
Jisas mogome ti mago lalowa tohwa no-
gotlëmene o hanane?” 44 Na Pailat bu
klelego latle namelowene latle, “Buwagli-
nawa.” Na bu wame home boblo mogo-
tomabë enënebë eso home gali tujuwelële,
ligisinalëgleme. Na bu belë tisi na Pailat
bume takune tlole, “Jisas wagli lëlene o
mana hwi lëtane?” 45 Na kë ho bume gali
tlole, “Nëgalimu. Wagli lële.” Bu kë gali
aholokwane tle na Josepme gali tlole, “Ju
Jisas mogome lalowa tohwa etle.” 46 Na
kwe Josep bu lale tatiwa ëho heletabo, bal-
itina fa tëtatle na bu Jisasmogome kë ëhona

lalei totle. Na bu mogo tehule na aniji
fuluju matëmatë mëta gwa telujuwetle. Ho
bu kë aniji fuluju tobana go mëtlelëya.
Na Josep aniji tako obobwelë tëtagiji na
kë aniji fuluju ëfo tiji tletle. 47 Na Mak-
dala life mago Maria, na li Maria, Josep
bota, bu lolime tafa mëtelo. Na bu Jisas
mogome këme gwa togotlebë aniji fuluju
hwi mëtlëyo.

16
Jisas bumatëmatëmago lahujuwa tle

1 Tafawa olë yawe tle, na Makdala life
mago Maria, na li Maria, Jems bota, na
Salome, bu lëkaluwa welë tu, balitina glo
mëtla, Jisas mogome këna tefo namogot-
lame. 2 Na Sande, olobalëmu, bu aniji
fulujumatëmatëwamutuja. 3Bumutujabë,
na alëgeme blalo gëgali mëtla, “Seme ya
lëgaitanamene, kë tako aniji, matëmatë
fuluju ëfo mago obwelë nanëgëtayame.”
4 Kwe bu mitisiya na lolime mitlija na
hwi mëtëkaka, “Aniji, matëmatë ëfo mëta
hana ebamëfe. Kë aniji waobobwelë
mëtagujayafe.” Kë aniji tako anijimu. 5 Na
bukë aniji fulujumatëmatë elëmëtëkakluja.
Na bu falake home, tobamu elë kë tafa
tëglebë, hwi mëtelëjuwelëla. Bubë ëho
heletabo na tatiwamu. Bu kë home hwi
motlola na klelego memëtletla, na ulina
memëtletla.

6Na bume gali tlome, “Sobo klelego asa
elo. Bo walowene nelë, sobo Nasaret life
mago Jisasme hohwi etatelo, ti mëta kë bu
mëtlabë home hohwi etatelo. Bu eme hana
tafa lële. Buwahuju lële. Sobo hwi elo, eme
kë gwa mototlabë tala alujawa ekë lëbe.
7Kwe sobo Pita name, bubë lowene esogo
mëglelëtlabë ho fli name sagali ejuwelëmo,
‘Jisas bu afina Galili provinswa walou-
tatëyo. Na sobo bume këme hwi egu-
juwelëlome, bu ëbame fene gali tëlëyo.’ ”

8 Na kwe, one bu aniji fuluju matëmatë
magomëtëkaklija namëtlëbouja. Bu klelego
memëtla na lilina hwei memëtla. Na bu
këme fli enëneme li gali meha hana gali
motloma, bu uli mëtlame nëgeme.

Makdala lifemagoMariabu Jisasmehwi
tlole

9 Jisas bu Sande olobalëmu matëmatë
mago huju tle. Na bu Makdala life mago

Mariame afina tuhu tlelë. Jisas bu ëtani
tobali ita tële ahwane, kë mësebë ato
mago hehë tletëme. 10 Maria bu Jisasna
kë asë mëtlabë onehome gali tujuwelëme.
Kë enëne bu maninibo mëtletla na ye
mëtlekefëtla. 11Na Maria bume gali tlome,
“Jisas mana tafa lële na bo wahwi nololë!
Na kë enëne bubë gali aholokwane mëtla
kwemelowene lamëtla, ‘Bu sogëna lale.’ ”

Jisasbë lowene esogo mëglelëtlabë ho tle-
malë bume alëgeme esunemëtlëlo

12 Na tokwafe bubë lowene esogo
mëglelëtlabë ho tlemalë, lifate kile mëtelo
na alëge alëgewa mëtëyeu. Na Jisas kë
tlemalëme li weniyanena esune tlëme.
13 Na bu kë gali, bubë lowene esogo
mëglelëtlabë ho flime, gali mutujuwelëmo.
Bu kë gali aholokwane mëtla kwe bubë
lowenena hana sle mëtlamu, sogëna tokwë
mëgelo.

Jisas bubë lowene esogo mëglelëtlabë
home fata tletëme

14 Na tokwafe bubë lowene esogo
mëglelëtlabë ho we ita jowa këniji hi mëtla
na Jisas bume mana fata tletëme. Na
bume wame galina gali tlome, “Sobo
lowene sle jwa fëyeme elone? Na sobo
bome, matëmatë mago huju tëgelëna kë
hwi motlonabë onehome fëyeme boblo
totomone na bubë gali aholokwane
toglomo jwa fëyemene?” 15 Na bume ita
gali tlome, “Sobo iniwa lifate Gotobë
lale gali, asë elelëtelo. Na Gotobë lale
gali iniwa onehome të etagutemome.
16 Oneho bu Gotobë lale gali lowene sle
mëgletlana, na wafi baptais mëglana, kwe
Goto bume lëgaitameme na nëno lëgleme,
buna unaunalëme tafa nalëglelëmeme. Kwe
oneho bu Gotobë lale gali lowene sle hana
mëgletlana, Goto bume hehë lëgletëmeme
na tëbo miglitayame. 17 Bome kë lowene
sle mëgletënabë oneho, bu Gotobë afutuku
fenene, wesibi melë mogotomame. Bu
bobëweniji fëmogotlana, naahwanehehë
mëgletëmame. Na bu lili anigawa galina
gëgali mëglame. 18 Na bu wametabo taiju
tobana atineha fa mogotlana, bume hana
tëbo logotomeme. Na bu motaba foha
wesibi atineha hi mëglana, bu tëbo hana

miglitayame na bu gigli hana mëglame. Na
bu tëbo atona home, toba gwamotatëmana,
na bu ato titika mlame.”

Goto Jisasme heven life elë watilekole
19TakoHo Jisas, bume gali watë tëtatëme

naGoto bumeheven life elë tilekole. Na bu
Gotobë tobamu toba elë tafa tletle, Gotona
onehome eso home tafa namëgletemome.
20 Na bubë lowene esogo mëglelëtlabë ho
mutuja na lale gali të mëtëtagula, li life,
li life memëtla. Tako Ho Jisas, bume
lataitame, na bubë afutuku lafijiwa tlëme.
Nabu,Gotobëafutuku fenene,wesibimelë
lamototoma. Na oneho këme hwi mëtla
na lowene mëtla, “Bu kë të mëtatënabë gali
nëgalimufe.”

Luk
Ebë Lale Anebo Gali

Kënëgebëye Jisasme Gali
nene, Luk Yahi tle

Luk bu kë lale gali Tiofilusme yahi tletle
1 O letitabo ho, Tiofilus. Ëbame feilawa

ho bu, Jisas wesibi sebobë li mëta, melë
kë totometënabë yahi mëtla. Kwe bu iniwa
gali yahi hana mëtla. 2 Fli enëne, bu iniwa
wesibi Jisas kë totomebë bubë nabana hwi
motloma. Na bu kë gali boname na fli
enënename të mëtëtatëna. Na kë enëne
bu kë aholokwane motlolabë gali yahi
mëtla. 3 Këme nëgeme, bo metole nanelë,
bo mata kë lale gali yahi nelëme na jume
nelëbakëme. Bo iniwa wesibi, Jisas melë
kë totomebë,onehome itaita takune latlok-
wefëmë. Na bo kë wesibibëme walowene
sle nëletemë. Na bo ëje kë wesibi, yahi sle
nelë. 4 Ju bobë yahi hwi sle eglomena, na
melowene sle naegletëmeme, “Kë gali bu
jume ëbame kë okokwe mëtëglëyobë, nëgali
gali mu.”

Ensel Sekaraiame megali latlole, “Jubë
mëse Elisabet nëba fu egotleme”

5Herot bu Judia provinsmago eso home
tafa tëglena, na lotu lome wege lëglebë ho
li këme tëtabe. Bubë weniji Sekaraia. Bu
Abiyabë ilawa mago ho. Abiyabë ilawa
mago ho, bu lotu lome wege mëtlekefëya.
Bu na bubë mëse mata, lotu lome wege
lëglebë letitabo ho Aronbë bosemle. Bubë
nobë weniji Elisabet. 6Nona, bohena, Go-
tobë naba lime lale tafamu lamëtelo. Na
bu Gotobë galiwa lowene sle mëtletelo. Na
bu këme fëye wesibiha hana mëtelo. 7Kwe
bu nëba jwa mëtëtabo. Elisabet layame
tlibeme nëgeme. Na bohe hoti tle na no
mëseti tle.

8Li olëna, Sekaraiabë ilawa mago enëne,
Gotobë tako lotu lo mëta, Gotobë wege
fa mëtëtatla. Na Sekaraia mata, Gotobë
wege fa tëtatle. 9 Ëtani home fene aniji
motlokwefëma, kë fenene Sekaraiame
aniji motlola, lale lëkaluna wesibi Gotome
ahojumenalëgletleme,Gotobubë lale ahëya
lëkalu hëhë nalëgleme. Bu Sekaraiame

melëna aniji motlola bu satu salë mëtla
na Sekaraiabë weniji fata tletle. Na bu
Gotobë tako lotu lowa tëkaklu, lale lëkaluna
wesibi Gotome ahojume nalëgeluletleme.
10Na Sekaraia lale lëkaluna wesibi Gotome
kë ahojume tletlebë olëna, feilawa oneho
Gotobë tako lotu lo li mëta loko mëtlelëya
na Gotome mana gëgali motlokwefla.
11 Sekaraia lale lëkaluna wesibi Gotome
mana ahojume lëgletlebë, na kwe Gotobë
ensel bume mana olafa tletle na lale
lëkaluna wesibi këme ahojumebë masei li
mëta, tobamu elëme tlibetle. 12 Sekaraia,
enselme hwi tlole na klikina metletlemu
na ulina metletle. 13 Na këme ensel bume
gali tlole, “Sekaraia, ju uli asa ele. Goto
jubë mëse nëba egeholebë gali waaholok-
wane tolë. Këmenëgeme jubëmëseElisabet
nëba fu egotleme. Na ju bubë weniji
mefë saetle, ‘Jon.’ 14 Kë nëba fu egotlena,
jubë lowene lalowamu nalëbetëme na
fleflesuna etabeme. Feilawa oneho mata
fleflesuna mëtabëyame. 15 Tokwafe Goto
bume mehwi nalogloleme nëgeme, lale
homu. Bu wain taba liji tu na bia tu na
hana hi lëglememu. Bu botabë imo mëta
manane na Gotobë Amtëtomba bu mëta
mana lelutabetleme. 16 Na bu, Israelbë
afenëbome lowene hihijika mëglabëme
laitameme na ita bubë Gotome esogo
melelëlame. 17 Gotobë lowene mago gali
të totokweflebë ëtanifu ho, Elaija fenene,
bu këha lakalena kalëlegona tafa nalëgleme.
Na Tako Home leoutatleme. Bu bolijaya
name, nëbale name melë logotomeme,
yonane lowene mëta fwa tafa mlame. Na
bu Gotobë gali kë momata mëgëtatlabë
enëneme sle lotomeme na bu metafa
namëglame, lale lowenena enënebë lowene
fene lëbetëme. Na bu onehome sagli
lëlelëmeme na Gotobë kalëlegona ho ligisibë
olëmemana hwi namëgletlame.”

18 Na Sekaraia enselme gali tlole, “Bo
habëna lowene nëgletelëmene, kë gali nëgali
gali mu? Ju hwi ele! Bo wahoti nelë na
bobëmësemata wamëseti ebefe.”

19 Na ensel Sekaraiame gali metafu
tëtatle, “Bo Gebriel. Bo Gotobë li mëta kë
niglibekefëbë ho. Goto bu jine lelëfakënë,
jume gali nanoglëme na ebë lale gali të
nanëtatëme. 20 Te! Ju aholokwane ele. Ju
bobë gali lowene sle jwa egletlemenëgeme,

elë ju gali mumu egëbeme. Ju gali mumu
tabo tafa eglebëë, na jubë mëse nëbamana
fu totleme. Bobë gali olafa lëglebë olë,Goto
waaniji lolole.”

21 Oneho Sekaraiame yafe hwi mëtletla
na metutune lamëtletla, “Bu lotu lo mëta
tako tafa fëyeme lelulene, wesibi liha fata
leluletlene?” 22 Tokwafe tekaklina, gëgali
lëgleme fene kwe bu hana gëgali tle. Bu
tobanawa lëlekuju tëbebokwaketëme. Bu gali
wamumu tëbe. Oneho bume yafe hwi
motlola na melowene lamëtletla, “Gotobë
tako lotu lo mëta, Gotobë klelegowa we-
sibi hwi lelujelëlefe.” 23 Tokwafe, Sekaraia,
Gotobë tako lotu lo mëta kë wege tëglebë
wege yawe tlole na bubë lifatewa mana
tuju. 24 Na tokwafe bubë mëse Elisabet
nëba imona tëtabe. Na bubë lo mëta fwa
tobali yeme tafa tle. Na bu megali tle,
25 “Goto maninibo tletenë. Bome kë fata
lëgletenëbë wesibi, ebë Gotobë wesibi. Bo
onehobë naba lime, layame kë tiglibebë
tiniji, Goto wasle totle.”

EnselMariamemegali tolë, “Jisasmeege-
hole naegleme”

26Elisabet bu nëba imona tobali ita jowa
yeme tafa tle na Goto, bubë ensel Ge-
brielme, Galili provinsbë tokwëfo lifate
Nasaretwa mana jine tlële. 27 Na bu layo
mëse belë tujutë, bubë weniji Maria. Kë
mëseme, eso ho Devitbë afenëbo mago
ho, Josep sei lëglebëme wafi aniji motlëya.
28 Na Gebriel gali tolë, “Bo nisiyo. Goto
juna etabo na jume lataita na tako tole
latletë.” 29 Maria kë gali aholokwane
tlole na klelego metletle na tutune tle na
melowene tle, “Kë habëtabo galine?”

30 Na ensel gali tolë, “Maria, ju uli
asa ele. Goto jume fleflesumu lalëletë.
31 Aholokwane ele. Ju nëba egeholeme.
Na ju iko nëba fu egotleme. Na ju bubë
wenijimefë egotleme, ‘Jisas.’ 32Nabuflesu
hoha lëgëtabeme. Na bu mefë namogot-
lame, ‘Tako kalëlegona Gotobë nëba mu.’
Na Goto bume eso home aniji logloleme,
bosemle Devit fene tafa tle. 33 Na bu
Jekopbë ilawa mago enënebë eso home
unaunalëme lëtabetëme nalëgleme. Na bu
eso home iniwa olë metafa lokoukëfeme.”

34 Na Maria enselme gali tlole, “Euowe.
Bo nëba habëna nëgeholëmene? Bo ho sei
hana nëlëlëfe.”

35 Na ensel bubë gali metafu tëtatë,
“Gotobë Amtëtomba jume ligisi tëme na
kalëlegona Gotobë afutuku jume lamu
lëgëtame. Këme nëgeme, kë nëba ju tok-
wafe fu egotlena bu Gotobë lale homu
lëgëtabeme. Na bu mefë namogotlame,
‘Gotobë nëba.’

36 Ju aholo bo eta! Binabi Elisabet bu
mësetimu kwe bu mata nëba ehole. Oneho
megali kë mëtlekefëtëyabë, ‘Bu layame eli-
boo,’ kwe aona yeme neme na bu nëba
mana tafa egleme. 37 Goto bu Elisa-
betme nëba melë lëlë na jume mata nëba
lëglëme. Gotome li wesibiha hana lëkle
logotleme, bu lalowa iniwa wesibi melë
logotomeme.”

38 Na Maria bume gali tlole, “Aholok-
wane ele. Bo Gotome wege nëgletelëbë
mëse. Bu bome melë malëtanë, ju fene gali
ele.” Na kwe ensel bume kile tëta.

Maria Elisabetme hwime tujutë
39 Kë nalëwa, Maria bu hokweinawa

fatini mëta kë tëgëbebë lifatewa tokwale,
Judia provins mëta, Elisabetme hwi
naegwelëme. 40 Na bu Sekaraiabë lowa
tëkaklu na Elisabetme gali tole, “Bo nisiyo.”
41Elisabet kë gali aholokwane tolë na nëba
imo mago klikinamu metletë. Na Gotobë
Amtëtomba Elisabet belë tisi të na buna
mëtëtabo. 42 Na bu Mariame anisasana
gali tolë, “Goto jume fleflesumu lalëletë na
jume tako lëgaitamë lalële kwe fli oneme,
melëgaitame hana lële. Na kë nëba jubë
imo mëta kë nëgebë, Goto bume mata
tako lëgaitale lëglememu. 43 Bo lale mëse
nane na bobë Tako Hobë bota, bo belë kë
egisibë. 44 Aholokwane ele! Bo jubë gali
meaholokwane noglëna, ‘Bo nisiyo,’ kwe
bobë nëba fleflesu lalelule na klikinamu
meleluletenë. 45 Ju Gotome melowene sle
tletle, ‘Goto kë wesibi jume kë gali toglëbë,
melë lëgleme, këme nëgeme ju fleflesu këme
egleme.’ ”

Maria Gotome kë fleflesu tëgletlebë sawa
46Maria gali tle,

“Bobë lowenemago lowenena
Gotome fleflesu nëlekefëtelë,

na bibita notokweflë, ‘Goto bu lale
mu.’

47Na bo Gotome fleflesu nëletelë.
Bu bome lëgaitanë ho,
bo tafa sle këme nelë,
bumelë lëgëtanëme nëgeme.

48Bo bubë wegemëse,
bo lale mëse nane.

Kwe bu bome hwi tlonë
namaninibo tletenë.

Elina, uninamata,
iniwaonehomegalimokoukefëtëname,
‘Goto bume tako fleflesu latletë.’

49Na Tako Afutukuna Goto, bome lale we-
sibimume laitanë.

Ebë kë nëgebë Goto,
tëbo lowene hanane,
lale lowene nawa lëtabe.

50Bubëgalimomata jwakëmogotlabëone-
home,

Goto bumemaninibo lëglekefëtëmeme.
Bu itaita melë lotokefëmeme,
ebë olëna kë tafa mëglabë onehome
na tokwafe fu onehomemata
itaita melë lotokwefëmeme.

51Goto bubë afutukunamelë totome.
Oneho bumelowenemëtlana,
‘Sebo kwe lale enënefe.
Fli enëne bu seboha nane. Weye.’
Na bume fwa fleflesumëtletëma
na bibita mototoma,
bu këha enëneme hehë tletëme,
na bumitliwaya.

52Bu kalëlegona eso home boblo totome,
kwe atwati home taitame.

53Bu foneme gigli mëtlabë onehome,
lale wesibi tlëme
na bubë imo sosolo memëtëtaya.
Kwe feilawa wesibina onehome hehë
tletëme

na bu alujawamitliwaya.
54-55Bu bubë wege enëne,

Israelbë ilawamago enëneme taitame.
Na bu Abraham name, sebobë sem-
lenino name,

gali kë sle tëtatëmebë gali
aholokwana hana ti tle.
Bu bumemegali sle tle,
bume na bubë tokwafe fu afenëbome
itaita memaninibo lëkoukefëtëmeme.”

56 Maria bu Elisabetna aona yeme
mëtëtabo na bubë lifatewa tuju.

Elisabet Jonme fu totle

57Elisabetbë nëba fu olë fata tletë, na bu
iko nëba mana fu totle. 58 Bubë life mago
oneho naweifemago enëne,Goto bume kë
maninibo tëgletëbë gali aholokwane mëtla
na buna iniwa fleflesumëtlelëya.

59 Nëba tobali ita aona olë këniji tëtabe,
na bu loko mëtlelëya, kë nëbabë ato jibo tlë
namëtatlame. Na bu metole lamëtla, boli-
jaya Sekaraiabë wenijina lëtabeme. 60Kwe
bota gali tlome, “Matëbe. Bubë weniji
Jon.” 61 Na bume gali motlëya, “Ju kë
weniji fëyeme fë etlene? Jubë afenëbo
mago hobë weniji li këha hana lëbe.” 62Na
bu kë nëbabë bolijayame tobana lëlekuju
mëtletla, “Weniji habelë fë egotlemene?”
63Na bu yahi laba mëglëlabëme, tobanawa
lëlekuju tletëme. Na bu mëtlëla na bu
kë laba mëta meyahi latle, “Bubë weniji
Jon.” Na bu kë weniji hwi motlola na
klelego memëtla. 64 Na Goto Sekaraiabë
gali laslewa tëtatle na bu ita mana gali
tle na Gotome fleflesu latletle na bibita
totle. 65 Na bubë life mago oneho kë we-
sibi hwi motlola na klelego memëtletla.
Na kë gali, Judia provinsbë fatini mëta kë
tëgëbagubë lifatewafifijimëtlagula. 66Nabu
kë gali aholokwane motokouja na tako tu-
tune memotokouja na takune mëtla, “Tok-
wafe kë nëbahabëtabohoha lëgëtabemene?”
Bu melowene mëtlame nëgeme, “Gotobë
kalëlego bumëta lëtabetle.”

Sekaraia Gotobë lowenemago gali të to-
tle

67Gotobë Amtëtomba, kë nëbabë bolijaya,
Sekaraia belë tisi tle na buna mëtëtabo. Na
bu Gotobë lowenemago gali metë totle,
68“Sebo IsraelbëGotomefleflesumanëletla

na bibita manotla.
Bu seme, bubë onehome, lëgaitana

nalëgleme tisi tëna,
na seme nëno nalëgleme tisi tëna.

69 Goto, bubë wege ho Devitbë afenëbo
mago, kalëlegona ho seme jine
tlëtëna,

seme lëgaitana nalëgleme, na nëno
nalëgleme.

70Ëtanianebomu,Gotobukëgalimegali sle
latlona.

Na bubë lowenemago gali tëmototok-
weflabë ho,

bu kë gali sle toglomebë gali të mo-
totla.

71 Bu wagali sle tle, seme lëgaitana
nalëgleme.

Na seme kë wame moglonabë enëne
magome

na gëglë këmoglonabë enënemagome
nëno lëgleme,

bu seme tëbo hanamëgëtaname.
72 Bu ëbaime sebobë semleninome megali

sle latlome,
‘Bo some maninibo nëgletëyome na
nëgaitome.’

Na bume kë gali sle toglomebë gali,
mana lowene tlekefëtëme,
aholokwana hana ti tle.

73Bu sebobë semle Abrahamme gali wasle
tëtatle.

Na ebë olë, Goto bumetole lalëletëna,
kë wesibi sememefata lëgletëname,
bu ëtani fene gali sle tle.

74Bumetole lalële,
bu seme këwamemoglonabë enënebë
magome

nëno lëgleme.
NaseboGotomeesogoslenanëglelëlame
na wame home uli jwa nanëletëmame.

75 Këme nëgeme, sebo ebë life mëta mana
nëtabëyame,

sebo bubë li mëta lale lowene mëta
natafa nëglame.

Na sebobë lowenemëta
bubë lale lowenewamu lëbetëname.

76 Na ju, bobë nëba, tokwafe jume mefë
mëgëtome,

‘Tako kalëlegona Gotobë lowene mago
gali të totokweflebë ho.’

Ju Gotobë kalëlegona hobëme eou-
tatleme

na bubë alëge fu naegetatleme.
77-78 Ju Gotobë onehome okokwe

na bumelowene namëglame,
‘Goto bume takomaninibo lalëletëme,
na bubë tëbo lowene sle nalëtatëmeme
na bume laitameme.’
Na bu heven life mago elulego seme
lëglëname.

79 Na oneho bu tëbo lowene mëta kë tafa
mëglabë,

kë elulego bume lale lowene olafa
lëtatëmeme.

Bu lale tafa lowene seme olafa
lëtatëname

nasebobë lowene lalowanalëbetëname.”
80 Tokwafe, Jon, sigli lëleme na bubë

lowene lalemu lëbetleme. Bu ho jwa tabo
elë lutabeme. Bu lutabebë na mana Is-
raelbë afenëbobë naba li mëta, bubë wege
mana fa lotleme.

2
Maria Jisasme fu totle

1 Elisabet bu Jonme wafu totle, na kë
nalëwa, Rom lifate mago eso ho Ogastus,
bu kë tafa lëglelëmebë onehome tabëi
mëglabëme wasle totle. 2 Gavman ëbame
onehome hana tabëi tle. Ebënawa tabëi
lëgleme. Na kë nalëwa, Kwirinius bu Siria
provins magobë eso ho tëtabetëme. 3Këme
nëgeme iniwa oneho bubë lifekuwa këme
mitliwaya, Gavman bubë weniji gogwa
nalëgletëmeme. 4 Na Josep Mariana Galili
provinsbë tokwëfo lifeku Nasaret kile
mëtelo na Judia provinsbë tokwëfo lifeku
Betlehemwa mitimo, bubë bosemlebë
life nëgeme. Josepbë bosemlebë weniji
Devit, Israelbë ëtanifu eso ho. 5 Na
bume sei lëglëbëme, kë aniji mototlabë
Mariana mitimo, weniji bubëna iniwa sle
namogotometëmame. Na kwe Maria nëba
imona. 6-7 Betlehem lifewa fwa mutulo.
Na kë lifeku mago ni lobë ke mëtlame
nëgeme na bulmakaubë ni lo mëta këme ni
mëtebo. Nabukë lomëtamanamëtëtabona
Maria amlebo mana fale tëta. Na bu abwa
nëba mana fu totle. Na ëhona lei totle na
bulmakaubë hi wesibi isekumëta tuku tle.

Gotobë ensel, sipsip kleli kë mëglëmabë
home gali mëtehitëma

8 Na kwe Betlehem life li mëta, sipsip
kleli mëtlëmabë ho mana tafa mëtla. Na bu
klabënabubësipsipkleli këmemëtlëkefëma.
9Mëtlëmabëë, na Gotobë ensel fata tletëme
na Gotobë elulego klijiha sisigli tëtagule na
bume hwagënë totome. Na bu tako ulimu
memëtla. 10 Kwe Gotobë ensel gali tlome,
“Sobo uli asa elo. Aholokwane elo! Bo
some lale galimu nehitëyo. Iniwa oneho
bu ebë lale gali aholokwane mëglana, kwe
bu tako fleflesu mëglame. 11 Ebë gali melë
lëgëbelalële, ebë olëna, Devitbë lifeku mëta,
mëse li nëba fu etle. Kë nëba bu some
lëgaito nalëgleme, tëbo lowene mago nëno
nalëgleme. Bu tako ho, na Goto bume wafi
aniji tlole, onehome lëgaitame nalëgleme,



Luk 2:12 60 Luk 2:34

tëbo lowene mago nëno nalëgleme. 12 Sobo
mehwi eglolome. Ëhona leitabo nëba bul-
makaubë hi wesibi isekumëta ni lëbe.”

13 Ensel wagali tlome na feilawa ensel
lafatawamëtletëme. NabuGotomefleflesu
mëtletla na bibita mototla, na Gotobë sawa
mefë lamëtëtatla, 14 “Goto bu heven life
mëta kë tafa lëglebë bu lale na tako mu.
Oneho Goto kë fleflesu lëgletëmebë, bubë
lowene lëgëbetëme sle malëletëme.”

Sipsip kleli kë mëtlëmabë ho, Jisasme
hwimemutujutla

15 Na kwe ensel bume hune mototoma
na heven lifewa motokwala. Na sipsip
kleli kë mëtlëmabë homana gali mëtla, “Te,
mana manuja, Betlehem lifekuwa. Goto
semekëgali toglonabëwesibi hwinanugu-
jelëlame.” 16 Na bu hokweinawa mutuja.
Na bume hohwi mëtëtagutla. Na Josep
na Maria name mana hwi motloma. Na
bulmakaubë hi wesibi iseku mëta kë ni
tëgëbebë nëbame mata hwi motlola. 17 Bu
hwi motlola na bu ensel kë gali toglomebë
gali të mëtëtatëma. 18 Na iniwa oneho,
bu sipsip kleli kë mëglëmabë hobë gali
aholokwanemotloma, naklelegomemëtla.
19 Kwe Maria kë wesibi aholokwana hana
ti tle na itaita lowene tlekefëtle. 20Na sip-
sip kleli kë mëtlëmabë ho, kë aholokwane
mëtlabë gali na kë hwi motlomabë wesi-
bime Gotome fleflesu motokoutla. Iniwa
wesibi melë mëtleme nëgeme, Gotobë ensel
fene gali tlome.

Bu kë nëbabë weniji mefëmototla, “Jisas”
21 Tobali ita aona olë tëtabe na bubë ato

jibo mana tlë mëtëtatla, na bubë weniji
mana fë mototla, “Jisas.” Maria kë nëba
tehole jwa nëgena kwe Gotobë ensel këbë
wenijibëmemana gali tolë.

Simeonna Anana Jisasme tako lotu lo
mëta hwimëtelujelëlo

22 Na kë olë fotokoke tëme, Josep
Mariame Jerusalem lifatewa tleouli, toba
mago sasu ko, Gotobë naba li mëta sle
naegotomeme, Mosesbë gali fene tëbetle.
Mëse bu nëba tafa eglena, toba sasu kowa
egehona, kwe Gotobë naba li mëta tëbo
lalëta. Na kwe bu nëba Jerusalem lifatewa
mëtlelulo, Gotome mëglëlo namëgelome.
23 Tlemalë bu metole lamëtelo, Gotobë gali

kë lëgëbebë, kë galiwa esogomëtlelëtelo. Kë
galimelë lëgëbelalële, “Sobo abwamago iko
nëbakënëgebë,Gotomeeglëlome.” 24NaGo-
tobë tafa sle gali mata melë lëgëbetlelalële,
“Sobo tële seuneni o tële yolime nëbale,
Gotome egehotelome, Gotobë naba limëta,
tobamago sasu ko këna sle naegotomeme.”
Na bu fole këme mëtehoujo, lotu lome
wege lëglebë ho, kë fole Gotome ahojume
nalëgletleme.

25 Na kë nalë, ho li Jerusalem lifate
mëta tëtabe. Bubë weniji Simeon. Kë ho
kë nëgebë bu lale lowenewa esogo tlelële
na bu Gotome fwa lowene slemu tletle.
Na Gotobë Amtëtomba bu mëta telutabe-
tle. Simeon bu Goto kë jine lëglelebë
hobëme hwi tletle. Israelbë ilawa mago
onehome lëgaitame nalëgleme. 26 Gotobë
Amtëtomba bume megali sle latlole, “Ju
ilawa hana gli egleme. Ëtani Goto bu me-
gali slemu latle, ‘Bo ho jine nëglëlëme, one-
home tëbo lowene mago nëno lëgleme.’ Ju
kë home afina hwi eloleme na ju mana
gli elëme.” 27 Na kwe Gotobë Amtëtomba
Simeonme tisi tle na bu Gotobë tako lotu
lowa këme tëkaklu. Na Jisasbë botana boli-
jaya name, Jisasme Gotobë lowa mëtlelulo,
kë nëbamemelë namogotlame, Gotobë gali
fene lëbetle. 28 Na Simeon kë nëbame hwi
tlole na fa totle. Na bu Gotome fleflesu
tletle na bibita totle namegali tle,
29 “Tako ho, jubë gali sle gali watëbetë,

na bo, jubë wege ho, bo maninibona
wasle nelë,

bomana lalowa gli nelë.
30 Seme nëno lëglebë home,

ju kë jine tëglëlebë ho,
bo nabana wahwi nololë.

31 Ju kë home,
iniwa onehome ekë lebotane etatëme.

32Na kliji elulegoha, bu Gotobë lowene,
Israelbë afenëboni mëtabëya jwa
mëglabë enëneme

olafa lëgëtatëmeme.
Na bu Israelbë afenëbome,
lëgaitame nalëgleme
jubë lowene esogomëglelëlabë.
Kë oneho ebë jubë.”

33 Jisasbë botana, bolijayana, Simeon
nëbame kë gali toglolebë gali aholokwane
mëtelo na klelego memëtletelo. 34 Na

Simeon Gotome gëgali tlelële, bume
lëgaitame nalëgleme. Na bu kë nëbabë
bota, Mariame, gali tolë, “Aholokwane ele!
Goto ebë nëbame meaniji latlole, Israelbë
lebutako afenëbome melë logotomeme.
Lebutako oneho bume kë lowene sle
mëgletlabë lowene, kilemlamena lebutako
oneho bume kë lowene mëgletlabë lowene
esogo slemelelëlame. Ebënëbakënëgebëye,
Gotobë lale lowene, onehome lebotane
lëtatëmebë ho. Kwe feilawa oneho bume
tëbo gali moglolame, 35 na bubë lowene
mago tëbo lowenebë olafa lëgletëmeme. Na
tokwafe ju tako hobota egleme, sëfa yo sle
eglëbë fenene.”

36 Na Gotobë lowene mago gali të
egotlebë mëse li kë mëta tafa tle. Bubë
weniji Ana. Bu Aserbë afenëbo magobë
mëse, Fenuelbë nëba. Ëtani bu ho sei tlële
na bu kë hona tobali ita tële tlibutu këniji
tafa mëtelo 37 na bohe mana gli tletë. Na
bu seiju tëtabe. Na ëje bu 84 tlibutu këniji
etabe. Bu Gotobë tako lotu lo kile hana
tletle. Buhiwesibi itaita yo tlekëfe,Gotome
lowene sle naegletleme. Na bu Gotome
mana gëgali tlelëkefle. Klijina, klabëna
Gotome fwa lowene tlekefëtle. 38 Na kë
nalë, Ana bu nëba loliwa tisi tle na Gotome
mana gali tlole, “Ebë nëba, yaha fëyeme
enënane.” Na feilawa oneho bu mehwi
kë mëtlekefëyabë, Goto bu Jerusalem lifate
mago onehome nëno lëgleme. Na bu kë
nëbabë gali kë onehome të tëtatëme.

Josep, nona, Jisasna, Nasaret lifewa ita
mutuja

39 Bu iniwa wesibi, Gotobë gali fene
tëbe, melë wamototoma. Na kwe bu Galili
provinsbë tokwëfo lifekuNasaret lifekuwa
ita mutuja. Ebë bubë life. 40 Na kë nëba
sigli lëleme na lolokwëne lëgleme. Na lale
lowene bubë lowene mëta lëbetleme na
Goto bume tako tole lëletleme na bume
laitaleme.

Jisas, falake tokwëfo nëgena, na botana
bolijayana tako lotu lowa bume iniwa
mëtlelulo

41 Iniwa tlibutuna, Jisas bolijayana,
botana, Jerusalemlifatewa itaita lamëtëyeoukefo,
Gotobë tako lotu olë lowene mëtletelome
nëgeme. Israelbë ilawa mago oneho, bu
kë tako lotu olë, Goto ëtani bosemlenime

kë tëgaitamebë olë na Isip lifate këna kile
mëtëglabë olë, lowene mëtlekefëtla. 42 Jisas
bu we ita tële tlibutu këniji watle. Na kwe
bu Jerusalem lifatewa itamutuja bu ëbame
fene mutujukefëya, Gotobë tako lotu olë
lowene mëgletlame nëgeme. 43Kë tako lotu
olë yawe motlola, na kwe bu Jerusalem
lifate kile mëtla na bubë lifekuwa mutuja.
Kwe falake tokwëfo Jisas, Jerusalem lifate
mëta mana tafa tle. Botana bolijayana
melowene hanamëtletelo, “Jisasmana tafa
lële.” 44 Weye, bu meweniji lamëtelo, fli
enënena mana asë melawa. Këme nëgeme
olë jowa buwa mëtëyeu. Tokwafe, bubë
ilawamago onehome na bubë yabe home,
tëtakune mëtlagumo. 45 Bu yafe tëtakune
mëtlagumo, kwe hana hwi motlolo. Këme
nëgeme bu lumëtelo na Jerusalem lifatewa
ita mëtëyeu, hohwi namogutatelome.
46Bumeaonaolëyafehohwimëtëtatelo. Na
tokwafe bume tako lotu lo mëta hwi mot-
lolo. Bu Gotobë gali okokwe moglomabë
hobë ku mëta tafa tletëme. Na bubë gali
mana aholokwane tlagukefëme na bume
tëtakune tlokefëme. 47 Iniwa oneho, bubë
lowene yafe hwi motlotla na bubë tafu
gali yafe aholokwane motlotla, klelegomu
memëtletla. 48 Botana bolijayana hwi
motlolo, na klelego memëtletelo. Na bota
bume gali tlole, “O hëyai, ju seme melë
fëyeme etanone? Sebo blijayana jume
yafe hohwi nëtatëyo na maninibona tëbo
menëletëyo.” 49Kwebubëgali tafu tëtatëme,
“Sobo bome fëyeme hohwi etatenone?
Sobo bome melowene hana eletënane, ‘Bo
bobë ayabë lo mëta tafa manelë?’ ” 50 Kwe
bubë gali lowene hana mëtletelo bu yaya
lamëtletelo.

51 Na kwe buna Nasaret lifewa ita mu-
tuja. Na bubë lowenewa esogo esogo
tlelëkefëtëme. Kwe Maria bowene meta
kë hwi toglometlebë wesibi, bubë lowene
mëta mana tehotle. 52 Na Jisas sigli tle na
bubë lowene lalemu lëbetleme. Na Goto
bume fleflesu lëletleme na iniwa oneho
mata bume tole mëgletlame.

3
Tumëta baptais logotomebë ho, Jon, gali

të tëtatëme

1 Eso ho Taiberius, bu we ita tobali
tlibutu këniji, Rom life enënebë tako eso
home tafa tletëme. Kë nalëwa, Pontius
Pailat Judia provins enënebë eso home tafa
tletëme. Na Herot Galili provins enënebë
eso home tafa tletëme. Na bolijamo Filip
bu Ituria na Trakonitis provins enënebë
eso home tafa tletëme. Na Lisanias, bu
Abilene provins enënebë eso home tafa
tletëme. 2 Na Anas na Kaiafas bu lotu
lo mëta wege mëglabë enënebë eso ho
mëtëtabo. Kë nalëwa, Sekaraia bowene
Jon, ho jwa tabo mëta tafa tle na Gotobë
gali bubë lowene mëta mana fata tletle.
3 Këme nëgeme, Jon bu Jordan tu lime kë
tafa mëtlabë lifekuwa tuju na gali metë
tëtagutëme, “Sobo tëbo lowene aholokwana
ti elome na lale lowenewa esogo elelëlome
na baptais elome. Na Goto bu sobobë tëbo
lowene aholokwana ti lëgletëyome na hana
lëgeholeme.” 4 Kë wesibi mefata latle, Go-
tobë lowene mago gali të totokweflebë ho,
Aisaia, fene yahi tle. Bumeyahi latle, “Tok-
wafe, li ho, ho jwa tabomëtamewe lëgleme,
‘Sobo tako hobë alëge fu etatelo, alëge sle
etometelo. 5 Bu iniwa klukulego tabobë
na iniwa fofo tabobë sle motomame. Na
iniwa alëge, ekekëmëglebë saslemëtaguma.
Na iniwa alëge tëbo mëglebë, sasle mo-
toma. 6 Na iniwa oneho, Goto onehome
kë nëno lëglebë wege hwi moglotlame.’ ”
7 Feilawa oneho Jon belë mitisitla, bume
baptais nalogotomeme. Kwe Jon bume
gali tlome, “Sobo tëbo taijuha. Sobo tëbo
enëne. Goto tako wame loglëyome na tëbo
lëgëtome. Sobo melowene lalone hee! Bo
some baptais nëgëtona kwe Gotobë wame
some hana tëbo lëgëtomene? Weyewa.
8 Sobo tëbo lowene aholokwana ti egelona
na Gotobë lale lowenewa esogo eglelëlona,
ta kë lowene saolafa etlo, bu melowene
namëgletëyome, ‘Bubë tëbo lowene aholok-
wanawatimëlafenaGotobë lale lowenewa
esogo melelëlafe.’ Na sobolalo megëgali
asa elo, ‘Sebo Abrahambë afenëbo, këme
nëgemeGotobusemehana tëbo lëgëtaname.’
Weye. Bo some gali nolëyo, Abrahambë
afenëbo ebë tokwëfo wesibi. Goto ebë ani-
jime, Abrahambë afenëbome lalewa fata
lotomeme. 9 Gotobë wame bu onehome
fata lëgletëmemenounou lalëletëmemu, yasi

ti wayome wafi lëbe. Na iniwa ti, lale
liji mogwalë hana mëglena, kwe Goto kë ti
tëtëka lëgleme na ahojume sike lëleme.”

10Oneho bu Jonbë gali aholokwanemot-
lola, na bume metakune motlola, “Sebo
habelë nëglamene na Goto seme tëbo jwa
nalëgëtaname?” 11 Na bume megali tlome,
“Fli enënebugelowa ëho tële tëlenëgena,bu
fli alujawa kë nëgebë enëneme sa mëlëma.
Na fli enëne hi wesibina nëgena, bu hi we-
sibi jwa kë nëgebë enëneme sa mëlëma.”
12Takis baliti glomëglabë hofli, bu belëmi-
tisiya, bume mata baptais nalogotomeme.
Na bu takune motlola, “Tisa, sebo habelë
nëglamene?” 13 Na bume megali tlome,
“Sobo takis baliti meglo egletemome, gav-
man fene gali tlëyo. Sobo fli baliti man-
awa asa glo eletemo.” 14 Na wame home
boblo mogotomabë enëne fli, bu mata
takune motlola, “Na sebowa, sebo habelë
nëglamene?” Na bume galimetafu tëtatëme,
“Sobofli enënemegëglëasaelelëmonabubë
baliti toklime glo elome. Na sobo fli one-
home gavmanbë naba lime blawa asa so
etatemo na bubë baliti blawa glo elete-
mome. Na gavman some wege baliti kë
lëglëyobë, këme fwa fleflesu egelome. Fli
baliti glome asa tole elo.”

15Na oneho Jonme hwimotlola, na bubë
lowene fotokoke tëme na bubë lowene
nawamelowenemëtla, “Jonbukëhonawa,
seme na nëno lëglebë ho nawa. Goto kë
aniji toglolebë ho nawa.” 16 Këme nëgeme
Jon bubë gali metafu tëtatëme, “Bo some
tu mëta fwa baptais nëlelëyo. Kwe tok-
wafe bobë nagi ho li ligisime. Na kë
ho kë ligisibë bubë afutuku takomu kwe
bobë afutuku tokwëfomu. Bo lale ho nane
kë ligisi home kë nëgaitalëme, manawa
wege ho fene laitale. Weye. Bo bubë
jiteho hana titika nëgletelëme. Bu letitabo
homu nëgeme na bo atwati homu. Bu
some Gotobë Amtëtombana, ahojuna bap-
tais lëglelëyome. 17 Na kë ho kë ligisibë
bu tëbo lowenenabë enëneme na lale lowe-
nenabë enëneme lëselokwame,nuju bolijaya
hwetikina witi liji mago fene lëselokwa. Na
bu lale lowene enëneme heven life elë sei
lëlëmeme, nuju bolijaya bu witi liji, lale lo
mëta fene gogwa lële. Kwe bu tëbo lowene
enëne lële jwa ahoju life elëme sike lëgleme,

nuju bolijaya witi liji mago hwetiki aho-
jume fene sike lële.”

18 Jon bu feilawa gali të tëtatëme, one-
hobë lowene huju tëtatëme, lowene sle
namëglame. Na kë esome fwa, Gotobë lale
gali këme të tëtatëme.

Herot bu Jonme kalabusu lowa tuku tle
19Herot, Galili provinsbë eso ho, bu boli-

jamobë mëseme, Herodiasme, hijika totle
na sei tlë. Na Jon bume këme wame gali
tlole. Na iniwa fli tëbo lowene Herot bu
kë tëglebëmeha bume wame gali tlokwe-
fle. 20 Na Herot bu li tëbo lowene tle. Bu
melëme, Jonme kalabusu lowa tuku tle.

Jon Jisasme baptais totle
21Kë nalëwa, Jon kalabusu lome tafa jwa

tëglena. Bu iniwa onehome wabaptais to-
tome, na bu Jisasme mana baptais totle
na Jisas Gotome mana gëgali tlole. Bu Go-
tome mana gëgali tlelëlebëë, na heven in-
oha latikawa tle. 22Na Gotobë Amtëtomba
seuneni foleha ji tëtëkeketle. Na bu matafa
mëta gali tle, “Ju bobë lale nëba. Bo jume
tako tole nanëletë, tako fleflesu nanëletë.”

Jisasbë bosemlenibë weniji
23 Jisas bubë aowafewe tlibutu mutuju

tle na bubë wege mana fa totle. Na kwe
oneho bume meweniji lamëtletla, Josepbë
bowenefe. 24 Josep Helibë bowene. Na
Heli Matatbë bowene. Na Matat Livaibë
bowene. Na Livai Melkibë bowene. Na
Melki Janaibë bowene. Na Janai Josepbë
bowene. 25 Na Josep Matatiasbë bowene.
Na Matatias Amosbë bowene. Na Amos
Nahumbë bowene. Na Nahum Eslibë
bowene. Na Esli Nagaibë bowene. 26 Na
Nagai Matbë bowene. Na Mat Matatiasbë
bowene. Na Matatias Semenbë bowene.
Na Semen Josekbë bowene. Na Josek
Jodabë bowene. 27 Na Joda Joananbë
bowene. Na Joanan Resabë bowene. Na
Resa Serubabelbë bowene. Na Seruba-
bel Sealtielbë bowene. Na Sealtiel Neribë
bowene. 28 Na Neri Melkibë bowene. Na
Melki Adibë bowene. Na Adi Kosambë
bowene. Na Kosam Elmadambë bowene.
Na Elmadam Erbë bowene. 29 Na Er
Josuabë bowene. Na Josua Elieserbë
bowene. Na Elieser Jorimbë bowene. Na
Jorim Matatbë bowene. Na Matat Livaibë
bowene. 30NaLivai Simeonbëbowene. Na

Simeon Judabë bowene. Na Juda Josepbë
bowene. Na Josep Jonambë bowene. Na
Jonam Eliakimbë bowene. 31 Na Eli-
akim Meleabë bowene. Na Melea Menabë
bowene. Na Mena Matatabë bowene. Na
Matata Natanbë bowene. Na Natan De-
vitbë bowene. 32Na Devit Jesibë bowene.
Na Jesi Obetbë bowene. Na Obet Boasbë
bowene. Na Boas Salmonbë bowene. Na
Salmon Nasonbë bowene. 33 Na Nason
Aminadapbë bowene. Na Aminadap At-
minbë bowene. Na Atmin Arnibë bowene.
Na Arni Hesronbë bowene. Na Hes-
ron Peresbë bowene. Na Peres Judabë
bowene. 34 Na Juda Jekopbë bowene. Na
Jekop Aisakbë bowene. Na Aisak Abra-
hambë bowene. Na Abraham Terabë
bowene. Na Tera Nahorbë bowene. 35Na
Nahor Serukbë bowene. Na Seruk Reubë
bowene. Na Reu Pelekbë bowene. Na
Pelek Eberbë bowene. Na Eber Selabë
bowene. 36Na Sela Kainanbë bowene. Na
Kainan Arpaksatbë bowene. Na Arpaksat
Siembë bowene. Na Siem Noabë bowene.
Na Noa Lamekbë bowene. 37 Na Lamek
Metuselabë bowene. Na Metusela Enokbë
bowene. Na Enok Jaretbë bowene. Na
Jaret Mahalalelbë bowene. Na Mahalalel
Kenanbë bowene. 38 Na Kenan Enosbë
bowene. Na Enos Setbë bowene. Na
Set Adambë bowene. Na Adam Gotobë
bowene.

4
Satan bu Jisasme tëbo loweneme fene

susu totle
1Gotobë Amtëtomba, Jisas mëta telutabe-

tle na bu Jordan tu mago ita tuju. Na
Gotobë Amtëtomba bume ho jwa tabo elë
tlelule. 2Na Satan bume niliafewe olë tëbo
loweneme fene susu totokwefle.
Na kë nalë, Jisas hi hana tle na bu

foneme gli tle. 3 Satan bume gali tlole,
“Ju Gotobë nëba nëgebë kwe, ju ebë ani-
jime gali eolëme na bu bletë nageme fata
naeglamëme. Na ju hi elëme.” 4 Kwe Jisas
bume gali tafu tëtatle, “Gotobë bogomegali
lala, ‘Hi wesibiwa, onehome, lale tafame
hana lëgaitameme.’ ”

5 Na kwe Satan bume kë mago mana
tilekole. Na bume iniwa tatako lifate
lalebotanewa totometle. 6 Na gali tlole,
“Bo jume tako afutukume nëgaitëme, kë

iniwa lifatebë onehome eso ho tafa nae-
gletëmeme na ju tako eso home tafa elëme.
Na bo kë lifatebë iniwa lale wesibi jume
yo noglëme. Kë iniwa lifate na wesibi
ebë bobë, bu bome wayo tlonë. Na bo li
home yonoglolëbëme tole nëgelëna, kwebo
lalowa yo noglolëme. 7 Ju bome sëkefomiti
tafa eletenëna na bome megali eglonëna,
‘Ju bobë lale tako eso ho tafa eletenë, bo
jume tako tole nanëletë,’ kwe bo kë iniwa
lifate na iniwa wesibi jume yo noglëme.”
8 Kwe Jisas bume gali tafu tëtatle, “Go-
tobë bogomegali lala, ‘Goto buwa jubë eso
home tafa lëletë. Ju bume fwa satole eletle
na saesogo elelële.’ ”

9 Na Satan Jisasme Jerusalem lifatewa
tlelule na tako lotu lo leli elë tilekole. Na
bume gali tlole, “Ju Gotobë nëba nëgebë
kwe, ju lalowa emagowa okli etëkake na ju
tëbo hana eglitame. Hananemu. 10Gotobë
bogomegali eglamëmenëgeme, ‘Goto, bubë
enselme jine lëglëmetëme, na bu jume ul-
ulu mëgëtome.’ 11Na bu mata megali lala,
‘Bu jume fa mëgëmalitome bubë tobana, na
jume aniji yo hana sle eglëme.’ ” 12Na Jisas
bubë gali tafu tëtatle, “Gotobë bogo megali
lala, ‘Jubë tako Gotobë afutuku asa su eta-
tle.’ ”

13 Satan bu Jisasme memelë wesibina
wasusu tëbetëfale, na bume kile totle, li olë
nalë ita su nalogotleme.

Jisas bu Gotobë lale gali, Galili provins
mago onehome afina të tëtatëme

14 Jisas bu, Gotobë Amtëtombabë afu-
tukuna, Galili provinswa ita tuju. Na Jisas
kë tafa tëglebë gali, Galili provinsbë li life li
lifemago onehomefifijimëtlagutëma. 15Na
bu li life li lifebë lotu lo mëta, Gotobë gali
onehome okokwe tlagukefëme. Na iniwa
oneho bume fleflesumëtletla na bibitamo-
totla.

Nasaret lifemagooneho Jisasmeenisusu
memëtletla

16 Jisas bu Nasaret lifewa tuju. Ëtani
bu kë lifeme sigli tle. Na bubë tafawa
olëna, bu lotu lowa tëkaklu, bu ëbame fene
tlekëfe. Na bu hujuna tlibe, Gotobë gali
hwi naloglotëmeme. 17 Na bogo kë ululu
sle logotokwefëmebë ho, Gotobë lowene
mago gali të totokweflebë, Aisaiabë bogo,

bume tlële. Na bu bogo ya tëtamë. Na
këme kë galibë hwi tlome, kë gali melë
lëgëbelalële, 18 “Gotobë Amtëtomba bo mëta
tëtabe. Këmenëgeme,Goto bubomewaaniji
tlonë, bubë lale gali, wesibi jwa one-
home të nanëgëtatemëme. Na bu bome
këme jine tlënë, kalabusu mëta kë tafa
mëglabë onehome megali nanoglomëme,
‘Sobo kalabusu lo lalowa kile elo.’ Na naba
titiki tabo onehome megali nanoglomëme,
‘Sobo lalowa hwi elo.’ Na bu bome
këme jine tlënë, gëglë kë mëglelëmabë one-
home nanëgaitamëme na bubë afowelili
sle nanogotometemëme. 19 Na bu bome
jine tlënë, onehome megali nanoglomëme,
‘Goto, bubë onehome kë lëgaitamebë olë,
ekë folokoketle.’ ”

20Na Jisas bogo geni tëta, na bogo kë ul-
ulu sle logotokefëmebë home tlële namana
tafa tle. Na iniwa oneho, lotu lo mëta kë
tafamëtelulabë, Jisasme fwawëyamëtlelëla.

21 Na kwe bume gali tlome, “Ebë gali,
sobo Gotobë bogo mago kë aholokwane
egelobë, bu ëje iniyafememu ekë fata lële.”

22 Lale gali të totleme nëgeme na bume
këmefleflesumëtletlanabibitamototla. Na
bume kë të tëtatëmebë gali mana lowene
mëtletla. Kwe, bu megali mëtla, “Bu ebë
galime, kë gali loglonabë, habelëme gali
lëlene? Bu seme kë gali loglonabëye, kwe
Josepbë nëba tekwe nëge.”

23 Na Jisas bume gali tlome, “Bo
walowene sle nëletëyo. Tokwafe sobo kë
ëtanifu anebo gali bome të egëtatëname,
‘Dokta, jubë ato elili sle egotleme, na
ilawa mago hobë ato elili mata sle etome
tëmeme.’ Na sobo mata gali egloname,
‘Ju Kaperneam lifeku mëta wesibi melë
kë totomebë sebo waaholokwane tletëyo.
Na sebo metole nanëla, ju ebë lifekume
mata, kë wesibi melë egotomeme.’ 24 Bo
some iniyafeme gali nolëyo, bubë life
mago oneho, Gotobë lowene mago gali të
mototokweflabëhobëgali aholokwaneme,
tole hana mëtla. 25 Bo some iniyafeme
gali nolëyo, Gotobë lowene mago gali të
totokweflebë ho, Elaija mana tëtabena,
na seiju one feilawa, Israel provins mëta
tafa mëtëkouja. Na kë nalë wanagli tako
temotëmenaaona tlibutuna tobali ita jowa
yeme tu hana teto. Na tako fone iniwa

lifateme fata tokoutëme. 26 Kwe Goto bu
Elaijame Israelbë ilawa mago seiju mëse
belë hana jine tletëme. Weye. Bu li ilawa
mago seiju mëse belë fwa jine tlëtë, bume
lëgaitame nalëgleme. Kë mëse bu Saidon
provinsbë tokwëfo lifeku Sarefat mago
mëse na bu Israelbë ilawa mago nane.
27 Na kë mata, Gotobë lowene mago gali
të totokweflebë ho, Elisamana tëtabena, na
feilawa ato juba jubawa kë mëtëgeholabë
oneho, Israel lifate mëta mëtëtabëya. Kwe,
Elisa kë mago juba jubawa onehome li
hana sle totle. Weye. Bu Siria life mago
ho, Namanme fwa sle totle. Naman bu
Israelbëafenëbonane, li afenëbomagoho.”

28 Na oneho, lotu lo mëta kë tafa
mëtelulabë, bu kë gali aholokwane mëtla
na melowene mëtla, “Bu seme, Israelbë
afenëbome, gali lëlefe” na tako enisusu
memëtletla. 29 Na fe mëtëkaka na Jisasme
fa mototla, na bume lifeku tiniju elëme
so mëtlagula, fatini mleibu elëme so
namëtelëkaklame fene. Bubë lifeku fatini
mëta tobetëme. 30Kwe bu kukuwa lateiwa
tëtagwi na latugujuwa.

Jisasahwanehobëatomagohehë tletëme
31Na kwe Jisas Galili provinsbë tokwëfo

life, Kaperneamwa tëmatule. Na bubë
tafawa olëna, onehome Gotobë gali të
tëtatëme. 32Bubë gali aholokwanemotlola,
na klelego memëtla. Bubë gali flesu hobë
galiha nëgeme, kalëlegona tlëme. 33 Na kë
nalë, li ho lotu lo mëta tafa tle na ahwane
bubë ato mëta telutabetle. Na bu feilawa
aflei tle, 34 “Nasaret life mago Jisas, ju
semehabelë egëtaname esine? Ju seme tëbo
naegëtaname esine? Bo jume wafi lowene
nëletë, ju këhokënëgebë,Goto jumekë jine
tëglëbë homu. Ju Gotobë lale homu.”

35 Kwe, Jisas kë ahwaneme anisasana
gali tlole, “Ju kuju ebe na ebë home kile
etoleme.” Na ahwane kë home life elëme
so telëkakle na masana ku mëta titigo. Na
kë ahwane, bume li atoha hana tëbo tëtatle
na bume kile togotlena. 36Na iniwa oneho
klelego memëtla na blalo gëgali mëtla, “Eu-
owe! Ebë fëye galine? Bubë gali flesu hobë
gali fene, kalëlegona tlëme. Bu ahwaneme
anisasana gali tlome na bu home lakilewa
mototome.” 37Na iniwa wesibi, Jisas melë

kë totomebë, kë galibë, Galili provinsbë li
life li life mago onehome fifiji mëtlelëtëma.

Jisas bu Saimonbë bokokame sle tëta
38 Jisas lotu lo kile tle, na Saimonbë lowa

tëkaklu. Saimonbë bokokabë ato, tako aho-
jute latletë. Na bu Jisasme takune mot-
lola, sle nalëgëtame. 39 Na kwe, Jisas bu
loliwa tujutë, na kë ahojuteme anisasana
gali tlole, bumekile nalëgëtamëme. Naaho-
jute bume lakilewa tëta na bu lahujuwa
tëkake na hi wesibi ahojume tletëme.

Jisas feilawa onehome sle totome
40Atome hwi olë, oneho bubë yabenime,

ato elili kë mëtlabë, Jisas belë mëtlesuma.
Na bubë toba iniwa ato elili enëneme
gogwa tokoutëme na bu iniwa sle tëtagume.
41 Na bu ahwane hehë tletëme. Na bu
feilawa onehome hune mëtëtagume na
meafëflei lamëtle, “Ju Gotobë nëbafe.”
Kwe Jisas bume anisasana gali tlome,
na gëgalime lëkle totome. Kë ahwane
bu melowene mëtleme nëgeme, “Bu Goto
kë aniji toglolebë ho, onehome nëno
nalëgleme.”

Jisas li life li life asë tëbelëfa
42 Olobalë mu, Jisas kë life kile tle na

ho jwa tabo elë tuju. Na oneho bume
hohwi mëtëtatla na bume mana hwi mot-
lola. Na bume yafe lëkle mototla, bume
kile jwa nalogotomeme. 43Kwe bume gali
tlome, “Goto onehobë eso home kë tafa
lëgletëmebë lale gali, fli lifateme mata të
nëtagutemëme. Goto bome këme jine tlënë.”
44Nabu Judia provinsbë, li life li lifemeasë
tëbelëfa na lotu lo mëta gali të tëtagutëme.

5
Jisas mo fafa home gali tlome, na bume

nagimëtlëla
1 Li olëna, Jisas, Genesaret lake tu hele-

fome tlibe, na feilawa oneho mitisiya na
bume lolime loko mëtlelëtla, Gotobë gali
aholokwane namëglame. 2Na Jisas bu lake
tu helefo mëta, tële ihe, hwi tlome. Kë
ihe, mo fafa enënebë ihe. Kwe ihe boli-
jaya enëne bu ihe wahune mëtla na solo
swa mototoma. 3 Na Jisas bu Saimonbë
ihe mëta fe tle. Na bu Saimonme gali
tlole, “Ju iheme fe elëme na so elëkakëme,

helefo tokwëfo kilewa naegotleme.” Na
Jisas iheme tafa tle, namana onehome gali
të tëtatëme.

4 Bu gali watë tëtatëme, na Saimonme
mana gali tlole, “Te, ku tako elë yegu
ekake na sobo solo sike etëkakome,mo fafa
naegelome.” 5 Na Saimon gali tlole, “O
tako ho, ëje klabë yafe sike sike nëla na olë
feti na loko menëlebla, kwe sebo mo liha
hana buhe notla. Kwe lalowa, jubë gali
esogo nëgletëyome na solo sike nëglame.”
6 Na bu melëmëtla, na mo feilawa tëkeji
bubuhemëtla, na solo ëjeha holëyemëleme.
7Këme nëgeme bubëweifewege ho flime, li
ihe mëta kë tafa mëgelobëme, wemotlomo,
bume mëgaitamo namëgelome. Na bu mi-
tisi temo, na mo, kë tële ihe mëta sisike
mëtla. Na ihe mo hobota manogwa, ëjeha
flu mëleme. 8 Na Saimon Pita këme hwi
tlole. Na Jisasbë elebo lime sëkefo bubusu
totometle na gali tlole, “O, tako ho, ju bome
kile etanë. Bo tëbo homu.” 9 Saimon na
kë tafamëtlabë ho, kë feilawamo hwimot-
loma na klelegomu memëtletëma. 10 Na
Saimonbë yabe, Jems na Jon, Sebedibë
nëbale, bu mata klelego memëtelo. Kwe
Jisas Saimonme gali tlole, “Ju tutune asa
ele. Ëje ju mo fafa ele, kwe tokwafe ju
onehome bo belë eglesumetenëme, bome
esogo namëglenëname.” 11Na kwe bu yegu
motokouja na yenëbamëta flamëtla na ihe
yenëbawa kiki motokwaka na bubë iniwa
wesibi këme hune mëtla na Jisasme nagi
mëtlëla.

Jisas bu ato juba jubawa kë tëgeholebë
home sle totle

12Li olëna, Jisas li lifate mëta tafa tle. Na
ato juba jubawa kë tëgeholebë ho kë mëta
tafa tle. Bu Jisasmehwi tlole, nabubelë tisi
tle na sëkefomiti bubusu totometle na gali
tlole, “Tako ho, ju tole eglena, ju bobë ato
lalowa sle etatenëmene na bo Gotobë naba
lime lalowa nanëtabëme.” 13 Na Jisas toba
gwa totatle na gali tlole, “Bo tole nanelë, ju
lalowaetabeme.” Nakë juba juba lalujuwa
mëtletle. Na bu lalowamu tëtabe. 14 Na
Jisas bume anisasanamu gali tlole, “Jubë
ato lalowa kë lëgëbetëbë, ho lime asa gëgali
elelële. Matëbe. Ju ejume na jubë ato,

lotu lomewege lëglebë home lebotane eou-
tatleme. Na ju bume wesibi ejuwelëleme,
Moses fene gali tle. Na bu kë wesibi Go-
tome lëlëleme. Na iniwa oneho melowene
namëgletëyome, ‘Jubë ato lalowa lëbetë.’ ”
15Na iniwawesibi, Jisasmelë kë totomebë,
kë gali, li life li life feilawa fifiji mëtlagutla.
Këme nëgeme, lebutako onehomumitisitla,
bubë gali aholokwane namoglolame na
bubë tëbo sle nalogotometëmeme. 16 Kwe
bu lebutako olë, onehome hune tlekëfe na
ho jwa tabo elë, Gotome gëgalime, tuju kefë
tle. Na Jisasbubë lowenewahwi tlotëmena
kë atomogowahomegali tlole, “Onëba iko.
Bo jubë tëbo aholokwana wafi ti nëletë.”

Jisas atomogo tabo home sle totle
17 Li olëna, Jisas onehome gali mana

okokwe tlome. Na Farisi ho* na Gotobë
galime okokwe moglomabë hona kë mëta
tafa mëtla. Bu Galili provins mago, na
Judia provins mago, na Jerusalem lifate
mago, na li life li life mago mitisiya. Na
Gotobë afutuku Jisas mëta mana tëbe, na
bu onehome këbë afutukuna sle totome.
18Na fli ho, ato mogo tabo home sanënena
mëtlesula. Na bume lowa mëglelukakulame
yafene, Jisasbë elebo lime gwa namugu-
jetlame fene. 19 Kwe lebutako oneho lo
mëta tafa mëtlame nëgeme, na lo wake
tle, na bu loliwa hana mëtehila. Këme
nëgeme, bu lo leli elë mëtehilikola, na ana-
bali tatëmototaya, na ni labukumëta kë ni
tëgëbebë ato mogo tabo home onehobë ku
mëta alabujuwa gwa mëtëmalitala, Jisasbë
li mëta. 20 Kë enëne melowene mëtla,
“Jisas ebë ato mogowa home lalowa sle
logotlemefe.” Na Jisas bubë lowenewahwi
tlotëme na kë ato mogowa home gali tlole,
“O yabe. Bo jubë tëbo lowene aholokwana
wafi ti nëletë.” 21NaGotobë galime okokwe
moglomabë ho fli, na Farisi ho fli bubë
gali aholokwane motlola na blalo gëgali
mëtla, “Ëëë! Bu habëtabo hone, Gotoha
kë fata lëglebëye? Bu këha gali fëyeme gali
lëlene? Bu tëbo homu. Bu Gotome fëyeme
boblo lotlene? Ho kwe hobë tëbo lowene
aholokwana hana ti lëgletleme. Hanane
mu. Goto bu kwe fëyemene, tëbo lowene

* 5:17 Farisi ho buMosesbë gali feilawa esogomëglelëtlabë hobëweniji. Bumetole lamëtla,Gotobë naba li mëta lale
tafa namëglame. Bu Jisasbë olë mëta tafa mëtla.

aholokwana lalewa ti lëgleme.” 22 Na
Jisas bubë lowene walowene tletëme. Na
bume takune tlome, “Sobo këha lowenena
fëyeme lowene elone? 23 Bo bume me-
gali noglolëna, ‘Bo jubë tëbo aholokwana
wati nëletë,’ sobo habë lowene lalone,
bo bubë tëbo lowene aholokwana wati
nëletelë? Sobo kë wesibi hwi hana elolo.
Kwe bo bume megali noglolëna, ‘Ju huju
ele, na jubë lowa ejume.’ Na bu huju
lëleme, kwe sobo melowene egelome, ‘Bo
Gotobë kalëlegona ho, na bo tëbo atona
ho lalowa sle nogotlëme. Na bo mata
hobë tëbo lowene aholokwana lalowa ti
nëgletemëme.’ 24 Kwe bo metole nanelë,
sobo melowene egelome, ‘Bo, Gotobë life
mago ho, bo ebë lifemëta, kalëlegonahomu
nëtabë. Na bo tëbo lowene aholokwana
lalowa ti nëgelëme.’ ”Na Jisas atomogo tabo
home hwi tlole na gali tlole, “Bo jume gali
nolë, ju huju eleme, na jubë ni labuku
glo eleme na jubë lowa ejume.” 25 Na
kë ho, kë ni tëgëbebë, onehobë naba li
mëta lahujuwa tle, na këme ni tëgëbebë ni
labuku glo tle, na Gotome fleflesu tletle na
bibita totle na bubë lowa tuju. 26Na iniwa
oneho bu klelego memëtla, na Gotome fle-
flesu mëtletla na bibita mototla. Na megali
mëtla, “Ëje sebo lale klelegowa wesibi fli
hwi noloma.”

Jisas Livaime gali tlole, “Ju bome nagi
enënë”

27 Tokwafe, Jisas tuju, na takis baliti kë
glo lëglekefëtëmebëhomehwi tlole. Bu takis
lo mëta tafa telule. Bubë weniji Livai. Na
Jisas bume gali tlole, “Ju bome nagi enënë.”
28Na Livai huju tle, na iniwa wesibi hune
tle, na Jisasme nagi telëkakle.

29NakweLivai Jisasme lebutakohiwesi-
bimububë lomëtaahojume tletle. Na lebu-
tako takis baliti kë glo mëglekefëyabë ho na
fli ho mata, buna tafa mëtla na hi mëtla.
30 Na Gotobë galime okokwe moglomabë
ho, na fli Farisi ho, Jisasbë lowene es-
ogo mëglelëtlabë home momata mëtlelëma
na megali motloma, “Sobo, takis baliti kë
glo mëglekefëyabë ho na fli tëbo lowene kë
esogo mëglelëlabë enënename fëyeme hihi
elelëkefëmone? Bu tëbo enëne mu.” 31 Na
Jisas bubë gali tafu tëtatëme, “Dokta bu

tëbo jwa mëglabë home hana sle logo-
tomeme, hananemu. Ho tëbomëglabë kwe
fëyemene,dokta bume fwa sle logotomeme.
32 Na bo kë fenene. Oneho bu meweniji
lamëtla, ‘Sebo, Gotobë naba li mëta, lale
enënefe,’ bo këha onehobë lowene sleme
nane tisi. Weye. Kwe oneho bumelë lowe-
nena kë tafa mëglabë, ‘Sebo Gotobë naba
li mëta tëbo enënefe,’ kwe bo këha onehobë
tëbo lowene sleme tisi, bubë tëbo lowene
aholokwana ti namëglame na Gotobë lale
lowenewa esogo namëglelëlame.”

Jisas bu hi wesibi kë yo yo mëglabë
lowenebëme gali tle

33 Na fli ho Jisasme gali motlola, “Lebu-
tako olë, Jonbë lowene esogo mëglelëtlabë
ho bu hi wesibi yo yo mëtlekefëya, Gotome
lowene sle namëgletlame na Gotome gëgali
mëtlelëkefla. Na Farisibë lowene esogo
mëtlelëtëmabëho, bumatamelamëtla. Kwe
jubë lowene esogo mëglelëtëyobë howe, bu
kë lale lowene esogo hanamëlelëla, bu hihi
melekefëya.” 34 Na Jisas waflë gali tlome,
“Ho bumëse sei lëglëna, namëse sei lëglëbë
hiwesibi salë fata logotlena, na kë ho buna
mana tafa mëglana, kwe bu hi wesibi yo
mëglamene? Weye. Hanane mu. 35 Kwe
tokwafe, wame ho bu kë mëse sei home
mëglelulana,nabububë yabe hona tafa jwa
mëglana,kwekëolënabuhiwesibimanayo
mëglame.”

36 Jisas bumewaflë galime gali tlome. Bu
megali latlome, “Ho li tihogelowaëhohana
ka logotleme, na kë tiho ëho katabo hëno
gelowa ëho mëta hana susu logotleme.
Weye. Bumelë lëglena, kwe bu tiho gelowa
ëhome tëbo logotleme, na kë tiho ëho ka
tabo na hëno gelowa ëhona weife weniya-
nena hana mëgebome. 37 Na ho li bu tiho
wain taba liji tu, ëtanifu mëmë kleli jibona
kë blëge blëgemototlabë botolo mëta hana
wë logotleme. Bu melë lëglena, na kë tiho
wain taba liji tu sëse lëglena, kwe ëtanifu
mëmë kleli jibo botolome bule logotleme
na wain taba liji tu lifewa owë lëkakeme.
38Këme nëgeme, ho li bu tiho wain taba liji
tu, tiho mëmë kleli jibo botolo mëta wë lo-
gotleme na bu hana bule lëgleme. 39Oneho
buhënowain taba liji tuwahimëglabë, kwe
bu tihowain taba liji tu tole hanamletëma.

Bumegali lamla, ‘Hënowain taba liji tu ebë
lalowamu.’ ”

6
Jisas, tafawa olëna wege jwa mëgla gal-

ibëme gali tlome
1 Jisas tafawaolëna,witi liji nuju kukuwa

bule mëtëtagujaya. Na bubë lowene esogo
mëglelëtlabë ho, witi liji tëtlë mëtla, na sosa
mototoma, jibo foke namëgletëmeme. Na
mana afabo hi mëtla. 2 Na Farisi ho fli,
bume hwi motloma na këme takune mëtla,
“Euowe! Ebë kwe sobo sogëna lalo. Ebë
kwe tafawa olë fe. Sobo tafawa olëna, hi
wesibi, fëyeme tëtlë elone? Fëyeme wege
elone? Moses bu ëtani kë lowenebëme
tako hehë latle.” 3 Na Jisas bubë gali
tafu tëtatëme, “Sobo, sebobë ëtanifu eso
ho, Devitbë gali, Gotobë bogo mago, hwi
sle hana elolone? Bo melëme gali nolëyo.
ËtaniDevitna, kë tafamëtëglabëho, foneme
gigli memëtla. 4 Na Devit Gotobë lowa
tëkaklu,nabuGotobënaba limëtakëgogwa
mëtlabëbletënageglo telule. Këbletënage,
oneho hana hihi mëtla, lotu lome wege
mëglabë ho, buwa hihi mëtla. Kwe Devit
wali hi tle na bume kë tafa tëglelëmebë
homewali sa tëtatëme na bu himëtla. Sobo
kë gali hwi hana elolone? Ëëë?” 5Na Jisas
bume ita gali tlome, “Kwe bo, Gotobë life
mago ho, bo tafawa olëbë tako ho.”

Tafawaolëna, Jisas tobamogo tabohome
sle totle

6 Li tafawa olëna, Jisas lotu lowa tëkaklu,
na onehome gali të tëtatëme. Na tobamu
toba mogo tabo ho këme tafa telule. 7 Na
Gotobë galime okokwe moglomabë ho, na
Farisi ho, Jisasme mana hwiwa motlola.
Bu melëme hwi motlola, bu tafawa olëna,
onehome sle logotomemene o hanane?
Bumelowene namëglame, “Jisas bu tafawa
olëna onehome sle logotomena, kwe bume
onehobë gali aholokwane moglomabë
letitabo hobë naba li elëme mëglelula
namëglame, bume tëbo namogotlame. Bu
tafawa olëna wege lëgleme nëgeme.” 8 Kwe
Jisas bubë lowene walowene tletëme.
Këme nëgeme, kë toba mogo tabo home

gali tlole, “Ju bo belë esime na emëta
elikakime.” Na kë ho bu belë tuju tle
na bubë lime tlibetle. 9 Na Jisas bume
takune tlome, “Sebobë semle Mosesbë gali
habelë lëgëbetle lalëlene? Sebo tafawaolëna
lale lowene lalowa esogo nëglelëlamene
o tëbo lowene esogo nëglelëlame? Sebo
onehome lalowa nëgaitamamene, bu lale
tafa namëglame o tëbo nogotomame?” Kwe
bubë gali tafu hana mëtëtatla. 10 Na Jisas
bume hwi tlagume, na kë home gali tlole,
“Jubë toba elili etokwakle.” Na bu melë
totle, na bubë toba lalowa tëbetle. 11 Kwe
Gotobë galime okokwe moglomabë ho, na
Farisi ho, bu tako enisusu memëtletla, na
blalo gëgali mëtla, “Euowe, Sebo Jisasme
habelë nogotlamene?”

Jisas buwe ita tële home aniji tlome
12 Na kë nalëwa, Jisas fatiniwa tokwale,

Gotome gëgali nalëglelëleme. Na bu klabë
tako, Gotomegëgali tëgëmaitalebëënamana
feti na loko metleble. 13 Kliji fe tole, na
bubë lowene esogo mëglelëtlabë home gali
telokwakëme, bubelëmigisitla namëglame.
Nabubelëmitisitla. Nabuwe ita tëlehome
aniji tlome, na Aposel* wenijina fëfë to-
tome. 14Bu Saimonme aniji tlole. Na Jisas
bume li tiho weniji fë totle, “Pita.” Na bu
Saimonbë bolijamo, Andrume mata aniji
tlole. Na bu Jems, Jon, Filip, Bartolomyu,
15 Matyu, Tomas, Alfiusbë bowene Jems,
Saimon name aniji tlome. Saimon bu Selot
ho.† 16Na bu Jemsbë bowene Judas name
aniji tlome. Na Judas Iskariot name mata
aniji tlome. Judas Iskariot bu Jisasme
wamehome kë yo toglomebë ho.

Jisas lebutako onehome sle totome
17 Jisas, bu kë aniji toglomebë ho name,

fatini mago kle mëtëmalitaya. Na buna fli
lowene esogo mëglelëtlabë hona, lale tabo
mëta tlebime. Na feilawa oneho, Judia
provinsbë li life li life mago, na Jerusalem
lifate mago, na Tair na Saidon nutu helefo
li mago, bumata këmëtamëtëtabëya. 18Bu

* 6:13 Aposel weniji ebë Jisasbë wege kë fa nogotlabë enënebë weniji. Jisas, Gotobë gali tëme kë jine tëglëmebë
enënebë weniji. † 6:15 Selot enëne bumetole lamla, li life mago ho bu seme eso home asa tafa malëletëna.

këme loko mëtlelëtla, Jisasbë gali aholok-
wane namoglolame na bubë tëbo sle nalo-
gotometëmeme. Na ahwane kë tëbo moto-
tomebë onehome, sle totome. 19Na iniwa
oneho bume yafe lumototla. Tako afutuku
bumëta tëgëbetleme nëgeme, na kë afutuku
bume laslewa totome.

Atwati enëne fleflesumatla
20 Jisas swaya tletëme na bubë lowene

esogo mëglelëtlabë home hwi tlagume na
këme gali tlome, “Sobo tëlewa wesibina
enëne, kwe fleflesu egelome. Sobo Go-
tobë oneho etabetelo, na Goto bu some eso
home tafa lëletëyo.

21 Sobo fonoba kë tafa egelobë enëne,
kwe fleflesu egelome. Tokwafe sobo hi
wesibina memelë wesibina matahëna fe
egelome.
Sobo ye kë eglekefobë enëne, kwe

fleflesu egelome. Tokwafe sobo soso
egelome.

22Sobobome,Gotobë lifemagohome, es-
ogo eglenëname nëgeme, bu some tëboijiwa
këme mëglëyome, na këme hehë mletëyome
nakëmeklëi galina galimoglëyomenakëme
sobobë weniji sisile mogotometëyome.
Oneho bu some këha melë mëgëtona,
kwe sobo fleflesu egletemome. 23 Sobo
fleflesu elome na tëtane ebome. Tokwafe,
Goto some heven life mëta feilawa wesibi
lëglëyome. Ëtani bubë bosemlenino, bu Go-
tobë lowene mago gali të mototokweflabë
homematamelamototokwefëma.

24Kwe sobo feilawa balitina enëne. Sobo
hai! Sobo, sobobë lale wesibi wafi glo
elo na sobobë lale tafa wafi fa etlo. Sobo
tokwafe naba lalawa egotome.

25 Sobo hi wesibi mëta kë egemulubë
na imo feilawa kë tëtafu egotomobë enëne.
Sobo hai! Kwe tokwafe sobo fone egelome
na naba lalawa etome.
Sobo sosonawa kë egëtabobë enëne. Sobo

hai! Tokwafe sobo ye egelome. Na naba
lalawa etome. 26Na iniwa oneho some fle-
flesumëgletëyona na bibitamëgëtona. Sobo
hai! Ëtani bubë bosemlenino bu Gotobë
lowene mago gali të mototokwefëmabë
sosogëna enëneme kë fene melë lamoto-
toma.”

Some kë wame moglëyobë enëneme tole
sle egletemome

27 Jisas ita gali tlome, “Sobo bobë gali
kë aholokwane egletënabë enëneme gali
nolëyo, some kë wamemoglëyobë enëneme
tole sle egletemome. Na ho some gëglë
mëglelëyona, sobo bume tole sle eglete-
mome na maninibo egletemome. 28 Fli
ho some hana mëglëyona, sobo Gotome
gali elëlome, bume lëgaitame nalëgleme na
bume lale wesibi lëglëme nalëgleme. Some
kë gëglë mëglelëyobë enëneme, Gotome gali
elëlome, bume maninibo nalëgletëmeme.
29 Na ho jume ahino elë bu lëglena, kwe
bu malële, ju bume kofaya asa tëke elole.
Weye. Ju jelë ahino elë obwelë etatleme,
bu jubë jelë ahino elë mata bu nalëgleme.
Na ho jubë gelowa ëho li fa logotlena kwe
fa malotle, na kwe li gelowa ëho mata
elëleme. 30 Ho fli jume wesibime takune
mëglëyona, ju bume eglëmewa egleme. Na
ho jubë wesibi fa logotlena, ita lëgleme asa
takune elole. 31 Iniwa wesibi sobo fenene
tole eletemo, some melë lamëto, sobo kë
wesibiwa bumemelë egotomome.

32 Ho some kë tole mëgletëyobëme
fwa tole egletemona, kwe ho sobobë
lakaleme habëna lowene mëgletëyomene?
Tëbo lakalena enëne mata bume kë tole
mëgletëmabë enëneme, bu tole lamëletëma.
33 Ho some kë mëgaitobë, sobo bume fwa
egaitamona, kwehosobobë lakalemehabë
lowene mëgletëyomene? Tëbo lakalena
enënemata, bumekëmëgaitamabë enëneme
memaitama. 34 Sobo melowene egelona,
‘Bu sebobë baliti seme kofayame lalowa
mëglënamefe.’ Na sobo bume fwa baliti
esokwaneme eglëmona, kwe ho sobobë
lakaleme habëna lowene mëgletëyomene?
Tëbo lowene enëne bu fli tëbo lowene
enëneme baliti esokwaneme memelë
melëma. Bu melowene mëgletëmame
nëgeme, ‘Kofaya seme mata mëglënamefe.’
35 Kwe sobo, sobobë wame home tole
eletemome na lale lowenenawa yonane
elelëmome. Sobo bume baliti elëmome, na
melowene asa elo, ‘Bu seme tokwafe ita
mëglëname.’ Weye. Sobo melë lalowa,
kwe tokwafe sobo lale wesibi fa egot-
lome, na sobo tako kalëlegona Gotobë
nëbale egëtabome. Gotome fleflesu jwa
mëglekefëtlabë enëneme, na tëbo enëneme
mata, Goto bume lalowa lëgaitameme.

36 Sobobë heven life mago blijaya, fli
enëneme fene maninibo lëletëme, sobo
matamelë maninibo egletemome.”

Sobo fli enënebë lakale asa hwi eletemo.
Matëbe

37 “Sobo fli enënebë lakale asa hwi
eletemo na megali asa elomo, ‘Bu tëbo
enëne.’ Sobo melë egelona, kwe ko-
faya Goto mata sobobë lakale hwi sle
lëgletëyome, na megali lëlëyome, ‘Sobo
tëbo enëne.’ Sobo fli hobë tëbo lakale
aholokwana ti egletemome na lowene
asa elekefëtemo. Na Goto sobobë tëbo
lakale mata aholokwana ti lëgletëyome
na hana lowene lëglekefëtëmeme. 38 Sobo
ho lime wesibi elëlome na Goto bu mata
some kofayame wesibi lëlëyome. Bu some
feilawa wesibimu lëglëyome. Bu wesibi
ëfomemu kale lotomeme, owë mëkaketleme.
Na some lëlëyome. Sobowesibi home këniji
elëmowe, kwe Goto mata some kënijiwa
lëglëyome.”

39 Jisas bume waflë galime gali
tlome, “Naba titiki tabo ho, li naba
titiki tabo home alëge lalowa lebotane
lëgëtagutlemene? Weye. Bu melë mëgelona
kwe bu iniwa fulujuwa mitigwëyome.
40 Tisa kë okokwe loglolebë nëba bubë
tisabë lowene hana sigli lëtatleme. Kwe
tokwafe bu tisabë lowene, lowene sle
lëletlena, kwe bubë tisabë lowene fene
lëbetle, bu këhamelë lëgleme.

41 Ju hwetiki tokwëfo, blijahabë naba
mëta kë egëbatlebë, fëyeme hwi elotlene na
kwe jubë naba mëta tako ti bule tabo tako
kë lëgëbetëbë, lowene jwa fëyeme eletlene?
42 Ju tako ti bule tabo tako jubë naba mëta
kë lëgëbetëbë hwi hana eglolena kwe ju
li afame habë gali eglolemene, ‘O afa, bo
jubë naba hwetiki tokwëfo, lalowa tufiji
nëgëtatëmene?’ Weye. Ju sosogëna ho. Tako
ti bule tabo, jubë naba mëta kë lëgëbetëbë
afina tufiji etokwakleme. Na tokwafe ju
hwi sle ekakeme na tokwëfo hwetiki, blija-
habënabamëtakëegëbatlebë,mana lalowa
tufiji egëtatleme.”

Tëbo ti, tëbo liji mogwalëme
43 Jisas ita waflë gali tle, “Lale ti, tëbo liji

hana mogwalëme. Na kë fenene, tëbo ti
mata, lale liji hana mogwalëme. 44 Ho bu

ti liji afina hwi molola na weniji lowene
mletla. Ho bu atowai liji, walëlëba ti mago
hana tëtlë lëgleme na bu wain taba liji, ikiji
taba mago hana tëtlë lëgleme. 45 Lale ho
bu feilawa lale lowene bubë lowene mëta
lëbetle. Këme nëgeme bu lale lowenena
këme tafa lële. Kwe tëbo ho bu feilawa
tëbo lowene bubë lowenemëta lëbetle këme
nëgeme bu tëbo lowenena këme tafa lële.
Tëbo lowene bu mëta lëbetlena, kwe tëbo
galime gali lële. Kwe lale lowene bu mëta
lëbetlena, kwe lale galime gali lële.”

Lale lo gliji ho na tëbo lo gliji ho
46 “Sobo bome mefë fëyeme etanane, ‘Se-

bobë tako ho,’ kwe bobë gali esogo jwa
fëyeme elelëtënane? 47 Ho bu bo belë
ligisina na bobë gali aholokwane lëglena
na esogo lëglelëlena, bo këha hobë lowene
somegali noglëyome. 48Këhobu lale lo gliji
lëglebë ho fenene. Bu life afina kakë yefi
lële, na mësëbahiha ti këme lë lëtamë. Na lo
kë matawa gliji lole. Na tokwafe haliji tu
ligisinanakë lo yafe bëbë logotlenakwebu
hana fli logotleme, bu lale kalëlego lo gliji
tëglemenëgeme. 49Kwehobobëgali aholok-
wane lëglena na esogo hana lëglelëlena, bu
tëbo lo gliji lëglebë ho fenene. Bu life hana
yefi lëgleme na kalëlego jwa ti lë sle hana
lëgëtame. Tokwafe haliji tu ligisina na kë lo
bëbë logotlena kwe bu lafliwa lotleme na
tëbo lëleme.”

7
Jisas bu wame home boblomogotomabë

enënebë eso hobëwege home sle tëtatle
1 Jisas onehome gali watë tëtatëme na

Kaperneam lifewa tuju. 2Na wame home
boblo mogotomabë enënebë eso ho kë life
mëta tëtabe na bubë wege ho jowa. Bu
kë wege home tako tolemu latlekefëtle,
kwe bu tako tëbomu latletle na ëjeha gli
lëletleme. 3 Na wame home boblo mogo-
tomabë enënebë eso ho Jisas kë tafa tëglebë
gali aholokwane tle, na kwe bu Israelbë
afenëbonibë letitabo enëne fli, Jisas belë
jine tlëme, bume takune namoglolame, bu
ligisi nalëgleme na bubë wege home sle
nalëgëtatleme. 4 Bu Jisas belë mutuju tla
nabumeanisasanagalimotlola, “Këwame
home boblo mogotomabë enënebë eso ho,

bu lale homu. Ju lalowa egaitalëmene? 5Bu
seme, Israelbë afenëbonime, tole latletëna,
na bu sebobë life mago lotu lo gliji tletëna.”

6 Na kwe Jisas buna mutuja na loliwa
fwa mutula na kë wame home boblo
mogotomabë enënebë eso ho, bubë yabe
home Jisas belë jine tlëme, bume megali
namoglolame, “Tako ho, matëbe, menuju
asa këkë ele. Bo lale ho nane, ju bobë lowa
kë ekaklime. Weye. Bo tëbo ho. 7 Na bo
mata, bo lale ho nane, ju belë kë nigisime.
Weye. Bo tëbo ho. Kwe, ju galiwa elëme,
na bobë wege ho lalowa nalëgetabetenëme.
8Bo ebëha gali këme gali nelë. Fli eso ho bu
bome tafamlelënana bomatawamehome
boblomogotomabë enëneme tafa nëlelëmë.
Na bo ho lime megali noglolëna, ‘Ju eiju,’
kwe bu lalugujuwa. Na bo ho lime megali
noglolëna, ‘Ju esi,’ kwe bu laligisiwa. Na
bobë wege home megali noglolëna, ‘Te, ju
wege ele,’ kwe bu lawegewa lële.”

9 Jisas kë hobë gali aholokwane tlotle,
na klelego metletle, bume tako lowene
sle lëgletleme nëgeme. Na bume kë es-
ogomëtlelëlabë onehome swaya tletëme na
gali tlome, “Bo some gali nolëyo, bo Is-
raelbë afenëbo ku mëta, këha lowene sle
lëgletenëbë home hana hwi nololë. Kë
wame home boblo mogotomabë enënebë
eso ho bu bome tako lowene sle lëletënë
kwe Israelbë afenëbo bu iniwa këha nane,
bu bome tokwëfo lowene slewa lamletëna.”
10 Na kë ho, kë jine tëglëmebë, bu kë eso
hobë lowa ita mitisiya, na kë wege home
yafe hwi motlola, kwe wasle tle.

Jisas bu seijumësebë nëba huju tëtatë
11 Tokwafe, Jisas bu li lifekuwa tuju. Kë

lifekubë weniji Nain. Na bubë lowene
esogo mëglelëtlabë hona na fli feilawa one-
hona, bu nani iniwa mutuja. 12 Na bu
kë lifekubë lëglesi ino elëme loliwa fwa
mëtëkakija, na bu umogo këmëtlelëkakilabë
home esune mëtlëma. Na kë u mogobë
bota, nëba jowa na bu seiju tafa ele. Na
feilawa oneho kë lifeku mago, bu kë seiju
mësemenanimëtlesujaya. 13 Jisas këmëseme
yafe hwi tolë na takomaninibomumetletë
na gali tolë, “Asa ye ele.” 14 Na bu loliwa
tuju tle na u mogo kë lëgëbebë sanëne lu
totome. Na u mogo kë mëtehilabë ho mana
këme fwa mitlija. Na Jisas gali tle, “Falake,

bo jume gali nolë, ju mana huju ele.” 15Na
gli këtëglebë falake, huju tle na tafa tle na
mana gëgali tle. Na Jisas botame tlë. 16Na
iniwa oneho klelego memotokouja na Go-
tome fleflesu mëtletla na bibita mototla na
gali mëtla, “Goto bubë lowene mago gali
kë të togotlebë ho tako kalëlegona ekë jine
lëletëna. Goto bu wafi lisi tëna, bubë one-
home lëgaitame nalëgleme.” 17 Na Jisas kë
nëba kë huju totlebë gali, Judia provinsbë
li life li life fifiji mëtlagula na kakë elëmago
life mata fifiji mëtlagutla.

Tu mëta kë baptais totokwefëmebë Jon,
bubë loweneesogomëtlelëtelobëho, Jisasbelë
jine tlëme

18 Jonbë lowene esogo mëglelëtlabë ho,
iniwa wesibi Jisas kë sle totomebë, Jonme
gali motlola. 19Na Jon bubë lowene esogo
mëtlelëtelobë home, gali telokwakëme, na
bu mitisijo. Na bu kë tlemalë home Jisas
belë jine telokwakëme, bume metakune
namoglolome, “Goto jine gali kë lëglelebë
ho, kë ho ju ekënene, o kwe sebo li home
hwi nëgletlamene?” 20 Na kë tlemalë ho,
Jisas belë mitisijo. Na bume gali motlolo,
“Tu mëta, kë baptais totokwefëmebë Jon,
seme ju belëme jine lëlëbakëno, na bu jume
metakune lalolë, ‘Goto jine gali kë lëglelebë
ho, këho ju ekëneneokwesebo li homehwi
nëgletlamene?’ ”

21 Kë nalëwa, Jisas, bu lebutako one-
hobë memelë ato elili sle sle totometëme,
na onehobë ato mago lebutako ahwane
hehë tletëme. Na bu lebutako naba titiki
tabo onehome sle totometëme. 22Na Jisas
Jonbë lowene esogo mëtlelëtelobë hobë
gali tafu tëtatëme, “Iniwa wesibi sobo kë
hwi eglomobë na kë aholokwane egelobë
sobo Jonme sagali ejuwelëlo. Naba titiki
tabo oneho wahwi mla, na elebo tëbona
oneho asë sle mla, na ato juba jubawa
kë mëtëbetëmebë oneho, bu lale tafa mla,
na aholo titiji tabo oneho bu waaholok-
wane mla, na gigli kë mëgebëyabë oneho
wahuhuju mla, na bu Gotobë lale gali, we-
sibi jwa enëneme të mëtatëma. 23 Oneho
bome kë lowene sle mëgletënabë lowene
kile jwamëglana kwe bu fleflesumatla.”

24 Jonbëgali këmëtehilobëhowamëtëyeu,
na Jisas Jonbë gali onehomemegali tlome,



Luk 7:25 72 Luk 7:42

“Sobo ëbame ho jwa tabo elë kë tëgëyeubë,
sobo habëtabo home hwime tëyeune? Sobo
li li lowenena home hwime tëyeune, flelu
agosaba fene abeiabei lotome? Weyewa.
25 Sobo fëye wesibi hwime tëyeune? Sobo,
lale ëho kë gelo togotlebë home hwime
tëyeune? Weyewa. Ho bu lale lale ëho ato
mëtakëmëgëbetëmebëna lebutako lalewe-
sibi kë mëgëbetëmebë, bu walujume nane
tafa mla. Weyewa. Bu tako lifatebë eso
hobë lo mëta tatafa mla. 26 Sobo fëye
wesibi hwime tëyeune? Gotobë lowene
mago gali të totokweflebë home hwime
tëyeune? Kwe nëgali fe? Na bo some gali
nolëyo, kë Gotobë lowene mago gali kë të
togotlebë ho bu lalowa mu, kwe fli Gotobë
lowene mago gali kë të mogotlabë ho bu
sogë lalowaha. 27 Gotobë bogo, Jonme,
megali lalatle, ‘Aholokwane elo, kwe tok-
wafe bo ho lime jine nëglëlëme, bobë gali të
nalëtaguleme. Na bu jume loutatëme. Na bu
alëge jume fu nalëgëtagutëme.’ 28 Bo some
gali nolëyo, Iniwa oneho bu ëtani kë tafa
motokweijabë na ëje mana kë tafa mok-
ouja, bu letitabo hoha kwe Jonye bu tako
letitabo homu. Kwe, Goto eso home kë tafa
lëgletëmebë onehomago, li atwati homu kë
tëtabebë, bu letitabo homu kwe Jonye bu
sogë letitabo ho.”

29 Na iniwa oneho na takis baliti kë
glo mëglekefëyabë hona bu kë gali aholok-
wane mëtla na gali mëtla, “Gotobë lowene
ebë lale mu.” Jon bume wafi baptais to-
tomeme nëgeme na bu kë galime këme gali
mëtla. 30 Kwe Farisi ho, na Gotobë gal-
ime okokwemoglomabë hona bu Jonmëta
baptaisme iweniji lamëtla. Këme nëgeme
bu, Goto kë lebotane tëtatëmebë lale lowen-
eme, tëboijiwa këmemolola.

31 Na Jisas bu ita gali tlome, “Ebë olëna
kë tafa mëglabë oneho bu fëye wesibi-
hane? Bo some waflë galina lëlekuju
nëletëyo. 32 Kë oneho bu fli hobë gali tole
hana mletëma. Bu nëbale lifeku kume kë
salë mëglabë fenene. Bu fli nëbaleme gali
melëkakëma, ‘Iniwa wesibi sebo metole kë
nëgletëmabë, sobo kë wesibime tole hana
eletemo. Sebo some ifeife nëletëyo, sebo
sobona sawa nanëglame kwe sobo sawame
tëboijiwa lalo. Na sebo maninibo ye nëla
kwe sobo tëboijiwa lalo na ye hana elo.’ ”

33Na Jisas ita gali tlome, “Jon, onehome kë
baptais totomebë ho, bu tisi na bu bletë
nage na wain tabo liji tu hana hi tle. Kwe
sobo gali telo, ‘Ahwane tëbo bu mëta tafa
lële.’ 34 Na bo, Gotobë life mago ho, bo
tigisibë nabohiwesibi hi telë nawain taba
liji tu hi telë na sobo gali tlekefo, ‘Sobo hwi
elo, bu feilawa hi lëglekefëbë ho na feilawa
wain taba liji tu hi lëglekefëbë ho. Na bu
takis baliti kë glo mëglekefëyabë hobë yabe
na tëbo lowene kë fa motokweflabë hobë
yabe.’ 35 Sobo këha gali gali elekefo, kwe
oneho bu Gotobë lowene kë fa mogotlabë,
bu seme melebotane mëtatëname, Gotobë
lowene ebë nëgalimu.”

Mëse li, Jisasbë juba lëkaluwa tuna swa
totometle

36Farisi ho, bubëweniji Saimon, Jisasme
no tlële, buna hi namëgelome. Na Jisas kë
hobë lowa tëkaklu na hi labuku mëta tafa
tle. 37Na lisei lisei tëglebë mëse, li kë lifeku
mëta tëtabe. Kë mëse, gali meaholokwane
tle Jisas Farisi hobë lo mëta kë lëtabe. Na
bu lale anijina kë blëge blëge mëtëtayabë
botolona lëkaluwa tu fa totle. 38Na bu Jisas
kë mëta tafa lëglebë lowa tlelëkakule, na
Jisasbë elebo li mëta tlibetle. Na mana ye
tle. Bu ye tlebë na nabatu Jisasbë juba
mëta tuha tetotë. Na bubë eslehuba hele-
tanënona, Jisasbë juba mago nabatu sosa
totometle. Na bubë juba ëfalëbona itaita
momotlë tletle na lale lëkaluwa tu jubamëta
wë tëtatle.

39 Na kë Farisi ho Jisasme bubë lowa
hime kë notëglëlebë, kë mëse, Jisasme kë fa
tëgëtatlebë wesibi yafe hwi tlole na bubë
lowenenawa melowene tle, “Kë ho, Go-
tobë life mago nëgebë, kwe bu melowene
lëgletëme fene, ‘Bu tëbo lakalenamëse.’ ”

40 Jisas bu kë hobë lowene walowene
tletle na bume gali tlole, “Saimon, bo jume
li galime gali nolëme.” Na Saimon bume
gali tlole, “Tisa, jubë gali të etle.” 41Na Jisas
gali tle, “Tlemalë ho bu baliti li hobë toba
mago esokwaneme glo mëtelo. Li ho bu
we lujuafewe baliti esokwaneme këniji glo
tlena liyewe lujuwabalitiwaesokwaneme
këniji glo tle. 42 Kwe tokwafe kë tlemalë
ho kofaya baliti mëglëlome fene kwe bu
baliti hanane. Na këme nëgeme bu kë tle-
malë hobë kofaya baliti glo lëglebë lowene

aholokwana ti lëletëmeme na kë balitime
ita hana takune loglomeme. Na ju habë
lowene lalene, bu mago tlemalë ho ebë kë
nëgebë feilawa tole yalë lëgletlemene o sogi
tolewa yalë lëgletlemene?”

43Na Saimon bume gali tafu tëtatle, “Bo
melowene nanelë, we lujuafe we baliti es-
okwaneme kë tëglëlebë ho, bume tako tole
latletle.” Na Jisas bumegali tlole, “Jubë gali
nëgali galimu.”

44 Na Jisas mëseme swaya tokokwetë na
Saimonme gali tlole, “Saimon, ju ebë mëse
kë eglibebëme hwi hana eolëne? Bo jubë
lowa nëkaklina, kwe ju bobë juba tuna swa
hana etometenë. Kwe ebë mëse kë nëgebë,
bubë nabatuna bobë juba swa etome-
tenë. Na bubë esolehubana sosa etome-
tenë. 45 Na ju bome ëfalëbona sësle hana
etanë, kwe ebë mëse bobë juba ëfalëbona
sësle etometenë. 46 Na ju bobë eso mëta
welë tu hana wë etatenë, kwe ebë mëse,
bobë juba mëta lëkaluwa tu wë etatenë.
47Këme nëgeme bo jume gali nolë, ebëmëse
kë nëgebë, bo bubë feilawa tëbo lowene
aholokwana wati nëletë. Këme nëgeme bu
bome tako tole këme eletenë. Kwe ho
bubë tëbo lowene tokwëfo, na Goto kë tëbo
lowene aholokwana wati lëletle kwe bu
Gotome tokwëfo tolewa lëletle.” 48Na Jisas
kë mëseme gali tolë, “Bo jubë tëbo lowene
aholokwana wati nëletë.” 49 Na buna ma-
sei li mëta kë tafa mëtlabë ho, bu kë gali
aholokwane mëtla na blalo mana gëgali
mëtla, “Ebë habëtabo hone? Bu sogëna
lalële, tëbo lowene aholokwana habëna ti
eglemene?” 50Na Jisas kë mëseme gali tolë,
“Jubome lowenesle egletenëmenëgeme,na
Goto jubë tëbo lowene aholokwana këme
ti lëletë. Jubë lowene wasle nëtatë. Ju
fleflesuna eiju.”

8
Jisasna këmutujabë one

1 Tokwafe, Jisas li life li life asë tëbelëfa
na onehome, Goto onehobë eso home
tafa lëgletëmebë, lale gali të tëtagutëme.
Na bubë lowene esogo mëglelëtlabë ho
we ita tële, buna mutuja. 2 Na fli one
mata, ëbame ahwane tëbo bubë ato mago
kë hehë tëgletëmebë na tëbo kë sle to-
tometëmebë, buna mutuja. Liye, Makdala

life mago Maria. Ëbame Jisas, tobali ita
tële ahwane tëbo, bubë ato mago hehë
tletëme. 3 Na liye Joana na Susana na fli
feilawa one mata buna mutuja. Kë one
kë nëgebë, bu Jisasna bubë lowene esogo
mëglelëtlabë hona, bubë balitina, hi wesi-
bina mëtaitama. Joana ebë Kusabë no. Na
Kusa, eso ho Herotbë lo tafa lëlelëkefëtlebë
eso ho.

Jisas mewaflë gali latlome, “Ho aoba liji
nujume sike lëkou”

4 Li life li life mago oneho Jisas belë
mitisiya. Na feilawa oneho bume loko
mëtlelëtla. Na bume waflë gali të tëtatëme,
5 “Ho li nujuwa luju, aoba liji sike
nalëkoume. Bu aoba liji sike lëkoubëë, na
fliye alëgememititigo tle. Na oneho jubana
fëfe melekefëya na fole jiwa mëtëkekebë
lahiwamële. 6Nafliaoba lijiyeanijinaflëke
mëtamititigo. Na liji hulumëlekwekëflëke
tu jwa nëgeme, na lakokowa mëbe. 7Na fli
aoba lijiye, ikiji taba wayo mëta mititigo.
Nakë ikiji tabanaaoba lijiweife hulumëtle
na kë aobame lamuwa mototome. 8Na fli
aoba lijiye bu lale flëke mëtamu mititigo.
Na bu hulu mëtle na bubë liji feilawamu
motowalë. Bubë liji këniji motowalëwagu,
we lujuafe we, we lujuafe we.” Jisas kë
waflë gali watë tëtatëme na onehome gali
tlome, “Ebë gali aholokwane lalo, sobo
salowene sle eletelo.”

Jisas bu fëye lowene nane, waflë gali kë të
tëtatëmebëye

9 Jisasbë lowene esogo mëglelëtlabë ho
bume këwaflë gali wayobëme takunemot-
lola. 10Na bu këme gali tlome, “Ëtani, Goto,
onehobë eso home kë tafa lëglelëmebë gali
olafahana tletëme. Kweebëolënabukëëho
gali some waolafa tëtatëyo. Kwe bo fli one-
home waflë galinawa gali tlome. Bo waflë
galiwa këme gali tlome, bu mana itaita
hwi mëglekefëyana kwe wesibi lowene sle
hana mëgletlame. Na bu gali itaita mea-
holokwanemëglekefëyana kwe galiwayobë
lowene hanamëgletlame.”

Jisas bu aoba liji waflë gali wayobë to-
hwa sle tëtatëme

11 Na Jisas ita gali tlome, “Kë aoba
liji waflë gali wayobë melë lëgëbetlelalële.
Aoba lijiye, Gotobë galime lëlekujune. 12Na

aoba liji alëgeme kë mititigobëye, bu Go-
tobë gali aholokwane mëglabë enëneme
lëlekuju ne, kwe Satan ligisiwa lëglebë na
kë gali bubë lowene mago lafawa letok-
wakëtëme. Satan bu melowene lalële,
‘Gotome lowene sle mëgletlalime na Goto
bume nëno lëglelime.’ 13 Na aoba liji, ani-
jina life mëta kë mititigobëye, bu ebëha
enëneme lëlekujune. BuGotobë gali aholok-
wane mla na hokweinawa lowene mletla
na fleflesu mletla. Kwe bubë gali bubë
lowene mëta lëgëbetëme sle hana lëletëme,
olo wesibi fenene tayafo su sle hana mo-
tometëme. Këme nëgeme, kë nalëwa këme
lowene mletla. Kwe hobota olë yafe fata
lëletëme, Gotome aholokwana latiwa mla.
14Na aoba liji, ikiji taba wayome kë mitit-
igobëye bu ebëha enëneme lëlekuju ne. Bu
Gotobë gali aholokwane mla na lowene
mletla, kwe bu ebë life mago hobota we-
sibime fwa tako lowene lamletëma, na
feilawa baliti glomëglame fwa lowenemla,
na bu ebë life mago lale wesibime fwa
fleflesu mla. Na kë wesibiwa Gotobë gali
lëlamu mëtatle, na bu Gotobë gali lowene
sle jwa këme mletla. Bu tëtetabo hi wesibi
fenene. 15 Na aoba liji lale flëke mëta kë
mititigobëye bu ebëha enëneme lëlekuju ne.
Bu Gotobë gali aholokwane mla, na bu kë
gali bubë lowenena kikimotla. Bubë lowe-
nenamaninibona lalowamëbetëmemu. Na
bukë gali aholokwanahana timlanabubë
lowene liwesibimëtahahanasoslo lëletëme
na bu lale lowenemëta fwa tafa mla.”

Oneho lamo fiji tabo isekuna hana lamu
mëgëtayame

16 Jisas ita gali tle, “Oneho bu lamo
fiji mëtayana, na isekuna hana lamu
mëgëtayame o ni labuku lokwalëfe mëta
hana ëho mëgëtayame. Hanane mu. Bu
masei mëta gwa mëtaya. Na oneho
lowa mëkaklijana, bubë elulego hwi
namoglotëyame. 17 Na wesibi elulego
mëta fene olafa tletëme, iniwa wesibi
ëho kë mëglebë, kwe tokwafe Goto olafa
lotomeme. Na iniwa wesibi oneho ëho
kë motomabë, kë mata, tokwafe Goto
olafa lotometëmeme na oneho bu hwi
molomame.

18 Sobo ululu sle saelo, gali aholok-
wane sle naegelome. Ho bu Gotobë gali

lowene sle lalëletlee kwe ita Goto bume fli
lowene lëglëleme. Kwe ho bu Gotobë gali
lowene sle hana lëletlee kwe Goto kë hobë
tokwëfo lowene ita hijika logotleme na bu
kë lowene aholokwana ti lëleme.”

Jisasbë bota na bolijahanino na bolija-
monino yalëne

19 Na kë nalëwa, Jisasbë botana bolija-
moninamitisiya, bume hwi namoglolame.
Kwe feilawaonehobume lokomëtlelëtlame
nëgeme na bubë li elë hana mutuju tla.
20Nabumegalimotlola, “Bitana, blijamon-
ina, jume hwime misiya. Bu lo mëglëbo
elë ekë milija.” 21 Kwe bume gali metafu
latëtatëme, “Oneho Gotobë gali aholok-
wane mëglabë na esogo melelëkefëtlabë,
buwa bobë beënino na keinëbalenino na
afanino.”

Jisas tu name flelu name gali tlome na
latliwamëtëbe

22 Na kë nalëwa, Jisasna bubë lowene
esogo mëglelëtlabë hona, ihe elë fëfe mëtla.
Na megali tlome, “Te, sebo lake tu jelëfo
elë mana su manëkaka.” Këme nëgeme bu
mutuja. 23 Ihe tigiwabë na Jisas ni tëbe.
Na tako flelu lake tu mëta fata tletëme,
na lake tu ihe elë okokli tokoke, na tu
tëtafu lëgleme kofene, tëbo namiglitayame
kofene. 24 Na bu Jisasme ni mago huju
mototla na gali motlola, “Tako Ho, huju
ele. Sebo tëbo niglitayame ekëyo.” Na bu
huju tle na tu susugli name, flelu name
kale tlome. Na kwe fleluna tu susug-
lina latliwa mëtëbe. Na tu mëgelimeha
latëgemulewa. 25 Na bubë lowene esogo
mëglelëtlabë home takune tlome, “Bome
lowene sle jwa fëyeme eletënane?” Kwe bu
Jisasbë kalëlego hwi motlolame nëgeme na
bu ulina tutunena memëtla na blalo gëgali
mëtla, “Euowe! Ebë habëtabo hone? Bu
galiwa lëglena, na fleluna tuna bubë gali
laaholokwanewamolole.”

Jisas ahwane tëbo, hobë ato mago hehë
tletëme

26 Jisasnabubë loweneesogomëglelëtlabë
hona Galili provins kile mototla na Galili
lake tu jelëfo elë ihena su mëtëkaka na
Gerasabë walujuwa fwamutula. 27-29 Jisas
ihe kile tle na helefowa fe tokwake, na
ahwane kë tetëbo mogotlebë ho bume
esune tlële. Kë ho bu feilawa olë, ëhona

nane tëtabekëfenabu lome fwanane tatafa
tlekëfe. Weye! Bu matëmatë life mëta fwa
tatafa tlekëfe. Olëli olëli ho bume itaita
fa mototokwefla na bu senë tabana, toba
kabanayafe gëgelomototokwefëmetla, kwe
bu laeluluwa totokwefëme. Na kë ahwane
tëbo bume ho jwa tabo elë memëtlelukefle
lamëtle. Kë ho Jisasme hwi tlole, na
tako afëflei metle na bubë elebo lime
latitigotlewa. Na Jisas kë ahwaneme
megali tlole, “Ju ebë home kile ele.” Na
bu anisasana këme afëflei tle, “Jisas ju
tako kalëlegona Gotobë nëba mu. Ju bome
habelë egëtanëmene? Masiwafe, ju bome
asa tëbo etanë.”

30Na kwe Jisas bume takune tlole, “Jubë
weniji fë etlemo.” Bume feilawa ahwane
mëtëkaklu tlemenëgemenabumetafukëme
tëtatle, “Bobë weniji feilawa ho.” 31 Na
kë ahwane Jisasme anisasana itaita gali
motlokwefla, “Ju seme ahojuna fuluju elë
asa jine enëna. Matëbe.”

32Na kwe lebutako kleli bu fatinimleibu
li mëta monei mëtle. Na ahwane Jisasme
anisasana gali motlole, “Ju seme kë kleli
belë jine elëkakëna, nëkakluja nanëglame.”
Na kwe Jisas gali tlome, “Sobo lalowa eye-
umo.” 33Na ahwane kë home kile mototle
na kleli belë mëtëkaklutëme. Na bu fatini
mago lake tu elë fëkamëtëmalita na tumëta
lasusugluwamëtle.

34 Na kleli mëglëmabë ho bu kë wesibi
hwi motlola na mëtlëbouja. Na kë gali li
life li life të mëtëtagula. 35Na iniwa oneho
mutuja kë wesibi hwi namoglomame. Na
bu Jisas belë fwamutula na ahwane bume
kë kilemototlebë homemanahwimotlola.
Bu lale ëhowateho na bubë eso hana yaya
tletle. Na bu Jisasbë elebo lime tafa tle-
tle. Na bu iniwa uli memëtla. 36 Oneho
Jisasme ahwane kë hehë tëgletëmebëme kë
hwi motlolabë, bu tokwafe kë mitisiyabë
onehome kë gali të mëtëtatëma. 37 Na
Gerasa lifate li mago life enëne bu kë gali
aholokwane mëtla na bu tako uli memëtla
na Jisasme këme hehëmëtletla, bubë lifeku
mago luguju nalëgleme. Na këme nëgeme
Jisas ihe mëta fe tle, muguja namëglame
fene. 38 Kwe ahwane kë kile mototlebë
ho Jisasme anisasana takune tlole, “Bona

lalowa nëgëyeumene?” Na kwe Jisas bume
hehë metletle na këme gali tlole, 39 “Jubë
lifekuwa ejumo, na Goto jubë tëbo wesibi
kë sle totometëbë gali të eoutatëmeme.” Na
kë ho tuju, na kë lifate mago onehome,
Jisas bume kë tëgaitalebë gali të tutatëme.

Jisas bu gli këtëglebë nëbame huju tëtamë,
na tëbo atonamëseme sle tëtamë

40 Na kwe Jisas ihena lake tu jelëfowa
ita su mëtëkaka. Na feilawa oneho bume
hwi mëtlekefëtla na bume hwi motlola na
tako fleflesumumemëtletla. 41-42Na lotu lo
hwi loglokweflebë eso ho tisi, bubë weniji
Jairus. Jisasme hwi tlole, na elebo lime
latitigotlewa. Kë hobë nëba gli egleme
kofene na bume anisasana këme takune
tlole, bubë lowa lëglelule nalëgleme. Kë ho
bu jowa nëbawa. Na kë nemosa nëbabë
tlibutu tabei këniji,we ita tële.
Na kwe Jisas tuju na feilawa oneho buna

gëgeniwa mutuja. 43 Na mëse li kë oneho
buna iniwa mutuja. Kë mëse bu we ita
tële tlibutuna ko latëkoukëfe. Ho bubë ato
yafe sle sle mëtëtatëya kwe wino te hana-
tle.* 44 Kë mëse Jisasbë leluju elëme tuju
tle. Na bubë heletabo ëho mëta tobana
lu totle na ko kë tëglebë latewa tle. 45 Na
Jisas gali tle, “Bome ya lu lëtanëne?” Na
iniwa oneho bume galimotlola, “Sebo kwe
hanane.” Na Pita bume gali tlole, “Tako
Ho, ju hwi hana elene, lebutako oneho
juna gëgeniwa kë egëyeubë?” 46 Kwe Jisas
gali tle, “Bo melowene nanelë, ho li bome
tobana lu lëtanë. Bo mesu nanelë, bome
fli afutuku wakile mëtanë.” 47 Na kë mëse
melowene tle, “Bu walowene lëlefe, bo
hana ëho nëgelëmefe.” Këme nëgeme bu
lilinametle na tisi tle na Jisasbë elebo lime
latitigotlewa. Na iniwa onehobë naba lime
gali tle, “Bubë ëho, bo lu nëtatelëfe. Melëme
nëgeme, bobë ato sle nalëgletenëme. Na
bobë ato elili laslewa lëletenë.” 48 Na Jisas
gali tolë, “Mola, ju lowene sle egletenëme
nëgeme, jubë ato këme titika lëletë. Na ju
eiju. Tutune asa ele, lalowa tafa eguleme.”

49 Jisas mana gëgali tlelëbëë, na ho,
lotu lo hwi loglokweflebë eso hobë lo
mago nëba wofu mana fata tlelëkakile. Na
Jairusme gali tlole, “Jubë nëba wagli elo.

* 8:43 Fli lowene ho bumelowene lamëtla, li gali mana lëbe kë gali mëta. Kë gali melë lëgëbelalële, “Bu lili dokta belë
yafe asë tëbelëfa kwe bubë baliti dokta enëneme yawe tlotëme.”

Ju tisame ita sosalë asa etle. Matëbe.”
50 Jisas kë gali aholokwane tle na Jairusme
gali tlole, “Ju tutune asa ele, bome fwa
lowene sle egletenëme na jubë nëba lalowa
egëtabetëme.” 51 Na Jisas Jairusbë lowa
tuju. Na bu onehome buna mëkaklujame
hehë latletëme. Bu Pita, Jems, Jon, kë nëba
bota, bolijayaname fwa tlelëkakume. 52Na
kë lo mëta kë tafa mëtlabë oneho bu kë
nëbame tako maninibo memëtletëya, na ye
mëtlelëkefëya. Na Jisas gali tlome, “Sobo
fëyemeyeyeelelëyone? Kënëbaglihanaelo.
Ni labe tekwenëge.” 53Kwebu Jisasme tako
soso memëtlëlamu. Bu melowene mëtlame
nëgeme, “Kë nëba wagli sle elefe.” 54 Kwe
Jisas kë nëbabë tobame fa tëtana anisasana
gali tolë, “Nëba, ju huju ele!” 55 Na bubë
amtëtomba ita tisitë na lahujuwa tëkake.
Na Jisas bume gali tlome, “Sobo bume hi
wesibi elëyomo.” 56Na kë nëba botana boli-
jayana klelego memëtelo. Kwe Jisas bume
anisasana gali tlome, “Sobo ebë wesibime
ho flime asa gali elomo. Matëbe.”

9
Jisas bubë lowene esogo mëglelëtlabë

home jine tëbelëkakëme
1 Na Jisas, bubë lowene esogo

mëglelëtlabë ho we ita tële kënijime gali
telokwakëme na bu mitisitla. Na bu
tako afutuku bume tlëme, bu ahwane
onehobë ato mago kë afutukuna hehë
namëgletëmame na tëbo kë mëglabë one-
home sle namogotomame. 2 Na bu, Goto
onehobë eso home tafa lëgletëmebë gali të
name na onehobë tëbo ato sle name, jine
tëbelëkakëme. 3Na bume gali tlome, “Sobo
egëyeuna, sobo wesibi asa ehoujo. Sobo
liji, musu, hi wesibi, baliti, hihijika ëhona
asa ehoujo. Matëbe. 4 Sobo li lifekuwa
tuhu egulona na ho some nëno lëglena,
sobo kë lo mëta fwa nini ebekefome. Kë
lo mëta nini ebekefobëë, na mana kë
magowa eyeume. 5 Na sobo li lifekuwa
tuhu egulona na kë lifeku mago oneho
some nëno hana mëglana, kwe sobo kë
lifeku lakilewa elome. Sobo kë life mago
egëyeuna,kwesobobë jubamagoflëkebubë
naba li mëta bu elome. Bu some këme
hwi mëglëyona na melowene namëglame,
‘Fëyeme tëbo nilitayane? Goto seme tëbo

lëgëtanamefe.’ ” 6 Na bubë lowene esogo
mëglelëtlabë ho bu mana iniwa lifeku elë
mitliwaya. Na bu Gotobë lale gali të
mëtëtagumetëmana iniwa onehobë ato elili
sle mëtëtagumetëma.

Herot Jisasme yaya tletle
7 Galili provins enënebë eso ho Herot,

bu Jisas kë totomebë wesibi aholokwane
tle, na bu feilawa këme tutune tlekëfe.
Fli oneho megali mëtlame nëgeme, “Ebë
kwe, onehome kë baptais togotomebë, Jon,
matëmatëmagowahuju tle.” 8Na fli oneho
megali lamëtla, “Ebë kwe, ëtanifu ho, Elaija
tekwenëge,matëmatëmagohuju tlefe.” Na
fliye kwemegali lamëtla, “Ebë kwe, Gotobë
lowene mago gali ëtani kë të mogotlabë ho
li, tekwe nëge, matëmatë mago huju tle.”
9 Këme nëgeme Herot megali latle, “Ëbame,
bo wame home boblo logotomebë home
gali tlolë, na bu Jonbë eso, mou lokwati
iniwa tlë tëtatle. Kwe kë fëye homune? Bo
ho mago meaholokwane nanolokwefëmë,
bu klelegowa wesibi blëge lotokwefëme.”
Na bu Jisasme hwime tole tletle.

Jisas bu hi wesibi 5,000 home sa tëtatëme
10Gotobë gali tëmekë jine tëgelëkakëmebë

ho, ita loko mëtëkakija na bu iniwa wesibi
melë kë mëtlabëme, Jisasme të mëtëtatla.
Na Jisas bume nëno tle, na bu fli onehome
hune mëtla na bume fwa li lifekuwa
tlelume. Këbë life weniji Betsaida.
11 Tokwafe lebutako oneho melowene
mëtla, “Bu wafi mujafe.” Na kwe bu nagi
esogo mëtlaguma. Bu belë mitisitla na Jisas
gali tlome, “Sobo lalowaesijo.” Nabu, Goto
onehobë eso home kë tafa lëgletëmebë gali,
të tëtatëme. Na bu tëbo atona onehome sle
totome. 12Na taboklë mu, Jisasbë lowene
esogo mëglelëtlabë ho we ita tële, bu belë
mitisiya na bume gali motlola, “Te, ju
onehome mana jine ebelëkakëme, lolime
këmëgëbebë lifeku elëmanamigliwaya, hi
wesibimehohwi namëtayamenani lomata
hohwi mëtatlame. Ebë ho jwa life nëgeme.”
13 Kwe Jisas bume gali tlome, “Sobowa hi
wesibi elëmo.” Nabumegalimotlola, “Sebo
feilawa hi wesibi hanane. Sebo tobali
bletë nage na mo tële, këwa ekë mëbe. Ju
melowene lalene, ‘Sebo hi wesibi kë iniwa

onehome balitina glo nanëgletëmamene,
hee?’ ” 14Ebë hobë tabei këniji 5,000.
Na Jisas bubë lowene esogo mëglelëtlabë

home gali tlome, “Sobo onehome gali
elomo, 50, 50 mëta tafa namokouja.” 15Na
bumelë mëtla na iniwa oneho tafa motok-
ouja. 16Na Jisas kë tobali bletë nage namo
tële glo tle, na matafa elë hwi tokwake na
Gotome lale gali tlole, “Ebë bletë nagena
mona yaha fëyeme enënane?” Na bu klele-
gowa wesibi blëge totome na kë bletë na-
genamona fufu totomenabubë lowenees-
ogo mëglelëtlabë home tlëme, onehome sa
namëgëtatëmame. 17 Na bu iniwa hi mëtla
na hahana memëtlelëma. Na bubë lowene
esogomëglelëtlabë ho, lëne hi wesibi loloko
mëtëtaya na we ita tële këniji basketë musu
tëtafumototoma.

Pita megali latle, “Jisas, ju ebë ho kë
nëgebë, Goto jume kë aniji toglëbë ho, one-
home nëno naegleme”

18 Kë nalëwa, Jisas, buwa Gotome gëgali
tlelële, na bubë lowene esogo mëglelëtlabë
ho bu belë mutuju tla. Na Jisas bume
takune tlome, “Oneho bome habë weniji
lamlane?” 19 Na bume gali tafu mëtëtatla.
“Fli onehowe megali lamëtla, ‘Onehome
kë baptais togotomebë Jon, tekwe nëge,
matëmatë mago huju tle.’ Na fliye me-
gali lamëtla, ‘Gotobë gali, ëtani kë tëgehilebë
ho, Elaija, tekwe nëge, matëmatë mago
huju tle.’ Na fliye megali lamëtla, ‘Gotobë
gali ëtani kë mëtehilabë ho li, tekwe nëge,
matëmatëmago huju tle.’ ” 20Na Jisas bume
takune tlome, “Na sobo bome habë weniji
lalone?” Na Pita bubë gali tafu tëtatle, “Ju
ebëhokënëgebë,Goto jumekëaniji toglëbë
ho, onehome nëno naegleme.”

Jisas gali tlome, “Bo gli nelëme na huju
nëgelëme”

21 Na Jisas bume anisasana gali tlome
na meheheë latletëme, “Sobo kë galibëme
fli onehome asa gali elomo. Matëbemu.”
22Na Jisas bubë lowene esogo mëglelëtlabë
home gali tlome, “Tokwafe bo, Gotobë
life mago ho, lebutako elili na hobota
fa nogotlëme. Na letitabo enëne na lotu
lome wege mëglabë eso enëne, na Gotobë
galime okokwe moglomabë ho, bu bome
hehëmëgletënamenabomemogonalë tëkle

mëgëtaname. Na bo matëmatë mëta tële
olë nebëme kwe aona olëbëye mana huju
nelëme.

23Ho bome na bobë loweneme esogome
tole lëglena kwe bu ebë life magobë lale
wesibi, bu kë tole lëgletëmebë, aholokwana
satimu sle lëletëme na glime uli jwamu
lëleme. Ho bume wame gali moglolana na
bume mogo nalë tëkleme gali mëglana, bu
uli jwa lëgleme na bome iniwa olë mana
esogo lëlenënëme. 24 Ho bu melowene
lëglena, ‘Bo Jisasme esogo nëglelëlëna fli ho
bu bome tëbo mëgëtaname.’ Na bu, bubë
ato uli lëglelëlena na bome hana esogo
lëglenënëna, kwe këha ho bu tëbo liglitame.
Kwe ho bu bome lowene sle lëgletenëna na
bubë ato uli jwa lëglelëlena kwe këha ho
bu hana tëbo liglitame. Ho bu kë home
mogo nalë tëkle mogotlana, kë ho gli sle
nane lële. Weye. Bu unaunalëme lale tafa
lëgleme. 25Ho bu ebë life mago iniwa we-
sibi glo lëglena, na kë ho bu hel life mëta
tëbo liglitana, kwe kë wesibi bume habëna
mëgaitalemene? Hanane. Bu blawa glo lële.
26 Tokwafe, bo, Gotobë life mago ho, bo
tako elulegona nigisime. Bo bobë ayabë
na bubë enselbë klijiha, kë u lëglebë eluleg-
ona nigisime. Na ho li, onehobë naba
li mëta bobë galibëme able loglomena na
bomeable lëglenakwe tokwafe bonigisina,
bo mata kë home kofaya able nëgletelëme.
27Bo some nëgali nanolëyo. Somago emëta
kë tafa egelobë bu mana neme na Goto
onehobë eso home kë tafa lëgletëmebë olë
mana fata lëleme. Na bu kë olë mana hwi
mololame.”

Jisasbë ato li weniyanena fata tletle
28 Jisas kë gali wagëgali tle. Na tokwafe

tobali ita aona olë mëtlëbou na kwe Jisas,
Pita, Jems Jonname nëno tle. Na tako fa-
tini lufuwa tilekome, Gotome gëgali nal-
ogolelëleme. 29 Bu Gotome mana gëgali
tlelëlebëë, na bubë weniyane li weniya-
nena mana fata tletle na bubë ëho melë
tatiwamu fata tletle na feilawamu u tle-
tle. 30 Na tlemalë ho lafatawa mëtletelo
na bume gëgali mëtlelëlo. Kë tlemalë
hobë weniji, Elaija na Moses. 31 Na
bu Gotobë elulegona fata mëtletelo. Na
bu Jisasme, Jerusalem lifate mëta wesibi
fata mëgletlebëme na bu gli lëglebëme na

ebë life kile lëglebëme kë galime gëgali
mëtlelëlo. 32 Pita bume kë tafa tëglelëmebë
hobu feilawanilafalemëtlananimëtebëya.
Na bu ni mago huhuju mëtla na Jisasbë
elulego, na bume kë mëtlebilobë elulego,
hwi motlotëma. 33 Na tokwafe, kë tle-
malë ho, Jisasme kile mogotlome kofene
kwe Pita gali tlole, “O tisa, sebo eme tafa
nëglabë, ebë lalowa. Sebo aomalë, aona
afeteni tli lo gigliji nëglame. Li jubë lo, na
li Elaijabë lo na li Mosesbë lo.” Pita bu
yaya hoha gali tle na bu kë gali tëglebë gali
lowene hana tletle. Bubë efalëbowa lëleguli
tletle.

34Pitamana gëgali tlebëë,na olobamana
tetujule na bume iniwa lamu totome. Na
bubë lowene esogo mëglelëtlabë ho uli
memëtla. 35Na Goto kë oloba kweli mana
gëgali tle, “Ebë bobë nëba. Bo bume wafi
aniji tlole, bobëwege fanalëtatenëme. Sobo
bubë gali aholokwanewa eglolome.” 36Kë
gali wayawe tlole, na bu Jisaswa tlibe.
Na bubë lowene esogo mëglelëtlabë ho, kë
olëna, kë hwi motlomabë wesibi, ho flime
hana gali motloma.

Jisas buahwanekë tëbo lotlebënëbame sle
totle

37 Li olëna, Jisas na bubë lowene esogo
mëglelëtlabë ho aomalëna, fatini mago kle
mëtëmalitaya. Na feilawa oneho Jisasme
alëgeme esune mëtlëla. 38 Na ho li kë
onehobë ku mago we tlole, “Tisa, bo
jume anisasana gali nolë, bobë nëba hwi
naegloleme. Bobë jowa nëba nëgeme!
39 Ahwane bume itaita lalëkaklukefëtle na
bu afëfleinamëtlekëfe. Na kë ahwane bume
lilina lalogotlewa na nënafu bubë ëfalëbo
elëmowelëbetle. Na këbë ahwane bubë ato
tëbo lëtakefëtle na bume hokweinawa hana
kile logotleme. 40Na bo jubë lowene esogo
mëglelëtëyobëhomeanisasanayafe takune
tlomë, këbë ahwaneme hehë namëgletlame
fene. Kwe bu hana hehëmëtletla.”

41 Na Jisas metafu tëtatle, “Sobo oneho,
sobo lowene sle hana elo. Sobo tëbo
lowene eholo. Bo sobona li olë tafame tole
hana nelë. Bo sobobë hobota ita fa no-
gotlëbëme tole hana nelë.” Na bolijayame
gali tlole, “Te! Jubë nëba ebelë elesutëna.”
42 Kë nëba Jisas belë loliwa tisi tle, na ah-
wane bume lifewa so telëkakle na life mëta
tujetigo, na bume feilawa lili totle. Na Jisas

këbë ahwaneme anisasana kale tlole na kë
nëbame sle totle na bolijayame tlële. 43aNa
iniwa oneho klelegomemëtla, Gotobë tako
afutuku hwimotlolame nëgeme.

Jisas, bubë glime ita gali tle
43b Jisas kë togotlebë wesibime, oneho

mana lowene mëtlekefëya, na Jisas bubë
lowene esogo mëglelëtlabë home gali
tlome, 44 “Te, sobo aholo bo sle eto. Bo,
Gotobë life mago ho, bu bome home yo
moglomame.” 45 Kwe bubë lowene esogo
mëglelëtlabë ho, këbë gali wayobë lowene
hana mëtletla. Goto, kë gali wayo bume
ëho tëgëtatëmeme nëgeme na bu kë gali
wayo lowene sle jwa këme mëtletla. Bu
Jisasmeulimëtletlamenëgeme,nabukëgali
wayobëme takune jwa këmemotlola.

Logouta ho yalëne
46 Li olë na, bubë lowene esogo

mëglelëtlabëho, blalo kofayakofayamegali
mëtlelogwaya, “Semago, logouta home, ya
tafa lëlene?” 47 Na Jisas bubë lowene
walowene tletëme. Këme nëgeme bu nëba
tokwëfo no tlële na bubë lime tlibe. 48 Na
bubë lowene esogo mëglelëtlabë home gali
tlome, “Ho bome lowene lëgletenëna, na
ebëha nëbame lëgaitalena, kwe bu bome
laitanë. Na ho bu bome lëgaitanëna, bu
bomewa nane laitanë. Weye, bome kë
jine tëglënëbë ayame laitale. Na ebë nëba
fenene, ho somago atwati hoha metafa
lëglena kwe kë ho logouta home tafa
lëgletëyome.”

Ho some wame hana loglëyona, bu
sobobë yabe

49 Jon bu Jisasme gali tlole, “Tako Ho,
sebo ho li mehwi latlola, ho jubë wenijina
ahwane tëbo hobë ato mago hehë tletëme.
Kwe ahwane kë hehë lëgletlebë ho bu se-
bona jumehana esogonëglelëyomenëgeme,
sebo bume këme fene lëkle totla.” 50 Kwe
Jisas gali tlole, “Sobo këha home asa lëkle
etlo. Ho some wame hana loglëyona, bu
sobobë yabe.”

Samaria provinsbë li lifeku mago enëne,
Jisas bu belë ligisime tole hanamëtletla

51 Goto, Jisasme heven lifekuwa kë no
lëglelebë olë nounou lalële. Këme nëgeme,
Jisas lowene fa sle totle, Jerusalem lifatewa

nalugujume. Na bu tuju. 52 Na bu fli
home jine tlëme, mogoutaya namëglame.
Na bu motoutaya na Samaria provinsbë,
lifeku tokwëfo elë mëtëkakluja, Jisasbë
wesibi sle namogotometlame. 53 Kwe kë
life mago oneho, Jisas bu belë ligisime
tole hana mëtletla, Jisas bu Jerusalem
lifatewa tugujume nëgeme. Bu melowene
lamëtla, “Bu sebona lotume tole hana
lëletënawa na bu Jerusalem lifatebë tako
lotu lowa këme luju.” 54 Na bubë lowene
esogo mëtlelëtelobë ho, Jems na Jon, kë
lifekubë onehobë lowene hwi motlome-
temo na Jisasme takune motlolo, “Tako
Ho, ju metole lalene, sebo Gotome takune
nanoglolome, kë onehome heven life
mago, ahoju tuku nalëtëkaketëmeme, temu
namëgebëyame?” 55 Kwe Jisas swaya
tëkaketëme na këkale tlome. 56 Na bu li
lifekuwamutuja.

Jisasme esogome tolemëglabë enëne
57 Jisasnabubë loweneesogomëglelëtlabë

hona, alëge elëmutuja na ho li Jisasme gali
tlole, “Iniwa lifeku ju egujunakwebo jume
nagi nëglagwime.” 58 Kwe Jisas bume gali
tlole, “Mëgali bu ni mëgebebë fuluju nane
na fole mata ni tiji nane. Kwe, bo, Gotobë
lifemago ho kë nëgebë, bo kwe ni nëgebëbë
lo hanane.” 59 Na kwe Jisas li home gali
tlole, “Ju bome nagi enënë.” Kwe kë ho gali
tlole, “O tako ho, bo bobë ayamematëmatë
mëta afina lalowa gwa nugujetlëmene na
mana jume nagi nëlëme?” 60Na Jisas bume
gali tlole, “Gigli mëglabë ho, buwa, gigli
mëgebëya home lalowamatëmatëmotoma.
Kwe juwe, Goto onehobë eso home tafa
lëgletëmebë gali të etagutëme.”

61 Na li ho Jisasme gali tlole, “Tako ho,
bo jume nagi nëglëme, kwe bobë weife
mago enëneme kaiyo afina lalowa nugu-
jelimëmene?” 62 Na Jisas gali tlole, “Ho
bu ihena yegu lëglena kwe bu miti nagi
itaita hwi lokoukëfena kwe bu ihe yegu sle
hana lëglelëme. Na kë fenene, ho bome
nagi lëglënëna kwe bu wesibina honame
kë hune tëglebëme lowene lëglekefëtëmena,
kwe këha ho bu Goto onehobë eso home
tafa lëgletëmebë wege hana fa logotleme.”

10
Jisas bu 72 home jine tëbelëkakëme

1 Tokwafe, Tako Ho Jisas, bu 72 home
mata aniji tlome. Na bu tlemalë tle-
malëme jine tëbelëkakëme, bume mogou-
tatla namëglame. Iniwa lifate na iniwa
lifeku bu kë belëme lugujume kë tole
lëglebë, bu kë enëneme kë iniwa lifate na
lifeku elëme jine tëbelëkakëme. 2 Na bume
waflë gali tlome, “Feilawa hi wesibi bu
nuju mago wanigliji mëbe, kwe lebutako
wege ho hana mëtabëya, kë hi wesibi fa
namogotlame. Këme nëgeme sobo nuju
bolijaya, Gotome, sagali elolo, bu wege
home jine nalëglëmeme, bubënujumagohi
wesibi fa namëgëtatlame.”

3 Na bume gali tlome, “Sobo eyeumo.
Aholokwane elo. Bo some kë jine
nëglëyobëye, sobo sipsip kleli nëbale,wame
tabo amalebë ku mëta fene mëtabe. 4 Sobo
baliti musu o wesibi sisike musu o juba
jibo asa ehoujo. Na some alëgeme kë esune
mëglëyobë onehome, tafana asa gëgali
elelëmo. Weye. Sobo hokweinawa saeyeu.
5Nasobo lowaekaklujona, sobokë lomago
onehome afina megali eglomome, ‘Sobo
ebë lo mëta kë tafa egelobë lowenena sle
elo.’ 6 Na tu taba ka ho, kë lo mëta tafa
lëglena, kwe sobobë lowene sle gali bumëta
malëbetle. Kwe këha ho, kë lo mëta tafa
hana lëglena kwe sobobë lowene sle gali
sobelë lukwaiji lëkeketëyome. 7 Sobo kë lo
mëta fwa sani ni ebekefo. Li lo li lo asa
elo. Na iniwa hi wesibi some kë lo mago
këmëglëkefëyobë sahi hi elo. Bo ebë galime
fëyeme gali nelëne? Ho wege lëglekëfena,
kwe bubë wege wesibi lalowa glo lëgleme.
Na kë fenene, ho bu Gotobë wege, wege
lëgletlena, kwe bubë wesibi glo lëgleme.

8 Sobo li lifatewa tuhu egelona na ho
some bubë lowa no lëglëyona, kë hi wesibi
some kë mëglëyobë, sahi elo. 9 Sobo kë
life mago ato elili onehome sasle etomo.
Na sobo gali metë saetatemo, ‘Goto bu
sobobë eso home natafa lëgletëyobë olë
nounou lalëletëyo.’ 10 Na sobo li lifatewa
tuhu egelona na kë life mago oneho some
nëno hana mëglana, kwe sobo kë lifatebë
alëge mëta elibome na megali elëmome,
11 ‘Sobobë lifate flëke sebobë jubame kë

lesili mëglebë sebo sosa nanotoma. Some
melebotaneme nëgeme, ebëwesibi sobo kë
egelobë wafi tëbo elito. Kwe sobo lowene
sle elo, Goto bu sobobë eso home natafa
lëgletëyobë olë nounou lalëletëyo, kwe sobo
kë olë tole hana eletelo.’ 12 Bo some gali
nolëyo, Goto, iniwa onehobë gali aholok-
wane loglomebëolënaonehome fufu logo-
tomebë olë fata lëglena, kwebuebë lifatebë
onehome tako tëbo logotomeme kwe bu
Sodom lifatebë onehome sogë tëbowa logo-
tomeme.”

Jisas, bume lowene sle jwa enëneme,
maninibo tletëme

13 Na Jisas ita gali tlome, “Sobo Korasin
lifate mago oneho na sobo Betsaida li-
fate mago oneho, masiwafe, tokwafe tëbo
wesibi somëta fata mëgletëyome. Ëbame,
bo sobobë ku mëta Gotobë afutukuna,
klelegowa wesibi blëge blëge tëtatëyo, kwe
sobobë tëbo lowene aholokwana ti hana
elo. Ëtani, bo Tair na Saidonbë onehome
këha klelegowa wesibi hana blëge blëge
tëtatemë. Kwe bo Tair na Saidonbë one-
home, këha klelegowa wesibi blëge blëge
nëgëtatemëbë, kwe bu ëtani anebo bubë
tëbo lowene aholokwana wati mëglame
fene na lale lowenewa esogo mëglelëlame
fene. Na bu tëbo ëho wafi gëgelo mo-
tomame fene na atikafa wafi ju mëglame
fene, bu melëme lëlekuju mëtla, bubë tëbo
lowene wahune mëtla. 14 Goto, iniwa
onehobë gali kë aholokwane loglomebë
olë na onehome kë fufu logotomebë olë
fata lëglena, bu some tako tëbo lëgëtome
kwe bu Tair na Saidon life mago one-
home sogë tëbowa logotomeme. Sobo kë
klelegowa wesibi hwi toglomome nëgeme
kwe sobobë tëbo lowene aholokwanahana
ti elo. 15 Na sobo Kaperneam life mago
oneho, sobo melowene lalone, ‘Sebo lale
enënemu nëgeme na Goto seme heven life
elë nëno lëgleme.’ Weye. Hanane mu.
Goto some tëbo lëgëtome na hel lifewa sike
lëtëkakeme.”

16 Na Jisas bubë lowene esogo
mëglelëtlabë home gali tlome, “Oneho
sobobë gali aholokwane sle lameletëyo
bu mata bobë gali aholokwane sle
mëgletëname. Na oneho some hehë
lameletëyobubomematahehëmëgletëname.

Na oneho bome hehë lamëletëna, bu bome
kë jine tëglënëbë ho, Gotome mata hehë
lamletla.”

Jisas kë jine tëglëmebë 72 ho, ita loko
mëtëkakija

17Tokwafe, Jisas kë jine tëglëmebë 72 ho,
fleflesuna lokomëtëkakija. Nabugalimëtla,
“O, tako ho, sebo jubë weniji fë tëtona, na
ahwane bu sebobë gali aholokwane mëtle
na lamëtlëbouwa.” 18 Na Jisas gali tlome,
“Sobo melë tugulona, bo kwe, mehwi
latelë, Satan heven lifate mago latitigowa,
wawaine fene tle. 19 Aholokwane elo!
Bo some afutuku wafi tlëyo. Na sobo se-
bobë wame ho, Satanbë afutuku boblo
etatelome. Na sobo wame tabo taiju na
mlawalë matawa lalowa asë egolome na
iniwawesibi bu some hana tëbomëgëtome.
20Kwe ahwane, bu sobobë gali kë aholok-
wane mëgletëyobëme na kë mëtlëboubëme,
asa fleflesu elo. Weye. Goto sobobë weniji
bubë bogo mëta kë yahi tëgletëyobëme fwa
fleflesu egelome.”

Jisas bu fleflesu latle na bubë bolijaya,
Gotome gëgali tlelële

21Kë nalëwa, Gotobë Amtëtomba, Jisasbë
lowenebë fleflesu tëtatle. Na Jisas gali
tle, “Aya, ju heven lifate magobë na ebë
life magobë Tako Ho. Yaha fëyemene?
Bo jume fleflesu nanëletë. Oneho bume
fwamelowene lamëtla, ‘Sebo iniwa wesibi
lowene sle nëletëma,’ kwe ju jubë afutuku
bume ëho tëtatëme. Kwe oneho bume fwa
melowene lamëtla, ‘Sebo nëbale tokwe-
tokwëha, sebobë lowene afluja lalëletëna,
sebo iniwa wesibi lowene hana nëletëma,’
kwe ju jubë afutuku bume waolafa
tëtatëme. Oaya, ju jubë tolewaesogo elelële
na ju melë eleme.” 22 Na Jisas bu ita gali
tle, “Bobë aya bu iniwa afutuku na lowene
bome watlënë. Iniwa ho bome bubë
nëbame lowene sle hanamëletëna. Bolijaya
buwa lowene lëletle. Na iniwa oneho,
bolijayame lowene hana mletla. Bo bubë
nëba na bo ayame lebotane nëtatëmebë, kë
oneho buwa lowenemletla.”

23 Jisasbë lowene esogo mëglelëtlabë ho,
bume fwa tafa tlelëme, na bume swaya
tletëme na bume fwa gali tlome, “Sobo
lebutako lale wesibi wahwi tlomo, na sobo
fleflesu egelome. 24 Bo some gali nolëyo,

ëtani, lebutako Gotobë lowenemago gali të
mototokweflabë ho na lebutako life mago
eso ho bu metole lamëtla, sobo kë hwi
toglomobë wesibi, hwi moglomame fene,
kwe bu hana hwi motloma, na bu metole
lamëtla, sobo kë aholokwane tëgelobë gali,
aholokwanemëglame fene, kwe bu aholok-
wane hanamëtla.”

Samaria lifate mago ho, bume kë wame
toglolebë home taitale

25 Gotobë galime okokwe toglomebë ho
Jisas belë tisi tle, bume tëbo loweneme
su nalogotleme fene. Na bu takune tlole,
“Tisa! Bo habelë nëgelëmene, lale tafa
unaunalëme fa nanogotlëme?” 26 Na Jisas
bume takune tlole, “Gotobëbogomago gali
habë gali lalane? Ju habë hwi laeolëne?”
27Na Gotobë galime okokwe toglomebë ho
gali tafu tëtatle, “Sobo tako Gotome anisas-
ana tole egletelomemu. Lowenena, afu-
tukuna, ini tolewa egletelomemu. Na jubë
ato fene tole eletle, ju lime mata metole
egletleme.” 28Na Jisas bumegali tlole, “Ebë
lalowa. Jugali tafu sle latle. Jumelë eglena,
na ju lale tafa fa egotleme.”

29 Kwe kë Gotobë galime okokwe
toglomebë ho bu metole latletle, Jisas
bume melowene nalëgletleme, “Lale lowe-
nena hofe.” Këme nëgeme bu Jisasme këme
takune tlole, “Gotobë bogomago gali, bobë
fëye yabe home gali elane?” 30Nakwe Jisas
metafu tëtatle, “Ëbame, ho li, Jerusalem
lifate kile tle na Jeriko lifatewa tëmatule.
Bu tematulebëë na wameho alëgeme ëho
mëtla, na bu alëgelëme okli mëtelëkukiya
na fa mototla na tëkle mototlabëë ëjeha
gli lëleme. Na bubë ëho titika mëtletla na
bubë iniwa wesibi mata glo mëtletla na
mana bume alëge mëglëbo mëta lakilewa
mëtëkaka na bu mëtlëbouja. 31 Na kë
olë nawa, lotu lome kë wege lëglebë ho
mata kë alëge elëme tëmatule. Kwe bu
alëge mëglëbome kë lëgëbebë home hwi
telokwakle na alëge mëglëbo elë sigli
tëtagule na latugujuwa. 32 Na tokwafe,
Livaibë afenëbo, lotu lo mëta kë wege
lëglekefëbë, bumata kë alëge elëme tëmatule
na kë home hwi telokwakle, na lolime

hwime tuju tle na hwi tlole kwe bu mata
sigli tëtagule na latugujuwa.

33 Kwe Samaria lifate mago ho li,* bu
mata nagi tëmatule. Na bu kë home
hwi telokwakle, na bume tako masiwamu
metletle. 34 Na bu loliwa tuju tle, na bu
wain taba liji tu, welë tuna, bubë juba
këna swa totometle na kë juba, ëho kaka
tabona lalei totometle. Na bume huju to-
tle na bubë donki kleli amlebo matawa
gwa towetle. Na bume oneho këme ni
mëtëbekefëyabë lowa tlelule, nabumeululu
sle latotle. 35 Na li olëna, bu tële baliti kë
ni lo bolijaya home tlële na gali tlole, ‘Ju
ebë balitina, ebë home këna satafa elelële.
Na jubë baliti, bume tafa eglelëlebëme, sike
eglena, kwe tokwafe bonigisina, bo kofaya
baliti jume nëglëme.’ ”

36 Na Jisas kë Gotobë galime okokwe
toglomebë home takune tlole, “Ju habë
lowene lalene? Wame ho kë tëkle motot-
labë hobë yabe yalëmune?” 37 Na bu gali
tle, “Ebë ho bume kë masiwa lëgletlebë na
kë lëgaitalebë, ebë bubë yabemu.” Na Jisas
bume gali tlole, “Ju ejume na kë ho fene
laitale ju melë egleme.”

Jisas Marta nabë, Maria nabë lo mëta
tafa tle

38 Jisasnabubë loweneesogomëglelëtlabë
hona Jerusalem lifatewa mutujabë na li
lifekuwa fwa mutula. Na kë lifeku mago
mëse, bubë weniji Marta, Jisasme bubë
lowa no tlële. 39 Martabë bolijamobë
weniji Maria. Maria, bu Jisasbë elebo lime
tafa tletle na bubë gali mana aholokwane
tlokwefle. 40 Kwe Marta bubë hi wesibi
kësle totomebë wegeme tutune tlekëfe na
Mariame tëbo lowene fa tëtatë. Na bu këme
Jisas belë tujunagali tlole, “Otakoho, bobë
keinëba bome wakile etanë iniwa wege
bowa no tlë. Ju këme lowene jwa fëyeme
elene? Ju bume gali eolë! Bome egaitanë
naegleme.” 41Kwe Jisas bume gali tolë, “O,
Marta, Marta. Ju feilawa wesibime fëyeme
tutune elene? 42 Maria bu bona kë tafa
nëgelobë na kë gëgali nëgelobë wesibi, ebë
lale wesibimufe. Këme nëgeme sebo ebë
lale wesibime bume hana lëkle nëgetayame.
Ju ebë wesibime fwa lowene egletleme.”

* 10:33 Israelbë afenëboni bu Samaria life mago enëneme yonane hanamëtlelogwaya.

11
Jisas,Gotomegëgalimëglelëla lowenebëme

okokwe tlome
1 Li olëna, Jisas Gotome gëgali tlelële. Bu

Gotome wagëgali tlelële na bubë lowene
esogo tlelëtlebë ho li, bumemegali tlole, “O
tako ho, ju seme Gotome gëgali nëglelëlabë
lowenebëme okokwe enona, ëbame Jon
bubë lowene esogomëglelëtlabë home fene
okokwe tlome.” 2 Na Jisas bume megali
tlome, “Sobo Gotome gëgali eglelëlona, kwe
megali eglolome.
‘O, Aya, iniwa oneho bumegali samëla,

“Ju lalemu.”
Sebometole nanëla,

juonehobëesohometafaegletënabëme
esitëna.

3 Iniwa olë, ju seme hi wesibi
kë olë nijiwa saelëkefëna.

4 Ju sebobë tëbo lowene aholokwana sati
eletëna,

fli enëne seme tëbo lowene kë
mëgletënabë lowene

aholokwana fene ti nëletëma.
Ju seme su mëgëtanabë wesibi elë asa
hwiwa enona.’ ”

5Na Jisas bume ita gali tlome, “So mago
ho li bu yabena nëgena, na bu klabë kuna
bubë yabebë lowa lujunana gali loglolena,
‘Ju bome hi wesibi eglënëme. 6 Bobë yabe
kakëmagowalisi na bo nëglëlëbë hi wesibi
hanane.’ 7 Na bubë yabe bume lo mago
megali lëgelubaklena, ‘Ju bome asa sosalë
etanë. Ino watiji nelë, na bu bobë nëbale
labuku mëta wani mebëya. Bo huju hana
nëgelëme na jume hi wesibi hana nëglëme.’
Na sobo fëye lowene lalone, kë ho bu ha-
belë lëglemene? 8Bo some gali nolëyo, sobo
aholokwane elo, kë ho ebë lo bolijayabë
yabemu, kwe bu hana huju lële na bume
hi wesibi hana lëlële. Kwe bubë yabe itaita
takune lëgelulukwakleme nëgeme na hana
kile lotle, na bu këmehuju lëglemena iniwa
wesibi bubë yabe kë tole lëgletëmebëmana
nalëglëlëme. 9 Bo some gali nolëyo, sobo
Gotome wesibime takune elokweflome na
bu some wesibi lëglëyome. Sobo wesibi ho-
hwi etakefëtelome kwe sobo hwi eglolome.
Sobo inome këke elekefëtelome na Goto
some ino tika lëgëtatëyome. 10 Iniwa oneho
Gotomewesibime takunemoglokweflana,

kwe bu wesibi glo mëglame. Na iniwa
oneho wesibi hohwi mëtakefëtëmana kwe
bu hwi moglomame. Na iniwa oneho in-
omekëkemëglekefëyanakweGotobume ino
tika lëgëtatëmeme.

11 So mogo ho li nëbana lëtabe na kë
nëba bolijayame mome takune loglolena,
kwe bolijaya bume waiye lëglëlemene?
Weye. Hanane mu. 12 Na bu bolijayame
kame takune loglolena, kwebolijayabume
mlawalë lëglëlemene? Weye. Hanane
mu. 13 Sobo tëbo lowene itaita esogo
elelëkeflo kwe sobo lale wesibi sobobë
nëbaleme itaita elëkefëmo. Këme nëgeme
sobo melowene egelomemu, ‘Sobobë aya
heven life mëta kë tafa lëglebë, bu metole
lalële, oneho bume kë takune moglolabë,
bubë Amtëtomba, bume lëglëmeme.’ ”

Bu megali lamëtla, “Jisas Belsebulna
wegemelo”

14 Jisas gali mumu tabo hobë ato mago
ahwane hehë tletle. Ahwane wafi kile
totle na kë ho mana gëgali tle. Na iniwa
oneho hwi motlola na klelego memëtletla.
15-16 Kwe fli metole lamëtla, Jisasme su
namogotlame, na bume këme takune
motlola, “Jisas ju klelegowa wesibi li
lebotane etatëna. Sebo jume melowene
nanëgletëyome, ‘Gotobë afutuku ju mëta
lëbetëfe.’ ” Na fli ho blalo megali mëtla, “Bu,
tëbo alibahobë eso ho, Belsebulbë, afu-
tukuna ahwane këna hehë lëlekefëtëme.”
(Belsebulbë li weniji Satan). 17 Kwe Jisas
bubë lowene wahwi tlotëme na bume
waflë galina gali tlome, “Li lifate mago
enëne, bu bwa bwa lowene mëta tafa
mëglana na momogli mëgëtayana kwe bu
blalo tafa sle hana mëglame. Na weife
mago enëne blalo momogli mëgëtayana
kwe bu iniwa tëbo miglitayame. 18 Na
Satanbë ilawa mago alibaho, bu bwa bwa
lowene mëta tafa mëglana na momogli
mëgëtayana kwe bu afutuku mëglamene?
Weye. Bu tëbomiglitayame. Bo walowene
nelë, sobo bome melowene laletëna, ‘Bu
ahwaneme Belsebulbë afutukuna hehë
lëletëme.’ 19Kweebënëgalinëgebë,Belsebul
bome lalaitanë na bo ahwane tëbo kë
hehë nëgletemëbë, kwe sobobë lowene
esogo mëglelëlabë home ya laitamene,
ahwane kë hehë mëgletëmabë? Belsebul

bu laitamene? Sobobë weife mago enëne
bu some melebotane mëtatëyome, sobobë
lowene tëbo. 20 Kwe bo ahwane Gotobë
afutukuna hehë nëgletemëna kwe sobo
këme lowene elome, Goto bu sobobë eso
homewatafa lëletëyo.

21Afutuku tabo ho buwamehomeboblo
wesibi glo lëglena na bubë lo mëta këna
mana sei sle lëglëlena kwe bubë iniwa we-
sibi mëgëbetle sle mëgleme. 22 Kwe li tako
afutuku tabo ho, bu kë tokwëfo afutuku
homewameme ligisi tlena na bumewame
loglolena na bume boblo logotlena kwe bu
këhobëwamehomeboblowesibi bumekë
afutuku mëglelëlebë wesibi glo lëgletleme.
Na bu kë hobë iniwa wesibi ho flime sa
lëtagutëmeme.

23 Oneho bome yabe hana mëglenënana,
bu bome wame moglonabë enëne. Na ho
bome onehome loloko nëgëtëbëme hana
mëgaitanana kwe bu onehome lëlakwanena
sisile lamotoma.”

Ahwane tëbo ita tisi tle
24 Jisas gali tle, “Ahwane tëbo home kile

logotlena, kwe kë ahwane, lagu lifewa
tuju, tafa labumehohwinalugutame, haha
tafu logotlebëme. Kwe haha tafu life hwi
hana loglolena kwe bu këme gali lële, ‘Bo
ëbame kë tafa tëgelëbë lowa ita nuguwime.’
25Na ita luju na lo mehwi lolole, bu wasle
motlafe. 26Këme nëgeme, bu luju na tobali
ita tële yaife tabo ahwane nëno lule. Na bu
mëkakluja na këme tafa mla. Ëbame kwe kë
ho bu sogë tëbowa tëtabe kwe tokwafe bu
tëbomu lëtabe.”

Fëye enëne fleflesumëglamene
27 Jisas lebutako onehome gali të

tëtatëme na mëse li, kë onehobë mago
bume anisasana gali tlole, “Jume kë fu
tëgetabë mëse na maba kë hi tëgletëbë
mëse, bu fleflesu matle.” 28 Kwe Jisas
gali tle, “Weye. Oneho bu Gotobë gali
aholokwane mëglabë na esogo mëglelëlabë
bu kwe fleflesumëglame.”

Fli oneho Jisasme gali motlola, “Ju seme
klelegowawesibi li lebotane etatëna”

29 Lebutako oneho bu Jisasme loko mo-
tokweitlabë, na bume gali tlome, “Oneho
kë nalë kë mëtëtabëyabë bu tëbo oneho
mu. Bu bome takune motlona, ‘Ju Gotobë

afutukuna, klelegowa wesibi li lebotane
etatëna, sebo melowene nanëglame, “Ju
Gotobë wege fa etatle.” ’ Kwe bu klelegowa
wesibi li hana hwi moglolame. Bu jowa
wesibiwa hwi moglolame. Wesibi Joname
kë fata tëgletlebëwesibiwahwimoglolame.
30 Ëtani, Jona bu mo imo mëta aona olë
tafa tle na mana mo imo mago huju
tle na Ninive lifate mago onehome gali
mana të tutatëme. Na Goto, kë klelegowa
wesibina, Ninive lifate mago onehome,
melebotane latëtatëme, Goto Joname jine
tletëme. Na Jona fenene, bo, Gotobë life
magoho, bo tokwafe, onehomeebënalë kë
mëgëtabëyabë, klelegowa wesibi lebotane
nëgëtatemëme, melowene namëglame,
‘Goto bome jine tlënë.’ 31 Goto, iniwa
onehobë gali kë aholokwane loglomebë
olë na onehome kë fufu logotomebë olëna,
nëgemowe life magobë eso mëse, bu huju
egleme, na ebë nalë kë mëgëtabëyabë
onehobë tëbo loweneme gëgali egletëmeme.
Bu bubë tëbo lowene këme gali egletëmeme.
Ëtani kë eso mëse bu kakë lifatemu tafa
tuglebë kwe bubë life kile totle na eso ho
Solomon belë tisi. Na bubë lale lowene
gali gëgali tlelë na aholo bo tëtagutle.
Kwe ho li somëta kë tafa lëglebë bubë
lowene takomu kwe Solomonbë lowene
melëha kwe sobo kë tako lowene hobë gali
aholokwane hana elolo. 32 Goto, iniwa
onehobë gali kë aholokwane loglomebë
olë na onehome kë fufu logotomebë olëna,
Ninive lifatemagoonehobuhujumëglame,
na ebë nalë kë mëgëtabëyabë onehobë
tëbo lowene gëgali mëgletëmame. Bu bubë
tëbo lowene këme gëgali mëgletëmame. Kë
Ninive lifate mago oneho, bu Jonabë gali
aholokwane motlolame nëgeme na bubë
tëbo lowene aholokwana këme ti mëtla.
Kwe ho li somëta kë tafa lëglebë, bubë
lowene takomu kwe Jonabë lowene bu
melëha kwe sobo kë tako lowene hobë
gali aholokwane hana elolo na esogo hana
elelëtelo.”

Jubë naba bu lamo fenene
33 Na Jisas ita gali tle, “Oneho bu lamo

fiji mëtaya na ëho hana mëgëtayame o
isekuna hana lamu mëgëtayame. Weye.
Bu masei mëta gwa mëtayame. Na
oneho lowa mëkaklijana, bubë elulego hwi

namoglëyame. 34 Jubë naba lamo fenene.
Jubë naba lalowa nëgena kwe jubë lowene
mago lowene elulego lëgëbetëme na iniwa
ato mëta elulego lëgëbetëmemu. Kwe jubë
naba tëbo nëgena, kwe jubë lowene mago
lowene kilego lëgëbetëme. 35 Sobo ululu
sle këme egelome. Elulego ju mëta kë
lëgelubetëbë asa kilego malëletë. 36 Jubë
iniwa lowene elulegowa lelubetëna na
kilego hana lelubetëna, kwe jubë iniwa
lowenebë olëha lelubetëme, lamo elule-
goha u eglatëme.”

Farisi ho na Gotobë galime okokwe
moglomabë ho bu tëbo lowene esogo
mëtlelëkefla

37 Jisas gali watë tëtatëme, na Farisi ho
Jisasme gali tlole, buna hi namëgelome. Na
Jisas kë hobë lowa tëkaklutle na tafa tle, hi
namëgelome. 38Na kë Farisi ho bu Jisasme
mehwi tlole, bu hime tafa tle kwe bu toba
tu afina swa hana totome, Gotobë wegeho
Moses fene gali tle. Na bu klelegometletle.
39 Kwe Jisas bume gali tlole, “Sobo Farisi
ho, sobo kabona blete ëhou ato elë fwa swa
etokefëmo jubë ato fene swa etole. Kwe
waholo kënëgelujebëbumemelë tetëbowe-
sibi sosolo lameluletëyo. Sobo kë wesibi
hana sle etomo. 40 Sobo yaya enëne. Ho
bu matawa atowa nane blëge blëge totle.
Weye. Bu matawa atona waholona mata
iniwa blëge blëge totome. 41 Kwe wesibi,
blete ëhou na kabo mëta kë mëgelubebë,
sobo wesibi jwa enëneme elëmo, bume
egaitamo naegelome. Sobo melë egelona
kwe sobobë iniwa wesibi, Gotobë naba li
mëta lalowamumëgëbetëyome.

42 Sobo Farisi ho, sobo hai! Sobo tëbo
eglitome! Sobo memelë inilu welujuwa
welujuwa lalei egotokwefomomenawelu-
juwamëta gwa etlome na jowa leitabo Go-
tome elëkeflome. Kwe sobo lale lowenebë
na Gotome tole egletelobë aholokwana ti
lalekefo. Sobo kë lale lowenebë esogo
sle eglelëlona na fli lale lowenebë aholok-
wana ti jwa egelona kwe sobo lale oneho
etabome.

43 Sobo Farisi ho, sobo hai! Sobo tëbo
eglitome! Sobo lotu lome tafa egelona,
sobometole lalo, onehobënaba limëta, eso
hobë tafa labume tafa egelome. Na sobo
oneho këme kë tafa mëglabë lifeku mëta

asë egelona, sobo metole lalo, oneho some
megali namëglëyome, ‘O letitabo ho. Lale
kliji.’

44 Sobo hai! Sobo tëbo eglitome! Sobo
matëmatë fenene këha meëho lalo. Oneho
lowene jwa, na meweniji lamla, ebë lale
lifewa, na bu matëmatë matawa measë
mogolame na bu Gotobë naba lime tëbowa
mëgëtabëyame. Na sobo kë matëmatë
fenene. Oneho bu sobobë tëbo lowene
hwi hana moglëtëyome na meweniji
namëglame, sobo lale enëne.”

45Na Gotobë galime okokwe toglomebë
ho, bu Jisasbë gali aholokwane tlenabume
gali tlole, “Tisa, ju kë gali Farisi home
gali eglomebë kwe ju seme mata gëglë
lalelëna.” 46 Na Jisas gali tle, “Sobo Go-
tobë gali okokwe eglomobë ho. Sobo hai!
Sobo tëbo eglitome! Sobo onehome lebu-
tako tafa sle gali okokwe elokwefomo, es-
ogo namëglelëmame, kwe sobo, kë gali es-
ogo mëglelëmabëme, egaitamo hana elo na
këbëna bume hobota gwa etatemo.

47 Sobo hai! Sobo tëbo eglitome! Sobobë
bisemlenino bu Gotobë lowene mago gali
të mototokweflabë home wamena tëtëkle
mëtëtakefëya. Na sobo kë hobë matëmatë
negli etokwefëmetemo. 48 Sobo matëmatë
negli lakalena, onehome melebotane
etatemo, sobobë bisemlenibë lakaleme
helawawa laletemo. Bu Gotobë lowene
mago gali të mototokweflabë home wa-
mena tëtëkle lamëtëtakefëya.

49 Goto këbë hwi tlolena na bubë lale
lowenena megali tle, ‘Bo bobë lowene
mago gali të motokweflabë home na
bobë gali tëme jine mëglëmabë home
jine nëglëmëme, na bu flime wame ijiwa
moglomame na flime mogo nalë tëtëkle
mëtayame.’ 50 Ëtanimu na mana ekë
lëbe bu Gotobë lowene mago gali të
mototokweflabë home mogo nalë tëtëkle
mëtëtagijayame nëgeme, na Goto, bu ebë
olëna kë mëtabëyabë onehome këme tëbo
logotomeme. 51 Bu Gotobë lowene mago
gali të mototokweflabë home mogo nalë
tëtëkle lamëtëtagijaya. Bu ëtani Abel mëta
afina oto mutula, na flime mata mogo
nalë tëtëkle lamëtëtagijaya na Sekaraia belë
mana fwa tëkaki na bume mata mogo nalë
tëklemototla. Sekaraia bu, Gotome, wesibi

kë mëta ahojume ahojume melekefëtlabë
masei jelë, na Gotobë lo jelë, kë afloko
mëta tëtabe na bumemanamogo nalë tëkle
motlola. Na bo some gali nolëyo, ëtanifu
oneho bu Gotobë lowene mago gali të
mototokweflabë home mogo nalë tëtëkle
mëtëtagijayame nëgeme, na Goto bu ebë
olëna kë mëtabëyabë onehome, këme tëbo
logotomeme.

52SoboGotobë galimeokokweeglomobë
ho. Sobo hai! Sobo tëbo eglitome! Sobo,
Gotome kë lowene mëgletlabë lobë inoha
tei tiji elo. Na sobowa kë ino hana tika et-
lome na hana ekaklujome, Gotobë lowene
nafa egëtatelobëme. Hanane. Na oneho
bu kë lowa mëkaklujame fene, Gotobë lale
lowene fa namogotlame kwe sobo lëkleha
latokwefomo.”

53 Na kwe Jisas kë lo mago toho
tëkake. Na tokwafe Gotobë galime
okokwe moglomabë ho na Farisi ho
bume tëboijiwamu lamëtletla na memelë
tëtakunebëme takune motlola. 54 Bume
melëme fene sosogëna motlola, tëbo galina
tafu lëtatëme nawa na bumemana enisusu
mletlame na mogo nalë mana tëkle mot-
lame.

12
Sobo Farisi hobë sosogëna lowenebëme

ululu sle saelo
1Feilawaonehomu lokomëtlelëya. Nabu

kemëtlame nëgeme na fli onehome jubame
fëfe fëfeha mëtlelogwaya. Na Jisas bubë
lowene esogo mëglelëtlabë home afina gali
të tëtatëme, “Sobo Farisi hobë bletë nage
sëse wesibime ululu sle saelo. Bo kë gali
nëgelëbëye, bubë sosogëna lowenebëme
gali nelë. Bubë sosogëna lowenebë, sobobë
lowene mëta takowa lëbetëyolime. Bo këme
gali nelë, sobo ululu sle saelo. 2 Iniwa
wesibi oneho ëho kë motomabë, kwe
Goto olafa lotometëmeme na oneho bu
hwi molomame. 3 Na iniwa gali sobo
hwelutuwa kë gëgali egelobë, kwe tokwafe
ho li kë gali lifeku mëta onehobë aholo li
mëta të logotleme.”

Sobo Gotome fwa sauli eletelo
4 Na Jisas ita gali tlome, “O bobë

yabenino, bo some gali nolëyo. Sobo home
asa uli eletemo. Weye. Ho somemogo nalë

tëke mëglëyome kwe bu some ita hana tëbo
mëgëtome. 5 Bo some megali sle nëlëyo.
Sobo Gotome fwa uli egletelome. Goto bu
lalowa, home mogo nalë tëbo logotleme
na bubë afutukuna kë home hel lifewa
lalowa tuku lëgleme. Ho kwe melë hana
mogotlame. Bo some gali sle nëlëyo, sobo
Gotome fwa uli egletelomemu.

6 Fli tokwëtokwë fole, ho melowene
lamla, ebë lale wesibi nane, ebë tëboha
wesibi tekwe nëge. Kwe, Goto bu kë
tokwëtokwë foleme aholokwana hana ti
lëletëme. Bu tafa lëlelëme na ululu sle
lalotome. 7 Na habenuju eslehuba tabëi
sobobë kë nëgebë Goto walowene sle
lëletëme na iniwa wesibi mata walowene
sle lëletëme. Këme nëgeme bo some
gali nolëyo, iniwa wesibi some kë fata
mëgletëyobë, sobo uli asa eletemo. Sobo
walowene elo, tokwëtokwë fole bu tokwëfo
wesibiha kwe Goto bu kë foleme mana
tafa lëlelëme na ululu sle lalotome. Kwe
sobowe, sobo takowesibi na Goto bu some
tako tolemu lalëletëyo na itaita metafa
lëglelëkefëyome.”

Sobo megali egelobëme asa able elo,
“Sebo Jisasme lowene sle nëgletlabë oneho”

8 Na Jisas ita gali tle, “Bo some gali
nolëyo, ho bu onehome megali loglom-
ena, ‘Bo Jisasme lowene sle nëgletelëbë ho.’
Kwe bo, Gotobë life mago ho, bo Gotobë
enselbë li mëta megali noglomëme, ‘Bu
bome lowene sle lëgletenëbë ho.’ 9 Na ho
bu onehobë naba li mëta bome lowene
lëgletenëbëme able lëglena, kwe tokwafe bo
Gotobë enselbë li mëta kë home kofaya
able nëgletelëme.

10 Ho bu bome, Gotobë life mago home
tëbo gali loglonëna kwe Goto bubë kë tëbo
lowene aholokwana ti lëgletleme. Kwe
ho bu Gotobë Amtëtombame klëë gali
loglolena, kwe Goto bubë tëbo lowene
aholokwana hana ti lëgletlememu.

11Bu some lotu lowa sobobë tëbo lowene
gëgalime mëglelujona. O gavman ho o
tatako letitabo ho belë sobobë tëbo lowene
gëgalimemëglelujona, kwe sobo këmemetu-
tune asa elo, ‘Sebo bubë gali habë tafu
nëtatëmamene? Sebo habë gali nëglamene?’
Weye. 12Kë olëna, Gotobë Amtëtomba, sobo
bume këna tafu egëtatemobë gali lebotane
lëgëtatëyome.”

Baliti musuna hobëwaflë gali
13 Na ho li, kë feilawa onehona

mëtëtabëya na bu Jisasme gali tlole, “Tisa,
bobë aya wagli lële na bo metole nanelë,
ju afame gali elole, iniwa wesibi aya kë
hune lëglebë, fulelë lëleme na fli bome
lëlënëme.” 14Kwe Jisas bume gali tlole, “Ju
bome kë galime fëyeme gali enonëne? Ho
bome gali aholokwane moglomabë home
hana aniji motlona, na bo kë wesibi some
hana sa nëgëtatëyome. Weye. Hanane.”
15 Na bu onehome megali tlome, “Sobo
ululu sle saelo, feilawa wesibi mëmaune
eglëmolime. Sobo feilawa wesibina nëgebë
kwe kë wesibi kwe some lale tafame hana
mëgaitomemu.”

16Na Jisaswaflëgalimegali tlome, “Baliti
musuna hobë nujumëta, feilawa hi wesibi
mëbekefëtle. 17 Na kwe kë ho melowene
tle, ‘Bobë hi wesibi loloko lo wake melefe
na bo li lo hananefe, bobë fli hi we-
sibi këme gogwa nanëgelëme. Bo habelë
nëgelëmene?’ 18 Na bu gali tle, ‘Ai, ta bo
melë nëgelëme. Bobë hëno tokwëtokwë hi
wesibi loloko lo yayei notomeme na fli
tatako wesibi loloko lo gigliji nelëme na
bobë hi wesibi na fli wesibi kë mëta loloko
nanëgëtëme. 19 Na bo bowa melowene
nelëme, “Bo feilawa wesibina hofe. Bobë
lale wesibi feilawa tlibutu niji mëbetenëfe.
Tabo tafawamanelë. Bo tafawanëlekefëme
na fleflesuna hi nëlekefëme.” ’ 20 Kwe Goto
bume megali latlole, ‘Ju yaya homu. Ebë
klabëna ju gli egleme. Na iniwa wesibi
ju kë loloko egëtabë yalë glo lëgletëmene?’ ”
21 Na Jisas gali tle, “Na wesibi kë home
fenene fata tletle, ho li Gotome lowene
hana lëgletlena na bubë feilawa lalale we-
sibi loloko loloko lëgëtana, na kë wesibina
fli onehome lëgaitame jwa lëglena kwe këha
lakale Gotobë naba lime sle hana lëletle.”

Sobo tutune asa elo. Goto bubë nëbaleme
tafa sle lëglelëmeme

22 Na kwe Jisas bubë lowene esogo
mëglelëtlabë home gali tlome, “Sobo ebë
galibë lowene sle eletelo. Na sobobë tafa
lale lëgëbetëyobëme tutune asa elo na me-
gali asa elo, ‘Sebo fëyewesibi hi nëglamene?
Sebo ëho hamago glo nëglamene?’ 23 Hi
wesibi na ëho bu some lale tafame hana
mëgaitome. Jubë lale tafa ebë tako wesibi,

kwe hi wesibi ebë tokwëfowesibi. Na jubë
ato ebë tako wesibi, kwe ëho ebë tokwëfo
wesibi. 24 Sobo abagou foleme lowene
eletemo. Bu hi wesibi hana tobalo mële
na bu hi wesibi loloko hanamëta. Na bu hi
wesibi loloko lohanane. KweGotobumehi
wesibi lëlëkefëme. Kë fole kwe bu tokwëfo
wesibiha kwe sobo oneho tako wesibimu
na Goto bu somemata hi wesibi lëglëyome.
25 Na ho bu ebë life mëta kë tafa lëglebë
olëme tutune lëglena kwe bubë olë lalowa
kikli lëgetokwaklemene? Weye. Hanane
mu. 26 Sobo ebëha tokwëfo wesibi melë
hana egelona kwe sobofliwesibimeblawa
fëyeme tutune elone?

27 Sobo lale ti tahweji lowene eletemo.
Bu habëtabo foke melene? Bu këkë hana
mëgleme na bubë negli wesibi hana susu
motomeme. Kwe bo some gali nolëyo,
ëtani eso ho Solomon bu lale lale negli
wesibi gëgelo totokwefëme. Kwe bubë
negli wesibi bu kwe sogë lalowaha, kwe
lale ti tahweji bu lalemu mëbe. 28 Sobo
lifeku mago agosaba tahwejime lowene
eletemo. Lifeku mago agosaba tahweji
lifekume ëje kë fokemëglebë, ho uniji wege
mëglame na ahoju fiji mëtayame. Kwe Goto
bu këha lifeku mago agosaba tahwejime
negli sle lalotokwefëme. Këme nëgeme
sobo lowene sle egletelome, Goto some
mata ëhona negli lëgëtome. Sobo Gotome
tokwëfo lowene slewa laletelo. 29 Goto
some tafa lëglelëyome. Këme nëgeme sobo
hi wesibime metutune asa elo. Sebo
fëye wesibi hi nëglamene o sebo fëye tu
hi nëglamene? 30 Gotome lowene jwa
mëgletlabë oneho bu kë wesibime feilawa
tutune melekefëya. Kwe iniwa wesibi
sobo kë tutune egletemobë, sobobë blijaya
këbëme walowene lëletëyo. 31 Sobo wesi-
bime tutune asa elo. Weye. Sobo Gotome
fwa melowene eglekefëtelome, ‘Bu sebobë
eso ho lëtabetënafe, na bubë tolewa esogo
eglelëtelobëme loweneelome. Nakwebuhi
wesibina ëhona somemata lëglëkefëyome.’ ”

Sobo heven life mëta wesibi loloko
egëtome

32 “Sobo bobë enëne tële. Bo some
kë tafa nëglelëyobë, ho sipsip kleli fene
lëlëme. Sobo uli asa elo. Sobobë blijaya
bu wafi gali tle, bu sobobë eso home

tafa lëgletëyome na sobo buna eso hoha
onehome tafa elelëmome. 33 Sobobë iniwa
wesibi balitina hihijika elome. Na kë
baliti glo elome na wesibi jwa onehome
aitamome. Sobo melë egelona, kwe sobo
unaunalëme tafa wesibi glo egelome, na
sobo heven life mëta lale wesibi loloko
egotome. Tokwafe sobo heven life mëta
këha wesibi hwi eglomome. Heven life
mago wesibi, flawei hana mëgleme. Na
ho toklime glo hana mëglame, na lahwë
hana sisile mogotomeme na gu hana
mëglelëme. 34 Sobobë wesibi fëye mëta
mëbetëyowe, sobobë lowene mata kë mëta
lugubetëyome.”

Lale wege enëne bu sagli melëlame na
walena satafamla

35 “Sobo iniwa wesibi sagli elëlome na
walena satafa elo. Sobo ëho gëgelo eto-
mome na lamo fifiji etomome na këna
tafa elome. 36 Sobo këha metafa egelome,
ho bubë eso home, bubë tako salë mago
ligisibëme fene hwi mletla. Bubë eso ho
bu ino mëta këke lëglena kwe bu hok-
weinawa tika mëtatlame. 37Na bu ligisina
namehwi lëglena,bubëwegehobuni hana
mëgebëyana, kwe kë wege ho bu fleflesu
matla. Bo some nëgali gali nanolëyo, kë
eso ho bu wege ëho gëgelo lotomeme, na
bubë wege home gali lolomeme, ‘Masei
mëta tafa elome.’ Na buwa hi wesibi bume
lëlëmeme. 38Na bu klabë kuna o fole olëna
ligisina namehwi lëglena, bubëwegehobu
ni hana mëgebëyana, kwe kë wege ho bu
fleflesumatla.

39 Sobo ebë wesibi lowene sle elete-
mome. Ho bu tokli ho ligisibë olë lowene
lëgletlena, kwe bu kë tokli home lëkle lo-
gotlemenabu lowahana lëkaklume. 40Sobo
mata sagli elëlome na mana walena satafa
elo. Bo këna nigisibë olë sobo lowene hana
eletelo. Sobomelowene jwaelome, ‘Buebë
olëna hana ligisime, kwe bo, Gotobë life
mago ho, kë olënamana nigisime.’ ”

Ebë lale wege hobë na tëbo wege hobë
waflë gali

41Pita Jisasmemetakune tlole, “TakoHo,
ebë waflë gali ju seme fwa gali enonane o
iniwa onehoname gali elome?” 42 Na bu
gali tafu tëtatle, “Bo iniwa lale wege kë fa

mogotlabëna lale lowenenakëmëtabëyabë
wege home gali nëlëyo. Eso ho bu këha
lale wege home meaniji logloleme, bubë
fli wege home tafa nalëglelëmeme na hi
wesibi bume nalëglëmeme, eso ho kë gali
toglolebë olë mëta. 43 Eso ho ligisina na
bubë wege home mehwi loglolena, bubë
lale wege mana fa lotokwefëtlefe. Kwe kë
wege ho bu fleflesu malële. 44 Bo some
nëgali nanëlëyo. Eso ho bu këha lale wege
home meaniji lëglëyome, bubë iniwa we-
sibi tafa nalëglelëmetleme. 45 Kwe kë wege
ho bu melowene lëglena, ‘Bobë eso ho hok-
weinawa hana ligisimefe,’ na bu fli wege
onehome tëtëke lëglena, na bu feilawa hi
wesibi na biaha wesibi hi lëglena, 46 na
kwe bubë eso ho ligisibë olë lowene sle
jwa lëletleme na bu lili sloslowa lëleme na
bubë eso ho mana lisime. Na bu kë wege
home latëbowamu logotleme, na Gotome
lowene sle jwa kë mëgletlabë enëne belë
jine lelëkakleme.

47Wegeho bububë eso hobë tole lowene
lëgletlena kwe bu sagli hana lëgletlena na
bubë eso hobë tole hana esogo lëglelëtlena
kwe bubë eso ho bume anisasanamu
feilawamu lola lëgëbetëfaleme. 48 Kwe
wegeho bubë eso hobë kë tole lëgletlebë
lowene, lowene sle hana lëgletlena na bu
wege sle jwa lëleme kwe bubë eso ho
bume tokwëfo tëklewa loglotleme. Goto
onehome feilawa lowene lëglëmena kwe
tokwafe bume takune loglomeme, ‘Bo
some kë tëglëyobë lowenena, feilawa wege
fa totlone?’ ”

Jisas onehome fufu nalogotomeme këme
ligisime

49 Jisas ita gali tle, “Bo kë nigisibëye, bo
Gotobë wame ahojuha ebë lifekuwa tuku
nanëgelëme nisi, iniwa tëbo lowene na tëbo
wesibi temu namëgleme. Na bo metole
nanelë, Gotobë wame bume ahojuha
hokweinawa u nalëgletleme. 50 Tokwafe
feilawa elili na gli bome lamu lëgëtanëme,
tu mëta home fene baptais melelëma na bo
tako tutune këme nelë. Bo metole nanelë,
kë wesibi bome kë fata lëgletenëbë bu hok-
weinawa tli nalëkaketenëme. 51 Sobo bome
melowene laletënane, ‘Bo ebë lifeku mago
wame sleme tisine?’ Weye. Hanane mu.

Bo kë tigisibë, onehome fu nanogotomëme
tisi. Oneho bu bobë gali aholokwane
mëglana na fu fu mlame. Fli bobë gali
lowene sle mletlabë na fli bobë gali
lowene sle hana mletlabë. 52 Ebë olëna na
tokwafe, tobalimalë ilawa mago ho jowa
lo mëta kë tafa mëglabë, bu bobë lowene
esogo mëglelëlabëme momata mëlame na
fu fu melelogwayame. Na aomalë bu
tlemalëme wame moglomame na tlemalë
bu aomalëme wame moglomome. 53 Bu
bobë lowene esogomëglelëlabëmemomata
melelogwayame na fufu melelogwayame.
Na bolijayani bowenenime wame moglo-
mame na boweneni bolijayanime wame
moglomame. Na botamenino bokoni-
nome wame moglomame na bokonino
botameninome wame moglomame. Na
bolujawani bu boweneninobë noninome
wame moglomame na boweneninobë
nonino bolujawanime wame moglo-
mame.”

Oneho buwesibi kë fatamëglebë esobëme
lowene hanamla

54Na Jisas bukë feilawaonehomenagali
tlome, “Sobo matafa kë tëbo lëtatlebë hwi
elolome namegali lalekefo, ‘Tu lëgetomefe.’
Na tu leto. 55 Na sobo kliji naba mehwi
egowelëkaklona, yemeha fata eola kweme-
gali lalekefo, ‘Eli tako kliji lëgemolemefe.’ Na
kliji bu tako lëgemolelële. 56 Sobo sosogëna
enëne. Soboklijinamatafanahwielomona
sobo melowene eletemome, ‘Wesibi tok-
wafe fatamëglemefe.’ Sobokëhawesibi kwe
walowene eletemo kwe ëje kë fatamëglebë
wesibibë waiyo sobo hwi sle jwa fëyeme
elëmone?”

Onehobë gali aholokwane loglomebë ho
belë, kë lëgloulibë hona lowene sle etlome

57 Jisas bume ita gali tlome, “Sobo lale
lowene kë egelobë loweneme lowene sle
jwa fëyeme eletelone?” 58 Ho li, bu jume
onehobë gali aholokwane loglomebë ho
belë lëgloulina na sobo alëgeme mana asë
elome kwe ju kë hobë lowene alëgeme yafe
sle etatleme. Ju sle hana etatlena kwe bu
jume onehobë gali aholokwane loglomebë
ho belë lëgloulime na bu jume plismanë
belë lëloulime na bu jume kalabusu lowa
tuku lëleme. 59 Bo jume gali sle nolë, jume

kënijikëanijimoglotëyobëbalitina slehana
egotlena, kwe ju kalabusu lo mëta mana
tafa egleme.

13
Hobubë tëbo loweneaholokwana ti hana

lëglena kwe bu tëbo liglitame
1 Jisas gali wafi të tëtatëme na fli enëne

bu belë mitisiya na megali motlola, “Galili
provins mago ho bu Gotome kleli afabo
ahojume mëtletla. Na eso ho Pailat bubë
wame home boblo mogotomabë enëneme
jine tlëme, kë enëneme mogo nalë tëtëkle
namëgëtayame. Bu Gotome kleli afabo
mana ahojume mëtlekefëtlabëë, na bume
mogo nalë tëtëkle mëtëtaya.” 2 Na Jisas
bume gali tlome, “Sobo melowene lalone,
‘Kë Galili provins mago enënebë tëbo
lowene bu takomu lëbetëme na kwe fli
Galili provins mago enënebë tëbo lowene
bu kwe tokwëfoha lëbetëme na kë tëbo
wesibi bume këme fata lëletëme?’ Sobo
ebë loweneme melowene lalone, hee?
3Weye. Kë melë hanane mu. Bo some gali
sle nëlëyo, sobo tëbo lowene aholokwana
ti hana egelona, kwe kë enëneme fene
tëbo mototoma, këha wesibi some fata
lëgletëyome. 4 Na sobo ita lowene elo,
ëtani, Siloam lifeku magobë akolalo bu
mogo nalë 18 home tëtafu tle. Na sobo
melowene lalone? ‘Këenënebë tëbo lowene
takomu lëbetëme na kwe fli Jerusalem li-
fate enënebë tëbo lowenebukwe tokwëfoha
lëbetëme na kë tëbo wesibi bume këme
fata lëletëme.’ Sobo melowene lalone?
5Weye. Kë melë hanane mu. Bo some gali
sle nëlëyo, sobo tëbo lowene aholokwana
ti hana egelona, kwe kë enëneme fene
tëbo mototoma, këha wesibi some fata
lëgletëyome.”

Ebë ti liji, logowalë jwabëwaflë gali
6 Na Jisas waflë gali metë tëtatëme. “Ho

bu niji olo bubë wain taba liji nuju mëta
lë lotle. Na kë niji bu sigli lële. Na kë ho
itaita lisi, niji hwi naloglokwefleme. Kwe
niji logowalë hana lële. 7 Këme nëgeme
bubë nuju tafa lëglelëtlebë home gali lolole,
‘Ju aholo bo eta. Aona tlibutu kë mutu-
jubë bo ebë niji yafe hwi tlokwakikeflë,
kwe bu logowalë hana lële. Te ebë niji
mana tëka etokwakle. Ebë flëkebë ëflëbo

yawe loglotlelime.’ 8 Kwe bubë nuju kë
tafa lëglelëtlebë home gali lolole, ‘Eso ho.
Awi. Ebë tlibutuna kwe malilibe. Bo
waiyo mago flëke yefi nëletelëme na ahoju
somalëfa u nëletelëme. 9Bo melë nogotlëna
kwebomelowenenanelë,Li tlibutunakwe
logowalëme. Kë tlibutuna logowalë jwa
lëglena na kwe lalowa tëka nogotlëme.’ ”

Tafawa olëna, Jisasmëseme sle tëtamë
10Tafawaolëna, Jisas onehomebubë lotu

lo mëta gali okokwe tlome. 11 Na ah-
wane kë tëbo tëtamëbë mëse këme telutabe.
Na kë ahwane bume 18 tlibutu këniji tëbo
tëtakefëme nëgeme na kë mësebë amlebo
nemoha busu këme tlatë na lale tiglibe
hana tle. 12Na Jisas bume hwi telokwakë
na gali telokwakë bu belë egisi tle nae-
gleme. Na bu tisi tlee na gali tolë, “Bo jubë
tëbowaslenëtatë.” 13Na tobabubëatomëta
gwa totatë na bu tlibe sle tle, na Gotome
fleflesu tletle na bibita totle. 14Kwe lotu lo
hwi loglokweflebë eso ho bu Jisasme këme
wame tlole, bu tafawa olëna, kë mëseme
sle tëgëtamëme nëgeme. Këme nëgeme bu
onehome gali tlome, “Tobali ita jowa olë
ebë wege olë lëbe. Sobo metole lalo, ho
sobobëato sle lëtatëyomekwe sobokëwege
olëna egisijome. Kwe sobo tafawa olëna
home ato sleme asa takune elolo. Matëbe.”
15Na kwe Jisas bubë gali tafu tëtatle, “Sobo
sosogëna enëne. Sobobë gëgali na sobobë
lowene bwa bwa mëbetëyo. Sobo megali
elo, ‘Tafawa olëna asa wege elo.’ Kwe
sobo tafawa olëna, bulmakau kleli lowa
kaiselo eyeukefo, na sobobë bulmakau
kleli na donki kleli tu hime kaiselo eleluk-
wefëmo. 16 Sobo tafawa olëna, bulmakau
kleli itaita kaiselo aitakefëmo kwe sobo
bome fëyeme gali enonane, tafawa olëna kë
mëseme asa sle eta? Sobo hwi elo, ebëmëse
kë nëgebëye, Abrahambë afenëbo. Na Sa-
tan bume kë yage tëgetabë 18 tlibutu këniji
yage tle. Këme nëgeme bo kë tëbo, tafawa
olëna lalowa sle nëtatëme.” 17Na bume kë
wame motlolabë ho, kë gali aholokwane
motlola na tiniji na hwë memëtletla. Kwe
iniwa oneho bu iniwa wesibi melë kë to-
tomebëme fleflesumëtletla.

Goto bu tokwafe eso home tafa
lëgletëmebë waflë gali

18Na Jisas ita gali tlome, “Goto onehobë
eso home kë tafa lëgletëmebë, ebë fëyeha
wesibine? Bo some ebë wesibime waflë
gali nolëyo. 19 Goto bu onehobë eso home
kë tafa lëgletëmebë, bu atowai liji fenene.
Atowai liji bu tokwëtokwë mu. Kwe ho bu
kë tokwëtokwë atowai liji flëke mëta sike
lële. Na bu hulumële na tatako tiwamilibe
na iniwa fole bubë tikefo mëta, lo gigliji
mëkaki.” *

Bletë nage këna sëse mëglebë wesibibë
waflë gali

20-21 Na Jisas ita gali tlome, “Goto bu
onehobë eso home kë tafa lëgletëmebë ebë
fëyeha wesibine? Bo some ebë wesibime
waflë gali nolëyo. Goto bu onehobë eso
home kë tafa lëgletëmebë bu bletë nage
këna sëse mëglebë wesibi fenene. Mëse,
bletë nage këna sëse mëglebë wesibi tëlewa
glo ele na lebutako bletë nage obo mëta u
etëkake na këna afulu ele. Na bu iniwa flële
lëbebokwake na kë bletë nage iniwa feilawa
sësemele.”†

Sobo tokwëfo ino elëme ekaklujome
22 Jisas Jerusalem lifate alëge elë tuju.

Na bu li life li life onehome okokwe
tlagume. 23 Na ho li bume takune tlole,
“Tako ho, tokwafe Goto jowa jowa one-
home nëno lëglemene o feilawa onehome
nëno lëgleme?” Na Jisas gali tlome, 24 “Sobo
ino tokwëfo elëme ekaklujome saafutuku
elo. Bo some gali nolëyo, feilawa oneho
bu heven lifewa mëkaklujame fene, kwe
hanane. 25 Tokwafe, lo bolijaya ho, bu
huju lëleme na ino tiji lëleme. Na sobo kë
ino ëfo li mëta elibome na ino mëta këke
eletelome na mewe elome, ‘Tako ho, ino
seme tika etatëna.’ Kwe bu some metafu
lëtatëyome, ‘Bo some lowene hana nëletëyo,
sobo hamagobë enënene?’ 26Na sobo bume
megali eglolome, ‘Sebo juna hi tlekefëya
na ju sebobë lifeku mëta seme okokwe lat-
lona.’ 27 Kwe bu some megali loglëyome,
‘Bo some lowene hana nëletëyomu, sobo
hamagobëne? Sobo tëbo lowene esogo

* 13:19 Goto bu onehobë eso home kë tafa lëgletëmebë, bu kë atowai liji fenene. Ebë olëna Goto bu tëlewa onehobë
eso home tafa lëletëme, kwe tokwafe bu feilawa onehobë eso home tafa lëgletëmeme. † 13:20-21 Bletë nage këna
sëse mëglebë wesibi, bletë nage mëta fene flële lëkake, Gotobë afutuku meflële lëbebokwaketleme na Goto bu tokwafe
iniwa onehobë eso home tafa lëletëmeme.

eglelëlobë enëne. Sobo hai! Sobo bo mago
eyeu.’ 28 Bu some hehë mëgletëyome na
sobo Abraham Aisak Jekopna iniwa Go-
tobë lowene mago gali të mototokweflabë
homemehwi elokwakëmome, bu Goto one-
hobë eso home kë tafa lëgletëmebë lifate
mëta mëtabëya. Kwe sobowa mëglëbo elë
egëtabome. Na sobo tako ye eglekefome na
enino këkë etokwefomome. 29 Na iniwa
life mago oneho, Goto onehobë eso home
kë tafa lëgletëmebë lifewa migisiyame. Bu
nogowelë mago na notowelë mago na
nëgetujuwelë mago na nëgemowelë mago
migisiyame. Na bu kë lifemëta tafamlame
na hi melekefëyame. 30 Sobo aholokwane
elo. Fli enëne bu ebë olëna letitabo home
kë tafamëglabë, bu tokwafe kë olëna atwati
ho tafa mëglame. Na fli enëne bu ebë olëna
atwati homekë tafamëglabë bu tokwafe kë
olëna letitabo ho tafa mëglame.”

Jisas Jerusalem lifate mago onehome
maninibo tletëme

31 Na kë nalë, Farisi ho fli mitisitla na
Jisasme gali motlola, “Eso ho Herot jume
mogo nalë tëkeme wahau lëletë. Ju emago
li lifewa ejumo.” 32 Na Jisas bume gali
tlome, “Sobo kë kulekule home megali
ejuwelëlome, ‘Ebë olë na uniji olë bo ah-
wane, hobë ato mago awi hehë nëletemë
na onehobë ato elili awi sle sle notome-
temëme na aona olëbëna bobë wege mana
yawe noglolëme.’ 33 Kwe eli olë uniji
olë kë olë bo Jerusalem lifatewa nuguwi
nuguwiwa awi nelë. Melëme nëgeme, Go-
tobë lowene mago gali të lotokweflebë ho,
li lifate meta mogo nalë hana tëkle mogot-
lame. Weye. Bubë ko Jerusalem lifatemëta
fwa lugujutleme.

34 O Jerusalem lifate mago enëne.
Masiwafe. Sobo Gotobë lowene mago
gali të mototokweflabë home mogo
nalë tëtëkle etakefëyo na Goto kë jine
tëglëkefëmebë home anijina mogo nalë
metëtëkle etakefëyo. Bo some sago
nanëgëtome fene, tëbo wesibi some tëbo
lëgëtolime, tamo kekelo bubë nëbale fene
sago etomenahwaklona lamuetome. Kwe
sobo tole hana elo. 35 Sobo aholokwane
elo. Goto some hune lëgleme na ita hana
lëgaitome. Bo some megali sle nëlëyo. Sobo
bome eli hana hwi egloname. Sobo afina

gali egelona, ‘Gotobë tolëna afutukuna kë
ligisibë ho, Goto bume lëgaitalëme.’ Na sobo
bomemana ita hwi enoname.”

14
Jisas bu ato sëse sëse tabo hobë ato sle

tëtatle
1Tafawaolëna Jisas, Farisi hobë esohobë

lowa hime tuju. Bu kë lo mëta tafa tle, na
buna kë hi mëtlabë enëne bume mana hwi
mëtëbelëkakla, eli bu habelë lëglemene? Bu
tëbo lowene fa logotlemene? 2Na ato sëse
sëse tabo ho Jisas belë tisi tle. 3 Na Jisas
kë home hwi tlole na bu Gotobë galime
okokwe moglomabë ho na Farisi honame
takune tlome, “Sebobë anebo gali habelë
lëgëbetëna lalëlene? Sebo tëbo atona home,
tafawa olëna, lalowa sle nogotlamene o
matëbe?” 4 Kwe bu mogweliha tafawa
mëtla. Këme nëgeme bu kë tëbo atona home
no tlële na sle totle na jine tlële. 5Na bume
gali tlome, “Sobobë nëba o bulmakau kleli
tafawa olëna yefi fulujuwa mëtetigotëyona
kwe sobo tafawa egelomene? Weye, sobo
glo egotolome.” 6Kwe bu kë gali tafu hana
mëtëtatla.

Jisas gali tle, “Ju atwati hoha etabe”
7Na Jisas hime kë mitisiyabë enënebëme

hwi tlagume. Fliye eso enënebë tafa
labume tafa motokouja. Këme nëgeme bu
waflë gali këme të tëtatëme. Bu megali
latle, 8 “Ho bu mëse sei lëglebë olëbëme,
fleflesu hi wesibi hime gali lëglena na ju kë
hi wesibi hime egujutlena kwe ju eso hobë
tafa labume asa tafa eoule. Ju melë eglena
na bu kë tafa labu li eso home wafi aniji
loglotlena, 9 kwe jume kë hi wesibi hime
kë gali loglëbë ho bu jume gali loglëme, ‘Ju
ebë tafa labu ebë eso home kile eletle.’ Na
ju tako tiniji egleme na ju atwati hobë tafa
labume tafa eoule. 10Ho bu jume hi wesibi
hime gali loglëna na ju kë hi wesibi hime
egujuna kwe ju atwati hobë tafa labume
tafa eouleme. Ju melë eglena kwe jume hi
wesibi hime kë gali loglëbë ho bu jume gali
loglëme, ‘Yabe, ju eso hobë tafa labu mëta
tafa eoule.’ Bu jume melë lëgëtana kwe
juna kë hi egelobë oneho jume melowene
mëgletëyome, ‘Bu lale eso hofe.’ 11 Ho
bu megali lëglena, ‘Bo tako afutukuna eso

hofe,’ kwe Goto bume megali logloleme,
‘Hanane ju atwati homu.’ Kwe ho bu me-
gali lëglena, ‘Bo kwe, bo atwati hofe,’ kwe
Goto bume megali logloleme, ‘Ju eso ho
fe.’ ”

Jume kofayame mëglëyo jwa enënebëme
sle egotomeme

12 Jisas bume hi wesibi hime kë gali
loglolebë home gali tlole, “Ju tako salë hi
wesibi sagli eglëlena, kwe ju yabe enëneme
nablijahanimenaweifemago enëneme,na
weife life mago feilawa balitina kë nëgebë
enëneme migisitëyome asa gali elome. Ju
melë eglena kwe bu tokwafe jume kofaya
hime gali mëglëyome. 13Weye. Këha melë
asa ele. Matëbe. Ju tako salë hi wesibi
sagli eglëlena, kwe ju wesibi jwa enëneme
na yage tabo enëneme na naba titiki tabo
enëneme gali elagumeme, kë salë hi wesibi
hime migisiya namëglame. 14 Këha enëne
jume kofaya hi mëglelëyobëme hana gali
moglëyome. Këme nëgeme ju safleflesu ele.
Tokwafe, Goto bu lale enëneme matëmatë
life mago huhuju logotomebë olëna, kwe
buwesibi jume kofayame lëglëme.”

Tako salë hi wesibi waflë gali
15 Na ho li, Jisas buna kë hi mëtlabë, kë

gali aholokwane tle na Jisasme gali tlole,
“Tokwafe, Goto, onehobë eso home kë tafa
lëgletëmebë life mëta kë hi mëglabë oneho,
bu fleflesu mëglame.” 16Kwe Jisas mewaflë
gali tle, “Ho li tako salë hi wesibi sagli
lëglëleme. Nabufeilawaonehomegali tuku
tëkoutëme, tokwafe migisitla namëglame.
17 Na tokwafe kë tako salë hi wesibi olë
fata tle. Na bu bubë wege home jine tlële
ëbame kë gali toglomebë onehome, megali
nalugujelëmeme, ‘Sobo esijomo. Olë ekë
fata lëleo. Salë hi wesibi iniwa wasagli
lëlële.’ 18Kwe iniwa bu megali mëtla, ‘Sebo
hana nigisiyamo.’ Ho li gali tle, ‘Bo balitina
nuju wahihijika telë na bo kë nuju hwime
nuguwimo. Masiwafe, bo kë salëme hana
nigisime.’ 19 Na ho li gali tle, ‘Bo jowafe
we bulmakau kleli balitina waglo telë na
bo bubë afutuku hwime nuguwitemëmefe.
Masiwafe, bo kë salëme hana nigisime.’
20 Na ho li gali tle, ‘Bo mëse tokwafe sei
nëlëfe na këme nëgeme kë salëme hana
nigisime.’

21 Na kwe kë wege ho, kë enënebë gali
bubë eso home gali tujuwelële. Na bu
kë gali aholokwane tle na tako enisusu
metle na bubë wege home gali tlole, ‘Ju
hokweinawa kë lifatebë tokwëtokwë alëge
elë na tatako alëge elë eiju. Na ju wesibi
jwa enënemena tëbo atona enënemena kiju
tëbona enënemenanaba titiki tabo enëneme
nëno eouleme na elesume tenëme na bobë
lowa elelëkakime tenëme.’

22 Na kwe kë wege ho melë tle, bu fene
gali tle. Na bubë eso home gali tlole, ‘Eso
ho, bo melë wanelë ju fene gali ele kwe
oneho lo ke hana mla.’ 23Na eso ho bume
gali tlole, ‘Ju ebë lifate tako kile eleme na
waluju life elëme asë ebelëfame. Na ju one-
home hwi elomena ju bume anisasana sa-
gali elome, bobë lowamigisiya namëglame.
Bo metole nanelë, bobë lo ke nalëgleme.
24 Bo jume megali nolë, ëbame bo kë gali
toglomëbë oneho, bu bo kë sagli nëglëlëbë
hi wesibi hana hi mëglame.’ ”

Ho bu afina lowene sle lëleme na Jisasme
mana esogo lëlelëleme

25 Lebutako oneho bu Jisasna asë mëtla
na Jisas swaya tletëme na gali tlome, 26 “Ho
bobë lowene esogo home fatame tole
lëglena, bu bome tako tolewa salëletënë
na bubë bolijaya, bota, no, bolijahani, bo-
moluni, bolijamoniname tokwëfo tolewa
salëletëme na bubë atome tokwëfo tolewa
salëletle. Bu melë hana lëglena kwe
bu bobë lowene esogo home hana fata
lëgleme. 27 Ho bu bobë lowene esogo
home fatame tole lëglena, kwe melowene
lëglena, ‘Bo Jisasme esogo nëglelëlëna kwe
ho bome tëbo mëgëtaname,’ kwe bubë ato
uli lëglelëlena, na fli hobë wame galime
uli lëglena na glime uli lëglena kwe këha
ho bu bobë lowene esogo home hana fata
lëgleme.

28 Ho bu kabana lo glijime tole lëglena,
bu kë lo gliji baliti afina melowene
sle lëletëmeme, ‘Bobë baliti kaba nijine
o hanane? Bo ebë balitina lo yawe
noglolëmene o hanane?’ 29 Bu melë hana
lëglena, na bubë baliti yawe loglomena,
na bu lo hana yawe loglolena kwe oneho
bumesosonatlëtlëmemogotlamemu. 30Na
bu megali moglolame, ‘Hwi elolo. Ebë ho
bu lo yafe gliji lële kwe yawe hana lolole.’

31 Li lifate mago eso ho bu li lifatewa
wameme lugujume fene kwe bu afina
lowene fa sle lotleme, ‘Bobë lifate mago
wame home boblo mogotomabë enëne
tëlewamufe kwe bubë wame home boblo
mogotomabë enëne feilawamufe. Sebo
bume boblo nogotomamene o hanane?’
32 Na bu melowene lëglena, ‘Sebo bume
hana boblo nogotomamefe,’ kwe bu melë
lëgleme, bume wame moglolabë ho kakë
mana neme, kwe bu fli home afina kë li-
fatebë eso ho belëmana jine lelëkakëmeme,
aisenë hi namëglame.

33Na kë fenene, somago ho li bubë iniwa
wesibi aholokwana hana ti lëglena kwe
bu bobë lowene esogo home hana tafa
lëgleme.”

Iji jwa këmëglebë këjibë waflë gali
34 Këji lale wesibi mu. Kwe këji iji tëbo

mëglena, sebo habelë nogotomamene na
ita iji namëgletëname? Hananefe. 35Këha iji
jwa këji bu hi wesibi hana sle motomeme
watëbomumële. Sebo sike manëkaka. Sobo
ebë gali aholokwane egelona, lowene sle
eletelome.

15
Sipsip kleli kë flawei tëglebë waflë gali

1 Takis baliti kë glo mëglekefëyabë ho na
fli tëbo lowene kë esogo mëglelëlabë enëne
bu Jisas belë loliwa mitisitla, bubë gali
aholokwane namoglolame. 2 Na Farisi
hona, Gotobë galime okokwe moglomabë
hona wame gali mëtla, “Kë ho bu tëbo
lowene kë esogo mëglelëlabë enënena
fëyeme yonane lëlelëmene? Na buna fëyeme
hi mëlekefëyane?”

3 Jisas bubë gali aholokwane tlomenabu
ebë waflë gali këme gali tlome, 4 “So mago
ho li, we lujuafe we sipsip kleli lëglëmena,
na jowa flawei lëgletlena, bo melowene
nanelë, bu fli 99 sipsip kleli tako ona
mëta hune lëleme na flawei kë lëgletlebë
sipsip kleli mana hohwi lëtagutleme. Ho-
hwi lëtagutlebëë na hwinaloko lujelëleme.
5 Bu sipsip hwi lolole na feiji mëta gwa
lowetleme na mana bubë lifekuwa flefle-
suna lehileme. 6 Bu lifekuwa lehileme, na
bubë yabe name, weife mago enënename
gali lëlagumeme, migisitla namëglame. Na

bu misitlame, na bume gali lolomeme,
‘Bobë sipsip kleli li flawei tëglebë bo ita
wahwi nololë. Sobo bona weife iniwa fle-
flesu nëla.’ ” 7Na Jisas megali tle, “Bo some
gali nolëyo, tëbo lowene kë esogo lëglelëlebë
ho, bubë tëbo loweneaholokwana ti lëglena
na Gotobë lale lowenewa esogo lëglelëtlena
kwe heven life mëta kë tafa mëglabë ensel,
bu tako fleflesumumëglame, sipsip kleli kë
hwi toglolebë ho fene fleflesu tle. Kwe
99 enëne bu melowene mëglana, ‘Sebobë
lowene lalowa lëbetënafe, sebo sebobë tëbo
loweneme ita hana gëgali nëglamefe,’ kwe
heven life mëta kë tafa mëglabë ensel, bu
tokwëfo fleflesuwamëgletëmame.”

Baliti kë flawei eglabë waflë gali
8Na Jisas ita gali tle, “Mëse libë baliti we

këniji mëgëbetëna na jowa flawei eglatëna,
bu habelë eglemene? Kwe bu esi fiji etole
na iseku enijina lo mago obo sle etagule
na kë baliti mana hohwi etatë. Bu ho-
hwi etatëbëë na mana hwinaloko meeolë.
9 Bubë baliti wahwi eolë na bubë yabe
name, weife mago enënename gali elome,
migisitëya namëglame. Na bu misitëya. Na
bume gali elome, ‘Sobo bona iniwafleflesu
nanëglame. Bobë baliti flawei eglabë, bo
ita wahwi nolë.’ ” 10 Na Jisas gali tle, “Bo
some gali nolëyo, tëbo lowene kë esogo
lëglelëlebë ho, bubë tëbo lowene aholok-
wana ti lëglena na Gotobë lale lowenewa
esogo sle lëglelëtlena kwe Gotobë ensel bu
tako fleflesumu mëgletlame, baliti kë hwi
toglëbëmëse fene fleflesu tle.”

Falake nëba bolijayame kë kile togotlebë
waflë gali

11Na Jisas megali latle, “Ho li iko nëbale
tële. 12Nanagi funëbabolijayamegali tlole,
‘Aya, bo walowene nelë, ju glime nounou
lale, kwe jubë iniwa wesibi seme afana
mana fufu egotometëname. Kwe bometole
nanelë, bobë wesibiye, eliwamu eglënëme.
Tokwafe kwe matëbe.’ Na këme bolijaya
bubë iniwa wesibi tlemalë nëbaleme fufu
totometëme na tlëme. 13Tako tafa hana tle,
na nagifu nëba, bubë iniwawesibi balitina
hihijika tle. Na bu kë baliti glo tle na kakë
lifatewa këna tuju na këme tafa tule. Bu
tafa tugulebëë, namemelë tëbowesibi fafa
totle. Na bubë iniwa baliti kë mëta yawe

tlome. 14Bubaliti wayawe tlome, na kë life
mëta, tako fone mana fata tletëme. Kë fone
mëta tafa mëtëglabëë na bu foneme ëjeha
gli lëleme. 15 Këme nëgeme, na bu wegeme
hohwi tëtagwi. Na kë life mago ho li bubë
luku lëglëmetlebëwege fame jine tlële. 16Kë
luku bu alima jibo hihi mëtlekëfe, na kë
falake kë alima jibo hime tako tole latle,
bubë imokëna tëtafunalëgëtamebu foneme
tako glimu latle. Kwe ho bume hi wesibi
hanamëtlëla. Hananemu.

17Na tokwafe bu lowene fa totle na gali
tle, ‘Bobë ayabë wegeho bu kwe feilawa
hi wesibi mu mëbetëme, kwe bo foneme
kwe gli nelë. 18Bo eme hana tafa nëgelëme.
Matëbemu. Ita aya belë nuguwime na
bume gali nololëme, “Aya, bo Gotome
tëbo lowenena watëbo totlë na jume mata
watëbo tëtë. 19 Bo lale ho nane ju bome
mefë kë egëtanëme, bobë nëba. Matëbe.
Ju bome melë egëtanëme, jubë wegeho
fenene.” ’ 20 Na kwe bu kë mago, fowa
tokokebë na bolijaya belë tuju.
Bu kakëmana asë tëkeke,nabolijaya hwi

telokwakle. Na tako maninibo metletle.
Na fëkawa tokoutlebë na lahwëwa tlële
na këme sësle totle na ahino momotlë
tletle. 21 Na bowene këme gali tlole, ‘Aya,
bo Gotome tëbo lowenena watëbo totlë
na jume mata watëbo tëtë. Bo lale ho
nane ju bome mefë kë egëtanëme, “Bobë
nëba.” Matëbe.’ 22Kwe bolijaya bubë wege
home gali tlome, ‘Sobo hokweinawa lale
heletaboëhoehilonabumegeloetatelome.
Na toba baliti lale, toba mëta ehwatelome,
na juba jibo mata ehotelome. 23 Na sobo
bobë lalebulmakaunëbaelesulomena tëke
elolome. Sebo hi nanëglame na fleflesu
nëlame. 24 Bobë nëba leboha tëgletenëme
nëgeme kwe bu mana ekë lëtabetenë. Bu
waflawei tlita kwe sebo ita ekë hwi nolola.’
Na kwe bu hi mëtla na tako fleflesu
memëtla.

25 Na kë nalë, abwa nëba nuju mëta
mana nuje. Na bu nuju mago tisi, na
lolime tlibe na mana fleflesu kë mëtletlabë
sawa lego aholokwane tlome. 26 Na këme
li wege home we tlole na takune tlole,
‘Kë fëye legone? Fëye mëlane?’ 27 Na
wege ho këme gali tlole, ‘Blijamo wafi
lisiyo. Na blijaya lale bulmakau kleli

nëba walemitle. Bu boweneme tako fle-
flesu lalëletle, bu ita ligisi tleme nëgeme na
lalowa tutabetle.’ 28 Abwa nëba kë gali
aholokwane tle na tako enisusu metletle
na lowa hana tëkaklu. Na bolijaya tëkaklitle
na lale lale galina yafe gali tlole, bubë
lowene tli nalëgëbetleme fene. 29 Kwe bu
bolijayame kofaya gali tlole, ‘Fëyemene?
Wege hoha, jubë wege feilawa tlibutu fa
tëtakefëtë. Na bo jubë gali momata hana
tëtatë. Kwe ju bome mëmë kleli nëba
tokwëfoha hana yo tlonë bobë yabenime
këna fleflesu nanëglelëmëme. Hanane mu.
30Kwe jubë nëba kë nëgebëye, jubë baliti li-
sei oneme fwayawe tlometëme. Kweëjebu
lisi na ju bume fëyeme fleflesu eletlene na
lale bulmakau kleli nëba fëyeme emitlene?’

31Na bolijaya bume gali tlole, ‘Hëyai! Ju
itaita bonawa nëtabekefo. Na bobë iniwa
wesibi kë nëgebëye, ebë jubëwa. 32 Kwe
sebo eliye, blijamome fleflesu nëgletlabë
olë. Jubë blijamo leboha tëgleme nëgeme
kwe bumana lëtabe. Buwaflawei tlita kwe
sebo ita ekë hwi nolola.’ ”

16
Ululu sle logotomebë hobëwaflë gali

1 Jisas bubë lowene esogo mëglelëtlabë
home gali tlome, “Ëtani, lebutako balitina
ho, bubë wege ho jowa tafa tletle. Kë
wege ho, kë lebutako balitina hobë we-
sibi ululu sle totokwefëmetle. Na fli ho kë
lebutako balitina ho belëmitisitla na bubë
wesibi ululu sle logotomebë hobë wegeme
metëtahë lamëtlëla, ‘Jubë wesibi ululu sle
logotomebë ho, jubë wesibi fli blawa sisile
lotometë.’ 2 Këme nëgeme kë lebutako bal-
itina ho bubë wesibi ululu sle logotomebë
home gali telokwakle, ligisi nalëgleme. Na
bu loliwa tisi tle, na mana bume gali tlole,
‘Bo ebë gali kë aholokwane nëgletëbë, ju
fëye tlene? Bobë iniwa wesibi, ju mëta
mana mëgëbena, tabei elëme na laba mëta
yahi elëme. Ju bobë wesibi ululu sle ego-
tomebë home hana tafa egleme.’

3 Na kwe kë ululu sle logotomebë
ho mana melowene tle, ‘Bo habelë
nëgelëmene? Bobë wege eso ho, bome ebë
ululu sle wegebë mago hehë lëgletenëmefe.
Bo life yefi wegebë fa nogotlëme fene,
kwe bo këha afutuku hana lëbetenë. Na

bo fli onehome balitime na fli wesibime
gëgëba noglomëbëme tiniji nanëletemë.
4 Kwe bo wesibi wafi lowene nelë. Bo
kë wesibi nëgelëna kwe tokwafe, bobë
wege eso ho bu bome hehë lëgletenëna
kwe fli ho bome bubë lowa no mëglëname.’
5Këme nëgeme, bubë wege eso hobë mago,
wesibimanawakëglomëtletlabëhomegali
telokwakëme, migisi tla namëglame. Jowa
ho bu belë afina tisi tle na kë ululu sle
logotomebë ho takune tlole, ‘Ju manawa,
bobë wege eso hobë mago, habenuju
wesibi glo tlenë?’ 6 Na bu gali tle, ‘Bo
we lujuafe we ëflëbo tu manogwa dram
glo telë.’ Na kë ululu sle logotomebë ho
gali tlole, ‘Jubë manawa wesibi weniji
kë gogwa mëtletëyobë laba tuku ekakeme
na tiho laba mëta hokweinawa meyahi
elëme, 50 dram ëflëbo tu.’ 7 Tokwafe li
ho bu belë tisi tle na bume takune tlole,
‘Ju manawa, bobë wege eso hobë mago,
habenuju wesibi glo tlenë?’ Na bu gali tle,
‘Bo we lujuafe we witi liji manogwa iseku
glo telë.’ Na kë ululu sle logotomebë ho
gali tlole, ‘Jubë manawa wesibi weniji kë
gogwa mëtletëyobë laba tuku ekakeme na
tiho labamëta hokweinawameyahi elëme,
80 witi liji manogwa iseku.’

8 Tokwafe, wege eso ho, bubë wesibi
ululu sle logotomebë ho këtëglebë wesibi
hwi toglometlena kwe bu kë tëbo wege
hobëme fleflesu tletle na këme bibita to-
tle. Wesibi kë wege ho melë këtëglebë,
bu tako lowenena hobë loweneha nëgeme.
Ebë life mago wesibime fwa, tako lowene
kë mëgletëmabë oneho, bubë wege wege
mëglabëme, tako lowene slemu lamëletëma.
Kwe Gotobë lowene mëta kë mëtabëyabë
onehobubëwegewegemëglabëme tokwëfo
lowene lamëletëma.

9 Bo some gali nolëyo, sobo ebë life
magobë baliti, wesibi jwa enëneme elëmo,
sobobë yabe tafa namëgletëyome. Na tok-
wafe kë baliti glo mëglabë olë yawe lëglena,
Goto na bubë ensel some unaunalëme tafa
mëglabë lowa nënomëglame.

10 Bo some gali nëlëyo, ho tokwëtokwë
wesibi ululu sle logotokwefëmena kwe tok-
wafe bu tatako wesibi mata ululu sle logo-
tomeme. Ho li tokwëtokwë wesibi labow-
eli logotomena kwe tokwafe tatako wesibi

matamelaboweli logotomeme. 11Soboebë
life mago baliti ululu sle jwa egotomona,
kweGoto bu someheven lifemago lalewe-
sibi ululu slebë habëna lëglëyomene? Weye.
Hanane mu. 12Na sobo fli enënebë wesibi
ululu sle jwa egotomona kwe sobo sobobë
wesibi mata ululu sle hana egotomome.

13 Wege enëne bu tële eso home hana
wege mëgletëmame. Bu melë mëglana kwe
bu li eso home fwa tole sle mletlame na
lime kwe tëboijiwa moglolame. Bu li eso
hobë galiwa aholokwane mololame kwe
lime kwe tëboijiwa mletlame. Sobo tële
lowene hana esogo eglelëmome. Sobo Go-
tome lowene egletelobë lowene na baliti
fa egotobë lowene sobo këna hana sago
egotomome.”

Jisas bu fli gali mata të tëtatëme
14 Farisi ho bu baliti tako tole

lamëtletëma. Këme nëgeme bu Jisas kë gali
tëglebë gali aholokwane motlola, na bu
Jisasme sosonatlëtlë memototla. 15 Kwe
Jisas bume gali tlome, “Sobo metole lalo,
oneho some melowene namëgletëyome,
‘Bu lale lowenewa esogo mëglelëlabë hofe.’
Kwe Goto bu sobobë tëbo lowene wahwi
lolotëyo. Iniwa wesibi oneho melowene
mëgletëmame, ‘Lale wesibi mu,’ kwe Goto
bu kë wesibime melowene lalële, ‘Tëbo
wesibi mu.’ ”

16 Jisas gali tle, “Jon bu fata jwa tëglena,
kwe bu Mosesbë gali na Gotobë lowene
mago gali të mototokweflabë hobë galiwa
të mëtëtakefëtëma na bu kë galiwa esogo
mëtlelëtëma. Kwe Jon bu wafata tle na
ebë olëna, Goto, onehobë eso home kë
tafa lëgletëmebë lale gali të mëtagutëma.
Na oneho bu Goto, onehobë eso home kë
tafa lëgletëmebë lifate elë mëkaklujame këkë
lamla.

17 Matafana, lifena kwe tëbo mëgleme,
kwe Gotobë gali kwe iniwa hana tëbo
lëgletleme.”

Jisas one hehë lowenebëme gali tle
18 Na bume ita gali tlome, “Ho, nome

hehë lëgletëna na li mëseme sei lëglëna, kwe
kë ho bu lisei lowene mëta lëtabe. Na ho, li
ho kë hehë lëgletëbë mëse sei lëglëna, kwe
kë ho bumata lisei lowenemëta lëtabe.”

EbëtakobalitimusunahonaLasarusnabë
gali

19 Jisas megali tle, “Ëtani tako baliti
musuna ho tëtabe. Na olëli olëli bu lale lale
ëhomu tehokëfe. Na olëli olëli bu feilawa
lale lale hi wesibiwa hi tlekëfe. 20-21 Na
wesibi jwa ho bu kë tako baliti musuna
hobë lo ino ëfo li mëta ni tëbekëfe. Kë we-
sibi jwa hobë weniji Lasarus. Bu melëme
tole tle, kë tako baliti musuna hobë ma-
sei mago kë luklu mëglekëfebë hi wesibi
obobo hi nalëgleme fene. Bubë ato juba
jubawa. Na amale bubë juba ololë lamoto-
tokwefëmetle.

22 Tokwafe kë wesibi jwa ho gli tle.
Na ensel bume heven lifewa mitilekole
na Abraham belë sei motowelile. Na kë
tako baliti musu na ho mata gli tle. Na
matëmatë mutujuwetla. 23 Na bu hel life
mëta tototabe na tako elili mëta tëtabe.
Na bu Abrahamme hwi towelëkakle. Na
Lasarus buna mëtëtabo. 24 Na kwe, tako
baliti musuna ho we towelëkakle, ‘O semle
Abraham, ju bome maninibo eletenë. Ju
Lasarusmegali elole, bubë tobaku, tumëta
flu lowetlemena lëhitenëmebobëalejimëta
gwa nalëtatenëme, tli nalëgëbetenëme. Bo
ebë ahoju mëta nëgëtabëbë na bo tako elil-
imumëta nëtabëfe.’

25 Kwe Abraham gali tle, ‘O hëyai. Ju
wesibi lowene sle eletle. Ju atomunamana
tafa tëglena, kwe ju feilawa lale lale wesibi
mëta tëtabe kwe Lasarus bu feilawa tetëbo
wesibi mëta tëtabe. Kwe ebë olëna, bu fle-
flesumëta lëtabena juelilimëtaetabe. 26Na
liwesibimëtabo. Sebobëkumëta,Goto tako
luju blëge totle. Këme nëgeme, oneho se-
bona kë tafa nëglabë, bu kë tako luju sobelë
habëna su mëkakitëyomene? Hanane mu.
Na oneho juna kë tafa egelobë bu kë luju
sebelë habëna su mëkakijamene? Hanane
mu.’

27 Na tako baliti musuna ho gali tle,
‘Bu këha nëgebë, kwe, semle, bo jume
takune nolë, ju Lasarusme bobë ayabë
lowa lalowa jine egelëkakëlemene? 28 Bobë
keinëbalenino tobali. Na Lasarus bume
anisasana sagali lolome, bubë tëbo
lowene hihijika melame na aholokwana
ti melame. Bu kë elili lifate tëbo elëme
nagi migisiyalime.’ 29 Kwe Abraham gali
tle, ‘Mosesbë gali na Gotobë lowene mago
gali të mototokweflabë hobë gali mana
mëbetëme. Jubë blijamoni kë gali lalowa
aholokwane mëglame.’ 30 Na tako baliti

musuna ho gali tle, ‘O semle, Abraham, bu
kwe hanane. Kwe ho bu matëmatë mago
huju lëglena na bume luguju tëmena, kwe
bubë tëbo lowene lalowa hihijika melame
na aholokwana ti melame.’

31 Kwe Abraham bume gali tlole, ‘Bu
Mosesbë gali na Gotobë lowene mago gali
të mototokweflabë hobë gali, aholokwane
jwa mëglekefëyana, kwe matëmatë mago
huju lëglebë hobë gali mëtabo hana aholok-
wane moglolame. Bubë tëbo lowene hana
hihijika mëglame na aholokwana ti hana
mëglame.’ ”

17
Tëbo lowene onehobë, lale lowene sisile

lëtatëme
1 Jisas bubë lowene esogo mëglelëtlabë

home gali tlome, “Memelë wesibi one-
home fatamëgletëmeme, bume tëbo lowene
belë ki namëkakeme. Kwe ho bu li home
tëbo lowenebelë ki lëkakenakwemasiwafe,
Goto kë home tëbo logotlememu. 2Oneho
bome tokwafe lowene sle mëgletënabë, ho
li bume tëbo lowene belë ki lëkakena kwe
ebë tëbowesibimu. KweGotokëhome tako
tëbo logotlememu. Kwe fli ho, kë home
afina tako aniji mou mëta kesi mëtatlabë
na bume nutuwa tuku mëtëkakabë na
bu tu mëta suglu lëglebë kë kwe lalowa.
Bu kë onehome tëbo lowene belë kiki
hana lëkakeme na Goto bume hana tëbo
logotleme. Këme nëgeme sobo ululu sle
saelo.”

3 “Sobo bome kë lowene sle egletënabë
oneho, somago ho li tëbo lowene mëta
litigonakwe sobo eyeutelomenabubë tëbo
lowene sle etatelome. Bu kë tëbo lowene
aholokwana ti lëglena kwe sobo bubë
tëbo lowene aholokwana ti egletelome.
4 Na bu jume jowa olëna tobali ita tëlafe
tëbo lëgëtakefëna na jume tobali ita tëlafe
lisikefëtëna na jume megali lolokwefëme,
‘Masiwafe. Bo tëbo ho. Bo jume tëbo
nanëtakefë ebë olëna.’ Kwe ju bubë tëbo
lowene aholokwana ti eletleme.”

Gotome lowene sle nëgletlabëme Jisas gali
tle

5Na Jisas bubë gali tëmekë jine tëglëmebë
ho, bume gali motlola, “Ju seme aitana,
Gotome kë lowene nëgletlabë lowene
takowa nalëgëbetëname.” 6 Na Jisas bume

gali tlome, “Sobo Gotome kë lowene
egletelobë lowene bu tokwëfowa nëgena,
aoba liji tokwëfo fenene, kwe sobo tako
wesibi lalowa egotlome. Sobo time
megali eglolona, ‘Ju fli elëme na nutu mëta
ejuwelëbeme,’ kwe kë ti sobobë gali esogo
lëglelëtëyome.”

Lale wege hobëme Jisas gali tle
7 “So mago ho li, bubë wege home,

nuju wegeme o sipsip kleli lëglëmeme jine
lëglëlena na bu wegeme lugujuna na bubë
eso ho belë ita ligisina, bubë eso ho bume
megali hana logloleme, ‘Ju hokweinawa
tafa elëme na hi elëme.’ 8 Weye. Bubë
wege home megali logloleme, ‘Ju bobë hi
wesibi ahojume eletenëme na kë hi wesibi
mana glo eletenëme. Bo afina hi nelëme
na ju mana hi egleme.’ 9 Na kë wege ho
bubë eso hobë gali esogo lëglelëtlena kwe
kë eso ho bubë wege home yaha gali hana
logloleme. Hanane. 10 Këme nëgeme sobo
mata, sobo iniwa wesibi Goto some fene
gali tolëyo waegelona kwe sobo megali
saelo, ‘Sebo wege howa. Goto seme kë gali
toglonabë wege, kë wegewa wawege tla.
Këme nëgeme Goto bu seme yaha gali hana
logloname.’ ”

Welujuwa ato juba jubawa home Jisas
sle totome

11 Jisas Jerusalem lifatewa tugujubëë
na bu Samaria provins jelëme na Galili
provins jelëme na kë ku kuwa tuju. 12 Bu
li lifatewa fwa tule na ato juba jubawa
kë mëtehwëyabë welujuwa ho, bume
alëge mëta esune mëtlëla. Bu kakëwa
mëtelëkwëya, 13 na Jisasme feilawa we
mëtelokwakla, “Jisas, tako ho, ju seme
maninibo eletëna.” 14 Jisas bume hwi
telokwakëme na gali tlome, “Sobo sobobë
ato lotu lome wege lëglebë home lebotane
ëjuwetëmetelo, bu mehwi naloglëyome
sobobë ato juba juba jwa mëbetëyo.” Na
kwe, bumutujabë na bubë ato juba lalowa
mëtletëme. 15 Na bu mago ho li, bubë ato
mehwi togloleme nëgeme lalewa lëbetenëfe
na bu alëgeme lu tule na miti nagi tuju.
Na bu Gotome feilawamu fleflesu tletle
na bibita totle. 16 Bu Jisasme esune tlële
na bubë elebo li mëta latitigo tlewa na
bume gali tlole, “Yaha fëyeme sle etanëne?”

Na kë ho bu Samaria provins mago ho.
(Samaria provins mago enëne bu Israelbë
afenëbonina yonane hana mëtlelogwaya.)
17 Jisas kë home hwi tlole na gali tlole, “Bo
melowene nanelë bo ëje welujuwa home
slenotomë fene. Nafli tobali itanilinabëye,
hameta mëtabëyane? 18 Ebë ho bu Israelbë
afenëboni nane kwe buwa fëyeme lu lulene
Gotome fleflesu nalëgletleme na bibita
lotleme? Kwe Israelbë afenëboni fli bu ita
lulu jwa fëyeme mëlane?” 19 Na Jisas kë
homegali tlole, “Juhuju elëmenaejume. Ju
bome lowene sle egletenëme nëgeme, jubë
ato lalowa këme lëbetë.”

Goto onehobë eso home tafa lëgletëmebë
olë fata lëgleme nounou lalële

20 Farisi ho bu Jisasme takune motlola,
“Goto onehobë eso home habenalë tafa
lëgletëmemene?” Na Jisas bubë gali tafu
tëtatëme, “Goto onehobë eso home kë tafa
lëgletëmebë, sobo nabana hwi eglolobëwe-
sibi nane. 21Na bu megali hana mëglame,
‘Hwi elo, ekë lëbe’ o ‘Hwi elo, ekë lube.’
Weyewa. Sobo aholokwane elo. Goto
onehobë eso home kë tafa lëgletëmebë, bu
sobobë kumëtawalëtabetëyo.”

22 Na Jisas bubë lowene esogo
mëglelëtlabë home gali tlome, “Tokwafe
bo, Gotobë life mago ho, tako afutukuna
këna nigisibë olë hwime sobo tako
tole egletelome. Kwe sobo kë olë hwi
hana eglolome. 23 Na bu some megali
moglëyome, ‘Hwi elo. Gotobë life mago
ho ita walisi na bu ebelë ekë lutabë’ o
‘Hwi elo. Bu eme ekë lëtabe.’ Kwe sobo
bubë gali asa aholokwane elotemo. 24Sobo
wawaine walowene eletelo, wawaine
lëglena kwe iniwa oneho mehwi mlagula.
Na kë fenene, bo, Gotobë life mago ho, bo
nigisina kwe iniwa oneho bome mehwi
mëglaguname, wawaine fene hwi mlagula.
25Kwe oneho ebë olëna kë tafa mëglabë, bu
afina bome tako elili gwa mëtatëname na
hehëmëletëname.

26 Ëtani, Noabë olëna, oneho fene mëtla,
kwe bo, Gotobë life mago ho, bo nigisibë
olëna, bu kë esona melë mëglame. 27 Ëtani
Noabë olëna bu melë lamëtla, bu memelë
wesibi monei monei mëtlekefëyabëë, na
one sesei sesei mëtlabë na mana Noa
tako sibu lowa tëkaklu. Na tako haliji tu

fuflu totome na iniwa oneho këhaliji tu
mëta susuglu mëtla. 28 Na Lotbë olëna,
oneho bu Noabë olëna fene mëtla bu këha
melë lamëtla. Bu memelë wesibi monei
moneimëtlekefëyabëënabuwesibibalitina
hihijika mëtlekefëyabë, na bu nuju toba
tobalo mëtlekefëyabë, na lo gigliji gigliji
mëtlekefëyabë, 29 na mana Lot bu Sodom
lifate kile tle na kë nalëwa anusesi ahojuha
to tëtëkeketëme, na Sodom life mago one-
home kë ahoju iniwa latemuwa totome.
30 Na kë oneho fene mëtlekefëya, kwe bo,
Gotobë life mago ho, bo këna ita nigisibë
olëmata, bumelëmëglekefëyame. Bubëwe-
sibiwa lowene mëgletëmame. Na Gotome
lowene mëgletlabë lowene hana lowene
mëgletlame.

31 Kë nalë, ho li lo sebati mëta lëtabena,
kwe bu lowa bubë wesibi glome asa
malëkaklu. Weye. Bu kë magowa
hokweinawa lalëglëboukakuwa. Na kë
fenene, ho nuju mëta tafa lëglena bu lowa
asa maluju. Matëbe. Bu kë magowa
lalëglëboukakuwa. 32 Sobo Lotbë mëseme kë
fata tëgletëbë tëbo wesibi lowene eletelo.*
33 Ho bu melowene lëglena, ‘Bo Jisasme
esogo nëglelëlëna fli ho bu bome tëbo
mëgëtaname.’ Na bu, bubë ato uli lëglelëlena
na bome hana esogo lëglenënëna, kwe këha
ho bu tëbo liglitame. Kwe ho bu bome
lowene sle lëgletenëna na bubë ato uli
jwa lëglelëlena kwe këha ho bu hana tëbo
liglitame. Ho bu kë home mogo nalë tëke
moglolana, kwe kë ho gli sle nane lële.
Weye. Bu unaunalëme lale tafa lëgleme.

34 Bo some gali nolëyo, bo këna nigisibë
klabë, tlemalë ho hwëna ni mebome,
na Goto lime fwa no lëlëleme na lime
kwe kile lëleme. 35-36 Na tlemalë one
nage labume mëtabome na Goto lime
fwa no lëleme na lime kwe kile lëleme.”†
37 Na bubë lowene esogo mëglelëtlabë ho,
Jisasme takune motlola, “Kë tëbo wesibi
hameta fata lëglemene?” Na Jisas bume
gali tlome, “Sobo fotë bota jiji mëglena
hwi eglomona kwe sobo melowene elo,
‘Wesibi mogo këme lebo.’ Na kë fenene,

sobo tokwafe wesibi hwi eglomome na
melowene elome, ‘Kë tëbowesibi këme fata
lëgleme.’ ”

18
Ebëonehobëgali aholokwane loglomebë

hobë na seijumësenabë waflë gali
1 Jisas bubë lowene esogo mëglelëtlabë

home, li waflë galime gali tlome, bume
meokokwe naloglomeme, bu Gotome
itaita gali moglokefla namëglame na
tëboijiwa jwa namëglame. 2Bu megali latle,
“Li lifate mëta, onehobë gali aholokwane
loglomebë ho këme tëtabe. Kë ho bu
Gotome uli hana tletle na bubë gali
aholokwaneme momata latlokwefëtle na
onehome mata tole hana tletëme. 3 Na
seiju mëse li bu kë lifate mëta mata tëtabe.
Na bu kë gali aholokwane loglomebë
home itaita tisikefëtle na gali tlole, ‘Bome
wame loglonëbë ho, bome tëbo lëgëtanëme
ekëne. Ju bome ebë hobota sleme saaitanë.’
4 Ëbame kë ho, kë mësebë galime iweniji
latlekefëtë, kwe tokwafe bu melowene
latle, ‘Bo Gotome momata nanotokweflë
na bubë gali aholokwane hana nolokweflë
na onehome mata momata nanotok-
wefëmë. 5 Kwe bo këha seiju mëseme uli
nanëletë. Bome itaita sosalë latakefënë. Bo
melowene nanelë, bo bubë hobota sasle
nëtatë. Bo bume nëgaitëme. Bo bume
nëgaitë jwa nëgena kwe bu bo belë itaita
egisikëfeme na bu bome feilawa sosalë
etakefënëlime.’ ”

6NaJisasmegali tle, “Sobokëgali aholok-
wane loglomebë tëbo hobë gali lowene sle
eletelo. Kë seiju mëse bume itaita yena
takune tlokwefle na bume mana taitamë.
7 Na sobo melowene lalone? ‘Goto bubë
oneho, iniwa olëna klabë yena kë gëgali
moglokweflabë hana lëgaitamemene? Na
totoko lëglemene?’ Weye. Hanane mu. 8Bo
some gali nolëyo. Bume hokweinawamu
lëgaitameme. Kwe bo, Gotobë life mago ho,
ebë lifewa ita nigisina, na bo onehomehwi
noglokwakimëna, bu bome mana lowene
sle mëletëna o hanane?”

* 17:32 Bu melë latle. Bu bubë wesibi kë hune tëglebëme lowene tletëme na miti nagi swaya tekake na Goto bume
tëbo tëtamë. † 17:35-36 Fli lowene ho bumelowene lamëtla, li gali mana lëbe kë gali mëta. Kë gali melë lëgëbelalële,
“Na tlemalë nujumëtawegemelekefome na Goto lime fwa no lëlëleme na lime kwe kile lëleme.”

Tlemalë ho Gotome gëgali mëglelëlobë
waflë gali

9Wali enëne bu melowene lamla, “Sebo
kwe lale onehomu kwe fliye sebo fenene
këha hanane, bu kwe tëbo oneho.” Na
Jisas bu këha enëneme waflë galina me-
gali tlome, 10 “Tlemalë ho bu Gotobë lowa
mëtëkaklujo, Gotome nagëgali mëglelëlome.
Li bu Farisi ho, na liye bu takis baliti kë
glo lëglekëfebë ho. 11 Na kë Farisi ho bu
hujuna tlibenabubë lowenenawaGotome
gëgali tlelële, ‘O Goto bo fli hoha hanane.
Weye. Bo kwe lale ho mu. Këme nëgeme
bo jume këme gali nolë, “Yaha fëyemene.”
Fli ho bu tokli tokli lamelekefëya, na tëbo
lowene esogomëlelëkeflana honaoneme li-
sei lisei mëglelëmabë. Kwe bo kwe hanane.
Na bo takis baliti kë glo lëglekëfebë hoha
nane. Weye. 12 Iniwa wiki, bo tële olë,
hi wesibi hi jwa metafa nanëlekefë, jume
fwa lowene nanëgletëme. Na bobë baliti
na fli wesibi bo kë glo nëglekefëbë, bo melë
nanëlekefë, bo welujuwamëta fulelë fulelë
nëlekefë,na jowa fulelë tabo jumenëlëkefë.’
13Kwe takis baliti kë glo lëglekëfebëhokakë
tujuwelibe na bu heven lifewa hana hwi
tokwake. Na bu tako maninibona yako
mëtabu tle naGotomegali tlole, ‘OGoto, bo
tëbo homu, ju bomemaninibo eletenë.’ ”

14Na Jisas gali tle, “Bo some gali nëlëyo,
kë takis baliti kë glo lëglekëfebë ho bubë
lowa ita lugujuna kwe buwa Gotobë naba
lime lale ho lëtabeme. Kwe li ho kë
kwe hanane. Iniwa oneho bu megali
mëglana, ‘Sebo lale oneho mu,’ kwe Goto
bume megali loglomeme, ‘Hanane, sobo
tëbo enënemu.’ Kwe iniwa oneho bu me-
gali mëglana, ‘Sebo kwe lale enëne nane,
sebo tëbo enënemu,’ kwe Goto bumemegali
loglomeme, ‘Sobo lale enëne.’ ”

Jisas gali tle, “Sobonëbale lëkleasaetomo,
bo belëmatisiyao”

15 Oneho bu tatako na maba mago
nëbale Jisas belë metlesumëtla. Bu
metole lamëtla, Jisas bubë atome toba
gogwa nalëgletëmeme na Gotome takune
nalololeme, bume lëgaitame nalëgleme.
Kwe Jisasbë lowene esogo mëglelëtlabë ho
bume hwi motloma na wame gali mot-
loma na lëkle mototoma, Jisasme sosalë

mogotlalime. 16 Kwe Jisas nëbaleme gali
telokwakëme, bubelëmigisitla namëglame.
Na bubë lowene esogo mëglelëtlabë home
gali tlome, “Sobo nëbale lëkle asa etomo.
Bo belë matisiyao. Oneho Gotome lowene
slemu mëgletlana, ebë nëbale fene lowene
slemu mletla kwe Goto bubë eso home
tafa lëgletëmeme. 17Bo nëgali gali nanolëyo,
ebëha nëbale bu Gotome lowene slemu
lamletla. Na oneho bu Gotome lowene sle
jwa mëgletlabë, ebëha nëbale fene lowene
sle mletla, kwe Goto eso home kë tafa
lëglebë lifatewahanamëkaklujame. Hanane
mu.”

Wesibi lebutakona eso ho Jisasna gëgali
mëtelo

18 Na wesibi lebutakona eso ho li,
Jisasme takune tlole, “O Tisa, ju lale ho. Bo
jume takune nolë. Bo habelë nëgelëmene,
Gotona unaunalëme lale tafa nanëgelome?”
19 Na Jisas bume gali tlole, “Ju bome lale
fë fëyeme etanëne? Ebë life mago ho bu
lale nane, Goto buwa lalemu. 20 Ju Gotobë
gali walowene eletle. Bubë bogo megali
lalamë, ‘Honaone na onenaho sobo lisei
lowene mëta asa tafa elo. Sobo onehome
mogonalë asa tëtëke elo. Sobo tokli asa elo.
Sobo sosogëna galina fli onehome blawa
asa soso etatemo. Sobo bita name blijaya
name boblo asa etomo. Bubë galiwa esogo
elelëtemome.’ ” 21Na kë ho Jisasme gali tlole,
“O Tisa. Bo tokwëfome nëgena bo këbë
iniwa gali melë esogo tlagimë na bo ebë
olëna mana esogo nëlelëmë.” 22 Jisas bubë
gali aholokwane tlole na bume gali tlole,
“Ju li loweneme mana afolo ele. Ju melë
egleme. Jubë iniwawesibi balitinahihijika
eleme. Na kë baliti, wesibi jwa onehome
sa etagutëmeme. Jumelë eglena kwe heven
lifate mëta lale wesibimu lamëbetë. Na ju
bome mana esogo elenënëme.” 23Kë ho kë
gali yafe aholokwane tlole na bu witi tle.
Bu lebutako wesibina ho nëgeme.

24 Jisas kë homemehwi tlole, witi lalëlefe
na gali tle, “Wesibi lebutakona enëne,
Goto bubë eso home kë tafa lëgletëmebëme,
ebë kalëlego lalëletëme. 25 Kamel kleli,
bu ëho susu nili fulujuwa lëkaklume ebë
sogë kalëlego lalële, kwewesibi lebutakona
enëne, Goto onehobë eso home kë tafa
lëgletëmebë lifatewa mëkaklujabëme ebë

kalëlegomu lalëletëme.” 26 Oneho bu kë
gali aholokwane mëtlabë, na klelego
memëtla na gali mëtla, “Këha melë nëgena,
kwe Gotobë lifateme unaunalëme ya tafa
lugulemene?” 27 Na Jisas gali tle, “Oneho
wesibi mogotoma jwa kë mëglabë, Goto bu
kwe lalowa logotomeme.”

28Na Pita bume gali tlole, “Aholokwane
ele! Sebobë lo na iniwa wesibi wahune
tula na sebo jume ekë esogo nëlelëyo.”
29 Na Jisas gali tlome, “Bo nëgalimu
nanelë. Oneho Goto, bubë eso home
kë tafa lëgletëmebë lowenebëme, lowene
mletlana bubë lo o nonino o bolijahani
o bolijamoni o botamenino o bolijayani
o nëbale hune mëglana, 30 kwe Goto bume
lebutako wesibimu lëglëmeme. Bu ebë life
mëta mana tafa mëglana, kwe Goto bume
lebutako wesibimu lëglëmeme. Ëtani kë
hune mëtlabë wesibi bu tëlewaha kwe Goto
bume kë lëglëmebë wesibi bu lebutakomu.
Na tokwafe bu Gotona unaunalëme tafa
mokokefëyame.”

Jisas bu gali tle, “Bo gli nëgelëme na huju
nelëme”

31 Jisas bubë we ita tële lowene es-
ogo mëglelëtlabë home mëglëbo elëme fo
tlelekakëme na gali tlome, “Sobo aholok-
wane elo, sebo Jerusalem lifatewa ekë
nuja. Ëtani, Gotobë lowene mago gali të
mototokweflabë ho, bu iniwa wesibi bu
tokwafe bome, Gotobë life mago home,
mefata mëgletenëbëme, Gotobë bogo mëta
wayahi mëtletëna. Na eli kë wesibi bu
iniyafemu bome mefata mëgletenëme.
32Nabubome, Israelbë afenëbonimëtabëya
jwa mëglabë enëneme yo moglomame.
Na bu bome soso na tlë mëgëtaname
na tëboijiwa mëgletëname na nagutabana
kokosemogloname. 33Nabome tabaafona
feilawa tëkle tëkle mëgëtaname na mogo
nalë gwa mëtaname. Na bo matëmatë mëta
tële olë nebëme, kwe aona olëbëye këna
huju nëgelëme. 34Kwe bubë lowene esogo
mëglelëtlabë ho bu kë gali wayo lowene sle
hana mëtletla. Kë gali wayo bume ëhomu
latletëme.”

Jisas bu naba titiki tabo hobë naba sle
totometle

35 Jisas, Jeriko lifate lololi totle na naba
titiki tabo ho bu alëge mëglëbo li mëta tafa
tle. Kë ho onehome balitime gëgëba latlok-
wefëme. 36Na bu lebutako onehobë lëleguli
lego aholokwane tlagime, na bu loli mago
onehome takune tlome, “Kë fëye mëlane?”
37Na bume gali metafumëtëtatla, “Nasaret
lifemago Jisas sigli lële.” 38Na kwe kë naba
titiki tabo ho, bu feilawa we telokwakle,
“Jisas, Devitbë afenëbo, ju bome maninibo
eletenë!” 39Na motoutayabë enëne, bume
wame gali motlola, “Ju kuju ebe.” Bu
ita anisasanamu we telokwakle, “Devitbë
afenëbo, ju bomemaninibo eletenë!” 40Na
Jisas këme tlikaku na gali telëkakeme, “Sobo
kë home elesutëna.” Na bu loliwa tisi tle na
Jisas bume takune tlole, 41 “Bo jumehabelë
nëgëtëmene?” Na kë ho bume gali tlole, “O
tako ho, bo hwi nanëgelëme fene.” 42 Na
Jisas gali tlole, “Ju hwi egleme. Ju bome
lowene sle egletenëme nëgeme, jubë naba
këme tikameletë.” 43Nahokweinawa bubë
naba latikawa mëtletle na bu hwi tëkake.
Na bu Jisasme fleflesuna nagi tlële. Na
Gotome mana fleflesu tokoutle na bibita
tëtagule. Na iniwaonehobunakëmutujabë
kë wesibi hwi motlola na bu mata Gotome
fleflesumëtletla na bibita mototla.

19
Jisas Sakiusbë lowa tuju

1 Na kwe Jisas Jeriko lifate elë fwa tule
na lifate kukuwa kë lugujubë alëge, esogo
tlagule. 2 Na ho li bu kë lifate mëta tafa
tle bubë weniji Sakius. Bu takis baliti glo
mëglekefëyabë eso ho. Na bu feilawa bal-
itina tafa tle. 3Bu Jisasme hwi nalogloleme
fene, habëtabo hone? Kwe bu hwi hana
tlole. Bu afolo ho nëgeme na lebutako
oneho lilifuha memëtletla. 4 Këme nëgeme
bu afina fëka tokou na ti elë tokwale, kë
magowa, Jisasme hwi nalogloleme. Bu
melowene latle, “Jisas eli ebë alëge elë
ligisime.” 5 Na kwe Jisas kë ti li elë
fwa tule na hwi tokwake na Sakiusme
hwi telokwakle na gali tlole, “Sakius, ju
hokweinawa kle ele. Eli sebo jubë lowa
nëgëyeu nanëgelome.” 6 Këme nëgeme hok-
weinawa laklewa tëtëkaketle na bu Jisasme
bubë lowa fleflesuna tlelule. 7Na iniwa ho
këhwimotlolabëwamegalina gëgalimëtla,

“Bu tëbo lowene esogo lëglelebë hobë lo elë
fëyeme lujune?”

8 Bu lo mëta tafa mëtelo na Sakius hu-
juna tlibe na Jisasme gali tlole, “O tako
ho. Eli bo bobë iniwa wesibi fu tële
nogotomëme. Na jowa fulelë tabo, we-
sibi jwa enëneme sa nëgëtatemëme. Na
bo ho lime sogëna toglolëbë na bubë we-
sibi tokli tëgletelëbë kwe bo bume ko-
fayame niliafe nëglëlë nëgelëme.” 9 Na
Jisas bume gali tlole, “Ëje, Goto bu ebë
lo mago enëneme walaitame na bubë tëbo
lowene mago wanëno lële. Kë ho bu mata
Abrahambë afenëbo lëtabe. 10 Bo, Go-
tobë life mago ho, bo tëbo loweneme kë
tafa mëglabë onehome hohwi nëtatemë na
bume nëgaitamëme na tëbo lowene mago
nëno nanëgelëme. Bo këme tisi temë.”

Welujuwawege hobëwaflë gali
11 Oneho bu Jisasbë gali mana aholok-

wane mëtlagulabëë na bu waflë gali
olisina loko metotle na waflë gali metë
tëtatëme. Bu Jerusalem lifate elë lololi
tle na oneho bu meweniji mëtla, Goto
onehobë eso home kë tafa lëgletëmebë olë,
eliwa fata lëglemewa. Këme nëgeme Jisas
këbë waflë galibëme gali tlome, bubë kë
yaya lowene sle nalëgëtatëmeme. 12 Bu
megali tle, “Letitabo ho, kakë lifatewa
lugujume, bume tako eso home aniji
namugujelëlame. Na tokwafe bu ita lisime
na bubë lifate mago onehobë eso home
tafa nalëkakitëmeme. 13 Bu lugujume
kofene na bubë welujuwa wege home
gali telokwakëme bu betelë migisitla
namëglame. Na bu mitisitla na bume tëlafe
we (20) baliti, tëlafe we (20) baliti këniji
tlëwagume. Na bume gali tlome, ‘Sobo ebë
baliti glo elome, na bobë nagi ebë balitina
sawege elo. Sobo wege egelobëë na fli
baliti kë wegena saboblo etomo. Sobo
mana wege elekefobëë na bo mana fata
nëkakime.’

14Kwe kë hobë weife lifate mago oneho
bume wame lamotlola. Këme nëgeme,
bu wafi tuju, na bu gali mëtehula home
nagi jine mëtelëkakëma, kë lifatebë eso
home megali namugujuwelëmame, ‘Sebo
kë home sebobë eso home tafame tole
hana nëletlamu.’ 15 Kwe bume eso home

aniji mutujuwelëla na bu ita tisi. Bu tisi
na gali tle, ‘Ëbame baliti këtëglëmëbë wege
home gali elokwakëmo, bo belë migisiya
namëglame. Bo lowene nanëgelëme, bu
kofaya baliti kë balitina habenuju boblo
mëtëtayane?’

16 Na kwe bubë wege ho li afina tisi tle
na gali tlole, ‘O eso ho, ju kë tëglënëbë tëlafe
we (20) balitina bo wege fa totlë na bo
jubë nagi 200 kofaya baliti këna blëge tëtë.’
17 Na eso ho gali tlole, ‘Ju bobë lale wege
ho mu. Ju bobë nagi lale wege fa totle.
Ju kë tokwëfo wesibi ululu sle togotleme
nëgeme na bo jume meaniji këme nolë, ju
jowafe we lifatebë onehobë eso home tafa
egletëmeme.’

18 Na li wege ho bu mata tisi tle na gali
tlole, ‘O eso ho, ju kë tëglënëbë tëlafe we
(20) balitina bo jubënagiwege këna fa totlë
na bo we lujuafe we (100) kofaya baliti
blëge tëtë.’ 19 Na eso ho bume gali tlole,
‘Bo jume meaniji nanolë, ju tobali lifatebë
eso home tafa egletëmeme.’ 20 Na li wege
ho bu mata tisi tle na gali tlole, ‘O eso ho.
Jubë tëlafewe (20) balitimanaekëmëbe. Bo
këbë baliti afeteni sosa ëhona lei totomë na
gogwa telë. 21Bo jumeuli tëgletëmenëgeme.
Bo melowene latletë, “Ju këha lakalena ho
nëgeme ju ho libë wesibi lamomanëbawa
etatle. Wesibi ho li gogwa lëglebë kwe ju
lafawaetokwakle. Nahiwesibi li ho tobalo
lëglebë kwe ju lamëmëwa eletle.” ’

22 Na kwe kë eso ho bu kë wege home
gali tlole, ‘Ju tëbo wege homu. Bo jubë
galime fwa jume tëbo nëgëtëme. Ju
bome melowene laletenëne, “Bo wesibi
momanëba nogotomëbë lakalena ho.
Wesibi li ho gogwa lëglebë kwe bo lafawa
netokwaklë. Na wesibi li ho tobalo lëglebë
kwe bo lamëmëwa nëletelë.” Ju melowene
laletenëne? He? 23 Ju kë lowenebëme
walowene egletenëbë, kwe ju bobë baliti,
baliti loloko lo mëta gogwa tugule jwa
fëyemene? Na bo kënigisibë bo fli kofaya
balitina glo nanëkakime fene.’ 24 Na bu
lolime kë mitlijabë home gali tlome, ‘Sobo
bu mago tëlafe we (20) baliti glo elome na
200 balitina kë tafa lëglebë home elëlome.’
25 Na bume gali motlola, ‘Eso ho. Ju hwi
ele. Bu 200 baliti lamëbetlefe. Ju seme

fëyeme gali elonane sebo fli baliti mata
nëglëlabëme.’

26Na bu gali tlome, ‘Bo some gali nolëyo,
iniwa oneho, Goto kë lëglëmebë wesibi,
ululu sle motomana, kwe Goto bume
fli wesibi mata lëglëmeme. Kwe iniwa
oneho, Goto kë lëglëmebë wesibi, ululu
sle jwa motomana kwe Goto kë wesibi
bu mago ita hijika logotomeme. 27 Na
bome bubë eso home fatame tëboijiwa kë
mëtletënabë wameho, sobo eli bume bo
belë elesumome na bobë naba li mëta
mogo nalë tëtëkle etome.’ ”

28 Jisas kë waflë gali wayawe tlole na
bu Jerusalem lifatewa mana tokwale. Na
bubë lowene esogo mëglelëtlabë ho nagi
esogomëtlagula.

Jisas bu eso hoha, Jerusalem lifatewa
tëkaklu

29 Jisas bu Betfage lifekuwa na Betani
lifekuwa loliwa fwa tule. Kë lifeku bu Oliv
tiwa fatini li mëtamëtëbe. 30Na Jisas bubë
lowene esogo mëglelëtlabë ho tlemalëme
gali tlome, “Sobo ebë kë lugubebë lifeku
elë eyeumo. Sobo eyeume, na kë lifekuwa
tuhu egulona, kwe sobo afeku donki kleli,
hwi eglolome, ti mëta watakuliji mototla.
Ëtani ho li kë donki kleli matawa hana tafa
tle. Sobo taba tohwaetlomenaebelë elesu-
lome. 31Na ho li somemetakune loglëyona,
‘Sobo ebë donki kleli fëyeme tohwa etlone?’
Kwe sobo bume metafu saetatelo, ‘Sebobë
tako ho bu këna luguju nalëgleme.’ ”

32Na Jisas bu kë tlemalë home jine tlëme,
na bu mëtëyeu. Na bu iniwa wesibi hwi
motlomo, Jisas fene gali tlome. 33 Na
bu kë donki kleli këna këkesi mototlabë
taba mago taba, mana tohwa mototokwe-
flobëë na mana kë donki kleli bolijaya ho
mana takune telëbakëme, “Sobo ebë donki
kleli fëyeme tohwa etlone?” 34 Na bu gali
tafumëtëtatelo, “Sebobë tako ho këna lugu-
jume.”

35 Na kwe bu kë donki kleli Jisasme
sei mëtlëkakitelo. Na bubë heletabo ëho
donki klelibë amlebo mëta kahëba moto-
letelo. Na bu Jisasme mëtaitalo, kë donki
kleli matawa tafa nalogolebëme. 36 Na
bu këna tuju. Na oneho bubë heletabo
ëho totohwa motokouja na alëge mëta
gogwa motokouja. Bu Jisasme fleflesu

mëtletla, eso hoha fata tëgleme nëgeme.
37 Na bu Oliv tiwa fatini kle tëmaitabë
nounou totle, na Jerusalem lifatewa fwa
tuguleme nounou latotle. Na bubë feilawa
lowene esogo mëglelëtlabë enëne fli, bu fle-
flesu lamëtletla. Na bu, klelegowa wesibi,
Jisas kë blëge blëge totomebë, ita lowene
mëtletëmanabuGotomeanisasanafleflesu
këme mëtletla na bibita mototla. 38 “Yaha
fëyeme jine tlëlene? Sebo Goto kë jine
tëglëlebë eso home fleflesu nëgletlame. Bu
Gotobë afutukuna lisi tëna. Goto kë eso
home lëgaitaleme na ululu sle logotleme.
Goto bu heven life mëta kë tafa logolebë
bu lale na tako mu. Goto sebobë, ebë
life mago onehobë lowene lëgëbetëme sle
malëletëme.”

39NaFarisi ho, bu kë feilawaonehobë ku
mëtamëtëtabëyanabuonehobëgalime tole
hanamëtletëmanabukëme galimotlola, “O
Tisa, jubë lowene esogo mëglelëlabë home
lëkle etome kuju namëgebëyame.” 40 Kwe
Jisas bume gali tafu tëtatëme, “Bo some gali
nolëyo, ebë oneho bu kujumëgebëyana kwe
aniji buwa momolë mëgleme na Gotobë
weniji bibita mëtatleme.”

Jisas Jerusalem lifate mago onehome ye
tletëme

41 Jisas Jerusalem lifate lololi totle na bu
kë lifate hwi telokwakle na mana bubë
onehomenaba tu tletëme. 42Nagali tle, “Oë
Jerusalem lifate mago enëne. Bo metole
nanelë, iniwa wesibi sobobë lowene kë
sle mogotometëyobë, lowene sle eglete-
mome, lalowa tafa naegelome. Kwe kë
wesibi ëho lameletëyo na sobo hwi hana
elomo. 43 Tokwafe tëbo olë somëta fata
lëgleme. Na kë olëna sobobë wame enëne
bu some lukume fu sle mëgletëyome na
sobobë life mago lëglesi ini sabuwamogot-
lame na wameme mokwatëyome. 44Na kë
wame enëne bu some na sobobë lifatena
iniwa tëbo mëgëtome. Na li aniji bu li aniji
matawa hana egëbamëme. Bu life silijiwa
lëgëbeme. Goto some lëgaitome fene tisi
tëyo kwe sobo kë olëbëme lowene sle hana
tëgletelome nëgeme na kë tëbo olë some
këme lisitëyome.”

Jisas Gotobë lo mago wesibi balitina hi-
hijika onehome hehë tletëme

45 Jisas tako lotu lowa tëkaklu. Na bu se-
uneni folena sipsipkleli nabulmakaukleli
balitinakëhihijikamëtlekefëyabëonehome
kë mago hehë tletëme. 46 Na bu gali tle,
“Gotobë bogo megali lala, ‘Bobë lo, oneho
bome këme gëgali mëglelëkefënabë lo.’ Kwe
sobo ebë lo tëbo latlo na bu tokli enënebë
loha lilibetëme.”

47 Na iniwa olë, bu tako lotu lo mëta
onehome okokwe latlokwefëme. Na lotu
lome wege mëglabë eso enëne na Gotobë
galime okokwe moglomabë ho na one-
hobë letitabo enëne, Jisasme mogo nalë
tëkemoglolabë gali fame oto mëtla. 48Kwe
bu onehome uli mëtletëmame nëgeme. Kë
iniwa oneho Jisasbë gali aholokwaneme
tako tole mëtletlame nëgeme na Jisasme
mogo nalëme tëkle jwa këmemototla.

20
Bu Jisasme takune motlola, “Iniwa we-

sibi jumelë kë egotomebë, ya aniji tolëne”
1 Na kë nalëwa, Jisas onehome tako

lotu lo mëglëbo mëta okokwe tlome na
bu Gotobë lale gali të tëtatëme. Na lotu
lome wege mëglabë eso enëne na Gotobë
galimeokokwemoglomabëhonaonehobë
letitabo enëne bu belë mitisitla, 2 na
takune motlola, “Ju seme gali enona,
iniwa wesibi ju melë kë egotomebë, jume
ya aniji tolëne? Kë afutuku ya tlënë?”
3 Na Jisas bume gali tlome, “Bo mata,
some li wesibime takune nëlëyome. Sobo
bome gali enona, 4 Jonme ya aniji tlolene,
onehome tu mëta kë baptais totomebëye?
Goto bu aniji tlolene o ho buwa aniji
motlola?” 5 Bu Jisasbë gali aholokwane
motlola na blalo gëgalimëtla, “Sebo megali
noglolana, ‘Goto bu aniji tlole,’ kwe bu
seme megali logloname, ‘Kë nëgali gali
nëgebë, sobo bume lowene sle egletelo jwa
fëyemene?’ 6 Kwe sebo megali noglolana,
‘Ho, buwa aniji motlola,’ kwe iniwa oneho
bu seme anijina tëtëklemëgëtayame. Iniwa
oneho Jonme melowene sle mëgletlame
nëgeme, ‘Bu Gotobë lowene mago gali të
totokweflebë homu.’ ” 7Na kwe bu Jisasme
gali tafu mëtëtatla, “Sebo, Jonme kë aniji
toglolebëme, lowene hana nëla.” 8 Na
Jisas bume gali tlome, “Bo mata, iniwa
wesibi bo melë kë nogotomëbë bome

kë aniji toglonëbëme some hana gali sle
noglëyome.”

Ebë wain taba liji nuju kë hwi motlolabë
tëbo enënebë waflë gali

9 Jisas, onehome waflë gali latlome, “Ho
bu wain taba, nuju mëta tobalo tle. Na
tokwafe bu fli home gali tlome, ‘Sobo bobë
wain taba nuju hwi elotëna na tokwafe
wali wain taba liji lalowa glo elo, baliti
këna glo naegelome.’ Na kë nuju bolijaya
bu kakë lifatewa tuju. 10 Feilawa olë tafa
tule na kë wain taba liji mana nigliji mëtle.
Këme nëgeme nuju bolijaya ho, bubë wege
ho lime, bubë nuju kë hwi moglotlabë ho
belë jine telëkakle, bubë wain taba liji, kë
nuju mago glo nalëgleme. Na bu tuju. Kwe
nuju kë hwi moglotlabë ho, bu kë wege
home hwi motlola na tëkle mototla na kë
mago hehë mëtëkaketla. Na bu toba alu-
jawa tehou. 11Na ita nuju bolijaya, li wege
home jine telëkakëtëme. Kwe kë enëne,
bume hwimotlola na bumemata tëklemo-
totla na unalëme sosalë sosalë sle memo-
totla na kë mago hehë mëtëkaketla. Na bu
toba alujawa tehou. 12Na ita li home jine
telëkakëtëme. Kwe këbëme mata unalëme
sosalë sosalë sle memototla na kë mago
hehëmëtëkaketla. 13Na nuju bolijaya bu kë
wesibi hwi tlome na këme lowene tle, ‘Bo
habelë nëgelëmene? Bo melowene nanelë.
“Bobë jowa ikonëba jinenëgelëkakëtemëme.
Bo bume tako tole nanëletelë. Bu bubë gali
aholokwane moglolame na bume hana
tëbo mogotlame.” ’ Na bu kë nëbame jine
telëkakëtëme. 14Na nuju kë hwi motlotlabë
ho bu kë nëbame hwi mëtlagila na blalo
gëgali mëtla, ‘Ebë ho kë ligisibë ebë kë nu-
jubë bolijayabë bowene. Tokwafe boli-
jaya gli lëglena, kwe bu kë nuju bolijayame
lëtabeme. Te, mana mogo nalë tëkle man-
otla na tokwafe bolijaya gli lëglena kwe
kë nuju sebo nanëglame.’ 15 Këme nëgeme
bu tisi tëme na bume nuju mëglëbo elëme
hehëmotokoutla namogo nalë mana tëkle
motlola.
Sobo habë lowene lalone, kë nuju boli-

jaya bubë nuju kë hwi moglotlabë home
habelë logotomemene? 16 Sobo aholok-
wane elo, bu ligisi nëgena, na bu kë home
mogo nalë tëbo logotomeme. Na ita kë
wain taba liji nuju fli home yo lolomeme.”

Oneho kë gali aholokwane mëtla na gali
mëtla, “Melë asamalële.”

17 Jisas bume hwi tëbelëkakëme na
takune tle, “Ebë gali, Gotobë bogo mëta kë
tëgëbebë, bubë wayobë habelëne? Kë gali
melëgëbelalële,
‘Lo gliji ho, bu lo, anijina gliji mëtla.

Nakwebu li anijimemeweniji lamëtla,
“Tëbowa.”

Këme nëgeme, mëglëbo elë fo
mëtetokwakëya.

Kwe kë aniji mëglëbo elë kë fo
mëtetokwakëyabë

bu lale anijimu ebamë.
Lo bulego kë aniji mëta lotle.

Kë aniji jwa nëgena, kwe lo fli lëgleme.’
18 Iniwa oneho bu kë aniji matawa mit-
igwëyana kwe bu mogo nalë tëbo migli-
tayame. Na kë aniji, home matawa etig-
watlena kwe bume lëlafowa egotleme.”

19 Gotobë galime okokwe moglomabë
ho na lotu lome wege mëglabë eso enëne
melowene lamëtla, “Jisas seme fwa waflë
gali lolonafe. Bu melowene lalëletëna,
‘Sebo kë tëbo enëne. Sebo nuju kë hwi
noglolabë tëbo enëne.’ ” Këme nëgeme,
bu Jisasme ëjeha fa motlame. Kwe bu
onehome uli mëtletëmame nëgeme, oneho
Jisasme tako tole lamëtletla. Na bu Jisasme
fa jwa këmemototla.

Bu Jisasme, takis baliti Sisarme
mëglëlabë lowenebëme, takunemotlola

20 Gotobë galime okokwe moglomabë
ho na lotu lome wege mëglabë eso
enëne bu Jisasme olëli olëli mana
hwiwa mëtëbelëkakla. Na bu ho flime
jine mëtlëma, Jisasme mogweliha hwi
namëbelokwaklame. Kë enëne mesosogëna
lamotlola, “Sebo jubë gali aholokwaneme
tako tole nanëla.” Bu metole lamëtla,
Jisasme sogëname takune manolola na bu
Rom life mago eso ho, Sisarme, tëbo gali
nalogloleme. Kë tëbo galime fwa bume
këna so namëgëtatlame fene. 21 Na kë
mogweliha hwi ho, Jisasme këme takune
motlola, “Tisa, sebo lowene nanëla, ju
nëgali gali homufe. Ju nëgali galimu iniwa
onehome të tëtatëme. Ju lebutako balitina
home na baliti jwa home, lili gali hana gali
tlome. Weye. Ju iniwa home, jowa galime

fwa gali tlome. Ju iniwa onehome, Gotobë
gali, iniyafeme fwa okokwe tlome. 22 Na
ju habë lowene lalene? Sebo takis baliti
Rom life mago eso ho, Sisarme, lalowa
nëglëlameneohanane? Këha lowene lalowa
nëglamene o hanane?” 23 Kwe Jisas bubë
sosogëna lowene walowene tletëme na
bume këme gali tlome, 24 “Sobo jowa baliti
bome ehitëna, hwi nanoglëme.” Na bu
baliti mëtëhitla. Na Jisas këbëme hwi tlome
na takune tlome, “Ebë amtëtomba yalëbë
lëbetlene, na yalëbë weniji lëbetlene?” Na
këme megali motlola, “Ebë Sisarbëyo.”
25 Na Jisas bume gali tlome, “Te! Sisarbë
wesibiye, kwe Sisarme eglëlome. Gotobë
wesibiye kwe Gotome eglëlome.” 26 Bu
onehobë naba li mëta bume sogëna galime
yafe takunemotlola, bu Rom life mago eso
home, tëbo gali nalogloleme fene. Kwe bu
tëbo gali hana gali tle. Bukë tafu tëtatëmebë
gali yafe aholokwane motlola na klelego
memëtla na tutune memëtla na këme kuju
mëtebëya.

Sadyusi ho, bu Jisasme, ho gli mago hu-
jubëme takunemotlola

27 Na Sadyusi ho fli, Jisas belë mitisiya.
Sadyusi hobë lowene metëbetëmelatle,
“Oneho lebo mëgebëyana, hana huhuju
mëglame.” 28Nabu Jisasme takunemotlola,
“Tisa, ëbame, Moses bu ebë gali meyahi
latletëna, ‘Ho nëba jwa lebo lëgëbena, na
bubë mëse mana tafa eglena, kwe ita boli-
jamo sasei lëlë, nëbaneni namëgelome. Na
kë nëbale, lebo kë lëgëbebë hobë wenijina
namëtabëyame. Na bu kë hobë nëbaleha
tafa namëglame, na lebo kë lëgëbebë hobë
weniji lëgëbagutle nalëgleme.’ 29 Ëtani,
ho li tobali ita jowa këniji bolijamonime
tlebime. Bolijaha mëse bu afina sei tlë na
kwe kë bolijaha nëba jwa gli tle. 30 Këme
nëgeme, ita këme këbë, kë mëseme sei tlë,
kwe bu mata nëba jwa gli tle. 31 Na ita
këme këbë bu mata, melatle, kë fenene. Bu
iniwa bolijamoni melamëtla, kë mëseme
fwa sei mëtlekefëya na bu iniwa nëba jwa
gigli mëtla. 32 Na tokwafe kë mëse, bu
mata, gli tle. 33 Na sebo jume metakune
nanëlëyo. Tokwafe gigli kë mëglabë oneho
huhuju mëglana, kë mëse fëye hobë mëse
tafa egletlemene? Ju wafi lowene ele,



Luk 20:34 104 Luk 21:4

kë mëseme tobali ita tële ho këniji kë sei
mëtlëya.”

34 Na Jisas bume gali tlome, “Oneho,
ebë olëna kë tafa mëglabë bu one sesei
melekefëya. 35 Kwe tokwafe Goto bu fli
lebo onehome megali loglomeme, ‘Sobo
huhuju egelome na bona tafa nëlame.’ Kë
hujumëglabë enënebuhana seseimëglame.
36Bu heven life mago enselha mëtabëyame
nëgeme, na bu ita gigli hana mëglame. Goto
bume matëmatë mago wahuhuju logo-
tomeme nëgeme, bubë nëbaleha këme tafa
mletlame. 37Na bo some lebo enëne huju
mëglabë gali li të nëtatëyo. Ëtani Moses bu
mata seme melebotane latëtatëna. Oneho
gigli mëglabë, bu matëmatë mago huhuju
mëglame. ËtaniMoses bu, ahoju ti abomëta
kë u tëglebë galime meanebo gali latle-
tle. Na bu Gotome melë galina yahi tle-
tle, ‘Tako Ho, bu semleninobë, Abraham,
Aisak, Jekopnabë Goto mana ekë tafa lële.’
38 Kë gali bu seme melebotane lalëtatëna,
Goto bu lebo enënebë Goto nane. Weye.
Bu mana kë tafa mëglabë enënebë Goto.
Gotobë naba lime, iniwa oneho, giglibë na
mana kë tafa mëglabë, iniwa bu mana hwi
mëtaya.”

39NaGotobë galimeokokwemoglomabë
ho fli, bu Jisasbë gali yafe aholokwane
mëtla na bume gali motlola, “Tisa, ju bume
kë tafu ëtatëmebë gali lalemu.” 40 Na
Sadyusi ho bu Jisasme li loweneme takune
moglolame fene, kwe bu uli memëtletlamu.

Jisas, Goto kë aniji toglolebë hobë gal-
ime, onehome takune tlome

41 Na Jisas onehome takune tlome, “Bu
megali fëyeme mëlekefëyane, ‘Goto kë aniji
toglolebë ho, onehome nëno lëglebë ho,
kë ho bu Devitbë afenëbo.’ Sobo habelë
lowene laletelone, bu kë galime fëyeme gali
mëlekefëyane? 42ËtaniDevit buwaBukSong
mëtameyahi latle,
‘Goto, bu bobë eso homemegali lalolole,

“Ju bobë tobamu toba elë tafa
egletenëme,

na ju bona onehome eso home tafa
nëletemome.

43 Sebo onehomemana tafa nëlelëmome,
na bo jume kë wame mëglëyobë home
boblo nogotomëme

na bu jubë gali boblo jwamëtome.” ’
44 Sobo hwi elo. Devit kwe kë home mefë
latotle, ‘Bobë eso ho.’ Na bu Devitbë
bowene tafa habelë lëglemene?”

Gotobë galime okokwe moglomabë ho
bu tëbo lowene esogomëtlelëkefla

45 Iniwa oneho bubë gali mana aholok-
wane mëtlagulabëë, na mana bubë
lowene esogo mëglelëtlabë home gali
tlome, 46 “Sobo Gotobë galime okokwe
moglomabë home ululu sle saeletemo.
Bubë lowene mëta asa etabetemo. Bu
metole lamla, onehobumehwimolomame
namelowenemëletëmame, ‘Bu lale enënefe.’
Këme nëgeme, bu heletabo ëho gëgelo
motokwefëma na asë mla. Na bu këna
bume fwa fleflesu mla na bibita motoma.
Na bu oneho këme kë lolokomëglabë lifeku
mëta asë mëglana, bu metole lamla, oneho
bume sësle galina gali namoglomame.
Bu lotu lome tafa mëglana, bu metole
lamla, onehobë naba li mëta, eso hobë tafa
labume tafa mlame. Na hi wesibi salë
olëna, bu metole lamla, onehobë naba li
mëta, eso hobë tafa labume tafa mlame,
oneho bume melowene namëgletëmame,
‘Letitabo enënefe.’ Na bu këna bume fwa
fleflesu mla na bibita motoma. 47 Na bu
seiju oneme sosogënamoloma, bubë iniwa
wesibi manawa mëglëma namëglame. Na
bu memelë lamla, onehobë naba li mëta,
Gotome megëgali gëgali mëglelëlabëë, bubë
tëbo lowene këna ëho motoma, oneho
bu melowene namëgletëmame, ‘Letitabo
enënefe.’ Unina, Goto onehobë tëbo lowene
aholokwane loglometëmebë olëna, bu kë
Gotobë galime okokwe moglomabë home
tëbomu logotomeme.”

21
Wesibi jwamëse, baliti Gotome tlële

1 Jisas tako lotu lo mëta tafa tle, na
bu lebutako balitina onehome hwi tlome,
bu Gotome kë sike melekefëtlabë bokis
mëta baliti sisike mëtletla. 2 Na bu mana
mehwi tolë, wesibi jwa seiju mëse, baliti
tokwëtokwë tële kë bokis mëta sike tule.
3Na Jisas gali tle, “Bo somenëgalinanolëyo.
Fli oneho kwe bu kë bokis mëta, tokwëfo
balitiha sisike mla, kwe Goto kë wesibi
jwa seiju mëseme melowene lalëletë, ‘Bu
feilawa balitimu sike ele.’ 4Fli oneho bubë

feilawa baliti mëbetëme kwe tëlewa sike
mla na fli mana mëbetëme. Kwe kë wesibi
jwa seiju mëse bu baliti tokwëfo mu, kwe
bubë hi wesibi glo baliti iniwa sike ele.”

Jisasbumelëmegali tle, “Gotobë tako lotu
lo yayei mogotlame”

5 Jisasbë lowene esogo mëglelëtlabë ho,
bu Gotobë tako lotu lo hwi motlola na
gali mëtla, “Ebë lo bu lale klisomu. Bu
ebë lo lale lale anijinamu gliji mëtla. Na
lale lale wesibina, Gotome kë mëglëlabë,
ebë lo neglina lamëtlëla.” 6 Na Jisas gali
tlome, “Bo ebë wesibi sobo kë hwi eglo-
mobëme gali nolëyo. Tokwafe bu ebë lo
iniwa yayei mogotlame. Fli aniji matawa
hanamëgëbëme. Iniwa sisike mëkakame.”

Jisas gali tle, “Tokwafe tëbo olë fata
lëgleme”

7 Na kwe bu Jisasme takune motlola,
“Tisa, bu ebë lo fëye olëna yayei mogot-
lamene? Sebo fëyewesibi afina hwi noglo-
lamene na këme lowene nëletlame, kë olë
nounou ekë lële.” 8 Na Jisas gali tlome,
“Sobo ululu sle saelo. Ho some sosogëna
moglëyolime. Unina feilawahomigisiyame
na sogëname megali mlame, ‘Bo onehome
tëbo lowene mago nëno nëgelëbë ho.’ Na
bu gali mëglame, ‘Yawe olë nounou ekë
lële.’ Sobobubë gali asa aholokwane elomo
na bume asa esogo elelëmo. 9 Na sobo fli
lifate enëne tako momogli mëtayabë gali
aholokwane egelona, sobo uli asa elo. Kë
wesibi bu afina melë mëgleme, kwe yawe
olë nounou hana lëkeke.”

10 Na bu gali tlome, “Li life li life mago
ho, bu li life hona momogli mëgëtayame.
11 Na tako nano ekoujamëme. Na li life li
life oneho tako foneme gigli mëkoujame na
tako ato elili mëkoujame. Na sobo tokwafe
fli tëbowesibimatafamago hwi eglomome
na sobo kë wesibime tako uli egelomemu.

12 Kë tëbo wesibi bu fata jwa mëleme na
bu some fafa mlame na tëbo mëtome. Bu
bubë lotu lo elëmemëlelëkakujome na bubë
letitabo enëne belë sei mugujuwelëyome.
Na sobobë gali aholokwane molëyome. Na
bu some kalabusu lowa sike mlame. Na
bu gavman enëne belë na eso enëne belë
sei mugujuwelëyome, sobo bome lowene
sle egletëname nëgeme. 13 Na sobo kë

nalë, Gotobë lale gali bume lalowa të
egëtatemome. 14Kwe sobo tutune asa elo na
melowene asa elo, ‘Sebo habë gali noglo-
mamene?’ Weye. 15 Bo some kë olëna
lale lowene nëglëyome. Na sobo kë lale
lowenena gali të egëtatemome. Na some kë
wame moglëyobë ho kë gali aholokwane
mëglëyona, na sobobë gali hana momata
mëgëtatëyomenamegali hanamëglame, ‘Bu
yaya gali lamla.’ Weyewa. Hananemu.

16 Na tokwafe, blijayanino, bitamenino,
bolijahanino, ilawa magobë, yabeninona,
bu mata some kë wame moglëyobë ho
belë sei mugujuwelëyome. Na somago
wali mogo nalë tëtëkle mëtayame. 17 Na
iniwa oneho some këme gëglëmëglelëyome,
sobo bome lowene sle egletëname nëgeme.
18 Kwe Goto bu some tafa lëglelëyome na
some hana kile lëgëtome. Na ho sobobë
heven lifate magobë lale tafa hana tëbo
mëgëtatëyome. 19 Sobo kë tëbo olëna
bome kë lowene sle egletënabë lowene
asa elëkëlo. Sobo melë egelona kwe sobo
tokwafe unaunalëme lale tafa egelome.”

Jisas gali tle, “Jerusalem lifate tëbo
lëgleme”

20 Na Jisas ita gali tle, “Sobo tokwafe
mehwi egelona, wame home boblo mogo-
tomabë enëne, Jerusalem lifate lukume
fu mëgletlana na ini sabuwa mogotlana,
kwe sobo këme lowene elome, kë lifate
tëbo lëglebë olë ekë fata lëlefe. 21 Na
kë olëna, Judia provins mëta kë tafa
mëglabë oneho, bu fatiniwamatlëbouja. Na
Jerusalem lifate mëta kë tafa mëgelulabë
oneho, bu kë lifate kile mlame na jebelëme
mëlëboujame. Na Jerusalem lifate li mëta
kë tafa mëglabë oneho, bu lifatewa ita
asa matëkakluja. 22 Kë nalë, Jerusalem
lifate enëneme, memelë tëbo lowene kë
mëglabë enëneme Goto tëbo logotomeme.
Na iniwa gali, bu Gotobë bogo mëta kë
yahi mëtëglabë, bu iniyafemu mefata
mëgleme. 23 Kë olëna, one nëbale imo nabë
na one nëbale kolëbo nabë, bo bume tako
maninibo nanëletemëmu. Masiwafe, bu
habëna mëglënëboujamene? Tëbo olë, kë
onehome fata lëgletëmeme. Na Goto bu
kë onehome wame loglomeme na tëbo
logotomeme. 24 Na wame home boblo

mogotomabë enëne bu flime mogo nalë
tëbo motomame. Na iniwa tatako lifate
ebë life mëta kë mëgëbagubë lifate elë
flime mëlelumame na kalabusu lowa sike
mokoujame. Na li lifatemagowameenëne,
naGotome lowene jwakëmëgletlabëenëne,
bu Jerusalem lifate hijika motomame na
yelukwafe tuku mlame. Bu Jerusalem
lifate mana bubë yelukwafe mëta mana
lëgebetëmebëë, na mana Goto bume gali
lolomeme, ‘Sobo emago eyeu.’ Na bu kë
lifate kile motlame namujame.”

Tokwafe Gotobë life mago ho ligisime
25 Jisas ita gali tle, “Kë nalëwa, tetëbo

klelegowa wesibi, kliji, yeme, sëgetobana
mëta fata mëgleme. Na iniwa lifate mago
oneho, bu nutubë tako liglinitigo lego
aholokwane mëglana, kwe bu tako tu-
tune mëglame na tako ulimu mëglame.
26 Na feilawa oneho, iniwa tëbo wesibi
kë lifateme kë fata mëglebëme tako tu-
tune mëglame. Na bu tako uli mëglame
na nabasahoba mlame na mogowa mit-
igwëyame. Iniwa matafa mago wesibi lili
mëgleme nëgeme na bu këme uli mëglame.
27 Na kë nalë, iniwa oneho bu bome,
Gotobë life mago home, mehwi moglon-
ame, bo oloba nagi nigisime. Na bo tako
lolokwënena, na tako kliji elulego fenene
këhana nigisime. 28 Sobo kë tëbo wesibi
hwi eglomona, kwe sobo këme uli asa elo,
walena satafa elo. Goto some nëno lëglebë
olë nounou lëgleme nëgeme.”

Jisas binibwe ti tahweji waflë gali latle
29 Jisas waflë gali tlome, “Sobo binibwe

timenafli timewaloweneeletemo. 30Bubë
laba luklumëglenana tahweji fokemëglena
sobo këbëme lowene eletelo, ‘Ebë wanagli
tei fe.’ 31 Kë fenene. Sobo kë tetëbo
wesibi, hwi eglomona, sobo melowene
naegelome, ‘Goto iniwa onehobë eso home
natafa lëgletëmebë olë nounou lalëletle.’

32Bo some nëgali gali nanëlëyo, fli oneho
bu ebë olëna kë tafa mëglabë, bu mana
mëtabëyame na kë iniwa tetëbo wesibi,
mana fatamëleme. 33Lifenamatafana tëbo
mëgleme, kwe bobë gali unaunalëme melë
lëbagukëfeme.”

Sobo sagli sle elëlomenawalena etabome

34 Jisas ita gali tlome, “Sobo ululu sle
saelo. Sobo bia na fli biaha wesibi itaita
asa hihi elo na këna yaya elome. Na sobo
sobobë ato lëgaitalebëwesibime feilawa tu-
tune asa elo. Sobo këha lowene mëta tafa
eglekefona kwe bo kë nigisibë olë bu some
hokweinawa tafu lotokwakijome, 35 kole
bu klelime fene tafu etole. Kë olë li life
li life mago onehome iniwa, lafatawa lok-
outëmeme. 36 Sobo olëli olëli walena satafa
elekefo. Na sobo Gotome olëli olëli takune
elokweflome, bu some lëgaito nalëgleme na
bubë afutuku some lëlëyome. Na tokwafe
kë tëbo wesibi somëta, fata mëglena kwe
sobo kë afutukuna lalowa boblo egoto-
mome na bu some hana tëbo mëgëtome.
Na sobo tokwafe, bome, Gotobë life mago
hobë naba lime, tiniji jwa naeglibetëname.”

37 Na iniwa olë, Jisas tako lotu lo mëta
onehome okokwe latlokwefëme. Kwe
klabëye, bu Oliv tiwa fatini mëta ni
tubekëfe. 38 Na iniwa oneho, bu olobalë
mu, tako lotu lowamutujukefëya,bubëgali
aholokwane namoglolame.

22
Judas bu lotu lome wege mëglabë eso

enëneme gali sle tëtatëme, “Bo Jisasme some
yo noglëyome”

1 Israelbë ilawa magobë tako lotu olë
fata lëgletëmeme nounou tletëme. Israelbë
afenëbo, bu kë lotu olëna, sëse wesibi
jwa bletë nage hi mëtlekefëya. Na bu
kë lotu olë, Goto ëtani bosemlenime këna
tëgaitamebë olë na Isip lifate këna kile
mëtëglabë olë, lowene mëtlekefëtla. 2 Na
lotu lome wege mëglabë eso enëne na Go-
tobë galime okokwe moglomabë ho bu
onehome uli mëtletëmame nëgeme na bu
blalo gali këme fa mototla, Jisasme hwelu-
tuwamogo nalë tëkle namogotlame.

3 Judas Iskariot na fli we ita jowa (11)
hona, bu Jisasbë lowene esogomëglelëtlabë
ho. Na Satan bu Judasbë lowenewa
tëkaklu tle. 4 Na bu lotu lome wege
mëglabë eso enëneme na lotu lo magobë
plismanëme këme tuju tëme, Jisasme yo
naloglomebë galime gëgali nalëglelëmeme.
5Nakë enënebubë gali aholokwanemotlo-
labëë na tako fleflesu memëtletlamu na bu
buna gali sle mototla, bume baliti tokwafe

namëglëlabëme. 6 Na Judas bubë galime
helawa tletëme. Na bu këme melowene
tle, “Bo Jisasme habelë yo noglomëmene?”
Bumelowene tle, “Lebutako oneho Jisasna
mëtabëya jwa mlame na bo Jisasme mana
yo nolomëme.”

Jisasbë lowene esogo mëtlelëtelobë ho hi
wesibi lokomëtëto

7 Sëse tabo wesibi jwa bletë nage kë hi
mëtlekefëyabë olë wafata tletëme. Kë olëna
Israelbë afenëbo, bu sipsip kleli nëbale
tëtëkle mëtëtakefëya na hihi mëtla. Hihi
mëtlekefëyabë, na Goto, bubë bosemlenime
këna taitamebë olë lowene mëtlekefëtla.
8 Këme nëgeme Jisas Pitaname, Jonname
gali tlome, “Sobo eyeumo na tako lotu
olëbë hi wesibi loko eoutome. Sebo
hi nanëglame.” 9 Na tlemalë bume gali
motlolo, “Sebo kë hi wesibi hameta loko
nëgëtomene?” 10Na bume gali tlome, “Sobo
Jerusalem lifatewa eyeume. Na ho li,
sospenëna tu lëgehilena somealëgemeesune
lëglëyome. Na sobo bume nagi elëkaklome.
Na bu lowa lëkakluna, sobo mata kë lowa
ekaklujome. 11 Na kë lo bolijaya home
megali egelujuwelëlome, ‘Sebobë tisa bu
megali lalële, “Hi lo hametane? Bona, bobë
lowene esogo mëglelëtënabë hona, kë hi lo
mëta, sipsip kleli hi nanëglelëmëme, Goto
bu sebobë semleninome këna taitamebë
olë, lowene nanëgletlame.” ’ 12 Na kwe bu
somematawakëke logolebë lo ke lebotane
lëgëtatëyome. Kë lo bu tafa labuna, na
maseina. Sobo kë hi lo mëta sebobë hi
wesibi loko etome.” 13 Na bu tlemalëme
mana jine telëkakëme. Na bu tako lifatewa
mëtëyeu. Nabu iniwawesibi hwimotlomo,
Jisas fene gali tlome. Na bu hi wesibi sagli
motlolo.

Jisas bu bletë nage na wain taba liji tu
bubë lowene esogomëglelëtlabë home tlëme

14 Hi olë fata tle, na Jisas matawa kë
ke logolebë lo ke masei mëta tafa tle. Na
bubë gali tëme kë jine tëglëmebë ho, buna
iniwa tafa mëtla. 15 Na bume gali tlome,
“Bo ebë hi wesibi sobona hi nëglame, tako
tole nanelë, Goto, sebobë semleninome
këna tëgaitamebë olë lowene nanëgletlame.
Bo sobona ebë hi wesibi afina hi nëlame,
na tokwafe bo elili mana fa nogotlëme.
16Bo some gali nolëyo, bo sobona ebë tako

lotu olëbë hi wesibi ita hana hi nëglame.
Kwe tokwafe, Goto iniwa onehobë eso
home tafa lëgletëmebë olë fata lëglena, ebë
tako lotu olë hi nëglabë wayo mana olafa
lëgleme. Na bo ebë tako lotu olëbë hiwesibi
ita mana hi nëgelëme.”

17 Na bu wain taba liji tuna kabo fa
tëtamë na Gotome gali tlole, “Ebë wain
taba liji tu, yaha fëyeme enënane?” Na bu
gali tlome, “Sobo ebë tu fa etlome na sobo
lalo hi ekoujome.” 18 Bo some gali nolëyo,
bo wain taba liji tu eliwa sobona tei hi
nëla. Kwe tokwafe Goto bu onehobë eso
home tafa lëgletëmebë olë fata lëglena kwe
bo wain taba liji tu mana ita hi nëgelëme.
19 Na bu bletë nage fa totle, na Gotome
gali tlole, “Yaha fëyeme enënane?” Na fufu
totle na bubë lowene esogo mëglelëtlabë
home sa tëtatëme. Na gali tlome, “Ebë bobë
atome lëlekuju ne. Bobë ato kë nëglëyobë
some lëgaitome. Sebo ebë bletë nage fene
hi nëla, sobo itaita melë sa elekefo, bome
lowene eglekefëtënabëme.” 20Bubletë nage
wahi mëtla, na bu wain taba liji tu kabo fa
tëta na bletë nage fene tlëme ita metlëme
tle. Na bu gali tlome, “Ebë bobë winome
lëlekuju lële. Bobë wino kë lugujubë, some
lëgaitome. Ëtani Goto bu Mosesme megali
sle latlole, Israelbë afenëbome lëgaitameme.
Kwe bobë wino kë lugujubë këme lëlekuju
lëgleme, Goto bu bubë onehome tiho gali
sle tëtatëme, bume lëgaitame nalëglebëme.
21 Sobo aholokwane elo, bome wame ho
belë yo loglonëbë ho bu sebona ebë masei
mëtaweife tafa nëla. 22Kwe bo, Gotobë life
mago ho, bo gli nëgelëme, Goto ëtani fene
gali tle. Kwe kë ho bome kë yo loglomebë,
masiwafe, bu tëbo liglitame.” 23 Na bubë
lowene esogo mëglelëtlabë ho kë gali yafe
aholokwane motlola, na blalo tëtakune
mëtlelogwaya, “Melë yalë logotlemene?”

Semago, logouta home, ya tafa lëlene
24 Na kwe bubë lowene esogo

mëglelëtlabë ho bu blalo momata
mëtlelogwaya, “Semago, logouta home,
ya tafa lëlene?” 25 Na Jisas bume gali
tlome, “Israelbë afenëboni mëtabëya jwa
mëglabë enënebë eso ho, bumemelë lamla,
onehome baba tei motoma. Na bu metole
lamla, oneho bume megali molomame,

‘Sebobë lale lakalena letitabo ho.’ 26 Kwe,
kë eso ho fene mëtabëya, sobo këha lowene
asa fa etatemo. Weye. Matëbe. Ho li
somago logouta home tafa lëglebëme tole
lëglena kwe bu melë salëletëyo, atwati
hoha lëtabeme. Na sobobë eso ho bu
melë salëletëyo, some wegeme lëgaito
hoha tafa lëletëyome. 27 Sobo walowene
elo. Mogoutayame kë tafa mëglabë ho,
bu memelë lamla, bu masei mëta wege
jwa tafawa tei lële na bubë wege ho hi
wesibi tobanawa mehweitëma na masei
mëta gogwa mëkakitëma na bu mana hiwa
lële. Bo kwe, këha hana nëletëyo sobobë
ku mëta. Bo some wegeme nëgaito hoha
nëtabetëyo.

28Tëbowesibi bome kë susu mëtëtanëbë,
kwe sobo bona tafa tla na hana kile tëtana.
29 Bobë aya bu bome meaniji latlonë,
onehobë eso home tafa nëgletemëme. Na
kë fenene bo some këme aniji nolëyo, one-
hobë eso home bona tafa nanëgletëmame.
30 Na bo tokwafe onehobë eso home
tafa nëgletemëna, sobo bona bobë masei
mëta tafa nëglame na hi wesibi hi nëlame.
Na sobo eso hobë tafa labu mëta tafa
egelome, na sobo Israelbë we ita tële
iko nëbalebë bosemlenibë eso home tafa
egletemome na bubë lowene mana hwi
ebelëkakëtemome.”

Jisas megali latle, “Pita, ju bome kë
lowene egletenëbë lowene able eglelëleme”

31 Na Jisas Pitame gali tlole, “Sai-
mon, aholokwane ele. Satan bu Go-
tome watakune tlole, sobobë lowene
feilawa susu nalogotometëyome. Bu
mehwi naloglëyome, sobo bome kë
lowene egletënabë lowene mëta mana
tafa egelomene o aholokwana ti egelome.
32 Kwe bo Gotome, jume lëgaitame, wagali
nololë, ju bome kë lowene egletenëbë
lowene iniwa aholokwana ti jwa nae-
gleme. Kwe tokwafe ju bome kë lowene
egletenëbë lowene ita lowene egletlena,
kwe juna kë tafa egelobë afanime, egaita-
meme, bu bome kë lowene mëgletënabë
lowene aholokwana ti jwa namëglame.”

33 Na Pita bume gali tlole, “O tako ho.
Bu jume kalabusu lowa mëglelujona, kwe
bo juna kalabusu lo mëta weife lalowa
tafa nëgelulome na sebo weife lalowa

gigli nëgelome. Bo kë wesibime uli hana
nëletelë.” 34Na Jisas bume gali tlole, “Pita,
bo jume gali nolë, eli klabë, kekelo gali
jwa lëglena, ju bome kë lowene egletenëbë
loweneme aowafe able eglomeme.”

Jisas megali tlome, “Sobo baliti, musu,
wame kosinameegehojome”

35 Na Jisas bubë lowene esogo
mëglelëtlabë home gali tlome, “Ëbame bo
some Gotobë gali tëme jine tëglëyona sobo
baliti, musu, juba jibona hana tehojo. Na
sobo kë tëgëyobë nalë, sobowesibi jwa tafa
tulone?” Na bume gali motlola, “Weye.”
36Na bume gali tlome, “Kwe eli, sobo baliti
musuna, musumuna meegehojoegelome.
Na ju wame kosi jwa nëgena kwe jubë
heletabo gelowa ëho, li home balitina
hihijikame elëleme na wame kosi kë
balitina fa etleme. 37 Ëtani bu, Gotobë
bogomëtawayahi tle, ‘Onehobumemehwi
lamotlola, tëbo ho fenene.’ Na bo some
gali nolëyo, tokwafe oneho bome këha
melë mëgëtaname. Ëtani bu Gotobë bogo
mëta meyahi mëtla, wesibi bome fata
mëgletenëme, na kë wesibi bu iniyafe fata
mëgleme ekëne.” 38 Na bume gali motlola,
“Tako Ho, hwi ele. Sebo wame kosi tële
ekënemëbetëna.” Na bu gali tlome, “Ta tei.”

Jisas Oliv tiwa fatini mëta Gotome gëgali
tlelële

39Na Jisas lifate kile tle na bu Oliv tiwa
fatiniwa tokwale, bu itaita fene tokwake-
fle. Na bubë lowene esogo mëglelëtlabë
ho bume nagi mëtlëla. 40 Bu kë belë fwa
mutula, na bume gali tlome, “SoboGotome
gëgali eglelëlome, some lëgaito nalëgleme
na some su mëgëto wesibi somëta fata
jwa namëgletëyome.” 41 Na bume hune
totome. Na ho aniji tuku lëkakeme, kë
aniji egujuwetigwabë fenene Jisas këniji
mefë latëkake. Na bu sëkefo miti tafa tle
na Gotome mana gëgali tlelële, 42 “O aya.
Ju metole eglena kwe ju ebë tëbo wesibi
bome kë fata mëgletenëbë, bo mago sike
ekaketenëme. Kwe ju bobë tole asa esogo
elelëtenë. Matëbemu. Jubë tolewa saesogo
elelële.”

43 Na heven life mago ensel bume tisi
tle na bume taitale. 44 Na Jisas bu tako
maninibo latle na Gotome anisasanamu

gëgali tlelële. Na bubë afeteni tu, wino
fene mesësëbo tletle na life mëta toto tle-
tle. 45 Bu Gotome wagëgali tlelële, na huju
tle, na bubë lowene esogo mëglelëtlabë ho
betelë ita tuju. Na bume nina hwi tlome,
bu tako hobota mëtletlame nëgeme këme ni
mëtebëya. 46 Na bume gali tlome, “Sobo
fëyeme ni ebone? Sobo huhuju elome
na Gotome gëgali elelëlome, some lëgaito
nalëgleme na su mëgëtowesibi somëta fata
jwa namëgletëyome.”

Judas Jisasmewame home yo tlome
47 Jisas mana gëgali tle na feilawa ho

mana mitisitla na Judas kë enëneme tou-
tatëme. Judas, ebë Jisasbë lowene esogo
mëglelëtlabë ho li. Jisasbë lowene esogo
mëglelëtlabë ho këniji, we ita tële. Na bu
Jisasme loliwa tisi tle, bume sësle nalo-
gotleme. 48 Kwe Jisas bume takune tlole,
“Judas, ju bome, Gotobë life mago home,
fëyeme sësle etanëne na këna wame home
yo elomeme.”

49Nabubë lowene esogomëglelëtlabë ho,
buna kë tafa mëtlabë, bu këme hwi mëtla,
bu Jisasme fa mogotlame nounou ekënefe.
Na Jisasme këme takune motlola, “Tako
ho, sebo bume wame kosina lalowa tëtëke
nëglamene?” 50 Na bu mago ho li, wame
kosi ki tokoke, na lotu lome wege lëglebë
letitabo hobë,wege hobë tobamu elëmago
aholo sikametëtatle. 51Kwe Jisas kë wesibi
hwi tlole na gali tlome, “Matëbe. Eme fwa
tou elo!” Na bubë toba kë hobë aholome
gwa tëtatle na laslewa tëkaketle.

52 Jisasme fame kë mitisitlabë enëne bu
melë, lotu lomewegemëglabë eso enëne na
lotu lomagobëplismanë,na letitaboenëne.
Na Jisas bume gali tlome, “Sobo kosina
atobeilana bome fame esijone? Sobo
melowene laletënane, ‘Bo tokli ho,’ ëëë?”
53 Itaita, bo sobona tako lotu lo mëta kë
tafa tëglekefëyabë na kë nalë sobo bome
mana hana fa tëtana. Kwe sobo bome këna
fa egëtanabë olë ekënefe. Satan bu tako
afutukuna ekë lëtabe.

Pita bu Jisasme kë lowene lëgletlebë
loweneme able tle

54 Jisas wagali tlome, na bume mana fa
mototla na lotu lome wege lëglebë letitabo
hobë lowa mëtlelula. Na Pita bume nagi

hwiwa hwiwa tlagume. 55Na bu lotu lome
wege lëglebë letitabo hobë lo li mago lëglesi
elë tëkaklu. Na fli enëne bu kë mëta ahoju
hohomëtelula. Na Pita buna kë ahoju mëta
sa mëtla. 56 Na wege mëse bu Pitame hwi
tlole, ahojume sa tle. Na kë wege mëse
bume tëselële, na gali tle, “Kë ho bu melë
Jisasna kë tafa mëtlabë ho.” 57 Kwe Pita
bu able tle, “Mëse mëtabone. Bo kë home
lowene hana nëletelëmu. Hanane mu.”
58 Na bu sogë tafawa tle na ho li tëselële
na megali tlole, “Ju mata, bubë lowene
esogo tëglelëtelobë ho li.” Kwe Pita bu able
metle, “Hananemu. Bobubë lowene esogo
tëglelëtelëbë ho nane.” 59 Bu tako tafaha
tle na ho li anisasana gali tle, “Nëgalimu.
Hwi elo. Bu mata Galili provins mago ho-
life. Kë ho buna kë tafa mëtlekefëyabë ho.”
60 Kwe Pita able tle, “Ju kë gali eglebë gali
bo lowene hana nëletelëmu. Hanane mu.”
Bu mana gëgali tle, na kekelo mana huju
tle. 61Na Jisas swaya tletle na Pitame hwi
telokwakle. Na Pita, Jisas kë gali toglolebë
gali ita lowene tletle. Kë gali melë, “Eli
klabë, kekelo gali jwa lëglena, ju bome kë
lowene egletenëbë loweneme aowafe able
eglomeme.” 62Na Pita bu able kë tëglebëme
lowene tle na lo limago lëglesimago tëkakli,
na tako ye kle totle.

Bu Jisasme sosonatlëtlë memototla na
tëklemototla

63 Jisas lotu lome wege lëglebë letitabo
hobë lo mëta tafa tle na bume kë fa mo-
totlabë ho bume sosonatlëtlë memototla
na bume tëkle mototla. 64 Na bubë naba
ëhona lamu mototometla na bume mana
tëkle mototla na takune motlola, “Ju iniwa
wesibi lowene egletëmena kwe ju seme gali
sle enoname, jume ya tëke lolëne?” 65 Na
bume feilawa tiniji galina gali motlola.

Jisasme onehobë gali aholokwane
moglomabë letitabo hobë naba li elëme
mëtlelula

66 Oloba olë, onehobë gali aholokwane
moglomabë letitabo ho, Gotobë galime
okokwe moglomabë ho na lotu lome wege
mëglabë eso enëne bu loko mëtlelëya. Na
bu Jisasme, kë loko mëtlelëyabë enëne
belë mëtlelutëma. Na kë enëne Jisasme
takune motlola, 67 “Ju seme gali enona,
Goto kë aniji toglëbë ho, onehome nëno

naeglebëme. Ju kë ho ekëne?” Na bu
gali metafu tëtatëme, “Bo some megali
noglëyona, ‘Bo kë ho ekëne,’ kwe sobo bobë
gali lowene sle hana egletelome. 68 Na
bo some fli galime takune noglëyona, kwe
sobo bobë gali hana tafu egëtatëname.
69 Kwe elina, unina, bo, Gotobë life mago
ho, bo tako kalëlegonaGotobë tobamu toba
elë tafa nëgelëme.”

70 Na iniwa bume takune motlola, “Ju
melowene lalene, ‘Bo Gotobë nëba,’ hee?”
Na bume tafu tëtatëme, “Sobo nëgali gali
gali elo. Bo ta kë ho ekëne.” 71 Na bu gali
mëtla, “Sebo fli enëneme hana gali noglo-
mame, seme kë hobë tëbo loweneme gëgali
namëglenëname. Sebo ëje bubë tëbo gali,
bubë ëfalëbo mago waaholokwane nolot-
lame nëgeme.”

23
Bu Jisasme eso ho Pailatbë naba li elëme

mëtlelula
1 Na kwe, kë onehobë gali aholokwane

moglomabë letitabo ho, bu Jisasme eso
ho Pailat belë mëtlelula. 2 Na bu Jisas kë
tafa lëglebë galime Pailatme megali mot-
lola, “Ebë ho bu sebobë life mago onehobë
wame lowene tufiji latotometëme. Bu me-
gali latlome, ‘Sobo takis baliti, Rom life
magobë eso ho, Sisarme, asa elëlo.’ Na
bu megali latle, ‘Bo Goto kë aniji toglënëbë
ho, onehome nëno nëgelëbë ho, bo kë eso
ho.’ ” 3NaPailat Jisasme takune tlole, “Ju Is-
raelbë afenëbobë tako eso hone?” Na Jisas
tafu tëtatle, “Nëgalife. Ju fene gali ele.” 4Na
Pailat lotu lomewegemëglabë eso enëneme
na oneho name gali tlome, “Bo ebë hobë,
li fëye wesibiha, hwi hana nolotelë na bo
manawa hana tëbo nogotlëme.” 5 Kwe bu
bubë gali anisasana tafu mëtëtatla, “Bu
Judia provinsbë, li life li life asë tëbelëfa
na onehome okokwe latlagukefëme. Na
bu iniwa onehobë wame lowene tufiji
latëtagutëme. BuGalili provinsmëta okli tle
nabu li life li life asë tëbelëfanaebelëmana
ekë lisi.”

Bu Jisasme eso ho Herotbë naba li elëme
mëtlelula

6 Pailat kë gali aholokwane tlome na
takune tlome, “Ebë ho, bu Galili provins

mago hone?” 7 Pailat melowene tle, “Jisas
Galili provins mago hofe. Bo bume Galili
provins mago onehobë eso ho Herot belë
jine nëgelëkaklëme.” Na bu Jisasme eso
ho Herot belë këme jine telëkakle. Herot
bu ëbame bubë provins kile tle na kë nalë
Jerusalem lifateme esokwaneme tafa tle.

8 Bu Jisasme Herot belë mëtlelula. Herot
bu Jisas wesibi kë togotomebë gali waa-
holokwane tletle na bu anebo Jisasme hwi
logloleme fene kwe bu hwi hana tlole.
Këme nëgeme bu Jisasme hwi tlole na tako
fleflesu këme tle. Bu metole latle, Jisas
bubë naba lime klelegowa wesibi blëge
blëge nalogotometleme. 9 Këme nëgeme
Herot bu Jisasme feilawa wesibime këme
tëtakune tlole. Kwe Jisas bubë iniwa gali
hana tafu totometle. 10 Na lotu lome
wege mëglabë eso enëne na Gotobë galime
okokwe moglomabë ho eso ho Herotme
loliwa mutuju tla na bu Jisasme blawa
kë so mëtëtatlabë galime feilawa gali mot-
lola. 11Na kwe Herotna bubë wame home
boblo mogotomabë enënena Jisasme sisile
lamototla na klëë galina gali motlola. Na
eso ho fene mohweya, bu këha lale ëho
bume mëtehwatla na bume Pailat belë ita
jine mëtelëkakla. 12 Ëtani Herotna Pailatna
gëglë lamëtlekefo. Kë olëna kwe yonanewa
lamëtelo.

Pailat bu gali tle, “Jisasbë ato ti mëta
nilina bu eletelo.”

13 Na Pailat bu lotu lome wege mëglabë
eso enëneme na Israelbë afenëbobë eso
enëneme na onehome gali telokwakeme
na bu belë loko namokweijame na bu
mëta loko mëtëkakija. 14 Na bume gali
tlome, “Sobo ebë home bo belë elesulo, na
sobo megali lalona, ‘Ebë ho bu sebobë life
mago onehobë wame lowene tufiji lato-
tometëme.’ Na bo sobobë li mëta bume kë
galime watakune slemu nololë. Kwe sobo
aholokwane elo. Bo ebë hobë, li fëye we-
sibiha, hwi hana nolotelë. Bo melowene
nanelë, ‘Sobo bume fene so etatelobë we-
sibi, bu melë hana totle. 15 Na Herot bu
mata, bubë li fëye wesibiha, hwi hana
lolotle, na bu ebë ho sebelë ita këme jine
lelëbakle.’ Aholokwane elo, ebë ho bu li
fëyewesibihahana totle nabomegali hana
nëgelëme, ‘Bume lalowa, mogo nalë tëke

elolo.’ Hanane mu. 16-17 Këme nëgeme,
bo bobë wame home boblo mogotomabë
enëneme afina gali nolomëme, bume taba
afona lëlafa motlame na bo mana jine
nelëkaklëme.”*

18 Kwe oneho iniwa anisasana gali
mëtla, “Ju kë home mogo nalë tëke elole
na ju Barabasme kalabusu lo mago jine
elëbakëtëname.” 19 Barabas, ëtani, fli one-
hobë wame lowene tufiji tëtatëme, na bu
gavman enëneme tako wame lamotloma,
Jerusalem lifate mëta. Na bu kë nalë, ho
lime mogo nalë tëke tlole. Na gavman
enëne bume kalabusu lowa këme tuku
mëtla. 20 Kwe Pailat metole latle, Jisasme
jine lëgelëkakleme. Këme nëgeme ita gali
tlome, Jisasme jine nalëgelëkakleme. 21Kwe
bubë gali aholokwane hana motlola na
anisasana gali mëtla, “Bubë ato ti mëta
nilina bu eletelo! Bubë ato ti mëta nilina
bu eletelo!” 22 Na bume ita gali tlome,
“Sobo kë gali fëyeme gali elone? Bu fëye
tëbo wesibi totlene? Bo ebë hobë, li fëye
wesibiha, hwi hana nolotelë na bo megali
hana nëgelëme, ‘Bume lalowa, mogo nalë
tëke elolo.’ Hanane mu. Këme nëgeme,
bo bobë wame home boblo mogotomabë
enëneme afina gali nolomëme, bume
tëklewa namogotlame na bo mana jine
nelëkaklëme.” 23 Kwe bu Pailatme itaita
anisasanamu gali motlola, “Bubë ato ti
mëta nilina bu eletelo!” Na Pailat bubë
wame gali yafe aholokwane tlokwefëme
na bu kwasa metletëme na melowene
tle, “Matëbe. Bu melë matotla.” 24 Këme
nëgeme bu bubë lowenewa esogo tlelëtëme
na gali tle, “Jisas gli malële.” 25 Na Pailat,
Barabasme, kalabusu lo mago tuhu totle
na jine telëkakëtëme, bu fene gali molola.
Barabas, ëtani, fli onehobë wame lowene
tufiji tëtatëme na bu gavman enëneme tako
wame lamotloma. Na kë nalë bu ho lime
mogo nalë tëke tlole. Na gavman enëne
bume kalabusu lowa këme tuku mëtla. Na
oneho fene tole mëtla, bu Jisasme bubë
wame home boblo mogotomabë enënebë
toba elë gwa tetokwaketëme.

Bu Jisasme ti mëta nilina bumëtla

26 Na wame home boblo mogotomabë
enëne Jisasme lifeku mago mëtlelula, na
bu Sairini lifate mago Saimonme alëgeme
esune mëtlëla. Saimon bu waluju mago
Jerusalem lifatewa tuju fene kwe bume fa
mototla na bu Jisasme këme bu mëglabë
ti, bubë feiji mëta gwa mototatla na gali
motlola, “Se! Mana ehule na Jisasme nagi
elëkakleme.” Na bu ti fejina nagi esogo
tlagule.

27 Na lebutako oneho bume nagi esogo
mëtlagula. Na lebutako one bu yena esogo
mëtlagula. 28Kwe Jisas bume swaya tletëme
na gali tlome, “Sobo, Jerusalem lifatemago
one, sobo bome asa ye eletëna. Matëbe.
Sobo some fwa ye elome na sobobë
nëbaleme fwa ye eletemome. 29Tokwafe, li
tëboolë fata lëgleme. Kë tëboolë fata lëglena,
kwe bu megali mëglame, ‘One nëbaleme
yoneti mëglabë bu fleflesu mëglame.’ 30 Kë
nalë, oneho megali mëglame, ‘Sebo metole
nanëla, ebë fatini kwe seme tëtafu matla
na lamu matëtana, hokweinawa gigli
nanëglame na wame ho seme tëbo jwa
namëgëtaname.’ 31 Bo li fëye wesibiha
hana telë kwe bu bome manawa tëbo
mëtana. Bu bome melë mëtanana kwe bu
Jerusalem lifate mago enëneme, memelë
tëbo lowene mëta kë tafa mëglabë, tako
tëbomumogotomame.”

32 Na wame home boblo mogotomabë
enëne, bu tlemalë memelë tëbo lowenebë
home mata mëtleluma. Bume, Jisasname
mogo nalë tëtëke namëglame. 33 Na bu li
lifekuwa fwa mutula. Kë lifeku weniji
melë, “Eso Elebo.” Na kë fatini lufu mëta
wame home boblo mogotomabë enëne
Jisasme ti mëta bu mëtla na bu Jisasme kë
ti magowa lë mototla. Na bu kë tlemalë
memelë tëbo lowenenabë home bubë li
mëta mata ola mëtla. Li tobamu toba elë
tlibetle na li yemane toba elë tlibetle. 34Na
Jisas ti magowa gali tëtëkeke, “Aya, ju ebë
enënebë tëbo lowene, bome mogo nalë
kë tëke moglonabë lowene, aholokwana
ti eletëme. Bome melë kë mëgëtanabë
wesibi, lowene sle jwamëgletlame nëgeme.”
Na wame home boblo mogotomabë

* 23:16-17 Fli lowene ho bumelowene lamëtla, li galimana lëbe kë galimëta. Kë galimelë lëgëbelalële. Li li tlibutuna,
bubë tako lotu olëna, eso ho Pailat bu jowa jowa kalabusu lo mago home bu belëme jine latlëkefëmetëme.

enëne bubë ato mago ëho blalo melëna
sa mëtëtaya. Bu satu salë mëtla na ho
mana aniji motloma jowa jowa wesibi glo
namëglabëme.

35 Oneho bu mana hwiwa motlok-
wefëma, na kwe Israelbë afenëbobë eso
enëne, Jisasme mana sosonatlëtlë memo-
totla na gali motlola, “Bu fli home taitame.
Na bu ebë ho nëgebë kwe Goto bume kë
aniji toglolebë, onehome lëgaitameme na
nëno lëglebëme, kwe bubë ato lëgaitaleme
fene.” 36 Na wame home boblo mogo-
tomabë enëne, bumata, bume sosonatlëtlë
memototla. Na bu loliwa mutuju tla na
bume kaya tabo wain taba liji tu mëglëla
namëglame fene. 37 Na gali motlola, “Ju
Israelbë afenëbobë esoho nëgebë kwe jubë
ato mana aitale.” 38 Na bu gali ti ka tabo
mëta yahi mëtla na Jisasbë eso lufu elë fla
mototatla. Bu kë mëta meyahi lamëtletla,
“Israelbë afenëbobë tako eso ho.”

39 Jisasname iniwa kë bu mëtëglabë tëbo
lowenenabë ho li, Jisasme tiniji galina me-
gali tlole, “Ju melowene lalene, Goto jume
kë aniji toglëbë hone, hee? Hanane mu.
Kwemelëbë kwe jubë ato aitalëmena seme
mata aitanome. Kwe hanane.” 40 Kwe
li tëbo lowene ho, libë gali aholokwane
tlolenabumewamegalimetlole, “Tokwafe
Goto jume kë tëbo lëgëtabë wesibime ju uli
jwa fëyeme elene? Ju hwi ele, bu seme
iniwa tëtëkle mëtana. 41 Kwe bu seme kë
tëtëkle mëgëtanabë kë kwe lalowa, bu se-
bobë memelë tetëbo lowenebë niji tëtëkle
mëtana. Kwe ebë ho kë nëgebë, bu li fëye
wesibiha hana totle bume blawamu tëkle
motla.” 42Nabu Jisasme gali tlole, “Jisas, ju
unina eso home tafa eglena kwe ju bome
aholokwana asa ti ele.” 43 Na Jisas bume
gali tlole, “Bo jume nëgalime gali nolë, eli ju
bona heven lifemeweife tafa nëgelome.”

Jisas gli tle
44-45 Kliji ku mëta tlibe na kliji ki

tetëfatle na tlukufiniwa tëbe. Na këha
tëgemowagulebëë na taboklë klijina ita
fetiha tëbe. Na kë tako ëho, bu tako lotu lo
ino mëta këkesi tëgelulebë, lakawa tëmalita
kufe lokwati.

46Na Jisas anisasanamu afëflei tle, “Aya,
bo bobë amtëtomba jubë toba elë ekë gwa

netëfaklë.” Bu megali wafi tlole na tuku
tëkakë.

47 Na wame home boblo mogotomabë
enënebë eso ho, bu këme hwi tle na Gotome
fleflesu tletle na bibita totle na gali tle,
“Nëgalimufe. Ebë ho bu lale ho fe. Bu li fëye
wesibiha hana tëbo totle.”

48 Na oneho kë hwime kë mitisiyabë,
Jisas kë gli tëglebë yafe hwi motlola na bu
tako maninibo memëtla na bubë lo elë ye
motokouja.

49 Na Jisasbë yabe enëne na Galili
provinsmago Jisasnakëmitisiyabëone, bu
kakëha mëtelibukëya na iniwa wesibi hwi
mëtelëkakëma.

Bu Jisas mogome aniji fuluju matëmatë
mëta gwamototla

50-51 Arimatea lifeku mago ho bu kë
mëta tëtabe. Bubë weniji Josep. Ari-
matea bu Judia provinsbë li lifeku. Bu
lale homu. Bu, Goto iniwa onehobë eso
home kë tafa lëgletëmebë olëbëme, hwi
lëglekëfebë. Bu onehobë gali aholokwane
moglomabë letitaboho li. Kwebuonehobë
gali aholokwane moglomabë letitabo ho
flibë lowenebëme, Jisasme mogo nalë kë
tëklemototlabë lowenebëme, helawa hana
tletëme. 52Na Josep eso ho Pailatme tuju tle
na takune tlole, “Bo Jisas mogome ti mago
lalowa tohwa nogotlëmene?” Na Pailat gali
tlole, “Lalowa tohwa etle.” 53Na kwe Josep
Jisas mogome ti mago tohwa tëtetëbakle na
bu lale tatiwa ëho heletabona lei totle na
tehule na tiho aniji fuluju matëmatë mëta
gwa tujuwetle. Kë aniji fuluju, ho tabana
go mëtlelëya. 54 Bu Fraide taboklë mu,
Jisas mogome gwa totle, na bubë tafawa
mëglabë olë nounouwatletëme.

55 Galili provins mago Jisasna kë mi-
tisiyabëonebu Josepmeesogomëtlagulana
bu kë aniji fuluju matëmatë hwi motlëya
na bu mata Jisas mogome këme kë gwa
tëgelujuwetlebë tala hwi motlola. 56 Bu
wahwi motlola na mana bubë lowa mu-
tuja. Na lëkaluwa welë tu na fli lëkaluwa
wesibi sle mototoma, Jisas mogome këna
tefo namogotlame. Na tafawa mëglabë olë
bu tafawa mëtla, Moses bu ëtani fene gali
tle.

24
Jisas bumatëmatëmago huju tle

1 Sande, olobalëwa mu, one bu
matëmatëwa mutuja. Na lëkaluwa welë
tu na fli lëkaluwa wesibi mata mëtehouja.
2 Bu matëmatëwa fwa mutula na mehwi
mëtla. Matëmatë ëfo kë tiji mëtlabë aniji
waobobwelë mëtagujayafe. 3 Na bu kë
aniji fuluju matëmatë elë mëtëkakluja. Kwe
bu Jisas mogome hwi hana mëtelujelëla.
4Na melowene mëtla, “Jisas mogo hameta
lëbene?” Bu lowene mëtlabëë, na tlemalë
ho, bubë lime lamitlikakijowa. Bubë ëho
kliji fene u mëtletëme. 5 Na kwe one bu
tako ulimu memëtla na laibibuwa mëtla.
Kë ho bume gali motlomo, “Sobo tuja
ato home, gigli enënebë tala mëta, fëyeme
hohwi etatelone? 6 Bu eme hana lëtabe.
Bu wahuju lële. Bu some Galili provins
mëta kë gali toglëyobë gali ita lowene
egletelome. Kë gali melë, 7 ‘Bu bome,
Gotobë life mago ho, Gotome lowene jwa
mëgletlabë enëneme yo moglomame, bome
ti mëta bu namëglame. Na bo matëmatë
mëta tële olë nebëme kwe aona olëbëna
huju nëgelëme.’ ”

8Bu tlemalë hobë gali aholokwanemëtla
na bu ëbame, Jisas kë gali tëglebë gali ita
lowene mëtletla. 9 Na bu matëmatë mago
mëtëkaklija na ita mutuja. Na bu kë hwi
motlomabë wesibi gali, Jisasbë lowene es-
ogo mëglelëtlabë we ita jowa home, na
fli onehome, të mututatëma. 10 Makdala
life mago Maria, na Joana na li Maria,
Jems bota, na buna kë tafa mëtlabë fli
one, bu kë galime, bubë gali tëme kë jine
tëglëmebë home yafe gali motloma. 11Kwe
bubë gali tëme kë jine tëglëmebë ho bu
melowenemëtla, “Bu sogëname galimolon-
afe.” Na bubë gali aholokwane hana
motloma. 12 Kwe Pita hujuwa tëglebë na
matëmatëwa fëka tokou. Na bu blou tle na
hwi telukwake na bume këna kë lei motot-
labë ëhowa hwi tlotle. Na kwe bu ita lowa
tugujuna lowene fafa tëtagule.

Tlemalë ho bu Jisasme, Emeus lifebë
alëgemëta, hwimotlolo

13Kë olë nawa, tlemalë ho, Jisasme kë es-
ogo mëtlelëlobë, Emeus lifeku elë mëtëyeu.
Emeus lifeku bu Jerusalem lifate kakëha
lëbe. 14 Tlemalë bu mëtëyeubëë na bu

iniwa kë fata mëtëglebë wesibime gëgali
motokoujo. 15 Bu gëgali motokoujobëë na
mana Jisas lafatawa tletëmena buna iniwa
mutuja. 16 Kë tlemalë bume hwi mot-
lolo kwe bume mëtëselëlo sle hana mëtelo.
Goto bubëmëtëselëlo sle lowenebë obwelë
latëtatëme na mëtëselëlo sle jwa këme mot-
lolo.

17 Na Jisas kë tlemalë home takune
tlome, “Sobo kë egisijobë, fëye wesibime
gëgali ekweijone?” Bu megali watle, na
tlemalë mana mitlibo na wabelë mëtletelo.
18 Na bu mago ho li, bubë weniji Kliopas,
gali tlole, “Lebutako li life li life mago
oneho, Jerusalem lifatewa esokwafe nime
fwa mitisiya. Kwe ju Jerusalem lifatewa
tokwafe ekë esine. Na juwa kë lifate mëta
kë fata mëtëglebë wesibi lowene jwa këme
eletëmene?” 19Na Jisas bume takune tlome,
“Fëye wesibi Jerusalem lifate mëta fata
mëtlene?”
Na tlemalë metafu mëtëtatelo, “Sebo,

Nasaret lifate mago Jisasme kë fata
tëgletlebë wesibime gëgali nokweijo. Bu
Gotobë lowene mago gali të totokweflebë
homu na bu Gotobë afutukuna klelegowa
wesibi blëge blëge totokwefëme. Bu
kalëlego gali të totokwefle ho. Gotona,
iniwa oneho mata, melowene lamëtletla,
‘Bu lale homu.’ 20 Kwe sebobë lotu lome
wege mëglabë eso enëne na sebobë fli eso
enëne, bume gavmanme yo motloma, na
bu gali fa mëtëtatla, bume mogo nalë tëke
namoglolame na bume ti mëta bu mëtla.
21 Sebo ëbame melowene latletla, ‘Jisas kë
nëgebë kwe Goto kë aniji toglolebë ho,
seme Israelbë afenëbobëwame hobëmago
nëno nalëgleme.’
Na li gali mata lalëbe. Bu mogo nalë

kë tëkle mototlabë, aona olë wamujutle.
22-23 Na ëje olobalëwamu semago one fli
matëmatëwa muja na bu Jisas mogome,
hana hwi molola. Na bu misiya na seme
megali lamolona, ‘Sebo, enselme fwa hwi
noloma na bu megali lamla, “Jisas tuja
ato mana lëtabe.” ’ One seme kë galime
gali molona na sebo klelego menëletëma.
24 Na semago ho fli, bu mata matëmatëwa
muja, na one fene gali mla, bu mata Jisas
mogome hwi hanamujuwelëla.”

25 Na kwe Jisas tlemalëme gali tlome,

“Sobo yaya fëyeme eletelone na Gotobë
lowene mago gali të mototlabë hobë
iniwa gali lowene sleme tole jwa fëyeme
eletelone? 26 Gotobë lowene mago gali të
mototlabë ho, bu ëtani Gotobë bogo mëta
meyahi lamëtla, ‘Goto kë aniji toglolebë ho,
onehome nëno lëglebë ho, bu elili afina fa
lotlemenamanaGotobume iniwaafutuku
lëlelëme na bu Gotona onehobë eso home
weife tafa meletemome.’ Sobo kë gali
lowene sle jwa fëyeme eletelone?” 27 Na
iniwa wesibi bume, Gotobë bogo mëta kë
yahimëtletlabë, bukëwayo galime okokwe
tlome. Bu ëtanifu ho,Mosesbë gali wayome
afina okokwe tlome na Gotobë lowene
mago gali të mototlabë hobë gali wayome
mata okokwe tlome.

28 Bu mutujabëë, na tlemalë këme ni
mëgebobë lifeku loliwa fwa mutula. Kwe
Jisas, luguju lugujuwa nalëgleme fene.
29 Na kwe tlemalë bume lëkle mototlo, na
gali motlolo, “Eguju egujuwa asa ele. Kliji
walëtetigo na ki lëgebeme ekëne. Ju sebona
eme ni nebëya.” Këme nëgeme bume lowa
mëtlelulo. Na buna lowa mëtëkakluja. Na
tafa mëtelula. 30Na buna hi mëglabë masei
mëta tafa mëtla. Na bu bletë nage fa totle
na Gotome yaha gali tlole, “Ebë bletë nage
yaha fëyeme enënane.” Na bletë nage fufu
totle na kë tlemalëme tlëme. 31 Bu melë
tëglena, na bubë lowene titika tëtatëme
na mana bume mëtëselëlo sle mëtelo. Na
bubë naba li mago laëhowa tëkaketëme.
32 Na buwa gëgali mëtelo, “Sebo buna ëje
alëgeme gëgali nokweijana, na bu Gotobë
bogo mago wayo gali seme të lëtatenona
kwe sebobë lowene klelego memeleteno
na sebo tako fleflesumenelo.”

33 Bu megali mëtelo na fowa mo-
tokokobë na ita Jerusalem lifatewa
lafëkawa mëtëkoujo. Na bu Jisasbë we
ita jowa lowene esogo mëglelëtlabë ho
na buna kë loko mëtlelëyabë onehome
hwi mutujuwelëmo. 34 Na kë enëne bu
tlemalëme gali motloma, “Nëgalimufe. Jisas
matëmatë mago, wahuju lëlefe na Pita
wahwi lololefe.” 35 Na tlemalë bume
alëgeme kë fata lëgletëmebëwesibime gëgali

mëtlelëmo. Na bu gali mëtelo, “Bu bletë
nage fufu lëtatenona sebo bume mana
nëselëlo sle nelo.”

Jisas bubë lowene esogo mëglelëtlabë
home olafa tletëme

36 Kë tlemalë ho mana gëgali mëteloo
na mana Jisas bume ku mëta lafatawa
tletëme. Na bu megali tlome, “Sobobë
lowene lëgëbetëyo sle malëletëyo.”* 37Kwe
bu meweniji lamëtla, “Alibahofe,” na bu
këme tako uli memëtla. 38 Na Jisas bume
gali tlome, “Sobo klelego fëyeme elone?
Sobo tutunena fëyeme tafa elone? 39 Sobo
bobë toba yayahuju na juba yayahuju
hwi elokwakimetëna. Ebë bo tekwe nëge.
Sobo bobë ato lu etokwakilo lowene
naegelome bo afabona, elebona nëtabë.
Sobo lowene lalo, alibaho bu afabo jwa na
elebo jwa mëtabëya bu kwe fleluwa.” 40Bu
megali tle na bubë toba yayahuju na juba
yayahuju bume lebotane totometëme.†
41Nabuklelegomemëtletlana takofleflesu
memëtla kwe bu lowene sle hana mëtla na
melowene mëtla, “Ebë Jisas nawa, alibaho
nawa.” Na Jisas takune tlome, “Sobo hi
wesibi fli mana mëbetëyone?” 42Na bume
muniji mo lëne fa mëtëtatla na mëtlëla.
43Nabuhilika totomenabubënaba limëta
hi tletëme.

44Na bume gali tlome, “Ëtani bo sobona
mana tafa tëglana bo some megali latlëyo,
‘Iniwa wesibi, ëtani Moses na Gotobë
lowene mago gali të mototlabë ho, bome
kë yahi mëtletënabë na Buk Song mëta
kë yahi mëtletënabë bu kë iniwa wesibi
fata mëglememu.’ ” 45 Na bubë lowene ha
totometëme, Gotobë bogobë wayo gali
iniwa lowene slenamëgletlame. 46Nabume
gali tlome, “Gotobë bogo megali lalamë,
‘Goto kë aniji tlolebë ho, onehome nëno
nalëglebëho, buelili fa lotlemenagli lëleme
na bu matëmatë mëta tële olë lëbeme na
aona olëbëna kwe huju lëgleme. 47 Na bu
bubë wenijina iniwa life mago onehome
gali të mëgëtagutëmame, bubë tëbo lowene
aholokwana ti namëglame na Gotobë lale
lowenewa esogo namëglelëtlame. Bu melë

* 24:36 Fli lowene ho bumelowene lamëtla, “Kë gali, bu tële sëgetoba kume këmëgëbebë, Luk bu nane yahi tle, kwe
ho li bubë nagi yahi tle.” † 24:40 Fli lowene ho bumelowene lamëtla, “Kë gali, bu tële sëgetoba kume këmëgëbebë,
Luk nane yahi tle, kwe ho li bubë nagi yahi tle.”

mëglana, kwe Goto bubë tëbo lowene
iniwa aholokwana ti nalëgletëmeme. Bu
kë gali Jerusalem lifate mëta afina të
mëgëtatëmame.’ 48 Iniwa wesibi sobo kë
hwi toglomobë iniwa lifate mëta satë
etagutemo. 49 Sobo aholokwane elo. Ëtani
ayaGoto bumegali sle tle, bubëAmtëtomba
some lëglëyome na bo bume sobelëme jine
nëgelëbakëtëyome. Kwe sobo ebë lifate
mëta fwa mana hwi elome na Gotobë
Amtëtomba somëta mana letujutëyome na
bubë afutuku fa etatelome.”

Goto Jisasme tilekole
50 Na kwe Jisas bume Betani lifate li

elë tlelume. Na bubë toba elili tetok-
wakëme na Gotome takune tlole, kë one-
home lëgaitame nalëgleme na ululu sle
lotomeme. 51 Bu Gotome mana gëgali
tëglagulebëë, na Goto bume mana heven
lifewa alabujuwa tilekole. 52Na bu sëkefo
miti tafa mëtla na Jisasme mana lotu
mëtletla.‡ Na bu Jerusalem lifatewa tako
fleflesuna mutuja. 53 Na bu itaita tako
lotu lowamutujukefëyanaGotomefleflesu
mëtlekefëtla na bibita mototokwefla.

‡ 24:52 Fli lowene ho bu melowene lamëtla, “Kë gali, bu tële sëgetoba kume kë mëgëbebë, Luk nane yahi tle, kwe ho
li bubë nagi yahi tle.”

Aposel
Jisasbë ëfalëbomago gali kë
mëgehilabë hobëwegemelë

tëgebetëme latle

Jisas gali sle tlome, Gotobë Amtëtomba
jine nalëglëtëmeme

1-3 O yabe Tiofilus. Jisas ebë life mëta
tafa tëglena bu onehome feilawa wesibi to-
tometëmenaokokwe tlome. NaGoto bume
heven lifewa mana no tlële. Na iniwa we-
sibi, Jisas onehome kë totometëmebë na kë
okokwe toglomebë bo ëbamewayahi tletë.
Jisas elili fa totle na gli tle na matëmatë

mago huju tle. Na ebë life mëta niliafewe
olë tëtabe. Na kë niliafewe olëna, bu
kë aniji toglomebë Aposel home itaita
tuhu tlelëkefëme na bume feilawa wesibi
lebotane totometëme. Bume melowene
namëgletlame, “Bu tuja ato lëtabefe.”
Goto bubë onehome, eso home, kë tafa
lëgletëmebë galime okokwe tlome. Gotobë
Amtëtomba, Jisasme lale lowene tlële.
Na bubë Aposel home, loko tëtamë na
iniwa wege bu melë namogotomabëme
okokwe tlome. Na Goto bume heven
lifewa mana no tlële. 4 Bubë Aposelna
mana mëtëtabëyana, Jisas bume anisasana
megali tlome, “Sobo Jerusalem lifatemago
hokweinawa asa eyeu. SoboAya kë gali sle
toglëyobë Amtëtomba fame sahwi eletelo.
Ëbame bo kë wesibime kë gali toglëyobë.
5 Ëtani, Jon onehome tu mëta baptais
totome, kwe tokwafe, tokwëfo olëna kwe
aya Goto bubë Amtëtombana some baptais
logotome.”

6 Na li olëna, Aposel ho bu Jisasna loko
mëtlelëya na bu këme takune motlola, “O
tako ho, ju ebë olëna, sebobë, Israelbë
afenëbonibë eso home tafa egletënamene,
ëtani sebobë semle Devit eso home fene
tafa tletëna? Na ju sebobë wame home,
Rom life mago home, hehë naegletëmeme.”
7 Na Jisas bume gali metafu tëtatëme,
“Bobë aya buwa olë wafi aniji tlole, wesibi
melë nalogotomebëme. Ebë olë lowene

egletelobëme sobobë wesibi nane. 8 Kwe
tokwafe, Gotobë Amtëtomba ligisi tëyome,
na somëta lëtabeme na bu some afutuku
nalëglëyome. Na sobo kë afutukuna, bobë
gali të naegëtagutëmome. Sobo Jerusalem
lifate mëta, na Judia provinsbë li life li life
mëta, na Samaria provins mëta, na iniwa
lifate mëta të etagutëmome.”

Jisas heven lifewa tokwale
9 Jisas kë gali watë tëtatëme. Bumemana

hwi motlolabëë. Na Goto bubë naba lime
tilekole. Na oloba lamo totle na bume
hwi hana motlola. 10 Bu mana hwi mo-
tokwakekefëya na tlemalë ho lamitlikaki-
jowa. Bubë ëho tatiwamu. 11Na kë tlemalë
gali motlomo, “Galili provins mago oneho,
sobo mana fëyeme elibekefone na matafa
elë fëyeme hwi ekwakekefone? Kë Jisasme
kwe, Goto heven lifewa wafi lilekole. Kwe
tokwafe ita bu lëgetujuleme, ëje sobomatafa
elë lokwalebëme fene hwi eluluglo.”

Buho limeanijimotlola, Judas fenewege
tle, bu këhawege fa nalogotleme

12 Na Aposel ho kë fatini kile mëtla na
Jerusalem lifatewa mëtëmatula. Kë fa-
tinibë weniji ebë “Oliv tiwa fatini.” Bu
kakë nane elijamë, loli mëta mu. 13 Bu
lifekuwa fwa mototola na ëbame kë mëta
tafa mëtlekefëyabë lowa ita mutuja. Na
matawa kë ke togolebë lo ke elë motok-
wala. Bu kë lo mëta kë tafa mëtlekefëya
enënebë weniji melë, Pita, Jon, Jems, An-
dru, Filip, Tomas, Bartolomyu, Matyu, Al-
fiusbë nëba Jems, Saimon Saimon bu Selot
ho*, na li Jemsbë bowene Judas. 14 Kë
enëne bu iniwa loko mëtlelëkefëya, na Go-
tome itaita gëgali mëtlelëkefla. Jisas bota
Maria, na fli one, na Jisas bolijamoni
mata mitisiya, buna iniwa Gotome gëgali
namëglelëkeflame.

15 Tokwafe, li olëna, bu loko mëtlelëya,
Gotome gëgali namëglelëlame. Jisasme
lowene sle mëtletlabë oneho këniji loko
mëtlelëya 120. Na Pita kumëta tlibetëme na
gali tlome, 16 “O bobë afanino na oneglëni,
bo some Judasbë galime gali nolëyo. Ëtani
Gotobë Amtëtomba, eso ho Devitbë lowene

* 1:13 Selot enëne bumetole lamla, Rom provins mago ho bu seme eso home asa tafa malëletëna.

huju tëtatle na gali tle. Na kë galibë Go-
tobë bogo mëta lëbetle. Kë galibë, Jisasme
wamehome kë yo toglomebë home, Ju-
dasme, gali nene. Na ebë olëna kë wesibi
wafi fata tle, Devit fene gali tle. 17 Sebo
walowene nëla, ëbame Jisas, seme, Judas-
name iniwa aniji tlona, bubë wege fa
nanëtatlame.”

18 Judas, Jisasme wame home kë yo
toglomebëbalitina, life aflokokëna fa totle.
Na bu kë life mëta titigo na imo labulewa
tlatle na bu aliji tei tabo tëbe. 19 Jerusalem
lifate mago oneho kë gali aholokwane
mëtla, na bubë galina kë lifeku mefë mo-
totla, “Akeldama.” “Akeldama” weniji ebë
kë gali fenene, “Kola life.”

20 Pita megali tle, “Devit, Buk Song mëta,
Judasme gali meyahi latletle, ‘Kë hobë lo
mëta ho li hana tafa lëgleme. Kë lo bwa
malilibe.’ Na Devit li gali Buk Song mëta
meyahi latle, ‘Ho li bubë wege afloko safa
lëtatle.’

21-22 Këme nëgeme, sebo ho lime aniji
noglolame, Judasbë afloko mëta wege fa
nalogotleme. Na bu sebona Tako Ho Jisas
matëmatë mago kë huju tëglebë gali weife
të nanogotlame. Sebo ebëha home tole
nëletla, Jon Jisasme kë baptais totlebë hwi
toglolebë. Na bu sebona Jisasme mana kë
esogo tëglagilabë bubë gli belë fe tëkaki. Na
bu iniwa wesibi Jisas melë kë tëtagilebë bu
wahwi tlagime. Na bu Jisasme hwi tlole,
Goto kë no tëglëlebe heven lifewa. Sebo
këha home tole nëletla.”

23 Pita megali tle na bu tlemalë home
aniji motloma. Li howe Josep, bume mefë
lamototla, Barsabas. Na bubë li weniji,
Jastus. Na li howe,Matias. 24NabuGotome
megali motlola, “Tako Ho, ju iniwa one-
hobë lowene wahwi elagumetëna. Këme
nëgeme sebo jume këme takune nëlëyo. Ju
seme lebotane naegëtatëname. Kë tlemalë
mago, ju fëye home aniji tlolene, 25Aposel
hobë wege fa nalogotleme. Judas kë wege
wakile tle, na bu wagli tle, na Goto kë
le tëglëtëmebë tëbo lifewa tuju.” 26 Na
bu wenijina goglë sike mëtla na Matiasbë
weniji fata tletle. Na bume aniji mot-
lola, we ita jowa Aposel kë nëgebëna tafa
namëglame.

2
Gotobë Amtëtomba letujule

1 Bubë tako lotu olë fotokoke tëme. Kë
lotu olëbë weniji Pentikos. Bu kë olë,
nuju mago kë fafa mototokweflabë wesi-
bime, Gotome fleflesumëtletla. Na Jisasme
lowene sle mëtletlabë oneho iniwa jowa
lo mëta fwa loko mëtlelëya. 2 Na mana,
labasagli flelu lego fenene, heven lifate
mago latigisitëmewa. Na kë tako lego bu
kë mëta loko mëtlelëyabë lo iniwa lakewa
tlotëme. 3 Na bu anusesi ahojuha wesibi
hwi motloma. Na kë anusesi ahojuha we-
sibi, iniwa mëta tlëwagutëme. Na bubë eso
mëta ahoju naflëbohametlëwagutëme? 4Na
Gotobë Amtëtomba kë iniwa enëneme tisi
tëme. Na bumëta tëtabetëme. Na bume afu-
tuku tlëme. Na kë afutukuna lili anigawa
gëgalina, gëgalimëtla.

5 Kë olëna, Israelbë afenëboni feilawa,
Jerusalem lifate mëta mëtëtabëya. Bu
Gotome kë lotu melekefëtlabë oneho. Kë
oneho li life li life mago mitisiya. Na bubë
galina bwa bwa gëgali mëtla. 6 Oneho
kë legobë lego aholokwane mëtla, hwime
loko motokweija. Bu Jisasme kë lowene
sle mëgletlabë enënebë gali aholokwane
motlomana klelegomemëtletëmamu. Bubë
lili galina gëgali mëtletëmame nëgeme. 7 Bu
klelego memëtletëma na gali mëtla, “Ebë
oneho bu sebobë lili galina kë gëgali
mëglabë, bu Galili provins mago tekwe
nëge. 8 Sebo lowene hana nëletëmafe, bu
sebobë lili galina habëna gëgalimëglamene?
9 Sebo kë nëgebë, li life li life mago oneho
loko nëlelëya. Sebo fliye Partia na Midia
na Elam lifate mago enëne. Na sebo fliye
Mesopotemia na Judia na Kapadosia na
Pontus na Esia provins mago enëne. 10Na
sebo fliye Frigia na Pamfilia provins mago
enëne. Na sebo fliye Isip life mago enëne,
naLibiaprovins limago lifateSairinimago
enëne, na sebo fliye Rom life mago enëne,
11na fliye Israelbë afenëbonimu na fliye bu
Israelbë afenëboni nane kwe bu Israelbë
afenëbonibë lotu tokwafe esogo mëtlelëla.
Na sebo fliye Krit life mago na Arebia
provinsmagoenëne. Sebo iniwa, li li galina
nëtabëyabë enëne, kwe kë oneho, Gotobë
tako afutukuna wesibi melë kë logotlebë,
sebobë lili galina ekë të motla.” 12 Na bu

iniwa klelego memëtla na tutune mëtla.
Na blalo gëgali mëtlelogwaya, “Ebë wesibi,
ëje mefata kë lëglebë ebë fëye wesibine,
sebo lowene hana nëletlafe?” 13 Kwe fliye
sosonatlëtlë memototoma na bume tiniji
gëgalina gali motloma, “Tiho wain taba liji
tu feilawa hi mëglame nëgeme, bu këme
yayamla.”

Pita gali të totle
14 Pita na fli we ita jowa Aposelna

mitlija. Na bu onehome anisasana gali
tlome, “Bobë ilawa mago enëne na sobo fli
enëne, Jerusalem lifateme kë tafa egelobë,
sobo aholo bo etatëna. Bo some kë we-
sibiwayobëme gali nëglëyome, sobo lowene
naegletelome. 15 Sobo seme melowene
laletënane, ‘Wain taba liji tu hi mëglame
nëgeme këme yaya mla?’ Weyewa. Hanane
mu. Sobo hwi elo, ebë olobalë klijina,
na ho bu olobalë klijina wain taba liji
tu hana hi mëlekefëya. 16 Ebë wesibi ëje
kë fata lëglebë, Gotobë lowene mago gali
të totokweflebë ho, Joel, ëtani wagali tle-
tle. Bu megali latle, 17 ‘Goto megali latle,
“Yawe olë nounou lëglena, bobë Amtëtomba
iniwa enëneme nëglëwagumëme. Sobobë
nëbale bobë lowene mago gali të mogot-
lame. Sobobë falake na filemi ho, bu
Gotobë toba mago nimitelë hwi mëglame.
18 Kë olëna, bobë Amtëtomba, bobë wege
onehome nëglëmëme. Na bu bobë lowene
mago gali të mogotlame. 19 Bo klelegowa
wesibi matafa mëta fata nogotomëme na
life mëta, mata, fata nogotomëme, bobë
afutuku naolafa nogotlëme. Na bu wino,
ahoju, takoahëyanahwimoglomame. 20Na
kliji ki letofatleme na klabëwa lëbeme, na
yeme u mata obwelë tlamëme na winowa
fata tlamëme. Kë wesibi yawe lëkakeme
na mana Goto bubë tako afutuku olafa
lotleme. 21 Na kë nalë, iniwa oneho, Goto
bume lëgaitameme, kë takune moglolabë,
kweGotobume lëgaitamemenanëno lëleme.
Na bu tafa sle mlame.” ’ Ebë gali kë nëgebë,
Gotobë lowene mago gali të totokweflebë
ho bu gali tle.”

22 Na Pita ita gali tle, “Sobo Israelbë
afenëboni, sobo aholo bo etatëna. Bo some
Nasaret lifemago Jisasme gali nolëyo. Goto
bu kë home aniji tlole. Na tako afutuku

tlële. Na bu kë afutukuna, memelë tako
afutukuna wesibi na memelë klelegowa
wesibi blëge blëge totome, sobobë naba li
mëta. Gotomelë kë tëglebë, sobomelowene
naegelome, ‘Goto ebë home jine tlëlefe.’
23Gotobuëtaniwalowene sle tle. Nabuebë
home some watlëyo, sobo wame home yo
naeglomome, bume ti mëta, mogo nalë bu
namëglame. 24 Kwe Goto bume matëmatë
mago wahuju totle. Bu kë gli tëglebë elili
mago wafi no tlële. Gli bume hana fa lo-
gotleme. 25 Ëtani eso ho Devit bu kë home
wagali tletle,
‘Bo Tako Homewahwi nololë,

bobë lime unaunalëmemu lëtabe.
Bobë lime lëtabeme nëgeme

bo li wesibimeha uli jwa këmenëletelë.
26 Këme nëgeme bobë lowene lalowa këme

lëbetenë,
fleflesu na këme gëgali nelë.

Lale wesibi, Goto bome melë kë lotome-
tenëbë,

bo kë hwi nëletemë.
27 Ju bome lebo enënebë lifemëta kile hana

egëtanëme.
Jubë lowenewa esogo sle lëglelëlebë
lale wege home,

matëmatë mëta kibo lëglëbëme, hwiwa
hana egloleme.

28 Ju bome lale tafa lowenebë walebotane
tëtatenë,

na ju bona unaunalëme tafa nëgelome
na ju bome tako fleflesu enënëmu.’

Ebë gali Devit bu të totle.”
29 Na Pita megali tle, “Bobë afanino na

oneglënino, bo sebobë ëtanifu eso ho De-
vitme gali sle nëglëyome. Bu wagli tle
na bume matëmatë mëta gwa mototla na
bubëmatëmatë semëtamanamëbe. 30Kwe
Devit bu Gotobë lowene mago gali të to-
tokweflebë ho. Na Goto bume anisasana
megali sle latlole, ‘Nëgalimu, ju eso home
fene tafa ele, tokwafe, jubë weife mago
hobë nëba bu metafa lëgleme.’ 31 Devit
bu Goto tokwafe logotomebë wesibime
lowenemu sle latletëme. Na bu, Goto
kë aniji toglolebë home, onehome nëno
lëglebë home, melowene sle tletle, ‘Bu
matëmatëmagohuju lëgleme.’ Këmenëgeme
bu megali tle, ‘Goto bume gigli enënebë
life mëta hana hwiwa logloleme na bubë

ato matëmatë mëta kibo hana lëgletleme.’
32 Na kwe kë ho bu ebë Jisas. Na Goto
bume matëmatë mago wafi huju totle. Na
sebo bume hwi tlola na sebo kë wesibime
këme gëgali nëletla. 33 Goto bume fleflesu
tletle na mana no tlële, Gotobë tobamu
toba elë tafa nalëgleme, eso home weife
tafa namëgelome. Na bolijaya Amtëtomba
bume tlële, bu ëtani fene gali tle. Na Jisas
ëje seme kë Amtëtomba ekë lënëna. Këme
nëgeme ëje kë wesibi sobo kë hwi eglolobë
na kë aholokwane egelobë, ebë kë wesibi
Jisas seme kë lënëna. 34Kë galibëme, Devit
bu bume nane gali tle. Weye, li home gali
tletle. Sobo walowene elo. Devit bu heven
lifewa hana tokwale Jisas fene tokwale.
Hanane. Kwe Devit bumegaliwa latle,
‘Tako Ho bobë Tako Homemegali latlole,

“Ju bobë tobamu toba elë tafa eleme,
na eso homeweife tafa nëletemome.

35Seboonehomemana tafanëlekefëtemobëë
na jumekëwamemëglëyobëonehome,
bomana boblo nogotomëme
nabu jubëgaliboblo jwamëgëtatëyome.” ’

36Na kwe, sobo Israelbë afenëboni, sobo
melowene sle egelome, ‘Ebë ho Jisas kë
nëgebë, sobo time kë bu tëgelobë, Goto
bumeTakoHo lëgëtabebëmewafianiji tlole.
Bubë enëneme nëno nalëglebëme wafi aniji
tlole.’ ”

Lebutako onehome baptaismototoma
37 Oneho Pitabë gali yafe aholokwane

mëtletlanabubë gali bubë lowene sisilemu
metëtatëme. Na bu Pitaname Aposel
flinamekëme takunemotloma, “Oafanino,
eli sebo habelë nëglamene?” 38 Na këme
Pita gali tlome, “Sobo jowa jowa kë nëgebë,
tëbo lowenebë aholokwana ti elome na
Gotome fwa lowene sle eletelome na sobo
Jisas Klaisbëwenijina baptais elome. Sobo
melë egelona, kwe Goto bu sobobë tëbo
lowenebë aholokwana ti lëgletëyome na
bubë Amtëtomba lëlëyome. 39 Ëtani Goto
wafi gali sle tle, bubë Amtëtomba some
lëglëyobëme na sobobë afenëboni mata
na kakë kë tafa mëtlabë onehome mata
lëglëmëme. Sebobë Tako Ho, Goto, iniwa
onehome, bu belë migisiyabëme, kë we
loglomebë, bubë Amtëtomba lëglëmeme.”

40 Na Pita bu fli feilawa gali të tëtatëme
na këme bume anisasana gali tlome, “Sobo

tetëbo wesibime ululu sle sa elo na Goto
some lëgaitonalëgleme satakune elokweflo,
sobona, tëbo lowene kë esogo mëglelëlabë
enënena, iniwa tëbo eglitolime.” 41 Na
feilawa oneho Pitabë gali lowene sle
mëtletla na Aposel ho bume mana baptais
mototoma. Na kë olëna, Aposel ho, 3,000
onehome baptais mototoma. Na buna,
Jisasme ëtani kë lowene sle mëtletlabë
onehona, iniwa sagomëtla.

Jisasme lowene sle mëtletlabë oneho bu
jowa lowenenawamëtëtabëya

42 Iniwa olë, Jisasme tokwafe lowene
sle mëtletlabë oneho, Aposel ho kë të mo-
totokweflabë gali aholokwane mëtlekefëya
na kë galiwa esogo sle mëtlelëla. Na bu
Jisasme lowene sle mëtletlabë oneho flina
loko mëtlekefëya. Na bu blalo yonane
lowenena hi mëtlekefëya na Jisas bu gli
tëglebë olëna kë hi tëglelëmebë hi wesibi
mata hi mëtlekefëya. Na Gotome gëgali
mëtlelëkefla. 43NaAposel hobuGotobë afu-
tukuna, klelegowa wesibi blëge blëge mo-
totokefëma. Na iniwa oneho hwi motloma
na klelego memëtletëma na tako tutune
memëtla. 44 Na iniwa oneho, Jisasme kë
lowene mëtletlabë, bu jowa lowene nawa
tafa mëtlamu. Na bu melowene lamëtla,
“Jowa jowa enënebë wesibi kë nëgebëye,
ebë sebo Jisasme kë lowene sle nëgletlabë
iniwaenënebëwesibi.” 45Na li li olënabubë
flëkenafliwesibina balitina hihijikamëtla.
Na bu kë balitina hi wesibi jwa enëneme
mëtaitama. 46Na iniwa olë bu Gotobë tako
lotu lo mëta loko mëtlelëkefëya. Na bu li lo
li lo mëta mana loko motokoukefëya. Na
hi wesibi mana hi mëtlekefëya. Bu yonane
lowenena tafa mëtla na fleflesu lowenena
hi motokoukefëya. 47 Na iniwa olë bu Go-
tome fleflesu lamëtlekefëtla na bibita mo-
totokwefla. Na iniwa oneho bume fleflesu
lamëtlekefëtema. Olë li olë li, TakoHo bume
lowene jwamëgletlabë onehobë lowene sle
tëtakefëtëme. Na bume lowene sle mëtletla.
Jisas bu melë tle na bume lowene sle
mëtletlabë oneho feilawamu fata mëtletla.

3
Kijumogotabo ho sle tle

1 Li olëna, Pitana, Jonna, taboklë klijina
oneho Gotome gëgalimëtlagulabë olëna,Go-
tobë tako lotu lowa mëtëyeu. 2Na tlemalë,
fli enëneme hwi motlomo, kiju mogotabo
home mëtlesula. Bu botabë imo mago kiju
mogotabo fata tle. Iniwa olë bu kë belë
mëtlesukeflanaGotobë tako lotu lobë lëglesi
ino ëfo li mëta gwa mototokwefla. Bu kë
inobë weniji mefë lamototla, “Lale Ino.”
Na kë kiju mogotabo ho, tako lotu lowa kë
mitisikefëyabë onehome, balitime, gëgëba
tlokwefëme. 3 Na kë ho tlemalëme hwi
tlome, Gotobë tako lotu lowa mëkaklujo
namëgelome kofene, na bu balitime mana
gëba tlome. 4Pitana Jonnabumeanisasana
hwi motlolo na Pita gali tlole, “Ju seme
hwi elëfakëna.” 5 Na kë ho bume anisas-
anawëya tlelëmenamelowene latle, “Baliti
mëglënomefe.” 6 Kwe Pita gali tlole, “Masi-
wafe, bo baliti hananefe. Kwe bo jume kë
nëglëbë wesibi nane. Bo Nasaret life mago
Jisas Klaisbë afutukuna jume gali nolë, ju
huju elëme na asë elëme.” 7Na Pita tobamu
tobame fa totle na hujume taitale. Na bubë
kiju laslewametletle. 8Nabuhokweinawa
huju totokwakle na asë tëbelëfa. Na buna,
tlemalë hona, iniwa Gotobë tako lotu lowa
mëtëkakluja. Na bu asë tëbelëfa. Na okokli
okokli tëbelëfa. Na Gotome mana bibita
tëtagule. 9 Na iniwa oneho lotu lo mëta kë
tafa mëtlabë, bume mehwi motlola, bu asë
tëbelëfa na Gotome bibita tëtagule. 10 Na
bume lowene sle mëtletla na melowene
lamëtla, “Ebë ho kë nëgebë kwe bu Gotobë
tako lotu lo lëglesi mago ino ëfo li mëta
kë tafa lëglekëfebë ho, balitime kë gëgëba
lëglekëfebë ho.” Bume hwi motlola, kiju
lalowamëbetle na klelegomemëtla.

Pita bu tako lotu lome gali të totle
11 Iniwa oneho kë home kë fata tëgletlebë

wesibi gali aholokwane mëtla na klelego
memotokouja. Na bu fëka motokweija, kë
home hwi namoglolame. Na bumemehwi
motlola, Pitaname Jonname tobame fafa
tle. Na bu lotu lo sebati mëta mana
mitlija. Bu kë sebatibë weniji mefë
lamotla, “Solomonbë sebati.” 12 Pita
onehome hwi tlome na gali tlome, “Sobo
Israelbë afenëboni, sobo ebë wesibi kë
fata lëglebëme fëyeme klelego ekoujone?
Na sobo seme anisasana fëyeme wëya

elelënane? Sobo melowene lalone, ‘Sebo
Gotobë naba lime asë sle nanelo na kë
home mana sle notlo?’ Weye. Hanane
mu. Sebo kë home sebobë afutukuna hana
sle notlo. Weye. Hanane mu. 13 Sebobë
semleninobëGoto, Abraham, Aisak, Jekop-
nabë Goto seme meolafa latëtatëna, bubë
wege ho, Jisas, bu tako afutukuna ho, na
bu Jisasme tako fleflesumu latletle. Kwe
sobo bume wame ho betelë tlelulo, mogo
nalë tëkle namogotlame. Eso ho Pailat
bume jine lëgelëkakleme tole latle fene, kwe
sobo bume jine lëgelëkaklebëme tole hana
tletelo na bume hehë tletelo. 14 Jisas bu
Gotobë iniwa gali esogo sle tëglelëtlebë ho,
na bu lalemu na li fëye wesibiha hana
totle. Kwe sobo bume tole hana tletelo
na hehë tletelo. Na sobo eso ho Pailatme
gali tlolo, ho mogo nalë kë tëke toglolebë
home kalabusu lo mago jine nalëglëleme,
Jisasme asa jine elëtëna. 15 Jisas bu seme
lale tafame sle lëgëtana ho. Kwe sobobë
galime fwa nëgeme bume mogo nalë këme
tëkle mototla. Kwe Goto bume matëmatë
mago huju totle. Na sebo tlemalë këwesibi
sebobë nabana hwi tlolome nëgeme, kë
loweneme fwa këme gali nelo. 16 Sebo
melowene sle nëgelome nëgeme, ‘Jisas
ebë home lalowa sle logotleme, na bubë
afutuku ebë home këme sle lotle.’ Jisas
sebobë lowene buwa huju lëtateno na këbë
lowenena ebë home sle notlo. Na sobo ebë
home wahwi elolo, ëtani buwe kiju mogo
tabo tëtabe kwe ëje lalowa ekë asë lëbelëfa.

17 O, bobë afani, bo walowene nelë,
sobona, sobobë eso hona, sobo melowene
hana tletelo, ‘Goto Jisasme wafi aniji
tlolefe, onehome nëno nalëgleme.’ Sobo kë
wesibime lowene hana telo, na Jisasme
këme tëbo totlo. Sobomeweniji latelo, Jisas
bu atwati howa. 18 Gotobë lowene mago
gali ëtani kë tëmototokweflabëhome, Goto
megali latlome, onehome nënome, kë gali
tëgletlebë ho, bu tako elili fa logotleme
na gli lëleme. Iniwa galime bu kë gali
toglomebë, bu fatamu latotome.

19 Këme nëgeme sobo tëbo lowene,
aholokwana ti elome na Gotome fwa
lowene sle eletelome. Sobo melë egelona
kwe Goto bu sobobë tëbo lowenebë
aholokwana ti lëgletëyome. 20 Na Tako Ho
some tiho lowenena tafa egelobë lowene

lëglëyome. Na unina, bu Jisasme ita jine
lëgelëfakleme. Bu kë home wafi aniji tlole
seme nëno lëglebëme. 21 Kwe bu heven
lifate mëta tafa lëglebë, na Goto iniwa
wesibi ëtani kë blëge totomebë, ita sle
logotomebëolëmana folokoke tleme. Ëtani
mu, Goto kë galime, gali sle tlome. Na bu
bubë lowenemago gali tëmototokweflabë
home aniji tlome, kë gali onehome të
namëgëtakefëtëmame.

22ËtaniMoses megali latle, ‘Sobobë Tako
Ho, Goto, bu sobobë semle lime aniji
logloleme, bubë gali të nalëgëtatëyome. Na
bo Gotobë lowene mago gali të notokwe-
flëbë ho fene tafa nelë, bu mata mefata
nalëgleme. Sobo bubë gali aholokwane
elolome na kë gali esogo elelëlome. 23 Na
iniwa oneho, kë hobë gali aholokwane jwa
mëglanana esogo jwamëglelëlana kweGoto
bume tëbo logotomeme. Na bu Gotobë
onehobë ku mëta hana tafa mëgelulame.’
24Gotobë lowenemago gali të mototokwe-
flabë ho iniwa, bu ebë olëna kë fata lëglebë
wesibime, gëgali motokweija. Samuel bu
kë wesibime afina wagali tle na tokwafe
Gotobë lowene mago gali të mogotlabë
enënefli, Samuelbënagi kë fatamëtlabë,bu
mata kë wesibime gëgalimëtla.

25Goto bu ëtanimegali sle tle, bu ho lime
jine lëglëleme,onehomenënonalëgleme. Na
Gotobë lowene mago gali të mototokwe-
flabë ho bu kë galime onehome gali mot-
lokwefëma. Na Goto bu kë home sobelë
jine tlëtëyo, bu fene galimëtla. Goto sobobë
bisemleninome megali sle latlome, bume
lale tafa nalëglelëmeme. Na kë gali sle
gali bu soboname iniwame gali tle. Goto
bu Abrahamme megali sle latlole, ‘Bo tok-
wafe iniwa lifate mago enëneme lale tafa
nëglëmëme. Na kë lale tafa lëglëme ho,
jubë bisemleni mëta fata lëgleme.’ 26 Këme
nëgeme, Goto bubë wege home aniji tlole
na sobelëme afina jine tlëtëyo, some ul-
ulu sle nalogotome na some jowa jowa
onehome, tëbo lowenebë aholokwana ti
egelobëme laitome.”

4

Bu Pitana Jonname kalabusu lowa sike
mëtla

1 Pitana Jonna onehome mana gëgali
mëtlelëmobëë,na lotu lomëtawegemëglabë
ho fli, na Gotobë tako lotu lobë plis-
manëbë eso ho, na Sadyusi enëne* fli,
mana mitisiya. 2 Bu melowene lamëtla,
“Tlemalë bu onehome megali të mëtatemo,
‘Goto Jisasme gli mago wahuju totle.’ Na
këme sebo melowene nanëla, ‘Goto iniwa
gigli enëneme huhuju logotomeme.’ ” Këme
nëgeme bu tlemalëme tako wame lamot-
loma. 3 Na bu tlemalëme fafa mëtla na
Israelbë afenëbonibë lotu eso enëne belë
mëglelumame fene. Kwe taboklëmu nëgeme
na bume kalabusu lo elë fwa këme sike
mëtla. Li olëna namëglelumame. 4 Kwe
lebutako oneho bu Pitabë gali aholokwane
mëtla na bu Jisasme lowene sle mëtletla.
Na Jisasme lowene sle mëtletlabë onehobë
tabei kënijimefata latla 5,000 elë ëjeha fwa
neme.

Bu Pitana Jonname, Israelbë afenëbonibë
lotu eso enënebë naba li elë mëtlesuma, bubë
gëgali aholokwane namëgletëmame

5 Jowa olë mëtla na Israelbë afenëbonibë
letitabo enënena, lotu eso enënena, Go-
tobë galime okokwe moglomabë hona, bu
Jerusalem lifate mëta loko mëtlelëya. 6 Na
Gotobë tako lotu lo mëta wege lëglebë tako
eso hoAnas, buna iniwa lokomëtlelëya. Na
Anasbë ilawa mago ho, Kaiafasna, Jonna,
Aleksandernabubëfli ilawamagohomata
buna loko mëtlelëya. 7 Na bu Pitaname
Jonnamemëtlesuma na bubë naba lime ola
mëtëkakija. Na bu tlemalëme metakune
motloma, “Some ya gali tloyone, na some
kë afutuku ya tlëyone na sobo kë home sle
totlo?”

8 Na Gotobë Amtëtomba Pitame afu-
tuku tlële, na bu megali latlome, “O
Israelbë afenëbonibë letitabo enëne na
sebobë eso enëne. 9 Bale, sobo seme kiju
mogo tabo home kë tëgaitalobëme takune
naeglonamene? Na sobo melowene
sle naegletelomene, ‘Ebë ho habelë sle
lamototlone?’ 10 Kwe melë nëgebë, kwe
sobo iniwa melowene egletelome, na
sobo Israelbë afenëboni iniwa sobo mata
melowene egletelome, ‘Nasaret life mago

* 4:1 Sadyusi enëne bumelowenemëta tafa mëtla, “Lebo enëne bu hana huhujumëglame.”

Jisas Klaisbë afutuku ebë kiju mogotabo
home sle totle na sobobë naba li mëta
ekë lilibetëyo.’ Kwe sobobë so galime fwa
bume mogo nalë ti mëta këme bu mëtla.
KweGoto bumematëmatëmago huju totle.
11Gotobë bogo, bu ebë wesibime mewaflë
gali lalatle, ‘Lo gliji ho, bu lo, anijina
gliji mëtla. Kwe bu li anijime meweniji
lamëtla, “Tëbowa.” Këme nëgeme, mëglëbo
elë gwa mëtetokwakëya. Kwe kë aniji
kë gwa mëtetokwakëyabë bu lale anijimu
ebamë. Lo bulego kë aniji mëta lotle.’ Sobo
aholokwane elo. Sobo kë lo gliji enënena
Jisas bu kë aniji fenene. 12 Jisas buwamu
seme nëno lëgleme. Goto, Iniwa life mago
onehome, limehameaniji hana tlole, seme
nëno lëglebëme. Goto Jisasme fwa aniji
tlole.”

13Na iniwa Israelbë afenëbonibë lotu eso
enëne melowene lamëtla, “Pitana, Jonna,
skulme hana mëtëyeu. Tlemalë bu atwati
ho.” Kwe bume yafe hwi motloma, tle-
malë bubë naba lime gëgalime uli hana
mëtelo. Na bu këme klelego memëtletëma
na melowene mëtla, ëbame tlemalë bu
Jisasna asë mëtla. 14Na bu kiju mogotabo
kë sle tëglebë home hwi motlola, Pitana
Jonna weife mitlija, këme nëgeme Pitanabë
Jonnabë gali habëna tafumëgetatëmamene?

15 Na kwe Israelbë afenëbonibë lotu
eso enëne, Pitaname, Jonname bu mago
jine mëtelëkakëma. Tlemalëme wajine
mëtelëkakëma na bu blalo mana gëgali
mëtla, 16 “Sebo kë tlemalë home habelë
nogotomamene? Tlemalë bu klelegowa
wesibi blëge mototlo. Na iniwa oneho,
Jerusalem lifate mago, bu këbë wesibi
wafi lowene sle mletla. Sebo megali
hana nëglame, ‘Ebë sogëna wesibi.’ Sebo
able hana nëglame. 17 Kwe kë kiju mogo
tabo ho, kë sle lëglebë gali, iniwa oneho
betelë fifiji mëglagulalime. Këme nëgeme
sebo bume anisasana lëkle nogotomame,
bu fli onehome, Jisasbë galime gali jwa
namoglomame.” 18 Na kwe bu tlemalëme
ita mëtlelëkakima na anisasana gali mot-
loma, “Jisas kë totomebë wesibime, itaita
asa gëgali elekefo na sobo fli onehome
Jisasbëwesibimeasaokokweelokwefomo.
Matëbemu.”

19 Kwe Pitana Jonna bubë gali metafu

mëtëtatemo, “Sobo habë lowene lalone,
Gotobë naba lime fëye lowene lale lëlene?
Sebo Gotobë tole esogo nëglelëlome o
sobobë tole esogo nëglelëlome. Sobo kë
wesibi mana lowene sle eletemo. 20 Kwe
sebo ëfalëbo kujuna hana tafa nëgelome.
Sebo Jisasme kë hwi toglolobë wesibi,
na Jisasbë ëfalëbo mago kë aholokwane
toglolobë gali, onehome të nëgetatëmome.”

21 Na kwe Israelbë afenëbonibë lotu eso
enëne bu kë tlemalëme ita anisasana gali
motloma. Bu bume tëbo mogotomabë
lowene yafe slemototla, kwe iniwa oneho,
Goto kë kiju mogo tabo home kë sle to-
gotlebëme, lowene mëtla na Gotome fle-
flesu mëtlekefëtla. Këme nëgeme, Israelbë
afenëbonibë lotu eso enëne bu onehome
uli memëtletëma na bu kë tlemalëme hana
tëbomototomanabume jinemëtelëkakëma.
22Na kë kiju tëbona home, tlemalë Jisasbë
afutukuna kë sle mototlobë, bu niliafewe
tlibutuwasigli totomenabotabë imomago
kiju mogo tabo fata tle.

Bu Gotome gëgali mëtlelëla Jisasbë gali të
mogotlabëme afutuku nalëglëmeme

23 Israelbë afenëbonibë lotu eso enëne,
Pitaname Jonnamewafi jinemëtelëkakëma.
Na kwe tlemalë Jisasme lowene sle
mëtletlabë oneho fli betelë ita mëtëyeu. Na
lotu lo mëta wege mëglabë eso hobë gali
na fli Israelbë afenëbonibë letitabo enënebë
gali bume gali të mëtëtatemo. 24 Bubë gali
aholokwane motloma, na kwe iniwa bu
jowa lowenenawa Gotome gëgalimëtlelëla,
“TakoHo, jumatafablëge totle, na lifeblëge
totle na nutu blëge totle, na iniwa wesibi
kë mëta kë mëgëbebë mata blëge totome.
25 Ëtanimu jubë Amtëtomba, sebobë semle,
Devitme gali tlële. Bu jubë wegeho tafa
tletë. Na bumegali latle,
‘Gotome lowene jwa mëtletlabë enëne, bu

fëyeme enisusumëlane?
Li life li life mago oneho,
bu Gotome wameme, gali yafe sle mo-
totla, kwe hanane.

26 Iniwa lifate mago eso ho bu wameme
sagli metlëla,

na bu lokomëtlelëya,
Tako ho na, seme nëno lëgleme

kë aniji toglolebë honame,
momogli namëgletomame.’

27 Ebë gali Devit kë yahi tëglebë, bu
iniyafememu yahi tle. Herotna, Pontius
Pailatna, Israelbë afenëboni mëtabëya jwa
mëglabë enënena, Israelbë afenëbonina, bu
kë lifate, Jerusalem mëta loko mëtlelëya,
Jisasme tëbo namogotlabëme. Jisas, jubë
lale wege ho. Na ju bume wafi aniji tlole,
jubë onehome nëno lëleme. 28Bu kë wesibi
melë kë mëtlabë, kwe jubë gali na jubë
tolewaesogomëtlelëla. Jubëafutukunawa,
ju ëtani wafi gali sle tle, këbë wesibi fata
lëglebëme. 29 Kwe Tako Ho, ëje sebo jume
gali nolëyo, bu seme kë wame moglonabë
gali, lowene egletleme. Na ju seme, jubë
wege enëneme, afutuku elëlëname na sebo
jubë gali tëme uli jwa nanëglame. 30 Goto,
jubë afutuku onehome olafa etatëmeme na
onehobëato elili sle etometëmemenaklele-
gowa wesibi mata blëge etometëmeme. Ju
kë wesibi jubë wege ho Jisasbë afutukuna
melë saetometëme.”

31Bu Gotome wafi gëgali mëtlelëla, na kë
mëta, kë loko mëtlelëyabë lo, asëwa tletëme.
Na Gotobë Amtëtomba bume afutuku tlëme
na bu Gotobë gali feilawa të mototla na bu
kë gali të mogotlabëme uli hanamëtla.

Jisasme lowene sle mëtletlabë oneho, we-
sibi blalo samëtëtaya

32 Jisasme lowene sle mëtletlabë oneho
bu jowa lowene nawa tafa mëtla. Ho li bu
megali hana tle, “Ebë wesibi kë nëgebëye,
ebëbobëwa.” Weye. Iniwawesibikënëgebë
ebë iniwa onehome lëgaitamebë. 33 Na
Aposel hobu takoafutukuna, TakoHo Jisas
matëmatë mago kë huju tëglebë gali, one-
home të mëtetakefëtëma. Na Goto bume
lëgaitameme tako fleflesumu latletëme. Na
bume ululu sle totome na bu tafa slemëtla.
34 Na bubë ku mago, li hoha, wesibime
hana afolo tle. Hanane mu. Iniwa oneho
bu flëke o lona kë mëtëtabëyabë, bu kë we-
sibi balitina hihijika mëtla. Na bu kë baliti
glo mëtla na Aposel ho betelë mëtehweija.
35 Na bubë toba mëta gogwa mëtla. Na
Aposel ho kë baliti, wesibime kë afolo
mëtlabë enëneme sa mëtëtagutëma.

36 Na ho li buna tafa mëtla bubë weniji
Josep. Na Aposel ho bume li weniji fë
mototla, Barnabas. Barnabas weniji kë
nëgebë kë gali fene lëbe, “Onehobë tutune
lowene sle lëgëtatëmebë ho.” Barnabas kë

nëgebë bu Livaibë afenëbo na bu Saiprus
afayo mago ho. 37 Bu bubë flëke afloko li,
balitina hihijika tle. Na bu kë baliti tehwei
na Aposelbë tobamëta gogwa tle.

5
Ananaiasna Safairana Gotome sogëna

motlolo
1 Na ho li buna tafa mëtla. Bubë weniji

Ananaias. Na bubë nobë weniji Safaira.
Ananaias bubë flëke afloko balitina hihi-
jika tle. 2 Na kë glo tëglebë baliti fli ëho
totome. Na no mata kë wesibi lowene
latletle. Na Ananaias bu kë baliti lëne glo
tle na Aposel home tujuwelëme na sogëna
tlome, “Bobë flëke baliti kënijiwa glo telëyo.”
3Na Pita bume megali tlole, “Ananaias, Ju
Satanbë tole fëyeme esogo tlelëtlene? Ju
bome megali kë eglonëbë, ‘Ebë baliti bobë
flëke mago këniji glo telë,’ kwe ju Gotobë
Amtëtombame sogëna lalole. 4 Ju kë flëke
afloko jubë tole nawa balitina hihijika tle.
Nabaliti ju kë glo tëglebë ebëmata jubëwe-
sibi. Na ju kë balitina fëye wesibi egleme
tole eglebë ebë jubë tolewa. Ju këha tëbo
lowene fëyeme tlene? Na mesogëna ele,
‘Baliti kënijiwa ekëne.’ Ju melowene asa ele,
‘Ju onehome sogëna elome.’ Weyewa. Ju
Gotomemu sogëna elole.” 5 Ananaias kë
gali aholokwane tle na bu mogowa latit-
igowa. Na oneho bu Ananaiasme kë fata
tëgletlebë wesibime yafe aholokwane mo-
tokouja na bu tako ulimemëtla. 6Na falake
nëbale bu mitisiya. Na bu mogo ëhona lalei
mototla namatëmatëmutuje tla.

7 Tokwëfo tafawa tëtëkake, na Anana-
iasbë no bu mata tëkakli. Bubë home kë
fata tëgletlebë wesibime lowene hana tle.
8 Na Pita, bohe kë tëgehweibë baliti bume
lebotane totometënamegali tolë, “Jubome
gali enonë, sobo bihena, flëke baliti kë glo
tëgelobë ebëwa glo telone?” Na Safaira
bume gali tafu tëtatle, “Na kwe fëyemene?
Ta kënijiwa fe.” 9 Na Pita bume megali
tolë, “Sobo bihena gali fëyeme sle totlone?
GotobëAmtëtombame sunaegotlomene? Ju
aholokwane ele. Biheme kë gwa mogu-
jetlabë falake nëbale, ino ëfo mëta ekë
melujuwelukwëya. Na ju mogome mata
mëgehojome.” 10 Na bu mata Pitabë elebo
lime mogowa latitigowa. Na falake nëbale

metëkaklija na bumemogowa hwimotlëya.
Na fa mëtëtaya na mëtehujaya. Na bohebë
mëglëbo lime matëmatë mëtëtaya. 11 Na
Jisasme lowene sle mëtletlabë oneho iniwa
na fli oneho mata bu kë gali yafe aholok-
wanemëtla na ulimumemëtla.

Aposel ho klelegowa wesibi blëge blëge
mototoma

12 Aposel ho bu feilawa klelegowa
wesibi onehobë naba lime blëge blëge
mototoma. Na Jisasme lowene sle
mëtletlabë oneho bu tako lotu lowa itaita
mutujukefëya na lotu lo sebati mëta loko
mëtlagukefëya. Bu kë sebatibë weniji mefë
lamototla, “Solomonbë sebati.” 13 Na
Jisasme lowene jwa kë mëgletlabë oneho,
Jisasme lowene sle mëtletlabë onehome
fleflesu lamëtlekefëtëma na bume me-
gali lamëtlekefëtëma, “Bu lale lale oneho
mu mëtabëya.” Kwe buna lokome uli
lamëtletëma. 14 Na feilawa onehomu bu
Jisasme lowene sle mëtletla na Jisasme
lowene sle mëtletlabë oneho flina iniwa
sagomëtla.

15 Iniwa oneho bu klelegowa wesibi
Aposel ho kë blëge blëge mogotomabë
wafi lowene mëtletëma. Na bu tëbo atona
onehome këme mëtlesumetëma. Na Pita
kë betelë asë lëglebë alëge mëglëbome ni
labuku kahëba motokouja. Bu metole
lamëtla, Pita bu loliwa lisime na toba gwa
lëtagutëmeme, bubë ato sle mëletëmeme. O
melë hana lëglena, kwe bubë amtëtombawa
lamu lotomeme na bu sle mlame. 16 Na
feilawaoneho Jerusalem lifate lime kë tafa
mokoujabëbumata, ato tëbona enënemena
ahwane kë tëbo mogotomebë enënename,
Aposel ho betelë mëtlesumetëma. Na bu kë
onehome, Jisasbë afutuku sle tëtagume.

Ensel bu Aposel home kalabusu lo mago
nëno tle

17 Gotobë tako lotu lo mëta wege lëglebë
tako eso ho, bu Sadyusi enënena ilawa
yonane mëglabë ho. Na bu iniwa, Aposel
enëne kë mëtëglabë wesibi yafe hwi mot-
lomanabumemoumoumëtlelëma, feilawa
enëne Aposel enënebë loweneme tako fle-
flesu mëtletëmame nëgeme. 18Këme nëgeme
Aposel home fafa mëtla na kalabusu lowa
sike mëtla. 19 Kwe klabë Gotobë ensel
kalabusu lo ino tika totle na Aposel home

tlelëkakime na megali tlome, 20 “Sobo eye-
ume na Gotobë tako lotu lowa ekaklujome
na onehome gali të eoutatemome. Na
Gotobë unaunalë lale tafa lëglelëmebë gali,
onehome të eoutatemome.” 21 Aposel ho
bu kë gali aholokwane mëtla na kwe olob-
alëmu Gotobë tako lotu lowa mëtëkakluja.
Na bu onehome Jisasbë galime okokwe
motloma.
Na lotu lo mëta wege lëglebë letitabo

hona bubë yabenina, Israelbë afenëbonibë
lotuesoenënemenafli Israelbëafenëbonibë
eso enëneme mata gali mëtelokwakëma
migisiya namëglame. Na bu mitisiya na
iniwa loko mëtlelëya. Na bu lotu lobë plis-
manë, kalabusu lowa jine mëtelulukakëma,
Aposel homenënonamëglamenabubelëme
mëglesuma namëglame. 22 Na plismanë
kalabusu lowa mutuja kwe bu Aposel
home hwi hana motloma. Na bu Israelbë
afenëbonibë lotu eso enëne belë ita mutuja
na lotu eso enëneme megali motloma,
23 “Sebo kalabusu lowa tuja na kalabusu
ino hwi tlola, tiji sle wamëtla. Na kalabusu
ino ëfo mëta kë miglibekefëyabë ho bu
mana mitlija. Na kwe sebo ino tika
totlana, sebo ho limeha kë mëta hwi hana
telujuwelëla.”

24 Gotobë tako lotu lobë plismanëbë eso
ho na lotu lo mëta wege mëglabë eso ho
kë gali aholokwane mëtla na tako tutune
memëtla na gali mëtla, “Bu ebëha wesibi
melë kë lëglebë, fëyewesibi fata lëglemene?”
25Na ho li tisi na gali tlome, “Aholokwane
elo! Sobo kalabusu lowa kë tëglelumobë
ho, bu Gotobë tako lotu lo mëta milibo na
Jisasbëgalimeonehomeokokwemolomo.”
26 Këme nëgeme, lotu lobë plismanëbë eso
ho na fli plismanëmutuja na Aposel home
nënomutula na mëtlesuma. Kwe bu Aposel
home tëbo hana mototoma. Bu one-
home uli mëtletëmame nëgeme, bume ani-
jinamogo nalë tëtëklemëgëtayalime.

Aposel ho eso enënebë naba lime, Jisasbë
gali tëme uli hanamëtla

27Na plismanë, Aposel home mëtlesuma.
Na bu Israelbë afenëbonibë lotu eso
enënebë naba lime mitlibo. Na Gotobë
tako lotu lo mëta wege lëglebë tako eso
ho bume megali tlome, 28 “Sebo some
Jisasbë galime onehome tëme waheheë

tletëyo. Kwe sobo sebobë gali boblomu
latotlo na sobo kë hobë galime, Jerusalem
lifate mago enëneme iniwa wafi okokwe
elagumo. Na sobo seme gali blawa meso
naegëtatëname fene, ‘Jisas kë gli tëglebë gli
eso, somëta lëbetëyo.’ ”

29 Kwe Pitana Aposel flina bubë gali
metafu mototla, “Sebo Gotobë galiwa es-
ogo nëglelëtlame. Sebo hobë gali hana
esogo nëglelëtëmame. 30 Sobo Jisasme
mogo nalë ti mëta bu telo. Kwe se-
bobë semlenibë Goto, bume huju totle.
31 Goto bume tako fleflesu metletle na
bume tilekole na bubë tobamu toba elëme
tafa lëgletlebëme gali tlole, buna iniwa, one-
home eso home tafa namëgletemome. Na
bu semenëno lëglebë ho ekë tafa lële. Nabu
seme Israelbë afenëbonime tëbo lowenebë
aholokwana ti mëglabëme na lale lowe-
newa esogo mëglelëlabëme laitaname. Na
Goto sebobë tëbo lowene aholokwana ti
lëletëname. 32 Jisasme kë fata mëtëgletlebë
wesibi sebo wahwi tloma. Na sebo one-
home kë gali të nëtakefëtëma. Na Gotobë
Amtëtomba mata onehome lowene tlëme,
ebë gali kë nëgebëye nëgalimu. Oneho,
Gotobë lowene kë esogo mëglelëlabë, Goto
bubë Amtëtomba bume tlëme.”

Gamaliel, Israelbë afenëbonibë lotu eso
enëneme gali tlome

33 Israelbë afenëbonibë lotu eso enëne,
bu kë gali yafe aholokwane mëtla na
bu feilawamu enisusu mëtla na Aposel
home mogo nalë tëtëkle namëgëtayame
fene. 34 Kwe letitabo ho li bubë ku mëta
tëtabe, bubë weniji Gamaliel. Kë ho bu
Farisi ho, na bu Mosesbë tafa sle galime,
okokwe loglokwefëmebë ho. Iniwa oneho
bume tako fleflesu lamelekefëtla. Na kwe
bu huju tle na gali tlome, “Sobo Aposel
home toho elelëkakëmo, haha sogë tafuwa
namogujetlame.” 35 Bu Aposel home toho
mëtlelëkakëma. Na Gamaliel bu Israelbë
afenëbonibë lotu eso enëneme gali tlome,
“O Israelbë afenëboni, sobo kë enëneme
wesibi li egëtatemome tole egelona kwe
sobo lowene sle afina elome. 36 Sobo
walowene elo, ëtani nane, ho li tëtabe,
bubë weniji Teudas. Bu bume melowene
latle, ‘Bo tako ho, eso home lalowa tafa
nëgelëmefe.’ Na onehome gali tlome, bume
esogo namëglelëlame. Na 400 ho këniji,

bume esogo mëtlelëla, gavman enëneme
boblo namogotomame fene. Kwe wame
home boblo mogotomabë enëne bume
mogo nalë tëke motlola na iniwa ho bume
kë esogo mëtëglelëlabë lamëtlëboujawa,
na gavmanme wame moglolabë lowene
aholokwana ti mëtla. 37 Na tokwafe,
gavman, onehome tabei tokouna, Galili
provins mago Judas bu tisi na fli onehobë
wame lowene tufiji tëtatëme. Na fli oneho
bume esogo mëtlelëla na Gavmanme
heheëme wame mla. Kwe wame home
boblo mogotomabë enëne bume mogo
nalë tëkle mototla. Na iniwa ho bume
kë esogo mëtëglelëlabë lamëtlëboujawa.
Na gavmanme wame moglolabë lowene
aholokwana timëtla. 38Këmenëgeme, eli bo
some gali nolëyo, sobo kë Aposel home asa
tëbo etomo. Sobo bume hwiwa elomo, tafa
matla. Kwe ebë wege bu kë fa mogotlabë,
hobë afutuku magowa nëgena, kwe tëbo
lëgletëmeme. 39 Kwe ebë wege bu kë fa
mogotlabë, Gotobë afutuku mago nëgena,
kwe sobo lëkle hana egotomome. Sobo
melë egelona kwe Gotomewame lalolo.”

Na kwe Israelbë afenëbonibë lotu eso
enëne bu Gamalielbë lowenewa esogo
mëtlelëtla. 40 Na kwe bu ita Aposel
home gali motloma, mëkakluja namëglame.
Na bu mëtëkakluja. Na bu lotu lobë
plismanëme gali motloma, taba afona
lëlafa namogotomame. Na bume lëlafa
mototoma. Na Israelbë afenëbonibë lotu
eso enëne, bume anisasa galina lëkle
mototoma, “Sobo Jisasbë gali onehome
itaita asa të eoutatemo. Matëbe.” Na bume
mana jine mëtelëkakëma. 41 Aposel ho, bu
Israelbë afenëbonibë lotu enëneme hune
mëtla. Na fleflesu motokouja. Bu Gotome
melowene mëtletlame nëgeme, “Bu seme
fleflesu lalëletëna. Sebo Jisasme lowene sle
nëgletlabë ho nëgeme na oneho seme këme
wamemolona.” 42Na iniwa olë bu Gotobë
tako lotu lowa mutujukefëya na Jisasbë
galime onehome okokwe motlokwefëma.
Na onehobë lowa mata mutujukwefëtëma
na Jisasbë galibëme onehome okokwe
mëtlagukwefëma. Na bu megali sle lamëtla,
“Goto Jisasme jine tlële, bubë onehome
nëno lëglebëme.”

6
Bu tobali ita tële home aniji motloma,

Aposel homemëgaitama namëglame
1 Na kwe, kë olëna, Jisasme lowene

sle mëgletlabë oneho, bu lebutakomu
mëtëtabëya. Na kë mago, Grik gali lowene
mëglabë oneho bu Hibru gali lowene
mëglabë onehome wame motloma na
megali lamotloma, “Iniwa olë sobo hi
wesibime kë afolo mëglabë onehome
laitakefëmo, kwe sebobë seiju oneme hana
aitakefëmo.” 2 Këme nëgeme, we ita tële
Aposel, Jisasme lowene sle mëtletlabë
onehome gali mëtelëkakëma, bu belëme
migisitëma namëglame. Na bu mitisiya na
bume megali motloma, “Sebo hi wesibi
sa wege kë fa nogotlabë seme Gotobë
gali tëme lëkleha lalëtana. Kë lale nane.
Sebobë wegemuwe, Gotobë galiwa të
nogotokweflabë. 3 Këme nëgeme, afanino
na mësenëbanino, sobo somago, tobali ita
tële lale homehwi sle saelomo, këhiwesibi
sa wegebëme mogoutatla namëglame.
Lale lowenena mëtabëyabë home hwi
sle elomome. Na Gotobë Amtëtombabë
afutukuna kë tafamëglabë homemata hwi
sle elomome. Na sebo Aposel ho bume
kë hi wesibi sa wegebëme aniji nanoglo-
mame. 4 Kwe sebo kwe, Gotome gëgali
nëglelëkeflame na Gotobë gali onehome
okokwe nolokwefëmame.”

5 Iniwa oneho bu kë galime fleflesumu
lamëtla. Na bu Stivenme aniji motlola.
Stiven bu Gotome feilawamu lowene sle
tletle. Na Gotobë Amtëtombabë afutuku
bu mëta feilawa tëtabetle. Na bu Filip na
Prokorus na Nikanor na Timon na Parme-
nas na Nikolasname aniji motloma. Niko-
las bu Antiok life mago ho na bu Israelbë
afenëbonane. Kwebu Israelbëafenëbonibë
lotu tokwafe esogo tlelële. 6Bu kë tobali ita
tële ho, Aposel enënebë naba lime mitlija.
Na Aposel ho Gotome gëgali mëtlelëla, kë
home lëgaitame nalëgleme. Na bubë toba kë
hobë esomëta gogwamotoletëma, bumekë
wege fame aniji motloma.

7NaGotobëgali li life li lifefifijimëtlelëla.
Na Jerusalem lifate mëta, Jisasme lowene
sle mëgletlabë oneho bu feilawamu fata

mëtla. Na lotu lo mëta wege mëglabë ho
feilawamata, Jisasme lowene sle mëtletla.

Israelbë afenëboni bu Stivenme bubë lotu
eso enëne belëme mëtlelula, bume gali so
namëgëtatlame

8 Goto Stivenme tako lëgaitale lalële na
tako afutukumu tlële. Këme nëgeme Stiven
bu feilawa klelegowa wesibi onehobë
naba lime këme blëge blëge lotokwefëme.
9 Kwe fli ho bu Stivenbë gali tole hana
mëtletla na bume momata mëtlelëla. Kë
oneho bu Israelbë afenëbonibë li lotu lo
mago. Bu kë lotu lo mefë lamototla,
“Frimanbë lotu lo.”* Kë ho fli bu Sairini
lifate na Aleksandria lifate mago na fliye
bu Silisia na Esia provins mago. 10 Kë
ho Stivenbë gali boblo mëgëtatlame fene
kwe Gotobë Amtëtomba Stivenme lale
lowene tlële na bubë gali boblo hana
mëtëtatla. 11 Këme nëgeme bu fli onehome
uwabeli baliti mëtlëma, na megali mot-
loma, “Sobo Stivenme megali saso etatelo,
‘Sebo Stivenme waaholokwane tlola,
Mosesname, Gotoname tëbo gali latlome.’ ”
12 Na kë galina, onehobë, na Israelbë
afenëbonibë eso enënebë, naGotobë galime
okokwe moglomabë hobë wame lowene
tufiji mëtëtatëma. Na bu Stivenme fame
mutuja na Israelbë afenëbonibë lotu eso
enëne belë mëtlesula. 13 Na fli home mata
mëtlesuma,Stivenmegali sonamëgëtatlame.
Kë enëne megali lamëtla, “Kë ho Gotobë
tako lotu lome sisile lalotokwefle. Na Goto
Mosesme kë gali toglolebë tafa sle galime
mata itaita sisile lalotokwefle. 14 Sebo
bume meaholokwane latlola, ‘Nasaret
life mago Jisas bu Gotobë tako lotu lo
yayei lotleme, na Mosesbë anebo gali ëtani
afuninome kë tëglëmebë hihijika lëleme.’ ”
15 Na Israelbë afenëbonibë lotu eso enëne
iniwa, Stivenme feilawawëyamëtlelëla, na
bubë weniyane, enselbë weniyane fenene
mehwimotlotla.

7
Stiven Israelbë afenëbonibë lotu eso

enëneme gali të tëtatëme
1 Na Gotobë tako lotu lo mëta wege

lëglebë tako eso ho, Stivenme metakune
* 6:9 Friman gali melë galibëme gali mla, “Ho, li hobëwege afinamanawa kë fa lëgëtakefëtlebë na tokwafe bubë eso
ho, bume jine lelëkakleme,wege jwamanawa tafa nalëgleme.”

tlole, “Ju lowene lalene? Ebë gali, ho
jume kë so mëgëtatëyobë, nëgaline o sogëna
lamla.” 2 Na Stiven Israelbë afenëbonibë
lotu eso enëneme megali latlome, “O afani
na ayani, sobo aholokwane elo. Ëtani, se-
bobë tako afutukuna Goto, sebobë semle,
Abrahamme fata tletle. Kë olëna, Abra-
ham bu Mesopotemia provins mëta mana
tafa tle. Bu Haran lifatewa tuguju jwa
tle. 3 Na Goto bume megali tlole, ‘Jubë
home hune elëme. Na jubë life mata kile
elëme. Na jume lebotane gali kë nëtatëbë
life elëme ejume.’ 4Na Abraham bubë life,
Kaldia, kile tle. Na bu Haran lifate mëta
tafa tule. Abraham bolijaya wafi gli tle na
Goto, sebo ëje kë tafa nëglabë life elëme jine
telëbakle. 5 Kwe Goto bume kë lifebë flëke
afloko tokwëfo hana tlële. Weye. Hanane.
Kwe Goto bumemegali slewa latlole, ‘Kwe
tokwafe, bo jume ebë life nëglëme. Na kwe
kë life melëgëbeme, jubë na jubë bisem-
leninobë.’ 6 Goto bu Abrahamme li gal-
ime megali latlole, ‘Jubë bisemlenino bu
li life mëta tokwafe nibowai mugulame.
Na bu kë life enënebë wege manawa fa
mëtakefëtëmame. Na kë bisemlenime tëbo
mogotomabë tlibutu këniji 400. 7Kwe tok-
wafe bo kë onehome tëbo nogotomëme. Na
tokwafe bisemleni kë life kile mlame na
misiyame. Na ebë life kë nëgebë mëta
bome lotu mëlekefëtëname.’ 8 Na Goto gali
tle, Abraham bubë ato jibo tlë lotleme,
na bubë tokwafe fata mëglabë iko nëbalebë
ato jibo mata, satëtlë mogotometëmame.
Kë yayahuju melëme lëlekuju lëletëmeme,
bu Gotobë onehomumëtabëyamëglamemu.
Bu kë yayahuju hwi moglomana, Goto bu
Abrahamme kë gali sle toglolebë galime,
ita lowene mletlame. Na tokwafe, Abra-
hamnëbana tle. Bubëweniji Aisak. Kë nëba
tobali ita aona olë këniji tëtabe na bu kë
nëbabë ato jibo mana tlë tëtatle. Na Aisak
bu nëbana tle. Bubëweniji Jekop. Na bume
mata kë fene melë latotle. Na Jekop bubë
we ita tële nëbaleme mata melë latotome.
Kë we ita tële nëbale kë nëgebë bu sebobë
semlenino.

9 Jekopbë nëbale, bubë bolijahani
Josepme, tako moumou lamëtlelëla. Na
tëbo lowene memëtletla. Na bu Josepme,
li life mago enëne mëta balitime hihijika

mëtla, li hobëwegemanawa fa nalëtatleme.
Na kë enëne bume Isip lifatewa mëtlelula.
Kwe Goto buna mëtëtabo. 10 Goto bume
taitale, na iniwa tëbo wesibi bume kë fata
mëtletlebë, Goto bu sle totometle. Bu eso
ho Ferobë naba lime tiglibena, Goto bume
taitale na lale lowene tlële. Këme nëgeme
esohoFerobumetako tole latletlenabume
Isip lifate mago onehome tafa lëglelëmebë
eso home aniji tlole. Na bubë lo mago
iniwa wesibi hwi loglometlebëme mata
anijii tlole.

11 Tokwafe tako fone Isip lifate mëta na
Kenan lifate mëta fata tle. Na iniwa oneho
bu tëbo tafa memëtla. Na sebobë sem-
lenino bu hi wesibime afolo mëtla. 12Kwe
Jekop ebë gali aholokwane tle, hi wesibi
Isip life mëta kë mëbe. Na bubë nëbaleme
Isip lifewaotomeafina jine tlëme,hiwesibi
glo namugulame. Na bu mutuja hi wesibi
glome. Na hi wesibi glo mutula. Na ita
mitisiya. 13Na kë hi wesibi wafi yawemot-
loma na kwe bu ita mutuja na Josep bubë
bolijahanime gali tlome, ‘Bo Josep, sobobë
keinëba.’ Na tokwafe, Isip life mago eso ho
Fero, Josepbë ilawamago enëneme lowene
tletëme. 14Na kwe Josep, bubë bolijahani-
nome gali tlome, ‘Sobo eyeume. Na sebobë
aya, Jekopme gali ejuwelolome. Buna,
sebobë ilawa mago onehona, iniwa esijo
naegelome, Isip lifateme tafa naegelome.’
Na kë enënebë tabëi bu këniji, 75 oneho.
15Na kwe Jekop, bubë nëbalena, Isip lifewa
mitimiya na këme tafa mëtemola. Na tok-
wafe buna bubë nëbalena, këmëta fwa gigli
mëtemola. 16Na bu mogo, kë mago Sekem
lifewa mëtehwotuja. Na këme matëmatë
mëta gogwa mëtetula. Ëtani Abraham bu
kë matëmatë life, Hamorbë bowenenino
mago, balitina fa totle.”

17Na Stiven ita gali tle, “Ëtani Goto Abra-
hamme megali sle tlole, bubë afenëbonime
lëgaitametlemenawameenënebë tobamago
nëno lëleme. Na kë olë fata lëgleme lololi
lalële. Na Israelbë afenëboni bu Isip life
mëta lebutakomu fata mëtla. 18 Na kë
nalëwa, tiho eso ho Isip life mëta fata tle.
Kwe kë eso ho, Josep ëtani kë fa togotlebë
wege, lowene hana tletle. 19Na kë eso ho
bu sebobë semleninome sogëna latlomena
tëbo totome. Na bume gali tlome, ‘Sobo

iko nëbale fufu egelona kwe walujume
sahune elekefo, gigli namëglame.’ 20Na kë
olëna, bota Mosesme mana fu totle. Na
bu lale nëba klisomu fata mototlo. Botana
bolijayana hwelutuwa lo mëta aona yeme
mëtlëlo. 21 Tokwafe bume waluju mëta
gwa mutujetla. Na eso hobë boko hwi
tujuwelële na fa totle. Na bubë nëbaha
fata tletë. 22 Na Isip life enënebë iniwa
lale lowene, bume okokwe motlola. Na bu
gali anisasana anebo gali lëglebë ho tëtabe.
Na tatako kalëlego wege fa togotlebë afu-
tukuna ho tëtabe.

23Mosesbunili yafewe tlibutukënijiwafi
tle na bubë enëneme hwime lowene tle. Kë
enëne bu Israelbë afenëboni. 24 Na bu fe
tëkake, na Isip life mago home hwi tlole,
Israelbë afenëbo mago ho lime, tëkle to-
tle. Na bu fewa tëkakebë na bubë ilawa
mago home taitale. Na Isip life mago
home mogo nalë tëke tlole. 25 Moses
bu melowene latle, ‘Bubë enëne bume
melowene namëgletlame, “Goto bume wafi
aniji tlole, bume lëgaitame nalëglebëme na
Isip life mago nëno nalëglebëme.” ’ Kwe bu
këbëme lowene hana mëtletla. 26 Jowafe
niwa tëbe na ita Moses tuju. Na bu tlemalë
Israelbë afenëboni blalo momogli mëtëto
kë labu mëta hwi tlome. Na bu belë tu-
jutëme, bubë wame lëkle nalëgëtatëmeme
na gali tlome, ‘Hai! Sobo ilawa magofe.
Sobo sobolalo memomogli fëyeme etone?’
27Kwewamekë togotlebë ho,Mosesbë gali
fleflesu hana tletle. KëmenëgemeMosesme
so telëkakle, na gali metafu tëtatle, ‘Sebobë
eso home na sebobë tafa hwi eglotënabë
home jume ya aniji tolëne? 28 Ju bome
gli nalë tëke naeglonëmene, yame Isip life
mago home mogo nalë fene tëke tlole? Ju
bome melë naegëtanëmenë.’ 29 Moses kë
gali yafe aholokwane tle na bu Midian li-
fatewa ulime tlëboukaku. Bu kë mëta tako
tafa tule. Na mëse sei tlë. Na iko nëbale tële
fata totome.

30 Moses bu kë lifate mëta niliafewe
tlibutu këniji tafa tule. Na tokwafe, li olëna,
Moses ho jwa tabomëta, Sainai fatiniwayo
li mëta, tafa tle. Na ahojuna ti tokwëfo
hwi telokwakle. Na ensel kë ahoju mëta,
Mosesmemana fata tletle. 31Mosesklelego
metletle. Na bumelëme tole tle, lolime hwi

sle nalogloleme na këme nëgeme bu loliwa
tuju tle. Na Tako Ho bume megali latlole,
32 ‘Bo bisemlenibë,Abraham, Aisak, Jekop-
nabë Goto.’ NaMoses lili tle na ita kë ahoju
hwi loglolebëme uli metletle. 33 Na Tako
Ho gali tlole, ‘Jubë juba jibo hohwaga ele.
Ebë life ju kë mëta kë eglibebë, ebë bobë
life nëgeme. Bo kë mëta tafa nëgelëbë life.
34 Bo Isip life mago oneho, bobë onehome
kë tëbo mogotomabëme, wahwi nolomë.
Bo bubë elili afëflei lego waaholokwane
nolotemë. Ëje bo këme netujulë, bume
nëgaitamë nanëgelëme, Isip life onehobë
toba mago nëno nanëgelëme. Këme nëgeme
bo jume gali nolë, ju huju ele. Bo jume Isip
lifatewa ita jine nëgelëkakëme.’

35 Ëtani, Israelbë afenëboni bu Mosesme
boblo lamototla na megali lamotlola,
‘Sebobë eso home na sebobë tafa hwi
eglotënabë home, jume ya aniji tolëne?’
Kwe kë Moses fwa Goto jine tlële, Israelbë
afenëbonibë eso home tafa nalëgletëmeme.
Na bume Isip life mago nëno nalëgleme.
Goto bume kë ti tokwëfo wayo mëta
enselha fata tletle. Na bume kë wegeme
mana aniji tlole. 36NaMoses bume Isip life
mago tlelume. Na bu memelë klelegowa
wesibi blëgeblëge totome. Bukë klelegowa
wesibi Isip life mëta na Winowa Nutu*
mëta mata blëge blëge totome. Na bu ho
jwa yenëbawa life mëta, niliafewe tlibutu
kë asë tëglelëmebë olëna mata blëge blëge
totome. 37 Na kë Moses buwa, Israelbë
afenëbonimemegali latlome, ‘Goto, sobobë
ilawa mago ho lime aniji logloleme, bubë
gali të nalëgëtatëyome. Na bo, Gotobë
lowene mago gali të notokweflëbë ho
fene tafa nelë, bu mata mefata nalëgleme.’
38 Sebobë semlenino ho jwa tabo elëme
mutuja. Nakëme lokomutulelëyanaMoses
buna tafa tlelëme. Na bu Sainai fatiniwa
tokwale na Gotobë ensel bume gali mana
tlële. Na bu Gotobë gali fa totle. Kë
lale galibë seme ëhwati tafabëme lëgaitana
nalëgleme. NaMoses kë gali seme tlëna.

39 Kwe sebobë semlenino Mosesbë gali
boblo lamëtëtatla. Na bu Isip lifatewa, ita
muguja namëglabëme, tako tole memëtla.
40 Moses bu Sainai fatini mëta mana tafa

* 7:36 Winowa Nutu bubë weniji.

tole, na Israelbë afenëboni Eronme megali
motlola, ‘Moses seme Isip life mago kë
tëglesunabë, bume fëye wesibi fata loletle
nawa. Bu ita hana lëgetujuleme nawa.
Këme nëgeme, ju seme fëso li blëge blëge
etatëna, na bu Gotoha fata nalëgletëname.
Na bu seme lëgaitana nalëgleme na lo-
goutatëna nalëgleme na alëge lebotane
nalëtagutëname.’ 41Nakënalë bubulmakau
kleli nëba fëso blëge blëge totle. Na bu
kë bulmakau kleli nëba fësome, wesibi
ahojume mëtletla na bu kë sinikibome fle-
flesu nalëgletëmeme. Na bu tako hi wesibi
blëge mototla. Na bu kë blëge mototlabë
wesibime mana fleflesu mëtletla. 42 Këme
nëgeme, Goto bume yeolë latletëme. Na
bu kliji name, yeme name, sëgetoba name
lotu namëgletëmame. Na kë wesibi melë
latle, ëtani Gotobë lowene mago gali të
mototokweflabë hobë bogo mëta gali fene
tëbe. Kë galimelë, ‘Sobo Israelbë afenëboni,
sobo ho jwa tabo mëta niliafewe tlibutu
këniji tafa tëgelobë, sobo bulmakau kleli na
sipsip kleli tëtëkle tëtakefëyo na ahojume
ahojume tlekefo. Kwe sobo këha wesibi
bome nane totometëna. Weyewa. 43 Na
sobo kë asë eglelëlobë selë lotu lo, bobë
lotu lo nane. Weye. Bu sogëna goto
Molokbë lotu lo. Na sobo, sogëna goto
Refanbë sëgetoba weniyaneha wesibi, asë
elelëlo. Sobobë tobana kë blëge blëge
egotomobë wesibime fwa lotu eletemo.
Këme nëgeme bo sobobë life mago këme
hehë nëkaketëyome. Na some Babilon lifate
elëme jine nelëkakëyome na sobo Babilon
lifate sigli etokwaklome na tafa ekekome.’

44 Sebobë semlenino bu ho jwa tabo
mëta tafa mëtlana, bu Gotobë selë lo asë
lamëtlelëkefëtla. Kë selë lo bu melëme
lëlekuju tle, Goto bubë ku mëta tëtabe tëme.
Bu kë selë lo kë gliji mëtëglabë, bu iniwa
wesibi Goto Mosesme fene gali tlole, bu
këha melë lamototla. Na Goto, Mosesme
fene lebotane tëtatle, bu këha melë lamo-
totla. 45 Tokwafe, kë semleninobë nëbale,
bu kë selë lo ita fa mototla, na buna Jo-
suana mitisiya, kë life mago enënebë life
wame nagi hilika mototoma. Na Goto bu
kë life mago enëneme hehë tletëme. Na bu
kë selë lo kë life mëta lë mototla. Na kë
selë lokë lifeme tlibekëfebë,naesohoDevit

mana fata tle. 46Na Goto Devitme fleflesu
latletle. Na Devit Gotome takune tlole, ‘Bo
jubë tako lotu lo lalowa gliji nëgelëmene,
bobë semle Jekopbë afenëboni, këme lotu
namëglekefëtëyome?’ Kwe Goto kë lotu lo
glijime ehe hana tlole. 47 Kwe tokwafe
Devitbë nëba Solomon kë lotu lo gliji tle.

48 Kwe tako afutukuna Goto, bu ho
tobana gliji mëglabë lo mëta hana tafa
lëglekëfeme. Gotobë lowene mago gali të
totokweflebë ho fene gali tle. Bumegali la-
tle, 49 ‘TakoHomegali lalële,Heven life ebë
bobë tafa labu. Na ebë life kë nëgebëye, bo
juba këme gogwa nolë. Na bo kë iniwa we-
sibibë eso ho tafa nëletemë. Këme nëgeme
sobo fëye lo gliji egletënamene, bo këme tafa
nanëgelëme? Weye. Sobo bome lo habëna
gliji egletënamene? 50 Iniwa wesibi heven
lifemagonaebë lifemagobowablëgeblëge
totomë.’ ”

51 Na Stiven, Israelbë afenëbonibë lotu
eso enëneme, gali tlome, “Sobo aholo titiji
tabo enënemu. Sobobë lowene bu tëbo
lowenewa lëbetëyo, Gotome lowene jwa
mëgletlabë enënebë loweneha lëbetëyo.
Na sobo Gotobë gali aholokwane hana
elolo na esogo hana elelëlotelo. Sobo
Gotobë Amtëtomba galibë itaita boblo
latlo, sobobë bisemlenino fene boblo
mëtëtatla. 52 Sobobë semlenino bu Gotobë
lowenemagogali tëmototokweflabëhome
iniwame, wame lamotlokwefëma. Ëtani,
Gotobë lowene mago gali të mototokwe-
flabë ho fli, bu megali lamëtla, ‘Gotobë lale
lowenewa kë esogo lëglelëkefetlebë home,
jine lëglëleme.’ Na sobobë semlenino bu
kë gali metletëmabë enëneme mogo nalë
tëtëklemëtëtaya. Na Gotobë lale lowenewa
kë esogo lëglelëtlebë ho wafi tisi. Na Goto
bume fleflesu latletle. Kwe sobo bume
wame home yo tlomo na bume mogo nalë
tëkle mototla. 53 Goto bubë enselme jine
tlëme na bubë gali sebobë semleninome
mëtlëma. Na sobo kë gali waaholokwane
tletemo kwe sobo esogo hana tlelëtemo.”

Bu Stivenmemogo nalë anijina tëklemo-
totla

54 Israelbë afenëbonibë lotu eso enëne,
Stivenbë gali yafe aholokwane motlola.
Na enisusumu memëtletla. Na enino
këkë memototometla. 55 Kwe Gotobë

Amtëtomba Stivenme afutuku tlële na bu
heven elë hwi tokwake. Na Gotobë tako
elulego hwi telokwakëtle. Na Jisasme hwi
telokwakle, Gotobë tobamu toba elëme
tlibetle. 56Na Stiven gali tle, “Aholokwane
elo! Bo heven ino tikatabowafihwi nololë.
Na bo Gotobë life mago home hwi nololë,
Gotobë tobamu toba elëme lilibetle.”

57 Bu kë gali yafe aholokwane mëtla, na
Stivenme tako wame memotlola. Na bu
feilawa juwafemëtlanabubë tobanaaholo
titijimototoma. Na iniwahuhujumëtëkaka
na Stivenme hohwë mëtlëla. 58 Na bume
Jerusalem lifate mëglëbo elëme tobana
anisasana ki motokouja. Na aniji atome
mana sisike mëtletla, bume mogo nalë
tëkle namogotlame. Na bume gali kë so
mëtëtatlabë ho, bubë matawa mago hele-
tanëno ëho totohwa mototoma na falake
hobë elebo lime gogwa mëtla. Kë falake
hobë weniji Sol. 59 Bu anijina mana tëkle
mototla na Stiven Jisasme mana megali
telokwakle, “O Tako Ho Jisas, ju bobë
amtëtomba eli sa no elëtenë.” 60Nabu sëkefo
miti tafa tle na feilawa we tlole, “Jisas,
bome kë wame moglonabë onehome
kofaya asa wame elome, aholokwana sati
ele.” Bu kë galime wafi gali tlole na mana
tuku tëkake.

8
1aNa Sol, bu Stivenme kë tëklemototlabë

lowenebëme, helawawa latletëme.
Sol, bu Jisasme lowene slemëtletlabë one-

home tëbo totome
1b Stivenme kë tëkle mototlabë olëna,

Jisasme lowene sle mëtletlabë onehome,
Jerusalem lifate mëta kë tafa mëtlabë,
kë oneho mëta afina oto mëtla tëbo
namëtagumane. Këme nëgeme, Jisasme
lowene sle mëtletlabë oneho iniwa
Jerusalem lifate kilemëtlana Judiaprovins
na Samaria provins li mago life elëme
mëtlënëbouja. Kwe Aposel ho buwa,
Jerusalem lifate mëtamëtëtabëya. 2Gotobë
lale loweneesogomëglelëtlabëhofli, Stiven
mogome famototla namatëmatëmëta gwa
mutujetla na bume tako ye lamëtletlamu.
3Kwe Sol bu Jisasme lowene sle mëtletlabë
onehome tëbo totokwefëme. Bumelatotok-
wefëme. Bu li lo li lowa fe tokoukefëtëme
na onehome kë lo mago nëno tokoukëfe na
kalabusu lowa tlelukefëme.

BuJisasbë lalegali Samariaprovinsmëta
të mototla

4 Jisasme lowene sle mëtletlabë oneho,
bwa bwa lifate elë kë mëtlënëboujabë,
bu Jisasbë lale gali iniwa lifate mëta të
mëtëtagutla. 5 Filip Samaria provinsbë li
lifatewa tuju. Na bu kë lifemago onehome
ebë gali të tëtatëme, “Jisas bu Goto kë aniji
toglolebë ho na nëno lëglebë ho.” 6 Feilawa
oneho Filipbë gali aholokwane mëtla na
bu kë blëge totlebë klelegowa wesibi hwi
motlotla. Na këme nëgeme, bubë gali aholo
bo sle mëtëtagutla. 7Na bu Filipme mehwi
motlola, bu ahwane lebutako onehobë
ato mago hehë tletëme. Na kë ahwane
aflei tëbowa ëë memëtlële. Na kë onehome
lahunewa mototome. Na feilawa oneho,
elebo mogo tanënobë na elebo tëbonabë bu
lalowa mëtëtabëya. 8Këme nëgeme, ebë life
mago oneho bu tako fleflesu këmemëtla.

9Ho li, kë lifatemëta tafa tle, bubëweniji
Saimon. Bu itaita humë tlekëfe namemelë
olo tlësëme. Na lebutako oneho, Samaria
provinsmago,wesibibumelëkë tëglebëme,
klelego memëtletla. Kë ho bu megali
latlekëfe, “Bo tako letitabo ho tafa nelë.”
10 Na letitabo ho fli na manawa oneho,
kë hobë gali aholokwaneme, tako tole
lamëtla. Na bu megali lamëtla, “Kë ho kë
nëgebë, Gotobë tako afutukuna ho!” 11 Bu
kë tëglekëfebë wesibime, feilawa oneho
klelego lamëtlekefëtla. Na këme nëgeme
bubë lowene këme esogo mëtlelëkefëtla.
12 Kwe Filip, Goto onehobë eso home kë
tafa lëgletëmebë lale gali, të tëtatëme. Na
Jisas Klaisbë lale gali mata të tëtatëme. Na
oneho bu kë gali lowene sle mëtletla. Na
Filip bume baptais totome. 13 Na Saimon
bu mata kë gali lowene sle tletle. Na Filip
bume mata baptais totle. Na bu Filipna
asëmëtelo na iniwa klelegowawesibi Filip
kë totokwefëmebë hwi tlome na klelego
metletëme.

14 Aposel ho, Jerusalem lifate mëta kë
tafa mëtlabë, bu meaholokwane mëtla,
Samaria provins mago oneho bu Gotobë
gali lowene sle lamletla. Këme nëgeme bu
Pita name, Jon name këme jine mëtlëma.
15 Bu Samaria provinswa fwa mutulo, na
bu Gotome gali motlolo, bu kë onehome,
bubë Amtëtomba lëglëme nalëgleme. 16Filip

bume ëbame Tako Ho, Jisasbë weniji nawa
baptais totome kwe Gotobë Amtëtomba bu
belë tigisi tëme hana tle. 17 Këme nëgeme,
buGotomeafinagalimotlolonamana toba
gogwa motoletëmo na Gotobë Amtëtomba
bu belë tisi tëme.

18 Saimon bume mehwi tlome, bu toba
gogwa mëtletëmo na Gotobë Amtëtomba
bu belë tisi tëme. Këme nëgeme baliti
glo tle na Jonna Pitana belë tisi tëme na
gali tlome, 19 “Sobo kë afutukubë bome
enëna. Na bo mata ho lime toba gwa
nëgëtatëlëna, Gotobë Amtëtomba bu belë
ligisi tle nalëgleme.”

20 Kwe Pita bume gali tlole, “Gotobë
Amtëtomba, Goto manawa kë lëglënabë, ju
balitina hana fa egotleme. Hanane mu.
Ju këha tëbo lowene fëyeme lowene elene?
Juna, jubë balitina tëbo life mëta tëbo egli-
tame. 21 Jubë lowene Gotobë naba lime
lalowa hana lëbetë. Këme nëgeme, ju se-
bona Gotobë wegeme hana wege nëglame.
22 Ju kë tëbo lowenebë aholokwana ti ele,
na Tako Hobë gali eholeme, jubë aholabu
lowenebë sle nalëgëtatëme na aholokwana
ti lëletëme. Bu jume maninibo lëgletëme
nawa na jubë tëbo lowene aholokwana
ti lëletëme nawa o hanane. 23 Bo jume
walowene nëletë,mëmaune lowene jumëta
takomu lëbetë. Na ju tetëbo lowene mëta
fwa tei tafa elekëfe.” 24 Kwe Saimon, Pi-
taname Jonnamemetafu latëtatëme, “Sobo
Tako Home gali elolo, bome maninibo
nalëgletenëme. Na kë tëbo wesibi, sobo
bome kë gali eglonabë, bo belë migisitenë
jwa namëgletenëme.”

25 Na kwe Pitana Jonna, Jisasbë lale
gali të mëtëtatemo na Jisas bume melë
kë totomebë wesibime gali motlomo. Na
tokwafe Pitana Jonna Jerusalem lifatewa
mëtëyeu. Bu mëtëyeubë, na Jisasbë lale
gali, Samaria provinsbë fli life elëme, të
mëtëtagutemo.

Filip Jisasbë lale gali, Itiopia lifate mago
home të tëtatle

26 Gotobë ensel bu Filipme megali tlole,
“Ju sagli elëlemena nëgemowelëme eimeme.
Na Jerusalem lifate mago Gasa lifate elë
kë lugujubë alëge elëme ejume.” Kë alëge
bu ho jwa tabo mëta lëbe. 27 Na Filip

fe tëkake na kë alëge elëme time. Bu
alëge elëme wafwa temole, na Itiopia li-
fate mago home, kë alëge mëta hwi tlole.
Bu Itiopia lifatebë gavmanbë letitabo ho.
Na bu Itiopiabë eso mëse, Kandasibë bal-
iti tafa tlelëkefëmetëbë ho. Bu Jerusalem
lifatewaGotome lotume tugujubë këmago
tisi, 28 na bubë lifatewa luguju nalëgleme.
Bu hos kleli kë kiki mëglebë kalë loha we-
sibi, wesibi mëta tafa tole. Na bu Gotobë
lowene mago gali të totokweflebë ho, Ai-
saiabë bogo, hwi tlagwi. 29 Na kwe Go-
tobë Amtëtomba Filipme gali tlole, “Ju kë
kalë loha wesibi, wesibi li elëme ejume.
Na ju kalë loha wesibi, wesibina, mëglëbo
lëlë eyeu elome.” 30 Na kwe Filip loli elë
fëka tokou. Na mana aholokwane tlole,
kë ho bu Gotobë lowene mago gali të to-
tokweflebë ho Aisaiabë bogo hwi tlagwi.
Na Filip këme takune tlole, “Ju kë gali
wayobë lowene laletlene?” 31 Na bu tafu
tëtatle, “Ho li bubë wayo galibëme bome
okokwe jwa loglonëna, bo habëna lowene
sle nëgletelëmene? Ju kalë loha wesibi,
wesibi elë lalowa etokwalemene na bona
weife tafa nelome.” Na Filip bu kalë loha
wesibi, wesibi elë fe tokwake.

32Gali bu kë hwi toglolebë,megali lalële,
“Bu kë home sei mutujuwelëtëma, sip-
sip kleli mogo nalë tëkleme fene sei mu-
tujuwelëtëma. Na kë ho bu ëfalëbo ji
hana totle, sipsip kleli nëbalebë hobo fene
le mëlëmetëma na bu afëflei mëgle jwa.
33Bume tiniji galina galimotlola. Na bume
onehobë gali aholokwane moglomabë ho
belëme mëtlelutëma. Kwe bume blawa so
mëtëtatla na blawa tëkle mototla. Bume
mogo nalë tëkle mototla na bu hana tafa
lële. Këme nëgeme bu nëbale tafa jwa këme
mletla.”

34Këhokëgalihwi tlolenaFilipmemana
takune tlole, “Bo jume takune nolë,Gotobë
lowene mago gali të totokweflebë ho, bu
yalëme gali tletlene? Bu bume gali tlene o
bu li home gali tletlene.” 35Na kwe Filip kë
home gali okokwe tlole. Bu Aisaia kë yahi
tëglebë wayo gali afina okokwe sle tlole na
bu Jisasbë lale galime mata okokwe tlole.
36-37Tlemalë bu kë alëge elëmemëtëyeubëë
na tu helefo elë fwa mutulo. Na kë ho gali

tlole, “Ju hwi ele, tu ekë lemule. Ju bome
lalowa baptais egëtanëmene?”*

38 Na kwe, kë letitabo ho, bu hos kleli
kë asë lëglelëlebë home gali tlole, “Ju hos
kleli lëkle etle.” Na bu Filipna kë tu elë
kle mëtëtëkako na Filip bume baptais teto-
fakle. 39Nabu tukilemëtelonahelefowa fe
motokoko. Na Gotobë Amtëtomba Filipme
kë mago latëglelulewa. Na kë letitabo ho
bume ita hana hwi tlole, kwe kë ho bubë
lifatewa fleflesuna tuju. 40 Na Filip bu
Asdot lifatewa hokweinawa lafwawa tule.
Na Jisasbë lale gali li life li life meta te
tëtagutëmenamanaSisaria lifewa fwa tule.

9
Sol lowene hihijika tle

1 Kë nalë, Sol bu mana anisasana gali
tlekëfe, “Bo, Jisasme lowene sle mëtletlabë
onehome, mogo nalë tëbo nogotomëme.”
Na bu Gotobë tako lotu lo mëta wege
lëglebë tako eso ho elëme tujutle, 2na bume
takune tlole, “Ju Israelbë afenëbonibë lotu
lo hwi moglokeflabë home, Damaskus life
mëta kë tafa mëglabë, pasë lalowa yahi
ekaketëmemene?” Na kwe Gotobë tako
lotu lo mëta wege lëglebë tako eso ho pasë
yahi tletëme na Solbë tobame tlële. Kë
pasë megali lala, “Sol, Jisasme lowene
sle mëtletlabë onehome hwi loglomena,
kwe lalowa fafa malële na kalabusu lowa
sike malële na Jerusalem lifatewa sei
lëlëkakimeme.” 3 Na këme, Sol Jerusalem
lifate kile tle na Damaskus lifate elëme
tuju. Bu Damaskus lifatewa tuhu lëgleme
kofene, na heven life mago elulego mana
hokweinawa lafatawa tletle na bume ini
lamuwa totle. Kë elulego takomu. 4Na Sol
lifeme latitigowa. Na bu li hobë we lego
aholokwane tlole na bu këme gali tlole,
“Sol, ju bome fëyeme tëbo etakefënëne?”
5Na Sol takune tlole, “Tako ho, ju yalëne?”
Na bu tafu tëtatle, “Bo Jisas, ju bome tëbo
latakefënë. 6 Te! Huju ele. Na Damaskus
lifate elë ejume na këme eoutabeme. Na
ho li jume gali loglëme na ju kë iniwa gali
saesogo sle elelëmetle.”

7 Solna kë mutujabë ho klelego
memëtletla, na gëgali hana mëtla, ëfasuna
tafa mëtla. Bu gali lego aholokwane
motlola, kwe kë home hwi hana motlola.
8Na këme, Sol huju tle na bubë naba yafe
tika totomekwebuwesibi hwihana tlome,
bubë naba kilego mëtletleme nëgeme.
Këme nëgeme bume tobame fa mototla na
Damaskus lifatewa nasi mëtëtagula. 9 Bu
naba kilego tabo tëgëtabebëë aona olë latle.
Na kë aona olëbë bu hi jwa tafa tle.

10Na Jisasme lowene sle lëgletlebë ho li,
Damaskus lifate mëta tafa tle. Bubë weniji
Ananaias. Na bu nimitelë hwi tle, na Tako
Ho Jisas bubë weniji fë tëtatle, “Anana-
ias.” Na Ananaias tafu tëtatle, “Tako Ho,
bo mana ekë.” 11 Na këme, Tako Ho, me-
gali tlole, “Ju huju eleme, na alëge mefë
lamotla, Ininiwa alëge, ju kë belëme ejume.
Na ju Judasbë lowa ejume na ho li Tarsus
lifate mago kë mëta tafa lële na ju takune
eletleme, ‘Tarsus life mago ho hameta
lëtabene bo hwi nanoglolëme.’ Kë hobë
weniji Sol. Bu Gotome mana kë gëgali
lëlelëkefle. 12Kë ho bu nimitelë mehwi tle.
Li ho, bubë weniji Ananaias, bu tëkaklutle
na bubë toba gogwa toletle, bu naba tika
namëgletleme.”

13Na Ananaias bubë gali metafu tëtatle,
“Tako Ho! Lebutako oneho, kë hobë
lakaleme wagali motlona. Bu Jerusalem
lifate mëta, jubë onehome memelë tëbo
wesibina tëbo lamotokwefëma. 14 Na
ëje bu Damaskus lifatewa tisi, jume
kë lotu mëgletëyobë onehome kalabusu
nalotomeme. Na lotu lomëtawegemëglabë
eso ho bu wesibi kë ho melë nalëglebëme
halawa lamëtletla.” 15 Kwe, Tako Ho,
bume gali tlole, “Ju Sol belë eiju. Kë
ho bu bobë wege home fata lëgleme. Bo
bume wafi aniji tlolë, Israelbë afenëboni
mëtabëya jwa mëglabë enëneme, na bubë
eso enëneme na Israelbë afenëbonime,
bobë gali të nalëgëtatëmeme, na bu bome
lowene sle mëletëname. 16 Na bo bume
meolafa nëtatelëme, ‘Bu bobë galiwa të
logotlena,memelë tetëbowesibi bume fata
mëgletleme.’ ”

* 8:36-37 Fli lowene ho bu melowene lamëtla, li gali mana lëbe kë gali mëta. Kë gali melë lëgëbelalële, “Na Filip gali
tlole, ‘Ju Jisasme lowene sle egletlena kwe bo jume lalowa baptais nëgëtëme.’ Na bu këme tafu tëtatle, ‘Bowafi lowene
sle nëletelëfe, Jisas Klais bu Gotobë nëba.’ ”

17 Na Ananaias, Sol kë tafa lëglebë lowa
tuju. Na lowa tëkaklu. NaSolme tobagogwa
toletle na megali latlole, “Afa Sol, Tako
Ho Jisas bu jume alëge mëta olafa tletë.
Na buwa bome jine lelëfakënë, jubë naba
tika namëgletëme na Gotobë Amtëtomba ju
belë naligisitëme.” 18Ananaias kë gali wafi
yawe tlole, na hokweinawa, mo lënëboha
wesibi, Solbë nabamagomititigo tle na bu
ita hwi tekake. Na bu huju tle na Ananaias
bume baptais totle. 19a Na tokwafe Sol hi
wesibi hi tle na afutuku bume ita tisi tle.

Sol Jisasbë lale galiDamaskus lifatemëta
të totle

19b Sol Damaskus lifate mëta, Jisasme
lowene sle mëtletlabë onehona fli olëwa
tafa mëtla. 20 Na kwe, bu Israelbë
afenëbonibë lotu lowa mana latujuwa, na
galimetë latëtatëme, “JisasbuGotobënëba.”
21 Iniwa ho, Solbë gali kë aholokwane
motlolabë, klelegomu memëtla. Na bu
megali lamëtla, “Kë ho kë nëgebë, Jisasme
kë lotu mëtlekefëtlabë onehome, tëbo to-
tokwefëmebë ho. Bu Jerusalem lifate mëta
melatotokwefëme. Na ëje ebelë kë ligisibë
mata, kalabusu lowa nalëglelumeme, na
bume lotu lo mëta wege mëglabë eso
ho belë lëglelume nalëgleme, Jerusalem
lifatewa.”

22 Kwe Goto Solme afutuku tlële na
bu kë afutukuna Israelbë afenëbonime,
Damaskus life mëta kë tafa mëtlabë,
kalëlego gali të tëtatëme. Sol megali slemu
latlome, “Goto Jisasme kë aniji toglolebë,
bubë onehomenënonalëglebëme.” Israelbë
afenëboni, Solbëgali yafeaholokwanemot-
lola. Bubë gali habëna tafu mëgëtatlamene?
Bu gali olafa slemu tëgëtatëmeme nëgeme.

Israelbë afenëboni bu Solme wame mot-
lola

23 Lebutako olë wamutuju na Israelbë
afenëboni lokomëtlelëyanagali slemototla,
Solme mogo nalë tëkle namogotlame.
24Kwe Sol bume kë famëtëtatlabë gali waa-
holokwane tletëme. Na Israelbë afenëboni,
olëli olëli na klabë, Damaskus lifatebë
lëglesibë ino ëfo li mëta, sei mëtlëkefëtla,
Solme mogo nalë tëke namoglolame.
25 Kwe klabë kuna, Solbë yabeni, bume
kë lifate mago tako lëglesi mëglëbo li elë
mitilekola. Na Solme tatijiha wesibi mëta

tuku mëtla na bu kë mëta tafa tokoke
na tabana kesi mototla, na kë manogwa
lëglesi mëglëbo elëme alabujuwa tuku
mëtëmalitaya. Na bumana tuju.

Sol Jerusalem lifatemëta tafa tle
26 Tokwafe, Sol Jerusalem lifatewa tuju,

Jisasme kë lowenemëgletlabë enënena loko
namëglame. Kwe bu iniwa uli lamëtletla na
melowene lamëtletla, “Bu Jisasme lowene
lëgletlebë ho nane.” 27 Kwe Barnabas
Solme lataitale, na Aposel ho belë sei
tlële. Na bume gali tlome, “Sol Tako Ho
Jisasme alëge mëta wafi hwi tlole. Na
Tako Ho Jisas bume wagëgali tlelële. Na
Sol mata, Damaskus lifatebë onehome,
Jisasbë gali të tëtatëmebëme, uli hana tle.”
28 Barnabasbë gali aholokwane motlola
na Aposel enëne lowene mëtla, “Nëgalife.”
Këme nëgeme, Sol bu Aposelna, Jisasme
kë lowene mëgletlabë onehona iniwa tafa
mëtla. Nabuna iniwa Jerusalem lifatemëta
asë mëtla. Na bu Jisasbë gali onehome
të tëtatëmebëme uli hana tle. 29 Na bu Is-
raelbë afenëboni flina, Grik gali kë lowene
mëtlabë, Jisasbë galime gëgali tlelëme na
bume momata lamëtlelëla. Kwe bume
melowene mëtletla, “Sebo habelë nogot-
lamene, bume mogo nalë tëke nanogot-
lamefe?” 30 Jisasme kë lowene mëgletlabë
oneho kë wame gali aholokwanemëtla, na
bu Solme Sisaria life elëme mëtlelula na
Tarsus life elëme jine mëtelëkakla.

31Na kwe kë nalëwa, Jisasme kë lowene
sle mëgletlabë oneho, Judia provins na
Galili provins na Samaria provins mëta
lalowa tafa mëtla. Ho bume hana tëbo to-
tome. NaGotobëAmtëtombabumeafutuku
tlëme. Na iniwa bu itaita Jisasbë tolewa
esogomëtlelëkefëtla. Na lebutako oneho bu
Jisasme lowene sle mëtletla.

Pita Ainiasme sle totle
32 Pita li life li life elëme asë tëbelëfa. Na

bu Lita lifewa tuju na kë life mëta, Gotobë
onehona tafamutula. 33Nabukë lifemago
ho li hwi tlole. Bubë weniji Ainias. Bubë
iniwa elebo mogowa. Bu tëgëbe tëgëbewa
latle. Na bu tobali ita aona tlibutu këniji
melë latle. 34Na Pita bume megali latlole,
“Ainias, Jisas Klais jume elë sle lëgetame.
Ju huju ele na jubë ni labuku mana hohlo
etleme.” Nabuhokweinawahuju tle. 35Na



Aposel 9:36 134 Aposel 10:9

iniwa oneho, Lita na Saron lifate mëta kë
tafa mëtlabë, Ainias kë sle tëglebëme hwi
mëtla na Jisasme lowene sle mëtletla.

Pita Tabitame gli mago huju tëtamë
36 Jisasme lowene sle egletlebë mëse li,

Jopa lifate mëta tafa tle. Bubë weniji
Tabita. Bu Grik galina bubë weniji mefë
lamëtëtaya, Dorkas. Iniwa olë bu iniwa
onehome taitakefëme. Na bu wesibi jwa
onehome, hi wesibi na fli wesibina mata
tlëkefëme. 37Na kë olëna, bu atowelili tle na
gli tle. Na bu mogo tuna swa mëtëtaya. Na
matawa kë ke togolebë lo kemëta gwamo-
totaya. 38 Jopa life bu Lita life li mëta lëbe.
Na Jisasme lowene sle mëtletlabë oneho
gali meaholokwane mëtletla, Pita Lita life
mëta tafa lële. Këme nëgeme bu tlemalë
home, Pita belë këme jine mëtlëma. Bu
Pita belëme fwa mutulo na bume megali
motlolo, “Ju sebobë lifewa hokweinawa
saesi. Ju ahuta asa ele.” 39 Na Pita kë
tlemalë hona mutuja. Na bu kë lo elëme
fata tle. Na matawa kë ke togolebë lo
kewa sei motowelëlo. Na seiju one iniwa,
Pita belëme mitisitla na ye mëtlekefëya. Na
Tabita, tuja ato mana tëtabena, kë susu to-
tomebë ëho, Pitame lebotanemototometla.
40NaPita bu iniwa onehomekëmagohehë
tëkaketëme. Na sëkefomiti tafa tëtëkake. Na
mana Gotome gëgali tlelëkakle. Na kë gëgali
yawe tlole, na bu kë mëse mogobë li elëme
swaya tokoke na gali tolë, “Tabita, ju huju
ele.” Na kë mëse naba hobo tika totome
na Pitame hwi tlole na huju tle na tafa
tëkake. 41 Na Pita bume tobame fa tëtamë
na huju tetokwakë na bu hujuna tlibe.
Na Pita, seiju oneme na Jisasme lowene
sle mëtletlabë onehome, gali telokwakëme,
migisitla namëglame. Na bu bubelë mi-
tisitla. Na bume lebotane tëtatëme, Tabita
tuja ato mana ekëne. 42 Na kë gali, Jopa
lifemëta asë tëbelëfatle. Na lebutako oneho
Jisasme lowene slemëtletla. 43Na Pita Jopa
life mëta lebutako olë tafa tle. Bu ho lina
tafa mëtelo. Bubë weniji Saimon. Kë ho
kë nëgebë, bulmakau kleli jibo slesle totok-
wefëmebë ho, kibomëgle lime.

10
Ensel Korniliusme fata tletle na bume

gali tlole

1Ho li, Sisaria lifate mëta tafa tle. Bubë
weniji Kornilius. Kë ho bu Rom life gav-
manbë, wame home boblo mogotomabë
enënebë eso ho. Na bu we lujuafe we
wame home boblo mogotomabë enëneme
tafa tlelëme. Kë enëne, bu Itali lifate mago
enëne. 2Kornilius bu Gotobë tolewa esogo
tlelëkefëtle. Na buna, bubë nona, nëbalena,
na bubë lo mëta kë tafa tëglelëmebë
enënena, Gotome lotu melekefëtla. Bu
Israelbë afenëboni, wesibi jwa kë tafa
mëtlabëme, taitakefëme na baliti tlëkefëme.
Na bu Gotome itaita gëgali tlelëkefle. 3 Olë
li, taboklë klijina, bu Gotobë enselme
nimitelëha wesibina hwi tlole, bubë lowa
tëkaklitle. Na bume megali latlole, “Kornil-
ius!” 4 Kornilius enselme hwi tlokweflebë
na uli metletle na gali tlole, “Tako ho,
fëyemene?”
Na ensel këme gali tlole, “Ju Gotome kë

gëgali eglelëkeflebë, bu kë gali waaholok-
wane lolokwefë. Na juwesibi jwaenëneme,
wesibi kë eglëkefëmebëme, Goto wahwi
lolotë na bu jume tako fleflesumu lalëletë.
5Eli ju hoflime Jopa lifewa sajine elëme, ho
lime hohwi namugutatlame. Bubë weniji
Saimon na bubë li weniji Pita. Na bume,
gali mujelëlame, ju belë ligisitë nalëgleme.
6Na kë ho, bubë wenisa Saimonbë lo mëta
lëtabe. Kë ho bu bulmakau kleli jibo sle sle
lotokwefëmebë ho, kibo mëglelime. Bubë lo
nutu helefo li mëta lilibetle.”

7 Ensel Korniliusme wafi gali tlole na
kile totle. Na Kornilius bubë tlemalë
wege home na jowa wame boblo lo-
gotlebë home gali telokwakëme, bu belë
migisitla namëglame. Kë wame boblo
logotlebë ho mata Gotobë tolewa esogo
tlelëkefëtle. Na bu Korniliusme feilawamu
taitakefle. 8 Aomalë mitisitla na Kornilius
iniwa wesibi bume nimitelë mëta kë fata
mëtletlebëme gali tlome. Na kë aomalë
home Jopa life elëme jine telëkakëme,
Saimon Pitame hohwi namugutatlame.

Pita nimitelëhawesibi hwi tle
9 Kornilius kë jine tëglëmebë ho mutuja

na alëgemëta jowa klabëwa ni mëtebëya na
ita kë mago huju mëtla na mutuja. Mu-
tujabë na kliji ku mëta tlibe bu Jopa lifate
lololi mototla. Na kë olëna, Pita matawa
kë ke togolebë lo ke elë tokwale, Gotome

gëgali nalëglelëleme. 10 Pita bu fone latle
na hi wesibi hime tole tle. Bu hi wesibi
mana slemototokwefëmanabunimitelëha
wesibihwi tle. 11Namatafa inoha latikawa
tëkaketle na tako lablab ëhoha wesibi kë
mago tuku tëmalitatle. Nilina taba kë ëho
mëta jejelë wako elëme këkesi mëtletle na
mana tuku tëmalitatle. 12 Kë ëho mëta,
memelë kleli na memelë taiju na memelë
tato na memelë fole kë mëta motowelibe.
(Israelbë afenëboni bu këha wesibi hana
hihi mëlekefëya. Bumelowene lamëtla, “Bu
kë wesibi hi mëglana kwe bu Gotobë naba
lime tëbo miglitayame.”) 13 Na Pita gali
lego aholokwane tle na megali tlole, “Pita
ju huju eleme na kë hiwesibi tëtëkle etame
na hi eleme.” 14 Kwe Pita gali tle, “Weye.
Tako Ho, bo hanane mu hi nëgelëme. Sebo,
Israelbë afenëboni, këha wesibi hihi hana
nëlekefëya. Sebo melowene nanëla, ‘Ebë
wesibi hi nëglana kwe sebo Gotobë naba
lime tëbo nanilitaya.’ Bo ëtani kë nëgebë
na ëje mana ekë bo këha wesibi hihi hana
nelë.” 15 Na kë ëfalëbo lego Pitame ita gali
tlole, “Wesibi Goto megali kë lëglebë, ‘Ebë
lalehiwesibi,’ jumegali asaele, ‘Ebë tëbohi
wesibi.’ Weye.” 16Na kë gali lego kë galime
aowafe gali tlole na mana kë ëho matafa
elëme lakiwa tokwake.

17 Na Pita kë nimitelë mana lowene
tlekefëtlebëë na Kornilius kë jine tëglëmebë
ho mana fata mëtëkakija. Bu fli home
afina metakune motloma, “Saimonbë lo
hametane?” Bu mitisiya, na Saimon këme
tafa tëglebë lo ino ëfome mitejuwelikwëya.
18 Na gali motloma, “Saimon Pita ebë lo
mëtamana tafa lëleneohanane?” 19Pita bu
kë nimitelë gali mana lowene tlekefëtlebëë
na Gotobë Amtëtomba bume mana gali
tlole, “Aholokwane ele! Jume aomalë
ho jume kë hohwi mëtagitëyo. 20 Ju huju
elëme na kë home esune eglëmebëme
kle etëkakeme na buna eyeume. Ju
buna egëyeume tutune asa ele. Bo jine
nelëbakëmetë.”

21 Na kwe Pita kë ho belë kle tëtëkake
na gëgali tlelëme, “Sobo kë hohwi etatelobë
ho, ta bo ekë. Sobo fëyeme esijone?”
22Na bu megali mëtla, “Wame home boblo
mogotomebë enënebë eso ho, Kornilius, bu
jine telëbakëna. Bu lale lakalena homu
na bu Gotome lotu lëlekefëtlebë ho. Na

Israelbë afenëboni iniwa melowene lam-
letla, ‘Bu lale lakalena homu.’ Na Gotobë
ensel bume wagali tlole, ‘Ju ho flime, Jopa
lifewa jine elëkakëmeme, Saimon Pitame
ju belë mëglesula namëglame. Na ju bubë
gali aholokwane naeglotleme.’ ” 23 Na Pita
kë aomalë home lowa nëno tle na këme
weife ni tlebëme. Na olobalë bu nani kë
mago iniwamutuja. Na Jisasme lowene sle
mëtletlabë oneho fli, Jopa life mëta kë tafa
mëglabëmata bume esogomëtlelëma.

Pita Korniliusbë lowa tuju
24 Bu mutujabëë na alëge mëta ni

mëtebëya. Na li olëna Sisaria lifatewa
fwa mutula. Korniliusbë ilawa mago
enënename, na bubë yabeniname, bu wafi
gali tlagume. Na bu wafi loko mëtëkakija
na Pitame mana hwi mëtletla. 25 Pita
Korniliusbë lowa fata tule na lowa tëkaklu.
Na Kornilius, Pitabë li elë tisi tle na
sëkefo miti tafa tletle na Pitame lotu tletle.
26 Na këme Pita huju tetëbakle na gali
tlole, “Ju huju ele. Bo melë, howa, ju
fenene. Ju melë asa ele.” 27 Na Pita buna
gëgali mëtelobë na oneho buna iniwa kë
mitisiyabë lowa mëtëkakluja. Na Pita këme
hwi telujuwelëme, lebutako oneho loko
mëtelujuwelëya.

28 Na Pita bume gali tlome, “Sobo
walowene elo. Sebo Israelbë afenëboni
kwe memelë nanëla, Israelbë afenëboni
mëtabëya jwa mëglabë enënena hana loko
nëglelëyame na sebo buna hana tafa
nëglame. Kwe Goto bome melebotane
latëtatenë, bo melowene asa manelë, ‘Fli
enëne bu Gotobë naba li mëta tëbowa
mëtabëya.’ Weye. 29 Këme nëgeme, sobo
kë gali tëgelokwakënabë gali hana boblo
nëtatëyo, bo hokweinawa këme tisi. Na
bo some takune nëlëyo. Bome sobelë
nigisibëme, fëyeme gali telokwakënane?”

30NaKorniliusbukëmegali tle, “Aonaolë
wamutuju,wesibi bomemana fata tletenë.
Kë wesibi melë latle. Taboklë klijina, ebë
fenene, bobë lo mëta tafa telë na Gotome
gëgali tlelëlë. Bo Gotome gëgali tëglelëlëbëë
namana ho li bobë lime latlikakiwa. Bubë
ëho kliji fene u tletle. 31Na bu gali tle, ‘Ko-
rnilius. Ju Gotome kë gëgali eglelëkeflebë,
bu waaholokwane lolë. Na ju wesibi jwa
enëneme, wesibi kë eglëkefëmebëme, Goto
wahwi lolë. 32 Na ju ho flime Jopa lifewa

sajine elëkakëme, na Saimon Pitame na-
gali mugujelëlame, ju belë naligisi tëme.
Kë ho, bowenisa Saimonbë lo mëta tafa
lële. Kë Saimon bulmakau kleli jibo sle sle
lotokwefëmebë ho, kibo mëglelime. Bubë
lo nutu helefo li mëta lilibetle.’ 33 Këme
nëgeme, bo fli home ju belë hokweinawa
këme jine telëkakëmë. Na ebë lakale, ju
yaha esitënamu. Na ëje sebo iniwa Gotobë
naba lime ekë nëtabëya nëtabëya. Na Tako
Ho jume kë tëglëbë gali, sebo aholokwane
nanëgletlame.”

Pita Korniliusbë lomëta gali të totle
34 Na kwe Pita megali latle, “Nëgalimufe.

Bo walowene nelë. Habëtabo onehobë,
Goto iniwa metole lalëletëme. Bu Is-
raelbë afenëbonime fwa nane tole lëletëme.
35 Iniwa oneho, Gotome lotu mëlekefëtlana
na lale lowenewa esogo mëlelëtlana,
kwe Goto këha onehome tole lalëletëme
na lalaitame. 36 Goto seme Israelbë
afenëbonime kë lëglënabë gali, sobo wafi
lowene eletelo. Na kë lale gali melë
lëgëbetle lalële, ‘Jisas Klais bu iniwa one-
hobë eso home tafa lëletëmeme. Jisas seme
kaiselo laitakefëna, sebo Gotona yonane
nanëglabëme.’ 37 Sobo walowene elo. Ëtani,
Jon bu gali të tëtatëme, baptais namëglame.
Na bu lebutako onehome baptais totome.
Jon bu onehome wabaptais totome na
mana kë olëna Jisas Israel life mëta lebu-
tako wesibi totometëme. Kë wesibi bu
Galili provins mëta afina oto tle. Sobo kë
wesibime wafi lowene eletelo. 38 Sobo ebë
walowene elo. Goto bu Nasaret life mago
Jisasme aniji tlole na bubë Amtëtomba
na tako afutuku bume tlële. Na Jisas
bu kë afutukuna li life li life asë tëbelëfa
na onehome taitame. Goto buna tafa
mëtëgelome nëgeme, na iniwa oneho Satan
këyage totomebë,bu iniwawasle tëtagume.
39 Na iniwa wesibi, Jerusalem lifate mëta
na Israelbë afenëbonibë li life li life mëta,
Jisasmelëkë totomebë, sebowafihwi tlola.
Na wesibi melë kë totomebë, kë gali këme
të nëtatla. Na bume mogo nalë ti mëta
bu mëtla. 40 Kwe tële olë mutuju na aona
olëbëna Goto bume gli mago mana huju
totle. Na bumeolafa tëtagutëme, onehohwi
namoglolabëme. 41Kwe Israelbë afenëboni
iniwa, bume nane hwi motlola. Weye.

Goto ëbame sebo Aposel home waaniji
tlome, bume ita hwi nanoglolame na bubë
gali të nanëgëtatlame. Na bu matëmatë
mago huju tëglena, sebo buna hi tla. 42Na
bu seme anisasana gali tlona, bubë lale
gali iniwaonehome tënanëgëtatëmame. Na
sebo onehome metë sle nanëgëtatëmame,
‘Goto Jisasme waaniji tlole, gigli mëtlabë
onehobë lowene na mana tafa mëglabë
onehobë lowene abiabi hwi lolotëmeme na
mana lëselokwame.’ 43 Ëtani, iniwa Gotobë
lowene mago gali të mototokweflabë
ho, Jisasme megali lamëtletla, ‘Iniwa
oneho ebë home kë lowene sle mëgletlabë,
Goto bubë tëbo lowenebë aholokwana ti
lëgletëmememu.’ ”

Gotobë Amtëtomba Israelbë afenëboni
mëtabëya jwamëglabë enëne belë tisi tëme

44 Pita gali mana të togotlebëë, na
Gotobë Amtëtomba, Gotobë gali kë
aholokwane mëglabë onehome mana tisi
tëme. 45-46 Këme nëgeme bu lili anigawa
galina gëgali mëtla na Gotome bibita
mototla. Këme nëgeme, Jisasme lowene
sle mëtletlabë oneho, Pitana kë mitisiyabë,
hwi motloma na klelego memëtletëma na
megali mëtla, “Hwi elo, Israelbë afenëboni
mëtabëya jwa mëglabë oneho, Goto bubë
Amtëtomba bumewalëlëme.” Na Pita bume
megali latletëme, 47 “Gotobë Amtëtomba
kë enëneme wafi lisitëme bu ëbame seme
fene tisitëna. Ho seme ebë onehome tu
mëta baptaisme hana lëklemëgëtaname. Bo
melowene nanelë, ‘Sebo bume lalowa bap-
tais notomame.’ ” 48 Na Pita kë onehome
megali latlome, “Sobo Jisasbë wenijina
baptais elomo.” Na Pita bume baptais
totome. Na bu Pitame takune motlola,
buna habenuju olë tafa namëglame.

11
Pita bume kë fata tëgletlebëwesibime gali

tlome
1 Aposel ho na, Jisasme lowene sle

mëtletlabë oneho flina, Judia provins mëta
kë tafa mëtlabë, bu megali aholokwane
mëtla, Israelbë afenëboni mëtabëya jwa
mëglabë enëne, Jisasbë gali lowene sle
lamëlëtla. 2 Pita Jerusalem lifatewa tugu-
juna, na Jisasme lowene sle mëtletlabë
oneho fli bume wame gali memotlola.

Kë enëne bu melowene lamëtla, “Bu ato
jibo tëtlë mogotomabë lakale esogo sle
mëglelëlabëme feilawa afutuku mëtla.” 3Bu
megali motlola, “Ju ato jibo tëtlë jwa
motomabë hobë lowa fëye esome tëkaklune
na buna fëyeme hi telulone?”

4 Na kwe, iniwa wesibi bume kë fata
mëtletlebë, Pita këme gëgali tle. Bu me-
gali tle, 5 “Bo Jopa life mëta tafa telë
na bo Gotome gëgali tëglelëkeflëbëë na bo
nimitelëha wesibi mana hwi telë. Bo tako
lablab ëhohawesibi hwi tlolë,matafamago
tuku tëmalita. Nilina taba kë ëho mëta
jejelë wako elëme këkesi mëtle na mana
tuku tëmalita. 6 Bo kë wesibi lowene sle
nanëgletemëme na bo kë ëho elëme mana
hwi sle telokwaklë. Na bo mehwi tlomë,
memelë tobaluku kleli na memelë waluju
mago kleli, na memelë tato na memelë
taiju na memelë fole. Israelbë afenëboni
bu këha wesibi hana hihi mëlekefëya. 7Na
ëfalëbo lego bome megali tlonë, ‘Pita ju
huju ele na wesibi tëtëkle etamë na hi
elëme.’ 8 Kwe bo megali telë, ‘Tako Ho,
bo hanane mu hi nëgelëme. Sebo, Is-
raelbë afenëboni, këha wesibi hihi hana
nëlamu. Sebo melowene nanëla, “Kë we-
sibi hi nëglana kwe Gotobë naba lime tëbo
nanilitaya.” Këme nëgeme këha wesibi hi
hana telë, bo ëtani kë nëgebë na ëje mana
ekëne.’ 9 Kwe kë ëfalëbo lego heven life
mago itamegali tle, ‘Wesibi Gotomegali kë
lëglebë, “Ebë lale hi wesibi,” ju megali asa
ele, “Ebë tëbo hi wesibi.” Weye.’ 10 Goto
kë galime aowafe gali tle na kë ëhomatafa
elëme ita mana ki tokwake.

11 Kë olë nawa, aomalë ho, sebo këme
tafa tëglabë lowa mitisiya. Sisaria lifate
mago ho li, bo belëme jine telëbakëme. 12Na
Gotobë Amtëtomba bome megali tlonë,
‘Ju kë enënena egëyeubëme, tutune asa
ele. Buna lalowa eyeu.’ Na ebë tobali ita
jowa afanino kë mëglijabë, bu mata iniwa
Sisaria lifatewa bona tuja. Na seme kë gali
tëgelëbakënabë hobë lowa tëkakluja. 13 Na
bu seme megali latlona, ‘Ensel bobë lowa
tëkaklë na këme tlibe na megali tlonë, “Ju
ho flime Jopa lifewa sajine elëkakëme, ho
lime hohwi namugutatlame. Bubë weniji
Saimon Pita. Na bume gali mujelëlame,
ju belë naligisitëme. 14 Na kë ho jume na

jubë lomëtakë tafamëglabë enëneme gali të
nalëgëtatëmeme. Sobo kë gali aholokwane
elëlome na Goto some nëno lëleme.” ’ 15 Bu
nimitelë gali kë të togotlebë wayawe
tlole, na bo mana gali tëme ototelë. Bo
gali tokwafe kofene të tëtagulë, na mana
Gotobë Amtëtomba bume tisi tëme, seme
ëbame otome fene tigisi tënabë. 16 Na,
Jisas ëbame seme kë gali toglonabë gali
bo ita lowene tletelë. Bu megali latlona,
‘Jon onehome tu mëta baptais totome,
kwe tokwafe Goto bubë Amtëtombana
baptais lëgëtome.’ 17 Ëbame sebo Tako
Ho Jisas Klaisme lowene sle tletla na
Goto bubë Amtëtomba seme tlëna. Na kë
fenene Goto kë enëneme bubë Amtëtomba
tlëme. Bo melowene nanelë, ‘Kë wesibi
ebë Gotobë wesibi. Na bo Gotome hana
boblo nogotlëme na bubë tole hana lëkle
nëgëtatelëme. Goto bume kë totometëmebë
wesibime lëkle hana nogotomëme.’ ”

18 Na kwe, bu Pitabë gali yafe aholok-
wane mëtla. Na bume kë wame motlolabë
lowene latliwa tëbetëme. Na bu Gotome
bibita mototla namegali lamëtla, “Israelbë
afenëboni mëtabëya jwa mëglabë enëneme,
Goto ino tika tëtatëme, bubë tëbo lowene
aholokwana ti mëglabëme na unaunalëme
lale tafa mëglabëme.”

Antiok lifate mago oneho, Jisasme
lowene slemëtletla

19 Ëbame, Stivenme mogo nalë kë tëkle
mototlabë olëna, Israelbë afenëboni fli
bu Jisasme kë lowene sle mëtletlabë
oneho flime mana tëbo mototoma. Këme
nëgeme, bu mago lebutako, li life li
lifewa mitliwaya. Bu Fonisia provinswa,
na Saiprus afayowa na Antiok lifatewa
memitliwaya lamëtla. Na bu Jisasbë lale
gali mana të mëtëtagutëma. Kwe Israelbë
afenëboni mëtabëya jwa mëglabë enëneme
gali hana tëmëtëtatëma. Weye. Bu Israelbë
afenëbonime fwa të mëtëtagutëma. 20 Kwe
bu mago ho fli, Saiprus afayo mago na
Sairini lifatemago, Antiok lifatewamutuja
na Tako Ho Jisasbë lale gali Israelbë
afenëboni mëtabëya jwa mëglabë enëneme
tëmëtëtatëma. 21Na TakoHobë afutuku bu
mëta tëbetëme na bu kë afutukuna Jisasbë
lale gali të mëtëtatëma. Këme nëgeme
lebutakooneho Jisasme loweneslemëtletla
na bubë tëbo lowenebë aholokwana ti

motokouja. Na Jisasbë lowenewa esogo
mëtlelëtla.

22 Na Jisasme lowene sle mëtletlabë
oneho, Jerusalem lifate mëta kë tafa
mëglabë, kë gali aholokwane mëtla na
bu Barnabasme Antiok lifatewa jine
mëtelëkakla. 23 Barnabas Antiok lifatewa
tuhu tule na mehwi tlome. Goto kë
onehome ululu sle totome na lataitame.
Na bu këme tako fleflesu latletëme. Na
bume lale galime meokokwe tlome, “Sobo
Tako Ho Jisasme unaunalëme lowene sle
eglekefëtelome na bubë lowenewa esogo
elelëkefëtelome.” 24 Na Barnabas bu lale
homu nëgeme. Na Gotobë Amtëtombabë
afutuku bu mëta feilawa tëtabetle. Na bu
Gotome feilawamu lowene sle tletle. Na
këme nëgeme feilawa oneho bu Jisasme
lowene sle mëtletla.

25Na kwe, Barnabas bu Tarsus lifatewa
tuju, Solme hohwi nalugutatleme. 26 Bu
hohwi tëtagutlebëë na Solme mana hwi tu-
juwelële. Na no tlële na Antiok lifatewa
elebo nagi tlesule. Na tlemalë, Jisasme
lowene sle mëtletlabë onehona, kë lifate
mëta kë tafa mëtlabë, jowa tlibutuna loko
mëtlelëkefëya na Gotobë gali okokwe mot-
lokefëmo. Na Antiok life mëta, bu Jisasme
lowene slemëtletlabë onehome, afinamefë
lamototoma, “Kristen.”

27 Kë nalëwa, Gotobë lowene mago gali
të mototokweflabë ho fli, Jerusalem lifate
mago, Antiok lifewamitisiya. 28NaGotobë
lowene mago gali të totokweflebë ho li,
bubë weniji Agabus, bu Kristen onehobë
naba li mëta hujuna tlibe na Gotobë
Amtëtombabë afutukuna megali tlome,
“Tako fone, iniwa life mëta fata lokoume.”
Na tokwafe, Sisar Klodius eso home tafa
tëglena, kë fonemana fata tokou. 29Kristen
oneho, Agabusbë gali aholokwane mot-
lola. Na bu gali sle mototla. Kristen
oneho flime, Judia provins mëta kë tafa
mëglabë, balitina mëgaitama namëglame.
Na jowa jowaho, bubëbalitimusuniji loko
mëtëtaya. 30 Na bu Barnabas na Solname
jine mëtelëkakëma. Na bu kë baliti, Kristen
onehobë letitabo home mëtehoutemo na
mutujuwelëmo.

12
Eso ho Herot, Jemsme mogo nalë tëke

tlole na Pitame kalabusu lowa tuku tle
1 Na kë nalëwa, eso ho Herot bubë

wame home boblo mogotomabë enëneme
gali tlome, Kristen oneho flime tëbo
namëtagumame. 2 Na bu li home gali
tlole, na bu Jonbë bolijamome, Jemsme
kosina mogo nalë tëke tlole. 3 Herot bu
mehwi latlome, Israelbë afenëboni kë
wesibime fleflesu lamëtla. Këme nëgeme,
bu Israelbë afenëbonibë tako lotu olëna,
bubë wame home boblo mogotomabë
enëneme gali tlome, Pitame kalabusu lowa
tuku namëglame. Israelbë afenëboni, kë
tako lotu olëna, sëse wesibi jwa bletë
nage hi mëtlekefëya. 4 Bubë wame home
boblo mogotomabë enënene Pitame fa
mototla na kalabusu lowa tuku mëtla. Na
Herot bu, wame home boblo mogotomabë
enëne we tobali ita jowa këniji aniji
tlome, Pitame hwi namoglokweflame,
bu lëglëboukakulime. Nilimalë afina hwi
motlokwefla. Na fli mana hwi mëtla. Na
tokwafe fli nilimalë ita hihijika mëtla.
Na otobë mutuja. Na bu olëna klabëna
mehihijikawa lamëtlekefëya. Herot bu
melowene latle, Israelbë afenëbonibë tako
lotu olë yawe lëleme na Pitame kalabusu
lomagomana lëlesuleme, na onehobë naba
limebubë tëbo loweneme takune lololeme.
5 Këme nëgeme Pita kalabusu lo mëta tafa
tle. Na wame home boblo mogotomabë
enëne bume hwi motlokwefla. Kwe
Kristen oneho, Gotome anisasana takune
motlokwefla, Pitame lëgaitale nalëgleme.

Ensel Pitame taitale, kalabusu lo kile
nalogotleme

6Na kwe Herot bu olë waaniji tlole, one-
hobë naba li mëta Pitabë tëbo loweneme
takune nalogloleme. Na kë klabëwa, Pita
bu wame home boblo mogotomabë enëne
tlemalëbë ku mëta nitëbetëme. Na bume
senë taba toba mëta këkesi mëtletla na li
senë tobamu toba elë kë tafa tëglebë wame
home boblo logotomebë hobë toba mëta
kesi tuletle na li senë tabo yemane toba
elë kë tafa tëglebë wame home boblo lo-
gotomebë hobë toba mëta kesi tuletle. Na
wame home boblo mogotomabë enëne fli,
kalabusu ino ëfome mana sei mëtlëkefëtla.
7 Na kwe Gotobë ensel lafatawa tle. Na
kë kalabusu lo, elulego telube. Na en-
sel Pitame mëglëbo mëta luluju totle na

gali tlole, “Ju hokweinawa huju ele.” Na
senë taba, bubë toba mago, lalukluwa
mëtëtëkaketle. 8 Na ensel gali tlole, “Pita
jubë ëhona, juba jibona gëgelo etome.”
Na Pita melë tle. Na ensel gali tlole,
“Jubë heletabo ëho mata gelo etleme na
bome nagi enënëme.” 9 Na Pita kë tlë
tabo lo tokwëfo kile tle na enselme nagi
tlële. Kwe Pita melowene hana tle, “Bume
kë fata lëgletlebë wesibi ebë nëgali we-
sibi o hanane.” Bu melowene tle, “Bo
nimitelëhwinelëwa.” 10Tlemalëweifenagi
mëtëyeu na kalabusu lo kë hwi moglokwe-
flabë home lasigliwa mototomo. Na ita
mëtëyeu. Na kalabusu lo kë hwi moglok-
weflabë ho flime sigli motujetomo, kwe
bume hwi hana motloma. Na tlemalë bu
kalabusu lobë ainëna ino elë fwa mutulo,
kë kalabusu kile namogotlome, na lifate
elë mëyeume. Na kë ino blawa latikawa
tëkaketëme. Na bu kalabusu lo kile mëtelo
na li alëge esogo mëtlelolo. Na kwe ensel
Pitame alëgemëta lakilewa tëkake.

11Na Pita bu kë wesibime lowene tle na
gali tle, “Bo walowene nelë, ebë nimitelë
nane. Weye. Goto bubë ensel bo belë jine
lëlëtenë, bome lëgaitanë nalëgleme. Këme
nëgeme Herotna, Israelbë afenëbonina,
bome tëbo mëgëtanabë lowene kë nëgebë,
hana tëbo mëgëtaname.” 12 Na bu Jon-
Makbë bota, Mariabë lowa tuju. Lebutako
oneho kë lo mëta loko mëtelulelëya na
Gotome gëgali mëtlelëkefla. 13 Pita kë lo
ino mëta këke telukwaketëme. Na li wege
mëse, bubë weniji Roda, tisi, ino tika
naegetatleme fene. 14 Bu Pitabë mou lego
aholokwane tlole. Na bu tako fleflesu
tëgletleme nëgeme, ino tika jwa këme
tëtatle. Na bu fëka tokou na fli onehome
gali tlome, “Pita walisife, ino efome ekë
lelëjuwelëbokwe!” 15Kwebumegalimotlëya,
“Ju yaya mëse.” Kwe bu anisasana gali
tlome, “Weye. Nëgalimu. Bu ino efome
ekë lelëjuwelëbokwe.” Na bu gali motlëya,
“Sebomelowene nanëla, ‘Ebë bume kë hwi
loglokweflebë enselhane.’ ”

16 Kwe Pita ino mëta itaita këke
telukokekëfe. Na këme bu ino tika
mëtëtatla. Na bume hwi motlola na
klelegomu memëtletla. 17 Na Pita
bume tobanawa lëkle totome, gali kuju
namëgebëyame. Na Tako Ho, bume kal-

abusu lo mago kë no lëglëlebë gali, të
tëtatëme. Na bu megali latlome, “Sobo kë
wesibime, Jems name, Jisasme lowene sle
mëgletlabë oneho fliname gali elomo.” Na
Pita bume hune totome na li lifatewa tuju.

18 Olobalëwa, kalabusu lo mago wame
home boblo mogotomabë enëne, Pitame
yafe hwi mëtletla kwe bu tafa hana tle.
Na bu klelego memëtla. Na blalo tëtakune
mëtlelogwaya, “Pita habelë lujune?” 19 Eso
ho Herot, bu kë gali aholokwane tle, “Pita
hana tafa lëlefe.” Na bu ho flime jine
tlëme, Pitame hohwi namëtatlame. Kwe bu
Pitame hwi hana motlola. Këme nëgeme,
Herot, Pitame kë hwi moglokweflabë
home yafe takune tlome kwe hanane.
Na bu li home gali tlole, Pitame kë hwi
moglokweflabë home mogo nalë tëtëkle
nalëgëtame. Na tokwafe, Herot Judia
provins kile totle na Sisaria lifatewa tuju
na këme tafa tule.

Eso hoHerot wagli tle
20 Eso ho Herot bu Tair lifate mago

onehome na Saidon lifate mago onehome
takowame latlome. Këmenëgeme bu iniwa
lokomëtlelëyanaHerotmehwimemitisiya.
Kwe bu Blastusme afina takune motlola,
bume lëgaitame nalëgleme. Na bu këbëme
helawa tletëme. Blastus bu eso ho Herotbë
lo hwi toglokwefëtlebë ho. Buna iniwa,
Herot belë mutuja, aisenë hi namëlelëlame
na bume kë wame toglomebë wame
lowene lëglëkële nalëgleme. Kë enëne,
bubë hi wesibi, eso ho Herot këme tafa
lëglebë lifate mago glo mëtlekefëya. Na bu
melowene lamëtla, “Herotbë wame tli jwa
lëgebetlena kwe bu hi wesibi bu mago ita
glo hanamëglame.”

21Herot bu kë enënena gëgalimëglabë olë
waaniji tlole. Na kë olëna bu eso ho këna
negli mogotlabë ëho gëgelo tle na eso hobë
tafa labumëta tafa tle na kë enënememana
gëgali tlelëme. 22Na iniwa oneho Herotme
feilawawemotlola, “Ebëhonane. Ebëgoto
li, ekë gali lolona.” Na bume lotu mëtletla.
23 Herot bume kë gali motlolabë galime
aholokwane tlome, kwe bu lëkle hana to-
tome. Na Gotome fleflesu lëgletlebëme tole
hana tle. Këme nëgeme, Gotobë ensel li
bume hokweinawa tako atowelili tlële. Na

bisikëfa bubë alejina imona hi mëteluletle
na bu gli tle.

24 Na Gotobë gali li life li life fifiji
mëtlagula. Na lebutako onehomu Jisasme
lowene sle motokoutla.

25 Jerusalem lifate mëta loko kë
mëtëtayabë baliti mëtlëmobë wege yawe
motlolo. Na Barnabasna Solna Jerusalem
lifatemana kilemototlo na bu Jon-Makme,
Antiok lifatewaweife mëtlelulo.

13
Bu Barnabasname Solname aniji mot-

loma, Jisasbë lale gali të namëtagutemome
1Kristen onehofli Antiok lifatemëta tafa

mla. Na bu mago fli, bu Gotobë lowene
mago gali të mototokwefla. Na fliye, bu
Kristen oneho flime Gotobë lale galime
okokwemotloma. Kë enënebëweniji melë:
Barnabas na Simeon, bume mefë lamo-
totla, “Kokolebo ho,” na Lusius bu Sairini
life mago ho, na Sol, na Manain bu eso
hobë Herotbë yonane ho. 2 Li olëna, kë
oneho, Tako Home lotu mëtletla. Na bu
hi wesibi hi jwa mëtla, Gotome lowene
sle namëgletlame. Na Gotobë Amtëtomba
gali tlome, “Sobo Barnabasname, Solname
aniji elomo, bo bume kë aniji toglotëmebë
wege fa namogotlome.” 3 Këme nëgeme,
bu ita hi wesibi hi jwa mëtla na Go-
tome mana gëgali mëtlelëla, kë tlemalëme
lëgaitame nalëgleme. Na bubë toba bubë
esomëtagogwamotoletëma,bumekëwege
fame aniji motloma. Na tlemalëme jine
mëtelëkakëma.

Barnabasna Solna Jisasbë lale gali
Saiprus afayo magobë onehome të
mëtëtatemo

4 Gotobë Amtëtomba tlemalëme jine
tlëme. Na bu Selusia lifatewa mëtëyeu. Na
këme sibu lo mëta fëfe mëtelo. Na sibu lo
bumeSaiprusafayowa tlelume. Nabusibu
lo mago fëfe mëtëkako na Salamis lifatewa
mëtëyeu. 5Bu Salamis lifatewa fwamutulo
na Israelbë afenëbonibë lotu lo elë asë
mëtëbelëfo. Na Gotobë gali të mëtëtatemo.
Na Jon-Makbuna iniwamutuja, tlemalëme
nalëgaitameme.

6 Tlemalë Saiprus afayobë li life li life
mëtëkoujo na Pafos lifatewa fwa mëtelo.
Na bu Israelbë afenëbo lime mana esune

mëtlëlo. Bubë weniji Barjisas. (Bubë
weniji Grik galinamefë lamototla, Elimas.)
Bu itaita humëi tlekëfe na memelë olo
tlësëme. Kë ho bu itaita mesosogëna latlok-
wefëme, “Bo Gotobë lowene mago gali të
nogotlëbë ho.” 7 Kë ho bu eso ho Sergius
Paulusbë yonane ho. Sergius Paulus bu
Saiprus afayo magobë eso ho. Na bu lale
lowenenabë ho. Bu Barnabasname Sol-
name gali telokwakeme bu belë migisitelo
namëgelome, bu Gotobë gali aholokwane
nalëgleme. Na tlemalë bu belë mitisitelo
na bume Gotobë gali të mëtëtatelo. 8 Kwe
humëi ho Elimas, kë tlemalëbë wege blo
nalëgëtatëmeme afutuku tle. Bu metole
latle, eso ho Sergius bu Jisasme lowene
sle jwa na lëgletleme. 9 Gotobë Amtëtomba
Solme afutuku tlële. Solbë li weniji ebë
Pol. Na bu kë afutukuna, Elimasme anisas-
ana hwi tlole na megali latlole, 10 “Ju Sa-
tanbë nëba. Ju iniwa lale loweneme wame
eglomebë ho. Tetëbo lowene na kule kule
lowene, ju mëta nohwa lelutabetë. Ju Go-
tobë iniyafe gali, jubë sosogëna galina hi-
hijika elekëfe. Ju kë tëbo lowenebë fëye
olëna kile eglemene? 11 Ju aholokwane
ele. Goto jume tëke loglëme ekëne na jubë
naba titiki mëgletëme. Na ju klijibë elulego
hwi hana eglotleme. Na ju tako naba titiki
tabometafawa ekoukëfeme.” Pol bumegali
wafi tle na hokweinawa olobaha wesibi
tetujutle na Elimasbë naba lamu totome-
tle. Na naba kilego mëtletle. Na bu home
hohwi tëtamë, bume toba fana mëglelula
namëglame. 12Esoho Sergius këwesibi hwi
tlole na bu Jisasme lowene sle tletle. Bu
tlemalë kë okokwe motlolobë gali klelego
tëgletleme nëgeme.

Sol bu Jisasbë gali Pisidia provins mago
lifate li, Antiokmëta të totle

13 Polna, buna kë asë mëtëglabë hona,
Pafos lifate kile mototla. Na bu sibu lona
Perga lifatewa mutuja, Pamfilia provins
mëta. Kwe Jon-Mak bume hune totome
na Jerusalem lifatewa ita tuju. 14 Bu
Perga lifate kile mëtelo na mëtëyeu na An-
tiok lifatewa tuhu mutulo, Pisidia provins
mëta. Na bubë lotu olëna bu Israelbë
afenëbonibë lotu lowa mëtëkaklujo na tafa
mëtelulo. 15 Na lotu lo hwi moglokwe-
flabë eso ho, Mosesbë yahi hwi motloma

na Gotobë lowene mago gali të mototok-
weflabë hobë yahi mata hwi motloma.
Na mana bu ho lime Polname, Barnabas-
name gali naloglomeme jine metlëla, me-
gali naloglomeme, “O afani, sobo one-
home lëgaitamebë gali li egeholona kwe
sobo lalowa gëgali egelome.”

16Na Pol huju tle, na bume tobana lëkle
totome, gëgali kuju namëglame na gali
tlome, “Sobo Israelbë afenëboni na sobo
fli oneho, Gotome kë lotu eglëkefëtelobë,
sobo iniwa aholokwane elo. 17 Israelbë
afenëbonibë Goto, bu sebobë semleni-
nome meaniji latlome, bubë oneho tafa
namëgletlame. Bu bubë life kile mototla
na fli enënebë lifate, Isip lifate mëta, tafa
mëtla. Na këme Goto bume taitame. Na
bu lebutako onehomu fata mëtla. Na
Goto tokwafe, bubë afutukuna bume
Isip lifate mago nëno tle na ho jwa tabo
elë tlelume. 18 Na bu kë ho jwa life
mëta niliafewe tlibutu këniji asasë mëtla.
Na bu kë niliafewe tlibutuna Gotome
tetëbo lamototokwefla. Kwe Goto bume
lataitakefëme. 19 Tokwafe bu tako flëke
elë fwa mutula. Kë flëke weniji Kenan.
Tobali ita tële li li afenëbo mago enëne
kë flëke mëta tafa mëtla. Kwe Goto,
Israelbë afenëbonime afutuku tlëme na
bu kë afutukuna, kë tobali ita tële li li
afenëbo mago enëneme unalëme tëbo mo-
totoma. Na Goto kë enënebë flëke Israelbë
afenëbonime yo tlome, kë flëke bubë flëke
fata nalëgletëmeme. 20 Kë flëke fa motot-
labëme 450 tlibutu lamëtla. Na tokwafe,
Goto bu oneho flime aniji tlome, Israelbë
afenëbonibë asë hwi namoglometëmame.
Bu melë motokweija na Gotobë lowene
magogali të totokweflebëhoSamuelbume
mana tafa tlelëme.

21 Samuel bume tafa tëglelëmebëë,
na bu Samuelme takune motlola, li
home aniji naloglotëmeme eso home
fata nalëgletëmeme. Na kwe Goto, bu
Solme aniji tlole, bubë eso home tafa
nalëgletëmeme. Na bu eso home niliafewe
tlibutu këniji tafa lëgleme. Sol bu Kisbë
bowene. Bu Benjaminbë afenëbo mago.
22 Kwe Goto Solme eso home tafame hehë
tletle na Devitme aniji tlole, bubë eso
home tafa nalëgletëmeme. Bu Devitme
megali tletle, ‘Bo Jesibë nëbame, Devitme,

wahwi nololë na bo bume tako tole
nanëletelë. Bu bobë iniwa tole esogo
lëglelëmetënëme.’ 23 Ëtani Goto megali
sle latle, Devitbë afenëbonibë mago, tako
letitabo home lëgëtabetëme nalëgleme,
Israelbë afenëbonime tëbo lowene mago
nëno nalëgleme. Na kë ho bu wa fata tle
na bubë weniji Jisas.

24 Jisas, bubë wege fa jwa togotlena
na Jon, Israelbë afenëbonime gali metë
latëtatëme, ‘Sobo tëbo lowenebë aholok-
wana ti elome na Gotome fwa lowene sle
eletelome na mana baptais elome.’ 25 Jon
bubë wege yawe logloleme nounou tle na
bu megali latle, ‘Sobo bome melowene
laletë nane, “Goto kë aniji toglolebë ho,
onehome nëno lëglebë ho.” Weye. Bo
sobo kë hwi egletelobë ho nane. Kwe kë
ho kë ligisibë, bubë afutuku takomu kwe
bobë afutuku tokwëfo. Bo lale ho nane kë
ligisi home kë nëgaitalëme, manawa wege
ho fene laitale. Weye. Bo bubë jiteho
hana titika nëgletelëme. Bu letitabo homu
nëgeme na bo atwati homu. Bu lale homu
kwe bo atwati homu.’

26 O afani, Abrahambë afenëboni, na
fli enëne Gotome kë lotu eglekefëtelobë,
sobo aholokwane elo. Goto onehome
kë nëno tëglebë gali, seme wajine tlëtëna.
27 Jerusalem lifate mëta kë tafa mëtlabë
oneho na bubë eso enëne melowene hana
mëtletla, ‘Goto, Jisasme aniji tlole, seme
tëbo lowene mago nëno lëleme.’ Bu Gotobë
lowenemago gali tëmototokweflabë ho kë
yahimëtlabë gali, iniwa lotu olënahwimot-
lokwefla, kwe bu kë gali lowene sle hana
mëtletla. Këmenëgememegali lamëtla, ‘Jisas
kwe gli malële.’ Ebëha lowene kë mëtlabë,
kwe bu Gotobë lowene mago gali të moto-
tokweflabë ho ëtani fene yahi mëtla. 28 Bu
Jisasbë fëye tëbo wesibiha hwi hana mot-
lotla na bume mogo nalë tëkle mototlamu.
Weye. Kwe bu eso ho Pailatme anisasana
gali motlola, ‘Gli malële.’ 29Gotobë lowene
mago gali të mototokweflabë ho, bume
ëtani meyahi lamëtletla. ‘Oneho bume
memelë tetëbo lowene gwa mëtëtatla.’ Na
bu kë iniwa tetëbo lowene Jisasme fwa
gogwa motoletla. Na mana bume ti mago
tohwa mototla, na matëmatë mëta gwa
mutujetla. 30 Kwe Goto bume matëmatë

mago huju totle. 31Na Jisasna ëtani kë asë
mëtlekefëyabë enëne,Galili provinsmëtana
Jerusalem lifate mëta, bume lebutako olë
hwi motlokwefla. Na kë oneho, Jisasme kë
hwi motlokweflabë, Israelbë afenëbonime,
kë lale gali të mëtëtakefëtëma.

32 Na sebo some mata kë lale gali metë
nanëtatëyo. Goto sebobë semleninomeme-
gali sle latlome, ho lime jine lëgletëname,
seme tëbo lowene mago nëno nalëgleme.
33NaGoto, Jisasmematëmatëmagokëhuju
togotlebë, bu sebobë semleninome fene
gali sle tlome. Na kë gali sle gali namba
tële Buk Song mëtamefata watletëna. Ëtani
Devit, Buk Songmëtameyahi latletle,
‘Ju bobë nëbamu

na ëje bo onehome walebotane
nëtatemë,

bo jubë ayamu.’
34Goto, Jisasmematëmatëmago huju totle,
nabu itahanagli lëglemenamatëmatëmëta
kibo hana lëgleme. Goto ëtani kë wesibime
megali latle, ‘Bo sobobë bisemleme, De-
vitme, fene gali sle tlolë, bo somenëgaitome
na lale wesibi nëglëyome. Na kë gali
iniyafememu gali telë bu mefata mëgleme,
bo ëtani fene gali telë.’ 35Na li gali, Gotobë
bogo mëta melëgëbe lalële, kë bu megali
latla, ‘Ju jubë wege fame kë aniji toglolebë
ho, matëmatë mëta kibo lëglebëme, hwiwa
hana egloleme.’ 36Këgali buDevitmehana
gali tle. Sebo walowene nëla, Devit ebë life
mëta tafa tëglena, bu Gotobë tolewa esogo
tlelële. Na bu tokwafe gli tle. Na bume
matëmatëmëtagwamototla, bubëbolijafu-
junime fene gogwa mëtla. Na bubë ato ini
flawa tletle. 37 Kwe Goto matëmatë mago
kë huju togotlebë ho, bubë ato kibo hana
tletle. 38 Këme nëgeme sebo some, sebobë
afanime, lale galimetë këmenëtatëyo. Sobo
melowene sle naegelome, ‘Jisas këme tisi,
sobobë tetëbo lowene sle nalotometëyome.’
39 Goto Mosesme kë tëglëlebë tafa sle gali
tafa sle gali, sobobë tëbo lowene hana sle
lëgëtatëyome, na somemefë hana lëgëtome,
‘Lale oneho.’ Kwe iniwa oneho, Jisasme
kë lowene sle mëtletlabë, Goto bubë iniwa
tëbo lowene aholokwana ti lëgletëmeme na
mefë logotomeme, ‘Lale oneho.’ 40-41Ëtani,
Gotobë lowene mago gali të mototokwe-

flabë ho,megali lamëtla, ‘Sobo bome tetëbo
gali kë eglonabë enëne, sobo hwi elo. Na
klelego egelome na tëbo eglitome. Bo li
wesibi sobobë ku mëta fata nëgetatëyome.
Bomelë kë nogotlëbëwesibime, ho li some
gali lëglëyona, kwe bubë gali aholokwane
hana eglolome.’ Sobo ululu sle saelo. Kë
tëbowesibi some fata lëgletëyolime.”

42 Pol bu gali wafi të tëtatëme. Na kwe
buna, Barnabasna, totoho namëkakome
kofene, kwe oneho bume megali lamot-
loma, “Li lotu olë fata lëglena, sobo ita sa
esijo na seme gali ita të etatëname.” 43 Na
oneho lotu lo mago totoho mëtëkaka. Na
Israelbë afenëboni lebutako na fli enëne,
Israelbë afenëbonibë lotu tokwafe kë esogo
mëtlelëlabë, bu Polname Barnabasname
esogomëtlelëma. Na tlemalë bume lale gal-
imemegali lamotlokwefëmo, “SoboGotobë
tolewa esogo elelëlo na bubë maninibo
mëta tafa elome.”

44 Na li lotu olëna, iniwa oneho, kë
lifate mago, Polna Barnabasna Gotobë
gali të mogotlobë aholokwaneme loko
motokweija. 45 Kwe Israelbë afenëboni
fli, bu Polname Barnabasname mehwi
lamotloma. Lebutako oneho bubë gali
aholokwaneme tako tole lamëtla. Na bu
tlemalëme tako moumou memëtlelëma.
Na bu Polbë gali aholokwane mëglabëme
tako kokasa memëtletla. Na bume tiniji
galina gali motlola. 46 Këme nëgeme,
Polna Barnabasna bume anisasanamegali
motlomo, “Goto bu seme wagali tlona,
bubë gali some, Israelbë afenëbonime,
afina të nëtatëyobëme. Kwe sobo kë gali
aholokwane egelobëme kokasa laletelo.
Na sobobë kë lowenena, sememelebotane
latatëna, sobo Gotobë unaunalëme lale tafa
fa hana egotlome.” Këme nëgeme sebo
some hune nelome na Israelbë afenëboni
mëtabëya jwa mëglabë enëne belë nëyeume,
Gotobë lale gali të nanutatemome. 47 Sebo
bu betelëme këme negëyeume, Tako Ho
seme gali toglonome nëgeme. Bu megali
latlono, “Bo jumewaaniji nolë. Na elulego,
wesibi fene olafa lële, Israelbë afenëboni,
mëtabëya jwa mëglabë enëneme, bome
meolafa etagutëmeme. Na ju iniwa life
mago onehome aitawagumeme, bome
lowene namëgletëname. Na bo bume nëno
nëkowime.”

48 Israelbë afenëboni mëtabëya jwa
mëglabë enëne, kë gali aholokwane mot-
loma na tako fleflesu memëtla na gali
mëtla, “Tako Hobë gali kë nëgebë, lale
galimu.” Na iniwa oneho, Gotona unau-
nalëme tafamëglabëme, kë aniji toglomebë,
kë oneho, bume lowene sle mëtletla. 49Na
Tako Ho Jisasbë gali, kë provins mëta li
life li life fifiji mëtlagula. 50 Kwe Israelbë
afenëboni, bu kë lifate magobë letitabo
one, Gotome kë lotu melekefëtlabë tëbo
lowene tufiji mëtëtatëma, na kë lifate
magobë eso enënebë tëbo lowene mata
tufiji mëtëtatëma, Polname Barnabasname
tëbo namogotomame fene. Na buna,
kë lifate mago oneho flina, bu Polna,
Barnabasname tëbo lowene fa mëtëtatëma
na bubë distrik mago hehë mëtëkaketëma.
51 Na tlemalë, bubë juba mago flëke, kë
lifate mago onehobë naba lime bu mëtelo.
Melëme lëlekujumëtelo, bu kë lowene kë fa
mogotlabë tëbomiglitayame. Na buAntiok
lifate kile mototlo na Aikoniam lifatewa
mëtëyeu. 52 Kwe Kristen oneho, Antiok
lifate mëta kë tafa mëglabë, tako fleflesu
memëtla na Gotobë Amtëtomba bu mëta
tëtabetëme.

14
Barnabasna Polna, Aikoniam lifatemëta

gali të mototlo
1 Polna Barnabasna, bu Antiok lifate

mëta fene mëtelo, bu Aikoniam lifate mëta
këha wesibi melamototlo. Bu Israelbë
afenëbonibë lotu lowa mëtëkaklujo na
Jisasbë lale gali të mëtëtatemo. Bu lale
galimu të sle mëtëtatemo. Na Israelbë
afenëboni lebutako na Israelbë afenëboni
mëtabëya jwa mëglabë enëne, Jisasme
lowene sle mëtletla. 2 Kwe Israelbë
afenëboni fli, kë gali lowene sle hana
mëtletla. NabuIsraelbëafenëbonimëtabëya
jwa mëglabë enënebë tëbo lowene tufiji
mëtëtatëma, Kristen onehoname tëbo
lowene namëgletëmame. 3 Tlemalë Aiko-
niam lifate mëta tako tafa lamëtelo. Na bu
Tako Hobë lale gali tëme uli hana mëtelo.
Na Jisas bume tako afutuku tlëme. Nabukë
afutukunamemelë klelegowawesibi blëge
blëge mototomo. Na Tako Ho, bu kë klele-
gowa wesibina, onehome melebotane
latëtatëme, kë gali bu kë të mëtëtatemobë

ebë nëgali galimu. 4 Kwe kë lifate mago
oneho telë lowene mëta tafa mëtla. Fliye
bu Israelbë afenëbonina yonane mëtla,
na fliye tlemalë Aposelna yonane mëtla.
5Tokwafe, Israelbë afenëbonimëtabëya jwa
mëglabë enëne fli na Israelbë afenëboni fli
na bubë letitabo enënena, iniwa lowene
sago mototla. Polname Barnabasname
tëbo namogotomame fene na bume aniji
sisike namëgletëmame fene, mogo nalë
tëtëkle namëgëtayame fene.

BarnabasnaPolna, Likoniaprovinsmëta
gali të mototlo

6 Barnabasna Polna, bume kë tëtëkle
mëgëtayabë gali aholokwane mëtelo. Na
bu Listra lifatewa lamëtlëboukakujowa. Na
bu kë lifate mëta na Derbe lifate mëta asë
mëtelo. Këbë lifatebuLikoniaprovinsmëta
mëbë. Na bu kë lifate mëglëbo mago life
mëta asë mëtelo. 7 Na tlemalë bu Jisasbë
lale gali kë provins mëta të mëtëtagutemo.

8 Na Listra lifate mëta, kiju tëbona ho li
këme tëtabe. Bota bume kiju tëbona mëtabo
fu totle. Na kë ho bumana ekë tafa lële. Bu
asëhana tle. Bumetafawa latlekëfe. 9Këho
Pol kë të togotlebë gali aholokwane sle tok-
outle. Na Pol bume wëya tlelële na bume
melë lowene latletle, kë ho bu Jisasme
walowene sle lëgletleme nëgeme, na bubë
kiju tëbo, Goto lalowa këme sle lëgëtatleme.
10Këme nëgeme, Pol bume anisasana wëya
tlelële na anisasa gali tëtelokwakle, “Ju huju
ekokeme na hujuna elibeme.” Na kë ho
buhokweinawahuju tokokenakëmeasasë
tëbelëfa.

11 Lebutako oneho bu Pol kë togotlebë
wesibi hwimotlola na bubë Likonia galina
momolë mëtla, “Sebobë goto, hoha fata
mëlefe na bu sebelë ekë metujulo.” 12 Na
bu Barnabasme mefë lamototla, “Bu se-
bobë tako goto Sus.” Na bu Polme mefë
lamototla, “Bu sebobë goto, Hermes.” Bu
mefë këme mototla Pol bu gëgali takowa
ho nëgeme. 13 Bubë goto Susbë lotu lo,
bu kë lifate tiniju elë tlibetle. Na kë lotu
lo mëta wege lëglebë ho, iko bulmakau
kleli fli, lifate mago lëglesi ino ëfo elëme
tlesume. Na bu lale ti tahweji taba meta
susu tujetëme na tehwei. Buna, kë lifate
mago onehona, kë bulmakau kleli tëtëkle

mëgëtayame kofene, Barnabasna, Polname
lotu namëgletëmame fene.

14 Kwe Barnabasna, Polna, bume kë
fata tëgletëmebë wesibibë gali aholokwane
mëtelo, na klelego memëtletemo. Na
bubë ëho kaka mototomo. Bu melëbëme
lëlekuju mëtelo, bume kë mototometëmabë
wesibime tole hana mëtelo. Na bu kë
onehobë kumëtamitlibo na bume feilawa
këkale galina gali motlomo, 15 “Sobo kë
wesibi fëyeme etlone? Sobo melë asa
elo. Sebo sobo fenene këha howa nëtabo.
Sebo sobelë këme tisijo, lale ëhwati gali
të nanëgëtatëyome. Kë ëhwati gali melë.
Sobo blawa kë lotu egletemobë tëbo
wesibi aholokwana ti elome na sobo
lowene hihijika elome na tako kalëlegona
Gotomume lotu eletelome. Kë Goto bu
matafana, lifena, nutuna, iniwa wesibi
kë mëgebebë, bu blëge blëge totome. Sobo
kë lotu egletemobë wesibi some hana
mëgaitome. 16 Ëtani kë nëgebë na ëje mana
ekë, oneho bubë tolewa esogo mëtlagila na
bu memelë wesibime lotu mëtëkweitëma
na Goto bume hwiwa latlagime. 17 Kwe
Goto bu ëhonane tle. Weye. Iniwa olë Goto
onehome lalewesibi olafa tëtagimetëme,bu
melowene namëglame, ‘Bu tafa lalëlaginafe.’
Bu some tu tlëwagijo. Na bu lale hi wesibi
mata fata tëtagimo. Na bu some feilawa
hi wesibi tlëwagijo, na sobobë lowene sle
tëtagimekefëtëyo, sobo fleflesuna këme tafa
elo.” 18Onehobubëgali aholokwanemëtla,
kwe bulmakau kleli tëtëkle mëgëtayabëme
awi lowene mëtlekefëya, tlemalëme lotu
namëgletëmame. Kwe tlemalë bume
anisasana lëkle lëkle mototokwefëmo. Na
bumelë hanamëtla.

19 Kwe tokwafe, Antiok lifate mago na
Aikoniam lifate mago Israelbë afenëboni,
Listra lifatewa mitisiya. Na bu kë li-
fate mago onehobë tëbo lowene tufiji
mëtëtatëma. Na bu Polme wame motlola.
Këme nëgeme bu Polme aniji ato elë sisike
mëtletla, na bu mogowa latitigowa. Mogo
nalë tëkle namoglotlame fene. Na oneho
bumeweniji lamëtla,wagli lëlewa. Nabubë
ato ki motokouja na lifate mëglëbo elë kile
mutula. 20Kwe, Kristen oneho Polbë ato li
elë mutujutla na hwagënë mototla. Na Pol
bu huju tle na lifatewa ita tuju. Jowa olëwa
tëtabe na bu Barnabasna Derbe lifatewa

mëtëyeu.
Barnabasna Polna bu Kristen onehome

Gotobë lale galinamëtaitamo
21 Tlemalë Derbe lifateme, Jisasbë

lale gali të mëtëtatemo. Na lebutako
onehome mëtaitamo, Jisasme lowene sle
namëgletlame. Na bu Derbe lifate kile
mëtelo na Listra lifatewa ita mëtëyeu.
Na Aikoniam lifatewa ita mëtëyeu na
Pisidia provinsbë li mago lifate Antiokwa
fwa mutulo. 22 Na iniwa life mëta, bu
Kristen onehome lale gali të mëtëtagutemo,
bume lëgaitame nalëgleme. Tlemalë bume
anisasana gali motlomo, “Sobo Jisasme
kë lowene egletelobë lowene asa elëkëlo.
Mana lowene sle saelekefëtelo. Sobo
aholokwane elo, Jisasbë lowene esogo
nëglelëtlabë loweneebëkalëlegomu lalëletle.
Sebo feilawa hobota mëta afina tafa
nëlame na mana Goto bu sebobë eso home
unaunalëme tafa nalëgletëname.” 23 Na
tlemalë bu Kristen onehobë letitabo home
iniwa life mago aniji mëtlagumo, Kristen
onehome tafa namëglelëmame. Bu afina
hi wesibi yo mëtelo, Gotome lowene sle
namëgletelome. Na Gotome gëgalimëtlelëlo,
na bu Kristen onehobë letitabo home,
Gotobë toba elë mana gogwamëtelo.

Barnabasna Solna Siria provins mago
lifate Antiokwa itamëtëyeu

24Tokwafe Barnabasna Solna bu Pisidia
provins ku kuwa bule mëtëtagulo na Pam-
filia provinswa fwa mutulo. 25 Bu Gotobë
gali Perga lifate mëta të mututatemo, na
tokwafe bu Atalia lifatewa mitimo. 26 Na
Atalia lifate mëta, sibu lo mëta fe mëtelo.
Na sibu lona Siria provins mago Antiok
lifatewa metëyo. Ëtani kë lifate mago,
Kristen oneho, tlemalëme aniji motloma,
Gotobë lale gali të namëgëtatemome. Na
bu mata Gotobë toba elëme gogwa mëtla,
bume lëgaitame nalëgleme na ululu sle
nalogotomeme. Na bume kë aniji mo-
toglomabë wege yawe motlolo. Na bu
Antiok lifatewa ita mitisijo. 27 Tlemalë bu
Antiok lifatewa tuhu mëtelo. Na Kristen
onehome gali mëtelokwakëmo, bu belë
migisiya namëglame. Na bu mitisiya na
tlemalë gali motlomo, “Sebo kë tëgëyeubë,
Goto seme taitano. Na sebo onehobë
ato sle tëtatemo, na sebo Gotobë gali

të tëtatemo, na sebo onehome taitamo,
Jisasme lowene sle namëgletlame. Na Goto,
Israelbë afenëboni mëtabëya jwa mëglabë
enëneme mata, taitame, Jisasme lowene
sle namëgletlabëme.” 28Na tlemalë, Antiok
lifate mëta, Kristen onehona, lebutako olë
tafa mëtla.

15
Kristenoneho, Jerusalemlifatemëta loko

mëtlelëya
1 Na këme, fli ho, Judia provins mago,

Antiok lifatewa mëtetujula. Na bu Kristen
onehome meokokwe lamotloma, “Sobo,
GotoMosesmeato jibo tëtlëgali kë tëglëlebë
esogo jwa eglelëlona, na bu sobobë ato jibo
tëtlë jwa mogotometëyona kwe Goto some
hana nëno lëgleme.” 2 Polna Barnabasna
kë hobë gali aholokwane motlomo na
bubë galime fleflesu hana mëtletëmo. Na
buna kë wesibime momata mëtlelogwaya.
Këme nëgeme, Kristen oneho, Polna,
Barnabasna, fli honame aniji motloma,
Jerusalem lifatewa namugujame. Na kë
gali, Aposelna, Kristen onehobë letitabo
hona sle namugujetlame.

3 Kristen oneho bume Jerusalem li-
fatewa jinemëtlëma. NabuFonisiaprovins
na Samaria provins kukuwa mutuja. Na
bu kë provinsmago Kristen onehome, me-
galimotloma, “Israelbëafenëbonimëtabëya
jwa mëglabë enëne mata Jisasme lowene
sle mëtletla.” Bu kë gali aholokwane mëtla
na bu tako fleflesumemëtla.

4 Bu Jerusalem lifatewa fwa mutula.
Na Kristen onehona, bubë lotu letitabo
enënena, Aposelna gali motloma, “Sobo
sebelë egisijome nëgeme, sebo some tako
fleflesu këme nëletëyo.” Na Polna Ban-
abasna megali motlomo, “Sebo li life li
lifewa kë tëgëyeubë, Goto seme feilawa tai-
tano na sebo memelë wesibi melë këme
totomo.” Na tlemalë bu kë iniwa we-
sibime gëgali mëtlelëmo. 5 Kwe Farisi
ho fli, Jisasme lowene sle mëgletlabë, bu
huju mëtla na bu megali lamëtla, “Israelbë
afenëboni mëtabëya jwa mëglabë enëne,
Jisasme kë lowene sle mëtletlabë, Goto
Mosesme kë tëglëlebë tafa sle gali saesogo
sle mëlelëla na sobo bubë ato jibo satëtlë
etometemo.”

6 Na kwe, Aposelna, letitabo hona
loko mëtlelëya, kë gali sle namogotlame.
7 Bu kë galime, feilawa gëgali mëtla na
mana Pita huju tle na gali tlome, “O
afani, sobo walowene elo, ëtani Goto
bome somago wafi aniji tlonë, Jisasbë
lale gali, Israelbë afenëboni mëtabëya jwa
mëglabë enëneme të nanëgëtatemëme, bu
aholokwane namlame na bume lowene
sle namëgletlame. 8 Goto iniwa onehobë
lowene wafi lowene lëletëme. Na bubë
Amtëtomba kë Israelbë afenëboni mëtabëya
jwa mëglabë enëneme watlëme, seme fene
tlëna. Na bu këha lowene kë tëglebë,
seme melëme lebotane tëtatëna, bu kë
Israelbë afenëboni mëtabëya jwa mëglabë
enëneme mata fleflesu latletëme. 9 Goto
seme fene tëtana, bu kë Israelbë afenëboni
mëtabëya jwa mëglabë enëneme këha melë
wafi totome. Bu Jisasme lowene sle
mëtletlame nëgeme, na Goto bubë tëbo
lowene aholokwana këme ti tletëme,
sebobë tëbo lowene aholokwana fene ti
tletëna. Na bu Gotobë naba lime lalowa
këme tafa mla. 10 Sobo kë onehome, Goto
Mosesme kë tëglëlebë tafa sle gali esogo
mëglelëmabëme asa gali elomo. Bu kë gali
habëna esogo mëglelëmamene? Sobo këha
hobota bume asa elëmo. Sobo hwi elo,
sebobë semlenino kë tafa sle anebo gali
hana esogo sle mëtlagima. Na sebomata kë
tafa sle anebo gali hana esogo sle nëlagila.
Nasebobëafuninona, sebona iniwakë tafa
sle anebo gali esogosle nëglagilabëme tako
hobota mëta tafa nëla. Sobo kë onehome
melë egotomona kwe sobo Gotome su etlo.
Sobo Gotome fëyeme su etlone? 11 Kwe
sebo melowene nëglame, ‘Tako Ho Jisasbë
maninibomëta fwa,Goto semenëno tle. Na
kë enëneme mata Jisasbë maninibo mëta
fwa nëno tle.’ ”

12 Pita megali tle, na loko kë mëtlelëyabë
ho, gëgali lakujuwametëbaguja, li gali hana
ki mëtla. Na bu Polna Barnabasnabë
galiwa aholo bo mëtëtagutëma. Na bu me-
gali motlomo, “Goto seme afutuku tlëno
na sebo kë afutukuna memelë klelegowa
wesibi, Israelbë afenëboni mëtabëya jwa
mëglabëenënebëkumeblëgeblëge totomo.”
Na bu kë wesibi galibë të mëtëtatemo.

13 Tlemalë gali wafi yawe motlolo na
Jems mana gëgali tle, “O afani, bobë gali

aholokwane elotëna. 14 Saimon Pita bu
seme megali sle tlona, Goto, Israelbë
afenëboni mëtabëya jwa mëglabë enëne
belë alako kë tigisitëmebë, bubë maninibo
melebotane nalëgëtatëmeme. Na bu
mago fli, aniji naloglomeme bubëmu tafa,
namëgletlame. 15 Na Gotobë lowene mago
gali të mototokweflabë ho, kë galime wafi
gali mëtla. Ëtani bu kë gali meyahi lamëtla,
16 ‘Tako Ho megali tle, “Devit onehome
eso home kë tafa tëgletëmebë wege, lo fene
fli tletle. Kwe unina tokwafe bo nigisime
kë wege nahuju nogotlëme, ho fli lëglebë
lo fene huju lotle. Na Devitbë afenëboni
onehobë eso home tafa mëgletëmabë wege
ita fa motlame. 17 Na këme Israelbë
afenëboni mëtabëya jwa mëglabë enëne
bome hohwi mëgëtakefëtëname. Kë enëne
bu Israelbë afenëbo nane, kwe bo kë
enëneme waaniji tlomë, bu mata bobëmu
namëgëtabëtëname.” 18Ebë Tako Hobë gali.
Bu ëtanimu kë wesibimemegali wafi tle, kë
wesibi fata mëgleme.’

19 Këme nëgeme, bobë lowene melë
lëgëbetenë lalële. Sebo Israelbë afenëboni
mëtabëya jwa mëglabë enëneme, Jisasme
tokwafe kë lowene sle mëtletlabë enëneme
gali asa manoloma, ‘Sobo, Goto Mosesme
kë tëglëlebë tafa sle gali iniwa saesogo
elelëlo.’ Weye. Sebo kë hobota galina
bume asa gali manoloma. Bu Gotome
tokwafe lowene sle mletla. 20 Kwe sebo
bume pasë lalowa yahi nëletëma na
bume nelëkakëmame. Na bume megali
nelëkakëmame, ‘Sobo fësome kë gogwa
mëglabë hi wesibi asa hi elo. Na sobo lisei
lowene asa elo. Na bu ko iniwa luguju
tleslejwabë kleli asa hi elo. Na komumata
asa hi elo.’ 21 Bu kë lowene esogo jwa
mëglelëlanakwe Israelbë afenëbonibu tiniji
mëglame. Israelbë afenëboni bu iniwa tafa
sle gali, Moses kë yahi tëglebë, lowene
sle lamletla. Na ëtani anebomu na ebë
olë mata, Goto Mosesme kë tëglëlebë tafa
sle gali iniwa life mëta të mëtëtagukefëtla.
Na iniwa tafawa mëglabë olëna, Israelbë
afenëbonibë lotu lo mëta, bubë gali hwi
mëtlagikefëtla.”

Bu Israelbë afenëboni mëtabëya jwa
mëglabë enëneme, Jisasme tokwafe kë lowene

slemëtletlabë enëneme, pasë yahimëtletëma
22 Aposel ho na lotu letitabo enëne

na Kristen oneho fli, kë mëta kë loko
mëtlelëyabë, bu blalo gali sle mototla,
bu mago tlemalë letitabo home aniji
namoglomame, Polna Barnabasna Antiok
lifatewa iniwa buna muguja namëglame.
Na bu Judasna Sailasname aniji motloma.
Judasbë li weniji ebë Barsabas. 23 Na
bu pasë li yahi mëtla. Na kë pasë bubë
tobame mëtlëma, mëgehujaya namëglame.
Bumeyahi lamëtla:

“O Silisia provinsmago, na Siria provins
mago na Antiok lifate mago oneho, sebo
Aposelna letitabo hona some ebë pasë ekë
yahi nëkeketëyo. Sobo sebobë afanino.
Sobo, Israelbë afenëboni nane, kwe sebo
iniwa Jisasme lowene sle nëletla. Lale
klijimu. 24 Sebo gali waaholokwane
tla. Semago ho fli, sobelë mitisiya na
bu tutune lowenena, sobobë lowene
wasisile mototometëyo. Bu some memelë
galina gëgali mëtlelëyo. Na sobo kë gali
klelego metletemo na tutune lowene mëta
tëtabo. Kwe sebo kë iniwa gali some
hana gali telëbakëyo. 25 Sebo somëta kë
fata mëtëglebë wesibibë gali, waaholok-
wane tletëyo. Këme nëgeme sebo loko
tlelëya na sebo jowa lowene mëta fwa
tëtabëya. Na sebo gali sle totla, tlemalë
home aniji nanoglomame na sobelë jine
nanëgelëfakëmame. Na bu sebobë lale
yabeni, Polna, Barnabasna bubë nagi
migisijome. 26 Polna Barnabasna sebobë
Tako Ho Jisas Klaisbëwege famotokweflo.
Na oneho bume wame lamolokwefëma
na bume mogo nalë tëbo mogotomame
fene. Kwe bu këbëme uli hana mëtelo. Bu
Jisasbëwegemana famotokweflo. 27Këme
nëgeme sebo Judasna Sailasname sobelë
këme jine nëlëma. Sebo some pasë mëta
kë yahi nëgletëyobë gali të namëgëtatëyome.
28 Sebo Gotobë Amtëtombana jowa lowene
wasle totla. Sebo melowene nanëla, ‘Sebo
some megali hana gali noglëyome, sobo
Israelbëafenëbonibë iniwa lowene saesogo
elelëtemo.’ Weye. Sebo some kë hobota
galina hana gali noglëyome. Sobo ebë
lowenewa saesogo elelëlo. 29 Sobo fësome
kë gogwa mëglabë hi wesibi asa hi elo. Na
buko iniwa luguju tlejwabëkleli asa hi elo.

Na sobo kleli afabo tuja salë toba asa hi
elo na kolei mata asa hi elo. Na sobo lisei
lisei asa elo. Sobo ebë wesibime ululu sle
egelonanakëkwe lalowa. Sebobë gali eme
tei tou lëletëna. Sobolalo ululu sle saelo.”

30 Na kwe Kristen oneho kë nilimalë
home Antiok lifatewa jine mëtlëma. Bu
Antiok lifate mëta fwa mëtla. Na bu
Kristen onehome loko mëtelëkakëma na
kë pasë bume mëtlëma. 31 Bu kë pasë hwi
motlëyabë na kë pasë galime tako fleflesu
memëtla. 32 Judas na Sailas, bu Gotobë
lowenemagogali tëmëtëtagutemobëho. Na
buAntiok lifate Kristen onehome lebutako
lale gali të mëtëtatemo. Bu kë lale galina,
onehome lamëtaitamo, Jisasbë lowene
esogo sle namëglelëlame. 33-34 Tlemalë
bu Antiok lifate mëta sogë tafaha mëtelo.
Na tokwafe Kristen oneho bume kaiyo
motloma. Na bumekë jinemëtelëbakëmabë
oneho belë, jine mëtelëkakëma.* 35 Na
Polna Barnabasna Antiok lifate mëta
mana tafa mëtelo. Na buna fli enënena,
Gotobë lalegali lebutakoonehomeokokwe
motlokwefëma na bu Jisasbë gali të
mëtëtakefëtëma.

Polna Barnabasna yonane hanamëtelo
36 Tokwafe, Pol Barnabasme megali

tlole, “Sebo, otome Jisasbë gali kë të
tëtagutemobë oneho belë ita nëgëyeume.
Sebo melowene nanëgletemome, ‘Bu
Jisasme kë lowene mëtletlabë lowene
anisasana mana lowene melekefëtlane
o hanane?’ ” 37 kwe Barnabasbë tole
metëgëbetle latle, Jon-Makna iniwa mugu-
jame. 38 Kwe Pol gali tle, “Kë ho kwe
ëtani Pamfilia provins mëta seme wahune
tëtano. Bu sebona kë wegeme tugujame
tole hana tle. Këme nëgeme sebo bume
hana nëglelulome.” 39 Tlemalë bu kë
wesibime yonane hana mëtelo. Na blalo
momata mëtelo. Na bwa bwa mëtëyeu
mëtelo. Barnabas Makme no tlële na bu
sibu lowa fe mëtelo na Saiprus afayowa
mëtëyeu. 40 Kwe Pol Sailasme aniji
tlole, buna mëgëyeu namëgelome. Na
Kristen oneho, Gotome takune motlola,
tlemalëme ululu sle nalëgëtagumeme na
bume lëgaitame nalëgleme. Na tlemalë
mana mëtëyeu. 41 Na këme tlemalë Siria

na Silisia provinswa mëtëyeu. Na bu li
life li life mago Kristen onehome, lale
gali të mëtëtagutemo. Bu kë lale galina,
bume lamëtaitamo, Jisasbë lowene esogo
sle namëglelëlame.

16
Timoti Polnamëtëyeu

1Polna Sailasna Derbe lifatewa fwa mu-
tulo, na tokwafe Listra lifatewa mëtëyeu.
Kë lifate mëta, Kristen ho li tëtabe. Bubë
weniji Timoti. Timoti bota bu Israelbë
afenëbonibëmagomësenabumataKristen
mëse. Kwe bolijaya bu Israelbë afenëboni
nane, bu Grik life mago ho. 2 Na Kristen
oneho, Listra na Aikoniam lifate mago,
Timotime melowene lamëtletla, “Bu lale
homu.” 3 Pol bu metole latle, Timotime
weife lëgleluleme. Kwe bu walowene tle,
Israelbë afenëboni, li life li life mëta kë tafa
mokoujabë melowene wamëtletla, “Timoti
bolijaya bu Israelbë afenëbo mago nane,
bu Grik lifemago ho. Na Timoti tokwëfome
nëgena kwe bolijaya bubë ato jibo tlë hana
tëtatle.” Këme nëgeme, Pol Timotibë ato
jibo këme tlë tëtatle, Israelbë afenëboni
bume fleflesu namëgletlame. 4 Pol, Sailas,
Timotina bu Listra lifate kile mëtla na
li life li life elëme mutuja. Na bu kleli
kolei hi jwa gali, na fli gali, Aposelna lotu
letitaboenënena ëtani Jerusalem lifatemëta
kë slemototlabë,Kristenonehomeokokwe
mëtlaguma. Na bume megali motloma,
“Sobo ebë gali saesogo sle elelëkefëlo.” 5Bu
kë gali aholokwane mëtla na këme nëgeme
iniwa Kristen bu Jisasme kë lowene sle
mëtletlabë lowene feilawa kalëlego tletëme.
Na Jisasme lowene slemëgletlabë oneho bu
feilawa fata mëtla.

Pol Masedonia provins mago home,
nimitelëhawesibina hwi tlole

6 Tokwafe Polna, buna kë mutujabë ho,
Esia provinswa Gotobë gali tëme mugu-
jame tole mëtla. Kwe Gotobë Amtëtomba
bume lëkle totome. Na bu kë belë muguja
jwa namëglame. Këme nëgeme bu Frigia
provins na Galesia provins ku kuwa
mutuja. 7 Na bu Misia provins li elë

* 15:33-34 Fli lowene ho bu melowene lamëtla, li gali mana lëbe kë gali mëta. Kë gali melë lëgëbelalële, “Kwe Sailas
bubë lowene hihijika tle na bu Antiok lifate mëta lu tle.”

fwa mutula. Na bu Bitinia provinswa
muguja namëglame fene kwe Gotobë
Amtëtomba bume ita lëkle totome kë belë
muguja jwa namëglame. 8Këme nëgeme bu
Misia provins kukuwa mutuja na Troas
lifatewa fata mutula. 9 Na kë klabëna,
Pol, Masedonia provins mago ho lime,
nimitelëha wesibina hwi tlole. Kë ho
tlibe na anisasana gali tlole, “Ju nutu su
elëme na Masedonia provins elë esime
na seme aitaname.” 10 Pol bu nimitelëha
wesibi wahwi tle. Na sebo hokweinawa
wesibi sle totoma, Masedonia provinswa
nuguja nanëglame. Sebo* walowene tla,
Goto semewalebotane lëtatëna, Jisasbë lale
gali Masedonia provins mago onehome të
nanugutatëmame.

Lidia bu Jisasme lowene sle tletle
11 Këme nëgeme sebo Troas lifate mëta

sibu lowa fëfe tla. Na Samotres afayo
mago lifatewa su tëkaka. Sebo këme
jowafewa nitebëya. Na li olëna sibu lo
seme Neapolis lifatewa sei tujuwelëna,
Masedonia provins mëta. Sebo kë sibu
lo mago kë lifate mëta fëfe tla. 12 Sebo
Neapolis lifate kile tla. Na Filipai lifatewa
life nagi tuja. Rom lifate mago enëne bu
ëtani kë life bu lemëtlëkakila na këmemana
tafa mëtla. Na ebë Masedonia provinsbë
lale na tako lifatemu. Na sebo kë lifate
mëta, habenuju afe olë tafa tla. 13 Na
Israelbë afenëbonibë lotu olëna, sebo kë
lifatebë lëglesi ino elë totoho tëkaka. Na
sebo lolime kë tëgëbebë tu helefo elë tuja.
Sebo meweniji latla, Israelbë afenëboni fli
bu Gotome gëgali mëglelëkeflabëme këme
loko mëlelëkefëyawa. Na sebo kë tu helefo
mëta, one flime hwi tloma, bu këme loko
mëtlelëya. Na sebo tuja, na buna tafa tula
na gëgali tla. 14 Na mëse li këme tafa tle
bubëweniji Lidia. BuTaiataira lifatemago
mëse. Na bu lale winowa ëho balitina
hihijika tlekëfe na feilawa baliti këna glo
tlekëfe. BuIsraelbëafenëbonimagobëmëse
nane kwe bu Gotome lowene sle latletle.
Bu Polbë gali aholokwane tlole. Na Tako
Ho bubë lowene sle tëtatë na bu Polbë gali
lowene sle tletle. 15 Na sebo buname, na
bubë ilawa lo mago enënename baptais

totoma. Bume wabaptais totoma na bu
seme gali tlona, “Sobo bome melowene
sle egletënana, ‘Bu Jisasme walowene sle
eletlefe,’ kwe sobo lalewa egisijome na
bobë lo mëta bona tafa nëlame.” Na bu
seme itaita gali wafi tlona. Na sebo buna
nugujabëme halawa tletëya na bubë lowa
nagi telëkakëya.

Bu Pol na Sailasname kalabusu lowa
sikemëtla

16Olë lina, sebo Israelbë afenëbonibë,Go-
tome kë gëgali mëtlelëkeflabë life elë tuja.
Na sebo manawa kë wege eglekëfebë layo
mëseme esune tlëya. Ahwane kë mëse
mëta tëtabetë. Na kë ahwane kë mëseme,
wesibi tokwafe fata mëglebë gali tëme
taitakefë. Na bume kë tafa mëtëglelëyabë
eso ho, lebutako baliti kë mësebë gali të
wegena glo mëtlekefëya. Oneho bume bal-
iti mëtlëkefëma na kë mëse bume tokwafe
kë fata mëgle wesibi gali të tëtakefëtëme.
17 Na kwe kë mëse Polna seme nagi es-
ogo tlagina na itaita mewe tokwei, “Kë
enëne kë nëgebë, tako afutukuna Gotobë
wege enëne. Goto some kë lëgaitobë na kë
nëno lëglebë lowenebëme të mëtakefëtëyo.”
18 Kë mëse bu lebutako olë memelëwa
latlekëfe. Na Pol bu we toglokwefëmebëme
kokwasamu latletë. Na bu swaya tëkaketë
na kë ahwaneme gali telëkakle, “Bo jume
Jisasbë wenijina gali nolë, ju kë mëseme
kile etamë.” Na hokweinawa kë ahwane
bume lakilewa tëtamë. Na këme nëgeme, bu
wesibi tokwafe fatamëglebëgali itahana të
totle.

19 Bume kë tafa mëtëglelëyabë eso ho,
yafe hwi motlëya na melowene lamëtla,
“Sebo baliti hana glo nëglamefe, fëyeme
tëbo nenenë?” Na bu Polname Sailas-
name këme fafa mëtla na këme kë loko
mëlelëkefëyabë life elëme, bubë eso enëne
belë ki motokouja. 20 Na bu tlemalë,
onehobë gali aholokwane moglomabë ho
belëme mëtleluma na bume gali motloma,
“Kë tlemalë ho, bu Israelbë afenëbonibë
ho. Na bu ebë life mago onehobë tëbo
lowene tufiji mëtëtatemo. 21Kë tlemalë ho,
bu onehomememelë lowenebëme okokwe
motlomo, kë loweneesogonamëglelëmame.

* 16:10 Feilawa lowene ho, melowene lamëtletëna, “Pol ebë lifemago Lukme notlële na buna iniwamutuja. Na Luk
bu kë gali yahi tle na ebë gali melëgebe këme lële, ‘Sebo.’ ”

Sebo kwe Rom provins mago enëne.
Sebobë lowene këha nane. Weye. Na
sebo bu kë gëgali mëgelobë lowene hana
esogo nëglelëtëmame.” 22 Na kë mëta kë
loko mëtlelëyabë oneho, kë tlemalë home
mata tëbo gali motloma. Na kwe, onehobë
gali aholokwane moglomabë ho, tlemalë
hobë gelowa ëho titika mëtletëma na
wame home boblo mogotomabë enëneme
gali motloma, “Sobo bume atobeilana
lëlafa etomo.” 23 Këme nëgeme, bume
unalëme atobeilana lëlafa lëlafa sle mem-
ototoma. Na onehobë gali aholokwane
moglomabë ho bume kalabusu lowa
mëtleluma. Na kalabusu lo mago home
hwi loglokwefëmebë home anisasana gali
motlola, “Ju kë tlemalë home hwi sle sa
elome, mëglëboukakujolime.” 24 Kalabusu
lo mago home hwi toglomebë ho, kë
gali aholokwane tlome. Na bu tlemalë
home, kalabusu lo ku mëta kë lëgelubebë
tlëtabo elëme tlelëkakume. Na bubë kiju
ti tële afloko elë sike telukwaketëme,
mëglëboujolime.

25 Klabë kunamu, Polna Sailasna bu
Gotome gëgali mëtlelëkeflobëë na sawa
mata fëfë mëtëtakefëyo. Na fli enëne,
kë kalabusu lo mëta kë tafa mëtlabë,
bu Polna Sailasname mana aholokwane
motlokwefëma. 26 Na hokweinawa nano
tako latlamëwa. Na bu kë kalabusu lo
anisasana so tëbelëkakle bu ëjeha fli etleme.
Na kë kalabusu lo ino iniwa latitikawa
mëtëkou. Na senë taba iniwa kalabusu
enënebë mago lalokluwa mëtletëme. 27Na
kalabusu lo mago home hwi toglomebë
ho, huju tle na këme mehwi tle, iniwa
kalabusu lo ino watitika mokoufe na
melowene tle, “Kalabusu kë mëglabë ho
iniwa wamelëboujafe. Bobë eso ho bome
gali loglonëmefe.” Këme nëgeme bubë
kosi ki tokoke na bubë ato, këna mogo
nalë tlu nalogotleme fene. 28 Kwe Pol
bume anisasana këkale telokwakle, “Jubë
ato asa tëbo etle, sebo iniwa mana ekë
nëtabëya.” 29 Na kalabusu lo mago, home
hwi toglomebë ho, ho lime we telokwakle,
“Esi hokweinawa ehwei.” Nabu esi tehwei
tle na bume tlële. Na bu kalabusu lowa
hokweinawa tëkaklu. Na bu Polna Sailasna
belë fëka tokou. Bu ulina lilina sago metle
na bubë li mëta, sëkefo miti tafa tle. 30 Na

kwe bu tlemalëme kalabusu lo mago toho
tlelëkakëme. Na bume takune tlome, “O
letitabo, bo habelë nëgelëmene na Goto
bome tëbo lowenemago no nalëglënëme?”

31 Na tlemalë këme gali motlolo, “Ju,
Tako Ho Jisasme fwa salowene sle eletle
na Goto, juna, jubë mësena, nëbalena, na
jubë lo mëta kë tafa eglelëmebë enënename
tëbo lowene mago nëno nalëgleme.” 32 Na
këme tlemalë, kë honame bubë lo mëta kë
tafa tëglelëmebë enënename, Jisasbë gali të
mëtëtatemo. 33 Na këme klabë kuna mu,
kalabusu lo mago home hwi toglomebë
ho, tlemalëme nëno tle. Na bume ato-
beilana kë lëlafa mototomabë lunuju swa
totometëme. Na tlemalë, kë ho na bubë lo
mëta kë tafa lëglelëmebë enënename baptais
mototomo. 34Na kalabusu lo mago home
hwi toglomebë ho, tlemalëme bubë lowa
tlelume na bume hi wesibi tlëme. Na buna
bubë lo mëta kë tafa tëglelëmebë enënena
fleflesumumemëtla,buGotome lowene sle
mëtletlame nëgeme.

35 Olobalë, onehobë gali aholokwane
moglomabë ho, plismanë kalabusu lowa
jine mëtlëma. Na bu kalabusu lo mago
home hwi toglomebë home gali motlola,
“Onehobë gali aholokwanemoglomabë ho
megali lamla, ‘Ju kë tlemalëme kalabusu
lo mago jine elëkakëme.’ ” 36 Këme nëgeme,
kalabusu lo mago home hwi toglomebë
ho, bu Polme gali tlole, “Onehobë gali
aholokwanemëglabëhobumegali lalëkeke,
‘PolnaSailasnamekalabusu lomago sajine
elëkakëmo.’ Këme nëgeme sobo lalowa
eyeu. Sobo tutune lowenena asa eyeu.”
37 Kwe Pol plismanëme megali tlome,
“Onehobë gali aholokwane moglomabë
ho, sebobë gali aholokwane sle jwa fëyeme
mëtlane? Bu sebobë li fëye wesibiha hwi
hana motlotëna. Kwe bu seme hobë
naba li mëta blawa lëlafa mëtëtana na
kalabusu lowa blawa sike mëtla. Kë
enëne melowene hana mëtlane, ‘Sebo
Rom provins mago enënefe?’ Na ëje bu
seme hwelutuwa nëgëyeubëme fëyeme gali
molonane? Matëbefe, hanane mu. Kë
onehobë gali aholokwane moglomabë
letitabo ho, buwa samisiya, na seme
kalabusu lo mago nënomlame.”

38 Na kwe plismanë ita mutuja, na
bu Polbë gali, onehobë gali aholokwane

moglomabë home gali motloma. Bu
megali motloma, “Polna Sailasna bu
Rom provins mago ho.” Onehobë gali
aholokwane moglomabë ho, kë gali
aholokwane mëtla na bu tako uli memëtla.
39Këme nëgeme, bu kalabusu lowa mutuja
na Polname Sailasname gali motloma,
“Masiwafe, sebo tëbo enëne, sebo some
tëbo latëto. Sebo melowene hana tletëyo,
‘Sobo Rom provins mago ho. Masiwafe.’ ”
Na bu tlemalëme kalabusu lo mago nëno
mëtla na bume gali motloma, “Sobo ebë
lifate lalowa kile egotlomene?” 40 Na
kwe tlemalë kalabusu lo kile mototlo na
Lidiabë lowa mëtëyeu. Na bu Kristen
oneho flina loko mëtlelëya. Na bume
lale gali të mëtëtatemo, bume lëgaitame
nalëgleme. Na tokwafe bu Filipai lifate kile
mëtelo namëtëyeu.

17
Tesalonaika lifate enëne bu Polname

Sailasname tëtëklemëgëtayame fene
1 Pol bubë yabena, Amfipolis lifatewa

mutuja. Bu kë lifate kilemëtla na Apolonia
lifatewa mutuja. Na bu kë lifate mata
kile mëtla na Tesalonaika lifatewa tuhu
mutula. Israelbë afenëbonibë lotu lo kë
lifate mëta tlibetëme. 2 Pol iniwa lifate
mëta fene tokou, bu kë lifate mëta mata
melatle. Bu Israelbë afenëbonibë lotu lowa
tëkaklu na bu kë life mago onehona loko
mëtlelëya. Na Gotobë bogo mago galime,
buna gëgali hihijika mëtlekefëya. Bu aona
wiki bubë lotu olëna melatlelëkefëme. 3Na
bume megali sle latlome, “Jisas bu kë ho
kë nëgebë, Goto bume ëtani anebomu kë
aniji toglolebë ho, onehome tëbo lowene
magonënonalëgleme.” Nabumegali tlome,
“Aholokwane elo, ëtani Gotobë bogo mëta,
galimetëgëbetle latle, ‘Goto kë jine lëglelebë
home, tëbo mogotlame na bu gli lëgleme.
Kwe bu matëmatë mago huju lëgleme.’ Na
kwe kë gali, bu Jisasme fwamu gali tletle.
Sobo walowene elo, Jisas bu wagli tle na
huju tle, Goto ëtani fene gali tle.” 4 Na
Israelbë afenëbonifli, buna kë tafamëtlabë,
Pol kë të togotlebë gali, aholokwane mot-
lola na bu Jisasme lowene sle mëtletla. Na
bu Polna Sailasname yonane slemëtlelëma
na nagi mëtlëma. Na lebutako Grik life

mago enëne Gotome kë lotu melekefëtlabë,
na lebutako letitabo one mata Jisasme
lowene sle mëtletla.

5 Kwe Israelbë afenëboni fli, bu Polna
Sailasna, ilawa kë yonane mëtlabëme, hwi
motloma. Na bume moumou mëtlelëma.
Këme nëgeme, bu ho loko mëglelëyabë
lifeme, blawa kë asasë mëglabë tëbo
enëneme, loko mëtëtagujaya. Bu lebutako
tëbo enëneme waloko mëtëtaya na bubë
tëbo lowene tufiji mëtëtatëma, Polna
Sailasname wame namoglomame. Na bu
asë mëtëbelëfaiya na anisasa flikale mëtla.
Na fli, Jesonbë lo ino tëë mëtelutukwakla
na mëtëkakluja. Na bu Polna Sailasname
hohwi mëtelutatëma, bume kë life mago
onehobë toba elë gogwa namëglame. 6 Bu
tlemalëme yafe hohwi mëtëtatëma kwe
hwi hane motloma. Këme nëgeme bu
Jesonname, Kristen oneho fliname, fafa
mëtla na kë lifate mago eso ho belëme
mëtleluma. Na bu anisasana meflikale
mëtla, “Ebë enënena, Polna, Sailasna bu
iniwa li life li life motokouja na onehobë
tëbo lowene tufiji mëtagutëma. Na ëje ebelë
mana kë fe mëkakija. 7Na Jeson kë hobëme
bubë lowa nëno tle na këme tafa tlelëme.
Kë enëne bu sebobë tako eso ho, Sisarbë
gali boblo lamëtëtakefëtla. Na bu itaita
megali lamelekefëya, ‘Tako eso ho li lëtabe,
bubë weniji Jisas. Sobo bume fwa esogo
elelëlome.’ ” 8 Kë life mago oneho na bubë
eso enëne, kë gali aholokwane mëtla na
wamemëtla na flikalemëtëkouja. 9Na kwe,
kë lifate mago eso ho, bu Jesonna, buna
kë tafa tëglelëmebë onehome, balitime gali
tlome, bubë tëbo lowene këna sle namogot-
lame. Na bume jinemëtelëkakëma.

PolnaSailasnabuBeria lifate elëmëtëyeu
10 Klabë wafi ki tëbe na Kristen oneho

PolnaSailasnameBeria lifatewamana jine
mëtelëkakëma. Bu Beriawa fwa mutulo
na bu Israelbë afenëbonibë lotu lowa
mëtëkaklujo. 11 Israelbë afenëboni Beria
lifate mago, bu Tesalonaika lifate mago
Israelbë afenëboniha nane. Beria mago
enëne Polna Sailasnabë gali aholokwane
mëglabëme tole lamëtletëma. Kwe Tesalon-
aika mago enëne buwe, bubë gali aholok-
wane mëtletëmabëme tole hana mëtletëma.
Na iniwa olë, Beria mago oneho, Gotobë

bogo mago gali itaita hwi motlokwefëma,
melowene sle namëgletlame, “Polna kë
të mëgëtatemobë gali bu nëgali lamelo
o hanane.” 12 Na Israelbë afenëboni
lebutako, Jisasme lowene sle mëtletla.
Na Grik life mago ho lebutako na Grik
life mago letitabo one lebutako, bu mata
Jisasme lowene sle mëtletla.

13Kwe Israelbë afenëboni Tesalonaika li-
fatemëtakë tafamëtlabë, kë galiwaaholok-
wane mëtla, Pol, Beria lifate mëta, Gotobë
gali kë të lëtakefëtëme. Këme nëgeme bu
Beria lifatewa mutuja na onehome tetëbo
galina gali mëtlaguma na këna onehobë
tëbo lowene tufijimëtëtatëma,Polmewame
namoglolame. 14 Na kwe, hokweinawa,
Kristen oneho, bu Polme nutu yenëbawa
jine mëtëtelëkakla. Kwe Sailasna Timo-
tina, Beria lifate mëta mana tafa mëtelo.
15NaPolmekë seimutujuwelëlabëhobuna
Atens lifatewa tuhu mutula. Na bu Polme
Atens lifate mëta kile mutula na bu Beria
lifatewa ita mutuja. Na Pol, Sailasname
Timotiname gali telokwakëme, bu bo belë
hokweinawa samisijo.

Pol Atens lifate mëta Gotobë gali të
tëtatëme

16Pol bu Atens lifate mëta, Sailasna Tim-
otiname mana hwi tlekëfetëmebëë na bu
Atens lifate wako wako mana asë tëbelëfa.
Na bu mehwi tle, eouwe bubë lebutako
fëso mana mëtabetëmefe. Na bubë lowene
tëbowamu tëbetle. 17 Këme nëgeme bu Is-
raelbë afenëbonibë lotu lowa tëkaklu. Nabu
Israelbë afenëbonina na Israelbë afenëboni
mëtabëya jwa mëglabë enënena, Gotome
kë lotu mëglekefëtlabëme, gëgali hihijika
mëtlekefëya. Na iniwa olëna bu ho kë
mëta loko mëglelëkefëyabë life elëme tu-
jukëfetëme. Na kë mëta kë tafa mëtlabë
onehome gëgali tlelëkefëme. 18 Na lowene
letitabo mëgletlabë ho fli, kë mëta tafa
mëtla. Bume mefë lamototoma, Epikurian
enëne na Stoik enëne. Na bu Polme mo-
mata mëtlelëla. Pol bume, Jisasbë gal-
ime gëgali tlokwefëme na bume matëmatë
mago huju mëglabë galime mata gëgali
tlelëkefëme. Këme nëgeme kë enëne megali
mëtla, “Kë lowene jwa ho bu itaita blawa
fëyeme gëgali lëlekëfene? Bu fëye wesibime
gali lëlene?” Na fli megali mëtla, “Sebo
bubë gali lowene hana nëletla, bu seme

melëme gali lolona nawa, ‘Sobo fli enënebë
gotome salotu eletemo.’ ” 19 Na kwe bu
Polme, bubë lifate mago eso enëne belë
mëtlelula, bubë gali aholokwane namoglo-
lame. Kë enëne bu Areopagus fatini mëta
loko mëtlelëkefëya. Na kë enëne Polme
gali motlola, “Ju kë tiho gali, ju onehome
kë okokwe eglokwefëmebëme, seme ita
gali enona. Sebo kë wesibi lowene sle
nanëgletlame. 20Sebo jubë gali aholokwane
tla, na sebo melowene nanëletëyo, ‘Ebë li
gali meha gali ele. Na sebo ëtani këha
gali aholokwane hana tla. Këme nëgeme
sebo metole nanëla, ju kë okokwe toglon-
abë gali wayobë lowene sle nanëgletlame.’ ”
21 Atens life mago enënena, Atens lifate
mëta kë nibowai mëglabë enënena bu fli
wesibi mëglabë lowene hana fafa mototla.
Wëye. Bu tiho galime fwa aneanebo
gali mëtlekefëya na tiho gali aholokwane
mëglabë mefwa tako tole lamëtlekefëya. Na
iniwa tiho anebo gali, bu kë aholokwane
mëglekefëyabë, bu itaita iniwa olë gëgali
mëtlekefëya.

22 Na kwe Pol bu kë eso enënebë kume
tlibe na bume megali tlome, “Sobo Atens
lifate mago enëne, bo some melowene
nanëletëyo, ‘Sobo lebutako fëso wesibime
lotume tako tolemu laletemo.’ 23 Bo kë
galime këme gali nelë. Ëbame bo sobobë li-
fateme asë tëbelëfë na bo sobobë li li fësobë
masei, sobo këme kë lotu eglekefëtemobë,
manahwi tlagumetëyo. Nabo fësobëmasei
li hwi tolë. Sobo kë masei mëta meyahi
latelo, ‘Lowene nëgletla jwabë goto.’ Na
kwe kë goto sobo lowene jwa kë egletelobë
na sobo manawa kë lotu egletelobë, bo
some kë gotobë anebo gali të nëtatëyo.

24 Bubë anebo gali melë lëgëbetle lalële.
Buwa, ebë life blëge totle na iniwa wesibi
kë mëgëbebë mata blëge blëge totome. Na
ebë life mago wesibi, matafa mago wesibi
ebë bubëwa mëbetle na bu iniwa wesibibë
eso ho. Këme nëgeme, ho gliji mëglabë
lotu lo mëta hana tafa lëgleme. 25 Bu li
wesibimeha hana afolo lëletle, sebo bume
kë nëgaitalame. Hanane mu. Sebo hëhë
kënëglabë amtëtomba,Goto buwa lëlëna. Na
iniwawesibimata buwa lëlëkefëna. 26Ëtani
anebo mu, bu jowa home blëge blëge totle.
Na iniwa memelë ato jibona oneho, kë ho

magowa fata mëtla. Na bu kë onehome
iniwa life ëlëme jine tëbelëkakëme. Na iniwa
afloko mëta tafa mëtëkouja. Na bu bwa
bwa tafa mëglabë olë mata aniji tlotëme.
27Goto bumelë këme tle. Oneho bu belëme
migisitla namëglame. Na bume lowene sle
mletlame. Këme nëgeme Goto onehome
këme blëge blëge totome. Na bume iniwa
wesibi tlëme, bume hohwi namëgëtatlame
na bume mana hwi na loko mololame.
Kwe bu seme iniwa jowa jowa home kakë
hana tafa lëletëna. 28 ‘Sebo hëhë kë nëglabë,
na asë kë nëglabë kalëlego, buwa lëlëkefëna.’
Kë wesibi sobobë lowene letitabo enëne fli
fene yahi mëtla, ‘Sebo mata bubë nëbalemu
nëtabetla.’ 29 Sebo Gotobë nëbale tafa nëla.
Këme nëgeme sebo Gotome melowene asa
manëletla, ‘Bu fëso.’ Weye. Goto, bu silva
anijina, gol anijina, anijimuna kë blëge
blëge motomabë fësoha nane. Weye. Goto
bu sebobë lowenenawa na tobana kë blëge
blëge nogotomabë wesibiha nane.

30 Ëtani, oneho bu fëso fëso mëtëglana
kwe kë nalë Gotome lowene hanamëtletla.
Kwe Goto bume hwiwa latlome na bume
li wesibiha hana totle. Kwe ebë olë
Goto iniwa li life li life mago onehome
anisasana megali lalëlagume, ‘Sobobë
iniwa tëbo lowene aholokwana ti ekou-
jome na bome fwa lowene ekoutëname.’
31 Bu olë li waaniji tlole, iniwa onehobë
lowene hwi lolometëmeme na abiabi
lëselokwame. Na Goto ho lime waaniji tlole,
onehobë lowene hwi naloglometëmeme
na lëselokwame. Kë ho bu wafi gli tle
na Goto bume matëmatë mago wahuju
totle. Na Goto bu kë huju togotlebë
seme melebotane latëtatëna, bume kë
lëselokwabë wege famewaaniji tlole.”

32 Bu matëmatë mago huhuju mëglabë
gali yafe aholokwane motlola, fliye Polme
sosonatlëtlë memototla. Kwe fliye bume
gali motlola, “Sebo metole nanëletëyo, ju
tokwafe kë galime seme ita gali lalowa
okokwe sle eglonamene.” 33 Na kwe Pol
kë letitabo enëneme hune totome na tuju.
34Kwefli ho bu Jisasme lowene slemëtletla
na bu Polna ilawa mëtebëya. Na bu mago
ho li tafa tle, bubë weniji Dionisius. Kë
ho bu Areopagus fatini mëta, kë loko
mëglelëkefëyabë ho. Na mëse li bubë weniji

Damaris, naflionehomata Jisasme lowene
sle mëtletla.

18
Pol Korin lifatemëta gali të tëtatëme

1 Tokwafe, Pol Atens lifate kile tle na
Korin lifatewa tuju. 2 Na bu kë mëta,
Israelbë afenëbo lime esune tlële. Bubë
weniji Akwila. Bu Pontus provins mago
ho. Buna no Prisilana, Itali lifate tok-
wafe kile mëtelo na Korin lifewa mitisijo.
Rom provins magobë tako eso ho, Klodius,
megali tëgleme nëgeme, “Iniwa Israelbë
afenëboni, Rom lifate kile mlame na li li-
fatewa mujame.” Na bu Rom lifate këme
kile mëtelo. Na Pol kë tlemalëme hwime
tujutëme. 3 Kë tlemalë bu lo këna gigliji
mëglabë selë blëge blëge mototokwefëmo,
baliti këna glo namëgelome. Na Pol bu
mata kë wege melatlekefe. Këme nëgeme
Pol, buna këme tafa mëtla na buna wege
mëtla. 4 Na iniwa lotu olëna, Pol, Israelbë
afenëbonibë lotu lowa tëkaklukëfe na buna
gëgali hihijika mëtlekefëya. Bumetole latle,
Israelbë afenëbonibë lowene na Israelbë
afenëboni mëtabëya jwa mëglabë enënebë
lowene Jisasme lowene slemëgletlabë huju
tëtakefëtëme.

5 Sailasna, Timotina, Masedonia life kile
mëtelo na Pol belë mëtëyeu. Bu fata
mëtelo na këme Pol selë susu wege kile tle
na Jisasbë gali iniwa olë të tëtakefëtëme.
Bu Israelbë afenëbonime anisasana megali
tlokwefëme, “Goto Jisasme waaniji tlole,
bubë onehome tëbo lowene mago nëno
lëglebëme.” 6 Kwe Israelbë afenëboni këha
gali aholokwaneme tole hana mëtletla. Na
bume wame motlola na tetëbo galina gali
motlola. Këme nëgeme, Pol bubë ato
ëho mago obo, bubë naba li mëta bubu
tletëme. Na bume megali tlome, “Goto
some tokwafe tëbo lëgetona, ebë sobobëwe-
sibiwa, ebë bobë wesibi nane. Na eli bo
some hune nëgëtome na Israelbë afenëboni
mëtabëya jwa mëglabë enëneme fwa gali
të nugutatemëme.” 7 Na kwe Pol bu kë
lotu lo kile totle. Na bu Titius Jastusbë
lowa tuju, këme tafa nalëgleme. Kë ho Is-
raelbë afenëboni nane, kwe bu mata Go-
tome lotu lëlekefëtlebë ho. Na bubë lo Is-
raelbë afenëbonibë lotu lo lime tlibetle. 8Kë
lotu lobë eso hobë weniji Krispus. Buna,

bubë lo mëta kë tafa tëglelëmebë onehona
Tako Ho Jisasme lowene sle mëtletla. Na
Korin lifatemago oneho lebutako, bumata
Jisasme lowene sle mletla. Na Pol bume
iniwa baptais totome.

9 Li klabë na, Pol nimitelëha wesibina
wesibi li hwi tlole na Tako Ho Jisas, bume
megali tlole, “Ju bobë gali tëme uli asa
ele. Ju itaita gali eglokwefëmeme. Ju
asa kuju ebemu. 10 Bo juna nëtabome na
jume nëgaitëme, na ho li jume hana tëbo
lëgëtamëme. Bome kë lowene mëgletënabë
oneho, ebë lifatemëta feilawa tafamëglame
nëgeme.” 11 Pol kë gali aholokwane tle na
këme nëgeme bu Korin lifate mëta jowa
tlibutu na yeme tobali ita jowa këniji tafa
tle. NabuonehomeGotobë galimeokokwe
tlokwefëme.

12 Galio, Akaia provinsbë eso home
tëtabetëme. Na kë nalë, Israelbë afenëboni,
blalo bu loko mëtlelëya na Polme fa
mototla, na eso ho Galio belë mëtlelula, Pol
kë tëbo logotlebëme gëgali namëglelëlame.
13 Na bubë naba lime megali mëtla, “Kë
ho, Goto Mosesme kë tëglëlebë tafa sle
gali boblo mogotlabëme, onehome feilawa
okokwe lolokwefëme. Na Gotome li
lowenena lotu namëgletlabëme okokwe
lolokwefëme.” 14 Pol gëgali lëgleme kofene,
kwe Galio efalëbona bluju metotle na
Israelbë afenëbonime gali tlome, “Sobo
Israelbë afenëboni, kë ho bu wesibi tako
tëbo logotlebëo sebobë,Rom lifemagogav-
manbë gali, boblo logotlebë kwe lalowa,
bo sobobë gali aholokwane noglëyome.
15 Kwe sobo bo belë tisijo, na sobo sobobë
semleninobë tafa sle gali mefwa gëgali
tlenëna. Bo sobobë këha gali hana sle
nëgëtatëyome. Ebë sobobë wesibi wa.
Sobo lalo sle ejuwetlo.” 16 Na bume kë
mago kë telëkakëme. 17 Na Korin lifate
enëne, Israelbë afenëbonibë lotu lo hwi
loglokweflebë eso ho, Sostenesme, fa
mototla na Galiobë naba li mëta tëkle
mototla. Kwe Galio bume hwiwa latlome
na kë wesibime feilawa lowene hana
tlekëfe.

Pol bu Antiok lifate elë ita tuju

18 Pol bu Korin lifate mëta tako olë tafa
tle. Na tokwafe bu Kristen onehome kaiyo
tlome na bume hune totome. Na bu,
Prisila, Akwilana, Senkria lifatewa iniwa
mutuja. Na Pol bu kë life mëta bubë esle-
huba mana le tlë, bu Gotome kakëne gali
gali togloleme nëgeme.* Ëtani Pol Gotome
wesibi lëglebëgalimewagali sle tlole. Na Is-
raelbë afenëboni fenemëtla,bubëeslehuba
le jwa tlë. Bu eslehuba le jwa mana tafa
tle. Na kë tëglebëwesibime, Gotome kë gali
sle toglolebë, yawe tlole. Nabubë eslehuba
mana le tlë. Na Polna, Prisilana, Akwilana,
Siria provinswa kë tugujubë sibu lo mëta
fëfe mëtla na këna mutuja. 19Na bu Efesus
lifatewa fata mutula. Na Pol Akwilana,
Prisilanamekëmëtahune tle. Na Pol buwa
Israelbë afenëbonibë lotu lowa sigli tëkake.
Na bu Israelbë afenëbonina gëgali hihijika
mëtlekefëya. 20 Na bume megali motlola,
“Ju sebona awi tafa nëla.” Kwe Pol bume
gali tlome, “Weye. Bo sobona hana tafa
nëglame.” 21Na tokwafe bume kayo tlome
na gali tlome, “Goto bu tole lëgletenëna kwe
bo sobelë ita nigisime.” Na bu Efesus lifate
mago enëneme hune tle na sibu lo mëta
fe tle. Na Efesus lifate kile tle. 22 Na
sibu lo bu Sisaria lifatewa fwa tule. Na
Pol bu Jerusalem lifatewa tuju. Na bu kë
lifate mago, Jisasme lowene sle mëtletlabë
tokwëfo gëgaliwa tlelëme. Na bume hune
totome na Siria provins li mago Antiok
lifatewa tuju.

23 Pol bu Antiok lifate mëta tako tafaha
tle na mana tuju. Na bu Galesia provinsbë
na Frigia provinsbë li life li life tekou. Na
bu Kristen onehome, Gotobë lale gali të
tëtaguteme, bume lëgaitame nalëgleme.

Apolos bu Efesus lifate onehome gali të
tëtatëme

24 Israelbë afenëboni mago li, Efesus li-
fatewa tisi na këme tafa tle. Bu Alek-
sandria lifate mago ho na bubë weniji
Apolos. Kë ho bu lale lowenebëme gëgali
tëglekëfebë ho. Na bu Gotobë bogo mago
gali lowene sle tëgletlebë ho. 25 Ho bume
Jisasbë lale gali waokokwe motlola. Bu
Jisas kë togotomebë wesibi gali, onehome
okokweme tako tole latle. Na bu Jisas kë

* 18:18 Israelbë afenëboni bu melë lamëtlekefëya; Gotome kë kakëne mëgletlabë olë, yawe sle moloma kwe bu
eslehubamana le le melëma.

togotomebë wesibibë gali abiabi toba të
slemu tëtakefëtëme. Kwe bu Jon kë bap-
tais totomebë mefwa lowene sle latletle.
Kwe, bu Jisasme lowene slemëgletlabë one-
home, baptais logotomebë lowenebëme,
lowene hana tle. 26 Apolos bu Israelbë
afenëbonibë lotu lowa tujukefëtëme. Na
bu gali anisasana të tëtakefëtëme. Na
bu uli hana tletëme. Prisilana Akwilana
bubë gali yafe aholokwane motlolo na
bubë lowa mëtlelulo. Na bume Gotome
lowene sle lëgletlebë lakalebëme, okokwe
sle motlolo, bu lowene sle nalëgletlememu.
27Apolos bu Akaia provinswa lugujubëme
tole latle. Na Efesus mago, Kristen oneho
bume jine mëglëlabëme fleflesu lamëtletla.
Këme nëgeme bu Akaia provinsmago, Kris-
ten onehome, pasë meyahi mëtëkaketëma,
“Apolos sobelë fata lëkakina sobonoelëlome
naululu sle saetlo.” NaApolosbubelë tuhu
tle. Goto kë life mago Kristen onehome
wafi maninibo tletëme na wafi taitame
na bu Jisasme lowene sle këme mletla.
Na Apolos kë life mago, Kristen onehome
taitame. 28 Apolos bume metëgaitamelatle.
Bu iniwa onehobë naba li mëta, Gotobë
bogo mago gali anisasana të tëtatëme.
Na bu Israelbë afenëbonibë memelë yaya
gali lowene këna boblo tëtatëme. Na
bume Gotobë bogo mago gali metë sle
latëtatëme, “Goto Jisasme kë aniji toglolebë
ho, Israelbë afenëboniname na iniwa one-
honame nëno nalëglebëme.”

19
Pol Efesus lifatemëta gali të tëtatëme

1 Apolos bu Korin lifate mëta mana tafa
tle na Pol fatini lufu mëta kë mëtëgëbagubë
lifate elë asë tëbelëfa. NabuEfesus lifatewa
mana fwa tëkaki. Na kë lifate mëta, Kris-
ten onehome esune tlëkakime. 2 Na bume
metakune tlome, “Sobo Jisasme alako kë
lowene sle tëgletelobë, Gotobë Amtëtomba
sobelë latisitëyone o hanane?” Na bu
metafu mëtëtatla, “Weye. Sebo, ëtani mea-
holokwane hana tla Gotobë Amtëtomba
lalëtabetle.” 3 Na Pol bume takune tlome,
“Sobo yalëbë gali aholokwane telone na
mana baptais fa totlo.” Na bu gali metafu
mëtëtatla, “Sebo Jonbë gali aholokwane
toglolamenëgemenabaptais këme fa totla.”

4 Na Pol gali tlome, “Ëtani, tëbo lowene
aholokwana kë ti mëtëglabë onehome, Jon
bume baptais totome. Na bume gali tlome,
‘Bobë nagi kë ligisibë home sobo mana
lowene sle naegletelome.’ Këbë home Jon
kë gali tëgletlebë bu Jisas.” 5 Kë gali yafe
aholokwane mëtla, na Pol bume Tako Ho
Jisasbë wenijina baptais totome. 6 Na
Pol jowa jowa hobë eso mëta toba gogwa
tokoutëme na Gotobë Amtëtomba mana
tisitëme. Na bu lili anigawa galina gëgali
motokouja. Na Goto bume kë tëglëmebë
gali të mëtëtaguma. 7Kë onehobë tabei we
ita tële kënijiha.

8 Na Pol bu Israelbë afenëbonibë lotu
lowa tëkaklu. Na bu Jisasbë lale gali one-
home anisasana të tëtatëme. Na Goto bubë
onehome eso home tafa lëgletëmebë gal-
ibëme,onehomefeilawa të tëtakefëtëme. Na
bu onehome taitame, këbë galibë lowene
sle namëgletlame. Na bu melë kë tëglebë
aona yeme. 9 Kwe bu mago fli, kë galibë
aholokwaneme tole hana mëtla. Na bu
fli onehobë naba lime megali mëtlekefëya,
“Kristen oneho kë lowene mëgletlabë we-
sibi bu tëbo wesibi.” Këme nëgeme, Polna,
Kristen onehona, bu Israelbë afenëbonibë
lotu lowa hana mëtëkaklukefëya. Iniwa olë,
Pol bu Tiranusbë okokwe lo mëta, Jisasbë
lale gali onehome anebo gali tlelëkefëme.
10 Na bu kë mëta melë kë tëglebë, tële
tlibutu. Këme nëgeme, feilawa onehomu,
Esia provins mëta kë tafa mëtlabë, bu
Jisasbë lale gali aholokwane mëtlekefëya.
Fliye Israelbë afenëboni na fliye Israelbë
afenëbonimëtabëya jwamëglabë enëne.

Skevabë bowenenino ahwaneme yafe
hehëmëtletla

11 Goto, afutuku, Polme tlële. Na Pol bu
kë afutukuna, memelë klelegowa wesibi
blëge blëge totome. 12Këme nëgeme oneho
bu lablab tëtlë tabo glo mëtla na Polbë ato
mëta lëlesili mototoma. Na bu kë ëho, ato
tëbona enëneme mutujuwelëma. Na kë tëbo
atobë laslewamëtletëme. Na ahwane bubë
ato mago lamëtlëboukakuwa.

13 Israelbë afenëboni fli, bu hobë ato
mago, ahwane heheëme asë metëbelëfaya.
Fliye Tako Ho Jisasbë wenijina ahwane
onehobë ato mago hehë namëgletëmame
fene. Bu megali lamëtlekefëya, “Pol bubë



Aposel 19:14 155 Aposel 19:29

gali kë të lëtakefëtlebë, Jisasbë wenijina
gali nolëyo, sobo eyeu.” 14 Na Skevabë
tobali ita tële bowenenino bu kë galina
ahwaneme gali mëtlagukefëma. Skeva bu
lotu lomëtawege lëglebë eso ho. 15Li olëna,
Skevabë bowenenino, Jisasbë wenijina
ahwane yafe hehë mëtëkoutëma. Na
ahwane li, bubë galimetafu latëtatëme, “Bo
Jisasme kwe lowene nanëletelë na Polme
mata lowene nanëletelë kwe sobo fëye
enënene?” 16Na ahwane kë tëbo togotlebë
ho, kë home okli tëkaketëme na tëtëkle tëta
na unalëmemu tëbo totome ëhona kaka
kaka metotometëme. Këme nëgeme kë lo
mago ëho flatabowa mëtlëbouja, winona
nohwa feli mëtlelëla. 17 Israelbë afenëboni
iniwa na Israelbë afenëboni mëtabëya jwa
mëglabë enëne iniwa, Efesus lifate mëta kë
tafa mëtlabë,wesibi Skevabë bowenenime
kë fata tëgletëmebë gali aholokwane mëtla.
Na bu tako uli memëtla. Na iniwa bu
TakoHo Jisasmemelowenemëtletla, “Bubë
weniji blawa hana fë nogotlame bu tako
afutukuna weniji.” 18 Na lebutako tiho
Kristen oneho mitisiya. Na bubë ëtanifu
iniwa tëbo wesibime onehobë naba li
mëta gëgali mëtëkakëja. 19 Na humëi kë
lowene mëtlabë enëne, na memelë olo
kë mëtlësëmabë oneho, bu tetëbo sakei
gali bogo loko mëtëtagijaya. Na bu iniwa
onehobë naba li mëta ahoju tako agoti
mëtlelëla na kë iniwa bogo ahojuwa sisike
mëtla, temu namëgleme. Ho ebë bogo
balitina glo lëglebëme tole lëglena kwe
bubë baliti këniji 50,000 silva baliti. 20 Na
këha melë kë mëtlabë, feilawa oneho bubë
lowene mago lowenena melowene sle
mëtletla, “Jisasbë gali, iniyafe galimufe.”
Na feilawa oneho bu Jisasme këme lowene
sle mëtlekefëtla.

Efesus enëne,Polme takowamemumem-
otlola

21 Kë iniwa wesibi mefata wamëtle, na
Gotobë Amtëtomba Polme lowene huju
tëtatle na Pol bu melowene fa totle, “Bo
Jerusalem lifatewa nuguwina, Masedo-
nia provins na Akaia provins kukuwa
nuguwime. Bo kë belë afina nuwime na
mana Rom lifate elë mata nuwime.” 22Na
Pol, bumekëmëtaitakeflobëhomeafina jine
tlëme Masedonia provinswa. Bubë weniji

Timoti na Erastus. Na bu afina motouto.
Kwe Pol, buwe, Esia provins mëta mana
tafa tëtëkake.

23Nakënalë,Efesus lifatemëta,fli oneho
bu Kristen onehome, wame lamotloma.
Na bu anisasana wame gali huju mëtlelëla.
24 Na ho li kë wame lowene tufiji totle.
Bubë weniji Demitrius. Bu wesibi, silva
anijina blëge blëge totokwefëme. Buna
bubë wege hona, bu mëse goto lotu lobë
amtëtombawesibi, silva anijina, blëgeblëge
mototokwefëma. Na bu feilawa balitimu
këna glomëtlekefëya. Këmëse gotobëweniji
Artemis. 25Na kwe, Demitrius, bubë wege
honame, na tokwëtokwë fëso amtëtomba
wesibi, silva anijina kë blëge blëge moto-
tokwefëmabë honame, iniwa loko tëtamë.
Na bu megali tlome, “O yabenino. Sebo
melowene nëglame, ebë wege kë nëgebëye,
sebo tako baliti këna fa nëtakefëya na sebo
lale tafa këme fa notla. 26 Sobo Polme
wafi lowene eletelo, na sebo bubë gali wafi
aholokwane tletla. Bu Efesus lifate mago
onehome fwa nane gali lolome. Weye.
Bu Esia provins mago onehome mata gali
latlagume. Bu onehome anisasana megali
tlagukefëme, ‘Kë fëso amtëtomba, tobana kë
blëge blëge mogotomabë, bu gotomu nane
na bu some hana lëgaitome.’ Oneho kë gali
aholokwane mëtla kë fëso amtëtomba tole
hana mëletëma. 27 Polbë gali kë nëgebë,
bo tutune nanëletelëfe. Sebo amtëtomba
kë blëge blëge nogotomabë wege, tëbo
lëgetatëname. Na oneho sebobë wege sisile
mëtatëname. Na li wesibime mata, bo
melowene nanelë, ‘Oneho bu Polbë gali
esogomëglelëlanakwebu sebobë tako goto,
Atemisbë lotu lowa ita hana migisiyame,
bume lotu namëgletëyame. Na oneho
bu Artemisme aholokwana ti mëglame na
bume ita hana lotu mëgletëyame.’ Sobo
walowene elo, Esia provins mago oneho
tëkejina iniwa lifemago onehomata bume
lotumëlekefetëya.”

28 Oneho Demitriusbë gali aholokwane
mëtla na tako enisusu memëtla na anisas-
ana këkale mëtla, “Sebobë, Efesus lifate
mago goto, Atemis, bu takomu.” 29 Na kë
gali Efesus life oneho belë fifiji tle na iniwa
anisasana këkale mëtla. Na oneho mu-
tuja na Masedonia provins mago tlemalë
home, Polna kë asë mëtlabë home, fafa



Aposel 19:30 156 Aposel 20:4

mutula. Na tlemalëme, oneho këme loko
mëtlelëkefëyabë lifekuwa, hokweinawa ki
motokouja. Kë tlemalë hobë weniji melë,
Gaius na Aristarkus. 30 Na Pol, loko kë
mëtlelëyabë onehome gali nalugujelëmeme
fene kwe Kristen oneho bume lëklememo-
totla. 31 Na Esia provins mago gavmanbë
wege ho fli, bu Polbë yabenino nëgeme,
na bume këme lëkle gali, gali mëtelëkakla,
“Yabe, ju oneho këme loko mëlelëkefëyabë
lifeku elë asa eiju. Matëbe.”

32 Na loko kë mëtlelëyabë onehobë
lowene yaya mëtletëme na bu anisasana
këkale mëtëbelëfaya. Fli hobëye, li lowene
mëta këkale mëtëbelëfaya na fliye li lowene
mëta këkale mëtëbelëfaya. Na feilawa
oneho, bu loko kë mëtlelëyabë wayo
gali lowene hana mëtletla. 33 Israelbë
afenëbo li bubë ku mëta tëtabetëme, bubë
weniji Aleksander. Na Israelbë afenëboni
fli, bume kë onehobë naba li mëta so
mëtelëkakla. Fli oneho bume hwi motlola
na meweniji mëtla, “Ebë ho kë nëgebë
ebë kë wame nëglabë eso ho ekëwa.” Kwe
Aleksander toba momale totle, oneho
bu kuju namëgebëyame. Bume megali
naloglomeme fene, ebë wame kë nëgebë,
Israelbë afenëbonibë wesibi nane. 34 Kwe
oneho bume hwi slemotlola namelowene
mëtletla, “Israelbë afenëbonife.” Këme
nëgeme, iniwa oneho bu anisasana këkale
mëtlekefëya, “Sebobë,Efesus lifemagogoto,
Atemis, bu takomu!” Na bu kë galina, tako
olë, anisasana gëgalimëtlekefëya.

35 Na kë life magobë gavmanbë yahi
wege fa lëgëtatlebë ho onehome këkale
tlomenabumemegali tlome, “Sobo, Efesus
life mago oneho, aholokwane elo. Iniwa
lifemagooneho, semewalowenemëletëna.
Mëse fësobë, Artemisbë lotu lo, sebobë
lifate mëta lilibe, na sebo kë lotu lo ekë
tafa nëlelëla. NaArtemisbë fëso amtëtomba,
matafamagokë tëtetibakebë, semëta ebamë
na sebo tafa nëlelëya. 36 Iniwa oneho
kë galime melowene lamëtla, ‘Ebë nëgali
galimu.’ Këme nëgeme, sobo kuju ebo,
blawa asa enisusu eletemo. 37 Sobo
aholokwane elo. Kë tlemalë home sobo se-
belë kë tëglesumobë,bu sebobë lotu lomago
wesibi tokli hana mëtelo. Na bu sebobë
mëse gotome tëbo galiha, hana mëtlëyo.
38 Demitriusna bubë wege enënena bu ho

flime wame moglomana, kwe bu one-
hobë gali aholokwane loglomebë ho belë
samëlesuma. Onehobë gali aholokwane
moglomabë ho buwa sasle mëtatëyome.
39 Na sobo fli galina nëgena, kwe sobo
kë gali, ebë life mago oneho kë gëgali
mëglekefëyabë olëna sasle egotomome.
40 Ebëha gëgali tëbo, teiyo elekëlo. Sobo
hwi elo. Rom life mago gavmanbë eso
enëne, bu ëje sebo kë nëglabë wesibi
aholokwane mëglana, kwe bu seme one-
hobë gali aholokwane loglomebë ho belë
mëglenuname na megali moloname, ‘Kë
enëne, bu tëbo lowene huju motokweflabë
enëne.’ Sebo ëje kë loko nëglelëyabëye na
anisasana kë gëgali nëgëbelëfayabëye, kwe
hobota fata nogotlabë mefwa gëgali nëla.
Na gavmanbë eso enëne bu seme ëje kë
nëglabë wesibime takune moglonana, kwe
sebo habë tafu nëgëtatëmamene? Hanane.”
41 Gavmanbë yahi wege fa lëgëtatlebë
ho wagali tlome, na bu onehome jine
tëbelëkakëme.

20
Pol bu Masedonia provins mëta na Grik

provinsmëta asë tëbelëfa
1 Kë anisasana gëgali kuju mëtebëya, na

Pol bu Kristen onehome mana gali telok-
wakeme, bu belë loko namokweitlame. Na
bu loko motokweitla na bume mana lale
gali të tëtatëme na bume ululu sle mëglabë
gali mana të tëtatëme. Na bume kayo
gali tlome na Masedonia provinswa mana
tuju. 2 Bu kë provins mëta asë tëbelëfa na
Kristen onehome megali tlagume, “Sobo
Jisasme kë lowene egletelobë lowene asa
elëkëlo,mana lowene sle saelekefëtelo.” Na
bu Grik provinswa fwa tule. 3 Bu Grik
provins mëta aona yeme tafa tle. Na bu
sibu lomëta fe nalëgleme fene, Siria provin-
swa luguju nalëgleme fene. Kwe bu me-
gali aholokwane tëgleme nëgeme, Israelbë
afenëboni bume kë sibu lomëta,mogo nalë
tëke moglolame. Na bu lowene këme hi-
hijika tle. Na bu Masedonia provins elë
kë tugujubë alëge elë këme tuju. 4 Fli ho
bu Polna mutuja. Kë enënebë weniji melë,
Pirusbë bowene Sopater, bu Beria lifate
mago ho. Na Aristarkus na Sekundus, bu
Tesalonaika lifate mago ho. Na Gaius, bu

Derbe lifate mago ho. Na Timoti na Esia
provinsmago ho Tikikus na Trofimus. 5Kë
enëne motoutaya na bu seme* Troas life
mëta hwimëtletëna. 6 Sebo Filipai life mëta
mana tafa tëgelobë na Israelbë afenëbonibë
tako lotu olë mana yawe tletëme. Bu kë
lotu olëna, sëse wesibi jwa bletë nage hi
mëtlekefëya. Na sebo mana sibu lowa fëfe
telo na Filipai life kile totlo. Sebo sibu lo
mëta nilina olë telo na tobali olëbëna Troas
lifate mëta kë hwi mëtletënabë ho belë fwa
telo. Na sebo iniwa Troas lifatemëta tobali
ita tële olë këniji tafa tla.

Pol bu Troas lifate mëta Yutikusme gli
mago huju totle

7 Sande klabëna, sebona, fli Kristen one-
hona, Jisasme lowene nëgletlabë hi wesibi
hime loko tlelëya. Na Pol bu Gotobë gali
mana të tëtatëme. Na bu Gotobë gali metë
tëtatëmebëë, klabë ku tëtehulumetlelële. Bu
kë olëna lugujumago nëgeme. 8Këmatawa
ke lo mëta feilawa lamo u mëtëkou. Na
kë lo bu akolalo. 9 Na falake ho li, bubë
weniji Yutikus, kë loflelu inomëta tafa tole.
Na Polbë gali mana aholokwane tlagule.
Pol bu gali metë togotlebëë, na Yutikus bu
nilafale tle na këme ni tobe. Na kë mago
lifewa latetetigowa. Na bu kle mëtla na fa
mototowetla na yafe hwi motlola kwe bu
wagli tle. 10 Pol mata kle tle. Na kë falake
hobë ato mëtamatawa towetigotle na hwë
tlële. Na onehome lëkle totome, “Sobo tu-
tune asa eletelo, bu mana hwi lëta.” 11Na
bu ita lowa fëfe motokwaka. Na Jisasme
lowene mëgletlabë hi wesibi hi mëtla. Na
Pol ita gëgali tëglelëmebëë, olë fetina lokona
mana hune totome. 12Na kë falake ho bu
lalowa tafa tle. Nabumemëtlelula. Nabubë
lowenebë lalowa tëbetëme.

PolTroas lifatekile totlenaMiletus lifate
elëme tuju

13Na kwe sebo Polme kile totla na sebo
sibu lowa fëfe tla na sebo afina Asos life
elë toutaya. Na sebo Polme Asos life mëta
hwi tletla. Pol bu life nagi tigisime nëgeme
na bu seme Asos life elëme afina këme jine
tlëna. 14 Na Pol bu seme Asos life mëta
esune tlëkakina. Na sebo sibu lowa tlelula.
Na sibu lona Mitilini lifatewa iniwa tuja.

15Na li olë Mitilini lifate kile totla na Kios
afayoliwa fwa tula. Na kë mëta jowa olë
tla na sebo Kios afayo kile totla na Samos
lifate elë fwa tëkakija. Na kë mëta jowa olë
tla na sibu lona Samos lifate kile totla na
Efesus life sigliwa totla na Miletus lifate
elë fwa tëkakija. 16 Pol ëbame melowene
latle, “Esia provins mëta feilawa olë hana
tafa lëgleme.” Këme nëgeme bu Efesus
life sigliwa këme mototla. Bu metole
latle, Israelbë afenëbonibë tako lotu olë,
Pentikos olë, Jerusalem lifate mëta, hwi
nalogloleme. Na bu hokwehokweinawa
këme tokou.

Pol, Kristen onehobë letitabo home, Efe-
sus lifatemëta kë tafamëglabë, kayo tlome

17 Sebo Miletus lifewa fwa tla na Pol,
Kristen onehobë letitabo home, Efesus life
mëta kë tafa mëglabë, gali tuku tëkaketëme,
bu belë migisitla namëglame. 18Na bu belë
mitisitla na iniwa loko mëtlelëya. Na Pol
megali tlome:

“Bo ëtani Esia provins elë tisi na bo
sobona tafa tula. Na bo sobona kë
tafa tugulabë, bo wesibi bo melë kë
totomëbë, sobowafi lowene tletëna. 19Sobo
walowene tletëna. Bo ebë wege mëta kë
tafa tugulëbë takohobotamëta tafa tulë. Is-
raelbë afenëbonibome tëbomëtëtakefename
nëgeme. Na bo anisasana ye tlekefë. Kwe
bo bome nane lowene telë, bo Jisasbë
wegewa fa tëtakefëtelë. 20 Iniwa gali të
tëgëtatëyobëme bo some kikli hana tleteyo
na li gali ha ëho hana tëtatëyo. Iniwa gali
bo some lëgaitobëme të totometëyo. Oneho
këme loko mëlelëkefëyabë lifeku mëta, na
sobobë lo mëta, bo some okokwe tlok-
wefëyo. Këbëme sobo walowene eletelo.
21 Bo Israelbë afenëbonibëme na Israelbë
afenëboni mëtabëya jwa mëglabë enëneme
mata gali anisasana të tëtakefëtemë. Bo
bumemegali tlomë, ‘Sobobë tëbo lowenebë
aholokwana ti elome na lale lowenewa
esogo elelëlome, na sebobë Tako Home,
Jisasme lowene sle eletelome.’ 22 Na eli,
bo Gotobë Amtëtombabë tolewa esogo
nëglelëtelëme na bo Jerusalem lifatewa
këme nuguwime. Iniwa tëbo wesibi, bome
kë mëta fata mëgletenëbëme, bo lowene

* 20:5 Feilawa lowene ho, melowene lamëtla, “Pol Filipai lifewa fwa tle, na Lukme notlële na bunamutuja. Na Luk
bu kë gali yahi tle na ebë gali melëgebe këme lële, ‘Seme.’ ”

hana nelë. 23 Bo kwe ebëwa lowene
nëletelëmu. Iniwa tako lifate, bo kë asë
nëgëbelëfëbë, Gotobë Amtëtomba bome
megali latlonë, tako hobota na kalabusu
lo mëta gwamëgëtobëmana hwi lëkeketë.

24Bo bobë ato uli hana nëlelëlë. Lalowa,
bome melë matëtana. Bo metole nanelë,
Tako Ho Jisas bome kë tëglënëbë wege,
bo yawe sle noglolëme. Kë wege melë
lëgëbelalële; bo iniwa onehome metë
sle nanëgëtatemëme. Goto iniwa one-
home maninibo tletëme. Na bu metole
latle, iniwa oneho Jisasme lowene sle
namëgletlame.

25 Ëtani bo sobona kë tafa tëglabë,
Goto bubë onehome, eso home, kë tafa
lëgletëmebë gali, të tëtatëyo. Ëje kwe bo
walowene nelë, ita kwe sobo bome hana
hwi egloname. 26-27Këme nëgeme bo some
ekë gali sle nolëyo. Iniwa olë bo sobona
kë tafa tlekefëyabë, bo some Gotobë iniwa
gali watë tëtatëyo. Bo bubë gali tëme
tëboijiwa hana telë. Këme nëgeme bo some
gali nolëyo. So mago ho li tëbo liglitana,
ebë bubë wesibiwa. Bobë wesibi nane.
28 Sobo some ululu sle saelo. Na Jisasme
kë lowene mëgletlabë onehome tafa sle
elelëmome. Gotobë Amtëtomba some kë
wegemewafi aniji tlëyo. Gotobë nëba Jisas,
bu gli tletëme na bubë wino wafi tuju
tle. Na bu këna kë onehome wataitame,
bubë oneho tafa namëgletlame. 29 Sobo
bume tafa sle eglelëmome. Bo melowene
nanelë, ‘Tokwafe bo some hune nëgelëna,
sosogëna ho sobelë migisiyame. Na bu
Jisasme kë lowene mëgletlabë onehobë
lowene tëbo mëgëtatëmame. 30Na tokwafe
somago, fli oneho kë nëgebë, bu Gotome
kë lowene mëgletlabë onehome sosogëna
mëglagumame. Bubë tëbo lowenewa esogo
namëglelëtëmame na bume mata esogo
mëglelëmame.’ 31 Këme nëgeme, sobo
ululu sle këme eglekefome. Bo melë kë
tëgelëbë wesibime, aholokwana asa ti elo.
Aona tlibutu, bo sobona kë tafa tëglabë,
klijina, klabëna, some lale galime okokwe
tlokwefëyo, some lëgaito nalëgleme. Bo
some kë okokwe tëglëyobë, naba tuna
okokwe tlëyo.

32Eli bo someGotobë tobaelë, ekë gogwa
nelë, some ululu sle nalëgëtagujome. Na

bo metole nanelë, Goto some kë maninibo
lëgletëyobë gali lowene naeglekefëtelome.
Kë maninibo gali some lëgaitome, Gotome
lowene sle naegletelobëme. Na tokwafe
sobo lale tafa fa egotlome, Goto bubë iniwa
onehome kë aniji toglotëmebë tafa.

33Bo ëtani sobobë wesibi hana mëmaune
tlëmë. Bo ho libë balitiha o ëhoha hana
mëmaune tlëmetelë. 34 Sobo bome wafi
hwi tlona. Bo lo këna gigliji nëglabë
selë susu totokwefëmë na baliti këna fa
tëtakefë. Bo bobë tafa këna taitakeflë na
bobëyabe, bonakë tafa tëglabëhome,mata
taitakefëmë. 35 Iniwa wege bo melë kë to-
gotlëbë, somemelëme olafa tëtatëyo. Iniwa
wege sebo kë lowene nëgletlabë, anisas-
anawegenëglame, ato tëbonabë enënemena
wesibi jwa enëneme mata nanëgaitamame.
Sebo, Tako Ho Jisasbë gali, salowene sle
nëlekefëtla. Bu megali latle, ‘Li ho, li
home, wesibi lëglëlena kwe bu tako fleflesu
malële. Kwe li ho, wesibi li ho mago kë
fa logotlebë kwe bu tokwëfo fleflesuwa
lëgleme.’ ”

36 Pol kë gali wayawe tlole na bu Kris-
ten onehobë lotu letitabo enënena, sëkefo
miti tafa mëtëkouja na Gotomemana gëgali
mëtlelëla. 37-38 Na bu këme tako maninibo
memëtletla. Polmegali toglomeme nëgeme,
“Bome ita hana hwi egloname.” Na bu
Polme hohwë metlëla na ye mëtlelëla na
sësle sësle mototla. Na bume sibu lowa sei
mutujelëla.

21
Pol bu sibu lona, Jerusalem lifatewa tuju

1 Sebo, Kristen onehobë lotu letitabo
enëneme hune tla. Na sibu lo mëta fëfe tla
na Kos afayowa tuja. Na li olëna Kos afayo
mago Rodes afayowa tuja. Na Rodes afayo
mago Patara lifatewa fwa tula. 2 Na sebo
sibu lo mago fëfe tëkaka Patara lifate mëta.
Na sebo Fonisia provinswa kë tugujubë
sibu lo hwi tujuwelëla. Na sebo kë sibu
lo mëta fëfe tula na këna tuja. 3 Na kwe
sebo Saiprus afayo, yemane toba elë hwi
telokwakla na sebo sigli tokouja. Na sebo
Siriaprovinswa fwa tula. Nakë sibu loTair
lifatewa tuju, wesibi hune naluguleme.
4Na sebo Tair lifate mëta sibu lo mago fëfe
tëkaka. Na Kristen onehome hwime tuja.

Na sebo buna tafa tëglabë, tobali ita tële olë
tla. Kënalë,GotobëAmtëtomba,këenëneme
lowene tlëme. Nabukë lowenebëme Polme
gëgali mëtlelëla, “Ju Jerusalem lifatewa asa
eiju, bu jume tëbo mëgëtome.” 5 Sibu lo
Tair lifate kile nalëgleme kofene na Kristen
oneho bubë onena, nëbalena seme nutu
helefo mëta sei mëtlëna. Na sebo kë mëta
sëkefo miti tafa tla na Gotome mana gëgali
tlelëla. 6 Na bu seme kayo motlona na
sebo bumemata kayo tloma. Na sibu lowa
mana fëfe tla na bu bubë lowa ita mutuja.

Gotobë lowenemagogali të totokweflebë
ho, Agabus, Sisaria lifate mëta Polme gali
tlole

7 Na kwe sebo sibu lona, Tair lifate kile
tla, na sebo Tolemes lifatewa fwa tula. Na
sebo kë life mago, Kristen onehome, sësle
totoma. Na sebo buna jowa olëwa tafa
tla. 8 Na li olëna sibu lo mëta fëfe tla na
Tolemes lifate mago tuja. Na sebo Sis-
aria lifewa fwa tula na sibu lo mago fëfe
tokwaka na Filipbë lowa tuja. Ebë ho kë
nëgebë,bu Jisasbë lale gali të tëtakefëtëmebë
ho. Na buna fli tobali ita jowa hona ëbame
Jerusalem lifate mëta meaniji lamotloma,
Aposel enënememëgaitakefëma namëglame.
9 Kë ho bu ononeglë nëbale këniji nilina.
Na bu home yo hana tlome. Na kë nilina
ononeglë Gotobë lowene mago gali të mo-
totokwefla.

10 Sebo Sisaria lifate mëta habenuju
olëwa tafa tla. Na ho li Judia provins
kile tle na Sisaria lifatewa tisi. Bubë
weniji Agabus. Bu Gotobë lowene mago
gali të totokweflebë ho. 11 Bu sebelë
tisi. Na Polbë alitaba fa tëtamë na bubë
tobana kijuna lalei totome. Na bu me-
gali tle, “Gotobë Amtëtomba bome lowene
watlënë. Kë lowene galibë melëgebe lalële,
‘Israelbë afenëboni, Jerusalem lifate mëta
kë tafa mëglabë, ebë alitababë bolijayabë
toba na kijuna melalëi mogotometlame,
bobë tobana kijuna fene lalei notomë.
Na bume Israelbë afenëboni mëtabëya jwa
mëglabë enëneme yo molomame, bume
tëbo namogotlame.’ ”

12 Na kwe sebo Agabusbë gali aholok-
wane tlola. Na sebona, kë life mago
enënena, Polme anisasana lëkle totla na
gali tlola, “Ju Jerusalem lifatewa asa eiju.

Matëbe.” 13 Kwe Pol sebobë gali metafu
latëtatëna, “Sobo bome asa maninibo
eletëna na bobë lowene këna asa sisile
etatëna. Sobo aholokwane elo. Bo Tako
Ho Jisasbë wege fa nogotlëna, na bu
bome, Jerusalem lifate mëta, kalabusu
mëgëtanana, na bu bome mogo nalë
tëkle mëgëtanana, kwe lalowa bome melë
matëtana. Bo kë wesibi uli hana nëletemë.”
14 Sebo Polme yafe gali tlola kwe sebobë
gali aholokwane hana tlotëna. Kë wesi-
bime nëgeme sebo bume feilawa gëgali
hana tlelëla na bumemegali tlola, “Wesibi,
Tako Ho bu melë logotomebëme kwe bu
melë malotome.”

Pol bu Jerusalem lifatewa fwa tule
15 Na tokwafe li olëna, sebo wesibi

sle totoma, Jerusalem lifatewa nuguja
nanëglame. Na sebo Jerusalem lifatewa
tuja. 16 Na Kristen oneho fli, Sisaria
life mago, sebona tuja. Sebona tuja na
sebo Jerusalem lifatewa tuhu tula, na bu
seme, Saiprus afayo mago hobë lowa sei
mutujenëna. Na sebo kë lo mëta tëtebëya.
Lo bolijayabë weniji Nason na bu ëtani
anebomu Jisasme lowene sle tletle. 17 Na
Jerusalem lifate mago Kristen oneho bu
seme yafe hwi motlona kwe bu tako
fleflesumemëtletëna.

18 Li olë na sebo Polna, Jemsme hwime
tuja. Na Kristen onehobë letitabo ho, se-
bona loko tlelëya. 19 Na Pol bume hohwë
tokou na sësle tëtagume. Na iniwa wesibi
Israelbë afenëboni mëtabëya jwa mëglabë
enënebë li mëta kë totomebë Pol kë gali të
tëtatëme.

Kristen onehobë lotu letitabo enëne,
Polme megali motlola, “Ju Gotobë tako lotu
lowa ejumo”

20 Kristen onehobë lotu letitabo enëne,
Polbë gali aholokwane motlola na bu
Gotome tako fleflesu memëtletla. Na bu
Polmemegalimotlola, “Oafa, juwalowene
sle ele, Israelbë afenëboni feilawamu,
bu Jisasme walowene sle mletla. Na
kë enëne bu, Goto Mosesme kë tëglëlebë
tafa sle gali esogo mëglelëlabëme lowene
anisasana mana mehola aholokwana ti
hana mla. 21Kwe kë oneho bu sogëna gali
meaholokwane lamëtla, ‘Pol, bu Israelbë
afenëbonime, Israelbë afenëboni mëtabëya

jwa mëglabë enënebë provins mëta kë
tafa mokoujabë, megali latlagukefëme,
“Sobo Goto Mosesme kë tëglëlebë tafa sle
gali asa esogo elelëtelo.” Na bu mata
megali latle, “Sobo sobobë iko nëbalebë
ato jibo asa tëtlë etometemo. Na sobo
Israelbë afenëbonibë lowene asa esogo
elelëmetëmo.” ’ 22 Sebo walowene nëla.
Ju ebelë kë tigisibë gali bu aholokwane
mëglana bu jume wame mëglëyome. Sebo
kë wesibi habelë nogotlamene? 23 Ju,
sebobëgali esogoeglelëtënana,kwe lalowa.
Semago ho nilimalë, Gotome Gotobë
wenijina wakakëne mëtla wesibi melë
mogotomabëme. 24 Ju kë nilimalë home
nëno elëme, na Gotobë tako lotu lowa
elelëkakumeme. Na sobo iniwa, Gotobë
naba li mëta lale tafa egelobë lowenebë,
esogo elelëlome,GotoMosesme kë tëglëlebë
tafa sle gali fene lëbe. Na sipsip kleli, ju
li ho mago, balitina glo eletëmeme. Na
lotu lo mëta wege mëglabë home elëmeme,
bu Gotome ahojume namëgletlame. Sipsip
kleli ahojumebë yawe mololame na kë
nilimalë ho bu bubë eslehuba mana le
melëmame.* Jumelë eglena, feilawa oneho
melowene namëgletëyome, ‘Kë gali jume kë
gali mëtletëyobë gali, ebë sogëna gali.’ Na
bu jume melowene namëgletëyome, ‘Goto
Mosesme kë tëglëlebë tafa sle gali esogo
eglelëlebë ho.’ 25 Na Israelbë afenëboni
mëtabëya jwa mëglabë enëneme, Jisasme
tokwafe kë lowene mëtletlabë, sebo pasëna
megali tloma, ‘Sobo kë lowene esogo
eglelëlona kwe lalowa. Sobo fësome kë
gogwa mëglabë hi wesibi asa hi elo. Na
bu ko iniwa lugujutle slejwabë kleli asa
hi elo. Na kolei mata asa hi elo. Na
sobo lisei lowene asa elo.’ ” 26 Li olëna,
Pol kë nilimalë home nëno tle. Na buna
iniwa, Gotobë naba lime lalowa tafa
mëglabë lowene esogo mëglelëlame, Goto
Mosesme kë tëglëlebë tafa sle gali fene
lëbe. Na tokwafe bu Gotobë tako lotu
lowa mëtëkakluja. Na Pol bu Gotobë tako
lotu lo mëta wege mëglabë home megali
tlome, “Tobali ita tële olë mugujuna, na
sebo iniwa Gotobë naba li mëta lalowa
tafa nëglame. Na sebo sipsip kleli bwa
bwa mana nehweijame, Gotome ahojume

namëgletlame.”
Israelbë afenëboni, Polme Gotobë tako

lotu lomëta famototla
27 Kë tobali ita tële olë yawe lëgleme

kofene na Israelbë afenëboni, Esia provins
mago, Polmehwimotlola, Gotobë tako lotu
lo mëta tafa tle. Na bu onehobë wame
lowene tufiji mëtëtatëma, na Polme mana
fa mototla. 28 Na bu anisasana këkale
mëtla, “O Israelbë afenëboni, sobo seme
aitaname esijo. Ebë ho kë nëgebë, bu li
life li life mago onehobë naba lime, seme,
Israelbë afenëbonime sisile latëtakefëna. Na
bu iniwa onehome meokokwe latlagume,
‘Sobo Goto Mosesme kë tëglëlebë tafa sle
gali asa esogo elelëtelo.’ Na bu Gotobë tako
lotu lomata sisile tëtatëna. Bu këwesibiwa
nane tle. Weye. Bu Israelbë afenëboni
mëtabëya jwa mëglabë enëneme, Gotobë
tako lotu lowa tlelëkakume. Na këna, ebë
lale lotu lo sisile totle na kë lo, Gotobë naba
li mëta tëbowa tlibetle.” 29Ëtani, Polna, Efe-
sus life mago ho, Trofimusna, Jerusalem
lifate mëta asë mëtelo. Na kë enëne
mana hwi motloma. Na këme nëgeme bu
Polmemeweniji lamëtletla, “Bu kë Israelbë
afenëboni lëtabejwa lëglebë home, Gotobë
lotu lowawafi tlelëkakulewa.”

30 Na feilawa oneho, Jerusalem lifate
mago, kë gali aholokwane motokouja na
bu hokweinawa loko motokweija. Na
Polme fa mototla na Gotobë tako lotu lo
mëglëbo elë ki motokouja. Na bu hok-
weinawa ino titiji mëtla.

Rom life mago wame home boblo mogo-
tomabë enëne, Polme famototla

31 Bu Polme tëkle mototokweflabë, na
Rom life mago wame home boblo mogo-
tomabë enënebë eso ho li, meaholokwane
tle, “Jerusalem lifate mago ho blalo mo-
mogli mëtagujaya.” 32 Na hokweinawa,
bu wame home boblo mogotomabë
enëneme, bubë eso enënename nëno tle na
wame këme mëtlabë oneho belë tlelume.
Polme kë tëkle mototlabë oneho, kë eso
hona, wame home boblo mogotomabë
enënename yafe hwi motloma, na Polme
tëkle hana mototla. 33 Na wame home
boblo mogotomabë enënebë eso ho loliwa

* 21:24 Israelbë afenëboni bu melë lamëtlekefëya, Gotome kakëne gali kë moglolabë olë yawe sle moloma na bu
eslehubamana le melëma.

tisi na Polme fa totle. Na bu wame home
boblo mogotomabë enëneme gali tlome,
“Sobokëhome tële senë tabana lei etlome.”
Na bu Israelbë afenëbonime takune tlome,
“Ebë ho yalëne? Na bu fëye tëbo wesibi fa
totlene?” 34 Na feilawa oneho li li galina
feilawa gëgali mëtla. Na bu feilawa se mo-
totla na wame home boblo mogotomabë
enënebë eso ho bu gali aholokwane sle
hana tlome. Këme nëgeme bu wame home
boblo mogotomabë enëneme gali tlome,
“Sobo Polme sebobë lowa elelulome.”
35 Bu Polme mëtlelula na bubë lo mago
mitigo mëta kofene mëtlebila. Na wame
home boblomogotomabë enëne, onehome
mehwi lamotloma, Polme mogo nalë tëkle
moglotlamefe. Këme nëgeme, Polme tëkle
mogotlalime, kë mago lafeijiwa mëtlëla.
36 Feilawa onehomu bume nagi esogo
mëtlaguma na anisasanamegalimëtlaguma,
“Mogo nalë tëke elolo, mogo nalë tëke
elolo.”

Pol, Jisasme kë lowene lëgletlebë
lowenebëme, Israelbë afenëbonime, gali sle
tlome

37 Wame home boblo mogotomabë
enëne, Polme bubë lowa mëglelëkakulame
kofene kwe Pol bu wame home boblo
mogotomabë enënebë eso home, Grik
galina gali tlole, “Bo jume gali lime lalowa
gali noglëmene?” Na bu klelego metletle
na Polme gali tlole, “Ju Grikbë gali habëna
lowene elene? 38 Bo jume mewenijiwa
nanelë, ‘Ju Isip life mago howa. Ëtani one-
hobë wame lowene kë tufiji tëtatëmebë ho,
gavman enëneme wame namoglomame.
Nabu, 4,000ho, kosinawamekë lowenesle
mëtëglabë home, ho jwa tabo elë tlelume.’ ”
39 Na Pol bubë gali tafu tëtatle, “Bo kë ho
nane. Bo Israelbë afenëbo. Bo Tarsus lifate
mago ho, Silisia provins mago. Bu lale na
tako lifatemu lëbetenë. Bo jume tokwëfo
takune noglëme fene. Bo ebë onehome
lalowa gali noglomëmene?” 40Wame home
boblo mogotomabë enënebë eso ho bume
gali tlole, “Lalowa.” Na Pol bu mitigo
mëta tlibe na tobamomale tëtatëme, oneho
gëgali kuju namëgebëyame. Bu iniwa kuju
mëtebëya na Pol, bume, Hibru galinamana
gëgali tle.

22
1Na Pol bumemegali tlome, “O ayani na

afanino, sobo aholokwane elo. Bo some
ekë gëgali sle nëlelëyo. Bo li wesibiha fa
hana totlë.” 2 Oneho aholokwane motlo-
labë, Pol Hibru galina gëgali tle na bu ku-
junamu këmemitlibaguja.
Na Pol bume megali tlome. 3 “Bo kë

nëgebëye, Israelbë afenëbo. Beë bome Tar-
sus lifate mëta fu tëtanë, Silisia provins
mago lifate tokwëfo. Kwe bo ebë lifate
mëta sigli telë. Na bo Gamaliel okokwe
loglonëbëme towë. Na bu bome sebobë
semleninome, kë gwa tëtatëmebë tafa sle
galibëme okokwe slemu tlonë. Na bo Go-
tobë tafa sle gali anisasana esogo slemu
tlelëtelëmu, sobo tei elo. 4Ëbame bo Jisasme
kë lowene mëgletlabë onehome tëbo lato-
tokwefëmë. Bo bume mogo nalë tëtëkle
nëtagwibëme tako tole latelë. Na kë one-
home senë tabana lalei totokwefëmë na
kalabusu lowa tlelukwefëmë. 5 Gotobë
tako lotu lo mëta wege lëglebë tako eso
ho na Israelbë afenëbonibë lotu eso enëne,
bome lowene lamëletëna, bo ebë fenemelë
kë tëgelëbëme. Na bu kë wesibibëme some
gali mëglëyome. Na kë enëne bu pasë yahi
mëtla na bome mëtlëna. Bo sebobë ilawa
mago enëneme, Damaskus lifate mëta kë
tafa mëtëglabë kë pasë tehutemë. Ebë
pasë bome kë mëtlënabë, bome megali sle
lamotlona, Jisasme kë lowene mëtletlabë
onehome kalabusu nanotomëme fene. Bo
Damaskus lifewa tuguwibë, kë pasëbë gali
fene gali tla melë nanugulëme fene. Na
bume Jerusalem lifatewa nëlesumëme na
bumana tëbomotomame.”

Pol kë nalë Jisasme kë lowene tëgletlebë
gali, të tëtatëme

6 Ita, Pol bu megali tëtëkake, “Bo
tuguwibë, na kliji kuna bo Damaskus
life nounou totlë. Na hokweinawa
tako elulego, matafa mago, bome iniwa
lahwegënëwa tëtanë. 7 Na bo life mëta
latitigwëwa. Na bo we lego mana aholok-
wane telë na megali tlonë, ‘Sol, Sol, ju
bome fëyeme sisile etakefënëne?’ 8 Na bo
metakune tlolë, ‘Tako ho, ju yalëne?’ Na
kë we lego metafu tëtatenë, ‘Bo Nasaret
life mago Jisas. Ju bome sisile latakefënë.’
9 Bona kë tiglijabë enëne kë elulego hwi

lamotlola. Kwe bome kë gali toglonëbë we
lego aholokwane hanamëtla.

10Nabomegali tlolë, ‘TakoHo, bo habelë
nëgelëmene?’ Na Tako Ho bome megali
tlonë, ‘Ju huju elëmenaDamaskus lifatewa
ejume. Na kë lifate mëta, iniwa wesibi ju
egotomebëme, Goto jume kë tole lëgletëbë,
ho li jumekë lifatemëta gali lugujuwelëme.’
11Kë elulego, tako elulego nëgeme na bobë
naba këme kilego mëtletenë. Këme nëgeme,
ho bona kë tugujabë bome toba fana
Damaskus lifatewamëtlenuna.

12Ho li kë lifatemëta tafa tle. Bubëweniji
Ananaias. Bu Gotome fwa lotu lëgletlebë
ho. Na bu Goto Mosesme kë tëglëlebë tafa
sle gali esogo sle lëglelëtlebëho. Na Israelbë
afenëboni iniwa, Damaskus lifate mëta kë
tafa mëglabë bumelowene lamëtletla, ‘Lale
ho.’ 13 Kë ho bo belë tisi na bobë lime
tlibetenë. Na bome megali tlonë, ‘Afa,
Sol, jubë naba tika mëgletëme.’ Bu fene
gali tlonë, na bobë naba tika mëtletënë na
bo bume hwi tlolë. 14 Na bu gali tlonë,
‘Sebobë semleninobë Goto, melëme tole
lëletë, ju bubë tole lowene na egletleme.
Bu jume melëme aniji tolë, ju Gotobë lale
lowenewa kë esogo lëglelëtlebë home hwi
naegloleme. Na ju bubë ëfalëbo mago
gali aholokwane naeglometleme. 15 Na
iniwa wesibi ju kë hwi toglomebë na gali
ju kë aholokwane toglometlebë onehome
të naegëtagutëmeme. 16 Na ju fëyeme hwi
elene? Mana baptais fa etole. Ju Tako
Home Jisasme gali eloleme, jume lëgaita
nalëgleme na jubë tëbo lowene sle nalogo-
tometëme.’ ”

GotoPolme jine tlële, Jisasbëgali Israelbë
afenëboni mëtabëya jwa mëglabë enëneme të
nalëtatëmeme

17-18 Pol ita megali tlome, “Bo Jerusalem
lifatewa ita tigisina, na bo mana Gotobë
tako lotu lowa tekakuli. Na bo Gotome
mana gëgali tlelëkeflëbë na bo Tako Ho,
Jisasme, nimitelënaha mana hwi tlolë.
Bu bome megali latlonë, ‘Ju Jerusalem
lifate mago hokweinawa eiju. Ju bobë
gali kë lifate mëta të egotlena kwe bu
hana aholokwane mëgletëyome.’ 19 Na
bo megali telë, ‘Tako Ho, bu kwe bome
walowene mëletëna. Ëtani bo iniwa
lotu lowa kë asë tëgëbelëfëbë na jume

kë lowene mëgletëyobë onehome iniwa
tëtëkle latëtakefë na kalabusu lowa sisike
tlekefë. 20 Na jubë gali të logotlebë ho
Stivenme mogo nalë kë tëkle mototlabë,
kwe bo këme tlibë na bo kë wesibi tako
fleflesu latletelëmu. Na Stivenme anijina
kë tëkle mototlabë, hobë heletanëno ëho,
bo hwi tlometemë.’ 21 Kwe Tako Ho
bome megali tlonë, ‘Ju eiju. Bo jume,
Israelbë afenëboni mëtabëya jwa mëglabë
enëne belëme jine nëgelëkakëme, kakë kë
tafa mugulabë oneho belëme. Ju bume
egaitame naegleme.’ ”

Pol wame home boblo mogotomabë
enëneme megali tlome, “Bo Rom lifate mago
ho”

22 Israelbë afenëboni, Polbë gali aholok-
wane motlola. Kwe Pol, Israelbë afenëboni
mëtabëya jwa mëglabë enëneme lëgaitame
nalëglebëme gali tlomena, kwe bume ita
tako enisusumu memëtletla. Na bubë kë
gali aholokwaneme tole hana mëtletlamu
nabuanisasana galimëtla, “Mogonalë tëke
elolo! Mogo nalë tëke elolo! Këha hobë,
ebë life mëta asa tafa malële! Gli malële!”
23 Bu anisasana gali mëtëbebokwakabë,
na bubë heletanëno ëho titika mëtla na
sisike mëtebokwaka na life obona mesisike
motokwaka. Bu këna melëbëme lëlekuju
mëtla, bu Polbë gali tole hana mëtletlamu.
24 Këme nëgeme wame home boblo mogo-
tomabë enënebë eso ho, bubë wege home
gali tlome, “Sobo Polme, sebobë lowa
elelëkakulome na bume taba afona lëlafa
etlome. Na kë enëne wame kë moglolabë
lowene wayobëme takune elolome. Bo
melowenenanëgelëme, ‘Israelbë afenëboni,
bume mogo nalë tëkeme fëyeme tole
mëlane?’ ” 25Këme nëgeme, bu Polme kijuna
tobona lei mototometla. Na bume taba
afona tëkle mogotlame kofene. Kwe Pol
wame home boblo mogotomabë enënebë
eso ho lime hwi tlole, lolime tlibetle. Na
bume takune tlole, “Rom provins mago
gavmanbë gali melë lëgëbetle lalële. Sobo
Rom provinsmago hobë tëbo lowene afina
sahwi elotelo. Sobo Rom provins mago ho
blawa lalowa tëkle egotlomene o hanane?
Weye, hanane. Bowe, Rom provins mago
ho, na sobo bome blawa fëyeme tëkle
egëtanamene?”

26 Kë eso ho, kë gali aholokwane tle, na
bubë tako eso home tuju tle na gali tu-
juwelële, “Ju habelë egotlemene? Kë ho bu
Rom lifate mago ho!” 27Na kë tako eso ho
Pol belë tisi tle na takune tlole, “Ju bome
gali enonë. Ebë nëgali o sogëna. Ju Rom
life mago hone o hanane?” Na Pol gali
tlole, “Nëgali.” 28Na kë tako eso ho megali
latlole, “Bo tako baliti Rom lifate magobë
gavmanme watlëlë na bo mefata wanelë,
Rom life mago ho.” Kwe Pol megali latle,
“Bo kwe hanane. Ayana, beëna bu Rom
life mago. Këme nëgeme, bo mata Rom life
mago ho.” 29 Wame home boblo mogo-
tomabë enëne, bu Polme tëkle namogot-
lame kofene, kwe Polbë gali meaholok-
wane motlolana, “Bo Rom life mago ho,”
kwe bu uli memëtla na fo mëtëkaka. Na
kwe tako eso ho bumata tako ulimetle. Bu
wame home boblo mogotomabë enëneme
megali toglomeme nëgeme, “Sobo Polme
senë tabana lei etlomo.” Bubë lowene
metëgëbetle latle, Rom life mago home
blawa asa lalei etlo.

Pol Israelbë afenëbonibë lotu eso enëneme
gali të tëtatëme

30 Wame home boblo mogotomabë
enënebë eso ho, bumetole latle, melowene
sle nalëgleme, “Israelbë afenëboni, Polbë
fëye tëbo lowene hwi motlotlane?” Këme
nëgeme, jowafe niwa tëbenabuPolmekëna
lalei mototlabë senë taba titika totometle.
Na bu lotu lo mëta wege mëglabë eso ho
na Israelbë afenëbonibë lotu eso enëneme,
gali telokwakëme, loko namokwëtlame. Na
Polme kë enëne belë tlelule. Na bubë naba
lime tlibetëme.

23
1 Na kwe, Pol Israelbë afenëbonibë lotu

eso enënemewëya tlelëme namegali tlome,
“O afani, bo Gotobë naba lime kë asë
nëgelëbë, bo tëbo lowene mëta hana asë
nelë. Bo melowene nanelë, ‘Bo wesibi liha
hana totlë.’ ” 2 Pol megali tle, na Gotobë
tako lotu lo mëta wege lëglebë tako eso ho,
Ananaias, Polbë lime këmitlijabë enëneme
gali tlome, “Sobo ëfalëbo elë bu elo.” 3 Na
Pol këme gali tlole, “Goto jume mata tëke
loglëme. Ju waholo lebotabo ti ha. Oneho
jume matawa hwi moglëyobëye, lale kli-
somu, kwe lokwalëfe waholo lebotabo ti

ha lëlubetë. Ju melowene lalene, ‘Ju Goto
Mosesme kë tëglëlebë tafa sle gali esogo
eglelëlebë ho, na kë galina bobë tafa hwi
sle loglotenëme.’ Na ju kë gali fëyeme boblo
etlene, na bome ëfalëbo elëme bume fëyeme
gali elomene?”

4 Na kë enëne Polbë lime këme tlijabë,
Polmemegalimotlola, “JuGotobë tako lotu
lo mëtawege lëglebë tako eso home fëyeme
tëbo gali elolene?” 5 Na Pol këme gali tle,
“O afani, masiwafe, bo melowene hana
nëletelë, kë ho bu Gotobë tako lotu lo mëta
wege lëglebë tako eso ho. Gotobë bogo
megali eglame nëgeme, ‘Sobo, sobobë eso
home, tëbo gali asa elolo.’ ”

6 Pol melowene latletëme, “Israelbë
afenëbonibë lotu eso enëne, fliye bu Farisi
enëne na fliye Sadyusi enëne.” Këme
nëgeme, bu anisasana gali tlome, “Afanino,
bo kë nëgebëye, Farisi ho. Na bobë afuna,
ayana, bu mata Farisi ho. Bo melowene
nanelë, gigli enëne bu matëmatë mago
huhuju mëglame. Na kë wesibime fwa
bome so namëtatëname.”

7 Pol kë galime gëgali tle, na Farisi enëne
na Sadyusi enëne blalo wame mëtla na li
li lowene mëta mëtëtabëya. 8 Ebë wame
wayobë melëgëbetle lalële. Sadyusi enëne
megali lamëtlekefëya, gigli enënematëmatë
mago hana huhuju mëglame. Na en-
sel na alibaho hanane tafa mële. Kwe
Farisi enëne bu kë wesibi iniwa lowene
sle mëtletëma. 9 Këme nëgeme, anisas-
anamu gëgali mëtla. Na Farisi enëne fli,
Gotobë galime kë okokwe moglomabë ho,
bu hujuna mitlija na anisasana megali
mëtla, “Sebo ebë hobë tëbo lowene hana
hwi nolotla. Ensel li o alibaho li bume
wagali mololenawa. Bu melë lëglena, na
sebo bume tëkle nogotlana kwe sebo Go-
tobë wege sisile nogotlame.” 10 Na wame
home boblo mogotomabë enënebë eso ho
bu mehwi tlome, anisasana wame gali
feilawa hujumëtlelëla na bu uli metletëme.
Bu melowene tle, “Farisi enëne na Sadyusi
enëne Polbë ato memelë ki tei mletlafe, na
bubë ato bule lëgletlemefe na bu gli lëleme.”
Këme nëgeme bu wame home boblo mogo-
tomabë enëneme gali tlome, “Sobo loko kë
mëglelëyabë enëne belë eyeume na Polme

kë enënebëmagono ejuwelolomena elesu-
lome na sebobë lowa elelëkakulome.”

11 Bu melë kë mëglabë. Na klabë kuna
TakoHo Jisas, Polbë limëta tlibetle. Na gali
tlole, “Ju uli asa ele. Ju bobë gali, Jerusalem
mëta fene të etle, Rom lifate mëta, melë, të
egotleme.”

Israelbëafenëbonigali slemototla, Polme
mogo nalë tëkle namogotlame

12Nakwe li olobalëna, Israelbë afenëboni
fli mana loko mëtlelëya. Na gali sle
mototla, Polme mogo nalë tëke namoglo-
lame. Bu Gotobë wenijina kakëne mëtla,
“Sebo Polme mogo nalë satëkle notla.
Sebo mogo nalë tëkle jwa nogotlana kwe
sebo hi wesibina tuna hana hi nëglame.”
13 Polme mogo nalë tëkle gali kë kakëne
mëtëglabë hobë tabei këniji niliafewe (40)
sogë sigliwa. 14 Kë ho, bu lotu lo mëta
wege mëglabë eso ho belë na Israelbë
afenëbonibë letitabo enëne belë mutu-
jutëma na megali motloma, “Sebo Gotobë
wenijina gali mekakëne sle wanëla, ‘Sebo
Polme mogo nalë satëke noglolame. Sebo
tëkle jwa nogotlana kwe sebo hi wesibina
tuna hana hi nëglame.’ 15 Këme nëgeme,
sobona, Israelbë afenëbonibë lotu eso
enënena, wame home boblo mogotomabë
enënebë eso home sagali elolo. Na bume
mesogëna elolome, ‘Sebo metole nanëla,
ju Polme sebelë sei elëfatëna, sebo bume
fli wesibime takune nanoglolame. Sebo
meloweneslenanëgletlame, “Bu fëyewesibi
totlene?” ’ Sobo melë egelona, kwe sebo
alëgeme ekë tafa nëla. Na bu Polme sobelë
sei mëglëlana, kwe sebo bume alëgeme
mogo nalë tëke noglolame.”

16 Kwe Polbë blola, kë gali aholokwane
tle. Këme nëgeme tuju na wame home
boblo mogotomabë enënebë lowa tëkaklu.
Na bolumama Polme gali tlole. 17 Na Pol,
wame home boblo mogotomabë enënebë
eso ho lime, bu belë naligistleme gali
telokwakle. Na bu tisi tle na Pol me-
gali tlole, “Ebë falake home jubë tako eso
ho belë sei ejuwelële. Bume li galime
gali nalogloleme.” 18 Këme nëgeme, kë
eso ho, kë falake home, bubë tako eso
ho belë tlelule na megali tle, “Kalabusu
mëta kë tafa lëglebë Pol, bome megali
lalolonë, ‘Ebë falake home jubë tako eso

ho belë sei ejuwelële. Bume gali lime gali
nalogloleme.’ ”

19Nakëme, kë tako esohokë falakehome
tobame fa totle na mëglëbo elë tlelule.
Na tlemalë buwa mutujuwelibo na mana
takune tlole, “Ju bome fëye galibëme gali
eglonëmene?” 20 Na kë falake ho megali
tlole, “Israelbë afenëboni bu gali wafi sle
motla, uniji jume takune nameglëyome,
Polme, Israelbë afenëbonibë lotu eso enëne
belë mëglelutëma namëglame. Bu jume
sogëna mëglëyome na megali tlole, bu
Polme fli wesibime takune namoglolame
na melowene sle namëgletlame, ‘Bu fëye
wesibi tlene?’ 21 Kwe ju bubë gali asa
aholokwane elome. Bu mago fli ho, bu
këniji niliafewe sogë sigliwa, bu Gotobë
wenijina gali mekakëne wamla, ‘Sebo
Polme mogo nalë satëkle notla. Sebo tëkle
jwa nogotlana kwe sebo hi wesibina tuna
hana hi nëglame.’ Bu jume mana kë hwi
meletëyo, bume megali naeglomeme, Pol
bu belë maluju.” 22Na kwe, kë tako eso ho,
kë falake home gali tlole, “Ju bome galime
kë egisitenëbë, li home kë galibëme asa gali
elole.” Na bu kë falake home jine telëkakle.

Bu Polme, tako eso ho Feliks belë jine
metlëla

23 Na kwe wame home boblo mogo-
tomabë enënebë tako eso ho bubë
tokwëtokwë eso home tlemalëme gali
telëkakëme. Na bu belë mitisijo na bume
gali tlome, “Sobo wame home boblo
mogotomabë enëneme 200 këniji, loko
etome. Nahos klelina kë asëmëglabë home
70 këniji loko etome. Na sëfana kë wame
mëglabë enëneme 200 këniji loko etome.
Sobo Sisaria lifewa egëyeume sagli elëlome
na klabëmuwa eyeume. 24 Sobo Polme hos
kleli fli aniji elotelome, bu këna luguju
nalëgleme. Na sobobumeesohoFeliks belë
sei sle ejuwelëlome.” 25 Na wame home
boblo mogotomabë enënebë tako eso ho,
pasë yahi tle na bu megali latle, 26 “Lale
olobalë eso ho Feliks, ju sebobë tako eso
ho mu. Bobë weniji Klodius Lisias. Na
bo ebë pasë jume ekë yahi nëletë. Na ebë
pasë Polme megali latlatle. 27 Israelbë
afenëboni, ebë home fa mototla na mogo
nalë tëkle namogotlame fene. Kwe bo

gali meaholokwane telë, ‘Bu Rom provins
mago ho.’ Këme nëgeme, bona, bobë wame
home boblo mogotomabë enënena bume
kë wamemotlolabë enënebëmago no tlëla.
28 Bume kë so mëtatlabë gali wayobëme bo
lowene sle nanëgletelëme. Këme nëgeme,
bo Israelbë afenëbonibë lotu eso enëne belë
këme tlelulë. 29Bo bume kë tëbo wesibime
takune tlomë. Na bubë onehobë tafa sle
galime fwa anebo gali mëtlelëna. Na bu
kë tafa sle galime fwa so mëtëtatla. Kwe
bo bubë fëye wesibiha hwi hana tlotelë.
Na sebo bume mogo nalë manawa hana
tëkle nogotlame o manawa hana kalabusu
nogotlame. Matëbe. 30 Na ëje bo ebë gali
meaholokwane nanolomë, bu bumemogo
nalë tëklemogotlabë galiwa slemëtatla. Na
këme nëgeme bo ju belë hokweinawa këme
jine nelëbaklë. Na bume kë so mëtatlabë
enëneme gali nolomëme, bu jubë naba li
mëta gëgali sle namëglame. Bobë gali tei.”

31 Na kwe, wame home boblo mogo-
tomabë enëne, bubë eso hobë gali es-
ogo mëtlelëtla na bu kë klabëna Polme
Antipatris lifatewa sei mutujuwelëla.
32 Jowa klabë tle na wame home boblo
mogotomabë enëne, hos klelina kë asë
mëtlekefëyabë, Polme Sisaria lifatewa sei
mutujuwelëla. Na wame home boblo
mogotomabë enëne fliye, Jerusalem li-
fatewa ita mutuja na bubë lowa fëfe mo-
tokwaka. 33BuSisaria lifatewa fwamutula
na eso ho Feliksme pasë mëtlëla. Na
Polmematamëtlesula na bubë naba limëta
tlibetle. 34Bu kë pasë hwi tlagwi na Polme
këme metakune tlole, “Ju fëye provins
magohone?” NaPol galimetafu tëtatle, “Bo
Silisia provins mago ho.” 35Na kwe eso ho
këmemegali tlole, “Jume tëbo loweneme so
mëtatëyobë enëne migisiyana kwe bo jubë
gali aholokwane nolotëme.” Na bu këme
wame home boblo mogotomabë enëneme
megali tlome, “Sobo Polme, ëtanifu eso ho,
Herotbë lowa elelëkakulome na sobo mana
hwi sle elokweflome, lëglëboukakulime.”

24
Israelbë afenëbonibë letitabo enëne,

Polme somëtëtatla
1 Na bu tobali olë wamutuju na Gotobë

tako lotu lo mëta wege lëglebë tako eso
ho, Ananaias, Sisaria lifewa mana tuju.
Na Israelbë afenëbonibë letitabo enëne fli,
na oneho tafa sle mëglabë gali, lowene sle
lëgletlebë ho li, buna mutuja. Bubë weniji
Tertulus. Na bu Polme so kë mëtëtatlabë
galibëme, eso home gali motlola. 2 Na
kwe, eso ho Polme gali telokwakle, ligisi
tle nalëgleme. Na bu tisi tle na Tertu-
lus, Pol kë tafa tëglebë galime mana gëgali
tle. Na bu megali latle, “Eso ho Feliks, ju
seme lale tafame laitakefëna. Ëtani kë tafa
tëglaginabë na mana ekëne fe lëkaki wame
hana tokweija ebelë mana ekë fe lëkaki.
Ëtani feilawa wesibi kë tëbo mëtletënabë,
jubë lale lowenena sle tëtagimetëna. Ju
seme feilawa wesibime taitagina. 3 Sebo
kë wesibi hwi tlagima na sebo manini-
bona sle tla. Na sebo jume tako fleflesu
latokweitëyo na megali tokweija, ‘Yahala
fëyemene.’

4 Kwe bo jume gëgalina kiki hana
nëgëtëme. Ju sememaninibo naegletëname
fwa takune nolë na ju sebobë tokwëfo gali
aholokwaneme aholo bo naegëtatëname.”
5 Na bu Polbë galime megali tletle, “Sebo
ebë home mehwi nanolola, bu memelë
tëbo lowene mëta tafa lëglebë ho. Bu
iniwa lifate mëta, Israelbë afenëbonibë
wame lowene tufiji tëtagutëme. Na bu
Nasaret lifate mago Jisasbë lowene esogo
mëglelëtlabë onehobë eso ho. Kë enëne bu
lale enëne nane. 6-8 Bu melëbëme fene su
tle. Gotobë tako lotu lo, tetëbo lowenena
tëbo nalogotleme fene na kë lo, Gotobë
naba lime tëbowa lilibetleme. Kwe sebo
bumemanakë fa totla. Këmenëgeme, bukë
tafa lëglebë galime, sebo kë gali nëglëyobë,
ju sa takune elole. Ju bubë ëfalëbo mago
gali lowene sle naegletleme.”*

* 24:6-8 Fli lowene ho bumelowene lamëtla, li gali mana lëbe kë gali mëta. Kë gali melë lëgëbelalële, “Na sebo bume
sebobë, lotu eso enënebë naba li elë yafe tlelula, bu kë tafa lëglebë galime gëgali nanëglelëmame fene, kwe eso ho
Lisiasna, bubë wame home boblo mogotomabë enënena mana kë mitisiya, na seme enisusuna hehë mëtletëna na
sebobë toba mago bume mana ki mëtëkaka. Na Lisias këme gali tle, ‘Fli oneho ebë home, onehobë gali aholokwane
moglomabë enëne belëmemëglelulame tole mëglana ta jubë naba li elë samëglesulame na bu kë tafa lëglebë galibëme sa
gëgalimëglelëyome.’ ”

9 Israelbë afenëboni bu këbë loweneme,
Tertulusme mëtaitala na bu këme megali
mëtla, “Ebë gali kë nëgebë, nëgali galimu.”

Pol, Feliksbë naba lime, Tertulusbë gali
tafu tëtatle

10 Na kwe, eso ho Feliks, Polme es-
uwalëwa tlole, gëgali nalëgleme. Na Pol
këme megali tle, “Bo jume walowene sle
nëletë. Ju ebë life mago onehobë gali
aholokwane eglomebëme, ëtani anebomu
tëtabetëme na mana ekëne etabe. Këme
nëgeme bo jume fleflesu këme nëletë,
ju bobë gali aholokwane sle eglonëme.
11 Ju tëtakune ekouna, kwe ju mehwi sle
egloleme, we ita tële olë wamutuju, bo
Jerusalem lifatewa lotume këtuguwibë.
12Na Israelbë afenëbonibomemehwi hana
motlona, bo ho lina Gotobë tako lotu lo
mëta wame gali nëlelëgome. Weye. Bo
Israelbë afenëbonibë iniwa lotu lo mëta o
iniwa lifeku mëta, fli hobë wame lowene
tufiji hana tëtatemë. Weye. 13 Ebë gali bu
bome kë so mëtatënabë, nëgali gali nane.
Weye. Bomekë somëtatënabë gali eso olafa
sle hanamëtatëyo.

14 Kwe bo some megali sle nëlëyo. Bo
kweëtani sebobë semleni kë lotumëtletlabë
Gotome fwamana lotu nëletelë na bo Tako
Ho Jisasbë lakale mata esogo nëlelëtelë.
Israelbë afenëboni mefë lamototla, ‘Tako
Ho, Jisasme esogo mëglelëlabë, tëbo lakale.’
Kwe bo melowene nanelë, Goto Mosesme
kë tëglëlebë tafa sle gali iniwa bu nëgali
gali mu. Na iniwa gali, Gotobë lowene
mago gali të mototokweflabë ho kë yahi
mëtëglabë, kë mata nëgali gali mu. 15 Na
bo Gotome melowene nanëletelë. Tok-
wafe li olëna iniwa gigli enënemematëmatë
mago huhuju logotomeme. Lale lowenena
gigli mëtlabë enëne na tëbo lowenena gigli
mëtlabë enëne bume iniwa huhuju logo-
tomeme. Bona, ebë enëne kë tafa mëglabë,
jowa lowenewa nehola. 16Këme nëgeme bo
kë nëgeholëbë gali esogo sle nëglelëlëbëme
feilawa afutuku këme nelë. Na bo Gotobë
naba lime na onehobë naba lime tafa sle
nanëgletemëme.

17 Bo Jerusalem lifate kile totlë. Na
bo li life mëta kë tafa tugulëbë, feilawa
tlibutu tafa tulë. Na tokwafe, bo Jerusalem
lifatewa ita tisi. Na baliti jwa kë tafa

mëtlabë yabe enëneme, nëgaitamëbëme bal-
iti tehweitemë. Na bo sipsip kleli Gotome
ahojume nanëgletelëmeha tisi. 18Bo Gotobë
tako lotu lowa nuguwime tole latelë, këme
nëgeme, bo Gotobë naba lime lale tafa
nëgelëbë lowene afina sle totlë na bomana
tako lotu lowa tëkakuli. Na oneho bome
Gotobë tako lotu lo mëta hwi motlonabë,
bo Gotobë naba lime lalowa tëtabë. Bo
feilawa enënena hana tafa tla. Na sebo
fëyeha hana totoma. Na fli enëneha hana
flikale motlona. 19Kwe Esia provins mago
Israelbë afenëbonimitisiya na bomeblawa
wame motlona. Bome kë so mëtëtatënabë
enëne jubë naba lime bo kë tëbo togotlëbë
wesibime bu gëgali mëkakijame. Kë enëne
bu migisiya jwa fëyeme mëlane kë galime
gëgali namëglame? 20Bo melowene nanelë,
bu gëgali hanane. Kwe ebë iniwa enëne,
bo Israelbë afenëbonibë lotu eso enënebë
naba lime kë tiglibëbë, bu bobë tëbo
wesibi o tëbo lowenewafi hwimotlotënabë
kwe bo metole nanëletemë bu jume kë
tëbo lowenebëme sagëgali mëglelëyome.
Bu jume lalowa gëgali mëglelëyomene o
hanane. 21 Kwe bo melowene nanelë,
bo tokwëfo wesibi kë tëgelëbë, këme fwa
wame molona. Kë wesibi melë, bo bubë
gali aholokwane moglomabë hobë lime
kë tiglibëbë, bo megali latelë, ‘Bo Gotome
melowene sle nanëletelë, lebo enëneme,
matëmatë mago huhuju logotomeme.’ Kë
wesibime fwamu bome sobobë naba li
elëme këmemëlesuna.”

22Feliks, Tako Ho Jisasbë lakale kë esogo
mëglelëlabë onehobë lowenewalowene sle
tletëme. Pol gëgali tëglebë yawe tlole na
Feliks mana megali tlome, “Sobobë gali
eme fwa tou lëgletëyome. Tokwafe wame
home boblo mogotomabë enënebë eso ho,
Lisias, ebelë ligisina, kwe bo sobobë gali
sasle nëgetatëyome.” 23Na bu wame home
boblo mogotomabë enënebë eso ho li, me-
gali tlole, “Ju Polme sahwi elokwefle jubë
lokwalëfemëta fwa tafa lëleme. Kwe bume
naba feilawa asa ahwatle. Weye. Bubë
yabeni bume wesibina mëgaitalabëme asa
lëkle etome kwe bumatisitla.”

EsohoFeliks, Polme kalabusu lowa tuku
tëglebë, tële tlibutu tafa tle

24 Fli olë wamutuju. Na Feliks, bubë no
Drusilana mitisijo. Drusila kë nëgebëye,

Israelbë afenëboni mago mëse. Na Feliks,
Polme gali telokwakle, bu belëme ligisi tle
nalëgleme. Na Pol tisi tle na buna gëgali
mëtelo. Na bu Polbë gali aholokwane tlag-
ule. Na Pol, Jisas Klaisme lowene slebë
lowenebëme mana okokwe sle tlole. 25Na
Pol, oneho lale loweneesogomëglelëlabëme
gëgali tle. Na oneho bubë asë ululu sle
mogotlabëme gëgali tle. Na tokwafe Go-
tobë naba li meta onehome gali aholok-
wane loglomebë na onehome fu fu logo-
tomebë olë mata gëgali tle. Feliks kë gali
yafe aholokwane tlole na bu tako tutune
metle na megali tle, “Ju ejumo. Tokwafe
bo tole nëgelënamana sagali nëgelëkakëme,
bo belë ita egisi naegleme.” 26 Feliks
Polme metole fene latletle, Pol bume bal-
iti lëlële nawa, na bu bume kalabusu lo
mago jine lelëkakleme. Këme nëgeme, itaita
këme gali telokwakëkefle, bu belë gëgalime
ligisikefëtle nalëgleme.

27 Bu melë kë tëglebë tële tlibutu latle
na mana Porsius Festus, Feliksme hihijika
tle na eso home tafa tle. Kwe Feliks bu
metole latle, Israelbë afenëboni bume fle-
flesu namëgletlame. Këme nëgeme Polme
kalabusu lo mëta fwa këme kile tle.

25
Eso ho Festus, Polbë gali aholokwane

tlole
1 Festus, Sisaria lifatewa tisi na Ju-

dia provins mago enëneme eso home
tëtabetëme. Na bu kë mëta aowafe ni
tëbe. Na bu Sisaria lifate kile tle na
Jerusalem lifatewa tuju. 2 Na Israelbë
afenëbonibë lotu lo mëta wege mëglabë eso
ho na bubë letitabo enëne, Festus belë
mutujutla. Na Pol tëbo lowene mëta kë
tafa tëglebë gëgalibëme gëgali mëtlelëla. Na
bumekëme anisasanamegalimotlola, 3 “Ju
seme lalowa aitanamene? Sebo metole
nanëla. Ju Polme Jerusalem lifatewa
jine elëbakleme.” Bu kë galina këme gali
motlola, fli home alëgeme ëhome gali
motlomame nëgeme, na Polme mogo nalë
tëkle namogotlame. 4 Na Festus bubë gali
metafu tëtatëme, “Pol, Sisaria lifate mago
kalabusu lo mëta mana tafa lëleo. Bo sogë
tafawananelë,naboSisaria lifewanuguwi
nanëgelëme. 5 Këme nëgeme, sobobë

eso enëneme jine elëmo, bona nuguja
nanëglame. Na kë ho, tëbo lowenena tafa
lëglena, kwe lalowa bu bobë naba lime
bubë tëbo lowene lalowagëgalimëgletlame.”

6 Festus Jerusalem lifate mëta tobali ita
aona olë o welujuwa olë tafa tle, na bu
Sisaria lifatewa ita tuju. Jowa klabëwa ni
tëbenakëolobalënahobë gali këme aholok-
wane mëglekefëtëmabë lo mëta tafa tle. Na
Festus, Polme mëglesutla namëglame gali
tlome. 7 Bu Polme sei mëtelëfatla. Na Is-
raelbë afenëboni, Jerusalem lifate mago kë
mitisiyabë bume loko mëtlelëtla na bume
gali blawa soso mëtëtatla. Na Pol bu
tetëbo lowenebë mëta kë tafa tëglebëme
gëgali mëtletla. Kwe Festus bubë galime
melowene hana tletëme, “Bubë gali nëgali
galimu.” Bu meolafa hana mëtëtatla, bubë
gali nëgali gali. 8 Bu gali blawa wafi soso
mëtëtatla na Pol bubë gali mana metafu
tëtatëme, “Bo fëye wesibiha hana totlë. Bo
Israelbë afenëbonibë tafa sle gali boblo
hana tëtatemë. Na bo Gotobë tako lotu lo,
tëbo lowenena tëbo hana tëtatemë. Na bo
Rom lifate mago gavmanbë eso home tëbo
hana totlë.”

9 Kwe Festus melëme tole tle, Israelbë
afenëboni bume fleflesu namëgletlame.
Këme nëgeme, Polme këme takune tlole,
“Ju metole lalene? Jerusalem lifatewa
ejumenabokëmëtabubëgali aholokwane
nolomëme.” 10Kwe Polmegali tle, “Hanane
mu. Bo kë mëta kë tafa nëgelëbë lo, bu
Rom lifate mago eso ho, Sisarbë lo, one-
hobë gali këme aholokwane mëglekefëyabë
lo. Bome blawa kë so mëtatënabë gali,
eme fwa aholokwane eglomeme. Ju
bome walowene eletenë, bo Israelbë
afenëbonime fëye wesibiha hana totome-
temë. 11 Bo li wesibiha tëbo nogotlëbë,
kwe lalowa bo gli manelë. Bu bome li
fëye tëbo wesibiha hwi moglotënana, na
megalimoloname, ‘Ju ebë tëbowesibimëta
gli egleme,’ kwe lalowa bo kë mëta gli
manelë. Kwe bome kë so mëtëtatënabë
gali, sogëna nëgebë, ho bubë toba elë
hana gwa mëgëtaname. Bo metole nanelë,
Rom lifate magobë tako eso ho, Sisar,
bome blawa kë so mëtëtatënabë gali,
buwa saaholokwane lëgleme.” 12 Na kwe
Festus, bume lale lowene kë mëglëkeflabë

enënena blalo gëgalimëtla na Polmemegali
tlole, “Ju megali waele, ‘Eso ho Sisar,
jume blawa kë so mëgëtatëyobë gali bu
saaholokwane lëgletëme,’ kwe ju eso ho
Sisar belë egujume.”

Festus, eso ho Agripame, Polbë galime
gëgali tlelële

13 Habenuju afe niwa tëbe. Na eso
ho Agripana, bomulu Bernaisina, Sis-
aria lifatewa mitisijo, Festusme hwi
namoglolome. 14Na kë tlemalë tako tafaha
mëtelo. Na Festus eso ho Agripame Polbë
galime mana megëgali tlelële, “Ëbame,
Feliks li home kalabusu lowa kë tuku
tëglebë, bu kalabusu lomëtamana tafa lële.
Bubë weniji Pol. 15 Bo Jerusalem lifate
mëta tafa tëgelëna, Israelbë afenëbonibë
letitabo enëne na lotu lo mëta wege
mëglabë eso ho, gali bume so mëtëtatla. Bu
metole lamëtla, bo megali nanoglomëme
fene, ‘Bu wafi tëbo tlitawa, na wame
home boblo mogotomabë enëne, bume
mogo nalë tëke namoglolame.’ 16 Kwe bo
bubë gali metafu latëtatemë, ‘Sebo Rom
provins mago enëne, sebobë lowene melë
lëgëbelalële, bume kë so mëtatlabë enënebë
toba elë blawa hana gwa nëgëtatëmame.
Fli ho bu li home so mëtatlana, kwe
bubë gali tafu mëgëtatlabëme aholo bo
sle samëtagutla. Bubë so gali afina tafu
lëtatëmeme na tokwafe onehobë gali
aholokwane lëgletëmebë ho, bubë gali hwi
sle lolotëmeme.’

17 Këme nëgeme kë enëne ebë lifatewa,
bona tisiya. Na bo haha tafu hana totlë.
Bo jowa klabëwa ni tebë na bo hobë
gali këme aholokwane mëglekefëyabë lowa
mana tuwi. Na bo wame boblo enëneme
gali tlomë, ‘Kë home elesulo.’ 18 Na
bobë naba lime, bume kë so mëtëtatlabë
enëne, bu mitlija na mana gëgali motok-
ouja. Bo melowene latelë, ‘Bu tëbo we-
sibi kë togotlebëme gëgali mëgletlamewa.
Kwe bu këbëme hana gëgali mëtla. Weye.’
19 Buna, bubë lotu lowenebëme anisasana
momata mëtlelogwaya. Na bu li ho kë gli
tëglebëme anisasanamomatamëtlelogwaya.
Kë hobë weniji Jisas. Kwe Pol këme
megali tle, kë ho kë gli tëglebë mana
hwi lëta. 20 Bo ebë gali sle nogotlëbëme

lowene hohwi nanëtatelëmu. Kwe bobë
lowene yaya lalëletenë. Këme nëgeme,
bo Polme metakune tlolë, ‘Ju metole la-
lene? Jerusalem lifatewa ejume na bo
kë mëta jubë gali aholokwane nolëme.’
21 Kwe Pol megali tle, ‘Bo kwe kalabusu
lo mëta tafa manelë. Tokwafe, Rom li-
fate magobë tako eso ho, Sisar, bome
blawa kë so mëgëtatënabë gali saaholok-
wane lëgletenëme.’ Këme nëgeme bo megali
telë, ‘Bu kalabusu lo mëta tafa lëglekëfebëë,
na bo mana Rom lifate mago eso ho belë
jine nelëkaklëme.’ ” 22 Eso ho Agripa kë
gali aholokwane tle na Festusme megali
tlole, “Boebëhobëgali aholokwaneme tole
nanëletelë.” NaFestus këme gali tlole, “Uniji
saaholokwane egloleme.”

23 Na li olëna, Agripana Bernaisina
bu lale negli wesibina negli mototlo
na bu mana mitisijo. Na kë tlemalë,
wame home boblo mogotomabë enënebë
eso hona, Sisaria lifate mago letitabo
hona, oneho këme loko mëtlelëkefëyabë
lowa iniwa mëtëkakluja. Na Festus bu
wame home boblo mogotomabë enëneme
jine telëkakëme, Polme bu belë mëglesula
namëglame. Na bu Polme bu belëmëtlesula.
24 Na Festus këme megali tle, “Eso ho
Agripa, na sobo iniwa oneho, sebona kë
tafa nëglabë, sobo ebë home hwi elolo.
Israelbë afenëboni iniwa, Jerusalem lifate
mago na ebë lifate mago, ebë home gali
so mëtëtatla. Bu bome anisasana megali
lamotlona, ‘Mogo nalë tëkle etole mana
tafa lëglelime.’ 25 Kwe bo ebë hobë, li
fëye wesibiha, hwi hana nolotelë. Na
bo megali hana nëgelëme, ‘Gli malële.’
Bu metole lalële, eso ho Sisar bume
blawa kë so mëtatlabë gali buwa saaholok-
wane loglomeme. Këme nëgeme bo gali
wasle totlë, Polme eso ho Sisar belë jine
nëgelëkaklëbëme. 26 Bo eso home Sisarme
ebë hobë tëbo lowenebëme pasë yahi
nëkaketelëme fene. Kwebobubë liwesibiha
hwi hana tlotelë, bo so kë mëtëtatlabë gali
wayo lowene hana nëletelë. Na bo pasë
mëta sebobë eso home fëye so gali wayobë
yahi nëgletelëmene? Këme nëgeme, eso
ho Agripa, bo ebë home jubë naba li elë
këme nëlesutë, na fli enënebë naba li elë
mata këme nëlesulë, bubë gali aholokwane

sle naeglolome. Bo kë so galibë wayo
lowene sle nëletelëme na bo pasë mana
yahi nëkaketelëme. 27 Bo kalabusu lo mago
ho li, eso ho belë jine nëglëlëna, na bubë
so galibë wayo hana yahi nëgletelëna, kwe
bo melowene nanelë, ‘Këha lale lowene
nane.’ ”

26
Pol eso home Agripame gali tlole

1 Na Agripa Polme gali tlole, “Jubë
gëgalime mana gëgali ele.” Na Pol to-
bana lëkle totome, oneho gëgali kuju
namëgebëyame. Na bu megali tle, 2 “O eso
ho Agripa, Israelbë afenëboni, bome blawa
kë somëtëtatënabë gali jume të nëgëtatëme.
Na bobë gali jubë naba li mëta gëgali
nëgelëbëme tako tole nanelë. 3 Ju sebobë,
Israelbë afenëbonibë iniwa lowenebë wafi
lowene sle eletëna. Na kofe kofe gali kë
gëgali nëglelogwayabë, kë wesibime mata
ju wafi lowene eletëna. Këme nëgeme
bo metole nanelë, ju alabujuwa tafa
eleme. Na iniwa galime aholo mana bo sle
etagwime.

4 Israelbë afenëboni iniwa, bobë
lakalebëme wafi lowene sle mëletëna.
Bo tokwëfome bobë lifate mëta kë tafa
tokweibë na ita Jerusalem lifate mëta kë
tafa tokweibë, bu bobë lakalebëme wafi
lowene mëletëna. 5 Na bu tole mëglana
kwe bu bobë lakalebëme jume lalowa
gëgali mëglelëyome. Bu bome melowene
lamëletëna, ‘Bo falakeme nëgena, bo Farisi
ho li tëtabë. Na bo Farisibë lowenewa
anisasana esogomu tlelëtemë.’ Farisi
enëne Mosesbë tafa sle anebo gali iniwa
anisasana esogo mëtlelëla. 6 Bo ëje ekë
nilibë. Na bu bome sobobë naba li
elë mëlesuna bobë lakaleme some gëgali
namëglelëyome. Na kë gëgali wayobë,
melëgebe lalële; bo melowene nanelë, ëtani
Goto bobë semlenime megali sle latlome,
bu gigli enëneme huhuju logotomeme. Na
bo kë wesibi melowene sle nëgletelëme na
bo këme hwi nëkaketelë. 7 Sebobë semle,
Israelbë we ita tële nëbalebë afenëboni, bu
klabënaolënaGotome fwa lotumëtlekefëtla.
Na bu melowene sle këme mëtletla, ‘Goto
gigli enëneme huhuju logotomeme na bu
kë wesibi hwi mëtëkaketla.’ Eso ho, kë
wesibime fwa Israelbë afenëboni, bome

sobelë këme mëtlesuna. 8 Sobo fli emëta
kë eglibobë enëne, melowene fëyeme
elone, ‘Goto gigli kë mëtlabë enëneme hana
huhuju logotomeme.’

9Ëtani bomelowene latelë,Nasaret lifate
mago Jisasme, kë lowene sle mëgletlabë
onehome sisile manotomë. 10Na bo këwe-
sibi Jerusalem lifate mëta melë totlë. Lotu
lo mëta wege mëglabë eso ho, bome iniwa
afutukumëtlëna kë wesibi togotlëbëme. Na
bo kë iniwa afutukuna Jisasme lowene sle
kë mëtletlabë onehome feilawa sisile to-
tomë na kalabusu lowa tlelukefëmë. Na
eso enëne bu giglime gali mëtlana kwe
bo mata helawawa latelë, gigli matla.
11 Feilawa olë bo melatlekefë, Israelbë
afenëbonibë lotu lowa nëkakuliwa nëgelëbë,
na Jisasme kë lowene mëgletlabë onehome
fafa nëkouwi na sebo mana tëtëkle nelu-
taya. Bo melëme tëbo fene totomë, bu
Jisasme klëë gali namoglolame na bume
kë lowene mëtletlabë lowenebë mëlëkëla
namëglame. Bo ebëha wesibi Jerusalem
lifate mëta fwa nane telë. Weye. Bo bume
tako enisusumu metletemë, na bo kakë
lifate enënemematamelatëtagumë.”

Polbu Jisasmekë lowene tëgletlebëgalime
gëgali tle

12 Pol megali tle, “Lotu lo mëta wege
mëglabë eso ho, bome metole lamëtletëna,
Kristen onehome tëtëkle nanëgëtagwime.
Na bome Damaskus lifewa kë esome
fwa jine mëtelëkakëna. 13 O eso ho, bo
Damaskus lifewa tuguwibëë, kliji kume
tlibe. Na bona kë tugujabë hona tako
elulego hwi tlola, matafa mago tisitëna. Kë
elulego kë nëgebë bu klijiha nane. Weye.
Bu tako elulegomu. Kë elulego, bona kë
tugujabë enëne name iniwa lahwegënëwa
tëtana. 14 Sebo iniwa latitiwagujawa. Na
bo li hobë gali aholokwane tlolë, Hibru
galina megali latlonë, ‘Sol, Sol, ju bome
fëyeme sisile etakefënëne? Ju bome tëbo
egëtakefënëna kwe, ju jume tëbo elitamë.’
15 Na bo metakune tlolë, ‘Tako ho, ju
yalëne?’ Na Tako Ho bu këme tafu tëtatenë,
‘Ju kë sisile egëtakefënëbë Jisas. 16 Kwe
ju huju ele. Bo jume ebë olëna këme
nisitë, jume aniji nanoglëme, bobë wege
fa naegëtatenëme. Ju wesibi nabana

ëje kë hwi eglomebë, kë galibëme one-
home sagali elëwagume. Na ita fli wesibi
bo jume tokwafe olafa nogotometëme,
kë wesibi galime, onehome mata gali
elomeme. 17 Bo jume nëgaitëme. Na jubë
ilawa mago enëne na Israelbë afenëboni
mëtabëya jwa mëglabë enëne jume tëbo
hanamëgëtome. Hanane. Bo jume Israelbë
afenëboni mëtabëya jwa mëglabë enëne
belë jine nëgelëkakëme, 18 bubë lowene
sle naegëtagutëmeme. Na bu tlukufini kile
namokoujame na elulego tabome natafa
mokoujame. Na bu Satanbë tëbo lowene
kile mokoujame na Gotobë lale lowenewa
mehwagulame. Na bu bome lowene sle
mokoutëname na Goto bubë iniwa tëbo
lowenebë aholokwana ti nalëkoutëmeme.
Na bu bobë oneho tafa namokoutëname.’
Tako Ho Jisas bome kë gali tlenë.”

Pol, Jisasbë gali të wege, bu kë fa
tëtagulebëme,Agripame gali tlole

19 Pol eso ho Agripame gali tlole, “Eso
ho Agripa, bo nimitelëha wesibina heven
lifate mago kë hwi toglolëbe, boblo hana
totlë. Hanane mu. 20 Bo Damaskus lifate
mago onehome afina gali të tutatemë.
Na ita Jerusalem lifate mago onehome,
na Judia provins mago onehome, na
Israelbë afenëboni mëtabëya jwa mëglabë
enëneme mata të tëtagutemë. Bo gali
metë latëtagutemë, ‘Sobo sobobë tëbo
lowenebë kile elome na Gotome fwa
lowene eletelome. Sobobë lakale mele-
botane saetlo, sobobë tëbo lowene iniwa
kile tëkoujo na sobo Gotome wafi lowene
ekoutelo.’ 21 Bo ebëha gali onehome
të tëtagukefëtemëme nëgeme na Israelbë
afenëboni bome kë wesibime fwa Gotobë
tako lotu lo mëta këme fa mëtelutana.
Na bome mogo nalë tëkle namëgëtaname
fene. 22Kwe Goto bome feilawa lataitanë.
Goto bome tëgaitawaginëbëë na ëje mana
ekë laitakefënë. Këme nëgeme ëje bo ekë
nilibë. Na bo iniwa enëneme, atwati
enënena eso enënename, Jisasbë gali ekë të
nëtatemë. Na bo li gali hana të nëtatemë.
Mosesna, Gotobë lowene mago gali të
mototokweflabë ho fene yahi mëtla, bo kë
galiwa të notokweflë. 23 Ëtani bu meyahi
lamëtla, ‘Goto kë aniji toglolebë ho, bubë
onehome nëno lëleme, bu tako elili fa

logotleme na gli lëleme. Na lebo enëne
matëmatë mago huhuju mëglabëme bu
afina logoutatëmeme. Na bu Gotobë lale
gali, olë fenene, Israelbë afenëbonime na
Israelbë afenëboni mëtabëya jwa mëglabë
enënememata të lëgëtatëmeme.’ ”

Pol Agripamemegali latlole, “Ju Jisasme
salowene sle eletle”

24 Pol kë gali të tëtagulebëë, na Festus
anisasana mekëkale tlole, “Pol ju yaya lale.
Ju tako lowene fa egotleme nëgeme. Na
kë lowenebë jume yaya këme lëta.” 25 Na
Pol gali tle, “Eso ho Festus, bo yaya nane
nelë. Weye. Bobë iniwa gali nëgali gal-
imu. Ebë yaya gali nane. 26Na iniwa gali
bo kë të nogotlëbë, eso ho Agripa lowene
lalëletëme. Këmenëgeme,bobumekë gali të
nëgëtatelëbëmeuli hananelë. Bowalowene
nëletelë, Jisas iniwawesibi kë totomebë, bu
limumuhana lëbetle. Iniwawesibi Jisas kë
totomebë bubë naba lime ëho hana lëgleme
nëgemenabu lowene sle këme lëletle.” 27Na
Pol, eso ho Agripame gali tlole, “Eso ho,
Agripa, ju Gotobë lowenemago gali të mo-
totokweflabë hobë gali lowene sle lalet-
lene o hanane? Bo walowene nelë, ju wafi
lowene sle eletle.”

28 Eso ho Agripa Polme këme metakune
tlole, “Ebë tokwëfo olëna ju gali kë të
etatenëbë, ju melowene laletenëne, ‘Bo
Jisasme lowene sle nanëgletelëmene?’ ”
29 Na Pol bubë gali metafu tëtatle, “Bo
Jisasbë gali tokwëfo olëna të nogotlëna
o tako olëna të nogotlëna, bo Gotome
megëgali nanëlelëlë, ju na fli enënena kë
tafa egelobë, sobo iniwa Jisasme lowene
sle eletelo, bo fene lowene sle nëletelë. Kwe
bome senë tabana fene lei mëtëtana some
këha lei mëgëtobëme bo tole hana nëletëyo.”

30 Na kwe eso ho Agripa na Bernaisi na
esohoFestusnabunakë tafamëtlabëenëne
huhuju mëtëkouja, 31 na kë lo mago totoho
mëtëkaka. Na bu blalo megëgali mëtla, “Kë
hobë, li fëyewesibiha, hwi hana nolotla na
sebo megali hana nëglame, ‘Bume lalowa,
mogo nalë tëkle etlo o kalabusu malële.
Weye.’ ” 32 Na Agripa, Festusme megali
tlole, “Sebo bume kalabusu lo mago jine
nëgelëkakëlame fene kwe bumegali tëgleme
nëgeme, ‘Rom lifate magobë eso ho, Sisar,

bome blawa kë so mëtatënabë gali bu saa-
holokwane lëgleme.’ Na sebo bume kal-
abusu lo mago jine jwa këme nëlëkakla.
Sebo bume eso ho Sisar belë fwa sajine
nëglëlame.”

27
Pol Rom lifatewa tuju

1 Festus gali mesle latotle, sebo sibu
lome fe nëlame na Itali provinswa nujame.
Na bu Polname, fli kalabusu enënename,
wame home boblo mogotomabë enënebë
eso ho belë sei mutujuwelëma, bu
mëglëboujalime hwi sle namoglomame. Kë
hobëweniji Julius. Bunabubëwamehome
boblo mogotomabë enënena, bu eso ho
Sisarbë lo mëta sei mëglëkeflabë enëne.
2 Na sebo* Adramitium lifate mago kë
tigisibë sibu lo mëta fëfe tla. Kë sibu lo,
nutu helefo mëta, kë tafa mokoujabë lifate
elëme lugujume kofenene, Esia provins
mëta. Na Aristarkus bu sebona tuja. Kë
ho bu Masedonia provins mago na bubë
lifate weniji Tesalonaika. Na kwe sebo
Sisaria lifate kile totla. 3 Jowa klabë tëkaka
na sibu lo Saidon lifate mëta fla tule. Na
Julius, Polme lale lakale lebotane tëtatle na
bumemegali tlole, “Jubë yabenime hwime
lalowa egujume, bu jume hi wesibiname,
fli wesibiname mëgaito namëglame.” 4 Na
kwe tokwafe Saidon lifate kile totla. Na
tako flelu, sibu lo miti nagi fo tëtagule.
Këme nëgeme, sebo Saiprus afayo amlebo
elë këme hwagënë tokwokwëya. Na kë
afayo aflokobë tako flelu hana tle. 5 Sebo
tako nutu su tëkaka na Silisia provins na
Pamfilia provins loli elë sigli tokouja. Na
Lisia provinsbë lifate mëta, Maira mëta fla
tula.

6Na sebo kë lifate mëta sibu lomago fëfe
tëkaka. Nawamehomeboblomogotomabë
enënebë eso ho Aleksandria lifate mago kë
tigisibë sibu lo hwi tlole. Kë sibu lo, Itali
provinswa luguju nalëgleme. Këme nëgeme
bu seme kë sibu lowa mëtlenuna. Na sebo
kë sibu meta fëfe tula. 7 Na sebo Maira
lifate kile totla, na sibu lo feilawa olë al-
abujuwa tujukëfe. Flelu bume miti nagi fo
tëtagukefleme nëgeme. Sebo Nidus lifatewa

nounou watla kwe flelu sibu lo mana kë
tëbetokwakle na sebo tuguja hana tla. Këme
nëgeme sebo sibu lo jelë tetokwakla na Krit
afayo elë tuja. Na sebo Krit afayo flelu jwa
tabo elë tuja, Salmone hwetu li elë tuja.
8Na sebo kë afayo mëglëbo elë alabuju tu-
jukefëya. Nasebo li aflokoelëmana fwa tla.
Kë aflokobë weniji melë, “Lale Ku Tako.”
Bu Lasea lifate li mëta lëbe.

9 Na kwe, lebutako olë wafi mutuju na
Gotomehi jwa tafamëtletlabëolëmatawafi
tuju. Na nutu feilawa sosogli lëglebë yeme
wafwa tla. Këme nëgeme, Pol megali tlome,
10 “O sibu lomago enëne, sobo aholokwane
elo. Bomelë lowene nanelë, sebo eli nugu-
jana, kwe sebo alëgeme tëbo niglitayame.
Na kwe kë sibu lo na lebutako wesibi tëbo
mëgleme. Wesibiwa tëbo mëgleme nane.
Weye. Sebo fli kë mëta gigli nëglame.”
11 Kwe wame home boblo mogotomabë
enënebë eso ho, Polbë gali aholokwane
hana tlole. Bu sibu lo bolijayabë lowene
na sibu lo kë asë tëglelëlebë hobë lowene
esogo tlelëtëme. 12 Ebë sibu lo këkesi labu
kë nëgebë, lale tabo nane. Tako flelubë
olë ligisi nëgena, sibu lo flelume habëna
ëho lëglemene? Flelu sibu lome bubluju
logotleme. Këme nëgeme lebutako ho, sibu
lo mëta kë tafa mëtlabë, gali sle mototla,
kë lifate kile namëglame. Bu melowene
mëtla, “Sebo ebë lifate kile nëlamenaFiniks
lifatewa nujame. Na kë lifate mëta, tako
flelu ligisi olë tafa nëlame. Bale, fwa nugu-
lame nawa o hanane.” Finiksbë sibu lo
këkesi tala Krit afayo nëgemowemëglëbo elë
lëbetëme. Na sibu lo kë tëbo lotokwefëmebë
flelu, kë belëme fe hana lulekefe.

Labasagli flelu tako nutumëta huju tle
13Negemowelëmagoflelu tisi na bu tako

flelu nane. Këme nëgeme, bu melowene
mëtla, “Sebo Finiksbë sibu lo këkesi labuwa
lalowanugujame.” Këmenëgemebu sibu lo
kë fa logotlebë hobota tabo ainë buhe mo-
totla na bu kë tala kile mëtla. Na Krit afay-
obë helefo mëglëbo mëglëbowa mana mu-
tuja. 14Bumutujabëë,nahokweinawaKrit
afayo elë mago labasagli flelu tako mana
tisi. Bu kë flelu mefë lamotla, “Nëgetuje
elë mago flelu.” 15 Na kë flelu sibu lome

* 27:2 Feilawa lowene ho, melowene lamëtla, “Luk bu kë gali yahi tle na ebë gali melëgebe këme lële, ‘Sebo.’ ”

feilawa bëbë totle na ku takowa fo tëtagule.
Sibu lo mëta kë wege mëglabë ho bu sibu
lo yelu, flelu kë belëme tigisibë elëme yafe
swaya mototla kwe hanane. Flelu bume
tako boblo metotome. Këme nëgeme bu
flelubë tolewa esogo mëtlelëtla. Na sibu lo
ku takoelëmana fo fowa tëtagule. 16-17Sebo
Kauda afayo nëgemowe mëglëbo elë tuja.
Na kë tala tako flelu hanane. Na sibu
lo mëta kë wege mëtlabë enëne, sibu lona
kë ki tokweijabë ihe, sibu lo elo li elë
tako afutukuna ki motokweija. Na sibu
lowa mana ki motokwaka na tabana tafu
mëtëtagujaya. Na bu tatako taba glo mëtla.
Na sibu lo lokwalëfe elë bloumototolelëma
namana kë tabana sibu lo tafu mëtëtagula,
flelu kë sibu lo yayei logotlelime. Bu
Afrika lifate li mago tu lokwalëfe mago
yenëba mëta lesilime, uli memëtla. Këme
nëgeme sibu lo kë asë mëglelëmebë selë ki
mëtëtëkekëya na bu flelubë tolewa esogo
mëtlagutla. 18 Fleluna, nutuna sibu lome
feilawa boblo mototlo. Këme nëgeme, jowa
klabë tla na sibu lo mëta kë wege mëglabë
enëne, fli wesibi nutuwa sisike mëtla, sibu
lo fogolego nalëgleme. 19 Tële olë wamu-
tuju na aona olëbëna bu sibu lo kë asë
mëglelëmebë selë fli na selë kë mëta kesi
mëglebë ti flina nutuwa sisike mëtëtëkaka,
sibu lo fogolego nalëgleme. 20Lebutako olë
sebo klijina, sëgetobana hwi hana noloma.
Na tako flelu seme sibu lona feilawa bëbë
tëtaguna. Këme nëgeme, sebo melowene
hana nëla, “Sebo tuja ato nëtabëyame.”
Weye. Sebomelowenenanëla, “Sebo iniwa
gigli nëglame.”

21 Lebutako olë bu iniwa hi jwa tafa
mëtla. Na tokwafe, Pol huju tle na ku
mëta tlibe na bume megali tlome, “Sobo
bobë gali esogo tëglelëtënabë na Krit afayo
kile jwa nëlame kwe seme ebë tëbo olë es-
une hana lëglëname fene. 22 Kwe bo some
gali nëlëyo, sobo ebë tëbo olëme feilawa
asa tutune eletelo. Semago ho li hana gli
lëgleme. Kwe sibu lowa tëbo lëgleme. 23 Bo
Gotome fwa tafa nëglekefëtelëbë ho. Na
Gotome fwa lotu nëglekefëtelëbë ho. Ëje
klabë, Gotobë ensel bobë lime lilikakitenë,
24 na megali lolonë, ‘Pol ju ebë wesibi kë
fata lëglebëme uli asa ele. Ju tokwafe Rom
lifatewa tuhu eguleme na Sisarbë naba

lime elibeme. Aholokwane ele. Goto some
lëgaitome. Na iniwa ho juna sibu lo mëta
kë tafa egelobë bu gigli hana mëglame.’
25 Ensel megali loglonëme nëgeme na bo
some këme gali nëlëyo, sobo uli asa elo.
Bo Gotome melowene nanëletelë, ‘Iniwa
wesibi bu bome fene gali lolonë, bu melë
fata mëgleme.’ 26 Kwe flelu ebë sibu
lo lëgehuleme na li afayobë yenëba mëta
bubluju luleme.”

27Na kwe sebo kë nutumëta tëtabëyabëë,
olë këniji latla we ita aona. Kë nutu mefë
lamotla Mediterenian nutu. Nilifu klabë
kuna, sibu lo mëta kë wege mëglabë enëne
melowene mëtla, “Sibu lo li afayo belë
fwa lëgleme lololi lalëlefe.” 28Këme nëgeme,
hobota tabo wesibi taba heletabo mëta
kesi mototla na yenëba mëgëselëlabëme
nutuwa tuku mëtëtëkaka na yenëba këna
mëtëselëla. Na ita buhemëtetofaklanabubë
lëlekuju tabei ebë këniji niliafewe. Na ita
sibu lona kli mëtëkaka na ita yenëba këna
lëlekuju mëglabë wesibi tuku mëtëtëkaka.
Na ita buhe mëtetokwakla na bubë lëlekuju
tabei ebëkënijiaowafewe. Këmenëgemebu
melowenemëtla, “Yenëba lololi tei notlafe.”
29 Na bu uli memëtla, sibu lo, aniji mëta
bubluju lëglelime. Këme nëgeme bu sibu
lo këna hobota lëglebë ainë nilina, sibu
lo elo elëme sike mëtëtëkaka, sibu lo kë
mëta fwa lëgemule nalëgleme. Na bubë
gotome gali tuku mëtletëma, hokweinawa
feti nalëgleme, bu hwi sle namëkakame.
30 Sibu lo mëta kë wege mëglabë ho, sibu lo
kilenamëglame fene, alëgehohwimëtëtatla.
Këme nëgeme bu sibu lo mago ihe tabana
nutumëta tukumëtëmalitaya. Namesogëna
mëtla, “Sebo kë ihena, ainëna taba eso,
sibu yelu mëta kë kesi nanokoujame na
ainë mana nutuwa sisike nëtëkakame.”
31KwePolwamehomeboblomogotomabë
enënebë eso honame wame home boblo
mogotomabë enënenamemegali tlome, “Kë
enëne sebona sibu lo mëta tafa jwa nëglana
kwe sobo gigli egelome.” 32 Këme nëgeme,
wame home boblomogotomabë enëne tële
taba, ihe mëta kë kë kesi mëtlabë, tëtlë
mototoma. Na nutu ihemana fo tëtagwi.

33 Feti lololi tle. Na Pol iniwa home,
hi wesibi hi namokoujame anisasana gali
tlome. Na bu megali tlome, “Sobo we ita
nilina olë tafa sle hana telo, tutune mëta

fwa tafa tokweijo na hi wesibi hana hi
tokweijo. 34Këme nëgeme bo some anisas-
ana këme gali nëlëyo, sobo hi wesibi mana
hi naekoujome. Some kë hi wesibi afu-
tuku namëglelëyome. Sobo aholokwane
elo. Semago ho li ato li hana tëbo lo-
gotleme, sebo iniwa lalowa nëtabëyame.”
35 Na Pol kë gali yawe tlole na bletë nage
fa totle na bu kë enënebë naba lime Go-
tome lale gali tlole, “Ebë bletë nage, yaha
fëyeme enënëne.” Na bu bletë nage fufu
totle na mana hi tle. 36 Iniwa ho bu
Polbë gali aholokwane mëtla na bubë tu-
tune lowene, sle tletëme. Na bu mata hi
wesibi glo motokouja na hi motokouja.
37 Sebo sibu lo mëta kë tafa tëglabë tabei
bu këniji 276 ho. 38 Sebo hi tokoujabë, imo
soslo mëtëtagujaya. Na sebo witi liji begë
manogwa nutuwa sisike tëtëkaka, sibu lo
fogolego nalëgletëname.

Sibu lo tëbo tle
39Olëwafeti tëbena sibu lomëta këwege

mëglabë ho yenëba hwi mëtelokwakla. Kwe
kë yenëba mëtëselëla hana mëtla. Na bu
wakona tëglebë yenëbabëhwimëtelokwakla.
Na bu gali mëtla, “Sebo ebë sibu lo, ebë
wakoha tabo elë manehula na kë mëta
fla nulelëlame.” 40 Këme nëgeme bu ainë
mago taba tëtlë mototoma na nutu mëta
hune mëtëkaka. Na bu sibu lo këna kë asë
mëglelëlabë yegumago taba totohwamoto-
toma. Na bu sibu lo kë asë mëglelëlebë selë
kli mototokwakla, flelu hoho nalogotleme.
Na sibu lo yenëba elë mana lujume. 41Kwe
sibu lo yelu, nutu lokwalëfe mago yenëba
mëta lalesiliwa totole. Na nutu bu sibu lo
elo bubluju totle. 42Na wame home boblo
mogotomabë enëne, bu kalabusu home
hao mëtletëma, bume mogo nalë tëtëkle
namëgëtayame fene. Bu fofolou mokou-
jame na mana mëlëboukakujalime. 43 Kwe
wame home boblo mogotomabë enënebë
eso ho Polme lëgaitalëme tole lëgletleme
nëgeme. Na bu wame home boblo mogo-
tomabë enëneme melëkle totome, “Kal-
abusu home mogo nalë asa tëtëkle eto.
Matëbe.” Na bu seme iniwa gali tlona,
“Sobo foloume lowene lalo kwe sobo afina
lalowa okokli ekako na yenëba elë folou
ekoujome. 44 Na sobo fli, sibu lo mago
agwihe glo elomena këna somenutumana

yenëbawa fo lëtagujome.” Sebo melë tla na
sebo iniwa yenëba elë fëfe tula. Na semago
liha hana tëbo tlita.

28
Pol buMalta afayomëta tafa tle

1 Sebo iniwa helefowa fëfe tla. Na kë
lifate mago enëne seme megali lamotlona,
“Ebë afayobë weniji Malta.” 2 Këbë li-
fatemago enëne semefleflesunamëtaitana.
Tu mana tetokëfe na kë lifeku tlilego me-
tle. Këme nëgeme bu ahoju këme hoho
mëtla. Na bu seme iniwa ahoju labuwa
mëtlenuna, sebo ahojume sa nanugulame.
3 Pol ahoju hoho ti glo tle na ahoju mëta
gogwa tole. Na tëbo taiju, kë ahoju hoho
ti kufe ke telulamë. Na kë taijume ahoju
atëte tëselëkakë. Na latohowa tëkakëyamë
na Polme toba mëta tëtou tlële. Na mana
kesi tokwakëyatle. 4 Na kë lifeku mago
oneho kë taiju Polme tobame kë tëtou
tëglëlebë mehwi motlotla, tobame mana
kesi tlatle, na bu blalo megëgali lamëtla,
“Hwi elolo. Ebë ho kë nëgebë, mogo nalë
kë tëtëkle tëtakefëbë ho. Bu nutu mëta gli
hana tle. Kwe tëbo loweneme kofayame
kë tëbo lotokwefëmebë goto, bu kë home
mogo nalë tëke nalogloleme.” 5 Kwe Pol
kë taijume ahoju elëme bile tetokwakë na
bume li wesibiha fata hana tletle. 6Oneho
bu melowene lamëtletla, “Polbë ato sëse
lëgletlemewa o bu hokweinawa mogo nalë
letigomewa.” Na bu Polme mana yafe hwi
motlokwefla. Kwe li wesibiha bume fata
hana tletle. Këme nëgeme bu lowene hihi-
jikamëtla na bumegali mëtla, “Kë ho ebë li
goto tekwe nëge!”

7 Këbë ahoju labu lime kë tëgëbebë life,
ebë kë afayobë eso hobë life. Bubë weniji
Publius. Kë ho seme bubë lowa nëno tle na
bu seme aona olë tafa tlenëna na ululu sle
memutëtana. 8Publiusbë bolijaya tako tëbo
latle. Bu ato ahojutena, aliji tuna melatle.
Na Pol bu belë tuju tle na Gotome takune
tlole. Na bu toba gwa totatle na bubë ato
sle tletle. 9 Pol bu melë tle, na kë afayo
mago atowelili enëne fli mata Pol belë mi-
tisiya na Pol bubë atomata sle totometëme.
10 Iniwa oneho bu seme fleflesu mëtletëna
na seme feilawa wesibi mana mëtlëna.
Sebo aona yemeMalta afayo mëta tëtabëya
na sebo bume hune nëglame kofene. Na bu

seme hi wesibi mëtlëna. Na sebo kë afolo
tëgletëmabë wesibi mata mëtlëna. Na bu
sibu lo mëta gogwamëtletëna.

Pol Rom lifatewa tuhu tule
11 Sebo li sibu lo mëta fëfe tla. Kë

sibu lo kë nëgebë bu tako flelu yemena kë
afayo mëta temule. Bu Aleksandria lifate
mago. Na Sus gotobë tlemalë iko nëbalebë
amtëtomba tinakëblëgeblëgemototomabë,
sibu lo yelu mëta mëtëbetëme. Na sebo
kë lifate kile tla na tuja. 12 Sebo Sirakyus
lifatewa fwa tula na këme aona olë tafa
tla. 13 Na sebo Sirakyus lifate kile tla na
Regium lifatewa fwa tula. Jowa klabëwa
tla na mana nëgemowelë mago flelu tisi.
Këme nëgeme sebo Regium lifate kile tla na
sebo tële olë tuja na Puteoli lifatewa fwa
tula. 14Na kë lifate mëta, sibu lo mago fëfe
tëkaka. NaKristen onehoflimeesune tlëma.
Na bu seme, buna tafa nanëglame takune
motlona. Na sebo buna tobali ita tële olë
këniji tafa tla. Na ita sebo bume hune
totoma na Rom lifatewa tuja. 15 Kristen
oneho, Rom lifate mëta kë tafa mëtlabë,
gali aholokwane mëtla, “Polna kë misiya.”
Na bu seme alëgeme esune mëglënabëme
mitisiya. Fliye bu seme Apiusbë wesibibë
hihijika lifeku mëta esune mëtlëna na fliye
Aona Ni Lo kë mëta mëglibebë lifeku mëta
esunemëtlëna. Polbumeyafehwi tlomena
bu tako fleflesu metle na maninibona sle
tle na Gotome fleflesu gali telokwakle.

16 Sebo Rom lifatewa fwa tula. Na
Rom lifate mago gavmanbë ho megali tle,
“Pol buwa li lome lalowa tafa lëgleme kwe
wame home boblo logotomebë ho li bume
mana sei lëlëkefëtleme.”

Pol bu Jisasbë gali Rom lifateme të totle
17 Pol Rom lifate mëta aona olë tafa tle,

na bu Israelbë afenëbonibë eso enëneme
mana gali telokwakëme, bu belë migisitla
namëglame. Na bu mitisitla na Pol
bume gali tlome, “Bobë afani, bo sebobë
enëneme hana tëbo totomë, na bo sebobë
semleninobë gali hana boblo totlë. Kwe
Israelbë afenëboni, bome Jerusalem lifate
mëta wakalabusu mëtëtana. Na bu bome
Rom lifate mago gavmanbë toba mëta
gwa mëtëtana. 18 Na kwe, Rom lifate
mago gavman, Israelbë afenëboni, bome
blawa kë so mëtëtatënabë gali aholokwane

motlona. Kwe bobë li fëye wesibiha, hwi
hana motlotëna na megali hana mëtla,
‘Bume lalowa, mogo nalë tëkle etlo.’ Weye.
Këme nëgeme bome kalabusu lo mago
jine namëgelëkakëname fene. 19 Kwe, kë
Israelbëafenëboni,bomekalabusu lomago
jine mëglënabë gali boblo mototla. Na
bo gali fëye mago fa nogotlëmene? Këme
nëgeme, bo megali telë, ‘Bo metole nanelë,
bome blawa kë so mëtëtatënabë gali, Rom
lifate magobë eso ho, Sisar, saaholok-
wane loglonëme.’ Kwe bo kë Israelbë
afenëbonime, tëbo gali noglomëme nane
tisi. 20 Këme fwa nëgeme bo some këme
gali nolëyo, bome kë kalabusu mëgëtanabë
wesibi lowene sle naegletelome. Tako tafa
watokwëija, na sebo, Israelbë afenëboni,
seme lëgaitanabë home, Goto jine gali
kë lëgelëbaklebë home, mana ekë hwi
nëlekefëtla. Na bo melowene nanelë, ‘Goto
jine gali kë lëgelëbaklebë ho wafi tisi.’ Na
kë loweneme fwa nëgeme, bome këme
kalabusumëtëtana.”

21 Na bume gali motlola, “Judia provins
mago ho, bu jubë loweneme pasëna seme
hana gali mëtelëbakëna. Na Judia provins
mago ho li, sebelë, jubë li tëbo galiha,
hana tehitëna. 22 Kwe lebutako enëne,
li life li life mago megali lamëtlekefëya,
‘Jisasme lowene sle mëglekefëtlabë enëne
bu tëbo enënemu.’ Këme nëgeme, sebo
jubë lowenemago lowene aholokwane sle
nanëgletëyome.”

23 Na kwe bu olë li aniji motlola, Polbë
gali aholokwane namoglolabëme. Na kë
olëna, lebutako oneho, Pol kë mëta kë
tafa lëglebë lowa loko motokweija. Na
Goto bubë onehome, eso home, kë tafa
lëgletëmebë galime, Pol okokwe sle tlome.
Nabu,Moses, Jisasbë gali kë yahi tëgletlebë,
galime mata okokwe tlome. Na Gotobë
lowene mago gali kë të mototokweflabë
enëne, Jisasbë gali kë yahi mëtletlabë gal-
ime mata okokwe tlome. Pol metole latle,
oneho melowene namëglame, “Jisasme kë
gali mëgletlabë gali nëgali galimu.” Pol bu
olobalëmu oto tëglebë na olë ki na loko
metleblemu. 24 Na kwe fli enëne Polbë
gali melowene sle lamëtletla, “Bubë gali
nëgali gali fe.” Kwe fliye melowene hana
mëtla. 25Na bu blalomomatamëtlelogwaya.

Na Pol bu li galime mana gali tlome,
“Gotobë Amtëtomba, Gotobë lowene mago
gali të totokweflebë home, Aisaiame, gali
metëglële latle. Na kë gali kë nëgebë
nëgali gali mu. Na Aisaia kë gali se-
bobë semleninome gali tlome. Bu me-
gali latlole, 26 ‘Ju kë oneho belë ejume
na ju megali elomeme, “Sobo gali itaita
aholokwane eglekefëtelome kwe sobo kë
gali wayobë lowene sle hana egletelome.
Na sobo itaita hwi eglokweflome kwe sobo
hwi sle hana eglolome.” 27 Kë enënebë
lowene wakalëlego tletëme. Na Gotobë
gali aholokwaneme wafi tëboijiwa mletla.
Na Goto kë totomebë wesibi bubë na-
bana hwi moglomabëme tëboijiwa wamla.
Kwe bu Goto kë totomebë wesibi hwi sle
moglomana na Gotobë gali aholokwane
sle mëglana, na kë wayo gali lowene sle
mëgletlana, kwe bu tëbo lowenebë kile
mlame na aholokwana timlame. Na bu bo
belë misiyame na bo naitamëme na bume
sle notomëme.’ ”

28-29 Na Pol megali latle, “Sobo sobobë
semlenino fenene, Gotobë gali aholok-
waneme metëbojiwa lalo. Këme nëgeme bo
somekëme gali nëlëyo. Goto onehomenëno
lëglebë gali, Israelbë afenëboni mëtabëya
jwa mëglabë enëneme wafi telëkakëme. Kë
enëne bu aholokwanemëglame.”

30 Pol bu, li lo mëta, Rom lifate mëta, tële
tlibutu tafa tle. Na bu kë lo bolijayame
baliti tlëkefle, bu kë lo mëta tafa nalëgleme.
Iniwa oneho, Pol belë kë mitisikefëtlabë,
Pol bubë lowa fleflesuna nëno tlekëfe.*
31 Na, Goto bubë onehome, eso home, kë
tafa lëgletëmebë galime Pol okokwe tlok-
wefëme. Na bu Tako Ho, Jisas Klaisbë
galime lebutako onehome okokwe tlok-
wefëme. Na bu kë gali tëme uli hana tle. Na
ho liha bume lëkle hana totle.

* 28:30 Fli lowene ho bumelowene lamëtla, li galimana lëbe kë galimëta. Kë galimelë lëgëbelalële, “Pol bu kë galime
wagali tle. Na Israelbë afenëboni bume kile mototla namutuja. Na bu blalo kë galime feilawamomatamutula.”

Filipai
Polbë pasë, Filipai onehome

kë yahi tëgletëmebë

Pol Filipai lifate mago Kristen onehome
fleflesu tletëme, bume këmëtaitalabëme

1 Bo Pol na Timotina, sebo Jisas Klaisbë
wege ho. Sebo some, Filipai lifate mago
Kristenonehomena lotumogoutatlabëeso
enënename na lotu wegeme kë mëgaitobë
enënename pasë ekë yahi nëkeketëyo. 2 Bo
sebobë aya Gotome na Tako Ho Jisas Klais-
name itaita takune nanolokwefëmë, some
maninibo tli lowene namëglëyome.

Pol Gotome fleflesu galina gali tlole
3 Iniwa olë, bo some kë lowene

nëglekefëtëyobë, bo bobë Gotome megali
nanolokweflë, “Bo bobë Gotome mefle-
flesu gali nanolokweflë, yahala fëyemene.
4 Iniwa olë, Goto some lëgaitobëme, bo
gëgali nanëlelëkeflë, bo fleflesuna gëgali
nëlelëkeflë. 5 Automemu bo sobelë Jisasbë
gali kë tëgehilebë, sobo bome kë gali tëme
taitana, na sobo bome mana ekë aitagina.
Na bo some tako fleflesu këme nëlekefëtëyo.
6 Bo melowenemu nanelë, Goto sobobë
lowene mëta lale tafa lowenebë gwa
tëtatëyo. Na kë lale tafa lowenebëmemana
lalaitakefëyo. Na Klais Jisasbë ligisi olëna
bu kë lowenemana slemu sle lëgëtatëyome.
7 Sobo bobë maninibo mago mu. Këme
nëgeme, bo some këha lowene nëgletëyobë
ebë lalemu. Kë wege, Goto bubë tolenawa,
bome kë tëglënëbë, sobo bona kë wegeme
iniwa kahwë slemu latla. Bo kalabusu
lo mëta kë tafa nëgelëbë o bo kalabusu
lo mëta tafa jwa tëgelëna, bo onehome,
Jisasbë gali esobëme, gali sle tlomë. Na
bo Jisasme kë lowene sle namëgletlabë
ëhwati gali onehome okokwe tlome bu
Jisasme lowene slemu namëgletlame. Na
sobo bona mana kahwë sle tëglana. 8 Bo
some iniwame maninibomu nanëletëyo,
Klais fene maninibo tletëyo na bo some
ita hwime këme tole nëletëyo. Goto lowene
lalële, bo some nëgali gali gali nolëyo.

9 “Bo Gotome megali nanolokweflë, fli
enëneme tole egletemobë lowene, sobobë
lowene mëta, takowa nalëgebetëyome.
Na kë lowenebë, Gotome kë lowene
sle egletelobë lowenebë, some laitome.
Na sobobë lowene lalowa nalëbetëyome.
Na sobo kë lowenena wesibi melowene
naegletemome, lale wesibi o tëbo wesibi.
10Sobomelë egelona, naKlaisbë ita ligisibë
olë fo lokoketlena kwe Goto some mehwi
lëglëyome, lale onehomu. Na bu some li
fëye tëbo wesibiha hana hwi loglotëyome.
Na sobo iniwa lowene, lowene sle nae-
gletemome na fëye lowenebë lale lëgebena
kë lowenebëwa esogo sle elelëlome. 11 Na
iniwa lale lowene Jisas Klais mago kë
migisibë,busomëtanohwamëgëbetëyome.”
Na iniwa oneho bu kë lowene somago hwi
mololame na Gotome fleflesumletlame na
megali mlame, “Goto bu tako homu. Iniwa
wesibi bubë lokwalëfe mëta fwa mëbetle.
Bu lale mu.”

Pol kalabusu lo mëta tafa tëglena, fli ho
Jisas Klaisbë lale gali mana tëmëtëtagula

12O Kristen afani na oneglëni, bometole
nanelë, sobo melowene egelome; ebë we-
sibi bome kë fatamëtëgletenëbë, bu Jisasbë
lale galime lëkle hana mototle. Weye. Kë
wesibi, Jisasbë lale gali fli oneho betelë
fifiji tëglebëme lataitale. 13 Iniwa wame
home boblo mogotomabë enëne, eso ho
Sisarbë lo mëta kë sei mëglëkeflabë, na fli
enënemata, bumelowene lamëtla; bo Jisas
Klaisbë gali tënëtakefëtelëmenëgeme,bome
kalabusu lowa këme tuku mëtla. 14 Na
lebutako Kristen oneho bome melowene
mëtletëna; bo kalabusu lo mëta tafa telë.
Na këbë lowene bume Jisasme anisasana
lowene sle mëgletlabëme taitame. Na bu
uli mëtlëkëla na Gotobë gali anisasana të
mëtëtatla.

15 Fli oneho, mehwi lamëtla, fli oneho
bobë wenijime fleflesu lamëtletëna. Na
bome tëbo mëgëtanabë lowene fa mo-
totla na bobë weniji lëlë mogotlabë
lowene mata fa mototla. Na bu metole
lamëtla, oneho bubë wenijime fleflesu
namëgletëmame. Na këme fwa nëgeme,
Klaisbë lale gali këme të mototla. Kwe fliye
bu lale lowenenamu tafa mla na Klaisbë
lale gali këme të mëtatla. 16Kë oneho bome
tole lamëletëna na melowene lamëletëna,

Goto bome melëme aniji tlonë, Klaisbë
lale gali esobëme, onehome okokwe sle
nanoglomëme. Na bume lebotane sle
nëtatemëme, kë gali nëgali galimu. Na
këme nëgeme bu Klaisbë lale gali këme
të mototla. 17 Kwe bobë weniji kë lëlë
mogotlabë onehometole lamëtla, fli oneho
bume melowene namëgletëmame, “Bu lale
enënemu.” Na bumefleflesu namletëmame.
Na bu Klaisbë lale gali këme të mëtëtagula.
Kwebu lale lowenenane famototla. Weye.
Bu metole lamëtla, bo kalabusu lo mëta
kë tafa nëgelëbë, bo hobota feilawa fa
nanogotlëme. Këme nëgeme bu melë këme
mëtla. 18 Kwe oneho Klaisbë gali lale
lowenena të mogotlana o tëbo lowenena
të mogotlana, bo këbëme welili hana
nëletemëme. Bo melëme fwa fleflesu nelë,
bu Klaisbë lale galiwa të mëtagutlame. Na
kwe këbë bome fleflesu lëgëtanëme.

Pol melowene latle, “Bo tuja ato mana
tafa nelëme na Filipai lifate mago Kristen
onehome naitamëme”

19 Na bo kwe fleflesuwa nëglekefëme.
Bo melowene nëgelëme nëgeme, Iniwa olë
sobo Gotome takune elokweflo, bome
lëgaitanë nalëgleme. Na Gotobë Amtëtomba,
Jisas kë tëglënabë, bobë lowene kalëlego
lalëtakefëtenë. Na këme fwa Goto bome
laitanëme na bo kalabusu lo kile nelëme
na manawa ho tafa nanëgelëme. 20 Këme
nëgeme bo metole nanelë, bo li tëbo
wesibiha hana nëgelëme, na bo këme tiniji
nëlëme. Hanane. Kwe bo metole nanelë,
elë na tokwafe bo Gotobë lale gali tëme uli
hana nëgelëme. Bo gli nëgelëna o tuja ato
mana tafa nëgelëna, iniwa wesibi bo melë
kë nëgelëbë, Klaisme fwa nëletelë. Na kë
iniwa wesibi bume weniji tako melëlëme.
21 Bobë lowene melë lëgëbelalële, Bo tuja
ato mana tafa nëgelëna, iniwa wesibi
bo melë kë nëgelëbë, kwe Klaisme fwa
nëletelë. Na bo gli nëgelëna kwe bo lale tafa
fa nogujetlëme na bo ëje kë tafa nëgelëbë
tafame boblo logotleme. 22-23 Kwe bo
tuja ato mana tafa nëgelëna, bo melowene
nanelë, bo feilawa onehome, Klaisbë
lowene esogome mëglelëtlabëme okokwe
noglomëme. Bogli nëgelënao tuja atomana
tafa nëgelëna, bo melowene hana nelë,
fëye lowene esogo nëglelëlëmene? Bome

kë tële lowene, tabaha kiki mële. Bo gli
nëgelëbëme. Na Klaisna tafa nogulobëme,
tako tole nanelë. Kë kwe lalemu. 24 Kwe
bo some lowene nëgletëyome nëgeme na
bo melowene këme nelë, bo tuja ato tafa
manelë, some nëgaito nanëgelëme. Kë
kwe lalowamu. 25 Bo melowene slemu
nanelë, bo some nëgaitobë wege mana
lëbe. Këme nëgeme bo melowene nanelë,
bo tuja ato mana tafa nëgelëna na some
feilawanëgaitome, Jisasme esogo eglelëlobë
lowene, lowene sle naegletelome na këbë
loweneme fwa fleflesu naegelome. 26 Na
ita bo sobelë nigisina na sobo bome
hwi enonana, sobo Jisas Klaisme fleflesu
eletelome, bu bome sobelë ita leglesunëme
nëgeme.

Pol, Filipai lifate mago Kristen onehobë
lowene kalëlego tëtatëme

27 Tako wesibi melë. Sobobë asë sle
etlome na Klaisbë lale lowenewa esogo
elelëlome. Sobo melë egelona, na bo some
hwi noglokwakijona o bo tafa nëgelëna na
galiwa aholokwane negletëyona, kwe bo
melowene nëgletëyomemu, sobo Jisasme
lowene sle lowene mana esogo elelëkeflo
na sobo yonane mëta mana tafa elekefo
na jowa lowene nawa Klaisbë iniwa wege
fa etlome. 28 Bo some megali nolëyo,
some kë wame mëglëyobë enëneme uli asa
eletemo. Bu some mehwi mëglëyona, sobo
bume uli hana eletemo, kwe bumelowene
namëglame, Goto seme tëbo lëgëtanamefe.
Kwe Goto some ululu sle lëgëtome na
lale tafa lëlelëyome. 29 Aholokwane elo.
Goto some tële lale lowene wafi tlëyo.
Li lowene, Jisas Klaisme lowene sle
egletelobë lowene. Na li lowene, Klaisme
lowene sle egletelobë mëta hobota eglibe
telobë lowene. 30Sobo ëtani bomewafihwi
tlona, bo Jisasme kë lowene sle nëgletelëbë
wame mëta tafa telë. Na sobo bobë gali
waaholokwane telo, ëje bo kë wame mëta
mana ekë nëtabë. Na ëje sobo elili kë fa
egotlobë, sobo melowene egelome, bona
iniwa Jisasme kë lowene sle nëgletlabë
wamemëta nëtabëya.

2
Klaisbë lowene fene tëbetle, melowene

egelome
1Klais sobobë lowenekalëlegomalëtatëyo.

Bu some feilawamu tole lalëletëyo na këme
nëgeme sobobë lowene lëgëbetëyo sle këme
lële. Sobo Gotobë Amtëtombabë lowene
mëta tafa egelomenëgeme, soboflimekëme
maninibo eletemo na sobo flime mata
këme tole eletemo. 2 Kë gali nëgali gali
nëgebë kwe sobo melë saelo, sobo iniwa
jowa lowenenawa yonane elome. Na sobo
iniwa jowa lowenenawa, ho flime tole
egletemobë lowene esogo elelëlome. Na
sobo iniwa jowa lowene nawa tafa elome.
Sobo melë egelona kwe sobo bobë lowene
feilawa fleflesu egëtatëname. 3 Sobo some
fwa asa lowene elo. Na sobo fli enëneme
melowene asa eletemo, sebo bu fene këha
enëne nane, sebo kwe lalemu. Sobo flime
salokwalëfe eletemo, na bume melowene
eletemome, bu sebo fenekëhananebukwe
lale enënemu. 4 Sobobë wesibiwa asa ululu
sle etomo. Weye. Sobo fli enënebë wesibi
mata ululu sle egotometemome. Na bume
aitamome tafa sle namëglame.

Klais atwati hoha kë fata tëglebëye, bume
fwa hana lowene tle na Goto bume tako fle-
flesu këme tletle

5 Sobobë lowene Jisasbë lowene fene
tëbetle, këha salëbetëyo. Bubë lowenemelë:
6 Iniwa wesibi fata jwa mëtlena Jisas bu
Goto fenemetafa latle. KwebuGotoha tafa
lëglebë lowene tëgehole hana tle. Weyewa.
7 Bu Gotoha tafa tëglebë lowene kile tle
na home manawa wege lëgletëmebë hobë
loweneha tëbetle na life mago hoha fata
tle. 8 Na oneho bume mehwi motlola,
life mago ho fenene. Na bu bume fwa
hana lowene tle kwe iniwa onehome lok-
walëfe tletëme na Gotobë galiwa esogo
tlelëtle. Bu melë tle na bu mana gli tle. Bu
kë gli tëglebë, bume tëbo homeha ti mëta
bu mëtla. 9 Bu mële tëgleme nëgeme na
Goto bume këme fleflesu tletle. Na bume
këme no tlële, buna eso home weife tafa
namëgelome. Na Goto bume iniwa wesi-
bimeesohome tafa lëgletëmebëweniji tlële.
Kë weniji kë nëgebë iniwa onehobë weni-
jime boblo lalotometëme. 10 Bu Jisasme kë
weniji këme tlëlebumetole tëglemenëgeme.
Iniwa hëhëna wesibi, Heven life mëta kë
mëtabebë, na life mëta kë mëtabebë na

life lokwalëfe mëta kë mëtabebë, bu iniwa
Jisasme sëkefo miti tafa mletlame. Na
Jisasbë lokwalëfe mëta fwa metabëtlame.
11Na bu iniwa megali mlame, “Jisas Klais
bu tako homu. Iniwa wesibi bubë lok-
walëfemëta fwamëbetle.” Na kë lowenena,
bu melë lowene olafa motlame, “Goto bu
lalena Tako Homu.”

Sebo elulego tabo fene menëgëtabëame.
Onehome, Goto belë lugujubë alëge lebotane
nanëgëtatëmame

12 O yabeni. Bo sobona ëtani kë tafa
tëglabë, sobo bobë gali aholokwane tlona
na esogo tlelëlo. Na ëje bo sobona nane
tafa nëla. Bo kakë tafa nulë. Kwe bo
some megali nolëyo, ëje mata sobo bobë
gali saesogo sle elelëtëna. Goto some
bubë maninibo nawa tëbo lowene mago
wafi nëno tle. Na sobo tutune lowenena
bume fwa lokwalëfe eletelome. Na sobobë
lowene sle etomome. Na bu kë gali sle
tëglebë wesibi fame fwa, afutukuna wege
elekefëtëmome. 13 Melëme nëgeme. Goto
some, bubë lowene esogo eglelëlobëme
huhuju lalëtakefëyo. Na bu some afutuku
lëlelëkefëyo na lalaitakefëyo, bubë tolewa
esogo naeglelëtelobëme.

14 Na sobo iniwa wesibi melë kë ego-
tomobë, sobo flalego tafa naeglelëmome.
15-16 Sobo melë egelona kwe sobo Gotobë
nëbalemu tafa egelome. Na oneho some
li fëye wesibiha hwi hana moglotëyome.
Na Goto mata some li fëye wesibiha hwi
hana loglotëyome. Na sobo Klaisbë lale gali
egeholo sle elome. Na sobo ebë life mago
tetëbo lowene kë esogo mëglelëkeflabë
onehobë naba li mëta kilego tabo mëta
lamo fene u elamë. Këme nëgeme, sobo
melë egelona, na Klais onehome hwi sle
loglomebë olë fata lëglena, na bu some li
tëbo wesibiha hana hwi loglotëyona, kwe
bo këme tako fleflesu nëgletëyome. Na
kwe bo melowene nëgelëme, iniwa wesibi,
bo sobobë ku mëta melë kë togotomëbë,
blawa hana këkë telë. 17 Bo lowene hana
nelë, Tokwafe ho bome mogo nalë tëkle
mëgëtaname nawa o hanane nawa. Fëyeme
tëkle mëgëtanamene. Melëme nëgeme bo
Jisasbë gali të nëgëtagukefëtelëme nëgeme
na sobo na fli enëne kë gali lowene sle
egletelome nëgeme. Kwe melë nëgena kwe

bo fleflesu nëgelëme. 18 Na sobo mata
fleflesu elo, sobo bona fleflesu nëglame.

Pol, Timotime Filipai lifatewa jine
lëgelëkaklebëme, gali lële

19 Tako Ho Jisas bu tole lëglena kwe
bo Timotime sobelëme hokweinawa jine
nëgelëbaklëme. Na ita bu bo betelë
lisime, bu bome sobo kë tafa egelobë
lowenebëme gali nalëglëkwakinëme. Na
bo kë gali aholokwane nololëme na bo
fleflesu nelëme. 20 Bobë li mëta, Timotiha
ho li tafa hana lële. Weyewa. Timoti bu
bona yonane sle nanelo na bona jowa
lowene mëta fwa tafa nelo. Na bu some kë
maninibo lëglekefëteyobë maninibo, bobë
fene lëbe. Na bu some lëgaitome feilawa
lowene lëlekefëtëyo. 21Fli oneho, bume fwa
lowene melekefëya. Na bu Jisas Klaisbë
wege fabëme feilawa hana tole mletla.
22 Sobo Timotime wafi lowene eletelo.
Bu lale homu na bu bume fwa lowene
lëglebë lowenebë mëta hana lëtabe. Sobo
bume walowene eletelo, bu bome Klaisbë
lale gali të nëgëtatëmëbëme lalaitakefënë,
nëba bolijayame fene laitakefle. 23 Këme
nëgeme bo bume sobelë jine nëglëlëme
këme tole nelë. Kwe bome kalabusu lo
mëta fata gali kë lëgletenëbë wesibi afina
lowene nëletelëme na bo Timotime so-
belë hokweinawa mana jine nelëbaklëme.
24 Bo melowene nanelë. Tako Ho bome
lëgaitanëme, na ho bome kalabusu lo mago
jine mëglëname nounou. Na bo mana
sobelë nigisime.

Epafroditusme Filipai lifatewa jine
lëgelëkaklebëme, Pol gali tle

25BoTimotime tokwafe jinenëgelëbaklëme
kwe ebë olëna bo melowene nanelë, bo
sebobë afame, Epafroditusme afina sobelë
jine nelëbaklëme. Bu bona Klaisbë lale
gali wegeme wege nelo. Na Klaisbë
lale gali të wegebë hobota weife fa
notokweflo. Sobo bome lëgaitanëbëme
kë jine tëgelëbaklobë. 26 Bu some tako
maninibomu lalëletëyo. Na some hwime
tolemu lalëletëyo. Na bu melowene lalële,
sobo bubë gali waaholokwane tletelo,
bu tëbo latle. Na kë lowenebë, bu some
maninibo lëgletëyobë lowene, bubë lowene
mëta takomu lëbetle. 27 Nëgalimu. Ëbame

bu tëbo latle na gli lëgleme kofene. Kwe
Goto bume maninibo tletle. Na bume gli
afe kë tëglebëmago sle totle. NaGoto bume
fwa nane maninibo tletle. Weye. Bu bome
mata maninibo latletenë, Epafroditus gli
lëglebë welili bome boblo lëgëtanëlime.
28 Bo bume sobelë jine nëgelëbaklëme tole
nanelë, sobo bume ita hwi naeglolome na
fleflesu eletelome. Epafroditus sobona
tafa egelona, sobobë maninibo lowene
mana satli lëbetëyome na tafa sle elome.
Melë nëgena, kwe bobë maninibo lowene
mata tli lëgëbetenëme na tafa sle nelëme.
29 Sobo Epafroditusme, Jisasbë wenijina
no elëlome na fleflesu eletelome. Na sobo
këha home mata mefë naegotomome,
“Lale homu.” 30 Bu Jisas Klaisbë wege
fa togotlena, ëjeha gli lëleme. Kwe bu
bume fwa nane lowene tle. Weye. Bome
tegaitanëbë wegeme fwa, sobo kë jine
tëgelëbaklobë wegewa lowene sle tletle.
Sobo kakë tafa egulome nëgeme na sobo
bomehabënaegaitanamene? Këmenëgeme
bume këme jine telëfaglo bo belë.

3
Klaisme kë lowene sle mëgletlabë oneho,

bu lalemu
1 O Kristen afani na oneglëni. Bobë

lowene mëta li gali mana lëbe. Kë gal-
ibë melë. Klais somëta walëtabetëyo, na
sobo bume fwa safleflesu eletelo. Autome
bo some gali li, pasë mëta wayahi tletëyo.
Na bo kë gali some ita yahi nëgleteyobëme,
kokasa hana nelë. Ebë gali some lëgaito
slenalëgleme. Hosomesogënamoglëyolime.
Ebë gali melë.

2 Ato jibo tëtlë gali kë të motokweflabë
enënebëme ululu sle saelo. Kë enëne kë
nëgebë fifli tabo amale fenene. Sobo
bubë gali asa aholokwane elomo, sobobë
lale lowene hihijika mëgletëyolime. Kë
tëbo enëne megali lamëlekefëya, “Sobo
Judabë afenëbobë tafa sle gali iniwa
esogo jwa eglelëlona na ato jibo tëtlë jwa
egotomona kwe Goto some lale oneho fë
hana logotome.” 3 Kë enëne bu Gotobë
nëbalemu nane. Weye. Kwe sebo kwe,
Jisasme kë lowene sle nëgletlabë enëne,
sebowa, Gotobë nëbalemu tafa nëla. Gotobë
Amtëtombabë afutukuna, sebo Gotome

lotu nëlekefëtla na Jisasme mata fleflesu
nëlekefëtla. Sebo melowene nanëla, sebo
ato jibo kë tëtlë notomabë, këwesibi, seme
Gotobë naba lime lale tafa sle nëglabëme
hana lëgaitaname. 4 Sobo aholokwane elo.
Ato jibo tëtlë gali kë tëmotokweflabëenëne
bu metëtane lamelekefëya. Sebo Judabë
afenëbobë tafa sle gali feilawa esogo sle
nelelëkefla na ato jibo tëtlë lowene mata
esogo nelelëkefla. Na këbë lowene seme
Gotobë naba lime sle mëtakefëna. Kwe
këbë lowene onehome, Gotobë naba lime
tafa slememëgaitamena, kwe bo feilawamu
tëtane nëgebëmemu na ato jibo tëtlë gali
kë të motokweflabë enëneme boblomu
nogotomëme. 5Bo ëtani kë esogo tëglelëlëbë
lowene, sobo lowene laletelo. Ëtani beë
bome kë fu tetanëbë, tobali ita aona olë
tafa tlenënë na bu bobë ato jibo mana tlë
mëtëtatëna. Bo Israelbë afenëbomu na bo
Benjaminbë afenëbo mëta fata telë. Bobë
ayana beëna bu Judabë afenëbo. Na bo
Judabë afenëbo mago këme tafa nelë. Bo
sigli telë na bo Farisi lotu eso enënebë
lowene esogo tlelëtëmë. Na Mosesbë
tafa sle anebo gali esogo tlelëlëmu. 6 Bo
Gotobëwege fame feilawaafutukumutelë.
Këme nëgeme, ëtani bo Jisasme kë lowene
sle mëtletlabë enëneme, feilawamu wame
tlomë. Oneho bome Mosesbë tafa sle gali
esogobëme, hwi moglonana kwe bome
li tëbo wesibiha hana hwi moglotëname.
7 Ëtani bo meweniji latelë, këbë lowene
lalowa lëbewa. Bomeweniji latelë, kë iniwa
lowene esogo neglelëmëna, bo Gotobë
naba lime lale ho tafa nëgelëmefe. Kwe
bo Klaisme yafe lowene sle tletelë na ëje
bo ëtanifu lowene, tëbo wesibi fene mehwi
nanolomë. 8 Bo Judabë afenëbobë tafa
sle galime fwa nane gali nelë. Weye.
Iniwa wesibi bo ëtani melë kë tëgelëbë,
bo mewenijiwa latelë, Gotobë naba lime
lalowa nëgelëmewa. Kwe bo ëje kë wesibi
kleli kibo fene mehwi nanolomë. Bo Klais
Jisasme melowene sle nëgletelëme nëgeme,
bu bobë Tako Ho. Na bo kë loweneme fwa
melowene nanelë, nëgali wesibimu. Bo kë
iniwa tëbo lowene wahune telë, Jisasme
fwa lowene slemu nanëkaketelëme. 9 Na
bo bunamu lesili sle nanëgelome. Ëtani bo
melowene latelë, bo Judabë afenëbobë tafa

sle gali esogo neglelëlëna, kwe bo Gotobë
naba lime lale ho fata nëgelëmewa. Kwe
ëje bo kë lowene hana nelë. Weye. Ëje
bo melowene nanelë. Sebo Jisasme fwa
kë lowene nëgletlabë oneho, Goto seme
mefë këme lëtana, “Lale oneho.” 10 Bo
metole nanelë, Klaisme lowene slemu
nanëgletelëme. Goto bubë tako afutukuna
Klaisme matëmatë mago huju totle. Na
bo metole nanelë, bo kë afutukuna tafa
nanëgelëme. Bo metole nanelë, Klais seme
taitanabëme elili fene fa totle, bo mata
bubë wege kë fa nogotlëbë mëta, këha elili
mefanogotlëme. Nabufenegli tle, bomegli
nëgelëna, kë kwe lalowa. 11Bo këha lowene
mëta tafa nëgelëna kwe bo melowene
nanelë Goto bome mata matëmatë mago
huju lëgëtanëme.

Pol melëbëme afutuku tle, wege toula elë
fwa naluguleme

12 Bo melowene hana nelë, bo Klaisbë
lowene iniwa wafa totlë na bo lale homu
tafa nelë. Weyewa. Kwe Klais bome
buha fatabëme këaniji toglonëbë, ëje bo
këha fatame feilawa afutuku nëlekefëmu.
13 O Kristen afani na oneglëni. Bo
melowene hana nelë, bo Klaisha wafata
nelë. Weyewa. Kwe jowa lowenewa
lebetenë. Kë lowene melë, bo ëtani kë
fa togotlëbë wesibi aholokwana ti sle
nanëgelëme na tokwafe fa nogotlëbë we-
sibime fwa feilawa afutuku nanëgelëme.
14 Bo wege toula elëme fwame feilawa
afutuku nelë, na kë wege toula mago
wesibi fa nanogotlëme. Kë wesibi melë,
Goto bome megali lolonë, “Ju bona heven
life mëta ëhwati tafa nëgelome.” Klais ti
mëta gli tle seme lëgaitana nalëgleme na
nëno lëleme. Këme fwa nëgeme, Goto buna
heaven life mëta ëhwati tafa nëgelome
këme gali tle. 15 Sebo Gotome lowene
nëgletlabëme. Na kë letitabo nëgletlabë ho,
sebo iniwa jowa lowenewa neholame,
na wege toula elëme fwame, feilawa
afutuku nëlame, bo ëje fene gali nelë. Kwe
somago fli, li lowenena nëgena kwe Goto
some lale lowene lebotane lëtatëyome.
16 Kwe tako wesibi melë, sebo kë esogo
nëglelëkeflabë lale lowene, Goto seme kë
lebotane tëtatënabë, kë lowenebë nëgehola

sle nëglame na aholokwana asa ti manëla.
Weye!

17 O Kristen afani na oneglëni, sobo
iniwa, bo kë esogo neglelëkeflëbë lowene
saesogo elelëlo. Sebo sobona kë tafa
tëglabë, sobo sebo këtafa tëglabë lowene
wahwi tlotëna. Na sebobë lowene kë
esogo mëglelëlabë onehobë lowene, hwi
sle eletemome na sobo bubë lowene
esogo elelëtemome. 18 Bo some itaita
gali wafi tlëyo na ita bo some nabatuna
ekë gali nolëyo. Lebutako enëne tetëbo
lowene esogo mëtlelëla na kë lowene
seme melë lebotane lalëtana, bu Klaisme
wame lamolola. Na Klais ti mëta seme
tegaitanabëme, këgli tëglebë wege, tëbo
namëgëtatlame fene. Bo kë enënebë lowene
wafi hwi nolotemë. Bu sobobë lale lowene
tëbo nametateyome. 19 Kë enëne, bubë
ato kë tole mëgletëmebë lowenewa esogo
esogomelelëkefëmanakëbëato tole lowene
bubë Goto fene mefata lamëlekefëtëme.
Kë enëne ebë life mago wesibi fame
fwa lowene melekefëya. Na bu ebë life
mago tiniji wesibi fame fwa tako fleflesu
lamelekefëya. Goto këha enëneme hel
life mëta tëbo logotomememu. 20 Kwe
sebo, Jisasme kë lowene sle nëgletlabë
enëne, sebo këha enëne nane. Weye. Sebo
kwe heven life mago enëne. Na ëje sebo
Tako Home Jisas Klaisme hwi nëletla, bu
heven life kile loleme na seme nënome
letujuleme. 21 Klais, bubë afutukunawa,
iniwa wesibi melë logotomeme, bubë
lokwalëfe mëgëbetleme. Kë afutukunawa,
bu sebobë tëbo ato jibo hihijika lëletëname
na sebobë ato bubë lale ato fene mefata
mëletëname.

4
Sebo yonane nëlame na fleflesu nëlame na

lale lowenemëta nëtabëyame
1O bobë Kristen afani na oneglëni, sobo

tako hobë lowene esogo elelëtelome na kë
lowene mëta fwa satafa elo, bo ebë pasë
fene yahi nëletëyo. Bo some tako tolemu
nanëletëyo. Bo sobobë weniyane hwi jwa
noglometëyome nëgeme, na bo some këme
maninibo nëlekefëtëyo. Bo sobo kë tafa
egelobë gali yafe aholokwane telë na bo
tako fleflesumumëtletëyo na bomelowene

latelë, Goto some metëglënëlatle, lale wesi-
bimu fenene.

2 Yuodia na Sintike, sobo tlemalë one
aholokwane elo. Sobo Tako Home wafi
lowene sle eletelo na sobo bubë lowene
mëta weife tafa elo. Këme nëgeme sobo-
lalo momata asa elelëkoiyo. Sobo jowa
lowenewa saeholo na sobolalo yonane sle
elome. 3Na ju bonaweife këwege nëgelobë
ho, bo jume gali nolë, ju kë tlemalë oneme,
lale galina sasle etome, bu yonane sle
namëgelome. Tlemalë bonamu kahwë sle
latla, Jisasbë lale gali asë tëglelëtlabëmë.
Klemen na bobë fli weife wege enënemata
bona kahwë sle latla, Jisasbë lale gali asë
tëglelëtlabëmë. Kë enënebë weniji, Gotobë
ëhwati bogomëtamëbetëme.

4 Sobo Tako Hobë oneho etabo, ta sobo
këbëme safleflesu elekefo. Bo some ita ekë
gali nëlëyo, sobo fleflesu elo.

5 Sobo iniwa onehome alabujuwa tafa
lowenena satafa elelëmo na bu melowene
namëgletëyome sobo këha enëne. Sobo
aholokwana asa ti elo, Tako Ho ligisi olë
nounou ekë lëletle. 6 Sobo li wesibimeha
asa tutune elo. Weye. Sobobë iniwa
hobotame, Gotome fwa sagali elokweflo.
Sobo Gotome fwa gali elokweflome na
sobo bume itaitamegali elokweflome, “Ya-
hala fëyemene” na some lëgaitobëme takune
elokweflome. 7 Sobo melë egelona kwe
Goto sobobë maninibo tli lëtakefëtëyome.
Sobo Klaisme lowene sle egletelome
nëgeme, Goto sobobë maninibo këme tli
lëtakefëtëyome. Goto seme flalego lowene
kë lëlëkefënabë, bu lale wesibimu. Na
sebo kë wesibi esobëme habëna lowene
nëgletlamene? 8 O Kristen afani na
oneglëni, bo some li galime gali nolëyo.
Sobobë lowene nëgali lowenename lale
lowenename fwa salowene elekefëtemo.
Na onehobë naba lime tafa sle egelobë
lowene, na fleflesu kë egelobë lowene,
na onehome yonane eglelëmobë lowene
salowene elekefëtemo. 9 Iniwa wesibi
bo some kë okokwe toglëyobë, sobo kë
wesibiwa saesogo elelëmo. Sobo bome
wahwi tlona na iniwa wesibi bo fene
telë sobo mata melë saelo. Sobo melë
egelona, kwe sobobë flalego tafa eso ho
Goto lëtabetëyo, sobona tafa egelome.

Pol, Filipai life mago Kristen onehome



Filipai 4:10 182 Filipai 4:23

fleflesu tletëme, bume wesibi mëtlëlame
nëgeme

10 Sobo bome egaitaname ita lowene
telo. Këme nëgeme bo Tako Home tako
fleflesumu nanëletelë. Ëtani sobo bome
tegaitanabëme lowene latlekefo kwe
alëge hanane. 11 Bo ebë galime kë gali
nëgelëbë melëbëme nane, bo wesibime
afolo nëletelëme. Weye. Bo alabujuwa
tafabëme,wafi lowene nelë. Bo hobotana o
hobota jwa tafa nëgelëna o wesibina o we-
sibi jwa tafanëgelëna,bokëmehobotahana
nëgelëme. Bo këha lowenebëme alabujuwa
kaiselo tafa nëlekefë. 12 Bo wesibi jwa ho
tafa nëgelëna o bo lebutako wesibina ho
tafa nëgelëna bo alabujuwa kaiselo metafa
nëlekefë. Bo hi wesibina nëgena o bo hi
wesibi jwa nëgena bo alabujuwa kaiselo
metafa nëlekefë. Bo alabujuwa tafa lowene
wafi lowene sle nëletelë. Iniwa wesibi
bome kë fata mëglekefëtenëbëme bo alabu-
juwa tafa lowene wafi lowene sle nëletelë.
13 Klais bome afutuku lalëlelëkefënë na
iniwawesibi bomekë fatamëglekefëtenëbë,
bokë afutukuna alabujuwakaiselometafa
nëlekefë.

14Bo hobota kë fa notokweflëbëme, sobo
bome kaiselo aitakefëna. Yahala fëyemene!
Bo këbëme tako fleflesumu nanëletëyo.
15 O Filipai lifate mago Kristen oneho,
sobo wafi lowene elo, bo Jisasbë gali të
wege somëta afina të totlë. Na sobobë
Masedonia provins kile telë na li life li
lifewa të tetagulëna, kwe kë mago Kristen
enëne balitina hana mëtaitana. Weyewa.
Sobowamu aitana. 16 Bo Tesalonaika
lifate mëta tafa tëgelëna kwe sobo bome
aholokwana hana ti telo, sobo bome
balitina itaita lataitana. 17 Sobo bome
melowene asa eletëna. Some balitime
ita takune noglëyome. Weye. Kwe some
melëme tole nëletëyo. Sobo onehome
agaitamobë lowene, Goto hwi lolotëyome
na some fleflesu lëletëyome na ululu sle
lëtome. 18 Sobo melowene egelome, iniwa
wesibi, sobo bome Epafroditusbë tobame
kë tëgelëbakënabë, bo kë wesibi wafi glo
telë. Ëje bo lebutako wesibina tafa nelë.
Bo li wesibimeha hana afolo nëletelë.
Sobo bome kë tëgelëbakënabë wesibi ebëha,
ho kleli Gotome, fene ahojume lëletle,

lale sinikibo hëhë nalëgletleme na Goto
bume fleflesu lëletleme. 19 Bo kë lotu
nëgletelëbë Goto, bu iniwa lale wesibina
lëtabe. Sobo Jisas Klaisme lowene sle
egletelobë oneho nëgeme, këme fwa Goto
some iniwawesibi sobokëafolo egletelobë
some lëglëyome. 20 Goto, bu sebobë Goto
na sebobë Aya. Sebo bume iniwa olë
fleflesumu nëglekefëtlame, bu Tako Homu
nëgeme. Nëgalimu.

Pol Filipai onehome yawe galime gali
tlome

21Sobo Jisas Klaisbë onehome bobë sësle
gali gali nolëyo. Na bona kë tafa nëglabë
afani mata some sësle gali gali mëlëyo.
22 Iniwa Jisasbë oneho ebë lifate mëta kë
tafa mëglabë, some sësle gali gali mëlëyo.
Na Jisasbë oneho, eso ho Sisarbë lomëta kë
wege mëglabë, bu mata some sësle gali gali
mëlëyo.

23 Bo metole nanelë, Tako Hobë, Jisas
Klaisbë maninibo somëta lëbeteyome na
some laitome. Ta tei.

1 Tesalonaika
Polbë oto pasë, Tesalonaika
onehome kë yahi tëgletëmebë

Polna Tesalonaika lifate mago onehome
takomaninibomu lamëtletëma

1 Bo Pol, Sailas na Timoti, sebo aomalë,
pasë some, Tesalonaika lifate mago Kris-
ten onehome, ekë yahi nëletëyo. Sobo aya
Gotobë na Tako Ho Jisas Klaisbë oneho.
Bo metole nanelë, Goto na Tako Ho Jisas
Klaisna bubëmaninibo lowenematlëyona
flalego tafa naegelome.

Pol, Tesalonaika oneho, Jisasme kë
lowene sle mëgletlabë lowenebëme, fleflesu
tletëme

2 Sebo Gotome fleflesuna gëgali
nelelëkefla sebosome lowenenëglekefëtëyome
nëgeme. Sebo some lowene nanëlekefëtëyo
Gotome gëgali nëglelëkeflana. Some aholok-
wana hana ti nëlekefëya. 3 Sebobë aya
Gotome kë gëgali nëglelëkeflabë, sebo some
ebë wesibibëme lowene nëlekefëtëyo. Sobo
Jisasme kë lowene sle egletelobë lowene,
some lale wegebëme huju lëtakefëyo. Sobo
fli enëneme tole egletemome nëgeme na
bume aitamobë wegeme këme afutuku
elekefo. Sobo Tako Ho Jisas Klaisme
melowene sle egletelome, tokwafe seme
nënome ligisime. Iniwa hobota some kë
fata lëglekefëtëyobë, këbë lowene bu some
laitakefëyo, sobo tafa sle naegëlobëme.
Na këme nëgeme, sebo Gotome këme
fleflesu nëlekefëtla. 4 O Kristen afani na
oneglëni,Goto some tako tolemu lalëletëyo.
Na sebo some melowene nanëletëyomu,
Goto some wafi aniji tolëyo, bubë enëne
egëtabetelobëme.

5 Jisasbë lale gali, sebo some kë
tëgehitëyobë, somëta galiwa nane tisitëyo.
Weye. Bu afutukuna Gotobë Amtëtombana
iniwa tisitëyo. Na sebo Jisasme kë
lowene sle nëgletlabë lowene, sobo hwi
sle tlometëna. Na sobo seme melowene
tletëna, sebo kë të togotlabë lale gali, sebo
melowene slemu nanëletla, nëgali gali mu.
Sebo sobobë ku mëta kë tafa tëglabë lale
tafa, wafi hwi tlotëna. Sebomelë kë tëglabë,

Jisasbë lowene esogobëme, some lebotane
tëtatëyo.

6 Sebobë tafa fene tëbekefëtëna, sobo
këha tafa esogo tlelëkeflo. Na Jisasbë tafa
fene tëbetle sobo këha tafa esogo tlelëkeflo.
Sobo Gotobë lale gali yafe aholokwane
telo na esogo tlelëlo. Na fli oneho some
mana kë wame motlëyo na lebutako tëbo
wesibi some mana fata mëtletëyo, kwe
sobo këbëme welili hana telo. Weye.
Gotobë Amtëtomba some lataito na sobo
Gotobë lale gali fleflesuna aholokwane
tletelo. 7 Këme nëgeme, Jisasme kë lowene
sle mëglekefëtlabë oneho, Masedonia
provins mëta na Akaia provins mëta kë
tafa mëglabë, sobobë kë lale tafa hwi
motloteyome nëgeme na bu melowene
mëtlame, bubë lale tafa fene lëbetëme,
sebo mata këha tafa manëla. 8 Tako Hobë
Jisasbë gali, sobo kë të togotlobë, kakëmu
metugujutëyo latle, fwamo lego fene
tiwatëyo. Na kë galibë,Masedonia provins
magowa na Akaia provins magowa nane
aholokwane motokouja. Weye. Sobo
Gotome kë lowene sle egletelobë gali,
iniwa life mago oneho mata aholokwane
lamotokouja. Këme nëgeme, kë galibë,
ita hana gali nëglame. 9 Sebo sobelë kë
tigisiyabë, na iniwawesibi kë fatamëtlebë,
oneho kë gali buwa tëmëtëtagula. Bu some
gali metë lametakefëtëyo, sobobë iniwa
fëso fëso lowenebë aholokwana ti telo na
unalëme lëgëtabebë Gotome fwa lowene
eletelome na bume fwa tafa eletelo na
bubë wege enëne tafa elo. 10 Bu seme
matamegalimotlona, SoboGotobëNëbame
melowene egletelome, bu heven lifate kile
luguleme na ita lisime. Jisas bu seme,
bubë glinaGotobë enisusumagowafinëno
tle. Tokwafe Gotobë enisusu ligisina sebo
nëgëtabëya sle nanëglame.

2
Pol Tesalonaika lifatëme kë wege

tëglebëme, gali tle
1O Kristen afani na oneglëni, sobo seme

waloweneeletëna sebo sobelë kë tigisiyabë
këbë asëbë tuwati asë nane. 2 Sobo seme
wafi lowene eletëna. Sebo sobelë tigisiya
jwa tëglana, Filipai lifate mëta sebo aomalë
tako elili fa totlamu, na seme tako lëlafa

lamëtëtanamu. Na sebo tako elili kë mëta
fa totla. Na sebo sobelë kë tigisiyabë, Fil-
ipai lifate mago enëne fene wame mot-
lona bu seme melë lamëtëtana. Kwe
sebobë Goto, sebobë lowene afutukumu
latlelëmetëna na sebo këbë wamebë kikli
hana tëkaketlamu na sebo mana Gotobë
lale gali të tëtatëyo. 3 Sebo some, Jisasme
lowene sle egletelobë galime, gali tolëyona,
këbë mëta yaya galiha hana gali tla. Sebo
somemeyaya lowenenanane tisitëyo, sebo
sobobë wesibi manawa glo nanëgletëyome.
Weye. Na sebo some sogëna sogëname
nane tisitëyo. 4 Weye. Goto sebobë
lowene wahwi sle tlotëna, na bubë tole-
nawa seme Jisasbë lale gali tëbëwege tlëna.
Këme nëgeme sebo melëme nane wege
nëla, oneho sebobë wegeme na fleflesu
mëgletëname. Weye. Sebo metole nanëla,
Goto sebobë lowene hwi loglomeme, na
sebobëwegebuwafleflesu lëletleme. 5Sobo
wafi lowene tletëna sebo sobobë lowene
lale lale galina hana sisile totometëyo.
Weyewa. Na sebo lale lale galime mata
gëgali hana tla na sebobë mëmaune lowene
këna lëlamu notlame. Weye. Goto bu mata
kë wesibime walowene lëletëna. 6 Sebo
kë wege kë fa nogotlabë, sebo melëme
nane fa notla, sebo fli enëneme flesu ho
fata nanëgletëmame o sobo seme flesu
ho fë naetaname. Weye. 7 Sebo Jisas
Klaisbë ëfalëbo enëne nëtabetla na sebo
flesu enëneha këme nëtabëya. Këme nëgeme,
sebo metole nëglabë kwe, some megali
noglëyome fene, “Sobo seme aitana.” Kwe
sebosomemegalihana tlolëyo. Weye. Sebo
somëta kë tafa tëglabë, flalego tafana tafa
tla nëbale tokwëtokwë fenene. 8 Sebo some
tako tolemu latletëyo. KëmenëgemeGotobë
lale gali some fleflesuna këme tlëyo. Sebo
some Gotobë lale galiwa nane tlëyo. Weye.
Sebo iniwa wesibi melë nëglabëme, wafi
sagli tlëla, some nëgaito nanëglabëme. Sobo
sebobë yabenimu tafa tëgelome nëgeme.

9 O kristen afani na oneglëni, sobo wafi
lowene elo. Sebo somëta kë tafa tëglabë
na Gotobë lale gali kë të tëtatëyobë, sebo
baliti glo wege mata anisasanamu fa totla.
Melëme nëgeme, sebowesibi kë balitina glo
nanëglekefëyame, some sosalë nëgëtolime.
Këme nëgeme, sebo olëna klabëna sebobë
tobana këme wege tlekefëya, sobo seme

wesibime egaitanalime.
10 Sebo somëta kë tafa tëglabë lowen-

eme, sobo walowene eletëna na Goto mata
seme lowene lalëletëna. Sobo, Jisasme kë
lowene sle egletelobë onehobë ku mëta,
tafa tëglana, sebo Gotobë naba lime, lale
tafawa latla. Na sebo li wesibiha kë mëta
hana tëbo totla. Weyewa. 11 Sobo seme
lowene laletëna. Bolijaya bubë nëbaleme
fene laitame, sebo somemelë tegaito latla.
12 Sebo melë latla, sobobë lowene tu-
fiji tëgëtatëyobë gali tolëyo, na sebo some
tegaito gali mata gali tolëyo. Na sebo some
anisasana megali tolëyo: “Sobo Goto kë
tole lëgletlebë tafana satafa elo. Goto bu
some wawe tolëyo, bu eso home kë tafa
lëgletëmebë oneho belë naekaklijome. Na
bubë onehona iniwa lale tafa naegelome.”

Kristen oneho, bume kë fata mëtletëmebë
tëbowesibime boblo lamototoma

13 Sebo itaita kë wesibime mata Gotome
fleflesu galina gali nolokwefla. Sebo
some Gotobë gali alako të tëtatëyona
sobo melowene hana telo, hobë gali.
Weye. Sobo melowene latelo, Gotobë
nëgali galimu. Nëgali, kë gali ebë Go-
tobë gali. Na kë galiwa, sobo Jisasme
kë lowene sle egletelobë lowene, buwa
sle lotokwefëmetëyo. 14 O Kristen afani
na oneglëni, Jisas Klaisme kë lowene
mëgletlabë oneho, Judia provins mëta kë
tafa mëglabë fenene, sobo mefata lalo.
Sobobë yabenino, some tëbo lamëtakefëo.
Israelbë afenëboni, bu Jisasme kë lowene
sle mëgletlabë onehome, Judia provins
mëta kë tafa mëglabëme, fene tëbo motok-
wefëma. 15 Kë Israelbë afenëboni, Gotobë
ëfalëbomago gali ëtani anebo këmëtehilabë
home mogo nalë tëtëkle mëtëtakefëya. Na
bu mata, Tako Home Jisasme mogo nalë
tëkle mototla. Na bu seme mata hehë
mëtletëna. BuGoto kë tole lëgletlebë lowene
boblo mëtakefëtla. Na bu iniwa onehome
wame molokwefëma. 16 Kë Israelbë
afenëboni seme yafe lëkle mëtëtakefëna,
Goto onehome tafa sle logotomebë gali,
Israelbë afenëboni mëtabëya jwa kë
mëglabë enëneme, të jwa nanëtatëmame.
Bu melëme tole jwa mëtëglame nëgeme,
Israelbë afenëbo metabëya jwa kë mëglabë
onehome Goto nëno lëgoukëfelime, seme

këme lëklemëtakefëna fene. Bu tëbo lowene
feilawa fafamotokwefla na kë tëbo lowene
bubë ëtanifu tëbo lowenena iniwa loko
lokweitëmeme. Këme nëgeme, Gotobë
enisusu bume wafata tletëme na tëbo
logotomeme nounou lalële.

Polbë lowene huju tletle, Tesalonaika li-
fatemago onehome ita hwi nalugujelëmeme

17 O Kristen afani na oneglëni, ëbame
Israelbë afenëboni seme somago heheë
mëtletëna. Na kë afolo olëna, sebo some
maninibo latletëyo, bolijaya nëbale kakë
tafa moguletlabë fenene. Sebo sobobë
weniyane hwi hana nolometëyo kwe se-
bobë lowene somëta mana lëbetëna. Këme
nëgeme sebo alëge feilawa hohwi këme
nëtakefëtla, so betelë ita nigisiya nanëglame
na some ita hwi nanoglëyome. Sebo some
ita hwime tako tolemu nanëla. 18 Sebo
sobelë nigisiyame tole nanëla. Na bo Pol,
bo sobelënigisitëyomeyafeyafenanëlekefë.
Kwe Satan seme lëkle lalëtakëfëna, na sebo
sobelë nigisiya jwa këme nëla. 19 Unina,
sebobë Tako Ho Jisas, ita ligisina, seme
fëyewesibi, afutuku lëglelënamene, na sebo
këna bubë naba lime fleflesuna nilibet-
lame. Sebo bume fëye wesibi lebotane
nëgëtatlamenë bumelowene nalëgletëname,
sebo bubë wege, wege sle latëtatla. Sebo
kwesomefwafleflesunëletëyome. Nasome
fwa lebotane nëtome. 20 Nakwefëyemene,
sebo some fleflesu nanelekefëtëyo na lëlou
nëlekefëteyo.

3
PolTimotime jine tlële,Tesalonaika lifate

mago onehome lëgaitame nalëgleme
1 Na kwe, sebo Atens life mëta tafa

tëglabë, sebo some ita tako maninibomu
latletëyo na melowene tletëyo, sebo some
ita hwi nëglëyobëme, tako tole latla, këme
nëgeme sebo hwi hana tla. Na sebo
melowene tla, sebo Sailasna, Atens life
mëta tafa nelome. 2 Na Timotime sobelë
jine nelëbaklome. Bu sebobë Kristen afa
na bu Gotobë wege ho na sebo Gotobë
wegeme ilawa wege nëla, Jisas Klaisbë lale
gali ilawa të nëtagula. Sebo bume sobelë
jine tlëlo, some lëgaito nalëgleme, Jisasme
kë lowene sle egletelobë lowene, esogo sle
naeglelëtelome. 3Na suwesibi some kë fata

lëgletëyobë, somago fli tutune egelolime na
Jisasme kë lowene sle egletelobë lowene
kile egelolime. Sobo lowene lalo, seme
ebë su wesibi kë fata mëgletënabë Gotobë
toleme fata mëletëna. 4 Sebo sobona mana
tafa tëglana, sebo somemegali latlëyo, “Tok-
wafe seme lili hobota fata mëgletëname.”
Na sobo melowene wafi eletelo, sebo fene
gali tolëyo, kë tëbo olë semewafata lëletëna.
5 Bo melowene hana tletëyo, sobo Jisasme
kë lowene sle egletelobë lowene mana
eholo ohanane, nabo feilawamehwihana
tëtëkakë. Këme nëgeme bo Timotime sobelë
këme jine telëbaklë. Bo metutune tëgelëme
nëgeme, Satan some susu lëgëtolime na
sobo Jisasme kë lowene sle egletelobë
lowene aholokwana ti egelolime. Na sebo
somëta kë wege tëglabë wegemanawa tëbo
lëgletënalime.

Timoti lale gali tehitleme nëgeme, Pol
këme fleflesu tle

6 Kwe Timoti sobona tafa tulo na some
hune tuto na bu se mëta tokwafe fata
tëkaki. Na sobo kë tafa egelobë lale gali
seme të tëtatëna. Bu somemegali latletëyo,
“Sobo Jisasme feilawa mana lowene sle
elekefëtelo. Na sobo fli onehome mata
mana tole elekefëtemo. Na sobo seme
mana lowene elekefëtëna, na fleflesu
lalekefëtëna. Sebo some hwi nanogloy-
ome fene maninibo nëlekefëtëyo, sobo
mata seme hwi naegloname memaninibo
lalekefëtëna.” 7OKristen afani na oneglëni,
ho seme kë wame moglonabë, sebo kë
wesibi mëta nëtabëya. Kwe sebo some
meaholokwane latleteyo, sobo Jisasme
feilawa mana lowene sle elekefëtelo, na
këbëwa seme taitana na sebobë lowene sle
tëtatëna. 8 Sebo ebë gali meaholokwane
tla, sobo TakoHome Jisasmemana lowene
sle elekefëtelo. Na sebo flalego tafana
këme tafa nëla. 9 Sebo some Jisasme kë
lowene sle egletelobë loweneme, lowene
nëletëyo, na sebo Gotome fleflesu galina
gali nanolokwefla. Sebobë Gotobë naba
lime, sebo feilawamu fleflesu nëla. Na
kë fleflesu galibëme Gotome habëna gali
noglolamene. 10 Sebo klijina klabëna,
Gotome itaita metakune nanolokwefla, bu
seme lëgaitana nalëgleme, some hwibëme
nigisiteyo nanëglame. Na sobo Jisasme



1 Tesalonaika 3:11 186 1 Tesalonaika 4:13

kë lowene sle egletelobë loweneme afolo
egletelona, kwe sebo some nanëgaitome,
sobo Jisasme feilawa lowene sle nae-
gletelome.

Pol, Gotome gali tlole, bume lëgaitale
nalëgleme,Tesalonaika lifatemagoonehome
hwime lugujutëme nalëgleme

11 Sebo metole nanëla; sebobë aya
Goto na sebobë Tako Ho Jisas Klais,
sebobë alëge sle nalëtatëname, sebo some
hwime nigisiya nanëglame. 12 Sebo metole
nanëletëyo. Tako Ho Jisas, fli onehome tole
egletemobë lowenebë, some feilawamu
lëglëyome. Na sobolalo feilawa tole
eglelëgome na iniwa onehome mata tole
eletemome, sebo some fene tole nëletëyo.
13Sebometolenanëla,Gotokëbë lowenena,
sobobë lowene lëgaitatëyome. Na sebobë
Tako Ho Jisas, bubë onehona iniwa ita
migisiyana, kwe Jisas some ëhwati tafa
hwi egletelobë oneho hwi lëglëyome na
sobo lale oneho egëtabome. Na kwe sebobë
aya Gotobë naba lime, tëbowesibiha hana
lëgebetëyome.

4
Sebo Goto kë tole lëgletlebë tolewa sa es-

ogo neglelëlame
1O Kristen afani na oneglëni, sebo some

Gotobë tole esogo eglelëlobë lowene iniwa
wafi okokwe tolëyo. Na sobo kë iniwa
lowene esogo elelëkeflo, sebo fene gali
tolëyo. Kwe sebo ëje some, Tako Ho Jisasbë
wenijina megali nanolëyo, sobo kë lowene
anisasana itaita saesogo elelëkeflo.

2 Iniwa gali, sebo Tako Ho Jisasbë
wenijina kë gali toglëyobë, sobo walowene
sle eletelo. 3Gotobë tole, melëgëbetle lalële:
Sobo iniwa tetëbo lowene aholokwana ti
elome na ëhwati oneho etabome. Sobo
iniwa lisë lisë loweneme hëhele, egelome
na aholokwana ti elome. 4-5 Sobo, jowa
jowa, lisei lowene, sobobë lowene mëta
kë mëgebebë lëlë etokwefëmome. Sobobë
lowene, one mëmaunebë lowene mëta
asa gwa etokweflo. Na bume lisei lisei
eglelëmobë lowene asa huju malëletëyo.
Weye. Këha tole asa esogo elekeflo,
Gotome lowene jwamëgletlabë oneho fene
melekefëya. Sobo Goto kë tole lëgletëmebë

lale lowenewa esogo elelëkefëtelome.
6 Sobo Kristen afanime na oneglënime
sosogëna asa elëmo na bubë ho o mëse
liseë nabana hwi elotleme. Sobo melë
egelona kwe sobo bume tëbo lowene
mëta gogwa egelome. Ëtani sebo some
anisasana megali latolëyo, “Iniwa ho bu
këha wesibi mëglabëme, Tako Ho Goto,
bume tëbo logotomememu.” 7 Goto seme
lisë lowene esogo nëglelëlabëme nane aniji
tlona. Hanane mu. Bu seme kë aniji
toglonabëye melë: sebobë lowene bume
nëglëla nanëglame na ëhwati lowenewa,
esogonanëglelëlame. 8Këmenëgeme,ho ebë
gali boblo logotlena, kwe bu hobë galiwa
nane boblo lëtatëme. Weye. Bu Gotobë
gali boblo lëtatle, some bubë Amtëtomba kë
lëglëkefëyobë Goto.

Sobo sobolalo yonane egelome
9 Sobolalo kë yonane eglelëgobëme,

hana yahi nëgletëyome. Melëme nëgeme,
Goto some onehome yonane eglelëmobë
loweneme wafi okokwe tolëyo. 10 Na
ebë bu nëgalimu; sobo Masedonia provins
mëta kë tafa mokoujabë Kristen onehome
tole lalekefëtemo. Kwe Kristen afani na
oneglëni, sebo some anisasana megali
nolëyo, sobo këbë lowene feilawamu
saesogo elelëkeflo. 11 Sobo aholabu lowene
jwa na wame lowene jwabë onehoha tafa
egelobëme, sa afutuku elo. Sobo fli enëne
kë fa motokweflabë wesibime asa gali
elokwefëmo. Sobo kë egelobë wesibiwa
lowene elekefëtemome. Na sobobë tobana
wesibi etomome, sobobë tafa këna egaitalo
naegelome, ëtani sebo some fene gali
tolëyo. 12 Sobo melë egelona, kwe sobo
wesibime afolo hana egletemome na fli
onehome, some mëgaitobëme takune hana
eglokwefëmome. Na Jisasme lowene sle
jwa mëgletlabë oneho bu sobo kë tafa
egelobë tafa hwi moglotëyona bu some
fleflesu mëgletëyome na some megali
mlame, “Lale enënemu.”

TakoHo Jisas ita ligisime
13 O Kristen afani na oneglëni, sebo

metole nanëletëyo, gigli kë mëtebëyabë
Kristen onehome, wesibi fata lëgletëmebë
wesibime, sobo lowene sle naegletemome.
Sobo, gigli mëtebëyabë Kristen enëneme

feilawa maninibo asa eletemo, Gotome
lowene jwa mëgletlabë oneho fene mla.
Këbë enëne, gli mago huhuju mëglabë
lowene hana lëbetëme. 14 Sebo melowene
nanëla, Jisas gli tle na gli mago huju
tle. Këme nëgeme sebo melowene nanëla,
Jisasbë afutukuna, Goto, Kristen onehome,
gigli mago huhuju logotomeme na bu
Jisasna iniwa misiyame. 15 Sebo ëje kë
të nëgëtatëyobë gali, ebë bu Tako Hobë
gali. Bu melë lëgëbetle lalële. Tokwafe,
Tako Ho Jisas ita ligisina, sebo tuja ato
mana kë tafa nëglabë oneho, sebo afina
hana nokwalame, Jisasme oloba mëta
esune nanëglëlame. Weye. Hanane mu.
16 Goto feilawa we loglomeme, na bubë
eso ensel mata we lëgleme na Gotobë
funiji elamëme. Na Tako Ho Jisas, Heven
life kile luleme na lisime. Na Jisasme
kë lowene sle mëtletlabë oneho, gigli kë
mëglabë, bu afina huhuju mlame. 17 Kë
olëna, sebo tuja ato mana kë tafa nëglabë
oneho na gigli mago kë huhuju mëglabë
oneho, sebo iniwa Tako Ho Jisasme oloba
mëta esune nowelëlame. Na sebo Tako Ho
Jisasnaunaunalëme tafanëlame. 18Nakwe,
sobolalo, kë gali të etokweflome, sobobë
lowene këna aitakefëmome.

5
Sebo Jisas ligisibëme sagli nëglëtlame

1 O Kristen afani na oneglëni, sebo Jisas
ligisibë olëme, hana gali sle noglëyome.
2 Sobo wafi lowene eletelo. Jisas ligisibë
olë, bu lafatawa lëgleme, tokli ho klabë
fene lisi. 3 Oneho megali mëglame, “Ëje
sebobë lale fleflesu olë lemotëna. Na
seme wame moglonabë enëne hana tafa
mla. Weyewa.” Kë olëna, bume tëbo
logotomebë wesibi, lafatawa lëletëmeme,
mëse nëba amlebo fene fale etamë. Na
kwe bu kë wesibi hana elë mëglëlame.
4 O Kristen afani na oneglëni, sobo klabë
mëta tafa egelobë oneho nane, klelego kë
egelome. Weye. Këme nëgeme some kë
olë fata lëglena klelego hana egletelome,
ho tokli home hwime fene klelego lële.
Weye. 5 Sobo iniwa, elulego mëta asë
egelobë oneho. Sebo tlokofinimago oneho
nane. Weye. 6 Këme nëgeme, sebo lili
sloslowa asa manëla. Gotome lowene

jwa mëgletlabë oneho fene mla. Sebo
sagli nëglëlame, Jisas ligisibë olëme mana
hwi nëkaketlame. 7 Sebo lowene nanela,
bu nini mëgebëyabë enëne bu klabë nini
lamebëya. Kyemëglabë enëne bu klabë kye
kyemëla. 8Kwe sebo kwe kliji elulegomëta
tafa nëglabë oneho. Sebo këme lowene
sle nëglame. Sebo Gotome lowene slemu
nëletlame na fli onehome mata tolemu
nëletëmame. Kë lowenebë seme, Satanbë
tetëbo lowenebëme title lëtaname, yako
lamu kaba soldiame fene title etole. Na
Jisas seme nënome ligisibë lowene, lowene
sle nëletlame. Kë lowenebë seme, Satanbë
tetëbo lowenebëme title lëtaname, eso kaba
soldiame fene title etole. 9 Goto seme
melëme nane aniji tlona, Gotobë enisusu
mëta tafa nëlame. Weye. Bu seme melëme
aniji tlona, sebobëTakoHo Jisas semenëno
nalëgleme. 10 Ëtani Jisas wafi gli tle, seme
legaitanabëme. Këme nëgeme, sebo tuja ato
mana tafanëglanao sebogigli nëglananabu
mana lisina, kwe sebo buna ëhwati atobëna
tafa nëglame. 11 Këme nëgeme, sobolalo,
këbë lale galina gëgali elelëgome na sobo-
lalo, sobobë lowene aitamome, sobo fene
elekefo.

Jisasme kë lowene mëgletlabë onehome,
lale lowene fabëme,Goto lëgaitameme

12OKristen afani na oneglëni, sebo some
megali nolëyo! Some kë moutatëyobë na
kë mëgaitakefëyobë hobë gali aholokwane
elomome na esogo elëletëmome. Tako
Ho, some kë mougoutatëyobë home, aniji
tlome, some tafa namëglelëyome. Bu some
Gotobë galime okokwe lamolokwefëyo na
sobobë tëbo lowene sle motokwefëmetëyo.
13 Sobobë kume, wege kë fa motokweflabë
enëneme lowene eletemo na bume lale
lowenenamu yonane elelëmome na bume
tolemu sle eletemome. Na sobo iniwa jowa
lowene mëta fwa etabome na yonanewa
elome.

14 O Kristen afani na oneglëni, sebo
some anisasana megali nolëyo! Sobobë
ku mëta, wege jwa kë tatafa mëglabë one-
hobë lowene anisasa galina sasle etome-
temo. Na tutune na uli kë mëglabë one-
hobë lowene alabuju galina sle etomete-
mome. Na afutuku jwa kë tafa mëglabë

onehome aitamome. Na sobo iniwa one-
home alabuju elelëmome. 15 Oneho some
gëglë mëglelëyona, kwe sobo kofaya bume
asa gëglë elelëmo. Weye. Iniwa olë sobo
Gotobë onehome ululu etomome na iniwa
onehomemata ululu sle etomome.

16 Sobo itaita fleflesu eglekefome. 17Na
sobo Gotome gëgali elelëkeflome. 18 Lale
wesibi o tëbowesibi some fata legletëyona,
sobo Gotome fleflesu gali nawa sa gali
elokweflo. Goto metole lalële, Jisasbë
lowene mëta kë asë egelobë enëne, sobo
këha lowenewa saehokweflo. 19 Gotobë
Amtëtomba some li wesibi fa egotlobëme
huju lëgëtona, sobo lëkle asa etlo. 20 Na
Gotobë ëfalëbo mago gali some kë të
mëgëtatëyobëme heheë asa elo. 21 Kwe
sobo iniwa gali kë aholokwane eglomobë,
sobobë lowene mëta obobwelë elujuweto-
mome. Na iniwa lale gali, ehwëyome na
esogo elelëmome. 22Na sobo iniwamemelë
tetëbo galime na tetëbo loweneme hëhele
egelome.

23Bometole nanelë,Gotobëmaninibo tli
lowene, buwa sobobë iniwa tëbo lowene
sle malotometëyo, ëhwati onehomu fata
naegletelome. Na bu sobobë atona lowe-
nena iniwaululu sle nalotometëyome, sobo
lalowamutafanaegelome. NasebobëTako
Ho Jisas ita mana lisime, Gotobë naba li
mëta tëbo wesibi liha hana lëgebetëyome.
24 Some bubë oneho fata egelome kë aniji
toglëyobë Goto, bu kë wesibi some fata
lëgëtatëyome. Bu melëme nëgeme, bubë
iniwa gali esogo lalëlelëkefle.

25 O Kristen afani na oneglëni, sobo Go-
tome sagëgali elelëlo, bu seme lëgaitana
nalëgleme. 26 Sebo Gotome kë lowene
nëgletlabë onehobë lowene fene lëbetëna,
sobo fli Kristen afanime na oneglënime
sasësle etomo. 27 Bo Tako hobë wenijina
some, anisasana megali nolëyo, sobo ebë
pasë Jisasme kë lowene mëgletlabë iniwa
onehobë aholo li mëta sahwi elëyo. 28 Sebo
metole nanëla, sebobë Tako Ho Jisas Klais
some ululu sle malëto.

Jems
Jems kë yahi tëglebë pasë

1 Bo Jems Gotonabë, Tako Ho Jisas
Klaisnabë manawa wege ho. Bo some
pasë ekë yahi nëkeketëyo. Sobo we ita
tële Israelbë afenëbo lilife lilife mëta
kë nibowai ekoujobë oneho. Sobo lale
klijimu.

Hobota wesibi kënegebëye, seme kalëlego
mëgëtanabë wesibi

2 O bobë, Jisasme kë lowene sle
egletelobë afani na oneglëni, some tetëbo
hobota wesibi fata mëgletëyona, na sobo
kë wesibi hwi eglomona, kwe sobo kë
wesibi mehwi eglomome, fleflesu wesi-
biwa. 3 Këme nëgeme, sobo melowene
egelome. Këha su kë nëgebëye some
melëme olafa mëto, sobo Gotome lowene
slemu laletelomu. Këha su some hobota
eglibetemobëme laito na ebë life mago
tetëbo lowene aholokwana ti elome. 4 Na
hobota eglibetelobë afutuku bubë wege
yawe malolole. Kwe sobo melë egelona,
sobo hobota eglibetelowa egelona kwe
sobo ebona flo egelome, na sobo Goto
kë tole lëgletlebë lowenebëme hana afolo
egelomemu.

Ho li lale loweneme, afolo lëglena, kwe
Gotome fwa satakune lolole

5 Kwe loweneme yalë afololëglena,
kwe bu Gotome takune lololeme, na
lëlëme. Melëme nëgeme Goto bu tako
fleflesumu lalële iniwa onehome lowene
lëglëmebëme bu wame hana loglomeme.
6 Kwe bu Gotome melowene sle lëletleme
bu lëgëtatenëme na mana takune lololeme.
Lebutako lowenena asa takune malolole.
Matëbemu. Fëyemene? Ho bu lebutako
lowenena wesibime takune loglolena
kwe bubë lowene haliji tu fenene melë
asa malëletle. 7 Bo some tutuneme gali
nolëyo, sobo melë asa elo. Fëyemene? Këha
lowenena ho Gotome wesibime takune
loglolena, wesibi Tako Ho mago fa hana
logotleme. Hanane mu. Bu melowene asa
malëletle, “Goto bome wesibi lëglënëmefe.”
Wëyewa. 8Bu tële lowenena ho lëtabe. Këbë
tële lowene bume kiki lalëbobukwake na bu

këme nëgeme bu jowa lowene mëta fwa
hana lëtabe.

Wesibi jwa enëne name, wesibi feilawa
enënename, Jems okokwe tlome

9 Jisasme kë lowene sle mëgletlabë
afani na oneglëni, wesibi jwa nëgena
kwe lalowa bu fleflesu matla. Goto
bume mehwi loglomeme nëgeme, letitabo
enëneha mëtabëyame. 10 Jisasme kë lowene
sle mëgletlabë oneho balitina kë nëgebë.
Melëme, bu kwe fleflesu mëglame Jisas
Klaisbë lokwalëfewa mëtabëa. Këme
nëgeme bu iniwa wesibina bu kwe tëbo
mëglitayame bu ti tahweji fene maklëfa
mle na mitigo. 11 Bo megali, kliji bubë
atëtena, lokwalena na kaka lëkekeme, bubë
atëtena agosaba lakokowa lëtamëme, na
bubë tahweji mata lamaklëfawa lëtamë na
bubë tahweji laegëtikwawa na bubë lale
weniyane latëbowa lëletë. Bu baliti ho
fene, bu iniwa wege motla motla, kwe bu
hokweinawa gigli mëglame. Këbë wesibi
bubë kwe tëbomëgletëmeme.

Goto bu seme ululu sle lalëtakefëna, tëbo
lowene belëme hana ki lëkake

12 Feilawa hobota onehome fata
mëgletëmena na bu hobota mëglibetlawa
mlame, kwe këha oneho bu fleflesu matla.
Këme nëgemë. Tokwafe kwe Goto bume
lale ëhwati tafa lëglëmeme. Goto bu megali
sle wafi tle, “Bume kë tole mëgletlabë
enëneme kë ëhwati tafa lëglëmeme.” 13Hobë
tëbo lowene huju lëgëtatlena, bumelowene
asa malële, “Goto bome tëbo lowene elë
bu ki lëkake.” Weye. Tëbo lowene Gotome
hana ki lëkakeme. Na Goto home, tëbo
lowene elë hanaki lëkakeme. 14Kwe sebobë
tëbo lowene kë nëgebëye, buwa seme tëbo
lowene elë kiki lëbebokwake. Kë lowene
tëbowa seme sosogëna lolona na kiki
lëbebokwake, tëbo lakale nogotlabëme. 15Bo
gali nelë ebëwaflëgalime. Ebë tëbo lowene
loglotle wame huju lëglena bu mëse nëba
fene ehole. Nakemaninibo tëbo takowana
bu tetëbo wesibi lotle, na kë tetëbo wesibi
logotlebëye, naglime fata lotle. 16 O bobë
afanino na oneglënino, këbëmaninibo tëbo
some ki asa malëbebokwake. 17 Iniwa lale
lale wesibi kë glo nëglekefëyabë, kë heven
life mago metujukefle. Klijina, yemena,
sëgetobana,këblëge togotomebëAya, kë lale



Jems 1:18 190 Jems 2:6

wesibi iniwa buwa seme lëtelëbakëkefëna.
Kë Aya kë nëgebë bu lowene hihijika hana
lëlekëfe. Bu kë nëgebë, kliji elulego mago
amtëtomba fenene këha hana lële. Bu
melëbë nane, heletabo lële na ita afluja
lële, amtëtomba fenene. Weye. Goto bu
melëgëtabekëfewa lalële. 18 Bu melë bëme
tole lële sebo bubë nëbale fene nëtabetla
nëlame. Bu sebobë aya fene mefata
lëletëname. Na bu kwe bubë nëgali galina
seme jine lëlëtëna. Na sebobë maninibo
kwe bu mëta fwa kesi mëleme. Na kë
onehome Goto meaniji latlome bubë, bu
wesibi blëge blëge totomena.

Sobo gali aholokwane elome na esogo
elelëlome

19 O bobë afanino na oneglënino. Sobo
ebë wesibi salowene sle eletemo. Sobo
iniwa aholo bo sle etome, na alabuju
galina mana tafu etatemome na sobo
hokweinawa momatame asa ëjuwetigo.
20 Sobo enisusu asa elo matëbe, ho li
hokweinawa enisusu lëglena bu Gotobë
naba li mëta lale ho nane. 21Këme nëgeme
tetëbo lowene, sobobë lowenemëta kë fata
mëglekefëtëyobë, aholokwana ti elome. Na
flalego tafana Gotobë gali mana fa etlome.
Goto kë gali somëta wafi gwa telutatëyo.
Këbë gali kë nëgebë sobo lale unaunalëme
ëhwati tafa këna fa egotlome.

22 Sobo Gotobë tafa sle gali aholonawa
asa aholokwane elo. Weye. Sobo esogo es-
ogo eglelëmome. Aholokwanewa egelona,
kwe sobo sobolalo, kule kule lalelogo.
23 Kwe ho li Gotobë tafa sle gali aholo
nawa aholokwane lëglena na esogo hana
lëglelëlena. Kwe ho bu weniyane tu mëta
hwi loglolebë fenene. 24 Bubë weniyane
hwi lolole, kwe ita bu hokweinawa bubë
weniyane lamëmëtewa lëkaketle. Bobë
weniyane habetabone? 25 Kwe kë lale
tafa sle gali kënegebëye, tëbo loweneha li
hana lelube. Na bu tëbo loweneme boblo
logotleme na seme ëhwati tafa lëlëname. Na
ho li kë lale tafa sle gali hwi sle loglomena
na esogo sle lëglelëmena na aholokwana
hana ti lëglena kweGoto sle logotometleme
na lalowamu fata mëletleme.

26 Kwe ho li megali lëglena, “Bo lale
Jisasme kë lowene sle nëgletelëbë ho naGo-
tobë lowenewa esogo sle nëglelëlëbë ho,”

kwe bu bubë aleji ululu sle jwa logotlena
kwe bu bume fwa kule kule lële. Këme
nëgeme Gotome kë lotu lëgletlebë lowene,
waiyo jwa këme lëbetle. 27 Jisasme kë
lowene sle mëgletlabë onehobë lakale, Aya
Gotobë naba lime lalowa lëgëbetëmebë,
bu melë; Sebo flinëba nëbaleme inainagi
nëglame. Na seiju onememata naitamame.
Na bu hobota fa mogotlabëme na wesibi
nëglëmabëme mata naitamame. Na li we-
sibi mata melë lëgëbelalële, sebo sebobë
lakale ululu sle nëtagulame, ebë life mago
tëbo lowene sebobë lale lowene, Gotobë
naba lime lëlalë lëgëtatënalime.

2
Sebo iniwa onehome jowa lakalewa

olafa nëgëtatëmame
1 O bobë afanino na oneglënino, sebo

iniwa Jisas Klaisme kë lowene sle
nëgletlabë oneho. Bu kënegebëye heven
lifate mago lale wesibibë eso ho lëtabe.
Këme nëgeme, sobo melë asa elo, weni-
jiatena enëneme fwa sle etomome kwe
atwati enëneme tëboijiwa elomome. 2Ho li
lale lale ëho gëgelo lëlemenagolnablëgetabo
toba baliti toba kume lehwamëme, na
lotu lowa mana lëkaklina. Na wesibi jwa
ho kaka tabo ëhona mata lëkaklime. 3 Na
sobo melë egelona, lale ëhona negli sle kë
logotlebë home fwa megali elolome, “Ebë
lale labume tafa ele,”kwewesibi jwahome
megali elolome, “Eme ejuwelibe” o megali
elolome, “Bobëkiju limëta tafa ekoketenë.”
4Kwe sobo kë fenemelë egelona, nawesibi
jwa enëneme tëbojiwa eglomona kwe sobo
tëbo lakale fa etlo. Melë kë egelobë, sobo
onehome eselëkwëyo lowenena hwi elomo
na iniwa onehome jowa lowene nawa
hana hwi elomo na melowene hana elo,
sebo iniwamëtabowa tafa nëlafe.

5 Bobë afanino na oneglënino, sobo
aholokwane elo. Wesibi jwa kë
mëtabëyabë, oneho ebë life mago onehobë
naba lime Goto bume meaniji latlome,
Jisas Klaisme lowene sle mu mëgletlame.
Ëtani Goto bumegali sle latle, oneho bume
tako tole kë mëgletlabë, Goto esohome
kë tafa lëglebë lifate mëta tafa mëglame.
6 Sobo kë wesibi jwa enëneme sisile latok-
wefëmo. Kë wesibi lowene sle ekaketelo.

Some tiniji ya lëlëkefëyone na hobota
ya gwa lëtakefëtëyone na plis enëne belë
lëlelukefëyo. Wesibi feilawana oneho buwa
melë lamëtakefëyo. 7 Sobo Jisas Klaisbë
oneho etabetelo. Na kë Jisas Klaisbë lale
weniji yalë sisile lëtakefëtlene. Kë feilawa
wesibina enënefe.

8Goto bubë bogo mëta tafa sle gali tlëna.
Bubë auto mago gali melëgëbe lalële, “Ju
jubë yabememetole egletleme, ju jubë ato
fene tole eletle.” Sobo melë eglelona, kwe
sobo lale lakale blëge egotlome. 9 Sobo
balitina onehome eselëmona bu lale, kwe
wesibi juwa tëbo onehome tëbo etomome,
kwe sobo tëbo lakalemu fa etlomu. Go-
tobë tafa sle gali some meolafa lëgëtome
sobo tafa sle gali boblo egotlobë enëne
etabomu. 10Ho li iniwa tafa sle gali esogo
sle lëglelëmena. Na bu li tafa sle gali boblo
logotlena, kwe bu tëbo lalilitamu na bu
iniwa tafa sle gali boblo logotomebë ho
lëtabemu. 11 Sebo walowene nëla. Goto
megali kë tëglebëme, “Sobo hona one asa
lisei lisei elelëmo.” Na bu ita megali latle,
“Onehomemogo nalë asa tëtëkle eto.” Kwe
ju lisei lisei hana eglena, na kwe ju home
mogonalë tëkle etle, kwe këhamelë eglena,
kwe ju iniwa tafa sle gali boblo egotomebë
ho etabemu. 12 Lowene elo tokwafe sobo
Gotobë koto mëta eglibome wesibi sobo
kë egotomobëme, na kë gëgali egelobëme.
Sobo fli onehome tole egletemona kwe
sobo egëtabo sle egelome. 13 Ho li, li
homemaninibo jwa lëgletlena, kweGoto kë
hobë lakale hwi loglotlëna kwe këha home
Goto hana maninibo lëgletlememu. Kwe
ho li, li home maninibo lëgletlena, Gotobë
maninibo nawa bu Gotobë enisusu boblo
logotleme na bu kwe tafa sle lëleme.

Gotome lowene sle nëgletlabë lowene na
lakale esogo nëlelëtlame

14 O bobë Jisasme kë lowene sle
mëgletlabë afanino na oneglënino, somago
ho li megali lëglena, “Bo Gotome lowene
sle nanëletelë.” Kwe bu fli onehome
ululu sle juwa logotomena, këha Gotome
lowene slebë lowenewayohanamu lëbetle.
Na këha lowene Goto onehome bubë
koto mëta hwi loglomena bume habëna
lëgaitalemene? Weyewa. 15 Jisasme kë
lowene sle mëgletlabë afa li o mësenëba

li bu ëhome afolo melome o hi wesi-
bime afolo melome, 16 na somago, li afa
megali lolomeme, “Goto some ululu sle
malëto, sobo fleflesuna eyeu. Sobo lale
ëho gëgelo elome na hi egelobëë, imo
tëtafumu etomome.” Kwe sobo bume
bubë ato lëgaitametëmebë wesibi eglëmo
jwa nëgena, këha blawa gëgali. Bume
habëna lëgaitamemene? Weyewa. 17 Jisasme
lowene sle nëgletlabë lowene, mata, kë
fenene. Këbë fli onehome nëgaitamabë
lakale juwa nëgena, këbë meolafa sle
lalotle Jisas Klaisme lowene slebë hanane.
Këme nëgeme bume habëna lëgaitalemene?
Weyewa.

18 Kwe ho li megali lëleme, “Ho li Go-
tome lowene sle lëgletlebë lowenena, kwe
ho li onehome lëgaitameme.” Bo kwe bume
metafu nëgëtatelëme, “Kwe fli onehome
agaitamo juwa egelona Jisasme lowene
sle egletlebë lowene hanane.” Kwe bo
some bo Jisasme kë lowene sle nëgletelëbë
lowene, lebotanë nëtatëyo, bo onehome kë
nëgaitamëbë lowenena. 19 Sobo melowene
sle lalo, “Jowa Gotowa lëtabemu.” Kë kwe
nëgali lowenemu. Masiwafe, alibaho, ah-
wane na tijeli mata Gotome melowene
sle lamletle, jowa Gotowa lëtabe. Na bu
tutune lowenena tafa mle. 20 Sobo eso
ka juwa etabone! Gotome lowene sle
nëgletlabë lowene onehome nëgaitamabë
lowene juwa nëgena, këbë lowene hi we-
sibi juwa ti fenene. Sobo kë galibë wayo
lowene naegletelomene? Sobo aholok-
wane elo. 21 Sebobë semle Abrahamme
lowene ekaketelo. Goto bume lale ho
fëye melëna totle. Bu bowene Aisakme,
ahojumebë amasei mëta yafe gwa towe-
tle Gotome lëglële nalëgleme. Abraham
kë blëge togotlebë Goto yafe hwitlotle bu
lale ho fë këme totle. 22 Lowene sle
elo, Abraham Gotome lowene sle tletle
na bubë gali esogo sle tlelëtle. Na tële
wesibi iniwa sago mëtle, Abraham Go-
tome lowene sle tëgletlebë lowene olafatle-
tle. 23 Abrahamnabë, Aisaknabë, anebo
galime, Gotobë bogo megali kë eglabë,
“Abraham Gotome lowene sle tletle na
Goto bume lale ho fë totle.” Na bume
mefë mototla, “Gotobë yabe.” 24 Sobo
melowene egelome, ho Gotobë naba lime

lalowa lëgëtabebëme, sobo hwi elo bu Go-
tome lowene sle lëletle na onehome laita-
meme këme fwa Goto bume mefë lotleme
lale ho. Weye.

25 Kë fenene, Rahap bu lisei mëse. Bu
melë latle, Josua kë jine tëglëmebë home
lowa nono tle na ëho totome na li alëge
elë jine telëkakëme. Kë lakalena Goto
bume lale mëse fë këna tëtamë. 26 Alibaho
ato mëta lëgëlutabe jwa nëgena, kwe kë
ato wagli lële. Kë fenene, onehome
nëgaitamabë lakale jwa nëgena kweGotome
lowene sle negletlabë lowene wagli lële.

3
Sebobë gëgali ululu sle nogotlame

1Obobë Jisasmekë lowene slemëgletlabë
afanino na oneglënino, somago feilawa,
onehome okokwe moglomabë ho fata asa
elo. Këhabëme gali nelë. Sobo wesibi
walowene eletelo. Tokwafe sebo onehome
kë okokwe noglomabë ho, Goto onehome
koto loglomena seme feilawa obobwelë
lëgëtaname. 2 Sebo Jisasme kë lowene sle
nëgletlabë fli olëna tetëbo lowene meblëge
blëge notla. Ho li kleë gali juwa lëglena bu
tafa sle lalële këha ho bu bubë iniwa tafa
ululu sle lalotle. 3 Sebo hos klelibë ëfalëbo
mëta ainë afo susu nanotometëma na bu
sebobë tolewa naesogo mëglelëmetëname.
Sebo kë ainë afo nawa nëbebotokwakëma.
4 Aholokwane elo, sibu lo mata bu tako
wesibi. Ho sibu lo mago yegu tokwëfo
nawa tei famëbebotokwakla, tako kalëlegona
flelu yafe lehule jelime këbë yegu mëta tei
fa mëbebotokwakla. 5 Kë fenene aleji mata
këha, bu tokwëfo wesibi, kwe bu tako hob-
ota lalowa fata loglotleme.
Aholokwane elo, tokwëfo ahoju naflëbo,

tako ahojume fata logotlememu. Na iniwa
walujume latemuwa lëtagule. 6 Sebobë
ëfalëbo bu ahoju fenene, bu helbë ahoju
leslië lotle. Ëfalëbo bu tetëbo wesibi
blëge lotle, sebobë amtëtomba sisile lo-
tometëna. 7 Oneho waluju mago wesibi
olome memëlëma, fole, taiju, kleli na
tu mago wesibi mata olome memëlëma,
bubë tolewa esogo mëglelëmetëmebëme.
8 Kwe ho li semago aleji lëkle logotlebë
afutuku hanane mu. Aleji bu tëbo we-
sibimu, bu motaba fenene. Ho hana

lëbebotokwaklememu. 9 Kë alejiwa sobo
mesosaia latlomu, Gotome këna fleflesu
eletelo na kwe ita Goto bu fene, kë blëge
blëge totomebë onehome tëbo gali elomo.
10 Jisasme kë lowene slemëgletlabë afanino
na oneglënino, kë jowa efalëbowa melë
lalële, Gotome fleflesu lëletle na ita tetëbo
gali lële. Kë tële lowene ilawa asa yonane
matelo. 11 Yefi tu mago lale tu na tëbo
tu na jowa tala magowa hana sisibo
mëlukwokeme. 12 Jisasme kë lowene sle
mëgletlabë afanino na oneglënino, atowai
mëta niji logowalëmene? Hee! Binibi mëta
wei logowalëyamene? Hee! Këjina yefi tu,
bu lale tume fata logotlemene? Weyewa.

Lale lowenena ho, bu lale lakale olafa,
lotleme

13 So mago ho li megali lëglena, “Bo ebë
life mëta asë nëglabë lale lowene, lowene
sle nanëletelë.” Këha ho sobobë ku mëta
tafa lëglena kwe bu meolafa salotle, bu
onehome laitamebë ho. Na fli enëneme
lokwalëfe lëgletëmebë lakale blëge lotleme.
14 Kwe mëmaune lowene, na gëglë lowene,
wenijiate fa egotlobëme boblo lowene,
sobobë lowene mëta mana mëgëbena kwe
sobo mëjiaklë asa elo sebo lowenena tafa
nëla. 15 Këha yaya lowene Goto mago
nane misi. Weye. Këha lowene hobë
lowenemagowa, ebë flëkemago wesibiwa
na bu Satan mago misi. 16 Sobobë ku
mëtamëmaune lowene, na gëglë lowene, na
wenijate fa egotlobë lowene, këha lowene
tëbo lowene, na gëglë lowene bu fata mo-
tle sobobë ku mëta. 17 Lale lowene Goto
mago kë migisibë lakale ekë, tëbo lowene
lëgëbetle juwa lëleme na Gotobë tolewa es-
ogo lëlelëleme. Këme keibë,fli enënenamog-
weliha tafabë lakale. Këme keibë, one-
home lënalëna loglomebë lakale. Këme
keibë, fli onehome boblo jwa logotomebë
lakale. Këme keibë, fli onehome maseiwa
lëgletëmebë lakale, na ululu sle notomame.
Këme keibë, onehome këha lakalewa blëge
nëtatëmame. Këme keibë, ju sogëna na able
eglebë lakale ju mëta asa ehole. 18 Këme
keibë, fli onehome yonane slemëglelëmabë
lakale. Goto kë tole lëgletlebë lale lowene
nujumëta lale hi wesibi fenene hulumle.

4
Oneho ebë lifebë lakale kë tolemëgletlabë,

bu Gotomewamemoglolabë enëne
1 Sobolalo wame na momata fëyeme

elelëgone? Ebë esome fwa fata lële. Kë tëbo
lowene sobobë lowene mëta lelubetëyo
na some kë tëtëke lëtakefëyo. Bo sogëna
gali nanëlëone? Hee! 2 Sobo wesibi fa
egotlobëme tako tole lalo, kwe sobohana fa
etlo. Këme nëgeme sobo sobolalo moumou
këme elelëgo, sobo fli eneneme mogo nalë
tëtëklebëme këme sagli elolo bubë wesibi
glo naegletemobëme. Melemenëgeme sobo
bubë wesibi mëmaune lalometemo, kwe
sobo glo hana elo. Sobo gëglë këme elo
kë wesibi glo naegelome. Sobo Gotome
takune jwa eglolome nëgeme, sobo wesibi
glo jwa këme elo. 3 Sobo Gotome takune
lalëkweflo, kwe sobo wesibi fa hana etlo.
Fëyemene? Sobo tëbo lowenena takune
eglëkeflome nëgeme. Sobobë ato fleflesu
tëbo lowenebë tole këna yawe naeglolome.
4 Sobo labeso totoho mëglabë oneha.
Sobo melowene hana elone? Oneho ebë
life mago lakale tole mëgletlana, kwe bu
Gotome wame moglolabë enëne. Këme
nëgeme fëye enëne ebë life mago lakalena
yonane mëglabëme tole mëglana bu, bu
tobana melëlekuju lamela, sebo Gotome
wame noglolabë enëne nëtabëya. 5 Sobo
melowene lalone, ëtani Gotobë bogo mëta
blawame yahi mëtlane? Weyewa. Bu
megali lala. “Goto bubë amtëtomba ho
mëta kë gwa tëgelujuwetlebë, Goto bu seme
metole lalëletënahomëseme fene tole lëletë,
kwe bu bume sisile egotlena fli home
mëmaune eglëmebë lowenena.”

6 Kwe, Goto seme lalaitakefëna, tëbo
lakale boblo nogotomabëme. Gotobë
bogo megali lala, “Goto tuwetuwe mëglabë
onehome tëbo ijiwamu lalolokwefëme.
Kwe Goto bu fli onehome kë lokwalëfe
mëgletëmabë onehome bu ululu sle
lalotokwefëme.” 7 Sobo Gotome salok-
walëfe eletelo na bubë tole mëta fwa asë
eletelome. Na sobo Satanme feilawa boblo
egotlome kwe sobo melë egelona, kwe
bu somago lëglëboukakume. 8 Sobo Goto
nawa lesili eulome, na bu somëta mata
lesili lëkakime. Tële lowenebë mëta kë
tafa egelobë oneho, sobo sobobë lowene

sle etomome. Tëbo lowene sakile elo na
Gotome fwa lowene sle eletelome. 9 Sobo
nabatuna feilawa saye elo na somalëfana
temutu enitome. Sobo tëbo lowene mëta
feilawa etabome nëgeme. Sobo soso
lakale mëta ke tafa egelobë, ye lakale
elë sahihijika ekako na ye feilawa kle
etlome na sobobë fleflesu lowene hihijika
ekakome na witina tafa ekoujome. 10 Sobo
Gotobë naba lime lokwalëfe lowenena
satafa elo. Sobo melë egelona, kwe bu
some fleflesu lëletëyome na wenijiatena
oneho hwi lolëyome.

Fli enëneme, sebo blawa asa so
manëtatëma

11O afanino na oneglënino blawa asa so
etatemo na eselëmome. Ju mëglena, kwe
tafa sle gali, tëbo gali lalolemu, kwe jubë
wege nane tafa sle gali sle egotlebëme,
weye. Jubëye, esogowa eglelëleme. 12Goto
tafa sle gali buwa lehole sle lëlemu, na
buwa onehome koto loglomebë ho lëtabe.
Na gigli mëglabë onehome lëgaitamebë ho,
na bu onehome Hel elëme lalowa mejine
lëglëmeme. Sobo ebë life mago howa. Sobo
habëtabo hone, onehome eselëmo këme
elo?

Sebo aholabu asamanëla
13 Sobo aholo bo eto, sobo megali kë

egelobë enëne, “Eli o uniji bo tebë li-
fate takowa nuwime na jowa tlibutu tafa
nulëme na baliti loko nëgëtëbë wege mana
fa notlëme.” 14 Sobo megali asa elo. Sobo
uniji fata lëglebëwesibi lowene laletelone?
Weye. Sobo ebë life mëta kë tafa egelobë
tafa, tokwefo olëwa etabo, olobalë, oloba
fene mekesiwa lalële, kwe kliji yafe u
lëkeke kwe lagëgewa lëkake. 15 Sobo megali
egelome. Goto seme ebë life mëta tafa
nëglabëme tole lëgletënana, kwe sebo këwe-
sibi nogotlamemu. 16 Sobo aholabu asa
elo na megali ebokwako, këha lakale bu
tëbo wesibi. 17 Ho li lale lowenebë lakale
walowene lëgletlena kwe bu kë lowenebë
lakale blëge jwa logotlena kwe bu tëbo
lowene blëge lotle.

5
Feilawa wesibina enëne bu fuflu fa

mogotlame

1Hai! Wesibi lebutakona enëne aholok-
wane elo. Sobo tako ye sakle etlomu
na witina asë elome. Melëme nëgeme,
tako hobota some esogo lalëlagijo na
some lamu logotobëme nounou lalëkeke.
2 Sobobë iniwa lale wesibi kë nëgebë wafla
meletëyo, na lale lale ëho mata lahwë
watëtlë motometëyo, na wanehou watiji
meletëyo. 3 Sobobë silva baliti na gol baliti
gu wafi mëlelëtëyo. Kë balitibë gu, Gotobë
naba lime gali sle mëleme, bu sobobë tëbo
lakalebëme. Këbë balitibë gu sobobë ato
ahojunaha bu temu lëgëtatëyome. Yawe
olë lololi lalëkeke na sobo lale lale wesibi
loloko eto. 4 Aholokwane elo. Nuju mago
olo wesibi kë wawa mëglekefëtëyobë wege
home baliti eglëmo sle hana elo, baliti
wali tokli lalekefëtemo. Tako Kalëlegona
Goto, këbë tëbo lakale wahwi lolole, na
wege enënebë afeflei mata waholokwane
lolome. 5 Sobo ebë life mëta lale tafa fa
etlo. Sobo iniwa wesibina etabo. Na sobo
li wesibi meha hana afolo eletelo. Sobo
sëse tabo tobaluku lukuhimesagli lëglëlebë
fenene. 6 Kwe sobo lale lakale mëta kë
tafa egelobë onehobë lakale lasëlëtemo na
mogo nalë tëtëkle eto. Sobobë afutuku
hana boblo mëgëtatëyome kwe sobobë
wame tafumëgëtatëyomene? Weyewa.

Sobo lowene tafuwaetlomena Jisas ligis-
ibëmemana hwi eletelome

7 Jisasme kë lowene sle mëgletlabë
afanino na oneglënino, sobo lowene
tafuwa etlome Jisas ligisibë olë, mana
hwi eletelome. Olo wesibi ola mëglabë
home lowene eletemo. Bu memelë lamla,
tlibutu awi hwi lëletlee, tlibutu ye lëkake na
wanagli fata lële na nuju mago olo wesibi
mana wawa lële. 8 Sobo mata hobota
fa egotlona lowene tafuwa egotlome, na
eglibe telowa elome. Jisas Klais ligisibë
olë lololiwalëletle,këmenëgeme sobo titiwa
laeglibowa.

9 Jisasme kë lowene sle mëgletlabë
afanino na oneglënino. Sobo fli Jisasme kë
lowene slemëgletlabë afanimenaba asa tu-
tuhuetometemo. Aholokwaneelo. Sobobë
gali aholokwane lëglëyobë ho wafi lisi. Ino
ëfome ekë lilibe. 10 Jisasme kë lowene sle
mëgletlabë afanino na oneglënino, Gotobë
ëtanifuprofetonehome loweneekaketemo.

Bume oneho wame lamotloma kwe bu
lowene tafuwa lamototla, nabumeblouwa
lamëtletëma. Sobo bubë lakale fene mefa
saetlo. 11 Aholokwane elo, sobo megëgali
lalekefo, Gotobë profet oneho, bu hobota
memëtlebila na bu kë wesibi hana uli
mëtletla na lowenewa tafu mototla. Sobo
megëgali këme elekefëtemo, “Goto bume
fleflesu latletëme.” Sobo Jobbë anebo gali
wafi lowene eletelo. Bu tatako hobota
fafa totle. Kë hobota boblo latotome na
kë wesibi bume lëlë hana mototle. Sobo
kë wesibi, wafi lowene eletelo, kë iniwa
hobota wafi ye tlelële na Goto bume mana
iniwa wesibina taitale. Goto bumelë këme
lële, bu tako maninibo eso ho, bu onehobë
tëbo lowene aholokwane ti lëgletëmebë ho.

Sebo Gotobë wenijina blawa asa kakëne
manëla

12 Jisasme kë lowene sle mëgletlabë
afanino na oneglënino, sobo ebë jowa
wesibiwa salowene eletelo. Sobo matafa
mago wesibina asa kakëne elo o life mago
wesibina mata asa kakëne elo. Sobo nëgali
galime gali egelona, kwe nëgali galiwa
gali egelome. Sobo hanane galime gali
egelona, kwe sobo hanane galiwa gali
egelome. Goto some tëbo lëgëtolime.

Lale lowenena ho, bu Gotome gali
loglolena, kwe Goto bubë kë gali aholok-
wane logloleme

13Somogo ho li hobotamëta tafa lëglena,
kwe bu Gotome sagëgali lëlelële. Ho li fle-
flesu lëglena kwe Gotobë fleflesu sawa safë
lëtamë. 14Somago ho li ato elili lëglena kwe
bu lotu eso enëneme satakune lolomeme,
bume migisitla namëglame. Na bu mu-
jutlame, na Gotome gëgali melelëlame, na
welë tu Jisas Klaisbë wenijina mana ju
mletlame, 15ato elili mago titika nalëgleme.
Ho Gotome melowenena sagëgali mëlelëla,
“Sebo Gotome melowene slemu nanëletla,
ato elilina home sle logotleme.” Kwe ato
elili kë home kile logotleme. Na ëtani bu kë
fa totlebë tëbo wesibi, Goto aholokwana ti
lëgletleme. 16Këme nëgeme, sobo jowa jowa,
sobo kë tafa egelobë lakalebëme sobolalo
gëgali elelëgome. Na Gotome mana kofaya
kofaya gëgali elelëlome. Na Goto sobobë kë
tëbo lakale aholokwana ti lëletëyome. Go-
tobë naba lime asë sle lëglebë ho, Gotome

gëgali lëglelëlena kwe bubë gëgali tako afu-
tukunamu na tatako wesibi logotomeme.
17 Elaija bu sebo fenene kwe bu Gotome
itaita gëgali tlelële, na tu tëgeto juwa tle.
Nëgalimu tu tëgeto hana tle, tu tëgeto juwa
këniji tlibutu, aona tlibutu tle na tobali ita
jowa yeme. 18 Na Elaija bu ita Gotome
gëgali tlelële na tu mana teto. Na life mëta
hi wesibi ita hulumotokou.

Holi lale loweneaholokwanati lëglena, ta

kë hobë lowene sasle etatelo
19 Jisasme kë lowene sle mëgletlabë

afanino na oneglënino. So mago ho li
Gotobë nëgali gali aholokwana ti lëglena
na li yaya lëglena, na ho li bubë lowene
sle lugutatlena na bu lowene hihijika
lëglena, 20 sobo melowene egelome, tëbo
lowenena home yalë lëgaitalena, na ita
Jisasme esogo lëlelëme bumelëbëme laitale
Helwa luguju juwa nalëgleme Goto bubë
iniwa tëbo lowene aholokwanawati lëletle.

